ҚАДИМГИ ДУНЁ ТАРИХИ 

МАЪРУЗА МАТН

1-2-қисм
Термиз -2010-2011 йил

1-МАВЗУ:   К  И  Р  И  Ш.          ( 2 соат ).      

Р  Е  Ж  А: 

1. Қадимги дунё тарихи ва унинг мақсад вазифалари.  

2. Қадимги дунё тарихини даврлаштириш.   

3. Қадимги дунё тарихи манбалари.  

4.   Қадимги дунё тарихи тарихшунослиги.    

Т А Я Н Ч      С Ў З Л А Р.

Қадимги дунё даврининг жаҳон тарихида тутган ўрни, қадимги шарқ курсининг мақсади, вазифалари, қадимги шарқнинг географик ўрни, иқлими, табиий шароити, тарихий даврлаштириш. Инсониятнинг циклик ривожланиш жараёни назарияси. Қадимги шарқда деҳқончилик манзилгоҳлари, синфий жамият ва давлатнинг вужудга келиши. Қадимги шарқ давлатларининг ижтимоий-иқтисодий ва сиёсий ривожланиши, давлатларнинг ўзаро алоқалари, шарқ халқларининг маданияти. 


Қадимги Юнонистоннинг жаҳон тарихидаги ўрни, табиий шароити ва ахолиси. Юнонистон тарихининг даврлаштирилиши. Мил.ав. 1 минг йилликда Юнонистон худудида синфий жамият давлат, қадимги Юнонистон манбалари. Антик давр тарихчилари асарлари, археологик қазишлари, ёзувлари ва Юнонистон тарихини ўрганилиши.


Қадимги Рим жамияти. Рим тарихини даврлаштириш. Италиянинг табияти ва ахолиси. Римда республика тузуми, Римнинг истилочилик юришлари. Рим империясининг ижтимоий-иқтисодий ва сиёсий ривожланиши. Рим империяси инқирози, сабаблари ва оқибатлари. Мустақил давлатларнинг ташкил топиши. 

ФОЙДАЛАНИЛГАН  АДАБИЁТЛАР.   

       Қадимги дунё тарихи жахон тарихининг  ажралмас, муҳим таркибий қисми ҳисобланади.  У икки қисмдан иборат. Университетнинг тарих факультети биринчи курс талабаларига  биринчи семестрда Қадимги Шарқ тарихи деб аталадиган биринчи қисм, иккинчи семестрда   Қадимги Греция ва Рим тарихи,  иккинчи  қисм   мутахассислик фани сифатида ўқитилади.  

     Қадимги Шарқ тарихи  Шимолий-Шарқий  Африка, Олд Осиё, Ўрта Шарқ, Жанубий ва Шарқий  Осиёнинг жуда кенг ҳудудларини ишғол қилган энг Қадимги Шарқ давлатларининг тарихий тараққиётини  ўз ичига олади.  Бу давлатларни ва ўзига хос Қадимги Шарқ маданиятини вужудга келтирган кўпдан-кўп халқларнинг  тарихини ўрганиш бизга инсоният тарихидаги энг муҳим муаммолардан бири - уруғчилик тузумининг емирилиши, унинг харобалари устида энг  қадимги қулдорлик давлатларининг вужудга келиши, унинг тараққиёти  масалаларини тадқиқ этиш имконини беради.  

     Қадимги Шарқ халқлари  ижтимоий тузумининг фарқ қиладиган энг муҳим  хусусияти унда  уруғчилик тузуми  қолдиқларининг узоқ вақт сақланиб  қолганлиги, шунингдек, қадимги жамоа, аввало оила жамоаси, кейин эса  қишлоқ  жамоаси қолдиқларининг  мустаҳкам сақланиб қолганлигидир.  

     Лекин ишлаб чиқарувчи кучларнинг ривожланиши  ижтимоий тузумни ўзгартиради.  Металлургиянинг вужудга келиши  ва ривожланиши  ҳунармандчилик, унинг тармоқларининг пайдо бўлиши олиб келди.  Қишлоқ хўжалигидан чорвачилик, ҳунармандчилик алоҳида турли тармоқлар сифатида  ажралиб чиқди.  Ишлаб чиқаришнинг  ихтисослашуви ва ҳажмининг ортиши билан ортиқча маҳсулот пайдо бўлади.  Ортиқча маҳсулот айрибошлаш ва савдонинг  пайдо бўлишига замин яратди.  Уларнинг барча жамиятнинг ижтимоий табақаланишига олиб келди.   

      Мулкий тенгсизлик оқибатида жамоанинг камбағаллашган аъзолар бойиган аъзоларга қарам бўлиб, қарзини уза олмаганлар аста-секин қулларга айланиб  қолган. Қулчиликнинг энг муҳим манбаи урушлар мулкий табақаланишга ёрдам берган. Жамият шу тариқа  қуллар ва қулдорлар синфига ажралган. Лекин қадимги Шарқ қулчилик жуда секинлик билан ривожланган, у энг қадимги, ибтидоий қулчилик бўлиб, кўпинча уй қулчилиги доирасидан ташқарига чиқмаган.  Антик Греция ва Рим қулчилиги тез ва тўла  ривожланган.  Шарқ  қулчилиги ўзининг худди шу секин ривожланиши билан фарқ қилган. Қадимги Мисрда жамоа тузумининг сарқитлари то эллинизм давригача, Ҳиндистонда бундан ҳам узоққа чўзилган.  

      Қадимги  Шарқдаги давлат   шарқ диспотияси деб аталган алоҳида характердаги бир формага кириб, бунда бутун олий ҳокимият  тамомила подшо қўлида бўлган. Барча ер-сув давлат мулки ҳисобланган. Диспотия моддий қудратнинг манбаи ана шунда бўлган. Подшони худонинг ердаги тимсоли  мужассами деб эълон қилган дин, унинг ҳокимиятини асослашга хизмат қилган.  

    Қадимги Шарқ тарихи  у ердаги турли хил тилларни ва ёзувларни ўрганиш  асосида ҳам ўрганилади. Қадимги миср , араб ва ҳинд  тиллари ўз луғавий таркиби ва грамматик қурилишининг асосий негизини ҳатто ибтидоий, илк синфий жамиятлардан ҳатто ўрта асрларгача сақлаб қолган.  

    Қадимги Шарқ тарихи  ўша даврдаги давлатлар иқтисодий тузумини чуқур таҳлил қилиш асосида ҳам ўрганилади ва хулосалар чиқарилади.     

      Қадимги дунё тарихи фанининг  тарихий хронологияси ибтидоий жамоа тузумининг емирилиб, илк синфий жамият қулдорлик тузумининг қарор топишидан то феодализм  тузумигача бўлган даврни  ўз ичига олади. Бу чегара турли давлатлар тарихида вақт жиҳатидан  тафовутга эга.  Қадимги Мисрда  анча эрта  мил.ав. У-1У минг йилликда, Икки дарё оралиғида мил.ав. 1У минг йилликда, Ҳиндистон ва Хитойда, қадимги Греция ва Римда  кечроқ бошланган. Рим империясида  энг кеч якунланган милодий  476 йилда Ғарбий Рим  империясининг  ҳалокатга учрашигача давом этади. Демак бир неча минг йиллик даврдан иборат.  

     Қадимги Шарқ тарихининг географик чегараланиши  Шимолий Африка  (ҳозирги Тунис-Корфаген, Миср Араб Республикаси)дан шарқга томон Олд Осиё, Икки дарё оралиғи, Ўрта Шарқ Марказий Осиё, Кавказ, Шарқий-Жанубий  Осиё ҳудудларини ўз ичига олади.   

      Қадимги Шарқ цивилизацияси  энг олдин вужудга келган  макондир.  Улар ўзаро бир-бирларига  таъсир этиб келган бўлсада, олдин кейинлик даражасида улардан учтасини  ажратиб кўрсатиш мумкин.  1. Қадимги Миср;  2. Икки дарё оралиғи (Месопатамия);  3. Протоҳинд илк ҳинд маданияти. Уларнинг ҳар бири  алоҳидалик хусусиятларига эга. Миср билан Ҳиндистонни таққосласа бўлади. Иккаласи дунёда ажралиб туради.  Мисрнинг Шимоли ва Шарқи денгиз, ғарби Ливия чўли, жануби тоғлар билан  Эфиопиядан ажралган. Ҳиндистон Шимолдан  Ҳимолай тоғлари билан Осиё ажралган, жануби, шарқи ва ғарби  денгиз билан ўралган.  Олд Осиё ва Хитой иқлими кўп жиҳат бир-бирига  ўхшайди. Улар мўътадил  ва субтропик минтақасида  жойлашган  қўшни мамлакатлар билан боғланган Миср ва Ҳиндистон каби ажралиб қолмаган.  

     Қадимги Шарқ мамлакатлари  ҳаётида  дарёларни ўрни катта. Нил Мисрнинг ҳаёти бўлса,  Дажла ва Фрот, Ҳинд ва Ганг, Амударё ва Сирдарё, Янцзи ва Хуанхэ, Меконг каби йирик дарёлар ҳаёт манбаидир. Уларнинг ҳавзаси ҳаётбахш, сунъий суғориш учун ғоятда қулайлиги билан ажралиб туради.  Шарқ, хусусан Қадимги Шарқ тарихини сунъий суғориш тармоқлари тарихисиз тасаввур этиб бўлмайди. Сунъий суғоришни давлат муассасасисиз ташкил этиб бўлмайди.  

   Қадимги Шарқ тарихи  ниҳоятда бой манбаларга эга. Бунда  археологик манбаларнинг  ўрни беқиёс. Ҳар бир региони ёки давлат  ҳудудини олмайлик, барчасида беҳисоб бундай ёдгорликлар мавжуд.  Қолаверса, ўша узоқ қадимги тарихдан гувоҳлик бериб турган меъморий ёдгорликлар бугун ҳам сақланиб турибди. Мисрдаги эҳромлар  фикримизнинг далилидир.  Қадимги Шарқ  тарихини ўша замондан сақланиб қолган ёзма  манбаларсиз ўрганиб бўлмайди. Мисрдаги папирус боғламларига битилган қимматли  манбалар ҳозиргача  сақланиб турибди.  Хаммураппи қонунлари. Махабхарата ва Рамаяна, Авесто каби дурдоналар  Шарқ тарихининг бебаҳо  ёдгорликларидир.  Қадимги Шарқ ниҳоятда бой ва узоқ трихга эга. Уни унитилган саҳифалари беҳисобдир. Машҳур грек тарихчиси, «Тарих отаси»  Геродот ўзининг  «Тарих» асарида  биринчи марта Қадимги Шарқ халқлари тарихи очеркини ёзган. Бу очеркнинг кўп қисми жуда содда ёзилган бўлишига қарамай  қимматли фикрлар ва далиллардан иборатдир. Геродот   Қадимги Шарқнинг маданий мерос масаласини биринчи бўлиб кўтарган муаллифдир. Диодорнинг  асари  кўп манбалар асосида ёзилган. Унинг форслар давридаги Миср ва Финикия тарихи катта қимматга эга.  

     Ўрта аср ёзувчилари  қадимги Шарқ халқлари ва давлатлари тўғрисида, хусусан қадимги  Шарқ маданияти тўғрисида бир-бирига боғланмаган ва чалкаш айрим маълумотларни сақлаб қолганлар, холос.  Шундай қилиб, мураккаб ва хилма-хил  тарихга ҳамда ўзига хос маданиятга  эга бўлган бутун қадимги Шарқ дунёси энг сўнгги авлодлар хотирасидан секин-аста тамомила  деярли кўтарилиб кетган.  

     Бутун  Х1Х аср давомида  ўтказилган катта археологик қазишмалар ва қадимги Шарқ  ёзувларининг ўқиб чиқилиши қадимги Шарқ тарихи ва маданиятини ўрганиш ишига жиддийроқ кириш имконини берди. Жуда кўп тадқиқотчилар томонидан қилинган бир қатор ишлар натижасида  қадимги Шарқ тарихига  умумий шарҳ бериш мақсади билан ёзилган катта-катта илмий асарлар майдонга  келди. Европалик олимлардан  Г.Масперонинг  3 томлик  «Классик Шарқ халқлари қадимги тарихи»,  А.Б.Тураевнинг  2 томлик  «Қадимги Шарқ тарихи»,  Э.Мейернинг «Қадимги замон тарихи» шулар  жумласидандир.  

       Г. Масперо  Х1Х аср охирида  фанга маълум бўлган  манбаларга таяниб, қадимги Шарқ дунёсидаги бир қанча халқлар  тарихий хаётининг  умумий манзарасини  кўрсатишга журъат этган.  Г. Масперо   Қадимги Миср тарихи, Қадимги Шарқларини ўзаро боғлаган халқаро муносабатлармасаласига  тарихчи-шарқшунослар  орасида биринчи бўлиб эътибор берган.  Қадимги Шарқдаги динлар тарихига  муфассал тўхталган, аммо ижтимоий-иқтисодий муаммоларни яхши ёрита олмаган.   

     Э. Мейер  асарида  цикллилик назарияси олға сурилган. Қадимги дунё  ўз тарихиё тараққиётида  қандай босқичларни босиб ўтган бўлса, кейинчалик  Европа ҳам ўрта асрларда  ва янги замонда  ўша босқичларни босиб ўтиб, тараққиётнинг худди ўша  циклини такрорлагандир, деб исботлашга ҳаракат қилган.   

      Б.А. Тўраев  Х1Х аср охири-ХХ асрнинг бошларидаги рус шарқшунослигининг  атоқли намоёндаси бўлган. У кўпроқ  қадимги Шарқ халқлари  ва мамлакатлари тарихини  ёритишга интилган. Қадимги Шарқ маданияти билан ўрта аср  Шарқ маданияти ўртасида узвий алоқа  бор деб  исботлашга уринган.  

     В.В. Струве  ўзининг «Қадимги Шарқ тарихи»  номли ўқув қўлланмаси  (1933 й)  ва бошқа асарларида  Шарқ жамиятини  қулдорлик жамияти  деб аташ керак деган фикр берилган. Қулдорлик жамиятининг  ижтимоий-иқтисодий  асосларини очиб беришга уринган.  Кўплаб собиқ совет олимлари  В.И.Авдиев,  Д.Г. Редер  ва  Е.А. Черкасова ҳамда бошқаларнинг асрларида  Шарқ мамлакатларида   уруғчилик тузуми устида қулдорлик жамияти вужудга келганлиги, лекин бу мамлакатларда  қулчилик Қадимги Греция ва Римдаги каби  ривожланмаган деган фикр берилган.   

2 -МАВЗУ:   ҚАДИМГИ МИСР.   (4 соат).

Р   Е   Ж  А:

1. Қадимги Миср табиати ва ахолиси.

2. Қадимги Миср тарихи манбалари ва тарихшунослиги.

3. Қадимги Мисрда синфий жамият ва давлатларнинг пайдо бўлиши.

4. Қадимги подшолик даврида Миср.

5. Мисрнинг ўрта подшолиги даврида.

6. Мисрда янги подшолик даври.

7. Қадимги Мисрда чет элликлар ҳукумролиги даври.

8. Қадимги Миср сулолаларининг ижтимоий-иқтисодий ва сиёсий ахволи.

Т А Я Н Ч     С Ў З Л А Р.

        Қадимги Миср тарихига доир ёзма манбалар ҳақида. Антик замон муаллифлари ва Миср.  Геродот, Диодор, Плутарх, Манефон, Тацит, Напальеон Бонапартнинг Мисрга экспедицияси. Франсуа Шампальон, Гастон Масперо.  Миср ёзувларининг  ўқиб чиқилиши, ривожланиши:  Ф.Шампальон,  Р. Лепсиус, Брэстед.  Қадимги Миср тарихининг  даврлари.     


Қадимги Мисрда илк дехқончилик маданияти. Қадимги Миср тарихини даврлаштирилиши. Мисрда илк шахар давлатлари. Илк подшолик даврида Мисрнинг сулолалар бошқаруви. Ўрта подшолиги даврида Миср. Миср фиръавнларининг ички ва ташқи сиёсати. Бошқарув тизими. Мисрда Гигсослар ҳукумронлиги. Янги подшолик даврда Мисрнинг ижтимоий-иқтисодий ва сиёсий ривожланиши. Мисрнинг халқаро алоқалари, давлат бошқарув тизими. Мисрда сўнги подшолиги даврида чет элликларнинг ҳукумролик қилиши. Ливия-саис Мисри. Мисрда Нубияликлар, Оссурияликлар, Эронликлар ва А.Македонский ҳукумронлиги даврида. Мисрда сулолалар бошқарувининг инқирози.       

 Қадимги миср тарихини ўрганиш учун  қадимги Мисрнинг  замонамизгача сақланиб келган   кўпгина ёзув  ёдгорликлари энг катта аҳамиятга эгадир. Антик дунё  муаллифлари асарларида ҳам бир қадар маълумотлар олса бўлади.  

    
Мил.авв. VII асрдаёқ жуда кўп  грек колонистлари, савдогарлари ва ёлланма аскарлари  Мисрга кириб борган. Нил дарёси делътасида  грек колониялари, жумладан, Новкратис пайдо бўлган. Грек философлари Фалес, Анаксимандр, Демокрит, Салон  Мисрга саёҳат қилганлар. Грек ёзувчилари, тарихчи ва  географларининг  асарларидан қадимги  Миср тарихига оид  кўп қизиқарли  маълумотлар топа оламиз.  Герадот ўзининг  «Тарих»  асарининг  иккинчи китобини  Қадимги Мисрга бағишлаган.  У Қадимги Миср тилини  билсада, унинг турли кишилардан сўраб, билиб ёзган асари бугун ҳам катта қимматга эга. Ушбу  асарида «Қадимги Мисрликларнинг  афсоналари, қиссалари, фольклори, дини, этнографияси, хўжалиги  ҳақида  қимматли маълумотлар беради.  Мисрликлар биринчи бўлиб календарь тузганлигини қайд этган  Қадимги Миср маданиятига жуда юксак баҳо берган, у грек маданиятига  катта таъсир этганлигини эътироф этган. «1  


Геродот  ўз асарига «Миср давлатининг энг қадимги асосчиси  Мина ҳақида  ривоятни киритган. Ушбу ривоятга кўра IV сулола фиръавнларининг халққа жабр-зулм қилиб, пирамидаларни қурдирганлигини  зўр маҳорат билан баён этган Мил.ав. I асрда яшаган  Диодор  Мисрга  Геродотдан тахминан  400 йил кейин борган. Шунинг учун ҳам  у Геродот каби қимматли маълумотлар тўплай олмаган.  Ўзидан олдин ўтган, аммо бизгача етиб келмаган манбалардан олинган маълумотларни асарига киритган. Диодорнинг  «Тарихий кутубхона» асарида «Мисрнинг табиий шароити, фиръавн  Неханинг Нил дарёси шарқий ирмоғидан  чиқариб, уни Қизил денгиз билан туташтирмоқчи эканлигини  ҳикоя қилган.  Мисрда форслар  ҳукмронлиги даврини  анча яхши  ёритган. Мисрликлар Нубиядаги олтин конларидан қандай фойдаланганлиги, Миср қонунлари, суд ишларини шарҳлаган.»   

      Страбон «География» асарида «Мисрнинг табиатини  муфассал баён этар экан, унинг хўжалиги, суғориш тармоқлари, Фаюм водийси сув таъминоти ва шлюзлар тармоғи  тасвирлаган. Зайтундан ёғ олиш, вино тайёрлаш усулларини  баён этган.  Страбоннинг ёзишича  Евдокс  ва Платон узоқ вақт Мисрда яшаган. Улар Миср  коҳинларидан кўп нарса ўрганганлар.»            
     Миср динини ўрганишда Плутархнинг  «Изида ва Озирис тўғрисида»ги китоби катта қимматга эга.  Антик муаллифлардан  бўлган Манефон Мисрда  коҳинлик қилган, чунки бу даврда  (эр.ав. IV-III асрлар) Мисрга грек маданияти кучли таъсир қилган эди. Манефон бош коҳин сифатида Миср ибодатхоналари  архивлари ва кутубхоналаридан бемалол фойдаланилган. Афсуски, Манефоннинг асари тўлиқ ҳолда сақланмаган. Ундан олинган кўчирмалар Иосиф Флавий (эрамизнинг I асри)  ва Евсевий  (эрамизнинг IV асри) асарларида  бизгача етиб келган. Трихчилар томонидан Манефон асари асосида тузилган ва 30 сулолага мансуб бўлган ҳамма фиръавнларнинг  номлари, тарихий характердаги  қисқа-қисқа маълумотлар ва хронологик саналар ёзилган қисқача конспект сақланган. Лекин Манефон тарихий асарининг  шу озгина парчалари ҳам Мисрнинг  сиёсий тарихини ва хронологиясини тиклашда катта аҳамиятга эга. Масалан, гиксослар истилоси ҳақида маълумотлар кам эди, бу қўшимча  материал бўлди.  


Тацит қадимги Фива ибодатхоналари ва саройлари деворларида сақланган ёзувларини тасвирлаган. У Миср подшоси Рамсес олиб борган урушлар ва истило қилинган мамлакатлардан олинган хирожлар тўғрисидаги маълумотларни келтирган. 

     Қадимги Миср тарихи ва маданиятига қизиқиш катта бўлган. Аммо Ғарбий Европанинг ўқимишли доиралари Напалеон Бонапартнинг  1798 йилдаги Миср экспедицияси туфайли Қадимги Миср маданияти билан биринчи марта кенгроқ танишиш имкониятига эга бўлган. Бу экспедиция натижасида  24 томлик  «Миср тасвирлари»  номли қимматли асар нашр этилган. Ундаги қадимги  Миср ибодатхоналари  расмлари, ёзувларининг нусхалари, жадваллар, шунингдек, экспедиция аъзолари тўплаган коллекциялар  Миср тарихи ва маданиятига катта қизиқиш уйғотди. Машҳур француз филологи  Франсуа Шампальон   (1790-1832 йй)  1828 йилда Мисрга археологик  экспедиция уюштирди. Бир ярим йил зўр бериб ишлади.  Унинг ўлимидан сўнг  «Миср ва Нубия ёдгорликлари» деган албомлар серияси нашр этилди.  ХIХ аср ўрталарида  немис мисршунослари  Лепсиус ва Бругш Мисрга археологик экспедиция уюштирган. Улар Сурия, Фаластин, Синат ярим ороли, Нубия ва Суданнинг Мисрга  ёндош вилоятларини ҳам ўрганганлар ва кўплаб қимматли материаллар асосида  Берлинда Миср музейи очилган. Қадимги ёдгорликларнинг расмлари ва ёзув нусхаларини  «Миср ва Эфиопия ёдгорликлари»   деган катта ва гўзал альбом сифатида нашр этди.  

    Ўзи ўқиб етишган француз археологи  Мариэтт  Мисрда режали равишда ва кенг кўламда қазиш ишларини бошлаган ва бутун ҳаётини шу ишга бағишлаган. У Мемфис яқинидаги муқаддас  ҳўкизлар-опислар мақбараси, Саккарадаги Қадимги  Подшолик мақбаралари, Абидосдаги ХIХ сулола ибодатхоналари, Миср пойтахти  Фивада қазиш ишлари олиб борган.  Мариэтт Мисрда қазишлар ва қадимги ёдгорликлар махсус бошқармасини  уюштиришга, шунингдек, Қохирада мисршунослик музейини барпо этишга ёрдам берган.  

     Шампальон ва Мариэтт археологик  ишларини машҳур француз  мисршуноси  Гастон Масперо (1846-1916 йй) муносиб тарзда давом эттирган. Масперо V-IV сулолаларнинг  Саккарадаги  эхромларини  синчиклаб текшириб, уларнинг  ичига киришга муяссар бўлгн ва бу пирамидаларнинг  ички дафн хоналаридан жуда муҳим диний матнлар топган. Бу ёзувларни у «Саккара эхромларининг ёзувлари» номи билан нашр этган. Фивага яқин  Дайрилбаҳрда  Масперо Янги  подшолик давридаги машҳур бир қанча  фиръавнларнинг мумиёсини  яширин бир жойдан топишга муяссар бўлган. Масперо Мисрда қадимги  ёдгорликларни сақлаш, ўрганиш ва нашр эттириш ишларини  уюштиришга катта ҳисса қўшган. ХIХ асрнинг охирида у «Мисрни текширув фонди»ни  ташкил этган.  

     Инглиз археологи  Флендерс Петри Абидосда  сулолалрдан олдинги даврга оид подшоларнинг мақбараларини синчиклаб ўрганишга муяссар бўлган. У Фаюм водийсида  Ўрта Подшолик  шаҳри харобаларини, ниҳоят Дефнеда ва Навкротисдаги грек колонияларининг  қолдиқларини топган.  

      ХХ асрда Мисрнинг ёш олимлари-коптлар ва араблар  майдонга чиқди. Бу олимлар Қоҳирада янги маҳаллий  мисршунослик мактабини вужудга келтирдилар. Бундай археологлар қадимги ёдгорликларини муайян бир комплексини археологик жиҳатдан мукаммал равишда  текшириб чиқишга ҳаракат қилди. Археолог Рейснер Хуфу  пирамидалари  атрофига  мақбаралар районлари ва  Тизадига  Менкаурни   жуда диққат билан текширди. Қадимги Подшолик  замони маликалари   задогонларининг мақбараларини  топишга муваффақ бўлди.   

    Инглиз ва француз археологлари Ферт, Генн, Лаурэр ва Жекьелар  Саккарада жуда катта  археологик ишлар олиб борди. Жосер пирамидаси атрофидаги жуда катта архитектура комплекси ҳамда  VI сулоланинг мақбара ва ибодатхоналарини қазиб ўргандилар.   

      Талон-тарож бўлмай сақланиб қолган  ХVIII сулола  фиръавни Тутанмахон  мақбарасининг  топилиши кутилмаган катта воқеа бўлди.  Картер  билан Карнарвон шу яширин мақбаранинг  тўрт хонасида кичкина  Миср саройининг  жуда бой буюмларини  ва Миср фиръавнининг  тиллақош, олтин ниқоб, жуда кўп қимматбаҳо зийнатлар билан безатилган  ва сира қўл тегмаган мумиёсини топди.  

      Шундай қилиб юз йилдан ортиқроқ вақт ичида Мисрда ўтказилган қазишлар натижасида  жуда кўп моддий маданият ёдгорликлари, жуда хилма-хил ёзувлар, санъат  асарлари ва диний эътиқод буюмлари қўлга киритилди. Топилган қадимги ёдгорликларни ўрганиш қадимги Миср тарихини  ойдинлаштириб, илмий мисршуносликни янада ривожлантиришга сабаб бўлди. Шу жиҳатдан эришилган энг муҳим ютуқ қадимги  мисрликлар тили ва ёзувини чуқур ўрганиш бўлди. Бунга эса Миср  иероглиф ёзувини  Француа Шампальоннинг ўқиб чиққани туфайли эришилди.  

    Антик даврдан то янги замонгача ўтган кўплаб муаллифлар Қадимги  Миср  иероглиф  ёзувларини бўрттириб  кўрсатиб, бу иероглифлар бутун-бутун сўзлари ва ҳатто айрим  диний-фалсафий тушунчаларни  ифодалайди деб тушунтирганлар.  ХУ11 асрда  Кирхер бу ёзувни  ўқишга уринган, аммо муваффақият қозона олмаган.  ХVII  аср охирида  Цолга ва Гинь  деган олимлар Миср иероглифларини қисман товушларни билдирганлигини  ва тухимсимон рамкалар  (картушлар)да  Миср подшолари ёзилганлигини тўғри аниқлаб берганлар. Томас Юнг Миср ёзувида фонетик белгилар борлигини аниқлаган ва ҳатто бир неча номни ўқиб чиққан.  Ф.Шампальон ўзидан олдин ўтган олимлар ютуқларидан фойдаланиб, Миср  ёзувларини  синчиклаб ўрганган.  1822 йилда  Шампальон  «Розетта тоши»даги  бир қанча сўзлар ва номларни  тўғри ўқиб чиқишга муваффақ бўлган.  Шампальон ушбу  тошдаги грек тилида ёзилган Птолемей ва Клеопатра номларини ўқиб, уни Миср иероглифидаги ўхшаш сўзга  таққослаб топиб олган. Шундай қилиб, Шампальон  Миср иероглифларини бир қанчасини  фақат товушни ифода қилганлиги ва ҳатто махсус  алфавит  белгиларидан иборат бўлганлигини аниқлаган.  Шампальон қадимги Миср  тили грамматикаси  ва луғатини тиклашга уринган, унинг кўплаб асарлари вафотидан сўнг нашр этилган.  Натижада  қадимги мисрликлар тили ва ёзувини  энди қатъий илмий равишда ўрганиш имконияти яратилган.  

      Қарийиб  150 йил давомида  Мисрда олиб борилган  қазиш ишлари натижасида  жуда кўп ёзма  ёдгорликлар топилган.  Улар архаик даврга мансуб шифер  лавзҳалари, фил суягидан ясалган пластинкалар, қора ёғочдан  ясалган тахтачалар ва  цилиндр  шаклидаги  мисрлардаги ёзувлардан иборатдир. Нармер  деган фиръавннинг  ғалаба ёзуви, айниқса, муҳимдир.  «Плермо тоши»да  Қадимги  Подшоликка доир йилнома битилган. Унда  У сулола фиръавнларигача бўлган Миср подшолари  номлари битилган Миср хронологиясини белгилаш учун Турин папируси деб аталган папирус катта аҳамиятга эга.  Бу папирусда  ХУ111 сулолага қадар ўтган Миср фиръавнларининг  рўйхати берилган. Уларнинг подшолик қилган йиллар, ой ва кунлари кўрсатилган.  Қадимги миср тарихини  деярли барча давлатларига оид кўплаб  қимматли ёзувлар ибодатхоналар, пирамидалар деворларида  кўплаб сақланиб қолган, улар тарихни  тиклашда муҳим манба бўлиб хизмат қилди.  

     Моддий маданият ёдгорликлари, санъат асарлари ва диний эътиқод  буюмлари  ёзма манбалардан олинган маълумотларни  тўлдиради. Ўликни мумиёлаб кундалик турмушда ишлатиладиган  бир қатор зарур буюмларни, турли ҳайкаллар, туморлар, зеб-зийнат буюмлари, қурол-яроқларни қўшиб кўмиш, мақбара деворларини  марҳумнинг  ҳаётига оид  воқеаларни акс эттирадиган лавҳалар билан безатиш уларни  бизнинг замонамизгача етиб келишига имкон берди.  Саккара ва Гизада  Қадимги Подшолик  даври фиръавнлари пирамидалари ёнидан жуда катта некрополлар топилган.  Уларга подшоларнинг  қариндош-уруғлари ва мансабдорлар кўмилган.  У ердан кўплаб рўзғор буюмлари ва санъат асарлари  топилган.  Кухан шаҳри  харобаларидан  Ўрта Подшолик  замонидан қолган кўпгина меҳнат  қуроллари  ва рўзғор буюмлари, қурол-яроғлар топилган. Буюмлар  ҳунармандчилик  ниҳоятда юксак ривожланганлигидан далолат беради.  

    Шампальоннинг ишини  дастлаб давом эттирган германиялик Бругш ва Лепсиус, Франциялик  Мариэтт, Деверна, де Руже ва  Шаба,  италиялик  Розеллини ва инглиз  Берчлар қадимги  Миср ёзуви  ёдгорликларини ўрганиш ншр этиш устида зўр бериб ишлади. Лепсиус  биринчи бўлиб Миср тарихини даврлаштириб берди. Бругш эса  миср тарихини биринчи умумий  очеркини ёзди, мисршунослик  тўғрисида  справочник ва қўлланмалар тузди. Г.Масперо «Қадимги Шарқ халқларининг қадимги тарихи» асарида  Миср тарихини ёритди. Масперо қадимги Миср  маданияти, тили, санъати ва динини муфассал ўрганиб, Миср дини ва санъатининг  ривожланишидаги  асосий даврларни белгилаб чиқди.  

    Эрман ва Грапов  Миср тилининг  манументал луғатини  туздилар, бу луғат  Миср филологияси  соҳасидаги  ҳозирги замоннинг  зўр ютуғидир. Америкалик  мисршунос  Д.Г. Брэстед  ХХ аср бошигача  маълум бўлган  тарихий хужжатлардан  деярли ҳаммасининг  таржималарини беш томли катта  тўпламда нашр эттирди ва ана шу манбалар асосида  Қадимги Миср тарихи  очеркини ёзди.  Рус олимлари  И.А.Гуляков, Б.А.Тўраев, В.С.Голенишев,  В.В.Струве ва бошқалар  мисршуносликка катта ҳисса қўшганлар.  

   Б.А.Тўраевнинг «Қадимги Шарқ тарихи» асари ғоят кенг  маълумотларни  ўз ичига олган  ва хужжатлар билан жуда яхши асосланган. Бу асарда бутун қадимги Шарқ дунёси  яхлит маданий-тарихий  ҳолида кўрсатилган.  Тўраев Миср  маданий меросини  кейингироқ замонлардаги  Миср ва Ҳабашистон маданияти билан боғлаб ўрганган.  У  Москвадаги   Нафис санъат музейида  қадимги Шарқ  ёдгорликлари  бўлимини очди.  Тўраевнинг «Миср адабиёти» номли асари бутун дунё  мисршунослик  адабиётлари орасида  тенги йўқ асардир. Б.А. Тўраев Россияда  Мисршуносликнинг мактабини яратди   

     Рус олими  В.С.Голенишев  Мисрга кўп сафарлар  қилган. Бой коллекция тўплаган ва улар  Москва Нафис санъат музейига  қўйилган. У Сувайш ёнида Доро ёзувларини, Малика  Хаттесупга тегишли тарихий хужжатларини топган.  Голенишев  «Меттернис лавҳаси», «Ҳалокатга учраган кема тўғрисидаги ҳикоялар»  (Эрмитаж папируси №1115), «Уну-Амоннинг Сурияга саёҳати» (Москва папирусининг тексти) каби асарларни ёзди, Голенишев  Қоҳира  музейидаги  баъзи папирусларга  ҳам шарҳлар  ёзган.   

     Манефон Қадимги  тарихини 30 (31, яъни 31-форслар сулоласи) сулолага бўлган эди. Сулолалар фиръавнларнинг  қариндошлиги эмас, асосан, ўша  фиръавнларнинг бир жойдан келиб чиққанлиги ёки айни бир шаҳарда подшолик қилганлигига қараб тузилган. Манефон  подшолик сулолаларининг бутун рўйхатини уч ўнликка бўлган. Биринчи қисмга 1-Х1  сулолаларни,  иккинчисига  Х11-Х1Х сулолаларни, учинчисига  ХХ-ХХХ1 сулолаларни киритган. Миср тарихининг биринчи марта  Манефон томонидан киритилган ана шу хилда даврларга  бўлиниши баъзи ўзгаришлар билан то замонамизгача  сақланиб қолган. Сулолаларнинг ана шу хилда даврларга бўлиниши  Лепсиусда бутун Миср тарихини учта катта даврга, яъни Қадимги, Ўрта ва Янги  Подшолик  даврларига бўлиб чиқиш  фикрини  туғдирган.  Қадимги  Подшолик одатда   111- У1  сулолаларни, Ўрта Подшолик  даврига  ХУ111-ХХ сулолаларни  киритадилар. 1 ва 11 сулолалар ҳақида жуда оз материал сақланиб қолган. Бу даврни  архаик давр деб аташ мумкин. Қадимги Подшолик даври кучли  марказлашган мустабид давлат ташкил топган замон эди.  

      Ўрта  Подшолик даври  Мисрнинг янги   кучайиши билан характерланади.  Х1-Х11 сулолалар  фиръавнлари  Нубия ва Сурияга  ёриб ўтишга  ҳаракат қилганлар. Бу даврда Миср  маданияти равнақ топган, аммо синф курашлари кескинлашган.  

      Янги Подшолик  даври Мисрнинг сиёсий ва маданий жиҳатдан  юксалишининг  охирги давридир. Бу даврда  Миср қадимги  Шарқ дунёсидаги  бошқа давлатлар ўртасида энг устун, биринчи ўринни эгаллашга интилиб, кенг истилочилик сиёсатини олиб боради ва халқаро  кураш майдонига чиқади.  ХХ1-ХХХ1 сулолалар даврини мамлакатнинг  секин-аста тушкунликка юз тутиб борган замони деб аташ мумкин.  Бу даврда  Миср провард  натижада  чет мамлакат истилочилари  зулми  остида  бўлган. У сўнгги подшолик деб ҳам юритилади.


Миср давлати Африка қитъасининг  шимоли-шарқида   вужудга келган. Унинг  ўрнида ҳозирги кунда  Миср Араб Республикаси  деган давлат мавжуд. Нил дарёсининг  бошидаги шаршаралардан то  Ўрта ер денгизигача  бўлган водий бу давлатнинг  асосий қисмини  ташкил қилиб, Шарқ томондаги  (Нил дарёси билан Қизил денгиз ўртасидаги)  Араб қирлари ва ғарб томондаги Ливия ясси  тоғлик-ларининг бир қисми шу давлат таркибига  кирган. Қадимги Миср давлати ўрни  қўшни вилоятлар ва водийлардан табиий чегаралар билан ажралиб турган.   

     Мисрликлар  ўзларининг  мамлакатини «Та-Камет» - «Қора тупроқ»  деб атаганлар, бу билан улар «Қизил тупроқ», яъни чўлга нисбатанунумдор ер эканлигини уқтирганлар. Греклар Мисрни  «Египет»  деб атаганлар. Бу эса мамлакатнинг  қадимги пойтахти  - Менфисча-Хекау-Птах деб, яъни «Птах (худо)  руҳининг қалъаси» деб берилган шеърийнинг бузиб айтилишидир.  

     Миср географик жихатдан икки қисмга:  Юқори Миср  тор ва узун водийга ҳамда  Қуйи Мисрга-Нилнинг уч бурчак шаклида  тармоқланиб, Ўрта ер денгизига бориб чиқадиган кенг дельтасига бўлинади.  Нил водийси  узунлиги  700  км га яқин  ва кенглиги  20 км дан  50 км гача  бўлган  тор жойдан  иборат бўлиб, биринчи  остонасидан  то делтагача чўзилиб боради.  Мисрдан Осиёга чиқадиган  йўл делтанинг  шимолий-шарқий бурчагидан бошланган. Бу йул Сувайш  бўйни ва Синай ярим ороли орқали  Фаластин, Сурия ва Олд Осиёга чиққан.  У Миср истилочилари, савдогарлари ва колонистларининг  Осиёга чиқадиган  энг асосий йўли бўлган.  

      Нил дарёси Мисрнинг  ҳаётидир. У водийнинг  серҳосил тупроғини  ўз тошқинлари билан доимо  унимдор қилиб борган.  Нил июн ойида   кўтарилиб, сентябр ойида эса энг серсув бўлган.  Мисрнинг иқлими иссиқ ва қуруқ. Қоҳирада  июндан то сентябргача ёмғир мутлақо  ёғмайди.     

Қадимги вақтларда Мисрнинг  ўсимлик дунёси ҳозирги вақтга қараганда бой бўлган.  Мисрда палмазорлар, хурмазорлар кўп бўлган. Папирус ва  лотос  ўсимликлари  ўсган.  Ўша замонларда  Шимолий Африка  иқлим нам ва юмшоқ бўлганлиги боис, Миср ғарбидаги  мамлакатлар ҳудуди  чўл эмас, майсазорлар билан қопланган даштдан иборат бўлган.  

     Мисрнинг  ҳайвонот дунёси  ҳам ҳозирги вақтдагига қараганда  анча бой бўлган.  Миср ва унга ёндош вилоятларда  филлар, жирафалар, каркидонлар, ёввойи хўкизлар ва чўчқалар, кийик, чўлларда арслон ва қора қоплонлар яшаган.  Нилда тимсоҳлар ва балиқнинг  100  га яқин тури бўлган.   

     Тош-Мисрнинг асосий бойлиги бўлган. Чақмон тошдан асбоблар, бинокорликка яроқли тошдан иморатлар, идишлар, ҳайкаллар тайёрланган.  Мисрликлар мисни  Нил дарёси ва Қизил денгиз  оралиғидаги Арабисто чўли, Синай ярим оролидан олиб келишган. Мисрликлар олтинни Нубия  (Эфиопия)дан олиб келган. Грек тарихчиси Диодор Нубия олтин конларини тасвирлаб берган эди.  

      Мисрликлар бошқа кўпгина қадимги  Шарқ халқлари сингари  бир қанча қабилаларнинг  аста-секин аралашиб кетиши натижасида ташкил топган.  Бу қабилалар Шимолий-Шарқий Африканинг маҳаллий  қабилаларидир.  Қадимги Мисрликлар бир тилда  гапирадиган   салилт-хамит  гуруҳига (унинг хамит пуштига) мансуб ягона халқ бўлган. Улар қорачадан келган, бўй-басти  хушқад кишилар бўлишган. Миср рассомлари аёлларнинг  юзини оқроқ қилиб тасвирлаганлар. Мисрликлар осиёлик самитларга  ўхшаб серсоқол бўлмаган. Миср подшоларининг  узун ва қуюқ соқолларини яқиндан синчиклаб қаралганда  сунъийлиги билинган. Рассомлар мисрлик эркак ва аёлларнингҳаммасини қорасоч ва қоракўз қилиб тасчвирлаганлар.  Мисрнинг асосий
 этник оммасига бегона халқлар ҳам келиб қўшилган. Жанубда хушитлар ва нубийлар елиб жойлашган (греклар нубийларни эфиоп деб аташган).  Улар  мисрликларга қариндош халқ бўлиб, қисманҳабашлар билан  аралашган ва шу сабабдан уларнинг  юз бичимлари ҳабашларникига ўхшаб кетган.  Мисрда Марказий Африканинг пакана (карлик)  қабилаларининг вакилларини ҳам учратиш мумкин бўлган.  

     Ғарбдан  Мисрга ливияликлар  (самит-хамит гуруҳига мансуб барбарлар пуштининг вакиллари) келиб жойлашган. Ливияликлар оқ баданли  ва кўк кўзли  халқдир.  Шимолий-Шарқ томондан  Нил водийсига бир неча  марта Осиё  халқлари ҳам  (асосан самитлар) бостириб кирган.  

     Аммо кўчиб келган бу халқлар туб   аҳоли мисрликлар билан жуда тез аралашиб кетган, уларнинг тилини, урф-одатларини қабул қилган ва юз бичимларига айтарли таъсмир кўрсата олмаган.  

     Шимолий Африкада ўсимликлар йўқолиб , чўлга аййланиб бориши аҳолини аста-секин воҳа ва дарё водийларига  келиб ўрнатишга мажбур этган. Улар ўтроқ деҳқончиликка ўта бошлаган.  Мисрнинг турли жойларида делтада  Фаюм водийсида  ва мамлакат жанубида  янги тош асри даврига оид даҳалар, қишлоқлар топилган.  Улардан топилган буюмлар Мисрнинг неолит давридаги  маданияти  Шимолий Африканинг  энг қадимги маданияти билан жуда яқин боғланганлигини кўрсатади. Қохирадан  40 км узоқликдаги  Меримда  Бани-Салим  деган жойда неолит даври қишлоғи  топилган. Бу қишлоқ икки кўчадан иборат бўлиб, улар орасида  5 м бўлган.  Кўчалар секция ва маҳаллаларга бўлинган.  Ҳар бир маҳаллада  тахминан  13 кулба бўлиб, узунлиги  100 метрга боради.  Кулбалар синчли қамиш девордан, пахса ёки хом ғиштдан қурилган тухимсимон  кулбалар полига  тўғри ё куч бурчакли ғишт ётқизилган.  Гўрлардан қўй, ҳўкиз ва чўчқа  суяклари, тиғи, чақмоқ тошдан ясалган  ёғоч ўроқлар, ёрғучоқ  ва донларнинг   топилиши бу қишлоқ  аҳолисининг чорвачилик ва деҳқончилик  билан шуғулланганлигидан далолат беради.  Тошдан ясалган асбоблар топилган. Фаюм воҳасида  топилган қишлоқ  (даҳа, турар жой) бир мунча кейинги вақтларга оиддир.    

      Юқори   Мисрдаги  Бадари  (эр.ав. У минг йиллик  охири  1У минг йиллик бошлари)  деган жойда  маданиятнинг бундан ҳам юксак  фармонлари маълум бўлди.  Аҳоли бу ерда  ўтроқ бўлиб, овчилик ва балиқчилик билан шуғулланган, қорамол боққан ҳамда арпа ва полба эккан.  Ҳунармандчилик бу ерда  Миримда Бани Салам ва Фаюмга  нисбатан бир мунча кўпроқ ривожланган.  

      Эр.ав.  УУ минг йиллик биринчи ярмига оид  ( бу давр сулолаларга бўлган биринчи давр дейилади)  Амра маданияти биринчи навбатда турар-жойларнинг  (уларнинг кўпчилигининг мудофаа деворлари мавжуд)  пайдо бўлиши, аҳолининг  тўпланганлиги ва  суғорма деҳқончилик  вужудга  келганлигидан далолат беради. Бу  эса Амраликларнинг қатъий равишда  ўтроқ деҳқончиликка  ўтганлигини кўрсатади.  Шунингдек мазкур жойда  топилган қабрларнинг, мис буюмлар, тақинчоқлар, сопол буюмларнинг кўпчилиги  фикримизнинг далилидир.  

      Эр.ав.  УУ минг йилликнинг  иккинчи ярмига оид  Герзе  маданияти  (сулолаларгача икки давр)  ўтроқликка янада кучайганлигини кўрсатади. Бу ерда суғорма деҳқончилик катта ютуқларга эришган.  Нил водийсининг унумдор тупроғи юқори ҳосил гарови бўлган.   Ҳунармандчиликнинг кўплаб турлари  деҳқончи-ликдан ажралганлиги ҳам  аҳоли табақалаша борганлигининг бел-гисидир.  Бу ерда уйларнинг  лойдан қурилганлиги, қабрларга ов қуроллари  қўйилишининг кескин камайиши ҳам герзеликларнинг ўтроқ турмуш тарзига  ўтганлигини кўрсатади.  

    Энг қадимги  Миср ёзувлари, Қадимги Подшолик йилномаси,  Миср фиръавнларининг анча кейин тузилган  Шажара рўйхатлари ва  Манефон тузган подшолар рўйхати  биринчи ва иккинчи сулоладаги  Миср подшоларининг тарихий  номларини тўла равишда  кўрсатиб берди.  Сулолалардан олдинги даврнинг  моддий маданият ёдгорликлари, шунингдек,  дастлабки икки сулолага  оид буюмлар ва ёзувлар  эр.ав. 1У минг йилликнинг  иккинчи ярмида  делтада ва Нил водийсида  энг қадимги синфий  жамиятнинг пайдо бўлиши жараёнини умумий тарзда тасвирлашга имкон беради.  

       Миср аҳолиси  бу даврда  алоҳида кичик-кичик  жамоаларга бўлиниб   яшаган. Бу жамоалар тепасида  жамоа кенгаши ва оқсақоллар турган.  Хўжаликнинг энг қадимги  соҳалари овчилик, чорвачилик билан бир қаторда  деҳқончилик ҳам борган сари катта аҳамиятга эга бўлган.  Деҳқончилик   сувюриб  экин экиш формасига кириб борган.  Сувюриш шахобчаларини вужудга келтириш уларни тартибли равишда сақлаш ва доимо кенгайтириш вазифаларини Миср халқи яшаган энг қадимги  замонлардаёқ дастлабки  жамоалар, кейин эса давлат ҳокимияти бажариб турган.  Энг қадимги деҳқончилик жамоалари  ҳаёти учун зарур бўлган  сунъий сувюриш ишларининг  бу катта аҳамияти  иероглиф  шакллар билан ёзилган  «вилоят»,  «вилоят бошлиғи»  сўзларида  ўз аксини топган. Бу сўзлар  орасида канал белгиси ҳам бор.  Бу нарса қадимги  маҳаллий амалдорларнинг  асосий вазифаси  сувюриш иншоатларининг  шу жумладан каналларга, шунингдек, деҳқончилик хўжалигининг ривожланишини назорат қилиб туриш  бўлганлигини кўрсатади.  

     Архаик даврнинг охирларида   жуда содда  шаклда омоч пайдо бўлган. Шу даврга оид  тўқмоқнинг  бир парчасида  қишлоқ хўжалик  ишларининг  бошланиши тасвирланган. Унда Юқори   Миср  подшоси тожини кийган подшо биринчи  эгатни олишга  тайёрланиб, қўлига мотига ушлаб турибди.  Подшо олдида у олган биринчи эгат пуштасига уруғ сепишга тайёрланиб, сават ушлагани ҳолда бир кичкина одам энгашиб турибди.  Воқеа канал бўйида бўлиб ўтади. Бу тасвир подшонинг энг муҳим бурчи, мамлакат деҳқончилигини ривожлантириш ҳақида  ғамхўрлик  қилишдир деган қадимги  тушунчани ёрқин кўрсатиб беради.  

      Архаик даврдаёқ  қишлоқ хўжалиги билан бир қаторда турли хил касб-ҳунар ҳам ривожланган.  Шулардан  юксак даражага етгани тошдан  асбоблар ясашдир.  Биринчи сулола давридан бошлаб катта бинолар, подшо мақбаралари ва ибодатхоналар қурилишида  тошдан фойдаланганлар. Масалан, биринчи сулола подшоси  Усефий  мақбараси  полига гранит плита тўшалган. 

       Мисрликларга маълум  энг қадимий металлар қўрғошин, мис, олтин, кейинчалик эса метгорит  темир бўлган.  Қўрғошин  Қизил денгиз қирғоғидан ва Асуан  яқинида қазиб чиқарилган. Синай ярим оролида  мис қазиб олиб кенг тарқатилган. Ярим оролдаги  Вади-Мағхара  ва Серобитал-Хадимда  мис рудаси,  мадан чиқиндилари, темирчилик ўчоғининг  қолдиқлари, металл  эритиш печининг  харобалари, мис эритадиган қозон синиқлари топилган.  Олтин Нубия ва  Шарқий чўл  (Синай) да чақиб олинган.  Биринчи сулола қабрига оид қабрлардан ғоят гўзал қилиб олтиндан ясалган зийнат буюмлари топилганлиги бу ерда заргарлик  юксак ривожланган-лигини  кўрсатади.  Қадимги Мисрда  тош қуроллардан фойдаланиш давом этаверганлиги  металлургиянинг  секинлик билан ривожлан-ганлигидан  далолат беради.  

      Қишлоқ хўжалиги  ҳунармандчиликнинг ривожланиш натижа-сида  ишлаб чиқариш кучаяди ва ортиқча маҳсулот пайдо бўлади.  Қишлоқ хўжалиги ва ҳунармандчиликнинг  ортиқча махсулотлари пайдо бўлиши, шунингдек, чет эллардан келтириладиган турли  хом-ашёларга бўлган эхтиёж  савдонинг пайдо бўлиши ва ривожланишга сабаб бўлади.  

      Археологик  қазишлар  ва қабрлардан топилган буюмлар Мисрга Осиёдан, Эгей денгизи   ҳавзасидан ўз навбатида  Миср буюмлари у ерлардан топилганлиги ўзаро  савдо-сотиқ ривожланганлигини кўрсатади.  

      Бироқ  бу энг қадимги даврда бутун  хўжалик  ўзининг қадимги натурал  характерини  мустаҳкам сақлаб қолган. Архаик даврдаёқ мавжуд бўлган Миср «ном»лари (давлат бирлашмаси ёки давлатга) ўзларининг қадимги исмлари, маҳаллий диний  эътиқодларини, хўжалик соҳасидаги биқиқликларини минг йиллар давомида сақлаб келганлар.  

     Қадимги Мисрда уруғчилик тузуми емирилиб, қулдорлик тузуми ҳамда деспотик давлат ташкил топиб бордики, бу ҳол инсоният тарихидаги  энг катта ўзгаришлардан биридир.  

      Бу даврнинг охирида синфий жамият  ва тепасида қулдорлик  аристократияси турган энг қадимги  давлат вужудга келади. Бу вақтда бошланган  мулкий табақаланишни ўликлар кўмилган  қабрларда кўриш мумкин. Оддий кишиларни, камбағаллар ва пулларни оддий қабрларга кўмиб уларни энг зарур рўзғор буюмлари билан таъминлаганлар. Бойларни, задагонларни, амадор ва олий коҳинларни  ҳашаматли мақбараларга кўмганлар, уларни қимматли буюмлар, озиқ-овқат, ҳунар ва санъат, диний эътиқод буюмлари билан таъмин этганлар.  Айрим мақбаралар қасрларга ўхшаб кетган. Масалан, Сакпарада  топилганподшо  Деннинг  муҳрдори Хемакнинг мақбараси  50 дан ортиқ хонадан иборат бўлиб,  1482 м 2 ни ташкил этган.  

     Бойлар ва қулдорлар ўзларининг ҳукмронлигини мустаҳкамлаш учун энг қадимги давлат идорасини  мустаҳкамлаганлар. Бутун олий ҳокимият подшо саройида  марказлашган, мамлакат ўша ердан  идора қилинган. Подшодан кейин иккинчи ўринни  сарой бошлиғи эгаллаган, ундан кейин муҳрдор турган. Бошқа амалдорлар ҳам бўлган, улар «саройда турувчилар»,  «подшо дўстлари»  деб аталган.  

      Қулдорлик хўжалигининг тараққий қилиши урушлар  олиб боришни талаб қилган. Асирлар олиб келиниб қулларга айлантирилган. Қабила бошлиқлари, халқ саркандалари  подшонинг яқин кишисига, ҳарбий қўмондонга айлантирилган.  

      Ер фондининг  давлат қўлида тўпланиши ва сувюриш тизимини бошқариб туриш зарурати молия ва хўжалик ишларини  идора қилувчи муассаса ташкил қилишга сабаб бўлган.  Подшо хазинаси  «кумуш хона»  деб аталган.  Подшонинг  хусусий хўжалиги бўлиб, уни  алоҳида  мансаб эгалари бошқариб турган.  

      Бутун мамлакат айрим вилоятлар  (номлар)га  бўлинган ва улар  тепасида қадимги уруғчилик тузумининг  задагонларидан бўлган  номархлар, маҳаллий ҳокимлар турган.  Юқори табақа  коҳинлар ҳам қулдорлар таркибига кирган, улар ҳам ҳар хил давлат хизматида бўлган.   

      Қадимги Миср ҳудудида  дастлабки давлатлар номлар деб аталган, улр маълум бир шаҳар ёки аҳолиси кўп бўлган марказ ва унинг атрофидаги  кичик ҳудуддан иборат бўлган. Номларнинг  марказида унинг бошлиғи, яъни  номархнинг  қароргоҳи ва ибодатхона бўлган.    

     Мисрнинг кучли бир давлат бўлиб бирлашиши жараёнини ҳам  делтада, ҳам водийда содир бўлган. Секин-аста бир-бири билан рақиблик қилувчи икки давлат тузилган.  Бу воқеа эр.ав. VV минг йиллик охирларида  содир бўлган. Юқори Миср подшоси  оқ рангдаги  Қуйи Миср подшоси эса қизил рангдаги  тож кийган. Қуйи Мисрнинг пойтахти  Буто, Юқори Мисрнинг пойтахти  Иерканпол шаҳарлари бўлган. Бу икки давлат узоқ вақт  ёнма-ён  яшаган ва ўзаро урушлар олиб борган.  

      Юқори Миср хийла кучи  ва мустаҳкам бўлган, унинг подшолар яйловлар  етишмаслигидан шимолдаги яйловларни, бевосита Ўрта ер денгиз  қирғоқларига ҳамда Осиёга чиқиш йўлини  эгаллаш мақсадида  қуйи Мисрни ўзига бўйсундириш пайида бўлган.  

      Юқори Миср подшоси  Нармернинг  тифе парчасидаги сурати ва содда киктографик  ёзувлари делтани эгаллаш йўлидаги  уринишлардан дарак беради.  Бу лавҳад  подшо Нармернинг йиқитилган душман бошига чўқмор билан ураётгани.  Подшо оёғи тагида  Миср фуқаролари тасвирланган. Тасвир остига  бундай ёзув битилган «Тарпуна Қўли мамлакатидан  подшо 6 минг асир олиб чиқди». Шуниси қизиқки, бу лавҳада подшо икки жойда тасвирланган:  бирида  Юқори Миср  тожи, иккинчисида эса Қуйи миср  тожида тасвирланган. Бу тасвирда  Нармер ҳокимияти  остида бутун Мисрни бирлаштиришга  олиб келган абадий ғалаба  ифодаланган бўлса ажаб эмас.  

    Грек ёзувчилари биринчи  Миср подшоси  ва мисрни бирлаштирувчи  деб ҳисоблаган қадимги фиръавн  Менес (Мина)  ҳақида хотира  сақлаганлар. Бу фсона тарихий  далилларга асосланса керак. Тарихий  даврнинг  Миср  фиръавнлари  шажараларида  фиръавн Минанинг номи  биринчи бўлиб ёзилган.   Негада деган жойдан топилган  подшо мақбарасидан чиққан бир  лавҳада  Мина номи бор.  Мина Абидос  шаҳри яқинидаги  Тин деган жойдан чиққан бўлиб, делтани босиб олган ва ягона Миср давлатини вужудга келтирган.  Мина  Миср тарихида  биринчи сулолага  асос солган. Миср тарихида  1 ва 11 сулолалар  ҳукмронлик қилган давр фанда Илк Миср  подшолиги, шунингдек, Архаик давр ҳам деб аталади.  Хронологик жиҳатдан  эр.ав. 3000 (3100)-2800 йилларни ўз ичига олади.   Мина делтдан водийга чиқадиган ерда, яъни стратегик  ва иқтисодий жиҳатдан катта аҳамиятга эга бўлган бир жойда пойтахт  қурган ва унга  «Оқ девор»  деб ном берган.  Кейинчалик бу ерда  Қадимги подшоликнинг  пойтахти бўлган  Менфис шаҳри  вужудга келган. Мамлакатнинг  си.сий жиҳатдан ягона бир давлат қилиб бирлаштирилиши йирик сувюриш  иншоатларини  қуриш имкониятини берган.  бу даврга оид подшо мақбараларидан Мисрнинг бу биринчи  улуғ фиръавни  номи ёзилган олтин зийнат буюмлари топилган. Негада  деган жойдан қазиб олинган катта мақбара худди Мина   мақбараси  бўлса эҳтимол. Архаик даврдаги  Миср фиръавнлари мамлакатни бирлаштириб бўлгач, Миср чегарасини  кенгайтиришга киришганлар. Фиръавн  Усефит  Синай ярим  оролида яшовчи  қабилалар билан кураш олиб борган. Фиръавн  Семерхит  бу юришни давом эттирган. Синайдаги  Вади-Мағхара  яқинидаги қояча унинг ғалабаси ҳақида  лавҳа чизилган. Шундай қилиб, дастлабки сулоланинг фиръавнлари  қўлларига қурол олиб, Миср иқтисодиётини  ривожлантириш учун катта аҳамиятга эга бўлган бой мис конларини босиб олиш мақсадида  Синай ярим оролига бостириб кирганлар.            


111-У1 сулолалар  фиръавнлари подшолик қилган змонни ўз ичиг олган Қадимги Подшолик даври  (эр.ав. 2800-2250 йй) Мисрда биринчи марказлашган кучли қулдорлик  давлатининг тузилиши давридир.  Бу даврда моддий маданият бир қадар юксалган. Миср подшолари Синай  ярим ороли ва Нубияга асосан қуллар ҳамда руда (мис, олтин, қўрғошин)  олиб келиш мақсадида муттасил ҳарбий юришлар қилиб турган. Бу давр Миср ҳарбий-си.сий  қудрати юксалган ва маданияти  тараққий этган давр ҳам бўлди.  


Қадимги Подшолик давридаги Миср фиръавнлари си.сатида босқинчилик юришлари  етакчи йўналиш ҳисобланган. Бундай юришлар биринчи навбатда Синай ярим оролини  истило қилишга қаратилган эди.  У ердн асирларгина эмас, балки мис ҳам олиб келганлар. Фиръавн Снафру Синай ярим оролига муваффакиятли юришлар қилиб, у ердаги Мис конларини  Мисрга тўлиқ бўйсундирганлар. Ўша даврда  фиръавн Снафру  Синайда вилоят ҳомийси ҳатто худо ҳам деб ҳисобланган. Фиръавн Снафру Синайдаги ғалабаларини мустаҳкамлаш учун  «Снафру уйи»  деб аталган мудофаа иншоати чизиғини, Нил делтаси  шимолий-шарқида  ҳам кейингироқ «Княз девори» деб номланган шундай иншоат қурдирган.  Миср фиръавнлари бу билан Фаластин орқали  Финикия ва Сурияга ўтадиган  жуда муҳим савдо  йўлларини ҳукмронлик қилишни кўзлаган бўлсалар керак.  1У сулола фиръавнлари ҳам Синайда  фаол ҳарбий сиёсатни давом эттирганлар.     


У сулола замонидаги ёзувлар ва ҳайкаллар мисрнинг  истилочилик сиёсати  янада кенгайганлигидан дарак беради.  Шу вақтлардан бошлаб подшони  Сфинкс  сифатида, яъни  Мисрга душман бўлган чет эл қабилаларини  ўз панжалари остига олиб босиб, эзиб турган одам бошли шер шаклида  тасвирлайдиган  бўлганлар.  Вади-Мағхара қоясидаги  ёзувда  фиръавн  Сахура  «чет мамлакатларни ўзига бўйсундирувчи» деб аталади.  Фиръавн Сахура  ливияликлар билан ҳам катта урушлар олиб борган. Биз бу урушни Сахуранинг  Абусирдаги мақбара ибодатхонасида  тасвирланган лавҳалардан биламиз.  Бу лавҳаларда асир тушган ливияликлар ва уларнинг қабила бошлиқларини сони  «ёзиб турган»  тарих маъбудаси тасвирланган.  

       Миср фиръавнлари  Фаластин ва Суриянинг  ўзига қўшни  вилоятларга ҳам  юришлар қилган бўлишлари  мумкин. Гераклеопол  номархи  Инти мақбарасининг деворида  Миср қўшинлрининг  Осиёдаги бир қалъани  қамал қилиб тургани тасвирланган. Қалъа девори ёнида ойболта билан қуролланган осиёлик жангчиларни  юзма-юз олишиб  тургани кўрсатилган. Қуйида эса Осиёлик  асирларни олиб кетаётган   Миср жангчилари  акс эттирилган.   


У сулоланинг энг катта кейинги фиръавни Унис  мамлакатнинг жанубида  Миср таъсирни  мустаҳкмлашга ҳаракат  қилган.  Нилнинг биринчи остонаси  районида  Унис -  мамлакат султони  деган ёзув топилган.  Истилочилик сиёсати У1  сулола фиръавнлари даврида  ҳам давом эттирилган.  

      Миср фиръавнлари юритган истилочилик  юришларининг  энг муҳим иккинчи  йўналиши  жанубга-Нубияга қаратилган.  111-У1 сулола  фиръавнлари  Жосердан  ҳарбий истилочилик юришлари  қилиб турганлар. Ҳарбийлар у ердан  минг-минглаб асирлар  олиб келганлар. Жанубга юри натижасидан савдогарлар ҳам ниҳоятда  манфаатдор бўлишган. Чунки бу ўлкалардан дон, ғалла, йўлбарс териси, фил суяги, ладан, эбен дарахтлари, олтин олиб келинган.  

       Қадимги Подшолик даврида   Миср Нил водийси ва делтасидаги кучли давлат бўлиб қолаверган ҳамда  ўз таъсирини Синай ярим ороли,  Жанубий Фаластин, Нубия  ва унинг жанубидаги  ҳудудларга ўтказишга  муваффақ бўлган эди.   

    Қадимги Подшолик  фиръавнларининг  ташқи сиёсий муваффақиятлари, албатта,  улар идора қилган  мамлакат хўжалигида  эришилган ютуқлар туфайли қўлга  киритилган. Деҳқончилик ва ҳунармандчилик мамлакат иқтисодиётининг  асосий трмоқлари ҳисобланган.  Деҳқончилик ривожланган сунъий сувюришга  асосланган. Миср иқтисодиёти ва техникасининг  умумий турғунлиги туфайли  қишлоқ хўжалигининг ибтидоий қуроллари узоқ вақтларга сақланиб қолган бўлсада, бу соҳада бир мунча  ўзгаришлар бўлган. Ерни ишлшда  ибтидоий мотига  илгаригидек кенг қўлланилган.  Қўш тортадиган омач ҳам  тобора кўпроқ  қўлланила борган. Чақмоқ тошли ўроқ ўрнини  металл ўроқ эгаллаган. Бир неча хил бошоқли дон экинлари пайдо бўлган. Узумчилик, зиғирчилик  ва зайтунчилик  кенгайиб борган. Улардан  ўсимлик мойи олинган.  

      Тошдан ясалган асбоблар аста-секин металлдан  қилинган асбоблар билан алмаштирилган. Тош қирқиш ва буюмлар ясаш  мамлакат ҳаётида  ғоят катта-катта аҳамиятга эга бўлган.  Катта-катта  хрсанг тошлардан қурилган баъзи  иморатлар, хусусан, пирамидалар бугунгача сақланиб қолган. Пирамидаларнинг сирти чиройли тошлар билан қопланган.  

      Қадимги  Подшолик даврида ҳунармандчиликнинг  етакчи тармоғи  металлургия анча тараққий  этган. Синайдан келтирилган мис асосий хом-ашё бўлган.  Археологик топилмалар  Қадимги Подшолик давридаёқ  темир қадимги мисрликларга  маълум бўлган деган фикрни тасдиқлайди. Афтидан, метеорит темирдан  фойдаланган бўлсалар керак.  У-У1 сулолари  фиръавнлари  пирамидаларида осмон гумбази ва қуёш  худосининг тахти темирдан қилинган деган фикрлар мавжуд.    

     Қадимги Подшолик даврида заргарлик санъати юксак даражага етган.  Миср заргарлари олтиндан, кумушдан  нафис буюмлар, зийнат буюмлари ясашган.  Малика  Хетеп-херес мақбарасидан  топилган билакузукларга кўп тош, ложуард ва  яшт тошлардан териб, сўзанак       сурати солинганлиги бу давр санъатининг  юксакли-гидан далолат беради. Ҳунармандчиликнинг  бошқа тармоқлари, хусусан, кулолчилик, папирус ишлаш, кўпчилик ва зиғирпоядан тўқималар қилиш ҳунарлари ҳийла  ривожланган.  

    Қадимги Подшолик даврида  қишлоқ хўжалиги  ва ҳунармандчилик соҳасида  ишлаб чиқариш кучларининг ривожланиши, ихтисослашиши  ортиқча маҳсулотнинг кўпайишига , провард натижада  савдо-сотиқнинг  ривожланишига кенг  имконият яратган. Бу даврда бошқа  қадимги Шарқ мамлакатларидагидек  қадимги Мисрга ҳам  ички ва ташқи савдо ўзининг  ибтидоий формаси  - айрибошлаш  савдоси формаси бўлган. Товар ўлчовининг қийматига ғалла, металл ёмби, кўпинча эса мис  бўлган.  Археологик ва ёзув манбалари  Мисрнинг қўшни мамлакатлар билан  савдо алоқалари кенгайганлигини кўрсатади.  Палермо тоши йилномасида  игна баргли дарахт навини  олиб келиш учун денгизнинг нарги қирғоғига, жанубдаги  Пунт мамлакатидан мирра смоласи, тахта, электрум  (олтин ва кумуш аралашмаси)  келтириш ҳақида гапирилади.  У сулола фиръавни  Сахура мақбара  ибодатхонаси деворида Осиёга  йўлга отланаётган  денгиз экспедицияси  тасвири сақланган. Мисрликлар Ливиядан  ўликларни чиришдан сақлайдиган махсус мой келтирганлар.  У1  сулола даврида мисрликлар  қўшни мамлакатларга  тобора тез-тез қатнаб турганлар. Қизил денгизга олиб чиқадиган  Вади Хамамат  дараси йўлида  қояларга ёзилган битикларда маълумотлар  сақланган. Бу савдо экспедициялари Миср қуролли кучларининг талончилик билан тўплаган товарларини ҳам мамлакатга ташиган бўлса керак.  

  Қадимги Подшолик даврида  ҳам Миср фиръавнлари, унинг амалдорлари, маҳаллий задагонлар, мансабдорлар, номархлар, коҳинлар ҳукмрон синфни ташкил этган. Бу даврда қишлоқ жамоаси  жамиятнинг асосий хўжалик ва социал асоси бўлиб қолаверган. Унинг аъзолари  фиръавн ва амалдорлар томонидан кўплаб солиқлар тўлаш, мажбуриятлар ўташ мажбур этилган, ҳамда қашшоқлашиб борганлигига қарамасдан  жамиятдаги ўз ҳуқуқлари, эркинликларини сақлаб қола олган.  Қишлоқ жамоаси аъзолари  жамият аъзоларининг асосий қисмини  ташкил қилганлар.  Қадимги ёзувларда  тилга олинган  «жажат»  ва  «канбет»  деб тилга олинган жамоа кенгашлари жойларда суд, хўжалик ва маъмурият  ҳокимият идораси бўлган. Бу кенгашлар олди-сотди  ишларини қайд этган, амалдорларнинг  ўз вазифаларини бажаришини кузатиб борган, сунъий сувюриш  шахобчаларининг  аҳволини назорат қилган, суд ишларига оид махсус вазифаларни  бажарганлар.  

      Қадимги Подшолик даврида  Мисрда қуллар синфи ҳам бўлган.  Улар асосан подшо хўжалиги   ва катта мансабдорларнинг ерларида мажбуран меҳнат қилганлар.  Ҳарбий асирлар, қуллик даражасига тушиб қолган кишилар  қуллар синфини ташкил этган.  Улр назорат остида  меҳнат қилган, подшо омборидан озиқ-овқат олган, мол-мулки бўлмаган.   

   Қадимги Мисрда  марказлашган давлат  ташкил топгандан бошлаб, ҳокимият тепасида подшо турган. Подшонинг якка ҳокимлиги  кучайиб Шарқ деспотияси  шаклланган. Бу деспотиянинг ўзига хос хусусиятлари шундан иборатки, идора ишлари марказлашган, аслзода амалдорлар сони кўпайтирилган.  1У сулола фиръавнлари  энг асосий вазифаларга  ўз ўғилларини тайинлаганлар ва бутун ҳокимият  фиръавн  оиласи қўлида тўпланган.  «Чати»  деб аталган  олий мансабдор  (арабларда  ўрта асрларда  вазирга ўхшаш)га  кенг ваколатлар берилган.  Мамлакатни бошқаришда у подшонинг ўринбосари  ҳисобланган. Подшонинг фармонлари, шартномалари, васиятлари ва бошқа  муҳим хужжатлар сақланадиган архивни суд ишларини, хазинани, диний ишларни  Чати бошқарган.  

      Қадимги Подшолик даврида подшо хазинаси, солиқ маҳкамаси, олий суд палаталари, қишлоқ хўжалигини назорати давлат  хўжалик бошқармаси каби марказлаштирилган давлат  идоралари тизимлари фаолият кўрсатган. Солиқларнинг  ундирилишини  татибга олиш учун вқти-вақти билан аҳоли рўйхати  ўтказиб турилган. Бу ҳақда  Палермо  тоши йилномасида ҳам эслаб ўтилган.  

      Подшо саройини  гўшт билан таъминлаш ва чорвасига қараш учун махсус амалдорлар бўлган. Худди шундай амалдорлар  Синай ярим оролидан мис олиб келишни назорат қилган. Ҳарбий ишларга  шахсан фиръавн бошчилик қилган. Ҳарбий муассаса  «қурол уйи»  («перраха»)  деб аталган.  У қўшинни қуроллантириш, қалъалар қуриш, қўшинни моддий жиҳатдан таъминлаш билан шуғулланган. Ҳарбий инженерлик  анча ривожланган ҳамда душман  қалъаларини  қамал қилиш ва эгаллаш усуллари ишлаб чиқилган.    

    Подшонинг илоҳийлиги ҳақидаги  таъминот негизига  қурилган бутун диний  эътиқодлар тизими билан  мустаҳкамланган. Подшонинг  ҳаёт вақтида  худога сиғингандек унга сиғинганлар, подшо ўлгандан кейин эса уни ер худоси  сифатида, осмон  худоларининг  меросхўри сифатида  тошдан қурилган ғоят катта мақбарага  кўмганлар.   

      У ва У1  сулола подшолари  пирамидаларининг дафнхоналари  деворига битилган ёзувлар  подшони илоҳийлаштириш билан боғлиқ бўлган диний  эътиқодларни  айниқса ёрқин тасвирлаб беради.  «Пирамидалар матни»  деб аталган бу ёзувларда  подшо тангри сифатида тасвирланган.  Бу давр  афсоналарида подшоларнинг қуёш худоси билан оддий дунёвий  хотин ўртасида  бўлган ғайри табиий никоҳ натижасида  мўъжизавий  туғилиш ҳақида ҳикоя қилинади.   Подшо доимо  бошқа ҳамма  одамлардан кўра улуғ ва баланд қилиб тасвирланган.  Баъзан подшо қайри табиий  мавжудот - одам бошли  жуда катта арслон (сфинкс)  сифатида тасвирланган.  (Гизадаги улкан сфинкс).  

      «Подшо»  сўзининг ўзи шу қадар муқаддас номга айланганки, у номни овоз чиқариб айтиш  ҳеч кимга ҳуқуқ  берилмаган.  Зарур ҳолларда  мажозий «Фиръавн»  («Улуғ уй»  дегани, шу уйда  турадиган шахс назарда тутиб айтилган)  ибораси  ишлатилган.  Расмий ҳужжатларда  фиръавнни  «Раҳмдил худо»,  «Ра-нинг фарзанди»  ва шу каби  номлар билан атаганлар.  

      Фуқаролар подшо  олдида  бўлганларида «Қоринлари билан» йиқилишга  ва унинг оёғи тагидаги  тупроқни ўпишган, нуфузли  шхсларгина унинг оёғини ўпа олганлар.  Фиръавннинг  чексиз қудрати унинг қўлидаги  ғоят катта  маблағларга асосланган. Экиладиган ерлар фиръавники ҳисоблансада, аслида бу майдонларнинг бир қисмига эгалий қилган, уни ўз амлокига айлантирган ёки  ўз оила аъзоларига, қариндошларига  ва катта амалдорларига бўлиб берган.  Конлар фиръавн ихтиёрида бўлган. Солиқлар ҳам  унинг шахсий эхтиёжига сарфланган.  Фиръавн ўзининг  ғоят зўр ҳокимиятидан фойдаланиб ҳукмрон табақага  хизмат қилган.  

       Қадимги Подшолик  фиръавнлари  муҳташам тош мақбаралар қурдириб, ўзларидан кейин ўша  ёдгорликларни қолдирганлар. Бу мақбаралар ҳозиргача ўзгармасдан сақланиб қолмоқда.   Мисрликлар жасадни  мўмиёлаб,  оёқ етмас ва кўз кўрмас «абадият ётоғи»да  сақланиб, бу билан  унинг руҳининг мангу яшашига  эришиши мумкин деб ишонганлар. Миср фиръавнлари ва олий мансабдорлар дафнларга катта маблағ сарфлаганлар. Тош мақбаралар салобати фуқароларда подшо ҳокимиятининг  мустаҳкамлиги ишонч  туғдириши лозим бўлган.  

      111 сулола  фиръавни  Жосер Саккарада  қурдирган биринчи пирамида  зинапояли иншоатдир. Баландлиги  60 метр, олти қаватли бўлган.  Фиръавн  Снафру  замонида  Мендума  ва Дахшурда  пирамидалари қурилган.   Пирамидалар орасида энг ҳашаматлиси  Гизадаги  УУ  сулола фиръавни  Хуфу  (грекча  Хеопс)  қурдирган пирамидадир.  уНинг баландлиги  146 (147,  ист.древ. мира. 1979). Ҳар бир томони  230 м, саҳни  52900  м 2  бўлган.  У икки  миллиондан ортиқ оҳак тош силлиқланиб, ниҳоятда текис қилиб терилган.  Геродотнинг ёзишича  20 йил давомида  қурилган.  100.000 кмни ишлаган. Бундан ташқари доимий усталар меҳнат қилган.  Миср фуқаролари бу ишларга  мажбурият сифатида  ҳам жалб этилганлар. Гизадаги иккинчи пирамидани  фиръавн  Хафра қурдирган.  У Хуфу  пирамидасига  8 метр паст, яхши сақланган, сирти  бошдан оёқ қизил гранит билан қопланган.  Гизадаги учинчи пирамида фиръавн Менкавра  томонидан қурдирилган, баландлиги  66 метр келади.  

     Пирамидаларнинг  ичида кўпдан-кўп  хоналар, каридорлар, жасад қуйилган хона ва бошқалар бўлган.   

     Қадимги Подшолик давридан кейин  Мисрда тушкунлик даври бошланган.  Айрим  номларда  маҳаллий қулдор аслзодалар аста-секин кучайиб борган. Номархлар ўз вилоятини идора қилиш ишларини  ўз қўлларига олиб, бутун маҳаллий молия, суд ишларини бошқара бошлаган.  Номархлар фиръавнга  қарамликдан чиқишга уринишган.  Бу эса мамлакатни  марказлаштириб бошқаришга путур етказган.  Қадимги Подшоликнинг  охирларида  задагонлар ва коҳинларнинг  ишчи кучи ва  маблағларни  подшонинг ишларига  (жумладан, пирамидалар қурилиши)  пойтахтга  муттасил йиғиб келишлари, тинимсиз босқинчилик урушлари норозиликка  сабаб бўлган бўлса керак.  У1 сулола фиръавнлари  айрим ибодатхоналарни, бутун-бутун шаҳарларни солиқ ва мажбуриятлардан озод қилиб, уларга ён бера бошлаганлар.  Парчаланиш жараёни  кучайиб, эр.ав. ХХ111 асрда  Миср бир-бирлари билан ўзаро урушиб турадиган бир неча мустақил давлатларга ажралиб кетган. Қадимги Подшоликдан сўнг  Мисрдаги бу тарқоқлик   ҳолати  икки аср чамаси давом этди. Бу даврда  Миср тушкунликни бошидан кечирди.  

 Мисрнинг алоҳида номларга  бўлиниб кетиши  Миср давлатининг  ҳалок бўлиши хавфини  туғдирган.  Марказлаштирилган кучли  ҳокимиятнинг йўқ бўлиб кетганлиги натижасида  истилочилик сиёсати  ва ташқи савдо ҳам  тўхтаб қолган. Ягона   давлат тушкунликка  юз тутган шароитида  сувюриш тизими  ишдан чиқа бошлаган, бу ҳол эса қишлоқ хўжалигининг ривожланишига  ғов бўлиб қолган.  Социал зиддиятлар  кескинлашиб кетган. Шунинг учун  қулдорлик  иқтисодиётининг  ривожланиш жараёни  мамлакатнинг сиёсий жиҳатдан  катта бирлаштирилишини тақозо этган. Мисрнинг кучли  вилоятлари ўртасида  давлатнинг бирлигини тиклаш учун  кураш бошланган. Бунда бирлаштирувчи  иккита катта марказ  сифатида  шимолда  Гераклеопол, жанубда  Фива  ва майдонга чиққан.  

 Бу шаҳарлар  географик жиҳатдан қулай ерга жойлашган бўлиб,  улар мамлакат ҳаётида  катта ўрин  тутишган. Гераклеопол дельта билан  водий ўртасида жойлашган бўлиб, у тупроғи унумдор Нил сувига сероб  паст текисликда  ҳамда Фаюм водийсига яқин бўлган.  Фаюм водийсида катта кўл бўлган.  Бундан ташқари Гераклеопол  савдо йўллари  туташган ерга жойлашган бўлиб, у савдо йўллари дельтани  водий билан ҳамда Мисрни Ғарбдаги воҳалар ва шарқдаги Синай ярим  ороли, Олд Осиё  билан боғлаган.  Гераклеопол  номининг ҳокимлари  Мисрни ўз қўллари  остида бирлаштириш имкониятига эга бўлганлар.  

Мисрнинг Жанубий маркази  Фива шаҳри  ҳам географик жиҳатдан  қулай ерга жойлашган эди.  Бу ердан ҳам муҳим  савдо йўллари ўтган.  Бу йўллар Фивани  Нубия ва Қизил Денгиз билан боғлаган.  Нубиядан  Фивага  олтин, фил суяги,  қуллар келтирилган.  Мисрликлар Қизил денгиз қирғоқлари бўйлаб Шимолга Синайдаги  мис конларига, жанубга олис ва сирли  Пунт  мамлакатига борганлар.  Гераклеопол ва Фива Мисрд  ҳукмронлик қилиш учун эр.ав. 111 минг йиллик ўрталарида кураш  бошлаган.  Дастлаб сиёсий курашни Гераклеопол бошлаб борган ва   бутун Мисрни  ўз қўли остида  бирлаштиришга уринганлар.  Аммо  Гераклеопол ҳокимлари бунинг  уддасидан чиқа олмаган. Камбағаллар қўзғолонлар қилиб турган.  Бош номларнинг номархлари  Гераклеополга  қаршилик қилишган.  Гераклеопол Осиёлик босқинчиларга  ҳам, Фива  ҳокимига ҳам  қарши қаттиқ кураш олиб  боришга мажбур  бўлган.  

Гераклеопол билан  Фива ўртасидаги  кураш узоқ давом  этган ва  провард  натижада  Фива ғалабага эришган.  Фива ҳокимлари  Нубиянинг моддий  бойлиги ва одам кучидан фойдаланиб бўлса керак аввал бутун  Жанубий Мисрни  бирлаштиришга  муваффақ  бўлганлар.  Ниҳоят  Фива  подшоси  Ментухотеп  Гераклеопол  устидан узил-кесил ғалаба қозониб бутун Мисрни ягона  давлат қилиб бирлаштиришга  эришган.  Ментухотеп  замонидан қолган бир ёзувда унинг «ҳар икки  мамлакатнинг  бошлиқларини  кишанга солганлиги  жанубий ва шимолий мамлакатни бўйсундиргани»  тўғрисида  гапирилади.  Бу ёзув мазмунини бўртма сурат янада аниқроқ очиб беради.  Бунда подшонинг  тўртта душмани: нубияликлар, осиёликлар,  ливияликлар ва  мисрликлар  (шимолий) устидан қозонган ғалабаси  тасвирланган.  

Ментухотеп  Х1  сулолага асос солган.  Мисрда  Х1 ва Х11  сулола  фиръавнлари  замонида яна қайтадан қудратли, марказлаштирилган давлат  вужудга келган. Бу давлат  Шимолий-Шарқий  Африкада  ҳукмрон бўлишга ва қўшни  мамлакатларда  ўз таъсирини кучайтиришга  интилган.  Ўша замонда қолган  ёдгорликлар  ва ёзувлар бу  даврда  мамлакатнинг  ишлаб чикарувчи  кучлари анча ўсганлигини, хўжаликнинг турли тармоқлари  ривожланганлигини кўрсатади.  Қишлоқ хўжалиги  сунъий сувюриш тармоқларини доимо  яхшилаб туришни талаб қилган.  Гераклеопол подшолари  дастлаб бу масалага  эътибор қилишган.  Снут номли янги  канал  қазилган. Фақат Х11 сулоланинг  қудратли  фиръавнлари, хусусан,  Аменемхет 111 даврида  сунъий сувюриш тармоқлари анча кенгайтирилган. Фаюм водийсида  катта сув омбор  қурилган  (греклар уни  Меридо кўли деб атаганлар).  Х11 сулола  фиръавнлари  замонида сувнинг  Нил дарёсидан  Меридо кўлига оқиб кириши ва кўлдан чиқиб кетишини тартибга солиб турадиган  катта иншоат  қуришга киришилган. Бу иншоат ўзига хос  шлюз  ва тўғонлар  бўлиб, Нил тошга сув  ўша иншоатлар орқали  Фаюм сув омборига  оқиб кирган.  Фаюм водийсидаги  жуда кўп  ботқоқликлар қуритилиб, деҳқончилик райони ташкил этилган. Бу ерда  янги катта Кухан  шаҳри  қурилган.

 Бутун мамлакатда қишлоқ хўжалиги равнақ топган. Миср гуллаб-яшнаган  кўм-кўк боққа айланган. Бу даврда вужудга келган йирик қулдорлик  мулклари деҳқончилик ва чорвачиликнинг ҳийла ривожланиши учун зарур бўлган ҳамма имкониятларни яратиб берган.  Бани-Ҳасандаги Ғазал номи номархининг  мақбаралари деворларида  худди шу  йирик мулкларда яшовчиларнинг ҳаётидан олинган манзаралар тасвир этилган.  

Қишлоқ хўжалиги билан бирга ҳунармандчилик ҳам тараққий этган.  Тошдан буюмлар ясаш ҳунар аҳамиятини анча сақлаб қолган. 

 Ўрта Подшолик даври қишлоқ хўжалиги меҳнат қуроллари ўзгариш қолаверган. Омоч билан бирга мотигадан кенг фойдаланилган.  Ҳосил ўроқ билан ўрилиб, ҳўкизлар туёғида янчилган ва оддий усулда совуриб тозаланган.  Деҳқончилик билан бирга чорвачилик жумладан қўйчилик ҳам ривожланган.  Фақат подшо хўжалигида эмас, маҳаллий  задогонлар, номархларнинг қорамол хўжалиги катта  қорамол сурувлари бўлган.  

Қишлоқ хўжалиги билан бир қаторда чорвачилик ҳам ривожланган. Тош буюмлар ясаш ҳунари аҳамиятини анча сақлаб қолган. Бронза қуролларининг сифати яхшиланган.  Заргарлик санъати такомиллашган. (Трос, сепочка, узук, сирға, билакузук).Бу санъатнинг ажойиб намуналари  Дахшурдан топилган. Тўқимачилик паст горизантал тўқув дастгоҳида тараққий қилдирилган.  Йигирув ва тўқув устахонасининг ўша даврдаги мақбара деворларига ишланган тасвирлари ва Дайрал Бахридаги  Х1 сулолага оид мозорларни қазиш вақтида топилган мукаммал модел тўқимачиликнинг қандай ривожланганлигини жуда яхши кўрсатади.  Бу даврда кемачиликнинг ривожланганлиги, шаҳарларнинг ўсиши, ташқи ва ички савдонинг кенгайиши бутун хўжаликнинг  гуллаб-яшнаганлигидан гувоҳлик беради.   Нубия ва Сурияга катта-катта савдо экспедициялари уюштирилган.  Синайнинг  мис  ва Нубиянинг олтин конларидан кенг суратда фойдаланилган. Иқтисодиётнинг ривожланганлигини Нил водийсидан Қизил Денгиз қирғоқларига Вади-Хамамат йўли, Дайрал-Бахрида катта ибодатхона, Фивада Амонга атаб катта ибодатхона,  Фаюм водийсида катта шаҳар қурилганлиги мисолида кўриш мумкин. Ягона Миср давлатининг тикланиши  Миср савдосининг янада ривожланиб кетишига сабаб бўлган. Мисрда минераллар, туз, ёғоч, тери, парранда (товуқ, ўрдак, ғоз) келтирилган. Фаластин ва Сурия билан қизғин савдо олиб борилган. Айниқса Бобил шаҳри билан савдо катта аҳамиятга эга бўлган.  Қўзғолонлар вақтида  бу савдонинг тўхташи  мусибат ҳисобланган. Ўрта Подшолик даврида Бобил билан биринчи бор савдо алоқалари ўрнатилган.  1935 йилда  Тод  деган жойдаги ибодатхона харобаларидан топилган тўртта мис яшикда  Осиёда  тайёрланган буюмлар муҳрлар чиққан.  Бу буюмлардаги ёзувларга қараганда улар Мисрга  Аменемхет 11 даврида келтирилган. «Сенухет ҳикояси»да  ҳам Миср билан  Сурия алоқалари тилга олинган.  

Ўрта Подшолик даврида Миср  Нубия, Африканинг шарқий қисмидаги узоқ Пунт  ( ҳозирги Самолий) билан ҳам савдо алоқалари кучайган.  Х1 сулола вақтидаги хазиначи Хенд, Қуйи Миср подшосининг хазиначи ва сарой бошлиғи Хентхет - Урдан  қолган ёзувларда Пунт мамлакатига юборилган савдо экспедицияларининг      сафар  тафсилотлари баён этилган.  Х11 сулола даврига оид ёзувларда ҳам шу каби маълумотлар учрайди.   Ҳозирги Кухан шаҳри харобалари  Крит  оролларидан келтирилган идиш парчалари топилган.  Критдан ҳам Ўрта Подшолик даври идишлари топилган. Бу нарса Ўрта Подшолик даврида Миср билан Крит ўртасида савдо алоқалари бўлганлигидан  гувоҳлик беради.  

 Ўрта Подшолик замонида ўтган Миср фиръавнларидан қолган ёзувларда  Нубияни ва Жанубий Сурия вилоятларини босиб олиш мақсадида қилинган жуда кўп ҳарбий юришлар тилга олинади. Аменемхет 1 (эр.ав. 2000-1980 йиллар) ўз  «Насиҳатнома»сида Нубиянинг баъзи вилоятларини босиб олганлигини ёзган. Фиръавн  Сенусерт 1 (эр.ав. 1980-1935 йиллар), Сенусерт 111 (эр.ав. 1887-1849 йиллар)  Нубияга юришлар қилишган. Сенусерт 111 Нубиянинг то иккинчи остонасигача бўлган вилоятларини Мисрга бўйсунтирган. Бу ерда бир нечта  қалъалар ҳам қурдирган. Улар чегара истеҳкоми  ҳисобланган.   Аменемхет 1  замонидаёқ Сурияга катта ҳарбий юриш қилинган. Нессумонту ёзувида бу юриш қисқача таърифланган. Себекху-Жаа  қолдирган ёзувда Сенусерт 111 нинг Осиёга қилган  ҳарбий юришлари баён этилган. Ўша вақтдан қолган  ёзувларда Нубиядан  олтин олиб келиш учун подшонинг фармони билан юборилган экспедициялар ҳақида гапирилади.  Бу экспедициялар катта қўшин билан жанубга юборилади.  Шу тариқа Нубиянинг табиий бойликларидан зўравонлик билан фойдаланилган. Бу даврда Мисрликлар Синайдаги  Вади-Мачхара  ва Серабитал-Ходимдаги  мис конларидан жуда зўр бериб фойдаланилган. Мис олиб келиш учун у ерга катта қўшин юборилганлиги ҳақида  фиръавн Аменемхет 111 ёзувларида маълумотлар сақланган. 

Фиръавн  Сенусерт 111 Нубиядан товарлар олиб келишни яхшилаш учун  Нилнинг биринчи остоналар районида қояларни кесиб махсус канал ўтқаздирган.   Бу каналдан  Янги Подшолик замонларигача Миср савдо ва ҳарбий экспедициялари фойдаланганлар.  ХУ111 сулола фиръавнлари бу канални тиклаганлар.  

Эришилган муваффақиятларга қарамай,  Х11 сулола фиръавнлари Қадимги Подшоликнинг мустабид ҳукмдорлари каби қудратга эриша олмаган. Улар давлат  маблағларининг кўп қисмини ўзларининг шахсий  эхтиёжлари учун сарф қилишга ботина олмаганлар. Улар Пирамидаларни  тарошланган тошдан  эмас, балки анча арзон материал  ғиштдан қурдирганлар ва у Пирамидалар бизнинг давримизгача шаклини йўқотиб оддий тепалик бўлиб сақланган холос. 

Ўрта Подшолик даври фиръавнлари мамлакат янгидан бирлаштирилгандан кейин ҳам ўз бойликларининг анча қисмини ва нуфузларини сақлаб қолган  вилоятлардаги  задагонлар билан иноқ бўлишга уринганлар.  Номархлар ўз ёзувларида  фиръавнларга содиқликларини таъкидласаларда, ўзларини ҳийла мустақил ҳис қилганлар, ҳатто йил ҳисобини ҳам фиръавнлар подшолиги ҳисоби билан эмас, балки ўз ҳисоблари билан юритганлар. Уларнинг ҳар қайсисининг  шахсий  қўраси  ва ҳарами, шунингндек ўз қўшини бўлган, у вилоятда  фиръавннинг ноиби бўлишдан кўра, фиръавнга тобе кичикроқ подшо бўлган. Олий ҳокимиятнинг бунча  тақат қилишдан бошқа чораси бўлмаган.  Фиръавнлар ўз қасрларида ўзларини хавфдан холи деб ҳис қила олмаганлар. Ўрта Подшолик давридаги  фитна ва қўзғолонлар ҳақида кўп маълумотлар сақланган. 

Х11 сулола ҳукмронлигининг охирларида, Аменемхет 111 даврида (эр.ав. Х1Х асрнинг 2-ярми)  ҳокимиятнинг марказлашиши кучайиб, номархларнинг имтиёзлари ҳийла қирқилган.  Худди ўша  фиръавн замонида  Фаюм  водийсида  сунъий  суғориш тармоқлари кенгайтирилган. Бунда барча худоларга сиғиниш учун ғоят катта ибодатхона қурилган . Греклар бу ибодатхонани Лабиринт деб атаганлар. Афсуски, бу ибодатхонанинг  қолдиқларигина сақланган.

Ишлаб чиқарувчи кучларнинг ўсиши қадимги қишлоқ жамоаларининг табақаланишини кучайтирган. Савдонинг ва ҳарбий босқинчилик сиёсатининг ривожланиши натижасида Мисрга жуда катта бойликлар келтирилган. Бироқ бу бойликлар аҳоли ўртасида нотекис тақсимланган . Бу эса аҳолининг мулкий жиҳатдан кескин равишда табақаланишига сабаб бўлган. Қулдор задагонлар бойиб борган. Эркин аҳоли эса солиқларнинг асосий оғирлигини кўтаришга, тез-тез бўлиб турадиган урушларнинг азобига бардош беришга мажбур бўлган. Унинг натижасида жамоа аъзоларининг бир қисми хонавайрон бўлган. Ўзининг ер улушидан ажралган. Ўша даврда майда хусусий ер эгалари «нажислар» вужудга келган.Нажислар аста-секин  иккига ўзига тўқ хўжаликларига ва майда деҳқонларга ажралган. 

Ўрта табақа аҳолининг бойиб кетган қисми : коҳинлар, майда амалдорлар, ҳаттотлар, савдогарлардан иборат бўлган. Қулчиликнинг асосий манбаи урушлар бўлган. Нубия ва Сурияга қилинган босқинчилик урушлари вақтида асир олинганлар одатда қулларга  айлантирилган. Бу қуллар подшо ва ибодатхоналарнинг, шунингдек йирик қулдорларнинг мулкида ишлаганлар.

Ҳунармандчилик ва савдонинг ривожланиши шахарларнинг ўсишига сабаб бўлган. Ўрта Подшолик даврида хам хали натурал хўжалик асосий ўрин тутишига қарамай янги шахарлар, маъмурий ва хўжалик марказлари вужудга кела бошлаган. Фаюм водийсида фиръавн Сенусерт 11 замонида  Кахун шахри вужудга келган. Бу шахри қолдиқлари археологлар томонидан яхши ўрганилган. Кўчалари тўппа-тўғри, бир-бирини тикка кесиб ўтган, шахар ғишт  девор билан ўралган. Камбағаллар ва задагонларнинг уй-жойлари, кулбалари ажралиб турган. Бойлар задагонлар махалласи махкам девор билан ажратилган.  

Ўрта Подшолик даврида Мисрда жамиятнинг кескин  табақаланиши натижасида камбағаллар ва қулларнинг қўзғолон кўтаришига сабаб бўлган. «Гераклеопол подшосининг Насиҳатномаси»да, Ўрта Подшолик охирида бўлган халқ қўзғолонлари «Ипусер насихатномаси», «Ноферреху  насихатномаси» каби манбалардан маълумдир.

Ўрта подшолик даврининг охирида эр. ав.ХУ111-асрда «Гиксослар» деб аталган осиёлик қабилалар Мисрга бостириб кирган. Антик муаллифлар асарларида , бу қабила номининг «чўпонларнинг ҳокимлари» деган мисрча сўзнинг бузиб айтилишидир.Гиксос қабилалари Ўрта Подшолик даври билан Янги Подшолик даври ўртасида Мисрга жуда кўплаб бостириб кирганлар ва мамлакатнинг каттагина қисмини ишғол қилганлар. Улар Мисрда юз йилча ҳукмронлик қилганлар. Гиксослар кўчманчи қабилалар гуруҳи бўлиб, хўжалик ва маданий тараққиёт даражаси жиҳатдан мисрликларга нисбатан паст турган. 

Мисрнинг ички заифлигидан, мамлакатда бораётган кескин ижтимоий курашлар натижасида  мамлакат мустақил номларга бўлиниб кетган. Улар орасида бир оз кўзга кўринган Фива бўлиб, унда «Жануб подшолари» сулоласи мустаҳкамланган. Осиёлик қабилалар ана шу аҳволдан фойдаланиб, аста-секин делтага еириб кела бошлаганлар ва у ердаги яйловларни босиб ола бошлаганлар. Осиёлик аскарлар Қуйи Мисрдаги майда подшолар хизматига кириб , улар қўшиннинг асосини ташкил этган. Осиёлик қабилаларнинг бошлиқлари бу майда подшочалардан катта-катта ер участкалари ва ҳатто бутун вилоятларни бошқаришни олган. Гиксослар Мисрга дастлаб тинчлик йўли билан кириб келган бўлсалар, кейин уни ҳарбий йўл билан босиб олганлар. Ичидан заифлашиб қолган Миср Гиксосларга ем бўлиб қолган.

Гиксослар шимолий Мисрда махкам ўрнашиб олган ва делтанинг шарқий қисмида ўзларининг бош шахри Аварисни қурганлар. Гиксослар дастлаб тупроқтепа, ғов билан ўралган лашкаргоҳлар қуриб ўрнашишган. Сўнгра мустаҳкам қалъа қуришни Мисрликлардан ўрганганлар. 

Гиксос подшолари кўзга кўрингани Хиан деган подшо бўлган. Уни греклар Чаннас деб аташган. Хианда кўплаб мухрлар қолган. Уларда «эзгу подшо» , «эзгу худо» , «чет мамлакатлар подшоси» деган унвонлар ёзилган. Кейинчалик Миср фиръавнлари унвонини хам олганлар. Унинг исми битилган турли хил ёдгорликлар Қуйи ва Юқори Мисрдан кўп топилган. Шу боис Гиксослар бутун Мисрда ҳукмронлик қилган дейиш мумкин.  

Гиксос подшолари  Мисрда тахминан  эр.ав. ХУ111 асрдан  1580 йилгача  ҳукмронлик  қилган.  Гиксослар  зулми  ерли аҳолининг  қўзғолонларига сабаб  бўлган.  Бундан  аввалги даврда бўлганидек,  мамлакатни  бирлаштириш учун  кураш Юқори Мисрда бошланган, чунки  Фива  ҳукмдорлари ўз мустақиллик-ларини бир қадар  сақлаб қолган эди.   Фива  подшоси бу курашга  бошчилик  қилган.  Бу ҳақда  мактаб учун ёзилган бир машқда  маълумотлар сақланган.  Унда   Фива  подшоси   Камесу  халқ қаҳрамони  қилиб  тасвирланган.  

     Камесудан  кейинги   Фива  подшоларидан бири  Яхмос 1  гиксослар  устидан узил-кесил  ғалаба қозонган.  У  ХУ111  Фмва  сулоласига  асос солган  подшо деб  ҳисобланади. Яхмос  1 нинг  ҳарбий фаолиятини биз унинг катта мансабдорларидан бири  Яхмос Чабана  ўғлининг бизгача сақланиб қолган таржимаси  ҳолидан  биламиз.  Бу тарихий хужжатда  Миср  қўшинларининг  гиксосларга  қарши озодлик кураши, уларнинг  мустаҳкам қалъаси  Аварис  шаҳрининг эгалланиши, сўнгра гиксосларни  Осиёга  қувиб бориши, гиксосларнинг  Олд Осиёдаги  ҳокимият марказларини  эгаллаб олишга  интилганликлари  баён этилган.  

     Мисрнинг  чет элликлар  зулмидан  озод қилиниши,  мамлакатнинг  Фива  подшолари  қўл остида  бирлаштирилиши ва  бир бутун, мустақил давлатнинг  тикланиши  Миср  фиръавнларининг  илгариги истилочилик  сиёсатини  қайта тиклаш ва  кенгайтириш имконини ҳам берди.  Ўша  вақтдан   қолган ёзувларга  қараганда, Миср  қўшинлари  то Финикия  ва Сурия  вилоятларигача кириб борганлар.  Яхмос 1  Нубияда,  айниқса,  катта  муваффақият  қозонган.  У Нубиянинг  илгари Миср подшолари  қўл остида  бўлган вилоятдларини  яна  қайтадан  истило қилган.  

       Фиръавн  Яхмос 1  давридан, яъни  эр.ав.  1580 йилдан  то   эр.ав. 1085 йилгача бўлган  давр Қадимги Миср  тарихида  Янги  Подшолик деб аталади.  Бу  подшолик даврида  мамлакат хўжалигида  ҳамма соҳаларда  ғоят  катта  ўзгаришлар бўлган ҳамда  Осиё, Африка  қисман  Европадаги  узоқ  мамлакатлар билан  алоқалар кенг миқёсда  ривожланган.   

    Истилочилик  сиёсатининг тикланишига  мамлакат ишлаб чиқарувчи кучларининг  ўсиши кўп даражада  сабаб бўлган.  Қишлоқ хўжалиги ва ҳунармандчиликнинг  тараққий қилиши,  хом-ашё  ҳамда  қулларга бўлган доимий  эхтиёж ва бундан кейин  ташқи  савдони  яна  ривожлантириш зарурлиги  Мисрнинг  ХУ111  сулола зўр бериб олиб  борган талончилик-босқинчилик  урушларининг  асосий  сабаблари бўлган.  Бу вақтда  Миср йирик ва кучли давлатга  айланиб, жаҳон тарихи майдонида  жуда  катта ўрин тутган.  

    Мисрликларнинг  иқтисодий  босқинчиликка  интилиши  Мисрнинг ҳарбий босқинчилик  сиёсатининг тараққий қилиб боришини  кўп жиҳатдан  белгилаб берган.  Мисрликлар учун  муҳим хом-ашё  манбаларини  ва  уларнинг савдо  экспедициялари  қўшни  мамлакатларга  борадиган савдо  йўлларини  ўз  қўлларига киритиб олишлари  зарур бўлган.  Шунинг учун  Миср  фиръавнлари  шимоли-шарққа,  Фаластин ва Сурияга, жанубга, Нубияга  қарши  истилочилик  урушлари олиб борган.  

      Узоқ  давом этган  бу урушлар  натижасида бутун  Сурия босиб олинган.  Босиб  олинган  Сурия  ерлари  шимолда  Кичик Осиёгача, шимоли-шарқда  эса  то Фротнинг  катта  бурилишигача  чўзилиб борган.  Тутмос 111  (эр.ав. 1525-1491 йй)  айниқса,  катта  истилочилик урушлари олиб борган.  У  Сурияга  кўп марта  қўшин тортиб борган.   Унинг  бу  юришлари  йилномада  сақланиб қолган.  Тутмос  111   ўз подшолигининг  22-23 йилларида  Сурияга  биринчи бор қўшин тортиб борган.  У Кадеш  шаҳри подшоси  бошчилигидаги  Мисрга  қарши тузилган  иттифоқчилар қўшинини тор-мор қилган. Магиддо  шаҳри ёнида  ҳал қилувчи жанг бўлган.  Миср  қўшини  порлоқ ғалабага  эришган  ва  катта  ўлжаларни  қўлга киритган.  Қалъа  эгалланган.  Шундан  сўнг  Сурияга  йўл очилган.  Ливаннинг Жанубий  чегараларига бориб,  у ердаги тоғда  қалъа  қурдирган.  

       Тутмос 111  Сурияга қилган кейинги  юришларида  яна катта  ғалабаларга  эришган.  У Финикиянинг  муҳим  шаҳарларини  эгаллаган ва Ўрта Ер  денгизи  қирғоқларида мустаҳкам  ўрнашиб олган.  Сўнгра  Орант  дарёси  бўйидаги Суриянинг Кадеш  шаҳрини босиб олган.  Ҳужумни  давом эттириб, Шимолий Суриядаги  Халпа  (Алеппо)  шаҳрини ҳам эгаллаган. Кархемиш  шаҳри ёнида   Митанни давлати  қўшинларини тор-мор  келтирган.  Фрот  дарёсининг  нариги томонига ҳам  ўтган.  Тутмос  111 нинг бу ғалабалари  Осиёда Мисрнинг таъсирини  шу қадар кучайтириб  юборганки.  Осиёнинг бир қанча  қабилалари, жумладан, Бобил, Осурия ва Хетт подшолари  Миср қўшинларининг истилосидан қутулиш  мақсадида Мисрга  хирож  юбора бошлаганлар.  Бу вақт Мисрнинг  ҳарбий қудрати ва унинг  Олд Осиёдаги сиёсий  таъсири  энг кучайган бир давр бўлган.  

       ХУ111 сулола  фиръавнлари ичида   охирги  истилочилардан  бири Амехотеп 11  (эр.ав. 1421-1465 йй)  бўлиб,  у Сурияга бир  неча марта катта  юришлар қилган. Бу юришлар ҳақида  Мемфис  шаҳри харобаларидан  топилгн  ёзувларда  маълумотлар  сақланган.  Аменхотеп 11  биринчи  юришда  ўзига  бўйсунмаган подшолар  қўшинларини тор-мор  қилиб,  Фаластин  орқали Орант дарёсига  етиб бориб,  бутун Шимолий Сурияни  ишғол қилган.  Фрот дарёсини ҳам кечиб ўтган.  Аменхотпе 11  Фаластинга  иккинчи юриш қилган. У ердан кўп ўлжа  ва асирлар олиб  келган.  Мемфис  ёзувида  Аменхотеп 11  ўлжалари  саналган:  «фиръавн  101218 асир,  беҳисоб чорва моллари, олтин ва кумушдан ясалган  60 та жанг араваси,  ёғочдан ясалган  1032 та жанг араваси  ва уларнинг асбоб-анжомлари,  1032 та отни  қўлга киритган».      

      Миср фиръавнлари Сурияни истило қилибгина қолмаганлар. Улар Нубияни  ҳам Нилнинг то тўртинчи  остонасигача босиб олганлар. Бу ерда ҳам Тутмос 111  ҳаммадан кўп истилолар қилган. Нубиянинг истило қилиниши  мисрликларга жанубдаги  мамлакатларнинг табиий бойликликларидан фойдаланиш имкониятини берган.  Нубиядан асосан олтин келтирилган.  Юк ташишни осонлаштириш учун Нилнинг биринчи остонаси  олдидаги канал қайта тозаланган. Мисрликлар борган сари жануброққа кириб бориб, Нубияга ўрнашиб ола бошлаганлар. Улар энг муҳим савдо йўлларини қўлга киритиб олиш учун  жанубдаги бу бой вилоятларни ўз таъсирига бўйсундиришга  ҳаракат қилганлар.  

       Миср фиръавнларининг  Сурияда ва Нубияда  жуда узоқ вақт олиб борган  урушлари Миср  мамлакатининг  мадорини ҳам қуритган.  Шунинг  учун ҳам Аменхотеп 111  (эр.ав.  1455-1424 йй)  тинчликка асосланган  ташқи сиёсат юритган. У Фивада меъморчилик иншоатларини қурдирган. Миср фиръавнлари энди Мисрнинг Осиёдаги сиёсий таъсирини  дипломатия ва олтин ёрдамида сақлаб туришга  уринганлар.  

     Мисрнинг ўша вақтдаги  ҳалқаро муносабатлари  ХУ111  сулола охиридаги Миср фиръавнларининг  Ал-Амарнада  топилган катта  архивидаги материаллардан маълум. Унда  Бобил,  Осурия, Митанни, Хетт ва Кипр, Сурия ва Фаластин  подшоларининг Миср фиръавнларига юборган  хатлари сақланиб қолган.  Шу хатларга қараганда Миср  Олд Осиё  билан мустаҳкам  савдо ва дипломатия  муносабатларида бўлган.  

      Суриянинг майда давлатчалари аста-секин  Миср таъсиридан  чиқа бошлаган. Миср фиръавнлари  Осиёнинг кучли  давлатлари билан  дўстликни олтин бараварига  сотиб олишга  мажбур бўлганлар.  Масалан, Аменхотеп 111  Осурияга  20  талант олтин  юборган.  Бобил  подшоси  Кадашман-Бал  Аменхотеп 111 га  олтин сўраб хатлар ёзган.  

      Шу вақтда  Кичик Осиёдаги  Хетт давлати кучайиб кетган.  Хеттлар  аввал Миср босиб олган  Шимолий Сурия ва Митанни  давлати ҳисобидан  ўз чегараларини кенгайтиришга интилган.  Миср ва Митанни  давлатлари Хетт подшолиги  хавфига  қарши бирлашганлар.  Умуман олганда  Мисрнинг Олд Осиёдаги  таъсири пасайиб  қолган.  

     Ҳарбий босқинчилик сиёсатидан воз кечиш  фиръавн  Аменхотеп 1У  (эр.ав.  1424-1388 йй)  фаолияти ўзининг  равшан ифодасини топган.  У ўз фаолиятида  Миср аҳолисининг  кенг   табақаларига суянган.  Аменхотеп 1У  томонидан  амалга оширилган диний ислоҳот  Миср тарихида  юз берган  йирик воқеадир.  Бу диний ислоҳотни  амалга оширишдан мақсад  нъанавий  кўп худолик  эътиқодини ягона қуёш худосига  эътиқод қилишнинг  янги  шакли  билан  алмаштиришдан иборат бўлган.   

     Аменхотеп 1У Фива ибодатхоналарининг мулкларини  мусодара қилган.  Амонга  сиғинишни таъқиб қилиб, ўрнига  Атон  (қуёш гардиши)га  сиғинишни   жорий қилган.  Марказий Мисрда  янги пойтахт  Ахетатон - «Атон уфқи»  демакдир, бу ҳозирги  Телал-Амарнадир.   

Янги худо  нур сочиб турган қуёш  шаклида тасвирланган бўлиб, нурларнинг учларида  ҳаёт  иероглифларини  ушлаб турган киши  қўли сурати  солинган, бу билан унинг оламни   жонлантирадиган ҳаётбахш  сеҳрли кучи  кўрсатилаган. Подшо янги худонинг  бош коҳини бўлиб олган. Фиръавн  Аменхотеп 1У  ўзига янги ном -Эхнатон («Атонга манзур») деган янги ном олган. Атон шарафига шеърий гимн тўқилган. Унда меҳрибон қуёш  худоси  уфқдан  ғойиб бўлиб,  қоронғу тушганда кечаси билан кишиларнинг чеккан азоб-уқубати баён қилинган.  Жаҳонда йиртқичлар ҳукмронлик қилади, шерлар ва илонлар қутуриб қаҳр-заҳрини сочади.  Мана шарқ томондан яна бутун ер юзига  нур сочувчи  Атон кўтарилиб чиқиб келади.  Унинг  чиқишидан инсонлару ҳайвонлар хурсанд, ҳатто унинг  нурларидан  баҳраманд бўлган сувдаги  балиқлар ҳам қувонишиб  тантана қилади.  

      Эхнатон ўзига  содиқ амалдорлар гуруҳига  таяниб,  мазкур диний ислоҳотни  изчиллик билан амалга оширишга  ҳаракат қилган.  Мемфис, Фива, Гелиопол  каби шаҳарларда  янги қуёш худоси  Атонга атаб ибодатхоналар  қурдирган.  

      Эхнатоннинг  Фива коҳинлари  юқори табақасига  қарши олиб борган  курашига аҳолининг  бир қисми, номларини  ҳокимлари, аслзода  задагонлр қарши бўлганлар.   Ҳатто  Эхнатонга  қарши фитна ҳам  уюштирганлар.  Эхнатоннинг  диний  ислоҳоти кутилганидек натижа бермаган. Эхнатондан  кейинги фиръавнлари Фива коҳинларига ён берган.  Эхнатоннинг  ёш куёви  Тутанхомон  Фива ибодатхоналарининг  мусодара қилинган мулкларини ва коҳинларининг имтиёзларини қайтриб берган.  Тутанхомон  19 ёшида ўлган. Унинг бева  хотини ўз манфаатини кўзлаб  Хетт шахзодасига  тегишга рози  бўлган.  Бу билан у Осиёдаги  Миср-Хетт  зиддиятларини бартараф  қилишга уринган.  Аммо  Мисрнинг  олий мансабдорлари  ўз мамлакатининг тахтига  бегонанинг келиб ўтиришига  йўл қўймаганлар.  Бахтсиз куёв  ўлдирилган. Бу ҳодиса  Хетт  подшолиги билан очиқдан-очиқ   низо чиқишига сабаб бўлган.  

    Кейинги фиръавнлар  мамлакатда  аввалги тартибларни батамом  тиклаганлар,  кейин улар олдида  Мисрнинг Олд Осиёдаги  таъсирини тиклашда  ғоят оғир вазифа  кўндаланг бўлиб турган. Бу ерлрнинг  кўпи  Хеттлар  ҳукмронлигига  ўтиб қолган.    

      Эр.ав.  1340 (1345)  йилларда  Мисрда қарор топган  Х1Х  сулола Мисрнинг  путурдан кетган қудратини тиклашга  уринган.  Бу  сулоланинг асосий  намоёндалари бўлган  Сети 1  ва унинг ўғли  Рамсес 11  (эр.ав.  1317-1251 йй)  хеттлар билан қаттиқ  урушлар олиб борган.  Рамсес 11  нинг  эр.ав.  1312 йилдаги  юриши, айниқса,  шиддатли бўлган. Шу жангдан  кейин кучларнинг  маълум мувозанати  ўрнатилиб, уруш  чўзилиб кетган.  Эр.ав.  1296  йилда сулҳ  битими  тузилган,  бизгача икки нусхада  етиб келган бу битим  Миср ва Аккад тилларида  ёзилган.  

      Фиръавн   Рамсес  11   билан хеттлар подшоси  Хттусили 111  тинч ва дўст бўлиб яшашга  ва қўзғолон чиққан  тақдирда бир-бирларига ёрдам беришга қасам ичишган.  Икки томон  ҳам бир-бирларига  асирларни қайтариб бериш  тўғрисида мажбурият олган.  Фаластин, финикия соҳилини кўп қисми ва Жанубий Сурия Миср  қўлида қолган.  Шимолий Сурия  Хеттлар қўлига ўтган. Янги Подшолик  даврида  Миср фиръавнларининг  ҳарбий  юришлари вақтида  қўлга киритилган бойликларнинг  анчагина қисми  ҳукмрон табақалардан бўлган коҳинларга теккан.  Фиръавнлрнинг  Фива,  Мемфис  ва Гелиопол  ибодатхоналарига  катта инъомлар  берганлар.  Гарриснинг  Катта папирусида  Мисрдаги  бу учта энг бой  ибодатхонага  қарашли мол-мулкнинг  рўйхати  берилган.  Бу ибодатхоналарга  қарашли одмлар, чорв моллари,  боғлар, экинзорлар, кемалар, кемасозлик  устахоналари, қишлоқларнинг  миқдори бу даврда  коҳинларнинг  иқтисодий мавқеи  ошганлигидан далолат беради.  Ибодатхоналар  қўшни мамлакатлар билан  қизғин савдо  олиб борган.  Ўрта ер денгизи  ва қизил денгизда   Амон-Ра  ва П  та  ибодатхоналари  ўз флотларига  эга бўлган.  Уларнинг кемалари  бож тўлашдан  озод қилинган.  Нубиядаги  олтин конлари  Фива  ибодатхонаси   ихтиёрига ўтиб кетган.  Коҳинлик  отадан  ўғилга мерос  бўлиб ўтадиган бўлиб  қолганлиги, бу тоифа,  фиръавн  ҳокимиятига  бўйсунмай қўйишлиги,  мамлакатни идора  қилишга  интилишлиги ҳам  Янги Подшолик  давридаги буюк  Миср давлатининг  инқирозга юз тутиши  сабабларидан  бири ҳисобланади.  

      Кейинчалик  Х1Х  сулоланинг сўнгги  подшолари ва ХХ сулола даврида  Миср мудофаа  урушлари олиб боришга мажбур  бўлган.  Рамсес 11  вафотидан кейин ғарбий чўллардан Нил  водийсига  ливияликлар бостириб кириб,  қадимги  Мемфис  шаҳрини  қамал қилганлар.  Шимолий  томондан ўз кемаларида  “Денгиз халқлари”  жангчилари сузиб келиб, делта қирғоқларига  тушганлар.  Рамсес 11 нинг  ворислари  бу ҳужумларни  муваффақият билан қайтарган бўлсаларда, Мисрнинг ташқи  қудрати тобора  пасая борган.  

   Финикия  шаҳарларининг  подшолари  фиръавннинг олий  ҳокимиятини  писанд қилмай қўйган.  Эр.ав.  Х1  асрда   Миср  элчилари  Финикиянинг  катта порти Бобилга келиб кедр ёғочи юборишни  илтимос  қилганларида  маҳаллий подшоча кеккайиб,  “ Мен Мисрга  бўйсунмайман”, деб кедр ғўлалари учун катта, ҳақ  тўлашни талаб қилган.  

      Мисрнинг  ўзи ҳам нотинч  бўлган.  Эр.ав. Х111  асрнинг охирида  қуллар ва осиёлик  ёлланма  жангчиларга таянган  қандайдир суриялик  Ирсу  қўзғолон кўтарган. У ибодатхоналарнинг  мулкларини талаган.  Бу қўзғолон зўрға  бостирилган.  Фивадан ғарбдаги  Подшолар водийсида  ҳунармандлар бир неча бор  қўзғолонлар кўтарганлар. Умуман  подшо хазинаси борган сари  қуриб, бойлиги камайиб борган.  

     Янги Подшолик даврида  бронза тайёрлаш кенг тус олган.  Бу эса  чет элдан  Кичик Осиё ва Эгей денгизи  ҳавзасидан  мис, қўрғошин ва  қалай келтиришни  кучайтиришни талаб қилган. Синайдан мис келтириш  эхтиёжни қондира олмаган. Темирдан зеб-зийнат буюмлари  тайёрлашда  фойдаланилган. Тош қуроллар  кескин камайган  фақат камбағаллар фойдаланишган.  

    Қишлоқ хўжалиги  ва ҳунармандчиликда  бир қанча  янги қуроллар пайдо  бўлган ва эскилари  такомиллаштирилган, жумладан ернинг  тупроғини  майдалайдиган махсус  болғалар, юқорига  сув чиқарадиган  иншоотлар,  босқонли  кўралар (авваллари кишилар олов олдириш учун ингичка трубалардан-нуфлардан), тик (вертикал) ишлайдиган тўқув  дастгоҳлари  вужудга келган.  Газмоллар турлари  кўпайган.  

       Экин  майдонлари  кенгайтирилган  ва баъзи ерлар  йилига икки марта экилган. Бу даврда  Осиёдан Мисрга   олма дарахти келтирилган.  Наслдор учун жунли  қўй зоти  яратилган.  Жун газлама тўқилган.  Транспорт  воситалари такомиллаштирилган. Чаналар билан бир қаторда  ғилдиракли  транспорт –аравалар  пайдо бўлган.          

    Мисрда ишлаб чиқариш кучларининг  ривожланиши ички ва ташқи савдонинг  ҳам ривожланишига сабаб бўлди.  Янги Подшолик даврида   Мисрга Суриядан дон,  шароб,  асал, чорва моллари,  ҳунармандчилик маҳсулотлари, Ливандан ёғоч, Хетт давлатидан  темир, Кипрдан мис,  Митанни подшолигидан  бронза, газмол, ложуард, кийим-кечак, ёғ, жанг араварлари,  отлар,  қуллар, Бобилдан қимматбаҳо буюмлар келтирилган. Бундай юкларнинг  кўп-қисми  елканли кемаларда  Мисрга ташилган.  Бунда  Финикия  порт  шаҳарларининг, айниқса,  Библ  шаҳрининг  роли  катта бўлган.  

    Мисрнинг Нубия ва Пунт мамлакатлари  билан алоқаси  кенгайган.  Малика  Хатшепсут  подшолик қилган даврда  (эр.ав. 1525-1503 йй)  Пунт мамлакатига  катта ҳарбий савдо  экспедицияси юборилган.  

        Натурал хўжалик асосий  рол  ўйнаганлиги учун  савдо ҳали ҳам  ўзининг  айрибошлашдан  иборат қадимги  шаклини сақлаб қолган.  Лекин қийматнинг  товар эквивалиенти, жумладан,  металларнинг аҳамияти тобора ортиб борган.  Турли хил товарларнинг  қийматини белгилаш учун  маълум  оғирликдаги  металл қуймалар – олтин,  кумуш ва мис  қуймалар ишлатилган. Аста-секин алоҳида  ўлчов пул системаси  вужудга келган, бу системага  91 граммга тенг  бўлган оғирлик бирлиги  яъни  дебен  асос қилиб олинган.  Дебен ҳам  10 та майда бўлакчага бўлинган.  

         Янги Подшолик даврида  йирик қулдорлар  фиръавнлар,  катта мансабдорлар, коҳинлар,  лашкарбошилар билан  бир қаторда уч-тўртта  қули бор майда қулдорлар, боғбонлар, чорвадорлар, ҳунармандлар ҳам  учрайди. Деҳқонларнинг аҳволи  оғирлашган.  Иқтисодий  юксалиш  йирик хусусий мулкчилик  ва қулдорликнинг  ўсишига ёрдам берган. Қулларга бўлган талаб кучайган. Бу талаб кўпинча  ўн минглаб ва ҳатто юз минглаб  ҳайдаб келтириладиган асирлар ҳисобига  таъмин этилган.  Уларнинг бир қисмидан  хизматкор, соқчи,  югурдак,  миршаб сифатида фойдаланилган бўлса, анчагина қисми  қуллар сафини  тўлдириб турган.  

   Янги Подшолик даврида  давлатни идора қилишнинг  мураккаб тизими вужудга келган.  Ўша вақтдан қолган хужжатлар бу ҳақда гувоҳлик беради.  Ота-бобоси  фиръавнлар бўлган  Яхмос 1 нинг  иттифоқдоши бўлган  Ал-Каба  номархларидан ташқари, вилоятларнинг  илгариги ҳокимлари ўз мустақилликларини  йўқотганлар  ва фиръавнга тамомила  итоат қилишга мажбур этилган. Мамлакат маъмурий жиҳатдан  икки қисмга  бўлинган.  Бу икки округга, яъни Шимолий  ва Жанубий Мисрга  фиръавннинг махсус ҳокими  қўйилган.  Бу эса мамлакатни идора қилиш подшо амалдорлари қўлига ўтган. Ҳар бир вилоятнинг  бошида махсус амалдор турган.  Унинг мирзаси ва алоҳида  девони бўлган. Шаҳар ва қалъаларнинг  бошида подшо томонидан  тайинланган  махсус бошлиқлар турган.  

       Бир амалдорнинг  мақбарасида  давлатнинг биирнчи ва  энг юқори амалдори бўлган вазирга подшо томонидан  берилган йўл-йўриқнинг  матни сақланиб қолган.  Вазир вазифаларини муфассал кўрсатиб  ва унинг деворидаги иш бошқриш тизимини  икир-чикиригача белгилаб берилган.  Бу йўл-йўриққа қараганда  шу юқори амалдор  бутун мамлакатни  идора қилиш ишини ўз  қўлига киритиб олган.  Саройда тантана маросимининг тартиб  қоидаларини  унинг ўзи  белгилаган.  Пойтахт идоралари ва бошқармаларининг  ҳаммаси унинг қўлида бўлган.  Мамлакатдаги  бутун ер фонди  ва сув таъминоти  тизими унинг  ихтиёрида бўлган.  Олий ҳарбий ҳокимият унинг  қўлида бўлган.  У барча  қалъаларни  идора қилган қўшин тўплаган ва  флотни бошқарган. Ниҳоят олий суд  назорати ҳам унинг  қўлида бўлган ҳамда бутун  солиқ бошқармаси  ва маҳаллий бошқрма  устидан назорат қилган.  Шундай  қилиб, вазирга берилган  бу йўл-йўриқ  бутун мамлакат  бошқарувининг  марказлаштирилганлигини  кўрсатади.  

       Ҳужжатларда суд ишининг  қандай ташкил қилинганлигига оид  баъзи бир маълумотлар  сақланган.   Шундай тасвирлар сақланганки, бунда биз суд маҳкамасида  бош судьянинг ўтирганини ва унинг олдида  яшик бўлиб, унинг ичида  40 та  қонунлар  тўпламининг  борлигини кўрамиз.    Фиръавн  Аменхотеп 111  ўзини  қонун ўрганувчи деб атаган.  У ўз  ёзувларида  қонунга амал қилганлигини гапирган.  У бундай  дейди: “Қонун маҳкам турди, мен қарорларни  бузганим йўқ, лекин  далиллар  олдида  жим туриб, шодлик ва хурсандчилик  қўзғатар эдим”.  Ўша вақтдан қолган насиҳатномаларда  одиллик ғояси талқин қилинган,  бу ғоя судьяларнинг  мияси астойдил  қўйилган. Энг олижаноб судья  - бу “одилона иш кўрувчи, тарафкашлик қилмайдиган (тортишиб турган) икки одамни  ўзидан  қаноатлантириб юборувчи, заифни ҳам, қудратлини ҳам суд қилувчи.,.  паст зотли кишини юқори зотли  кишини афзал  кўрмайдиган ва хўрланганни  мукофотлаб, ёмонлик қилганга эса ёмонлиги учун жазо берувчи судьядир.  

    Янги Подшолик давридаги  Миср  давлатининг алоҳида  хусусияти шундан иборатки,  у қатъий ҳарбий   характердаги давлат  бўлган.  Бир неча асрлар  давомида Миср  фиръавнлари  томонидан олиб борилган истилочилик сиёсати  давлатни идора  қилишнинг  бутун тизимига алоҳида  таъсир кўрсатган.  Давлат бошқаруви  ҳарбий сиёсат  манфаатларига мослаштирилган.  Ҳарбий  бошлиқларга  маъмурий амалдорларнинг  вазифалари  ҳам юклатилган.  Миср қўшини жуда ҳам  ўзгариб кетгн, у хийла  уюшқоқ  ҳолга келтирилган, у асосан эркин жамоачилардан  олинган аскарлардан тузилган. Аммо бу даврда   Нубия ва Ливиянинг  бўйсундирилган  қабилаларидан, ҳамда  “денгиз ҳалқлари”дан  олинган ёлланма қўшин аскарлар қисмларини   аҳамияти тобора ортиб борган.  Рамсес 11  қўшнида  бу ёлланма аскарлар жуда катта  

ўрин тутадиган бўлиб қолган. Бу эса  Миср  қўшинининг  заифлашувига  сабаб  бўлган.  Миср давлатининг  ҳарбий қудратига путур  етганлигининг  сабабларидан бири худди  шудир.  Миср  қўшинининг  анчагина қисмини  ташкил этган  ливиялик ёлланма аскарлари  Ливия йўлбошчиларининг   мустаҳкам таянчига  айланиб борган ва кейинчалик  уларнинг  олий давлат  ҳокимиятини  босиб олишларига  имкон берган.       

      Узоқ  урушлар ва катта  қўзғонлонлар  Мисрни бутунлай  ҳолдан  кетказган.    

Х1Х  сулола  фиръавнларининг  Кичик Осиёда  олиб борган  давомли урушлари,  хусусан,  хеттлар билан қилинган катта уруш  Мисрнинг  одам кучи ва моддий бойликларини  жуда камайтириб юборган ва мамлакатни  тушкунликка учратган.  Бир вақтлар  қудратли бўлган  Миср давлати  айрим-айрим бўлакларга бўлиниб кета бошлаган.  Эр.ав. Х1  аср бошларида  подшолик ҳокимиятини  ўз қўлларига олган ва бутун мамлакатда  ҳукмронлик  қилишга даъво қилган  Фива бош  руҳонийлари  Делтани ўз қўлларида  тутиб тура  олмаганлар. Ички курашлар  натижасида  ҳолдан тойган Миср  тез орада  чет эллик  истилочиларга  ем бўлган.  Дастлаб  ливияликлар, сўнгра эфиопияликлар ва  осурлар томонидан  Миср истило қилинган.  Эр.ав.  У11 аср ўрталарида  Саис шаҳри  ҳукмдорлари  кучайиб мамлакатни  бирлаштириб, уни бир мунча  юксалтиришга  эришганлар.  Эр.ав. У1  асрнинг охиридан  1У  аср охирларигача  Мисрда  форслар  ҳукмронлик қилди.  Шундан сўнг Миср уч асрдан  кўпроқ  грек-македонлар, кейин эса  Рим империяси  қўли остида  яшади.  Шу боис эр.ав. 1 минг йиллик  Миср тарихида  чет элликлар ҳукмронлиги даври, Ливия-Саис Миср, баъзан   Сўнгги Подшолик  даври ҳам деб  аталади.    

  Ливияликлар  делтанинг ғарбига ва  Нил водийсининг  шимолига туташган  жойларда  ҳамда  ғарбий воҳаларда  қадимдан яшаб келганлар.  Мустақил, лекин маданият жиҳатдан орқада  қолган бу қабилаларга қарши  мисрликлар  узоқ вақтдан буён курашиб келганлар.  Янги Подшолик  фиръавнлари  даврида  ливияликлар  Мисрга кўплаб келиб  ўрнашганлар.  Фиръавнлар ливияликларни  ёлланма аскарлар сифатида хизматга қабул қилиб,  уларга асосан делтадан  чек ерлар берганлар.  Айниқса,  Х1Х ва ХХ сулолалар замонида  мисрга жуда кўп  ливияликлар  кўчиб келишган. Ливия   задагонларидан  баъзи бирлари  Мисрда катта  ҳарбий ва коҳинлик  лавозимларини эгаллаган.  Ҳарбий қўмондон  ва Гераклеополдаги  Хершефи  деган  худонинг бош рухонийси бўлган  ливиялик бир одамнинг  ёзувида  бу одамнинг ўзидан олдин ўтган ота-боболаридан  15 таси шу ерда  умр кечирганлиги айтилади.  Бу задагон  уруғдан бири  фиръавн  оиласи билан   қариндош ҳам бўлиб олган.  Уларнинг  невараси  бўлган Шешанк  подшо тахтини  қўлга олиб,  ХХ11 сулолага  асос солган.  Фива  коҳинлари билан келишиб иш олиб борган.  Янги сулола фиръавнлари  ўз болаларини  Фива  ибодатхоналарига бош  руҳоний ҳам қилиб  тайинлаганлар.  

      Ливия   сулоласига  асос солган Шешонк 1  (эр.ав.  941-920)  серғайрат ҳукмдор бўлган.  Ливияликлар  ҳарбий кучларига  ва Фива  коҳинларига  таяниб олган  Шешонк 1  бутун  Мисрни бирлаштиради  ва унинг  Осиёдаги ташқи  сиёсатини тиклашга  ҳаракат қилган.  Шешонк 1   ўз сулоласини  мустаҳкамлаш учун делтадаги  Бубастис шаҳрини  давлат пойтахтига айлантирган, шу сабабли бу сулола  Бубастислар сулоласи деб аталади.  Шешонк 1  Фаюмга яқин  жойда  қалъа  қурдирган.  Фивадаги Карнак  ибодатхонаси  ёнида   “Бубастислар ҳовлиси”  ва катта  минора қурдирган.  1938-1939  йилларда  Танис шаҳрида  ўтказилган  қазиш вақтида  Шешонкнинг  мақбараси  топилди.  Бу мақбарадан   фиръавннинг олтин ва кумушдан  қуйиб ишланган тобути – саркафага  ва ундан мўмиёланган  фиръавннинг  яхши сақланган жасади  чиқди,  фиръавннинг  юзига  олтиндан зеб бериб ишланган ниқоб тортилган экан.  

      Шешонк  1   дан кейин ўтган подшолар унча катта муваффақиятларга эриша олмаган, чунки  Олд Осиёда Осурия  кучайиб кетган эди.  Осурияга қарши иттифоқ тузиш борасидаги  ҳаракатлар самара бермаган.  Улар Нил ва делтадан  ташқарига чиқа олмаганлар. Аста-секин ички курашнинг кескинлашуви билан мамлакт майда бўлакчаларга бўлиниб кетган. гРек тарихчилари бу даврни  “додекархия”, яъни  12 подшо  ҳукм сурган давр деб  атайди.   

  Нил  дарёсининг 1-шаршарасидан жануб  томондаги  ўлкаларда  азалдан нубияликлар яшаб келган.  Миср фиръавнлари  Нубияда  ўлжалар  қўлга киритиш, қул олиб келиш  ва ерлар бьосиб олиш мақсадида  Қадимги Подшолик замонларидан буён  Нубияга қаттиқ хужумлар қилиб, уни хароб қилиб келар эдилар.  ХУ111 сулола  фиръавнлари  замонида  Миср аскралари Нубиянинг  4-шаршарасигача бўлган  жойлардаги ерларини истило қилиб, у ерда мустаҳкам  ўрнашиб олдилар.  Х1Х сулола подшолари  Нубияда Миср  ҳокимиятини  мустаҳкамлашга уриндилар, у ерда шаҳарлар, қалъалар ва ибодатхоналар қурганлар.  Натижада  Нубия  аҳолисининг  юқори қатламлари Миср маданиятини  қабул қилганлар.  

     ХХ1 ва ХХ11  сулолалар даврида  Миср заифлашгач, Нубия  мустақил бўлиб олди.  Улар  Қуйи Миср  ливияликлар қўлига ўтган  вақтда  Юқори  Мисрни  эгаллаш мақсадида  Фива  коҳинлари билан  жуда  яқин  алоқада бўлишган.  Нубияликлар  Юқори Мисрга аста-секин  ўрнаша бошлаганлар.  Эр.ав. У111 асрда  Нубияда  Натати деган  давлат бўлиши мумкин.  Эфиопларнинг бошлиғи  (доҳийси)  Каштанинг ўғли  Пианхи  (эр.ав.  У111 асрнинг  иккинчи ярми)  зўрғайрат билан   Мисрни истило қилишга  киришган.  Пианхи бу истилосини  ўзини катта ёзувида  тасвирлаб берган.  Бу ёзув ҳозир Қоҳира  музеёида  сақланмоқда.   Унда  Саис ҳукмдори  Тефнахт Пианхини  асосий рақиб сифатида тилга  олинади.  Пианхи  ўзини  Миср фиръавнларининг  қонуний меросхўри, Технахт эса  қайси бир вилоят ҳокими деб ерга урган.  Пианхи  Фивани  қўлга олиб, Қуйи Мисрга  юриш қилиб  Мемфис  шаҳрини  эгаллаган.  Пианхи  мисрни эгаллаб, Тефнахтни  таслим бўлишга мажбур этади ва ўзини  бирлашган Миср  фиръавни деб эълон қилади.  

  Пианхи ворислари  бутун  Мисрда  ўз  ҳокимиятларини  мустаҳкамлаб олган.  Унинг ворисларидан  бири Шабака  бутун Мисрни  идора қилган бўлса, Тахарка Мисрни  Осурия  қўшинларидан  ҳимоя  қилишга  мажбур  бўлган.  Бироқ  Тахарка  осурияликлар Мисрни истило  қилишини  тўхтата олмаган.  Эр.ав. 671 йилда  Асархаддан Мисрни босиб олиб  Тахаркани  қочиб  кеишга  мажбур этади.  Ашшурбанипал  замонида  Осурия қўшинлари  Мисрга икки марта  бостириб кириб,  уни харобазорга  айлантирган.  Ашшурбанипал   Миср  устидан ўз   ҳокимиятини  сақлаб қолмоқ учун,  эфиопиялик подшоларга  қарама-қарши  ўлароқ, Шимолий Миср  задогонларига  таяниб иш кўришга мажбур бўлади.   

    Мисрни эр.ав. 664 (665)  йилдан бошлаб,  Тефнахтнинг  авлодидан бўлган  Псамметих  идора қила бошлаган.  Псамметих  ливияликлар заадагонлар   уруғидан   келиб чиққан.  Ашшурбаниполнинг  ёрдамига таяниб  иш кўрган ва осурияликларнинг  содиқ  итифоқчиси бўлган  Псамметих бутун Мисрни  ўз қўл остида  бирлаштириб,  янги  ХХУ1  сулолага асос солган  ва бу сулола  Саис сулоласи деб ном олган.  Бу сулола  фиръавнлари  замонида Миср  янгидан  бир қадар  равнақ  топган. Бирок, бу  Миср давлати  ва маданиятини   сўнгги марта, лекин кучсизроқ  ривож топган даври эди.  

     Бу даврда  Мисрнинг  ташқи савдоси анча  кенгайган.  Фиръавн  Нехао  (эр.ав.  610-595 йй)  замонида Нил  дарёси Қизил денгиз  билан туташтирадиган   канал қазиш  ишлари олиб борилган.  Бу канал  қурилиши билан  Мисрдан Нубияга  ва ундан нарига  Пунтга тўғридан-тўғри  борадиган сув  йўли очилар  эди.  Геродотнинг  маълумотига   кўра, финикиялик  денгизчилар  фиръавн  Нехаонинг  топшириғи билан  эр.ав.  600 йилга яқин  Африка  қитъасини  айланиб  чиққанлар.  Миср  ёзувлари  бу даврда  Африканинг Шарқий ва Ички  районлари билан  савдо алоқалари  тикланганлигидан  далолат беради.  

     Кичик Осиёдаги  кария-лидия  кабилари, грек дунёси билан  бу даврда  Мисрнинг савдо ва маданий алоқалари  кенгайган.  Делтанинг  ғарбий қисмида  эр.ав.  У111 асрда   Милет  савдогарларини  савдо  фактериси бўлган.  Шу ерда  Навкратис номли  грек  поселенияси  ҳам топилган.  Геродот бундай  колониялар ва  Греция-Миср  маданий алоқалари  ҳақида  ёзиб  қолдирганлар.  

     Узоқ давом этган  урушлар,  осурларнинг  хужумлари, ўз чегараларини  ҳимоя қилиш, осиёда  ўз обрўсини  сақлаш учун  катта қўшин  сақлашни талаб қилган.  Мисрнинг бунга қудрати етмаган.  Шу сабабли Саис  фиръавнлари  Кичик Осиё  ва Грециядан  ёлланма аскар олишга  мажбур  бўлишган.  

      Саис  фиръавнлари   ички сиёсат соҳасида  ливиялик  задагонлар,  Миср коҳинлар ва  грек савдогарлик  ўртасида  усталик билан иш олиб боришга   тиришганлар.  Мустақилликка интилган  баъзи номларнинг  ҳаракатини  бостириш учун  ёлланма  қўшиндан ҳам фойдаланган.  

       Ташқи  сиёсат  соҳасига келганда  Псамметих  тушкунликка юз тутган  Осурияни қўллаб-қувватлашга   уринган.  Кучлар Бобил  давлатига қараганда  Псамметихга ўз вақтида ёрдам берган, кучсиз  Осурияни  қўллашдан  Миср  кўпроқ манфаатдор  бўлган.  Шу боис  скифларни  Мисрга  яқинлаштирмасдан  Фаластин  ҳудудига қувиш  чораларини кўриш  имкониятига эга  бўлган.   Эр.ав.  616  йилда  Псамметих  Фрот дарёси бўйида  Осурияга ёрдам бериш учун  Бобил ва унинг иттифоқчиларига  қарши курашга ўз қўшини билан  Кархемиш шаҳрини  эр.ав.  611 йилда ишғол  қилади.  Аммо  Бобил  подшоси  Навуходоносор  Миср-Осурия  қўшинига  Кархемиш ёнида  кучли зарба берган.  Олд Осиёда пайдо бўлган  кучли  Янги Бобил подшолиги  билан Миср  манфаатлари  тўқнаш  келган.  

      Нехаонинг вориси  Псамметих  11  (эр.ав.  595-589)  ота-боболари олиб  борган  пан  эллин сиёсатини  давом эттирган.  Саис  даврининг  кейинги подшолари  Уах-иб-Ра  (Априй)   билан Яхмос  11  (эр.ав.  569-525 йй)  шу  сиёсатни  давом эттиришга мажбур бўлишган.  Яхмос 11  кареналик грек қизига  уйланган.  Самос  Тирани  Поликрат  ва  Лидия подшоси  Крез билан  жуда яқин дўстона  муносабатда  бўлган.  Угрек  ибодатхоналарига  катта тортиқлар  юборган.  

    Эр.ав.  У1  аср ўрталарида  пайдо бўлган  ёш,  куч Эрон  давлати  бу даврда бутун  Шарқ дунёсини  ўз ҳукмронлиги остига  олишга ҳаракат  қилаётган эди.  Эрон давлатининг  жуда  катта қўшини  хужумини  қайтариш учун  Мисрда  етарли куч йўқ эди.    Яхмос  11  ўлгандан сўнг  орадан кўп ўтмай, Эрон подшоси  Қўмбиз  эр.ав.  525 йилда   Миср ерларига бостириб кириб, Пелусия  ёнида  бўлган жангда  Миср  қўшинларини  тор-мор қилган.  Шундай  қилиб, бир вақтлар  зўр шуҳрат қозонган, лекин  эндиликда  харобазорга  айлантирилган қадимги фиръавнлар  мамлакати  Эрон давлати  томонидан истило  қилинди.  

       Эрон давлати  Мисрда  икки асрга  яқин   ҳукмронлик  қилди. Бу даврда Миср  Эроннинг энг муҳим ва  бой сатраплигига  айланиб қолди.  Форслар Мисрдан  700  талант кумуш, дон ва бошқа маҳсулотлар олиб турган.  Мамлакатнинг муҳим стратегик  жойларига форс  қўшинлари жойлаштирилган.  Мамлакатни  маъмурий  жиҳатдан  Эрон тайинлаган сатрап  идора қилган.  Мисрда  форслар  ҳукмронлигига  қарши кўп марта  қўзғолонлар бўлган.  Жумладан  эр.ав.  454 йилда грек  флоти  ёрдамидаги  қўзғолон  бостирилган.  Эр.ав.  404  йилдаги  қзғолон ғалаба  билан тугаган.  ХХУ111, Х1Х ва ХХХ  сулолалар  даврида Миср Эронда  ажралиб  мустақилликка эришган. Аммо булар яна  Эронг  бўйсундирилган.  Эр.ав.  332 йилда  Мисрнинг Александр Македонский  бошчилигидаги  грек-македон  қўшинлари босиб  олди.  Улар хурсандчилик билан кутиб олинган. Шу даврдан бошлаб  Мисрда  эллинистик давлат  вужудга келди ва у то Рим империяси томонидан   Миср истило  қилингунга қадар  уч аср чамаси  яшади.        

3-МАВЗУ: ҚАДИМГИ МИСР МАДАНИЯТИ. (2 соат).

                          Р  Е  Ж  А:       

1. Қадимги Миср ёзуви ва адабиёти.    

2. Меъморчилиги ва санъати.   

3. Қадимги Миср мактаблари ва илмий билимларнинг ривожланиши.

4. Қадимги Миср халқлари диний эътиқоди.  

Т А Я Н Ч     С Ў З Л А Р

Ёзув.  Адабиёт. Афсоналар. Тасвирий санъат. Меъморчилик. Қадимги Миср фалсафаси. Қадимги Миср ҳайкалтарошлиги ва меъморчилиги. Ҳунармандчиликнинг халқ санъати билан уйғунлиги. Эҳромлар. Хеопс  ва Жосур  эҳромлари. Луксор ва Карнак ибодатхоналари. Қадимги Миср дини. Кўп худолик. Эхнатоннинг ислоҳотлари. Сфинкслар. Илмий ва амалий билимлар.                      


Қадимги Мисрда мактаблар илмий билимлар. Мисрда ҳунармандчиликнинг халқ санати билан уйғунлиги. Қадимги Миср цивилизациясининг жаҳон тарихида тутган ўрни. 

ФОЙДАЛАНИЛГАН  АДАБИЁТЛАР:
1. Авдиев В.И. «Қадимги Шарқ тарихи». Т.,1964.   

2. Редер Д.Г., Черкасова Е.А. «Қадимги дунё тарихи».  Т., 1974.

3. Литиратура древнего Востока М.1971г.

4. Искуство древнего Востока М.,1968г.

5. Абдиев В.И. Военная история древнего Египта М., 1959г.    


Қадимги Миср халқлари ўзига хос, қизиқ ва бой маданиятни яратган, унинг кўпгина намуналари  жахон маданияти  хазинасини бебахо дурдоналари ҳисобланади.  

      Қадимги Миср иқлими қуруқ бўлгани учун кўпгина ёдгорликлар  яхши сақланган ва бизгача етиб келган.  Ёғоч, полотно (мато) ва папирусга  ёзилган ёзувлар  топилган.  Тош тахтага ёзилган ёзувлар айниқса яхши сақланган.  

      Қадимги Миср  ёзуви оддий  пиктографик  ёзув бўлиб, у аста-секин  такомиллашиб борган.  Қадимги подшолик даврида  алфавит яратилган, бу даврда энди товушни ёзишга  ўтишган.  

     Миср адабиёти  илдизлари эр.ав. VI минг йилликда бориб тақалади.  Миср халқлари эртаклари  ўша даврларда  яратилган.  Бу эртаклар  оддий халқ хаётини, турмуш тарзини ва дунёқарашини  ўзида мужассамлаштирган. «Икки ака-ука  ҳақида  эртак», кейинроқ  Рамеслар даврида   яратилган  «Тўғри билан Эгри ҳақида эртак»лар

Шулар жумласидандир.  

      Миср халқ эртаклари  ибодатхонани  ва сарой  мирзалари томонидан ёзиб олиниб, сайқалланган.  Синухет ҳақидаги қисса  айниқса машҳур бўлган.  У тахт учун юз берган фитна вақтида  Мисрдан қочиб кетган катта мансабдордир. У Синай чўлларида  бадавийлар қўлида  паноҳ топади.  Фаластинга борган. У ерда бир қабила  бошлиғи билан дўстлашган.  Унинг қизига уйланган. Маҳаллий полвонлардан бири билан курашиб, уни енган ва унинг бойлиги унга қолган. Ватанни қумсаган.  Элчи орқали фиръавндан кечирим сўраб, Мисрга қайтиб келган.  Қиссада Миср саройидаги  маданий хаёт осиёликларнинг  қолоқ хаётига қарама-қарши  қўйилган, лекин  улар камситилмаган.  

       «Гапга чечан қишлоқи қиссаси», «Ҳалокатга маҳкум  шаҳзода ҳақида эртак» каби эртакларда ҳақиқат, адолат, инсонпарварлик, меҳнатсеварлик  каби инсоний олийжаноб хислатлар очиб  берилган.   

      Мисрлик дон янчувчилар, балиқчилар, ҳаммоллар ва бошқалар айтадиган кўпгина  ҳар хил халқ қўшиқлари, мухаббат бобидаги  қўшиқлар сақланиб қолган.  

      «Хаётдан кўнгли совиган одамнинг ўз рухи билан суҳбати»  деган асар хаётнинг  маъноси ва мақсади тўғрисидаги  фалсафий асарнинг намунасидир. Бу шеърий диалогнинг  иштирокчиларидан бири (хаётидан кўнгли совуган)  кишиларнинг шавқатсизлиги, макридан нолийди  ва адолат қидириб нариги дунёга кетмоқчи  бўлади.  Бошқа суҳбатдош  (кўнгил совуганнинг руҳи) унга тасалли бермоқчи бўлади (скептик). У дунёдан ҳеч ким қайтиб келмаган, у дунёнинг бу дунёдан  яхши ёки ёмонми эканини  ҳеч ким билмайди.  Яхшиси бахтни бу дунёдан қидиргин дейди.  Иккаласи бахслашади.  Хаётидан кўнгли совуган киши  ўз руҳига бу дунёдаги  хаётидан кўра нариги дунёнинг унсунлигига  ишонтиришга  муваффақ бўлади.  

     Қадимги Миср тасвирий  санъатининг  дастлабки намуналари  ибтидоий жамият қучоғидан  яратилган. Лойдан ясалган  идишларга чизилган  тасвирлар, суяк ва шохлардан  ясалган мўъжаз  фигуралар  мисрликлар санъатининг  мукаммаллигидан далолат беради.  

     Синфий жамиятнинг пайдо бўлиши билан санъатда  ғоявийлик  пайдо бўлади.  

     Қадимги Мисрнинг  саройлари, қасрлари  кам сақланган. Аммо пирамида ва мактаблар (подшоликларнинг катта мансабдорлари қур-дирган  трапеция  шаклидаги мақбаралар ҳамда  қоялардаги мақбаралар) яхши сақланган.  

       Энг мухташам  ибодатхоналар  Янги подшолик даврида  қурила бошланган.  Фивадаги  ғоят катта устунли  заллар, очиқ устунли ховлилари бўлган Луксор ва Карнак ибодатхоналари ажойиб иншоатлардир.  Ибодатхоналарга  кираверишда  мустаҳкам  минор  (пилон)лар  тикланган, у миноралар рўпарасига  сфинкислар  (фиръавннинг улуғворлигини, донишмандлигини ва қудратининг рамзи бўлган одам бошли арслонлар) алеяси  (хиёбони) солинган.  Ибодатхоналарнинг  деворлари рангдор  суратлар  (турли рангга  бўялган бўртма суратлар) ва иероглиф  ёзувлар билан қопланган   

      Жосер  ва Саккар  номли фиръавнлар  қурдирган зинапояли  пирамидалар энг қадимги  пирамидалардандир.  1У-сулоласи  фиръавнларни қурдирган  Хуфу, Хафра  ва Менкаур  пирамидалари жуда улканлилиги  ва кўркамлиги билан ажралиб туради. Бу пирамидалар чиройли суратлар билан  безатилгандир.  Абусир  яқинидаги  фиръавн  Сахур  ибодатхонасини  ва Қу.ш  ибодатхоналарининг  колонналари  сақланиб қолган.   

      Янги подшолик даврида  меъморчилик янада  юқори юосқичга  кўтарилади.  Дайри  Эл-Бахридаги  малика  Хаттептсут  ибодатхонаси, XVIII ва ХIХ сулолалар даврида қурилган ибодатхоналари, уларни харобалари  бу даврда  ибодатхоналар  меъморчилиги равнақ топганлигидан  далолат беради.  Фивадаги  Амон ибодатхонаси  энг кўркам иморатдир.  Бу иморат  фиръавн Сети I ва Рамсес II  даврида  қурилган, унда  16 қаторда  134 та калонна бўлган. Катта залнинг  2 та марказий калоннаси  21 метр баландликда қурилган. Залнинг  майдони  юзаси  5000 м2  бўлган, яъни ярим гектар  майдон.   

    Ҳайкалтарошликда ва рассомликда  шартлилик сезилади.  Фиръавн  ва катта мансабдорларни улуғвор, ҳаракатсиз вазмин, салобатли қилиб тасвирланган, нуқсонсиз тасвирлаган.  

    Текислик юзасига  солинган расмларда  кўпгина кишининг  гозини ён томондан, кўзини тўғрига қаратиб, икки елкасини тўла кўрсатиб, оёқларини ён томондан, бош бармоқларини кўрсатиб, қорнини кўп қисмини кўрсатиб чизганлар.  Қушлар ва ҳайвонларни  айнан ўхшатиб чизишган.  

        Телала-Амарна  санъатида  Аменхотен IV (Эхнатон) подшолик қилган  замонда санъат  соҳасидаги анъаналар  хийла ўзгарган. Унинг ўзи, хотини ва қизлари  натуралистик тарзда, ҳатто улардан нуқсонлар ҳам аниқ қилиб чизилган.  

    Мисрда мусиқа ва  рақс жуда тараққий топган. Пуфлаб чалинадиган  мусиқа асбоби  най, уриб чалинадиган (систра, қайроқ) асбоблар, торли асбоблар (арфа, уд ва бошқалар) бўлган.  

   Раққосалар баъзан бутун мураккаб ҳаракатлари билан  фиръавннинг  енгилган душманини, шамолдан эгилган гиёҳга ўхшатиб акс эттирганлар. Ибодатхоналарда  диний драмалар  (мистерия) қўйганлар, унда Осириснинг  (худо) ўлими  ва қайта тирилиши кўрсатилган.  Бу театр куртаги бўлиб, антик дунёда  театр тўла равнақ топган.  

      Мисрнинг  маданият соҳасидаги  эришган муваффақиятлари  греклар орқали бизгача етиб келган.  Геродот Мисрликларни  геометрияни устози  деб атаган.  Жуда кўп бадиий сюжетлар бошқа халқларга  мисрликлардан ўтган.  Сфинкс -  образи  Европа санъатида  классик образ  бўлиб қолган.  Миср ҳайкаллари  Рим ва Парижда   қад кўтариб турибди. Мисрдан келтирилган  (эр.ав.  ХУ асрга мансуб)  сфинкслар Санк-Петербург  Нева қирғоғига ҳусн бериб турибди.   

      Қадимги Миср  энг қадимги ибтидоий динларнинг айрим  белгилари узоқ сақланиб қолган.  Буюмлар нарсаларга  фетишиларга   сиғинганлар.  Гелиополдаги  муқаддас тошга  сиғинишган.  Қабр тошлари, пирамидлар тошдан ясалган. Деҳқончиликнинг ривожланиши билан  муқаддас ер «она, табиат  ва ер худоси  Гебега  сиғинганлар».  Ердан  тирикчилик кечириб,  ўлганларни ерга кўмганлиги учун хаётнинг  бошланиши ва ўлимини ер билан боғлаганлар. Сув худосини  Нун деб атаганлар.  Грек саёхатчилари  қадимги Мисрликларнинг  жуда кўп йиртқич ҳайвонлар, қушлар, балиқ ва ҳашаротларга  сиғинишганларини кўриб ҳайратда қолганлар. Фаюм водийсида  тимсоҳларни муқаддас деб ҳисоблаб, уларни овлашни ман этишган. Бевақт ўлган  тимсоҳларни  кафанлаганлар, мўмиёлаганлар ва шараф билан кўмганлар. Мисрда  мушукка озор бериш жиноят ҳисобланган.  

      Баъзан ҳайвонларнинг  бехисоб  турларидан  бирортасини танлаб, уни худо деб  эълон қилганлар: Масалан, хўкизларни  уриб, подага  хайдасаларда, алоҳида белгисига қараб худоликка танлаганлар. Танланадиган хўкиз  қора рангли, манглайида тугарка оқ қашқаси, думидаги жуни ҳам алоҳида  бўлиши керак бўлиши лозим бўлган.  

      Диний анъаналар Нил водийсида, айниқса мустаҳкам  ва турғун бўлган. Кохинлар ғоят катта кучга эга бўлиб, улар билан  подшо ҳокимияти ўртасида  баъзан ихтилофлар бўлиб турсада, фиръавнларнинг илоҳийлиги тўғрисида таълимотлар ва аҳоли оммасини  «Қуёш фарзанди»га итоат  қилишга ундаганлар.  

       Мисрнинг дини йиллар  давомида ўзгариб, ижтимоий силжиши   ва сиёсий ўзгаришларга  мослашиб турган. Мисрдаги кўп худолик  узоқ вақт ҳукм сурган.  Қуёшга топиниш, уни худо деб  ҳисоблаш мисрликларда қадимдан  мавжуд бўлган.  Қуёш  худосини Ра деб аташган.  Ўрта подшолик даврида Фива  Мисрнинг пойтахтига айланган, маҳаллий Фиваликлар  худоси  Амон-ра  бош худо деб эълон қилинган, қуёш худоси  Ра-ни  сифатларини  ўзига қабул қилади.  Фиръавн  Эхнатон  (Аменхотен IV)  даврида  Атонга  сиғинишга  (қуёш гардишига)  синишига ўтилган, у бошқа  худоларга ишонишни  таъқиқлаган.  Янги худо нур сочиб  турган  қуёш шаклида  тасвирланган.  

      Қадимги Мисрда  фиръавнлар ҳукумати юксалиб, қудратли давлатга  айланган даврда  фиръавнларни худо даражасигача  илохийлаштирилган.  Мисрликлар динида  нариги дунёга беҳад катта ишонч туйғуси  мавжуд бўлган.  Бу дунёдаги уй-жой  ўткинчи мусофирхонадек, унда узоқ яшаб бўлмайди, ундан кўра абадий ётоқ жойни мақбарани  олдиндан тайёрлаб қўйиш  керак деган  тушунча бўлган.  

      Мисрда мўмиёларга алоҳида  эътибор берилган.  Жасадларни  мўмиёланишини қиммат ва арзон усуллари бўлган.  Фиръавн ва катта мансабдорларнинг  мўмиёлари яхши сақланган. Ичак-чавоқлар алоҳида олиниб  идишларда  каночларда  сақланган, кейин гавда эса  70 кун  намакобда  сақлангандан кейин  хушбўй қатрон (смола)  қуюлиб устидан  полотно  уртикка ўралган.  

      Миср коҳинлари  таълимотига кўра  охиратнинг  ҳузур ҳаловатига  эришмоқ учун кўпгина  сеҳрли дуоларни билиши лозим бўлган.  Улар мақбара деворларига  яшил бўёқ билан ёзилган.   

      Ниҳоят янги  подшолик даврига келиб  «Мурдалар китоби»  пайдо бўлган. Унда охиратда бўладиган саргузаштлар ва охират суди  машар муфассал  баён қилинган. Ўликнинг   руҳи нариги  дунё  подшоси  Осириснинг  кўшкига келгач, ўзини оқлаши лозим экан.  Шу китобнинг  125  бобида  ўзини оқлаш нутқининг  бўлак тексти бор. Ўликнинг  руҳи бундай дейиши керак. Мен бирор  кишини ўлдирмадир, таламадим, бузуқлик йўлига юрмадим, гўдакнинг оғзидан  сутини тортиб олмадим, бировнинг даласига оқиб турган сувни тўсиб ўз даламга  қўймадим.   

      Диний, бадиий  адабиётлардан  ташқари  бизга илмий мазмундаги  асарлар ҳам етиб келган.  Мисрда, айниқса, математика  равнақ топган.  Мисрлик математикларнинг  раам системаси  хийла каттаси,  бесўнақай бўлган.  Чизиқ доимо бир рақамини билдирган.  Ярим доира ўн рақамини, урилган арқон юз рақамини, нилуфар гули минг рақамини билдирган.  Масалан, тўққиз минг рақамини  билдириш лозим бўлса, тўққизта нилуфар расми солинган.   

      Мисрлик мирзалар  мураккаб-мураккаб  масалаларни  ечганлар.  Геометрияда кесик  пирамида юзасини  ва айланиш диаметрига  нисбатан, яъни  3, 14  П. ни  0, 02  хато билан топганлар.  

      Мисрда астрономия яхши ривожланган.  Улар  Сирмус  юлдузининг  пайдо бўлиши  Нил дарёси  тошқинидан дарак беришини  аниқлаганлар.  

      Миср календари  қуёш календари бўлган.  Йил 12 ойга бўлинган, ҳар ой  30 кундан бўлиб, 3 та ўн кунликка бўлган.  Ҳисобдан ошиқ бўлган  5 кун байрам ҳисобланиб, ҳеч бир ойга  киритилмаган.  Мисрликларда медицина  ҳам ривожланган. Айрим гиёҳларнинг  шифо бериши  (ёки зарари)ни  аниқлаганлар.  Назарий хулосалар чиқарганлар.  Қон   ҳаракатининг  қонуни  ҳақидаги  тасаввурга эга  бўлганлар. Хирургияга келганда  Мисрнинг кўз табиблари, айниқса  машҳур бўлган.  Эр.ав.  У1 асрларда  уларни ҳатто  Эроннинг  подшолари  саройларига чақириб келтирганлар.   

      Мисрда география  фанини  куртаклари вужудга келган.  Нилнинг бошланиши томонини Жануб  деб, қуйилиш томонини Эгей  денгизи ва  Ўрта денгиз томонини  Шимол деб,  Нилнинг чап томонини  Ғарб деб, ўнг томонини  Шарқ деб ҳисоблаганлар.  

     Қадимги Миср  карталари сақланиб қолган.  (уларда  Арабистон ярим ороли чўлларидаги олтин конларни, муфассал картаси бўлган).  

     Беш асрдан кўпроқ вақтни ўз ичига олган  дунёдаги энг қадимги йилнома  Миср йилномасидир.                  
4-МАВЗУ:ҚАДИМГИ ИККИДАРЁ ОРАЛИҒИ ДАВЛАТЛАРИ.                                                            (6 соат).
 Р   Е   Ж   А:    

1. Қадимги Иккидарё оралиғи табиати ва ахолиси.

2. Қадимги Иккидарё оралиғи манбалари ва тарихшунослиги.

3. Шумер ва Аккад давлатлари.

4. Қадимги Бобил подшолиги.

5. Ўрта Бобил подшолиги.

6. Қадимги Оссурия подшолиги.

7. Янги Оссурия подшолиги.

8. Митанни давлати.

9. Янги Бобил подшолиги

10. Иккидарё оралиғи худудлари аҳмонийлар ҳукмронлиги даврида.

Т А Я Н Ч     С Ў З Л А Р.
      Қадимги Иккидарё оралиғи табиий шароити, иқлими ва ахолиси. Қадимги Иккидарё оралиғи тарихини даврлаштириш. Шумер шахар давлат тузуми, ижтимоий муносабатлар, Акка давлатининг вужудга келиши, Саргон ислоҳотлари. Қадимги Бобил подшолиги ва унинг ижтимоий-иқтисодий ривожланиши. Хамураппи қонунлари. Митани давлати. Митанни давлатининг Оссурлар томонидан босиб олиниши. Қадимги Оссурия подшолиги, унинг географик ўрни, табиати ва ахолиси. Оссуриянинг заифлашуви ва янги подшолик даврида Оссуриянинг ижтимоий -иқтисодий, сиёсий ахволи. Мил.ав. 1 минг йилликда Иккидарё оралиғидаги сиёсий вазият. Янги Бобил подшолиги. Халдийлар ҳукумронлиги. Мидия ва Бобил муносабатлари. Бобил подшолигининг заифлашуви ва ахмонийлар эронининг кучайиши.  
     

ФОЙДАЛАНИЛГАН  АДАБИЁТЛАР:                

1. Каримов И.А. «Тарихий хотирасиз келажак йўқ».  «Ўзбекистон тарихи»   журнали, 1999 йил,1-сон, 3-14 бетлар.  

2. Авдиев В.И.  «Қадимги Шарқ тарихи».  Т., 1964,  24-44 бетлар.  

3. Редер, Черкасова  «Қадимги дунё тарихи»  1-қисм. Т., 1974. 102-             107 бетлар.   

4. История Древнего Востока.  М., «Просвешение».  1979. Стр 96-111.   

5. Хрестоматия по истории Древнего Мира.  Изд-во Саратовского университет.  1989. Стр 26-65.  

6. Хрестоматия по истории Древнего Мира.  М., «Просвеҳение», 1991. Стр  56-73.    

    Қадимги Иккидарё оралиғи тарихига оид манбалар уч асосий гуруҳга  бўлинади:  1) Қадимги Шарқ ёзуви  ёдгорликлари;  2) Моддий маданият  ёдгорликлари  ва  3) антик замон муаллифларининг   маълумотлари.    

     Қадимги Шарқ хужжатлари  тарихчилар учун ҳаммадан кўра кўпроқ  аҳамиятга эга, чунки бу хужжатларда  тарихнинг ижтимоий-иқтисодий фактлари, сиёсий ҳодисалар қайд этилган, уларга ўша даврдаги маданиятнинг тараққиёт даражаси акс этган.   

      Иккидарё оралиғи халқларининг хўжалиги, техникаси  ва турмуши қай даражада  тараққий қилганлигини кўрсатувчи моддий маданият ёдгорликлари ҳам катта аҳамиятга эга.  

      Антик замон муаллифлари қолдирган  маълумотлар буларга қараганда  камроқ аҳамиятга эга.  

      Антик замон муаллифлари  Қадимги Шарқ маданиятининг  сўнгги асрларида  яшаганлар. Улар кўп вокеаларни шахсан кўрганлар, кўп нарсаларни ўша вақтларда мавжуд бўлиб, кейинчалик йўқолиб кетган манбалардан билганлар.  Шарқ  ёзувининг асл нусхалари уларни кўп маълумотлари тўғри эканлигини  тасдиқлади. Аммо уларни таққослаб ўрганиш зарур.  

    Геродот  Иккидарё оралиғи табиатига, у ердаги сунъий суғоришга, тупроқнинг унумдорлиги, қишлоқ хўжалик  экинлари ҳақида маълумот берган.  Геродот Иккидарё  оралиғи халқларининг турмуши ва урф-одатлари, кемасозлик, сув транспорти ва савдоси, одамларнинг кийим-кечаги, овқати, даволаш усуллари, уйланиш расм-одатлар, кўмиш таросимларини тасвирлаган.  Геродот Бобилни  «Мамлакатнинг энг машҳур ва жуда ҳам мустаҳкам шаҳри» деб ҳисоблаган.  Геродот Кайхисравнинг  Бобилни олгани, Эрон шоҳи Доро ҳукмронлик қилган вақтда бобилликлар кўтарган қўзғолон, Осур подшоси  Синахребнинг  Мисрга қўшин тортиб борганини муфассал тасвирлаган.   

       Эр.ав. 1 асрда  яшаган Диодор «Тарихий кутубхона» деган асарида  ўзидан олдин ўтган тарихчиларнинг асарларидан кенг фойдаланган.  Диодор Осур подшолигининг  асосчилари Нин в Семирамиднинг  афсонавий  ҳаёт ва фаолиятларини, айниқса,  муфассал тасвирлаган.  Диодор асаридаги  Бобил тасвири, Холдея  астрологияси ва астрономиясининг тасвирни диққатга сазовордир.  

     Страбон  «География»  асарида  Иккидарё оралиғи  табиати, Дажла ва Фрот  дарёлари  тошқинлари, у ерда сунъий  суғориш тармоқларининг  зарурлиги тасвирлаган.  У бобилликларнинг урф-одатлари, кийимлари, кўмиш маросимлари, уйланиш  расм-русумларни  кенг тасвирлаган.  

     Бероснинг  «Бобил тарихи»  номли асари  уч китобдан иборат. Бобиллик коҳин Берос  ушбу китобини  ибодатхоналарда сақланаётган асл ёзма манбалардан  фойдаланиб  тайёрлаган.  «Донишмандлик» деб аталган биринчи китобида  Бобил афсоналари баён этилган.   Иккинчи китобда афсоналардаги «дунё тўфони» давридан тортиб то шох Пулнинг (яъни осур подшоси Тиглотпаласар III нинг) подшолик қилган давригача,учинчи китобида Александр Македонский ўлимигача бўлган даврдаги Иккидарё оралиғи тарихи баён  этган.  Берос асари  тўла сақланиб қолмаган. Берос асарининг Иосиф Флавий ва бошқа  ёзувчиларнинг асарларида келтирилган парчалар  ва кўчирмаларда бизнинг замонамизгача  сақланиб қолган.  Бу парчалар  ибтидоий замонлар, тўфон даври, Синахреб ва Навуходоносор ҳақидаги қисқалардан  иборат. Берос  асари асосан диний характерга эга.  

    Дастлабки  археологик қазиш ишлари  Х1Х асрнинг ўрталарида бошланган. Француз  дипломати, врач  Э.П.Ботт Хорсабод қишлоғида  1842 йилда қазиш олиб бориб, Оссурия подшоси  Саргон  11 нинг саройи  харобалари (Дур-Шароукин  шаҳри)ни  топган.   
Бошқа бир француз археологи  Лэйярд Оссурия  пойтахтлари  Калах ва Ниневия  харобаларини  1845-1847 йилларда ковлаб, 1Х-У11 асрларда  қурилган бешта сарой қолдиқларини очган.  Лэйярд  бу ердан  ажойиб ҳайкалларни, жумладан, подшо саройининг  посбонлари бўлган қанотли баҳайбат ҳўкизларнинг  тасвирларини топган.  Бу саройнинг деворларидаги  барельефларда  уруш ва ов қилиш, асирлар ҳайдаб келиш, қалъаларни  қамал қилиш, сарой ҳаёти манзаралари  сақланиб қолган.   

    Лэйярд  1847 йилда  Куонжик  тепалигидан  Ниневия  харобаларини топди.  У ердан  Синахребнинг  сарой ва унинг невараси Ашшурбаниполнинг «сопол китоблар»дан  кутубхонасини топиб олди.  Француз дипломати  де  Сарзек  ва Хезэ  эр.ав. У минг йиллик охирларига  тегиш  шумер шаҳри Лагаш харобалари экан.  Бу ердан Шумер санъатининг  кўпдан-кўп  асарлари ва шумерийлар миххатида битилган бир қанча сопол лавҳалар, хўжалик хужжатлари  топилган. Бу хужжатларнинг  баъзилари  Москва ва Санк-Петербург  музейларида сақланмоқда.  

    Шумернинг асосий диний маркази бўлган Ниппур  америкалик археологлар  Д.Петере, Хильпрехтлар  томонидан   1888 йилдан бошлаб ўрганилган. У ердан шумерликларнинг  бош худоси  Эллил ибодатхонаси, ундан  60000 дан ортиқ сопол (лой)  жадваллар топилган.  Шунингдек, мактаб, бозор, дўконлар, уй-жойлар, сарой  кўплаб хужжатлар топилган.   

     Х1Х асрнинг  охирида немис олими  Кольдевей  Боғдоддан   90 км жанубда  жойлашган бир неча  тепаликларни  ковлаган. Бобил харобаларини  топган.   1899 йилдан  1917 йилга қадар  қазиш ишлари  олиб борилган.  У ердаги миноралари  бўлган шаҳар-қалъа  девори аниқланган.  Машҳур подшолардан бўлган  Навуходонор 11 нинг саройи, етти мўжизанинг бири бўлган  «осма боғ»ни, Бобилнинг бош худоси  Мардук  ибодатхонаси, улкан зиккурат, ибодат ижро этиладиган кўча («Муқаддас йўл»), бу кўча  7 қаватли зиккуратга  (поғона-поғонали олиб борилган) топилган.  Мабуда «Иштар дарвозаси»нинг  бир қисми ва  дарвоза орқали  ўтган шоҳ йўли  топилган. Мазкур дарвоза  сирланган (кошинкор) ғиштлардан ранг-баранг зийнатлар берилиб қурилган. Бобил харобаларидан  қимматли хужжатлар, жумладан,  Эрон шоҳи  Кайхусрав  манифетининг  тексти топилган. Унда Эрон шоҳининг  Бобилни олиши  ёзилган.  

     Бошқа бир немис олими  В.Андрэ 1903-1914  йилларда  Калоат-Шергат  деган жойни  ковлаб, Оссуриянинг  энг қадимги пойтахти  Ашшур шаҳрини ўрганди.  У ердан сарой, ибодатхона, уй-жойларни топди.  Андрэ қадимги  Умма шаҳрини очган. Раулинсон томонидан бошланган  Бобилнинг чеккасидаги  49 метрлик зиккурат биносини ковлади.   

      ХХ асрнинг дастлабки  ўн йилликларида Шумер мамлакатининг  Ур, Аккад  мамлакатининг  Эшнунна, Фрот дарёси бўйидаги  Мари шаҳарлари ҳам ўрганилган.  

     Бутун юз йил давомида  Иккидарё оралиғининг  барча ҳудудларида  мутассил олиб борилган катта қазишлар натижасида жуда кўп моддий маданият ёдгорликлари  қадимги Иккидарё оралиғида  хом-ашёнинг  қайси турлари кенг тарқалганлиги, қайси бирлари қўшни мамлакатлардан  келтирилганлигини  кўрсатиб беради.  Бу эса савдо алоқаларини  кўрсатади.  Моддий маданият техниканинг  ҳам қай даражада  ривожланганлигини аниқлайди.  Шу жиҳатдан олганда  ғишт қуйиш, керамика, металлургия ва  бинокорлик ишлари  ҳақида  фикр юритиш мумкин. Иккидарё оралиғининг  жанубида бинокорлик  ишларида йирик-йирик  япалоқ ғиштдан фойдаланилган, асрлар давомида бу ғиштларнинг шакллари такомиллашиб борган.   Сақланиб қолган сопол идишларга қараб, кулолчилик қай даражада  ривожланганлигини айтиш мумкин.  Иккидарё оралиғи  аҳолиси энг қадимги  замонлардан бошлаб мисдан кенг фойдаланган бўлса, кейинчалик  бронза, эр.ав.  иккинчи минг йиллик охирларидан эса темир мисни суриб чиқарган.  Иккидарё оралиғидаги  ўзига хос нарсалар, асфальт тайёрлаш ва бинолар сиртини безашда ишлатиладиган кошинкор ғиштлар тайёрлаш ғоят диққатга сазовордир.   

      Иккидарё оралиғи  тарихи ва  маданиятини ўрганишда  михсимон ёзувларни   ўрни катта.  Миххат қадим замонлардан бошлаб Олд Осиёнинг  асосий ёзув системаси бўлган.   

       ХУ11 асрда  италиялик савдогар ва сайёҳ  Пьетро  делла Валле  михсимон  хат намуналарини Европага олиб келган. У бу ёзувни  Персепол саройи  деворидан кўчириб олган эди.  

        ХУ111 аср охирларида  даниялик  Карстен Нибур  бу хатларни ўқиб чиқишга  биринчи бўлиб уринди.  Аммо Нибур  бу хатни уч хил  системада  ёзилганлигини  ва 42 та алфавит белгисини аниқлай олган, холос.   

       Гиттенген  гимназиясининг ўқитувчиси  Гротофенд  (1775-1853 йй)  миххатни ўқишда  катта муваффақиятга эришган.  У аввал  “подшо”  сўзини, кейин  Доро ва Крекс  деган шоҳларнинг номини ўқиган. Жами  9 та  алфавит белгисини  билиб олган.  Унинг ишини  Лассен ва Бюрнуф деган  олимлар давом эттирган.  Бюрнуф  34 та алфавит  белгисини аниқлай олган.  Эронга  юборилган инглиз офицери  Г.Раулинсон  1835 йилда  Бехистун  қоясига ўйиб ёзилган  миххат матнини  кўчириб олган.  У 12 йил давомида мазкур хатни ўқишга уринди ва унинг  18 та алфавит белгисини билиб олган.  Раулинсонга  Норрис, Хинкс ва Оппертлар ёрдам беришган.  Раулинсон ва  Норрис янги  элам ёзуви бўғинли  ёзув системасини  200 га яқин белгисини, Миххатнинг  учинчи системасини Раулинсон, Хинкс ва Опперт ўқиб  чиқишган, унинг ҳам 200 га яқин белгиси, ҳам  идеограммалари борлигини аниқлашган.  Миххатнинг ўқиб чиқилиши  михсимон ёзувлар семит йилларига  мансуб  тилда ёзилганлигини ҳам аниқлаб берди.  

      Кейинчалик, Бобил  миххатига яқин  бўлган оссур  бўғинли миххати  системаси ва ниҳоят  шумерийларда  пайдо бўлган дастлабки  миххат ҳам ўқилган. Миххатни шумерликлардан  оссурлар сўнгра  эронликлар олган бўлсалар керак.   

     Миххатларнинг ўқиб чиқилиши  натижасида  олимлар қадимги  Иккидарё оралиғи  тарихи ҳақида  қимматли маълумотларга эга бўлдилар.  Михсимон ёзувлар  Иккидарё оралиғи  қадимги  халқларининг  хўжалик ва ижтимоий тузумини, сиёсий  тарихи ва маданиятини  равшан қилиб ёритади.  

   Қадимги Шумердаги  Лагаш, Ур, Умма, Ларса каби  шаҳарларнинг  архивларидан топилган кўплаб  хўжалик хужжатлари, жумладан, қул савдоси  ҳақидаги  шартномалар, ер участкаларини  сотиш ҳақидаги  шартномалар, савдогарларнинг  даромад ва  харажатлари, товарлар ва уларнинг  нархлари  сингари  хужжатлар  диққатга сазавордир. 

      Эр. Ав.  ХХ1У асрда  яшаган  Лагаш ҳокими  Урукачинанинг  машҳур ёзувлари   социал кураш ва  социал ислоҳотлар ҳақида  маълумотлар берди.  Бобил подшоси  Хаммурапининг   Ларса шаҳридаги  амалдорлари билан  ёзишмалари  матнлари  Бобилдаги сунъий  суғориш ва маъмурий идора усули  тизими тасаввур қилишга  имкон беради.   

       Шумер,  Аккад   ва Бобилнинг  хўжалик ва суд  ишларининг  ривожланишини  ўрганишда  қадимги Шумернинг  эр.ав.  ХХ-ХУ111 асрларга  оид  қонунларининг  парчалари  Эламнинг  Суза  шаҳридан топилган подшо Хаммурапи  қонунлари  қимматли манба  ҳисобланади.  

       Шумер, Аккад ва Бобил подшоларининг  тинчлик  ва сулҳ уруш  даврларига  оид тарихий  ёзувлари  манбаларнинг  алоҳида гуруҳини  ташкил этади. Лагаш ҳукмдори  Эаннатумнинг   «Калхатлар лавҳаси»да  Умма  давлати устидан  қозонилган ғалаба  тасвирланган.   

      Урук ҳокими  паҳлавон  Гилгамиш  ҳақидаги машҳур  эпосда  Эламнинг  Шумер билан қилган  кураши тўғрисида  узоқ ўтмишдан хотиралар бор. «Хўжайннинг қули билан суҳбати»  Хаммурапи  замонида  қадимги  Бобилдаги  синфий кураш тасвирланган.  

     Йирик археологик  қазишлар ва михсимон  ёзувларнинг  ўқиб чиқилиши  олимларга  қадимги Иккидарё оралиғи тарихи  ва маданиятини ўргана бошлашга имкон берди.  Текширувчилар дастлабки  вақтларда  асосан, қадимги  Оссурия эътибор берганликлари  туфайли  бу янги  тарих-филология фани  ассириология  (осуршунослик) деб ном олган эди.  

     Баъзи бир осуршуносларнинг, Бобил  жаҳон маданиятининг  энг қадимги ўчоғи бўлиб, у ер шаридаги  маданий халқлар  кўпчилигининг  тараққиётига   кўрсатган таъсирини  ошириб кўрсатиши  катта  мунозараларга сабаб бўлган.  Х1Х  асрнинг охиридаёқ  Шрадер ва Гункел  қадимги Бобил ва қадимги Исроил  маданияти ўртасидаги  ўхшашликларни  кўрсатиб берди.    Ф.Делич билан  Г.Винклер  бу таққослашни  давом эттириб  панбобилчилик назариясини  олға сурган.  Бу назарияга  мувофиқ, мифология, дин, сеҳр  соҳаларидаги  энг қадимги  тушинчалар, адабиётдаги  образ ва сюжетлар, шунингдек,  фан соҳасидаги  дастлабки ютуқлар  қадимги Бобилдан келиб чиққан.  Қадимги Бобил инсониятнинг  энг қадимги ва асосий  бешиги деб эълон қилган. Ер шаридаги  турли туман халқлар ўз мифологияси, идеологияси ва дунёқарашини  бобилликлардан олган, фақат сўнгги  вақтларда  ўзгарган деб  тушунтиради ва ҳаддан  ташқари  идеаллаштирганлар.  

       Эд.Мейер  ва Кучлер  панбобилчиликнинг  асосини танқид қилдилар. Улар  Сурия, миср, Ҳиндистон ва Хитойда  яшаган кўп халқлар  ўз маданиятларини тамоман мустақил равишда  ўзлари вужудга келтирганликлари ва ривожлантирганликларини  исботлаб бердилар.  

      Инглиз археологи  Франкфорт  Иккидарё оралиғининг  азалгни аҳолиси  -  Шумер  халқи ва  халқ Иккидарё  оралиғи маданиятини  вужудга  келтирган деб исботлашга уринган.  Бошқа тадқиқотчилар  шумерликлардан ҳам  қадимий протошумерлар бўлган деб кўрсатишга  ҳаракат қилишади.  Инглиз археологи  Тордон Чайльд  шумерийларни  Шарқдан, Эламдан,  Б.Грозний  эса уларнинг  асл ватани  шимолий мамлакатлар бўлган дейишади.  

      Фанда  Шумер  ва Аккад смитлари маданияти ўртасидаги  муносабатлар  масалалари ҳам келиб  чиққан.  Инглиз олими  Кинг   Бобил маданиятининг  негизи  ва манбаи  Шумердир деса, Француз семитологи  Галсви  бу фикрга  қарши чиққан. Эд. Мейер  ўртача йўл тутган. У Шумер  маданият бирлиги, бу маданият  смитларга  катта таъсир кўрсатган, аммо семитлар ҳар ҳолда  Шумер маданиятининг  ютуқларига кўр-кўрона  тақлид қилаверган эмаслар, улар ҳам  мустақил равишда Шумер маданияти  меросига кўп  янгиликлар қўшганлар деб  кўрсатган.   

       Қадимги  Иккидарё  оралиғида   муайян бир эранинг, яъни ўша замонларда  йил ҳисобининг  бошланишини белгилайдиган маълум бир сананинг  бўлмаганлиги хронологияни ўрганишда катта қийинчиликлар  туғдиради.  Ўша даврда йилларни  машҳур воқеаларнинг  номи билан атаганлар ва йилларни  шу воқеадан бошлаб  бир мунча вақтгача санаб борганлар.  

       Хужжатларда  турли воқеаларнинг  бир вақтда  бўлганлигини ёки ҳар хил сиёсий  арбобларнинг  бир вақтда  яшаганлигини аниқлашга имкон берадиган кўрсатмалар  хронологияни белгилашга  бир қадар  ёрдам беради.   Масалан,  Эшнунна ва Марида  топилган  хужжатлар  Эшнунна  подшоси  Ибалпел, Мари подшоси  Зимрилим, Бобил подшоси  Хаммурапи, Ларса подшоси  Римсин  ва  Осурия подшоси  Шимшиадад 1   замондош бўлганликларини  аниқлашга  имкон берди.  

      Ал-Амарна  (Миср)  архивидаги  дипломатик  хужжатлар  Миср  фиръавни  Эхнатон Митанний  подшоси  Тушратта билан, Хетт подшоси  Шупилулиуша  билан, Бобил подшоси  Бурнабурнаш  ва Осурия подшоси  Ашшурубаллит  билан замондош  эканлигини аниқлашга  имкон берди.   Миср фиръавни  Рамзес  11  билан Хетт подшоси  Хаттушил 111  тузган шартнома ҳам  шундай аҳамиятга эга.  

       Эллин даврининг  астрономлари  Бобилдаги  астронолик  матнлардан фойдаланиб, Бобил подшоси  Набонасарнинг  эрамиздан аввалги  747 йилдаги бошлаб подшолик  қилганлигини аниқлаганлар.  

       Хулоса қилиб айтиш мумкинки, Иккидарё оралиғи  манбалари ва тарихшунослигини ўрганиш, археологик  тадқиқотлар, миххатларнинг ўрганилиши унинг тарихи ва  маданиятини  қайта тиклаш, аниқлаштириш ва мукаммаллаштириш имкониятини берди.       

Месопотамиянинг  жанубий  қисми  Форс  қўлтиғининг   Дажла  ва Фрот  дарёлари  оқизиқлари  билан  тўлиши  натижасида  пайдо  бўлган.  Қадимги  тош асри  (палеолит)  замонларида  мамлакат  ботқоқликдан  иборат  бўлиб,  одамлар яшаши  мумкин бўлмаган.  Неолит  даврида  теварак-атрофларнинг  аҳолиси,  қувғинга  учраши  сабабли  бўлса  керак.  Иккидарё  оралиғига  кира бошлаган. Бу ернинг  асосий  бойлиги  Форс  қўлтиғидагина  эмас,  дарё  ва кўллардаги  кўп  балиқлар,  қамишзорларга қушлар  бўлган.  Даштларида  ёввойи  хўкизлар,  туяқуш  ва  бошқа  ҳайвонлар бўлган.  Аҳолисининг  асосий  машғулоти  овчилик  бўлган.  Ботқоқлар  билан  кўллар  ўртасидаги  кичик-кичик  ерларга  арпа,  буғдой, саримсоқ,  пиёз, бодринг  экилган.  Хурмо  Иккидарё  оралиғининг  асосий  мевали  дарахти  бўлган.  Сезам  (кунжут)  ҳам  катта  аҳамиятга эга бўлиб, унинг  донидан мой сиқиб  олинган.  Чорвачиликда  қорамол, майда мол, чўчқа, эшак  кўпайтирилган. Эшак  кейинчалик  хўкизларни  плугга  қўшишни  ўрганишган.  Мотига  билан  деҳқончилик  қилишдан  плуг  билан деҳқончилик  қилишга  ўтилиши  ишлаб чиқариш  кучларининг  ривожланишига,  экин  майдонларининг  кенгайтиришга  имкон берган.  Ботқоқликларни  қуритишга, далаларни тошқиндан химоя  қилиш сунъий  ҳовузларда  сув  запасларини  сақлашга  тўғри келган.  Каналлар  қазиш, тўғонлар қуриш, далаларни  суғориш  усулларини  такомиллаштиришганлар.  

Дажла  ва Фрот  дарёлари  водийси кўпгина  авлодларнинг  меҳнати билан  мисли  кўрилмаган  ҳосил берадиган  серҳосил мамлакатга  айланган.  Қурилиш ва  ҳунармандчилик  учун керакли  хом-ашё  кам бўлган.  Турар-жойлар  қилишдан  тўқилган, кейинроқ ичи ва ташқариси   лой билан сувалган, кейинроқ  ғиштдан  қурилган.  Кўпгина  қишлоқ хўжалик  қуроллари  лойдан  ясалган.  Биринчи марта  сопол китоблар ҳам  ясалган.  Қамиш  ёқилган  ва  турли хил  буюмлар  ясаш учун  фойдаланилган.  Қишлоқ хўжалигидаги  ва ҳунармандчиликнинг  ривожланиши  аҳолининг  тез  ўсишига  олиб келган.  Катта қишлоқлар пайдо бўлган, улар  катталашиб  деворлар билан ўралган шаҳарларга айланган.  Икки дарё  оралиғининг  аҳолиси этник  жиҳатдан ҳар хил бўлган.  Шумерийлар  Дажла  ва Фрот  дарёлари  жанубий  қисмига  Шарқдан келганлар, бу халқнинг қайси тил оиласига  кириши  аниқланмаган. Улар паст  бўй, кулча юзли, соқол ва мўйлови  йўқлиги ёки  камлиги  билан  қўшниларидан  ажралиб турган.  

Ғарбдаги ва Шимоли-Ғарбдан  семит  (сомит)  қабилалари  шумерийлар билан  бир вақтда, аммо  Иккидарё  оралиғи  ўрта қисмига  келганлар.  Барча  маълумотларга  қараганда  уларнинг ватани  Арабистон ярим ороли  ва Шимолий Африка  бўлган, улар Фаластин  ва Сурия орқали келганлар.  Кўчиб келувчи  семитларнинг биринчи  тўлқини  ўша  кўчиб  ўтиш  давридан бошлаб  Аккадликлар деб  аталган.  Аккад шаҳри номидан  олинган, улар  тил  жиҳатдан қадимги  яҳудий ва араб тилларига  яқин бўлган  аккад тилида  гаплашишган.  Аккадликлар  гавда тузилиши  анча келишган, юзлари чўзиқ,  соқоллари гажакдор бўлган.  

Иккидарё  оралиғининг  шимолий қисмида хурритлар яшаган.  Иккидарё  оралиғининг  энг қадимги одамлари  уруғчилик тузумида яшашган.  Ишлаб  чиқаришда  роли катта бўлган  аёлларнинг  роли катта бўлган.  Уруғ ва қабила  йиғинларида  иштирок этишган.  Бу ҳақда  афсоналарда  маълумотлар сақланган.  Патриархал  оила  жамиятнинг  асосий  ячейкасига  айланган.  Бунда  ота хотини ва болалари устидан ҳокимликни  эгаллаган ва оилавий  мулкнинг бошқарувчиси бўлган.  Эр.ав. 111 минг йилликда  халқ йиғилишида  фақат эркаклар  иштирок этган. Ер чекларга тақсимланади. Умумий  мажбурийлар биргаликда  олиб борилган.  Ибтидоий  жамоадан  қишлоқ  жамоасига  ўтиш  бошланиши билан  энди  одамни  одам  эксплуатация   қилиш  бошланди.  Овчилик  замонида  ҳарбий асирлардан иш кучи  сифатида  фойдаланиб  бўлмаган. Деҳқончилик ва чорвачилик  хўжаликлари  бошқа одам  яратган  қўшимча  маҳсулотни  ўзлштириш имкониятига  эга бўлган. Асирлар қулларга  айлантирилган. Улар  оғир  ишлар, каналлар қазиш,  ғиштдан иморат  қуришдан  янчиш каби  ишларда  фойдаланилган.  Эр.ав.  111 минг йилликка  тегишли  шумерликлар  хужжатларида  қуллар тилга  олинади.  Қуллар  худоларга атаб  қурбонлик қилинган, кейинчалик  бу одат  бекор қилинган.  Қуллар батамом  ҳуқуқсиз бўлган. Ҳунармандчилик ва  қишлоқ хўжалик маҳсулотларининг  кўпайиши ортиқча  махсулотни пайдо бўлиши, савдони вужудга келтирган.  Айрибошлаш  ривожланган,  дастлаб дон қиймат ўлчови  бўлган.  Эр.ав.  111  минг йилликда  пул-кумуш  қуймалар  ишлатилган.  Қишлоқ жамоаси  ичида энг яхши  чек ерларни босиб олувчи  қулларга эгалик  қилувчи, кўчадиган мулк  тўпловчи  қудратли оилалар  ажралиб  чиқишади.  Урушда  улар  эшак қўшилган жанг  араваларида  майдонга  чиқадилар  ва ўлжанинг  катта  қисмини  босиб  оладилар.  

Бойликлар  тўплаб олган, қабилага  бош бўлган  оилалар,  қулларни, оддий  эркин жамоа  аъзоларини  ўзларига бўйсундириш учун  давлат тузишга  эхтиёж  сездилар.  Қулдорлар синфи  ўз давлатини  туза  бошлади.  Мамлакатни  бирлаштириш  тезда содир бўлмаган.  Эр.ав. 111 минг йилликда  бу ерда бир  неча ўнлаб  шаҳар давлатларни  учратамиз. Ўша  замонда  шаҳар бир қанча  қишлоқ  жамоаларининг  бирга қўшилишидан иборат бўлиб, бунда  ўз-ўзини  бошқарувчи  маҳаллалар  вужудга келгн.  Ҳар қйси  маҳалланинг  марказида маҳаллий  худо  ибодатхонаси  бўлган. Теварак  атрофдаги  кичик  қишлоқлар ҳоким  бош бўлган  марказга  бўйсунишган. Ҳоким айни замонда  лашкарбоши в  олий  коҳин  ҳисобланган.  Бирор шаҳар кучая  бориб, бошқа  шаҳарларни  ўзига  бўйсиндирган  вақтда  унинг  ҳокими  подшо  унвонини  олган.  (шумерча -  лугаль).  Қабила  бошлиқларининг  подшо  даражасигача етиш  жараёни узоқ  давом этган.  Эр.ав.  У минг йиллик охиридан  111 минг йиллик  ўрталаригача давом этган.  Эр.ав.  111 минг йиллик бошларига келиб  Ашшур,  Мари, Ниневия  каби аҳоли  истиқомат қиладиган  жойлар анча катта  шаҳарларга  айланган.  Айниқса,  эр.ав.  111 минг йилликнинг  биринчи  ярмида  Иккидарё  оралиғининг жанубида  вужудга келган  Эреду,  Ур,  Ларса,  Урук, Лагаш, Умма, Шуруппак,  Исин, Ниппур,  Киш каб   шаҳар-давлатлар  мамлакат  ҳаётида  муҳим  ўрин тутган.  

 Эр.ав.  111 минг йилликда  Шумернинг юксалишида  биринчи  навбатда  сувюрма  деҳқончиликнинг  ривожланиши,  ҳунармандчилик,  айниқса,  мисдан меҳнат  қуролларининг  кўплаб  ясалиши, савдо-сотиқнинг  вужудга  келиши  муҳим  роль  ўйнади.  

Иккидарё  оралиғидаги  Ур ва Урук  шаҳарларига  бир мунча  шимолда  жойлашган Лагаш, улардан шимолдаги  семит  марказлари  Киш в  Мари  шаҳарлари  Ур ва Урук  шаҳарларининг  кучли  рақиби бўлган.  Дастлаб  семитлар шаҳри  Киш жуда  қудратли  бўлишга  эришган.  Бироқ  Урук  ҳокими  Гильгамиш  унга  қарши  (эр.ав. ХХУ11 аср)  бош кўтарган, у Киш  армияси  устидан  порлоқ ғалаба  қозонган, ўз шаҳрини  озод қилган ва унга   мамлакатда  вақтинча  ҳукмронлик  мавқеини  таъминлаб  берган.  Кейинроқ  Ур  қисқа  вақт,  эр.ав.  ХХУ  асрда  ээса Лагаш  кучайган.  

Бу шаҳарнинг  ҳокими  Эаннатум  Иккидарё  оралиғининг  жанубий  чеккасини  (Ур,Урук  ва бошқа  шаҳарларни)  бўйсундиради  ва қўшни  Умма шаҳри билан  кураш  бошлайди.  Киш унга  ёрдам берган.  Эаннатум  найзабардорлардан ва  уларни ҳимоя  қилувчи қалқондорлардан тузилган  оғир  яроғлар  билан қуролланган  фалангани  қўллаб,  душманни  енгган  ҳамда  ўз ғалабасини  ва йиртқич  қушлар душманлар  мурдаларини  тилка-пора  қилаётган  жанг майдонини  ажойиб  ёдгорликда  тасвирлаб  кўрсатишни   буюрган.  Бундан  кейинги  замонда  Лагашда  социал  зиддиятлар  кучайган.  Оддий  жамоачиларга  турли хил  мажбурият ва  ўлпонлар  кўп солинган.  Кенг омма норози  бўлган. Уруккагина  номли арқон ҳокимиятни қўлга  олган,  ўзини ҳоким  деб  кейин  подшо деб  эълон қилган.  Энг оғир  ўлпон  ва  мажбуриятлар  тугатилган.  Лагашни  тўла  ҳуқуқли  гражданлари  36 000  кишига  етказилган.  Бу ислоҳотлар  социал  тузумни  тубдан  ўзгартирмаган балки ён бериш бўлган.  Уруккагина ҳокимият  барқарор булган.  У подшолик қилган даврнинг  еттинчи  йилида  Умманинг  Лугальзачисси  исмли подшосидан   қаттиқ  мағлубиятга  учраган ва  Гирсу  қалъасидан  ташқари  ўз ер-мулкларининг  кўп қисмидан  ажралган.  Бироқ  Лугальзачисси  ғалабалари ҳам  узоққа бормаган.  Киш подшосининг  катта амалдорларидан  бири Саргон 1   Шумер истилочиларига  қарши  курашга  бошчилик  қлган.  У  янги  пойтахт -  Аккадни  бунёдга  келтирган.  (эр.ав. ХХ1У аср охири)  ва  давлат   шу ном билан аталган.  Саргон  армиясининг  асосий  қисмини  сараланган  камонкашлар  ташкил қилган. Бу рмия  шумер армиясига  қараганда  анча  ҳаракатчан  ва манёвр  қилишда  моҳирроқ бўлган.  

Саргон  Иккидарё  оралиғи  тарихида биринчи бўлиб,  мамлакатнинг шимолий ва жанубий  қисмини  бирлаштириб  ягона  марказлашган  давлат тузишга  эришган.  Саргон ҳокимияти  қўл остида  бирлаштирилиши  мамлакатнинг  ҳар иккала  қисмидаги  қулдор  аъёнларга  фойдали  бўлган.  Биринчидан ички  осойишталикни, иккинчидан  иқтисодиётни  олға  силжишини  таъминлаган.  Сувюриш ишларини  кучайтирган, ягона  тош-тарози  савдо-сотиқ  ишлари  кучайган.  Саргоннинг  ўзи ва унинг  ворислари  фаол ташқи  сиёсат  олиб  боришган, хом-ашёларга  бой  қўшни  мамлакатларга  юришлар  уюштирган.  Саргон  Ўрта  Фротдги  Мари  шаҳрини  бўйсундирган,  у  ёрдан сурия бостириб  кирган ва  ундан нари  «Кумуш тоғлари»га  (Кичик Осиёнинг Шарқий  қисмидаги  Тавр  тоғ тизмасига)  кириб борган.  Шарққа Эламга, Загрос  тоғ  қабилалари  луллулебейларга  қарши юришлар қилиб, Арман тоғларигача  етиб борган  Нарамсан  замонидан  Аккад  давлати  юксак даражада  равнақ топган.  

Жанубга  Аккад подшолари  Арабистон ярим оролидаги  Маган ва  Мелуххага  юришлар қилган. Узоқ юртларга  қилинган юришлар  мунтаззам  қўшин бўлишини талаб  қилган.  5400 кишилик  профессионал  армия  ташкил этган.  

Аста-секин  қудратли  аккад  подшолигида  социал зиддиятлар  кучаяди.  Қишлоқ жамоаси  бузила бошлайди.  Давлатманд  оила бошлиқлари энг  яхи  ерларни  тортиб  олишади.  Кўп  жамоачилар  ўз  чек  ерларидан  ажралиб  қоладилар, батракларга  айланади.  Мамлакатда  қуллар сони  асирлар ҳисобига кўпаяди.  

Аккад давлати  қарийб  120 йил яшаган  ва  эр.ав. тахминан  2200  йилда  тоғлик урушқоқ  гутийлар ҳужуми  натижасида  тор-мор  қилинган.  Истилочилар  кам  кам сонли  бўлганлиги  сабабли  бу тараққиётда  олдн бўлган  ерларни  ўз қўлида сақлаш  учун баъзи  бир шаҳарлар билан  келишиши  йўлини ахтарган.  Шумернинг  Лагаш шаҳри  гутийларнинг асосий таянчи  бўлиб қолган.  Эр.ав. ХХ11 асрнинг биринчи ярмида  Лагашд  Гудеа номли  ҳоким  гутийлар  олий ҳокимияти остида  ҳокимлик қилган. У фаол бинокорлик  сиёсатини  юргизган.  Кўплаб  ибодатхоналар  қурдирган.  Гудеанинг  216  минг фуқароси бўлган. Гутийларга  Лагаш содиқ  бўлган.  Ур, Урук  шаҳарлари  уларга  қарши  қўзғолонларга  бош бўлган.  Эр.ав.  218  йилда  гутийлар  батамом мағлубиятга  учраган.  Иккидарё  оралиғи  яна, бу сафар  Урнинг  111 сулоласи  ҳокимияти  қўли остида  бирлаштирилган ва бу сулола  эр.ав.  111 минг  йиллик охирига  қадар мамлакатни  идор қилган.  

Бу династия вакиллари  ўзларини Шумер ва  Аккад  подшолари деб аташган. Улар ўзларини  тўрт иқлим  подшолари баъзи  ўзларини  худо деб  аташган.  Урнинг 111 сулоласи  подшолари Сурия ва  Эламни, шимолда  Ашшурни  ўзига бўйсундиради.  Ички ва ташқи  савдо ривожланади.  Ишлаб чиқариш кучлари  ўсади. Бронзадан фойдаланиш  кучаяди. Социал табақаланиш кучаяди.  Хонавайрон бўлган  жамоачиларнинг  кўпинча  озодликдан  маҳрум бўлганлар.  

Ота-оналар  ўз болаларини  сотишади  ёки  қарз  тўлаш ҳисобига  топширишади.  Ўз аҳволи  жиҳатидан  қуллрга айлантирилган  ҳарбий асирлрдн фарқ қилмас эди.  

Урнинг 111  династияси  давлати ҳам, худди  Аккад давлати каби  узоқ давом этмаган. Эрамиздан аввалги  ХХ1  асрнинг охирларида  -  Ғарбдан бостириб кирган  алюрий  семит  қабилалари ва Шарқдан  Эламликларнинг  сиқуви остида  мазкур давлат  бўлиниб кетган.        

       Эр.ав. 111 минг йилликда  дастлаб Иккидарё оралиғининг  жанубида Шумер шаҳар-давлатлари гуллаб яшнаган, сўнгра Аккад подшолиги  юксалиб мамлакат бирлаштирилиб марказлашган давлат ташкил топди.  111-11  минг йиллик чегараларида босқинчи аморий қабилалар томонидан ишғол қилган ва мамлакатда тарқоқлик ҳукм сурди.

      Эр.ав. 111 минг йилликда  унчалик машҳур бўлмаган Боғдод  шаҳри 11 минг йилликнинг бошларида юксалди.  Бу шаҳар кўп асрлар давомида  Дажла ва Фрот дарёси  водийсининг  асосий маркзига айланди. «Худо дарвозаси»  деб аталган мазкур  шаҳар  Фрот дарёсининг  сўл қирғоғида  ҳозир Боғдод   шаҳридан жануброқда  жойлашган.  Шаҳарнинг  жуда қулай савдо йўллари кесишган жойда  ҳам муҳим  стратегик ўрни ўрнашганлиги унинг узоқ замонлар  давомида шуҳрат  қозинишга, ниҳоятда гўзал ва салобатли бўлишига сабаб бўлган.  Бобил эр.ав. Х1Х асргача мустақил сиёсий роль ўйнамаган.  

     Эр.ав. 1894 йилдан  1595 йилгача Бобилда  мустақил сулола  Аморийлар сулоласи  ҳукмронлик қилган.  Бу сулола  ҳукмронлик қилган давлат Қадимги Бобил подшолиги деб аталади.  Сулолага подшо Сумуабум асос солган.  Иккидарё  оралиғида  жанубидаги  Ларса, Ур, Урук, Исин, Ниппур каби  шаҳар давлатлар мавжуд бўлиб, улар асосан  Эламга қарам бўлишган  ва ўзаро бетиним уруш олиб боришган.  

       Қадимги Бобил  подшолиги шу ички  курашлар давомида  ўсиб борди.  Айниқса,  амморийлар  сулоласидан бўлган  Олтинчи подшо  Хаммурапи  замонида, яъни  эр.ав. 1792-1750  йилларда Қадимги Бобил подшолиги  гуллаб яшнади.  Подшо Хаммурапи улуғ давлат арбоб, ўткир, айёр, дипломат ва салоҳиятли лашкрбоши, ақлли ҳуқуқшунос ва ташкилотчилик қобилиятига эга бўлган.  Подшо Хаммурапи  моҳирлик сиёсатчи сифатида ҳарбий иттифоқлар туза олар ва мақсадига эришгач эса уларни осонгина тарқатиб ҳам юбора олар эди.  

      Дастлаб у Элам таъсирида бўлган  Ларса давлати билан иттифоқ тузиб, ўз хавфсизлигини  таъминлаган.  Мамлакат  жанубидаги  Урук, Исин  давлатларини босиб олган. Осурия зулмидан  озод бўлиб, мустақил давлат тузган  Марининг  подшоси Зимрилим билан дўстона алоқа боғлаган.  Шу иттифоққа таяниб  Хаммурапи ўша даврда анча кучли бўлган Эшнунна давлатини, бироздан сўнг Ларса давлатини босиб олган.  Сўнгра Мари давлати билан алоқларини узиб, эр.ав. 1759 йилда уни  истило қилиб, Бобилга қўшиб олди. Кейинроқ эса, Ашшур ҳам эгалланган.  

      Хаммурапи подшолик қилган даврда  Бобил кичкинагина бир подшоликдан  нафақат  Иккидарё оралиғининг  асосий қисмини ўз тасарруфига олган  йирик давлатга, балки Олд Осиёда  йирик иқтисодий  ва маданий марказига ҳам  айланди.  

      Хаммурапи ворислари  даврида  Бобилда марказий  ҳокимият заифлашган. Хаммурапининг  ўғли  Самсуилун  отаси давлатининг қудратини сақлашга,  зиккуратлар, ибодатхоналар, янги каналлар  қуришга ҳамда қўзғолон кўтарган  шаҳарларни  бўйсундиришга уринган.  Аммо  эр.ав. 1742 йилда  касситлар Бобилни  босиб олади  ва уларнинг  доҳийси  Гандаш ўзини Шумер, Аккад ва Бобил подшоси деб эълон қилган бўлсада, Бобилни сақлаб қола олган.  

      Умуман олганда  Бобилнинг ҳалқаро аҳволи оғирлаша борган.  Мамлакатнинг  шимолида  қўшни Митаний  давлати ташкил топади.  Кичик Осиёдаги  хетт давлати  Бобилга қарши кураш олиб борган.  Эр.ав.  1595 йилда уч юз йил  яшаган Қадимги Бобил подшолиги  хеттларнинг жуда қаттиқ хужуми натижасида  емирилди, Бобилни  Хетт  қўшинлари  эгаллади.   

    Қадимги Бобил подшолигини иқтисодиёти, ижтимоий ва сиёсий тузуми  Подшо Хаммурапининг  ички сиёсатини  ўз амалдорлари билан ёзишмалари ва чиқарган қонунлар тўпламидан  билиб оламиз.  Бу қонунлар  базавий  уилунга  ўйиб ёзилган, унинг асл нусхаси  Парижда  сақланмоқда, Москвада чиройли қилиб кўчирилган нусхаси Пушкин музейида сақланмоқда. Устун қуёш, ҳақиқат  ва адолат худоси  Шамаш тахти олдида  турган.  

Қонун эркин фуқароларни ҳам  қўриқлаган. Масалан қарздорлик туфайли  қулликка тушиб қолишни тийишни кўзда тутган. Судхўрларнинг шавқатсизлигидан мулкдорлар ҳатто подшо ҳам зиён кўрган.  Шу сабабли  судхўрларнинг шавқатсизлигини   чегаралаган.  Қарздорнинг ўзи эмас, балки унинг хотн ва болалари  уч йил давомида қарз бадалига ишлаб бериши лозим бўлган. Агар қарз бадалига  ишлаётган ўғилни  судхўр ўлдириб қўйса, қонун унинг ўғлини ҳам ўлдиришни кўзда  тутган.  Қарздорлар қуллардан фарқ қилган, қонун уларни қўриқлаган.  

      Қонунда қуллар тўғрисида  кўп гапирилган, лекин  қуллар кучларининг фақат бир қисмини  ташкил этган.  Мулкдорлар томонидан  эркин кишиларни  турли категориялари  эксплуатация қилинган. Ҳосилнинг  1Ғ3 қисмидан 2Ғ3  қисмигача  хўжайинга топширадиган ижарачилар, ола бошлиғининг қарзи бадалига ишлаб берувчи қарам одамлар, яна  ўз хусусий хўжалиги бўлмаган ва ўз меҳнати  эвазига  натура ёки пул билан  иш ҳақи олувчи  кўп сонли  батраклар  бўлганлигидан  Хаммурапи қонунлари  гувоҳлик беради.  

      Қадимги Бобилда  эркин фуқаролар «мар-авелим» деб аталган. (авелум-одам, мар-авелум  -   эрнинг ўғли) эркин фуқаролар билн бир қаторда мушкенулар деб аталувчи  категорияли одамлар бўлган, улар асосан подшолар ери хўжалигида ишлаганлар. Ўзларини ер мулки  бўлмаган, уларга шартли  равишда подшо ерлари билиб қўйилган. Уларнинг фуқаролик ҳуқуқлари чегараланган. Масалан,  мушкенумни  майиб қилганлар штафлар билан  жазоланган.  Эркин фуқаронинг  тишини синдирганини  тиши синдирилган   «томон» принципига кўра  Хаммурапи замонида  подшо ҳокимияти истибдод (деспотия)  хусусиятига эга бўлган. Давлат тепасида подшо  турган. Унинг қўлида  қонун чиқарувчи,  суд, диний ва ижроия  ҳокимият жамланган.  Бутун экин майдонларининг ҳийла қисми  подшонинг ерлари ҳисобланган. Подшо ерлари ижарага берилган.  Суд  муассасалари: подшо суди, диний судлар, шаҳарларда маҳаллалар суди, қишлоқ жамоалари  суди бўлиб, улар ўз территорияларидаги оилавий мажоралар ва жиноятларни кўриб чиққанлар. Судларни тоифаларга бирлшганлар.  Судьяларга мирзалар ва бошқа ходимлар бўйсунган.  Молия-солиқ муассасалари солиқ йиғиш билан  шуғулланган. Солиқларни   йиққан, солиқ кумуш  ёки натура  билан олинган.  

       Подшо  ҳокимияти армияга таянган, армия оғир ва енгил қуролланган қисмлар : редим  (оғир)  ва  башрум (енгил)  қисмларидан иборат бўлган.  Ҳарбий хизматчилар  ҳуқуқи  Хаммурапи  қонунларини   16 моддасида  акс эттирилган. Хизматлари учун уларга ер, чорва ёки боғ ажратиб берилган. Қонун оддий аскарни командирлар зуғумидан   ҳимоя қилган, оиласига   таъминот  бериш, асирга тушса уни сотиб олиш каби масалаларини  кўзда тутган. Аскар хизматдан бўйин товласа ўлим жазосига маҳкум этилган.  Подшо ҳокимияти  катта амалдорлар аппаратига таяниб бошқарган.  Подшо вакиллари  Шакканакку деб аталган.  Шакканаккулар  маҳаллий ҳокимият билан яқин алоқада бўлган. Жамоа советлари «Рабианум» деб аталган.   Подшо маъмурият аппаратини  порахўрлик, сотиб олиш, тартибсизлик ва ялқовликка қарши қаттиқ курашган. 

      Марказлашган  Бобил давлати  кучайгач, унинг  таъсири диний  Марказлашган давлатнинг  пайдо бўлиши  ва Бобилнинг  юксалиши  диний ҳокимиятда  ҳам ўз аксини  топди. Бобил шаҳрида  маҳаллий худо билан Мардук бош худога, афсоналарда  оламни ва инсониятни яратган худолар подшоси  даражасига кўтарилган.  

      Касситлар Загрос  тоғларида  яшаган қабилалардан бири, юқорида қайд этилганидек, уларнинг доҳийси  Тандаш  эр.ав. 1742  йилдаёқ  Бобилни босиб олиб, сўнгра  қайтиб кетган эди.  Эр.ав.  1595  йилда  хеттлар  Бобилни вайрон қилганидан сўнг  Бобилни яна касситлар эгаллаган. Улар Бобилда  касситлар сулоласига  асос солди.  Бу сулола Бобилнинг  ўрта подшолиги ҳам  деб аталади  ва  у эр.ав. 1595 (1518) йилдан  эр.ав.  1155 (1204)  йилгача яшаган.   Истилочилар маҳаллий аскарларни  кейинги ўринга  суриб чиқариб, ҳарбий аёнларнинг  ҳукмрон табақасини  вужудга келтирганлар.  Юксак деҳқончилик  маданиятига эга бўлган Бобил анча таназзулга  юз тутган. Қишлоқ  жамоаси яна қайта  тикланган. От ва хачирдан ҳарбий ишларда  кенг фойдаланиш бошланган. Кейинчалик деҳқончилик техникаси  такомиллашган.  Плуг-сеялка  пайдо бўлган.  

       Миср, Митанни, Хетт подшоликлари  каби қудратли давлатлар  бу даврда ўзаро гегимонлик  учун курашаётганлиги  сабабли  касситлар  Бобилни ҳарбий  сиёсий аренада  иккинчи даражали  ўринда турган.  Бобил подшолари  Миср  фиръавнлари доимо  совға-саломлар  юбориб, ўз садоқатларини   билдириб турганлар.  Эр.ав. ХУ  асрнинг ўрталарида   Миср ва Бобил ўртасида  мунтазам алоқа ўрнатилган, элчилар юборилган, савдо карвонлар қатнаган.  Касситлр  бобилликлар билан  аралашиб кетган.  

      Эр.ав.  Х111  асрда  Оссурия давлати кучаяди.  У касситлар сулоласига қаттиқ зарбалар берган.  Бобил давлати бир неча аср давомида  осур давлати таркибида  яшади.  Ҳукмронлигини  ўрнатишга эришган  миср фиръавнлари  айрим давлатларни  ўзи иттифоқчи қилиб олган.  Айнан  Митанни  подшолари қизларига  уйланганлар ва Митанни давлати  билан бирга  Хетт Осурияга  қарши биргалашиб  курашган. Миср билан Митанни  орасида савдо алоқалари  кучайган.  ХУ аср охирида  Миср заифлашгач, Митанни Миср ва Осурияга  қарши Бобил билан  иттифоқ тузади ва  Сурия, Биби, Фаластинни қайтариб олишга уринади.  Бу курашда  Хетт  давлати  фойдаланади.  Хетт давлати  Митнни подшоси  Тушраттга  қақшатқич  зарба беради.  Унинг   саройида  саросималик  бошланади.  Тушратт  ўлдирилади.  Хетт давлати ва Митанни таркибидаги  Аш  вилояти Митанни давлатидан  эр.ав.  Х1У аср  иккинчи ярмида  Митанни Хеттлар қўлида қолиб кетган, Осурия эса  Митанни қўл остидан чиқиб  кетади.  Эр.ав.  Х1У  асрнинг охири ва  Х111 асрнинг  бошларида хеттлар  ёрдамида  Митанни подшолари  Осурияни ўзига яна  бўйсундиришга  уринади.  Бу урушлар  Митанни давлатини  батамом енгилиши, подшолик  пойтахти  Вашмуканнининг осурияликлар томонидан  вайрон қилинади.  15000 лик қўшини  асирга олинади.  Эр.ав.  Х1 асрда  Олд Осиёда  Ҳалқаро вазият ўзгарган, лекин бу сафар  Осурия фойдасига  бўлмаган халқларнинг  даҳшатли буюк  кўчиши  бошланган.  Арабистон чўлларидан  Сурия чўли орқали  кўчманчи-семит  қабилалари-арамейлар оқиб кела бошлаган. Бу ердаги давлатларни  берин-кетин босиб олиб, семитлаштира  бошлаган. Осурларнинг таянч  пунктлари  ҳам урушқоқ  кўчманчилар қўлида қолган.  Арамейлар аста-секин  ўтроқ ҳаётга  кўчиб, эр.ав.  Х асрда ўз давлатларини  барпо қилганлар. Шулар орасидаги  Дамашқ подшолигини  алоҳида  қайд этиш  мумкин.  Дамашқ Иккидарё  оралиғидан  Мисрга Арабистон чўлларидан  Ўрта денгиз борадиган  йўлларни ўз қўлига олган.  Финикия савдо  шаҳарларини  Дамашқ вино ва  “оппоқ жун” билан  таъминлаган.  Металлсозлик  кучайиб,  юксак камолатга  эришган.  Дамашқ шамширлари ғоят катта шуҳрат қозонган.  

   Иккидарё  оралиғининг  шимолий-ғарбидаги  Кум, Алш, Яхмад каби  қадимги хурритлар яшайдиган кичик-кичик ҳудудлар ўрнида  эр.ав. ХУ11 асрда  Митанни давлати ташкил топган.        

Унинг пойтахти  Вашуканни  шаҳри бўлган. Ҳозиргача археологлар бу шаҳарни топа олганлари йўқ. Хуррийларнинг тили  кейинги асрларда  семитлашиб кетган.  (Ҳинд-Эрон тилларига алоқаси борлиги аниқланган).  

     Митанни давлати ҳам Олд Осиёга  ўтадиган муҳим карвон йўлида жойланган. Хўжалиги асосан лалмикор деҳқончилик, чорвачилик, йилқичилик ва ҳунармандчиликдан иборат бўлган. Эр.ав. ХУ11 асрда  пайдо бўлиб,  эр.ав. ХУ  асрда йўқолиб кетган бу давлат  ҳақида кам маълумотлар бор. Давлат тепасида подшо турган.  Маҳаллий жойларни «хазанну»  деб аталувчи оқсақоллар бошқарган.  Давлатнинг асосий таянчи оғир  ва енгил  қуролланган пиёда аскарлар, суворийлар ва  жанг аравалари бўлган  «марянни» («бойлар») бўлган.  Қишлоқ жамоалари ва эркин жамоа аъзолари асосий  кучлр бўлган. Қуллик манбаи  асосан ҳарбийлар бўлган. Қарздорларнинг қулларга айлантирилиши мавжуд бўлган. Митанни давлати ва ҳарбий державасининг энг гуллаб яшнаган даври  эр.ав. ХУ1  ва ХУ асрлар бўлиб, бу даврда  у Осуриянинг  кўп қисмини, Ниневия, тоғли Арапхи  районини ўзига  бўйсундиради.   Митанни эр.ав. ХУ1 аср охирларида  Осурияни тор-мор қилади ва унинг саройининг олтин ва кумушдан ясалган дарвозаларини олиб кетади. Бу дарвозалар  100 йилдан кейин қайтариб олиб кетилган.  Хеттлар билан бўлган тўқнашувда  ғолиб чиқади. Митанний таъсири  Кичик Осиё, Сурия, Финикия ва Паластинга ҳам ёйилади.  ХУ1 асрда  Митанни Олд Осиёда  Миср билан рақобат қила бошлайди.  Тутмос 1 Евфрат дарёсигача боради.  Митанни чегарасига  ёдгорлик  тоши ўрнатган (ғалабалари шарафига).  Тутмос 111  Митаннига қарши бир неча марта юриш қилади.  Митанни подшоси қочади, лекин тўлиқ бўйсунмайди.  Фақат Тутмос 111 нинг  вориси  Аменхотеп 11  даврида Митанни Мисрга тобе  эканлигини  тан олади.  

      Осурия Қадимги  Шарқдаги энг йирик  давлатлардан биридир. Унинг тарихи  уч даврга бўлиб бўлинади: 1. Энг Қадимги Осурия  эр.ав. ХХ-ХУ1 асрлар;  2. Ўрта Осур подшолиги даври  эр.ав. ХУ-Х1 асрлар;  3.  Янги Осурия  подшолиги  даври  эр.ав. Х1-У11 асрлар.  

      Осурия ҳудудида  қадимдан одамлар яшаб келган.  Эр.ав. 111 минг йилликда  Осурияда қулдорлик жамияти  вужудга келган. Бу даврда  Ашшур шаҳри Иккидарё оралиғидаги  кичик бир шаҳар-давлат  бўлган.  Осурия  ўз номини ана шу Ашшур шаҳри  номидан олган.  

     Эр.ав.  111-11  минг йиллик чегараларида  Ашшур шаҳар-давла  унчалик катта бўлмаган подшоликка айланиб, у энг қадимги Осурия  подшолиги деб аталган.  Унинг ҳудуди  дажла  дарёсининг ўрта оқими  ва унинг ирмоқлари бўлган Катта ва Кичик заб дарёлари  водийларидан иборат бўлган.  (Ҳозир Ироқнинг шимолий-шарқий қисми).  Бу давлатнинг  ерлари шимолда Арман, шарқда Загрос тоғлари ва Жанубда Бобил, ғарбдан  Митаний  билан  чегарадош бўлган. Осурия  тош, руда ва ўрмонга  бой бўлган.  Қор ва ёмғир кўп ёққан. Баҳорда сув сунъий сув омборларга тўпланган.  Кичик Осиё ва Ўрта Ер денгизидн  келаётган  савдо йўллари унинг ҳудуди орқали Кавказортига, Иккидарё оралиғи, Эламга ўтган.   

        Қадимги Осур жамияти  қулдорлик жамияти  бўлсада, унда уруғчилик урф-одатлари кўпроқ сақланган. Подшо ва ибодатхона мулки бўлиб, у ерларда  жамоачи деҳқонлар ва қуллар  меҳнат қилган.  Савдо ва ҳунармандчиликнинг  ривожланиши натижасида  энг Қадимги Осур жамиятида  судхўр ҳамда савдогарларнинг роли анча юқори  бўлган.  Энг Қадимги оссурия  подшолиги даврида Осур  савдогарлари  Кичик Осиёнинг  шарқий қисмида  кўплаб колониялар  очганлар.  У ердан Иккидарё  оралиғига  мис, қўрғошин, кумуш, чорва моллари, жун, тери, ёғоч олиб келган. Колонияларига эса ғалла, газлама,  кийим-бошлар ва ҳунармандчилик буюмлари олиб борган. 

      Осур савдогарлари  Сурия ва Фрот дарёси бўйидаги  шаҳарларни  савдогарлар билан бир қаторда  Кичик Осиёдаги  Қайсари шаҳри яқинида  кўплаб савдо колонияларни ташкил этган.  Аммо  эр.ав.  ХХ аср  бошлари  ҳалқаро аҳвол  яъни, Фрот бўйидаги  Мари давлати ва Кичик Осиёдаги  Хетт давлатларини  кучайиши  осур савдогарларининг  ишини қийинлаштирган.  

      Эр.ав.  ХУ111 асрда  Осур подшоси  Шамши-Адад 1  (эр.ав. 1813-1781 йй)  Иккидарё оралиғи  шимолидаги  шаҳарларни, Мари давлатини ўзига бўйсунтирган.  Сурия шаҳри Катнани  эгаллаб,  Кархимеш  шаҳри билан иттифоқ тузган.  Жанубда Бобил ва Эшнунна  давлатлари билан тинч-тотув яшаган.  Подшо Хаммурапи замонида Осурия Бобил қўл остига  тушиб қолган.  Шундай қилиб, эр.ав.  Х1Х-ХУ111 асрларда  Осурия  Олд Осиёдаги  анча кучли давлатга айланган.  Эр.ав.  ХУ1 аср охирида  Осурия  Митаний давлатига қарам бўлиб қолган.  Хетт давлати бу даврда  анча кучайган ва натижада  Осур савдогарлари  Кичик Осиёда  ва умуман ғарбдан сиқиб чиқарилган.  

      Эр.ав.  ХУ асрда  осурияликлар  ўз давлатлари  қудратини дипломатик  йўллар билан  тиклашга уринган.  Шу мақсадда  Хетт, Митаний ва бобил  подшоларига қарши  Миср билан иттифоқ тузган.  Миср фиръавнлари  Аменхотеп 111 ва  Эхнатон Осурия  подшолари  Ашшурнадин ва Ашшур-убаллит 1  (эр.ав. ХУ аср охири Х1У аср)  дўстона алоқа боғлаган.  

      Адад-Нерари 1,  Самманар 1 ва Тукулти-Нирурти 1  (эр.ав. 1307-1208 йй)  даврларида  Ўрта Осурия подшолиги  гуллаб яшнаган.  Митаний давлатини қарам қилган, Сурияга ғалабали юришлар қилинган. Осуриянинг  бу ғалабалари  Бобил ва Хетт  давлатлари манфаатлари  зид келган, улар Осурияга қарши  иттифоқ тузган.  Тинимсиз урушлар олиб борган  Осурия  эр.ав. Х11  асрда  тушкунликка  юз тутган, аммо  подшо Тиглатпаласар 1  Оссурия  шуҳратини  бир оз тиклаган.  Чунки бу даврда  қудратли  Хетт давлати ҳалокатга  учраган, Мисрда тарқоқлик ҳукм  сураётган эди.  Тиглатпаласар 1  бу даврда  Шимолий Сурия ва Шимолий Финикияни босиб олган.  Кичик Осиёга кўплаб  юришлар уюштирган ва Қора денгиз бўйига  Чорох дарёси  ҳавзасигача борган. Бу ердаги   наири қабилалари  қаршилик кўрсата олмаган.  Тиглатпаласар 1  Финикия  кемаларига чиқиб, намойишкорона  дельфин ови қилган.  Бобилга қарши бир неча марта ғалабали  юришлар қилган, Бобил  унга тобе бўлиб турган.  

     Эр.ав.  Х1  асрда Олд Осиёда ҳалқаро  вазият ўзгарган. Ҳалқларнинг даҳшатли  буюк  кўчиши бошланган.  Арабистон чўлларидан  Сурия  чўли орқали  кўчманчи  семит қабилалари -  арамейлар  оқиб кела бошлаган, бу ердаги  давлатларни бирин-кетин босиб олиб, семитлаштира бошлаган. Осурларнинг  таянч  пунктлари ҳам  улар қўлига ўтиб қолган.  Аромейлар  аста-секин ўтроқ ҳаётга кўчиб, ўз давлатларини барпо қилган. Улар орасида  Дамашқ подшолигини   ажратиб кўрсатиш мумкин. Дамашқ Иккидарё  оралиғидан  Мисрга, Арабистон  чўлидан  Ўрта ер денгизига  борадиган йўлларни  ўз қўлига олган.  Финикия савдо шаҳарларини Дамашқ вино, оппоқ жун билан таъминлаган. Металлсозлик  кучайган  Дамашқ шаштирлари  ғоят катта  шуҳрат  қозонган.   Арамейларнинг  буюк кўчишларидан кейин Осурия тушкунликка юз тутган  ва бу тушкунлик  салкам  аср  (Х1-Х асрлар эр.ав)  давом этган.  Кейинги йилномачилар Осур шаҳар ва қишлоқлари ҳувиллаб қолганлигини ёзиб қолдирганлар.  Ўрта Осур  подшолиги  даври ички  муносабатлари  ҳақида  жуда  кам маълумотлар  сақланиб қолган.  «Ўрта Осур қонунлари»  деб аталувчи  қонунлар тўпламини  парчалари сақланиб қолган.  Бу қонунлар эр.ав. 11 минг йилликда тузилган.  Эр.ав.  11 минг йилликдаги  Осурия патриархал  оила негизлари анча  кучли ва қаттиқ сақланган.  Осур  қонунлари  хотин-қизларнинг ҳуқуқини  ҳимоя қилмаган  дейиш мумкин, осур аёли эридан  берухсат  рўзғордаги  мулкни бошқара олмаган.  Агар хотин бирон нарсани  уйдан олиб чиқса, бу ўғри ҳисобланиб  эри унинг қулоқларини кесишга ҳақли бўлган.  Осур аёли эри ўлгандан кейин  ҳам унинг оиласи ихтиёрида қолган   ва эрининг қариндошларидан бирига тегишга мажбур бўлган.  

      Судхўр  қарздор кишининг  оиласидаги кичик ва тобе  аъзоларини қарзини узгунча  қул қилиб сақлайверган.  (Хаммурапида бунга  йўл қўйилмаган).  Қишлоқ  жамоаси  муҳим  роль уйнаган. Бир қанча  чеклашга қарамай, жамоа аъзолари  чек ерларини сотишга йўл топишган.  Қашшоқлашган жамоа аъзолари  батраклари ва  қулларга айланган.  

Эр.ав.  Х аср охирига  келиб Осурияда   орамей қабилалари  босқини  нтижада юз берган тушкунликка барҳам берилди.  Арамей  қабилалари  ўтроқлашиб маҳаллий аҳолига сингиб кетди.  Темир қуролларидан кенг  фойдаланишга ўтилиши билан ишлаб чиқариш самарадорлиги ортди.  Савдо-сотиқ жонланди,  ҳарбий задогонлар  фаоллашди.  Мамлакат иқтисодий ва ҳарбий қудратининг  тикланиши,  сиёсий барқарорлик  ва жипсликнинг  таъминланиши натижасида  Осурия  ўз тарихининг  эр.ав. Х-У11 асрларни  ўз ичига олган янги осур даврига  қадам қўйди.  

     Эр.ав. 1 минг йиллик бошларида  ҳалқаро вазият ўзгарди. Осуриянинг кучайишига шароит тўсқинлик қиладиган йирик давлатлар тушкунликка учради.  Бу даврга келиб Олд Осиёдаги  қудратли Митаний ва Хетт  подшоликлари  йўқ бўлиб кетган эди.  Мисрда тарқоқлик ҳукм сурарди.  Унинг  аввал ливияликлар, сўнгра  жанубдан Эфиопияни истило қилишга киришган эди.  Бобил тушкунликни бошидан кечирмоқда  эди.  Халқаро сиёсат  саҳнасига  янги Урарту, Лидия каби  давлатлар чиқди.  Айниқса,  Осурия давлати  кучайиб кетди.  У бутун  Олд Осиёни  ва Мисрни босиб олиб ниҳоятда  қудратли, дунёни  титратган ҳарбий  державага айланди.  

    Осуриянинг қудратли  давлатга айланишида  ҳарбий задагонларнинг  роли катта бўлган.  Улар яхши қуролланган, мунтазам кўп сонлик қўшин тузган.  Жанг аравалари билан бирга отлиқ  қисмни  ҳам ташкил этган.  Жанг қуролларини  темирдан ясашган. Серсув  дарёлардан ўтиш учун  махсус ҳаво тўлдирилган мешлар устига  ёғоч тўшамалари  солиб  вқтинчалик  кўприклар  қурганлар.  Осурлар  қалъа  қуриш техникасини мукаммал эгаллаган.  Қалъа  ва минораларни  эса махсус  қалқонлар билан  пана қилинган  тарана воситасида  қулатганлар.  Сўнгра осурлар жаҳон тарихида  биринчи бўлиб девор тешар  қуроллар ишлатганлар. Тош ўқлар,  ёниб турган татрон туваклардан  жангларда фойдаланган. Осур  қўшинида интизом жуда  қаттиқ бўлган.  Мағлубларни оғир қийноқларга  солганлар.  Тирик кишининг терисини  шилиш, кўзини ўйиш, игани тешиб  арқон ўтказиб судраш кабилар  бўйсундирилган халқларни  жазолашнинг  оддий усуллари бўлган. Шунга қарамай  Осурия истебдодига  қарши тинимсиз  қўзғолонлар бўлиб турган.  

      Эр.ав.  1Х  асрда  Осурия аввал  бой берилган  ўз ҳудудларини қайтариб олган.  Сўнгра  Сурия, Финикия ва Кичик Осиёга  бостириб кирган.  Улардан кўплаб  ўлжа, хирож, тортиқлар, йниқса  темур рудаси келтирилган.  

       Осурияга  Дамашқ  подшолиги  қаттиқ қаршилик кўрсатган  ва  Осурияга қарши иттифоқ тузган.  Эр.ав. 853 йилда  Орант дарёси бўйидаги  Каркара шаҳри  ёнида қаттиқ жанг бўлган. Салманасар 111  (эр.ав. 859-824 йй)  мен ғолиб бўлдим,  14 000  душманни қириб ташладим  деб отган бўлсада, орқага  қайтиб кетган.  Дамашқ ва Исроил  подшолари   Иордан дарёси  шарқидаги ерлар учун жанжаллашиб қолишгач,  Салманасар 111  Дамашққа  яна  юриш қилиб, ола олмаган, аммо атрофини вайрон қилиб, уни жуда кучсизлантирган  ва қўшини билан  Ўрта денгиз қирғоқларига  ўтиб кетган.  Тир, Сидан  ва Исроил  подшолари  осур подшосига  совға-саломлар юбориб, уни тан олганлар.  

        Салманасар 111 ва унинг  ворислари  Бобилда ўз  таъсирини дипломатик йўллар билан  оширишга уринган. Бобил тахтида  Осурия подшоси  томонидан қўйилган кишилар ўтирган.  

      Салманасар 111  Урарту билан  узоқ урушлар олиб борган. Ҳатто у Урарту  пойтахтини  эгаллаган, подшо эса Араму  қочиб кетган.  Урартуликлар  1Х асрда  Осурияга   қарши мудофаа  урушлари олиб борган бўлсалар, У111  асрда Урарту  яна кучайган.  Урарту  подшоси  Ариштининг  вориси  Сардур 11  Осурияга  қақшатқич зарбалар берган.  

     Эр.ав.  У111 асрда  Осуриянинг ички ва ташқи аҳволи  оғирлашган. Ана шу қийинчиликларни  осур қулдорлик  жамияти енгиб, яна юз йилча гуллаб яшнаган. Сулола  алмашуви  бу мушкулни енгиллатган.  Давлат тўнтариши натижасида  янги сулолани бошлаб берган.  Тиглатпаласар 111  ҳокимият  тепасига келган. У мамлакатдаги  норозиликларни  ҳисобга олиб, эски задогонларга  зарба берган.  Ҳар ҳолда ўзи ва вориси  Салманар У  катта  ислоҳотлар ўтказиб,  вақтинчалик бўлсада  Осурия давлатини  мустаҳкамлаган. Осурия учинчи марта юксалган. Бир қанча муҳим ислоҳотлар  ўтказган.  Тиглатпаласар 111  қўшинни тубдан қайта қурган. Давлат қарамоғидаги  жангчилардан  «подшо полки»ни  тузган.  Илгари қўшин  халқ  лашкари  ҳисобланган.  Тиглатпаласар 111  ҳарбий хизматчига  ер берган,  жангчи шу ҳисобдан ўзини  кийим-бош, қурол-яроқ  билан  таъминлаган.  «Подшо полки»ни  ҳукмдор таъминлаган.  Қўшин енгил ва оғир  қуролланган турларга ажратилган, бир хил қуролланган жангчилар сони ортган, улар  ўқ-ёй билан,  оғир қуроллилар найза ва қилич билан қуролланган.  Қўшин таркибига камбағал ва ўрта ҳол кишилар кўплаб киритилган, пиёдалар сони ортган.  1Х  асрдан бошлаб  отлиқлар роли ортган, осур қўшинининг  зарбдор қисмини  жанг аравалари ташкил  этган.  

       Маъмурият  ислоҳат ўтказиб,  вилоятлар сони кўпайтирилган, уларни подшонинг ишончли вакиллари идора қилган.  Давлат аппарати ихчамлаштирилган. Салманасар У  мамлакат пойтахти  Ашшурнинг  имтиёзларини бекор қилишга уринган. Фитна натижаси  у тахтдан туширилган, ўрнига қариндоши  Саргон 11 ни  ўтқазишган.  Тиглатпаласар 111  ва унинг ворислари актив ташқи  сиёсат олиб борган. Аосий эътиборни  шимолга қаратган. Урарту подшоси  Сардур 11 ни  Арпад ёнида  тор-мор қилиб Суриядан суриб чиқарган. Шарқда  Эрон тупроғига  ҳам ғалабали  юришлар қилгн. Бу даврда Осуриянинг  азалий душмани  Дамашқ подшолиги  тор-мор қилиниб, шаҳар аҳолиси  янги ерга  кўчирилган. Исроил подшолиги  кўп еридан  ажралган ва хирож ҳам тўлаган.  Финикиянинг  бой свдо шаҳарлари  Тир подшоси Осурияга жуда кўп олтин бериб қутулиб қолган.  Тиглатпаласар 111 Бобилни тўғридан-тўғри  босиб ола олмай, ўзини бошқа ном билан Бобил подшоси деб  эълон қилган.  (Пули номи билан).  Саргон 11  истилочилик сиёсатини давом эттирган. Исроил подшолиги пойтахти Самарияни харобазорга айлантирган. Сурия ва Фаластиннинг  кўп қисми  Осурияга қарайдиган кичик-кичик вилоятларга бўлинган. Эр.ав.  714 йилда  Саргон 11  Урартуга  яна зарба берган, пойтахти  Тушпага зарар бермаган, лекин муқаддас шаҳри  Мусасирни  ишғол қилган.  Подшоларнинг қимматбаҳо нарсалари  сақланаётган худо Халди  ибодатхонаси талаган. Урарту подшоси  Русо 1  мағлуб бўлгач, ўзини ўлдирган, энди Урартуликлар Осурия билан тинч яшашга уринганлар. чунКи  Азов денгиз қирғоқларидан  киммерийлар бостириб келаётган эди.  Киммерийлар  Кавказдан ўтиб  Кичик Осиёга ўтиб,  Эгей денгизи қирғоқларига ўтиб кетган.  Осурия  Бобилда  ва Шарқий Ўрта денгизда  устунлик учун курашни давом эттирган.  Бобилда маҳаллий  кучлрга қарши  курашишга қараганда, уни босиб олишга урингн, ғарбдан келгн халдейлар ва эламликларга қарши  курашиш қийин бўлган. Бобилдаги ҳукрон доиралар орасида  Осурия тарафдорлари иккинчи томонда  элам ва халдейлар  тарафдорлари ўзаро курашганлар, давлат тўнтаришлари бўлиб турган.  Саргон 11  ва унинг ўғли  Синахреб Бобилдаги Осурияга қарши  гуоруҳларга қарши бир неча марта юриш қилган.  Синахериб  қаттиқ ғазабланиб, эр.ав. 689 йилда  Бобилни ер билан яксон қилиб ташлаган. Унинг  ўғли Асархаддан  Бобил билан тинч муносабатлар ўрнатган. Умуман Бобил Осурия  ҳарбий державаси  таркибидаги подшолик бўлиб қолаверган.  Ғарбда  Синахериб ҳам Асархаддан ҳам  Мисрга қарши қаттиқ кураш олиб борган.  Миср Осурияга қарши ҳар қандай қўзғолонни қўллаган.  Синахериб Финикия қирғоқларида мустаҳкамланиб олиб, Яҳудий подшолигини вайрон қилган.  Қуддусни ишғол қила олмаган.  Асархаддан шимол, шарқ ва жанубда  хавфсизлигини мустаҳкамлагач, бевосита Мисрга қарши  эр.ав.  671 йилда юриш бошлаган ва босиб олган.  Маҳаллий ҳокимларнинг ҳокимиятига тегинмаган. Улардан фойдаланиб энг хавфли  Эфиопия  сулоласига қарши курашмоқчи бўлган.  Осурия давлати ўз қудратининг чўққисига чиққан. Унинг ерлари  Загрос тоғларидан Ўрта денгиз ва  Нил водийсигача чўзилган, лекин бу территорияни  жипслаштиришга муяссар бўла олмаганлар.  Бутун-бутун халқларни бир жойдан иккинчи жойга кўчиришлар, ҳайдашлар натижа бермаган.  Мамлакатда доимий ва маҳкам алоқалар бўлмаган. Осур давлати таркибидаги  халқлар тили, маданияти ва иқтисодий тараққиёти жиҳатидан бир-бирларидан  тафовути катта бўлган. Мана шу заиф томонларнинг  бари энг сўнгги  ва атоқли осур ҳукмдори  Ашшурбанипал даврида (эр.ав.  669-630 йй)  яққол намоён бўлган.  У актив ташқи сиёсат юритган. Ашшурбанипални Миср ва Бобил безовта қилган, ҳарбий кучларига ишонмасдан мураккаб дипломатик усуллардан фойдаланган. У Мисрга икки марта қўшин юборган ва иккинчи мартасида Фивани тор-мор келтирган. Ашшурбанипал  Миср жанубида ҳукмронлик қилган эфиоплардан  хавфсираган, шу сабабли  Шимолий Миср подшоларини, айниқса  Саис  ҳукмдорларига  таянишга уринган, лекин бу сиёсат ўзини оқламаган.      Саис  ҳукмдори  Псамметих  Осуриянинг  ёрдамидан фойдаланган, вақти келганда  осурларга ҳам, эфиопларга ҳам  бўйсунмай ўзини мустақил деб эълон қилган.  Ашшурбанипал  шимолий чегарасидан хавфсирай бошлаган. Кавказ томонлардан аввалроқ келган киммерийлар кетидан скифлар хавфи пайдо бўлган. Киммерийлар Кичик Осиёдан  Эгей ва Ўрта денгизга чиқишга  уринган.  Киммерийларга қарши  Лидия давлати билан иттифоқ бўлган, лекин Мисрнинг  иттифоқдан чиқиши ишни бузган.  Псамметих Лидия подшоси  Гигес билан яқинлашган. Осурия ҳарбий  ёрдамига эхтиёж бўлмагач, Осуриядан қўрқиб, унга бўйсунишни  истамаганлар.  Киммерийлар  Лидияни заифлаштирган.  

      Жанубдаги аҳвол оғирлашган, Бобил билан алоқани  яхшилашга уринган, Бобил тахтини укаси  Шамашшумукинга  топширган. Дастлаб ака-ука аҳил  бўлган, кейинчалик  Бобил подшоси  тўла мустақилликка эришиб, Осурия  назоратини  йўқотиш ниятида  Элам билан яқинлашган ва акасига қарши  қўзғолон бошлаган. Осурияга қарши даҳшатли  иттифоқ вужудга келган. Бу иттифоққа Мидия ва Сурия чўлларидаги  кўчманчи араб қабилалари ҳам жалб этилган.  Финикия  шаҳри Тир қўлдан кетиб Ўрта денгизга борадиган йўл хавф остида қолган. Ашшурбанипал  бу хабарлардан  эсон-омон чиқиб олган.  У Бобилни ишғол қилган ва қаттиқ тор-мор  келтирилган.  Укаси  ёнғинда қолиб ҳалок бўлган, шаҳар вайрон қилинган. Элам билан уруш  ўн йил давом этган ва Элам пойтахти Суза ишғол қилинган, шаҳар обдон вайрон қилинган.  Аммо Жанубдаги  бу кураш  Осурия давлатини  ҳолдан тойдирган. Ашшурбанипал  ғарбга қилган юришида  Тир ва  Аккагача келган, бу шаҳарларни тинчитиб орқага қайтган. Чунки Мисрга  қайтариб олишни  ва Кичик осиёга  кириб боришни  хаёл қилиши ҳам мумкин бўлмаган. Шимолдан скифлар хужум бошлаб, Сурия ва Фаластинни  тор-мор қилган, бу ердаги Осурия  ҳукмронлигига  тамомила  путур етказган ва  улар Миср чегараларига етиб келган.  Миср  фиръавнни  Псамметих  скифларни  кўп совғалар бериб ортга қайтарган. Скифлар босқинидан  энг кўп Осурия  зарар кўрган.   Осурия заифлаша бошлаган, Ээламни Осурия тор-мор қилган пайтда  Эрон қабилаларини бирлаштириб  кучайиб кетган.  Мидия  Иккидарё оралиғининг  шарқидаги кучли давлатга айланган.  

      Эр.ав.  626 йилда Халдей ҳокими  Набупаласар Бобилда ҳокимиятни қўлга олиб, уни мустақил деб эълон қилган.  Набупаласар  Мидия подшоси  Киакбар  билан иттифоқ тузиб, эр.ав.  615 йилда  Оссурияга икки томондан  ҳужум бошлаган. Улар ашшурни ишғол қилиб, Синахериб  замонидан бошлаб  Осурия пойтахти бўлган  Ниневияга томон йўл олган, 612 йилда  уни ишғол қилиб  осур подшоларининг  саройига ўт қўйганлар.  Ашшурбанипал  кутубхонаси  вайрон бўлган.  “Сопол китоблар”  ер остида қолиб кетган.  Эрамизнинг  Х1Х асрида бу китобларни инглиз  археологлари  топиб олгунча  икки ярим минг йил ер тагида ётган экан.  

      Осур армиясининг  қолдиқлари ғарбга  Харран шаҳрига  томон чекинган, кейин Фрот бўйидаги  Кархемишг томон кетган.  Кутилмаганда  Миср фиръавни  кучая бошлаган.  Бобил ва мидиядан қўрқиб, енгилган Осурия  қўшинига иттифоқчига  айланган.  Яқиндагина рақиб бўлган бу икки давлат иттифоқчи  тутинганлар. Эр.ав.  605 йилда  Бобил шаҳзодаси  Навуходаносар  мидияликларни ёрдами билан Миср-Осур  қўшинини  Кархемиш ёнида бўлган жангда тор-мор келтирган. Шу зарбаждан кейин осурияликлар  ўзини ўнглай олмаганлар ва арамей  қабилаларига  аралашиб сингиб кетган, уларнинг тилини ҳам  қабул қилганлар.   Шундай қилиб, Осурия  ҳарбий державаси  ҳалок бўлган.      

     Осуриянинг  босқинчилик  сиёсати  натижасида  ер майдонлари ва  яйловлар кескин кўпайди.  Плуг  такомиллаштирилган, сувғориш  тармоқлари  ва сув  таъминоти  яхшиланган.  Боғдорчилик, чорвачилик  ривожланган.  Арабистонда  туялар  келтирилган.  Темирдан  фойдаланиш  хўжаликнинг  ривожланишига  жиддий  таъсир  этган.  Кўплаб  ўлжалар, жумладан  асирлар келтирилиши ҳам  иқтисодий  юксалишга  таъсир этган.  Доимий  урушлар албатта иқтисодиётнинг  заифлашувига  ҳам  сабаб бўлган.  

     Осур  жамиятида  ҳарбийлар, коҳинлар,  савдо аҳли  давлат  ҳокимияти билан маҳкам  боғланган, бойлик ва имтиёзларга эга бўлган  ҳукмрон синфни  ташкил этган.  Улар  орасида  доимо  ҳокимиятда  мустаҳкам мавқе  эгаллаш  учун  курашлар  бўлиб турган.  

      Осур жамиятидаги  қуйи синф  асосан эркин кичик  ишлаб чиқарувчилар: жамоачи  деҳқонлар, ҳунармандлардан иборат бўлиб, улар  хазинасига қишлоқ хўжалик маҳсулотлари, чорва моллари ҳамда  кумуш пул шаклида  солиқ тўлаганлар, ҳамда  ҳарбий,  қурилиш  йўл  сувгориш тармоқларини таъмирлаш, қуриш мажбуриятларини  адо  этишган.  Осур  жамиятининг  энг қуйи  табақасини  кўчириб  келтирилганлар, асирлар ва қуллар ташкил этган.   Осурияда  солиқлар  ва мажбуриятлар  оғир бўлганлигидан  деҳқонлар  тоғларга, қўшни  мамлакатларга  қочиб турган.  Осурия  давлатининг  сўнгги  даврида  шарқ мустабидлиги  кучайган. Подшо  қўлида  дунёвий, ҳарбий ва диний  ҳуқуқлар тўлиқ  мужассамлашган.  Подшолар  ниҳоятда улуғланган.  Масалан:  «Асархаддан, улуғ шоҳ,  қудратли шоҳ,  бутун ер юзининг подшоси, Осурия подшоси, Бобил  ҳукмдори, Шумер ва Аккад  подшоси...».   

      Подшо  ҳокимияти  қўшинга ва катта маъмурий  идорага таянган, унда  ҳарбий  ва молиявий  идоралар  етакчи ўринда турган.  Эр.ав.  У111-У11  асрларда Осурия  ҳарбий қудратга таянган.  Босиб олинган ҳудудлар  Осуриянинг таркибий  қисми ҳисобланган.  Мамлакат вилоятларга бўлинган бўлиб, улар подшо томонидан тайинланган ноиблар, амалдорлар  томонидан идора  қилинган. У ерларда  осур  ҳарбий  қисмлари  тартиб интизом ўрнатиб турган.  Айрим  ҳудудларда  вассал  подшолар сақланиб қолган.  Улар  Осурияга  хирож ва жой солиқлари тўлаб турган (Финикия, Исроил ва бошқалар).  Осуриядан  узоқда  кучли аммо  қарам  бўлган  Урарту, Лидия, Миср, Мидия, Элам  каби  мамлакатлар  мустақиллигини сақлаб  қолганлар.  

      Ташқи  жиҳатдан  қараганда  Осурия  қудратли  кўринсада  ич-ичидан чириган,  мустаҳкам  бўлмаган  сиёсий  қуруқ давлат эди.  Шу боис  эр.ав.  У11 аср охирида  Осурия  ташқи  душманлар  томонидан  мағлубиятга  учратилган ва бутунлай  тарқалиб кетган.  Осурлар  ўзларини  қайта тиклай олмасдан,  арамей  қабилаларига  аралашиб, сингиб кетган.  


Эр.ав. Х111 аср охирига  келиб Бобил  иқтисодий  ва сиёсий  тушкунликка  учради.  Қўшнилари Осурия ва Элам  томонидан  тайинланган ноиб  бошқара бошлаган. Эламга  қарши курашга  Исин  шаҳри  бошчилик  қилган. Навуходоносор 1 (эр.ав. 1126-1105) даврида  Бобил қисқа  муддат  гуллаб яшнаган. У Элам  қўшинини тор-мор  қилиб, у мамлакатни  забт этган. Шундан сўнгги уч аср  давомида  Элам ҳақида  манбаларда  маълумотлар  учрамайди.  


Эр.ав. 1Х аср ўрталарида  Фрот дарёси  ғарбидан Бобил  ва Осурияга  арамей  қабилалари бостириб  келган.  Улар кўчманчиларга қарши бирлашган. Эр.ав. У111 аср  охирига  келиб, арамей  қабилалари  Бобилнинг  ғарбий ва  шимолий  чегараларида  ўрнашиб олган.  Шу  қабилалардан  бири  халдейлар  (халду)  бир неча аср  мобайнида  Бобил тарихида  мухим роль  уйнаган. Халдейлар  ҳақида  маълумот  Осурия  подшоси  Ашшурнациронапал 11  анналларида  учрайди ва  уларда  эр.ав.  878 йил  санаси  қайд этилган. Халдейлар  форс  қўлтиғи қирғоғида,  Дажла  ва Фрот  дарёлари  қуйилишидаги  ботқоқликлар  ва кўллар  жойлашган  ҳудудда  яшаган. 


Эр.ав. У111 асрдан  бошлаб Осурия  Бобилга  жиддий  хавф  солган ва  мамлакатнинг  шимолини  эгаллаб  олган.  Эр.ав. 744 йилда Тиглатпаласар 111 Бобилни босиб  олгач,  халдейлар  қабиласига ҳам  зарба берган. Бобил  Осурияга қарам  подшолик бўлиб қолган. Кохинлар, савдогарлар, амалдорлар  Осурияни  қўллаб-қувватлаган. Аҳолининг  қуйи  табақалари  асосан  халдейлар  осурларга  қарши  кураш олиб борган. 


Саргон 11 дастлаб Бобилни ўз  қўлида сақлаб қола олмаган. Халдейлар дохийси  Бит-Якин  Мардук-апла-иддин 11  Бобилни  эгаллаб,  ўзини подшо деб эълон қилган.  У Элам билан  шартнома  тузган. Элам эр.ав.  720 йилда осурлар устидан ғалабага эришган. Бит-Якин  Мардук-апла-иддин  Бобилда  эр.ав.  721-710  йилларда  подшолик қилган. Эр.ав. 710 йилда Саргон 11  Эламга қарши  ғалабали юриш  қилган, кейин Бобилни  босиб олиб, унинг тахтига  тантана билан чиққан. 


Эр.ав.  705  йилда Осурия  тахтига Синахреб  чиққач,  Бит-Якин  Мардук-апла-иддин  унга қарши кучли  иттифоқ тузган.  Бу иттифоқга  Яхудия,  Финикия шаҳарлари, Элам бир қатор  орамей қабилалари кирган. Халдейлар дохийси   эр.ав.  703  йилда Бобилни қайтариб олган, аммо дипломатик  ва ҳарбий мағлубиятларга  учрагандан  сўнг, Бобилни ташлаб  кетган. Эр.ав.  692  йилда Бобилда яна қўзғолон  бўлган. Эр.ав.  690 йилда  Синахреб  Бобилни қамал қилган  ва бир йилдан сўнг  шаҳар таслим  бўлган.  Шаҳар қаттиқ таланган ва  батамом вайрон  қилинган ва сувга  бостирилган, аҳолиси қириб ташланган, омон қолган қисми  қул қилиб сотиб юборилган. Шундан  кейин Бобил  Осуриянинг  бир вилояти  бўлиб қолган. 


Осуриянинг янги подшоси  Асархаддон  Бобилни  тиклаш, омон  қолганларга  қайтишига  рухсат берган. Асархаддон  вафотидан  олдин  эр.ав. 669 йилда  Осурияни  ўз ўғилларига  бўлиб берган. Бобил  Ашшурбаниполга теккан. Бобил  Осурияга  қарам подшоликка айлантирилган, унинг тахтига Шамаш-шуммукин  чиққан.  Эр.ав. 652  йилда  Шамаш-шум-мукин  Миср, Элам, Суриядаги  қабилалар, араблар, орамейлар билан Осурияга  қарши  иттифоқ тузган. Осурия  қўшинлари  эр.ав.  648 йилда  Бобилни эгаллаган, Шамаш-шум-мукин  ва унинг ҳимоячилари  ҳалок  бўлишган. Шаҳар  халқи қаттиқ  жазоланган. 


Бобилда озодлик  кураши  тинмасдан  давом  этаверган. Эр.ав. 626 йилда  Осурияга  қарши бошланган  қўзғолонга халдейларнинг  дохийси  Набопаласар  бошчилик қилган.  У дастлаб мамлакат  унинг томонига  ўтган. У ўзини  подшо деб  эълон қилиб  Бобилда  халдейлар  сулоласига  асос солган. 


Эр.ав.  616  йилда Урук  ва Ниппур  босиб олинган.  Эр.ав. 614  йилда Мидия  давлати  Осуриянинг  Арапху  вилоятини босиб  олиб,  Ниневияни  қамал қилган, аммо уни  эгаллай  олмаган  бўлсада,  Ашшурни  забт  этган.  Шу пайтда  Набопаласар  қўшини билан  тузган.  Набопаласар  ўғли  Навухудоносарга   Мидия подшоси  Кияскарнинг   қизини олиб берган. Эр.ав.  612 йилда  Мидия, Бобил ва  скифлар қўшини  Ниневияни  ишғол қилишган.   Осур қўшинларининг   қолган бир қисми  Харран шаҳри  ёнида эр.ав.  609 йилда  Набопаласар томонидан тор-мор  қилинган.  Шу йили Бобилнинг  кўп асрлар давомида  Осурияга қарши  кураши ғалаба билан якунланган. Осуриянинг  асл ерлари  Мидияга,  Иккидарё  оралиғининг асосий  қисми Бобил  қўлига ўтган. 


Шундай қилиб,  эр.ав. У11  аср охирига   келиб,  қудратли  Осурия  ҳарбий салтанати  батамом  тор-мор  қилингач, Яқин  Шарқда  қудратли  учта давлат:  Миср, Бобил ва Мидия   қолган.   Кичик Осиёдаги Лидия ва Киликия  давлатлари ҳам  анча кучли  давлатлар  эди.  Бобил Мидия билан  иттифоққа таяниб,  ҳарбий ғалабаларни   давом эттирган.  Фротнинг ғарбидаги осурлар  қўлида бўлган  ерларни, Сурия  ва Фаластинни ҳам босиб олишга  уринган. Бу ҳудудда  Миср билан  Бобилнинг  манфаатдорлари тўқнашган. Набопаласар  эр.ав. 607  йилда  ўғли Навухудонасар  бошчилигида  катта қўшинни  Фрот дарёси  бўйидаги  Кархемиш  шаҳрини эгаллаш учун юборади. Бу ерда  Мисрнинг қўшини бор эди. Эр.ав.  605 йилда жуда  қаттиқ жангда Миср қўшини  енгилган. Бобил қўшини  тезда Сурия ва  Фаластинни  осонгина  босиб олган. Шундан сўнг  Бобил ва Ўрта Ер денгизи  қирғоқларига  чиқадиган йўлларни  қўлга киритган.  


Набопаласар  вафотидан   сўнг  эр.ав.  605 йилда  унинг ўғли  Навухудонасар 11 Бобил тахтига  ўтирган. У эр.ав.  605 йилдаёқ  ғарбга юриш бошланиб,   Финикиянинг  Аскалон  шаҳрини босиб олган,  эр.ав. 598  йилда  Шимолий Арабистонга  юриш қилиб,  у ердан  ўтадиган энг муҳим  савдо йўлларини  устидан назорат  ўрнатган. 


Шу вақтдан  Бобил таркибида  бўлган  Яхудия  Мисрнинг  қўллаб-қувватлаши  билан Бобилдан  ажралиб кетган. Навухудонасар 11  Яхудияга  эр.ав. 597 йилда  қўшин тортиб келган. Унинг пойтахти  Ируссалимни ишғол қилган. Шаҳардан 3000  кишини  Бобилга асир қилиб  олиб кетган. Аммо ғарбдаги  барқарор  вазиятни  сақлаб бўлмаган. Тинимсиз  қўзғолонлар  давом этаверган. Миср,  Газа, Тир ва Сидон каби  Финикия шаҳарларини  босиб олган  Яхудияда  Мисрга  таяниб  яна қўзғолон  бошланган. Бобил  Мисрни   бу райондан  четлатиб, эски чегараларини қайта тиклаган. Ируссалим  эр.ав.  587 йилда  яна ишғол қилинган. Навухудонасар 11 Яхудия   подшолигини  тарқатиб юборган. Пойтахти  аҳолисини  Иккидарё  оралиғининг  турли шаҳарларига  кўчирган. Сўнгра  Тир шаҳри  қамал  қилинган  13 йилдан  кейин эр.ав.  574 йилда  ишғол этилган. 


Навухудонасар 11  подшолиги  даврида  Бобил давлати  иқтисодий  ва маданий  жиҳатдан  юксалган. Бу даврда  Бобил шаҳри  Яқин Шаҳар  Фрот  дарёси  ҳамда  шаҳардан  ўтган иккита  катта канал  бўйида метрлик  кўприк  орқали боғланган. Шаҳарнинг бир четида  подшонинг  улкан саройи, иккинчи  томонида  Эсагила, яъни жуда  катта ибодатхона  қурилган бўлиб, бу иморат   сахни квадрат  бўлиб,  унинг  томонлари  400 метр бўлган. Ибодатхона  билан бир  ансамбл бўлиб  қурилган  (унинг жануб  томонидан) 91 метр  баландликка  бўй чўзган  етти  қаватли  зиккурат жойланган. «Библия»да «Бобил минораси» деб тилга олинган бу иморат  қадимдан етти  мўъжизанинг  бири саналиб  келинган.  Миноранинг тепасидаги  Бобилнинг бош худоси  Мардукка  ибодат  қилинадиган  саждагоҳга сирланган, ялтироқ  ғиштлардан  ясалган  зинапоялардан  чиқилган.  Минора  деворлари, шипи олтин билан   қопланган  ва   қимматбаҳо  тошлар билан безатилган. Минорадан   чиқишдан то  12 метр  баландликдаги маъбуда  Иштар дарвозасигача   бўлган эни  35 метрга  бўлган тош ётқизилган кўчада  диний маросимлар  ўтказилган. Иштар дарвозаси  афсонавий   ҳайвонлар тасвири билан безатилган. 


Подшо Навухудонасар 11 Бобилда  малика Амитида  шарафига бунёд  эттирган «Осма боғлар» ҳам етти  мўъжизанинг бири ҳисобланади.  Бу боғ маликага  ватани  тоғлик Мидия  манзарасини  эслатиб туриши лозим бўлган. Сиппар  шаҳри  яқинида  катта сув омборидан юзлаб  қилометрга каналлар  орқали  сув чиқарилган. Навухудонасар 11 даврида  Бобил мустаҳкам  қалъага  айланган. Шаҳар хом ва пишиқ  ғаштдан  терилган  икки қават девор билан  ўралган. Ташқи  деворнинг  баландлиги 8 метр,  қалинлиги  3,7  метр, айланаси  8,3 кмга тенг бўлган. Ички ва ташқи девор  ораси 12 метр бўлиб,   баландлиги 11-14 метр, қалинлиги 6,5 метр бўлган. Деворнинг  ҳар  20 метрида  мустаҳкамланган  минора бўлиб,  ундан  душманга ўқ узиш  мумкин бўлган. Ташқи деворнинг  сиртидан  20  метр узоқликда чуқур ва кенг  хандак қазилган ва ҳамда  у сувга  тўлдирилган. Шаҳарнинг  8 дарвозаси бўлиб, улар қўриқланган. 


Навуходонасар 11 вафотидан сўнг  (эр.ав. 562 йил) унинг  салохиятсиз ворислари даврида  Бобил аслзодалари  ва кохинлари давлат ишларига  аралашганлар. Арамей қабилаларидан  бирини бошлиғининг  ўғли  Набонид  (эр.ав. 556-539 йй) тахт учун курашда ғолиб чиққан. Онаси  Харран  шаҳридаги  Ой худоси  Син ибодатхонасининг  кохин бўлган.  Харран шаҳрини  Мидия босиб олгач, ўғлининг  олдига келган. Унинг  сиёсатига  кучли  таъсир этган. Набонид динга  таяниб  Бобилнинг  қудратини  оширишга  уринган.  Шу мақсадда Олд Осиёдаги  арамей  қабилаларини  бирлаштириш учун  Бобилнинг  бош худоси  Синни тарғиб  қилинган. Бобил  кохинлари  подшога  қарши  чиқишган. 


Эр.ав.  553 йилда  Мидия  билан Форс  подшолиги  ўртасида  уруш  бошланган. Мидия  ўз  қўшинини Харрандан  олиб кетган.  Набонид эса уни эгаллаган. Набонид  ғарбда  фаол ташқи  сиёсат  бошлаган. Шимолий  Арабистондаги  Тейма  шаҳрини босиб олган. Бу шаҳар  орқали  Мисрга  савдо йўли  ўтар эди.  Шу пайтда  Шарқда қудратли бир душман пайдо бўлди. У Мидия, Лидия  каби  кучли  давлатларни  босиб олиб,  шарқда  Ҳиндистонгача кириб борган  Ахмонийлар  давлати эди.  Бу давлат  билан уруш  чиқиши муқаррар  бўлиб қолгач, Набонид  Мисрга  қайтиб келган  ва мудофаага киришган.  Аммо  аҳволини  ўзгартириб  бўлмаган. Бобил  форслар  томонидан  турли   томондан  қушаб олинган.  Бобил  кохинлари  подшодан  норози  бўлиб,  ҳар қандай  душман  томонига  ўтишга тайёр турган.  Савдогарлар  йўлларнинг  форслар   қўлига ўтиб  кетганлигига  чидай  олмаётган эди.  Бобил аҳолиси  турли-туман  бўлиб, айниқса,  кўчирилган  халқлар  форсларни  ўз халоскорларидек  кутишган.  Бобил  қўшини  Арабистон  чўлларидаги  узоқ  урушдан  толиққан бўлиб, душманни қайтаришга  қодир эмас эди. 


Эр.ав.  539 йилда  Форслар  Бобилга  бостириб  кирган. Подшо  Навуходонасар 11  даврида  қурилган  мудофаа  иншоатларидан  унумли  фойдалана олмаганлар.  Набонид  асир  олинган. Бобил  подшолиги  икки  асрдан кўпроқ  Ахмонийлар  давлатининг мухим  бой  вилояти  бўлиб қолган. 


Бобил  жамияти  шаҳарларининг  тўла  ҳуқуқни  фуқаролари,  эркин,  аммо  фуқаролик  ҳуқуқларидан маҳрум  кишилар,  турли даражадаги  қарам кишилар  ва қуллардан иборат  бўлган. Тўла   ҳуқуқли  фуқаролар  халқ йиғини  аъзоси бўлиб, улар давлат  ва диний  амалдорлар бўлиб, кохинлар, мирзалар,  савдогарлар,  ҳунармандлар ва ер  эгалари бўлишган. Фуқаролик ҳуқуқлари бўлмаган эркин кишиларга  подшо  хизматидаги  колонистлар  (ер, сув олганлар)  ва чет эллик  хизматчилар  кирган.  Қарам кишиларга  ўз еридан  ажралган ва  давлат ибодатхона, мулкдорлар  ерида  яшаб ишлаб келаётган  одамлар кирган, улар қул  ҳисобланмаган. Бобилда қуллар  кўп сонли  бўлмаган, улар  ўз  хўжайинларининг  мулки ҳисобланган. Подшо  ва ибодатхоналар  юзлаб шаҳарларнинг  эса, асосан  3-5  қули бўлган.  Қул меҳнати  самара бермаса  хўжайин ўз қулига   эркин  хўжалик  юришга  рухсат  берган. Қул  хўжайин берган  мулкни юритиб, унга  оброк  тўлаб  турган.  Янги Бобил  подшолигида  қулнинг баҳоси  60-90 сикл бўлган.   Қарз эвазига  қуллик  эр.ав. 1 минг йилликда  Бобилда  анча чегараланган.  Карздорни қамаш  мумкин, аммо  қул қилиб  сота олмаган, қарздор  хотинини эмас,  фақат  ўғлини  гаровга бера  олган. 


Эр.ав. У11-1У  асрларда  Бобил  жамиятининг   асосий ишлаб  чиқариш  тармоғи  қишлоқ  хўжалиги  бўлган. Ерларнинг  асосий қисми   амалдорларига тегишли  бўлган. Кичик ер  эгаларининг  30 сотиҳдан   бир неча гектаргача ери бўлган.  Суғориладиган   майдонларда   деҳқончилик  қилинган. Каналлар  давлат,  баъзан  ибодатхоналар  ва шахслар  тегишли бўлган.  Кичик ер эгалари  ўз ерларида   ишлаган. Подшо,  ибодатхоналар  ва бойларнинг  ери   ижарага берилган. Ижара  ҳақи икки хил:  миқдори олдиндан тузилган  шартномага  ёки  ер сифатига  қараб,  ҳамда ҳосилнинг  1Ғ3,  2Ғ3  қисми  миқдорида  белгиланган. 


Ҳунармандчилик  анча ривожланган. Мисгарлар, темирчилар, тўқувчилар, нонвойлар  ўз маҳсулотларини   бозорда сотишган ёки  буюртмага тайёрлашган. Бобил форслар  томонидан  истило қилингач,  дароий  яъни, дариқдан  фойдаланилган, аммо Ахмонийлар давлатининг бошқа  сатрапликларидаги  каби Бобилда ҳам  зарб этилган танга  эмас,  қуймалардан  фойдаланилган. Бобил  энг бой   сатраплик  бўлиб,  Ахмонийлар  хазинасига  йилига  1000 талант  (30 тоннага яқин) кумуш тўлаган.  Бобил форслар  давлатида  ташқи савдода   фаол иштирок этган. Шарқ  ва жанубдаги  мамлакат  ва Ўрта  Ер  денгизи  шарқий  қирғоқлари ўртасидаги  савдода  Бобил воситачилик   қилган.  Форслар ҳукмронлиги  халқ  вакиллари  форслар, эламликлар, лидияликлар, мисрликлар,  фригияликлар  келиб хизмат  қилган.  Улар  бу ерда  яшаб  қолиб,  турли  халқларнинг этник  ва маданияти  аралашуви  юз берди. 

5-МАВЗУ:  ҚАДИМГИ ИККИДАРЁ ОРАЛИҒИ  ХАЛҚЛАРИ МАДАНИЯТИ.  (2 соат)

Р Е Ж А: 

1. Ёзуви  ва адабиёти.

2. Меъморчилиги ва санъати.

3. Қадимги Иккидарё оралиғи  халқларининг   

4. Таълим тизими ва  илмий билимларнинг пайдо бўлиши. 

5. Қадимги Иккидарё оралиғи халқлари диний эътиқоди. 

Т А Я Н Ч    С Ў З Л А Р. 


Иккидарё  оралиғи халқларининг  диний қарашлари. Кўп худолик. Олам яратилиши ҳақидаги  шумерликларнинг  космогония назарияси. Миххатнинг  яратилиши ва  миххатнинг Олд Осиёга  ёйилиши. Шумер  адабиёти. Иккидарё оралиғи  адабиётининг  асосий  босқичлари.  «Гильгамиш ҳақида достон». Иккидарё  оралиғида таълим. Илмий билимларнинг вужудга келиши.  Меъморчилиги ва тасвирий  санъати. Иккидарё оралиғи  халқларининг  дунё маданияти хазинасига қўшган ҳиссаси. 

ФОЙДАЛАНИЛГАН АДАБИЁТЛАР: 

1. Авдиев В.И.  Қадимги Шарқ тарихи.  Т., 1964 й. 

2. История древнего Востока. М., 1979.,  стр 178-191. 

3. Фёдер Д.Г., Черкасова Е.И.  Қадимги дунё тарихи.  1-қисм. Т., 1974.  123-137 бетлар

4. Сломинский М.М. История древнего мира. М., 1970. стр  56-57. 

5. История древнего мира  в художественно-исторических  образах. М., 1978. стр  96-98. 

6. Хрестоматия  по истории древнего мира. М., 1991. стр 60-69. 

7. Кун С.Г  Мифология Ближнего Востока. М-1991г. 


Қадимги Иккидарё оралиғи маданияти у ерда яшаган халқлар  томонидан яратилган, унга илк  деҳқончилик қабилалари ва Шумер цивилизацияси мустақил  маданий тараққиёт йўлини очиб берган.  Қадимги Иккидарё  оралиғи маданияти  юксак даражага эришган, у Олд Осиё, Эрон ва  Ўрта Осиё  халқлари  маданиятининг  шаклланишига  ғоят  катта ижобий таъсир  этган. 


Иккидарё  оралиғи халқларининг меъморчилиги, санъати, адабиёти, ёзуви,  илмий билимлари бутун  қадимги Шарқ  халқлари учун намуна  бўлиб хизмат  қилган ва  жаҳон маданияти хазинасидан  муносиб ўрин олган. 


Қадимги Иккидарё оралиғи халқларининг динига  илк деҳқончилик  жамоаларининг  аёл  қиёфасидаги ҳосилдорлик  худоларга  сиғинишлари, табиат кучларини, жонли тасаввур этишлари, тотемизм дини ва  худоларнинг кўпчилигини антроморфик (одамсимон) қиёфага  киритилган.  Кейинчалик кохинлар диний  тасаввурларини  тизимга солган ва ҳамма худоларга атаб  ибодатхоналар  қуришган. Ҳар бир  шаҳар, қишлоқ ва маҳалла ўзининг  илоҳий хомийсига эга бўлган. Табиатдаги  қонуниятлар (кун билан  туннинг алмашиниши) хўжалик ҳаётидаги  асосий ўзгаришлар  (деҳқончилик, чорвачилик)нинг пайдо бўлиши, (техникавий  ихтиролар) худолар ҳаётидаги   воқеалар билан изоҳланган. Синфий  жамият  ва шаҳар-давлатларнинг пайдо бўлиши умумдавлат миқёсидаги  дин ва диний  маросимларни шакллантирган. 


Қадимги  шумерликлар  космогониянинг  мураккаб тизимини оламнинг пайдо  бўлиш ҳақидаги  диний таълимотни  ишлаб чиққанлар. Бу  афсонавий  таълимотга  кўра улкан аёл  қиёфасидаги  бирламчи океан  (шумерликлар Намму) сув тўфони  “хаост” бирламчи стихияли бўлган.  Океан тагида ғоят катта тоғ шаклида  қаттиқлик пайдо бўлган. Осмон худоси Ан  унинг чўққиси ҳисобланган, гардишсимон ясси таги эса  ер маъбудаси Ки  деб тасаввур этилган. Уларни жуфтлик деб  ҳисоблашган,  улардан  ҳаво худоси Энлил  туғилган. У ўсиб улғайгач, бу жой унга тор  бўлиб қолган ва бирламчи тоғни пичоқ билан кесиб  осмон отасини, яъни Анни онаси  ер маъбудаси Кидан  ажратиб қўйган. Ўша вақтдан бошлаб  Энлил ерни   идора қиладиган бўлган ва худолар авлодини  вужудга  келтирган. Ой худосининг  (шумерликларда Наннар,  аккадликларда Син) катта ўғли Қуёш  (шумерликларда Уту, аккадликларда Шамаш)  ва Венера планетасининг мабудаси Инанна эса  (аккадликлар  Иштар) ой  худосининг болалари бўлган. Инанна ердаги  ҳосилдорлик ва муҳаббат мабудаси ҳам бўлган. 


Шумерликлар ва  Ойни  Қуёшдан  қадимийроқ деб  ҳисоблаган, тунни  қоронғиликдан бошланадиган сутканинг  биринчи ярми деб эълон  қилишган. Шумер худолари  жуда оддий  ҳаёт кечиришган: ўт чайнашган, ариқдан  сув ичишган, уларнинг  кийимлари  бўлмаган. Энлил ва Энкининг амри  билан  худо  Лахар  қўй ва эчкиларни  яратган, унинг  синглиси Ашнан эса  биринчи донларни  ерга  туширган. Сўнгра  кийимлар тўқилган. Кейинчалик  донишмандлик худоси Энки лойдан  дастлабки одамларни яратган, улар ерни ишлашлари, қўйхоналарга қарашлари ва  осмондаги  хомийларини  барча нарсалар билан  таъминлашлари лозим бўлган. 


Бобил Иккидарё  оралиғининг  бош марказига  айлангач, бу афсона қайта ишланган.  Янги пойтахт  хомийси  худо - Мардук  оламнинг  марказида турган. 


Қулдорлар билан қуллар, бойлар билан  камбағаллар  ўртасидаги  социал  зиддият кескинлашган, уруғ ва қабилалар,  урф-одатлар  ўз кучини  йўқота  борган. Янги тартиблар муқаррар равишда  нариги  дунё охиратига кўчирилган. Олий Худо мустабид  ҳукуматга,  ҳуқуқга эга деб тушунилган. Худолар шарафига  қурбонликлар берилган. Қурбонликлар  ибодатхона ҳовлисида  бўлган қурбонгоҳга қўйилган.  Ундан кейин қурбонлик гўшт, нон ва бошқа  маҳсулотларнинг  бир қисмини  коҳинлар ва қавмлар еган. 


Эр.ав. 111 минг йилликдан бошлаб  одамларнинг  ўрнига қўзилар қурбонлик қилинган. Байрамларда санамларни ибодатхоналардан олиб чиқиб маросимларда  кўтариб юришган, безатилган қайиқларда каналлар бўйлаб олиб юрилган. Дуолар ўқилгач, жоду-афсунлар қилинганда найлар, чилтор (арфа)лар ва бошқа асбоблар чалинган. 


Аккад ёзуви  шумер ёзувига   асосланганлиги учун семит ёзувларида бўлмаган харфлар  усти ва остига  белгилар қўйиш  принципини  шумер ёзувидан  қабул қилган. Дажла ва Фрот  ҳавзасида  яшаган халқлар  ишлатган ва  ундан  ташқарига  ёйилган ёзув тизимини  миххат деб аталган.  Иккидарё оралиғидаги  энг қадимги ёзув ҳамма  жойда бўлгани каби  пиктографик-суратли  ёзув бўлган.  Суратлар аста-секин белгиларга айлана борган. Суратли белгиларнинг  ташқи кўриниши борган сари  соддалашган ва эр.ав. 111 йиллик ўрталарига келиб, суратлилик шакли  йўқолган, натижада вужудга келган  ёзув михларни эслатадиган даражага келиб  қолган. Шу сабабли  миххат деб  ном олган. (Эрамиз  Х1Х-ХХ асрида шундай ном олган) ва у 3000 йил чамаси  истеъмолда бўлган. Шумер-Аккад миххатлари  600 дан ортиқ  белгидан ташкил топган.  Айрим белгиларининг  бир неча хил маъноси бўлган. Иккидарё оралиғининг  бу ёзуви барча  Олд Осиё халқлари  томонидан фойдаланилган ва ўзларига  мослаштирилган. 


Эр.ав. 1 1 минг  йилликда  Иккидарё  оралиғида  орамей ёзувидан  фойдаланиш бошланган. Орамей ёзуви  асосан папирус,  пергамент (тери)  ёзилган. Қадимги Иккидарё  оралиғи  халқлари адабиёти қарийб  уч минг  йиллик йўлни  босиб ўтган. Эр.ав.  111 минг  йиллик  охирларигача бўлган биринчи босқичда  шумер тилидаги  матнларда  худолар рўйхати,  дастлабки афсоналар, мадхиялар яратилган. Эр.ав. 111 минг йиллик  охири - 11 минг йиллик  бошларини  ўз ичига  олган  иккинчи босқичда  шумер адабиёти ривожланган ва уни асосий  жанрлари  шаклланган. Шумер тилида, қисман аккад тилида  жуда кўплаб  асар: афсоналар,  худолар ва афсонавий  қаҳрамонликлар қилган ҳукмдорлар  ҳақида достонлар, мадхиялар, қўшиқлар, мақоллар:  «Гильгамиш ҳақида достон»,  «Этана ҳақида ривоят», «Дунё тўфони» кабилар яратилган. Эр.ав.  11 минг йиллик  ўрталаридан бошланган  учинчи босқичда асарлар асосан аккад тилида, (хусусан; «Оламнинг  яратилиши ҳақидаги достон»,  «Хўжайиннинг ўз қули  билан суҳбати») ёзилган.  Сўнгги босқичда  эр.ав. 1 минг йилликда  шумер ва  аккад тилидаги  асарлар, сюжетлар қайта  ишланган, тарихий  адабиётлар, яъни, Осурия ва Бобил  подшоларининг  йилномалари, шунингдек, орамей  тилида  асарлар пайдо бўлган.  


«Гильгамиш ҳақида достон»  - дунё  адабиётининг  ноёб  дурдонаси ҳисобланилади, у   эр.ав. 111 минг йилликнинг биринчи ярмида яратилган.  Эр.ав. 11 минг йиллик  бошларига оид  сопол тахтачаларда  бу достоннинг  энг қадимий нусхаси  сақланиб қолган. Бу достон қадимги  Шарқ давлатларида  севиб ўқилган  ва узоқ  асрлар оша  қайта  ишлаб борилган  аккадликлар  ўз тилида  Гилгамиш  ҳақида  10 қисмдан иборат яхлит достон  яратган.  Шумер  ва қадимги  Бобил  нусхаларидан  эр.ав. 1 минг йилликнинг  биринчи ярмида  достоннинг  «ниневия» варианти  яратилган. Ашшурбанипал  кутубхонасидаги  12 та  «сопол тахтача»да  ёзилган мазкур  вариант топилган. 


Ҳозирги  вақтда  Гилгамишнинг тарихий шахс бўлганлиги аниқланган. Урук шаҳри Гилгамиш  даврида  Иккидарё оралиғининг  бош маркази бўлган. Достонда халқ йиғинининг розили  билан Гилгамиш  ўз жонажон шаҳрининг  Киш қаҳрамонлигига  қарши озодлик учун  курашини ҳатто  энг буюк қаҳрамон ҳам абадий  ҳаётга эриша олмайди ва худоларга  итоат қилиш керак деган фикрдан  иборат. 


«Этана  ҳақидаги достон»  юксак  махорат билан  яратилган. Этана ҳам  Гилгамиш каби «тирилиш гиёҳи»ни  ва олий подшолик ҳокимияти аломатларини қўлга киритиш мақсадида  бургут қанотига миниб, осмону фалакнинг ўн тўртинчи  қаватига кўтарилади. Қаҳрамон  пастга қараб, ернинг  кўздан ғойиб бўлганлигини кўриб, қўрқиб кетади.  Бургут бўйнини  паст қилиб, Этанани тушуриб юборади ва  у ҳалок бўлади.  Гилгамиш ҳам  Этана каби  ўлмаслик сирини  билиб олиш учун  кемада океандан сузиб  ўтади ва бобоси, бутун дунёни сув босиб тўфон  бўлганида  омон сақланиб қолган ва худоларнинг амрига  биноан, ўзи ва хотини биргаликда  оби ҳаёт ичган  ўша ўлмас  Утнапиштим яшаётган оролга етиб боради. Уларнинг маслаҳатига кўра  Гилгамиш  денгиз тубига  тушади ва у ердан  қари одамни ёш қиладиган  сеҳрли ҳаёт гиёҳини  олиб чиқади, лекин илон  пайдо бўлиб, унинг ана шу ўсимлигини олиб  қочади.  Гилгамиш достонига «машҳур» тўфон  воқеаси ҳам киритилган. Ундан бошқа диний китобларга кўчирилган. 


Этник асарлар билан  бир қаторда  Шумер ва Аккад  лирикаси ҳам  сақланиб қолган. Худолар шанига мадхиялар яратилган. 


Бобил  поэзияси «Жафокаш  авлиё  ҳақида»  достон ва  «Хўжайиннинг  қули  ва суҳбати» деган икки асарда ўз тараққиётининг  чўққисига  ёзилган. Қандайдир  мансабдор  подшо ғазабига  дучор  бўлиб қолади  ва  нима қилиш кераклигини  тўғрисида  ўз қули билан  маслаҳатлашади. Ҳаётидаги  мушкул аҳволдан  қутулишнинг  барча имкониятлари беҳуда  бўлиб чиқади.  Подшонинг  марҳаматига умид қилиб бўлмайди, қулининг  ишонтиришига кўра, худонинг  мадатига ҳам  умид боғлаш керак эмас, унинг  одамлар кулфати  билан иши йўқ.  Бу фикрларда динга зарба  берилган. 


Миххатда  савод чиқариш  учун махсус  тайёргарлик  зарур бўлган. Урук  шаҳри харобаларидан  қазиб топилган  эр.ав. 1У  минг йиллик охири - 111  минг йиллик бошларига тегишли сопол тахтачалар махсус дарслик  эканлиги аниқланган. Савод берадиган  мактаблар  мавжудлигини  (исботлайдиган  бундай жойлар  Иккидарё оралиғининг  кўп жойларидан  топилган). Шумер  мактабини «Эдубба» деб аташган, («дом табличек»),  мактабга мактаб отаси  (отец дома табличек)  бошлиқ бўлган, у ҳам  ўқитувчи бўлган, бошқа ўқитувчтлар катта  акалар деб юритилган, мактаб назоратчисини-«Хипчинли»  киши (владеюҳей  хлўстом) деб аташган. Ўқувчиларни  мактаб болалари деб аталган  (дети дома табличек). Мактабда ишловчилар  ўқувчиларнинг ота-оналари  ҳисобига яшаганлар.  Ўқиш узоқ муддатли бўлган, ўқувчилар шумер ва аккад  тилларини,  мураккаб ёзувни ўрганиш, адабий асарларни  кўчиришни, динни, шунингдек,  география,  табиатшунослик, математика, медицинани  билиб чиқишлари  зарур бўлган. 


Қадимги  иккидарё  оралиғидаги  кўпгина  шаҳарларда  кутубхона  ва  архивлар  бўлган.  Подшоларнинг хужжатлари, Аррапхи, Лагаш, Ур, Ларса  каби шаҳарлардан топилган ва улар бир неча  минглабдир.  Кутубхоналар, ибодатхоналар, саройлар, мактаблар, хонадонларда  мавжуд бўлиб,  улар Шумер давлати  давридаёқ  мавжуд бўлган. Осурия  шаҳарлари  Кальха, Ашшур, Ниневияда катта  шундай  кутубхоналар бўлган. Ашшурбанипалнинг  Ниневиядаги  кутубхонасидан  археологлар  20000 сопол тахтачага  ёзилган китобларни топиб олишган. 


Қадимги Иккидарё  оралиғида  илмий фаолият билан  ҳам асосан  коҳинлар  шуғулланганлар. Математика ва астрономия  соҳасида  анча катта  муваффақиятларга  эришилган. Шумердаги   ибодатхоналарда  ва подшога  қарашли  йирик  хўжаликларда   ўнлаб ҳисобчилар ишлаб, улар аниқлик билан  ҳисоблаб  чиққанлар.  Бинолар  қурилиши  ва ирригация иншоатларида  арифметика ва геометрияни  билиш талаб этилган. Олти  ўнлик (олтмишлик)  тизими  (6 рақами омадли ҳисобланган) сеҳрли  тасаввурларни  қолдиғи бўлган. Кейинчалик  анча рационал  ўнли тизими  ва компромисс  тизими пайдо бўлган, бунда  60 (6.10), 360  ва шу кабилар  асосий сонлар  ҳисобланган. Бир кеча кундуз  24 соатга, соатни 60 минутга  доирани  360 га бўлиш  ана шу тизимидан  келиб чиққан. Позицион  тизимининг яратилиши  Шумер-Аккад  математикасининг  ютуғи бўлган. 0 рақами бўлмаган, бу ўша давр  камчилигидир. Алгебра куртаклари пайдо  бўлган, квадрат  тенгламалар  ечилган, айлана, доира юзини ва  узунлигини  ҳисоблаб  топишларни  билганлар. 


Астрономия  ривожланган, Қуёш билан Ой  тутилишлари, Ойнинг  Ерга  энг яқин  келиш вақти олдиндан айтиб  бериладиган  бўлган. Иккидарё  оралиғида  Ой-Қуёш  календари  ишлаб чиқилган, бу календар  бутун Олд Осиё бўйлаб  тарқалган. Эр.ав.  1У минг  йилликда  шумер тилида  астрономиядан  илмий асар  тузилган. Шумер-Бобил, Осурия  мирзалари   ўсимликлар, ҳайвонлар  ва минераллар  рўйхатини  тузиб уларни  тизимлаштирганлар. Бобил  жарроҳлари   Хаммурапи  замонида  мураккаб  кўз  операцияларини  қилганлар.  


Х1Х ва  ХХ асрларда  ўтказилган қазишлар натижасида  Иккидарё оралиғи  меъморлари, ҳайкалтарошлари  ва рассомларининг  кўп сонли асарлари маълум  бўлиб қолди. 


Шумер ва аккадликларнинг  иморатлари асосан  хом ғиштдан  қурилган. Тош ва ёғоч  кам ишлатилган. Меъморчилик  формалари  соддалиги,  хашаматлилиги ва геометриклиги билан фарқланади. Шумер  шаҳар-давлатларида  марказий ибодатхоналар  ансамбли қурилган. Улар орасида  зиккуратлар  алоҳида  ажралиб турган. Зиккуратлар  поғона-поғонали  миноралар бўлиб,  одатда муқаддас  эътиқод билан  3, 5  ва 7   қаватли қилиб қурилган. Зиккуратлар ерни осмон билан, ердаги  ҳокимларни,  осмон ҳокимлари билан  боғлайдиган зинапоя  ҳисобланган. Айни замонда у   осмон ёритгичларини  кузатиш учун  расадхона бўлиб хизмат қилган. Эр.ав. 111 минг  йилликка оид  Ур шаҳридаги зиккурат уч  қаватли бўлган.  Турли  рангларга  бўялган,  майдони  65х43қ2795м2  бўлган.   Янги Бобил  подшолиги  даврида  Бобил  шаҳрида  қурилган. Этеменанки  деб  аталувчи  7 қаватли  зиккуратнинг  баландлиги  91 метр бўлган. Иккидарё  оралиғига  хос мақбаралар  ғишт  билан ишлаб  чиқилган  оддий шахталардан  иборат бўлган.  Подшолар ҳокимиятининг  кучайиши  билан сарой  ва  саройлар  мажмуасини яратиш  бошланган. Уларда  ўнлаб,  юзлаб  иморатлар  бўлган. 


Оддий халқнинг  турар-жойлари   жуда содда бўлган. Улар шакарқамиш, қамиш   пояларидан  қилинган, баъзан  лой билан атрофи сувалган.  Хом ғиштдан  бир ёки икки қаватли уйлар қурилган, шаҳар кўчалари  тор,  қинғир-қийшиқ  бўлган. Баъзи   шахарларда канализация кўрилган. Энг йирик  саройларидан  бири  Осурия  подшоси  Саргон  11 нинг  Дур-Шарукандаги   қурдирган ердан  14 метр  биландликдаги  қароргоҳи  бўлиб  ўзининг  ниҳоятда  улканлиги  билан  ажралиб туради. Ашшурбанипал  саройидаги  деворга ишланган  «Шер овлаш» тасвири  ҳақиқатдан ҳам  санъатнинг  ноёб   дурдонасидир. Бобилдаги  Иштар  дарвозаси, Бобилдаги  осма боғ  ва ҳоказолар. 


Эр.ав. ХХУ  асрда яшаган  Лагаш  подшоси  Эаннатумнинг  Умма  подшоси  устидан  қозонган ғалабаси  шарафига  қўйилган. «Калхатлар лавхаси», Аккад подшоси Нарамсан  (эр.ав. 2220-2254)  ғалабаларини акс эттирувчи  Сузадан  топилган  тош лавҳа, Хаммурапи қонунларидаги худо Шамаш ва Хаммурапининг бўртма тасвири, кўплаб худолар  ва  мабудаларнинг  тасвирлари. Иккидарё  оралиғида  тасвирий   санъатнинг  ниҳоятда   юксак  даражада  ривожланганлигидан  далолат  беради. 


Шумер-Бобил  маданияти  Яқин Шарқ  ва Европа халқига  катта таъсир  кўрсатган. Олти  ўнлик  (олтмишлик)  тизими  вақтни  (соатлар, минутлар ва секундлар) ҳамда  фазони  (кенглик ва узунлик  даражаларини)  бўлишда  акс этган  ва универсал  тизими  бўлиб қолган. Сакрал  (Муқаддас)  12, 60,  180  ва  360  рақамлари  учратиладиган  ерларда  қадимги  Иккидарё  оралиғи халқларини   эсга олишимиз керак. Ҳозирги  замон  астрономлари  планеталар  ва юлдузлар туркуми  (бурж)нинг шумерликлар  ва аккадликлар  (бобилликлар)га тегишли  бўлган  номларини,  баъзан антик  дунёда қайта ишланган  вариантдаги  номларини  ишлатмоқдалар.  Юпитер  планетаси  Мардукка, Венера эса  мабуда  Иштарга  тўғри келади. 

 6-МАВЗУ:  ҚАДИМГИ КИЧИК ОСИЁ  ВА КАВКАЗОРТИ.     (2 соат)

                                  Р  Е  Ж  А:             

1. Кичик Осиё ва Кавказорти табиати ва ахолиси.

2. Манбалри ва тарихшунослиги.   

3. Синфий жамият ва илк давлат бирлашмалари.

4. Хетт подшолиги.  

5. Кичик Осиё  ғарбидаги давлатлар.  Троя, Фригия ва Лидия.   

6. Қадимги Кавказорти давлатлари.

7. Қадимги Кичик Осиё ва Кавказорти давлатлари маданияти.   

Т А Я Н Ч      С Ў З Л А Р

    Қадимги Кичик Осиё  ва Кавказорти табиати  ва  аҳолиси таркиби. Хеттлар, трояликлар, фригияликлар, лидияликлар, урарту, Кавказорти халқлари.  Т.Винклер, Макридбей,  Г.Шлимн, Б.Грозний  илмий фаолиятлари.  

    Хеттлар жамияти. Қадимги ва Янги Хетт подшоликлари. Хетт маданияти. Урарту давлати. Унинг Олд Осиёда  ҳукмронлик учун Осурия билан кураши.  

     Қадимги Кавказорти давлатлари:  Колхида, Иберия, Қадимги Арманистон давлати, албан қабилалари. Қадимги Урарту маданияти.  

      Нил водийси  ва Иккидарё  оралиғида  минглаб йиллар давомида  гоҳ заифлашиб, гоҳ кучайган  марказлашган давлат  (борлиғи) бўлганлигини ўргандик, лекин Кичик Осиёда  бутунлай бошқа ҳолат содир бўлган.  

     Уч томондан  (Қора денгиз, Мармар, Эгей ва Ўрта) денгиз билан ўраб олинган, тизма тоғлар кесиб ўтган бу кенг ярим оролнинг табиий шароити бунда яшовчи қабила ва халқларнинг бирлашиши ва қўшилиши жараёнига ёрдам бермаган. Бунда катта дарёлар ҳам бўлмаган. Қора денгизга қуйиладиган Галис дарёсини Нил ёки Фрот дарёси билан  ҳеч бир жиҳат таққослаб бўлмайди.   

      Кир ва тизма  тоғлар ягона сувғориш системасини  барпо қилиш имконини бермаган.  Хўжаликда  чорвачилик, айниқса, йилқичилик асосий ўрин тутган.  Тоғлари қалин ўрмон билан қопланган.  Кумуш тоғ ҳам деб ном олган Тавр тизма тоғи  таги кумуш, мис, қўрғошин, темирга бой бўлган.  

     Кичик Осиёнинг асосий халқи  хеттлар турли тилларда гаплашадиган қабилалар қурамасидан иборат бўлган.  Эр.ав.  11 минг йилликда  ташкил топган подшолик  гарчи бир неча аср яшаган бўлсада, катта қудратга эришган.  

     Эрамиздан аввалги  1 минг йилликда  хетт халқининг ҳатто номи ҳам ёддан кўтарила бошлаган. «Таврот»да  хеттлар ҳақида  анча-мунча  гапирилади.  Аммо греклар бу халқни  тамоман  унутишиб қўйганлар. Ҳатто Кичик Осиёлик  грек Геродот  Хетт давлати  ҳақида  тасаввурга эга ҳам бўлмаган.  Эр.ав.  У асрда  хеттлар бошқа халқларга  (асосан фригияликларга)  қўшилиб сингиб кетган.   

     Хетт тарихини ўрганишга кеч киришилган. Ўтган асрда Миср, Бобил ва Осур ёзувларини  ўрганиш жараёнида  Улуғ Хетт давлати ҳақида  узуқ-юлуқ материаллар  тўпланган.   Кичик Осиё  -  ярим орол бўлиб, унинг қирғоқларини  Қора, Мармар, Эгей ва Ўрта  ер денгизи сувлари ювиб туради, ҳамда Босфор  ва Дарданелл бўғозлари уни  Европадан ажратиб туради.  Шарқда тоғ ва чўллардан иборат.  Тоғлари  Тавр ва Антитавр  тизмаларидан иборат. Бу тоғлардан  Галис, Қизил Ирмоқ, шунингдек, Герм  Пактол, Менандр каби  унча катта бўлмаган дарёлар оқиб тушади ва уларнинг ўзани  тор тоғ водийларини  ҳосил қилади.  Қадимдан олтин, кумуш, қўрғошин, мис қазиб олинган. Темир заҳираси  бўлган.  Қурилиш материаллари мармар..   кўп.     Киликия  соснаси ва кедри  жуда қадрланган.  Денгиз  қирғоқларида  жуда қулай гаван ва бухталар кўп, бу зонада иқлим субтропик, деҳқончиликка қулай. Ички водийларда ҳам  серҳосил майдонлар, сув етарли. Тавр тоғлари баланд, қиши у ерда қаттиқ.     

      Қадимги аҳолиси хеттлар ва протохеттлар бўлиб, уларнинг тили абхаз-адигей тилларига мансуб. Шу оилага мансуб  кашклар қабиласи  эр.ав.  ХУ-Х111 асрларда бир оз кучайган. Мамлакат жанубий-шарқида  хурритлар яшаган. Асосий аҳолиси хеттларнинг келиб чиқиши бир оз мунозарали  бўлиб, улар  Кичик Осиёга  Шимолий-Шарқдан  Кавказ орқали  келишган дейилса, иккинчи бир фикрга кўра  улар бу ерга Болқон ярим оролидан келган.  

     1829 йилда  Ф.Шампальон  Рамсес  11  ёзувларини, Р.Лепсиус томонидан  Х1Х  асрнинг  40-йилларида  Кадеш ёнидаги  жанг  номли  поэма ва Миср-Хетт шартномаси матни эълон қилингач, тарихда қудратли Хетт  давлати мавжуд бўлганлиги аён бўлди.  1876 йилда  Хетт иероглиф  ёзувлари топилди.  1906-1907  йилларда  немис осуршуноси   Г.Винклер  ва турк археологи  Макридбейлар  томонидан Анқара  яқинидаги  Бўғоз қояни  ковлаб, қадимги Хетт  давлатлар  пойтахти  Хаттуса  кашф  этилгандан сўнг, бу қадимий давлат тарихи ва маданияти тўлиқроқ намаён бўлди. Бу ердан  катта архив  маълумотлари   кўпчилиги  аккад ва хетт халқлари тилида  миххатда битилган ёзувлар  топилди.  

      Чех олими  Б.Грозний  1915-1917  йилларда хетт ёзувини  ўқиб чиқишга муваффақ бўлди.  Кўплаб  хетт ёзувлари   намуналарининг топилганлиги  ва уларнинг ўқиб  чиқилиши  қадимги хеттлар тарихини  қайа тиклаш имконини берди.  Хетт подшоларининг  йилномалари ва қонунлари, дипломатик, жумладан,  Мис фиръавнлари, Осурия, Бобил  подшолари  билан  ёзишмалари, халқаро  битимлар, шартномалар ўқиб чиқилган.  Хўжалик ва диний адабиётлар ҳам  сақланиб қолган.   

      Немис археологи  Г. Шлиман   1870-1890  йилларда  Кичик Осиёнинг  денгиз қирғоғидаги  Ҳисорлик тепалигини  қазиб ўрганди  ва у ерда  қадимги             ҳур  Троя  харобаларини топди.   1932-1938  йилларда  бу ерда қазиш ишларини  америкалик  К.Блеген  раҳбарлигида  экспедиция давом эттирган.  Фригиянинг  пойтахти  Гардион,  Лидиянинг пойтахти  Сард шаҳарларини  немис, турк ва америкалик  археологлар ўргандилар.  Кичик Осиё, Миср ва  Шимолий Африкадан Карай ёзувлари топилган.  ХХ асрда  Лидия ёзуви  тўпланиб, нашр этиб берилган.  

      Эр.ав.  11 асрда  яшаган грек тарихчиси  Аполгодорнинг   «Афсонавий кутубхона» («Мифологическую библиотеку»)  китобида  қадимги греклар ва Кичик Осиёликларнинг  Троя, Фригия, Лидия подшоликлари ҳақидаги  афсоналари  жамланган.  Кўр бахши  Гомернинг «Илиада» ва «Одиссея» достонлари  Троя тарихини ёритишда   манба  ҳисобланади.    Кейинги турли хил тадқиқотлар  достонлардаги   маълумотларнинг тўғри эканлигини  тасдиқлади.  (Троя уруши  эр.ав. Х111 аср). Кариялик бўлган Геродотнинг  «Тарих»  асари, лидиялик тарихчи  Ксанф  (эр.ав. У аср), Страбоннинг «География»  грек ёзувчиси  Николай  Дамасскийнинг  асарларида бу давлатлар ҳақида   қимматли маълумотлар берилган.  

      Хетт ёзувини  ўрганиш натижасида  хетт халқининг хилма-хил  элатларнинг беқарор бирлашиш натижасида ташкил топганлиги маълум бўлди.  Бу бирлашманинг  қадимги этник субстрати  абхаз-адегей  тилида  гапирган  ва Кавказ билан алоқа бўлган.  

      Кейинчалик уларга  Ҳинд-Европа тиллари  оилсида гапирувчи  қабилалар қўшилиб борган. Давлат тили бўлиб кетган бу қадимги тил  Неса шаҳрининг номи билан  несит тили деб аталган.  Хеттларнинг қонунлари, фармонлари, йилномалари ва бошқа расмий  хужжатлари ўша несит  тилида ёзилган. Несит тилида  гапирувчи аҳоли, қабилалар  Каспий  денгиз қирғоқларидан келган бўлиши керак.  

      Хеттларнинг уруғ-қабила тузуми  эр.ав.  111 минг  йиллик билан  11 минг йиллик чегарасидагина  бузила  бошлаган.  Семит  колонистларининг  бу ерга келиши  бу жараённи  тезлаштирган.  Аккад  савдогарлари   (кейинчалик  осур)  эр.ав.  ХХ111-ХХ асрларда  Галис дарёси  ҳавзасида  ўз савдо колонияларини  барпо қилганлар.   

      Эр.ав.  11 минг йиллик бошида  Кичик Осиё  ярим оролининг  шарқий қисмини бирлаштиришга  дастлабки  уриниш бўлган.  Эр.ав.  ХУ11  асрнинг биринчи ярмида  Куссар шаҳрининг ҳокими  Питхан  Неса  шаҳрини  эгаллайди.  Питханнинг вориси  Анита Несани  ўзига пойтахт қилиб олган, бу пойтахтнинг номи  давлат номи  қилиб олинган.  Хетт давлати  фақат эрамиздан аввалги  тахминан  1680-1650  йилларда подшо  Табарне  (Лабарне)  замонидагина узил-кесил  таркиб топган.  Глис дарёси  ҳавзаси  (Каппадокия)-бу давлатнинг  асосий ўзагини ташкил этган.   Эр.ав. ХУ1  асрдан бошлаб  Хаттуса шаҳри  мамлакатнинг пойтахти  бўлган.  

      Хетт  давлати  тарихи Қадимги  подшолик замони  ва янги подшолик замонидан  иборат иккита  асосий даврга бўлинади.  

      Табарна  сулоласининг  энг машҳур намоёндаси   подшо Мурсули 1  (эр.ав.  1620-1590)  бўлган.   У талончилик мақсадида бир қанча   юришлар қилган.  Мурсули  Шимолий Суриянинг  мухим стратегик  ва иқтисодий маркази  бўлган  Халпа  (ҳозирги Халап)  шаҳрини босиб олган, Фрот бўйлаб  жанубга юрган, Бобил шаҳрини босиб олиб уни вайрон қилган. Лекин  Мурсули 1 нинг  бу муваффақиятлари  узоққа бормаган.  Мамлакатда  ғалаёнлар  бошланган,  иккинчидан хетт задогонлари  (асосан  подшонинг  қариндош-уруғлари)  марказий ҳокимият  билан унчалик  ҳисоблашмаган. Хетт подшолари   энг муҳим масалаларда  Тулия  (оқсақоллар кенгаши)  билан маслаҳатлашиши лозим бўлган,  тез-тез  бўлиб турадиган  панкусга (ҳарбий мажлисга)  мурожаат қилиб турган.  

     Подшо  Телепин  (эр.ав.  1520-1490)  фармон чиқариб  тахт ворислиги тартибини  тасдиқлаган.  Подшо ўлгач, ҳокимият унинг тўнғич ўғлига, агар у бевақт  вафот қилган бўлса, кейинги ўғлига ўтиши  лозим бўлган.  Агар ўғли  бўлмагнан тақдирда  тўнғич куёвга  ўтган.  

      Тулия ва панкус билан маслаҳатлашмасдан  подшо   ҳеч кимни  ўз ҳоҳишига қатл қилмаслик  ва қатл қилганларни мол-мулкини  мусодара қилмаслик тўғрисида  уст-устига мажбурият олган.  Демак, Хетт подшолари  Миср, Бобил,  Осур подшолари каби  чекланмаган ҳокимият эгаси бўлмаган.  

      Янги подшолик  (эр.ав.  ХУ-Х111 асрлар)  даврида Марказий ҳокимият  бир мунча кучайган.   Мамлакатнинг турли қисмларига тарқалган подшо  доменлари кўпайган. Доменларни махсус идоралар бошқарган  (Гиштин уйлар) ва  бир қанча қишлоқ жамоаларини  ўз комларига тортган.  Оддий жамоатчилар  ўз чек ерларини  бошқариш  ҳуқуқидан маҳрум бўлган, ҳатто фарзандига мерос қилиб қолдира олмаган. Кўпгина жамоа ерлар шахсий мулкдорлар, атоқли ҳарбийлар ва коҳинлар қўлига ўтган.  Оддий жамоатчи  хонавайрон қилинган, кейин  қулликка тушган.  Хетт жамоасида  мулкий  табақаланиши  хийла чуқур томир еган.  Янги подшолик  даврида  мансуб қонунлар  ижтимоий тенгсизликни  юридик жиҳатдан  мустаҳкамлаб борган.  

     Хетт подшолигида  қотил ўлдирган кишини  ўз ҳисобига кўмиб, унинг  қариндошларига  тўрт киши ( қул ёки ўз оила  аъзоларидан)  бериб қутула олган.  Ўғри, ўт қуювчи, муштлашиб бировни майиб қилган  кишилар жарима билан  қутилган.  Жамиятда  нотенглик  бўлган, агар  қул бировнинг  уйига ўт қўйса, унинг бурни ва  қулоқларини кесганлар, агар қул бирон кишининг бошини ейиши  мақсадида  сеҳргарлик қилса, унга ўлим  жазоси берилган. Умуман  Хетт қонунларида  ўлим жазоси деярли  қўлланилмаган.  

      Хетт давлати  ичидан  заиф бўлган.  Чунки унинг иқтисодий  базаси бўлмаган, демак ўзининг  муваққат қудратини  сақлаб туриш учун  янгидан-янги  юришлар қилиши лозим бўлган.  

      Эр.ав.  ХУ аср охири  ва  Х1У  аср  бошларида  подшолик қилган  Суппилулиум   подшолик қилган давр Хетт давлатининг  гуллаб-яшнаши даври бўлган.  Суппилулиум  ўз қўшинлари  заифлигидан фойдаланиб, Хетт давлатининг Олд Осиёдаги  рақиби Митанни давлатини тор-мор келтирган, бу давлат  тахтига куёви Митанни  подшосининг  ўғли  Маттивасни  ўтказган. Суппилулиум  Сурия шаҳарлари  Халпа, Нухаш, Кархемиш шаҳарларини босиб олади. Мисрнинг заифлашганидан фойдаланиб, Ўрта денгиз бўйидаги  давлатларни  Иордан дарё  ҳавзасида, ўз сиёсий  таъсирига олади.  Суппилулиум  даврида Хетт давлати   йирик ҳарбий  даражага  айланади.  Унинг Шимолий чегараси  Қора денгиз қирғоқларидаги  Чорох ва Аракс  водийларидан етган бўлса, жанубий чегараси  Фаластингача, Галис дарёсидан  Осурия ва Бобилгача бўлган  ерларни қамраб олган.  Суппилулиум  ҳатто ўз ўғилларидан бирини  сулола  никоҳи воситасида  Мисрга  фиръавн  қилмоқчи бўлади.  

     Аммо унинг бу ҳарбий дипломатик  тадбири субутсиз  ва омонат бўлиб чиққан.  Мисрга қарши бошланган уруш  чўзилиб кетган, шарқдан эса янги  янада даҳшатли душман  Осурия  хавф туғдириб  турган.  

     Хаттусили  111  Миср  фиръавни  Рамсес  11   билан  эр.ав.  1296 йилда  шошилинч  равишда  сулҳ тузишга мажбур бўлган, чунки осур  қўшинлари  орқадан  келиб зрба беришдан қўрққан.  Айни замонда   у Бобилни Осурияга қарши  отлантиришга уриниб кўрган.  Осурияликлар  хеттларга кетма-кет зарба берган, ғарбдан  денгиз халқлари   ахаяликлар, шерданлар, этрусклар бостириб кела бошлаган.  Эр.ав.  1200 йилларда  улар  Хаттусини тор-мор келтирган ва бундай зарбдан кейин янги Хаттуси  тикланиб олмайдиган бўлиб қолган.  

      Катта давлатнинг парчаланиб кетган бўлакчалари  яна бир неча йил яшаган,  кейинчалик Осурия уларни ҳам забт этган. Шу билан хеттлар бошқа халқлар  (дригетлар, арамийлар ва бошқалар)  билан чатишиб, деярли номнишонсиз йўқ бўлиб кетишган.   

       Хетт   маданияти  Бобил ва Миср  маданиятининг кучли таъсири остида бўлган.  Хетт мирзалари  Бобил достонларини кўчириб  ёзганлар ва қайта ишлаганлар.  Хетт пойтахтининг архивида  йилқичилик ва жанг аравачаларини бошқариш тўғрисида  митанийдлар  тузган  қўлланмалар топилган.  

   Хеттлар ажойиб тасвирий санъат асарларини  яратганлар.  Қояларга ўйиб солинган худолар ва муқаддас ҳайвонларнинг   суръатлари, айниқса, муҳимдир.  Бунда  иккидарё оралиғи  сюжетлари ўзига хос тарзда ишланган.  

      Греклар шарқий сюжетларни  хеттлардан олганлар, бу жиҳатдан хеттларнинг роли каттадир.  

      Хеттларнинг аёл бошли  сфинксларга,  грекларни  сфинкслари  (ярим хотин, ярим шер)  образига таъсир кўрсатган.  Шундай қилиб, хеттлар тарих майдонидан  кетаётиб ҳам  ўзларини шарқ олами билан  грек олами ўртасида  воситачи эканини кўрсата олганлар.  

    Кичик Осиёнинг  ғарбий ва жанубий  денгиз бўйи қирғоқларида  қадимги Троя, Фригия, Лидия  каби кучли қулдорлик  давлатлари бўлган.  

      Троя  -  ярим оролнинг  ғарбий қирғоғидаги  қадимий шаҳар.  Унинг эр.ав.  111 минг йилликда мустаҳкамланган қалъаси борлиги, ҳунармандчилиги  ва савдо маркази эканлиги маълум.  Эр.ав.  ХХ11 асрда  қайта тикланган.  Троя тарихининг  энг машҳур даври  Гомер достони орқали маълум.  

      Гомер достонида  Троя  қалъаси  жуда мустаҳкам, кўчалари кенг, гўзал  эканлиги таърифланади.  Трояликлар кучли  қўшинга эга бўлган.  Улар оғир найза ҳамда енгил ўқ-ёй билан  қуролланган пиёда  ҳамда отлиқлар, жанг араваларидаги  жангчилардан иборат бўлган. Давлат тепасида  подшо турган. Гомер уларда  оқсоқоллар кенгаши  мавжудлигини  ҳам эслатган.  Кўпчилик тадқиқотчилар Троя аҳолисини  хеттлар, фракияликлар ва дигияликлар, эҳтимол греклар ҳам деб ҳисоблашган.  Эр.ав.  1300 йилда Трояда қаттиқ зилзила  бўлган.   Эр.ав. 1240 йилларда Трояга қарши  грек шаҳарлари ва оролларидаги грек-шаҳар давлатлари иттифоқ тузадилар.  Гомер айтганидек Троя 10 йиллик қамалдан сўнг бу шаҳар вайрон  қилинган ва абадий йўқ қилинган. Троя ва уни  атрофи дастлаб хеттлар, сўнгра  фригияликлар томонидан  босиб олинган. Эр.ав.  700 йилларда  греклар  Троя ўрнида  Янги Илион шаҳри қурганлар. Фригия давлати  инқирозга учрагач  Троя Лидия  давлати таркибида қолган,  эр.ав.  546 йилда  форслар қўлига ўтган.  

      Рим тарихчилари  Вергилий ва Ливий, янги замон  тарихчиси болгар  В.Георгиев  трояликлар Италияга  кўчиб ўтганлар, римликлар трояликларнинг  авлоди деган  фикр билдиришган. Фукидид  ҳам Сицилиянинг  ғарбий қисми  трояликлар  томонидан  мустамлака қилинган деган.  

     Кичик Осиё  ғарбийдаги қадимий  давлатлардан яна бири  Фригиядир.  Фригияликлар  эр.ав.  11 минг йилликда Македония ёки  Фракиядан бу ерга кўчиб  келганлар. Улар деҳқончилик  ва чорвачилик, Гомер узумчилик ва йилқичилик  билан, Геродот эса ер серҳосил, чорваси кўп деб  ёзиб қолдирганлар.  

     Фригияликлар  Троя урушида  уларга ёрдам беришган. Улар Хетт давлатини  ҳалокатга учрашишига катта ҳисса қўшган.  Натижада  Хетт давлатининг  катта қисми  бу давлат қўлига ўтган. Фригиянинг  Шарққа томон кенгайиши  эр.ав.  Х11 асрда  Оссурия томонидан тўхтатилган.  Эр.ав.  Х-Х111 асрлар Фригия  подшолигининг энг гуллаб яшнаган давридир.  Пойтахти -  Гордион ёки Гордий  бўлиб, у Санчария   (ҳозирги Сакарья) дарёси қирғоғида бўлган.  Шаҳар номи афсонавий  подшо Гордия номидан  олинган.  Бу давлат  сиёсий тарихи  Грек ва Рим афсоналари орқали  маълум.  Афсонавий  подшоси  Гордия, унинг  вориси Мидас  эса энг машҳур  подшо бўлиб, у эр.ав.  У111 аср охири У11  аср бошларида  яшаган.  Мидас Урарту, Кархемиш, Табал каби  давлатлар ва шаҳарлар билан  иттифоқда  бўлиб, Оссурияга  қарши курашган.  Оссурия подшоси  Саргон 11  ўз йилномаларида  Фригия  шаҳарларни  забт этганлигини ёздирган. Айнан шу даврдан  бошлаб у Фригия давлати  тарих саҳнасидан йўқолиб, унинг ўрнида  Лидия давлати вужудга келади.  

      Греклар ёзувни  фригияликлар орқали шарқ халқларидан  олганми ёки  фригияликлар ёзувни греклардан олганми деган масала фанда  ҳозиргача мунозарали бўлиб келмоқда.  

      Лидия  подшолиги:  унинг  ҳудуди  Кичик Осиё  ғарбий қисмининг  Марказий районларидан иборат бўлган.  Эр. Ав. Х111 асрдаёқ  Лидиянинг пойтахти  Сарда  Ассува деб номланган  мамлакатнинг маркази бўлган. Бу шаҳар Троя билан  яқин дўстона алоқада бўлган.  Эр.ав.  Х111 асрда  Ассува хеттлар томонидан  тор-мор қилиниб, Сарда шаҳрига ўт қўйилган. Шу боис  Троянинг ҳам  греклар томонидан эгалланиши енгиллашган. Сўнгра греклар  Сардани ҳам босиб олишган.    

      Эр.ав.  1 минг йиллик бошларида Лидия Фригиянинг  қўл остига тушиб қолган.  Фригия тарқалиб кетгач Лидия яна мустақил бўлади.  

     Эр.ав.  У11-У1  асрлар Лидия давлатининг  энг гуллаб яшнаган давридир.  Эр.ав. 692-654  йиллар подшолик  қилган Гигес  Мермнадлар сулоласига асос солган.  Гигес  Фригиянинг  бир қисми  Кария, Мисия, Троя  атрофларини  Лидияга қўшиб олган. Ўрта ер денгизи  қирғоқларига чиққан, муҳим савдо йўллари учун Смирия ва Милет билан  кураш олиб борган, аммо муваффақият  қозона олмаган.  Гигес  Шарқда  киммерийлар хужумини зўрға тўхтатган. Уни Миср ва Бобил  қўллаган. Аммо  Гигеснинг  Оссурия қарши  иттифоққа кириш  қимматга тушган.  Оссурия томонидан қўллаб-қувватланган  киммерийлар  эр.ав.  654 йилда  Лидия пойтахти  Сардни эгаллаган. Гигес тахтдан  ҳам ҳаётдан ҳам  ажралади.  

  Гигеснинг вориси  Ардис -  Лидия устидан  Оссурия  ҳукмронлигини тан олиш эвазига тахтга чиққан. Ардис, унинг ворислари    Садиатт ва Алиаттлар Милет билан  Ўрта ер денгизида  кураш олиб боришган. Айниқса,  Алиатта фаол ташқи  сиёсат юритиб,  Смирнани босиб олган, Самое ороли билан курашган.  Оссурия парчаланиб кетгач, Лидия  Шарқда  яна фаоллашади. Натижада  янгидан вужудга келган  Мидия билан курашга киради.  Улар орасида   эр.ав.  585 йилда  сулҳ тузилган, чегара  Галис дарёсидан  ўтган.  Мидия подшоси  Астиаг  Алиаттнинг  қизига  уйланади.  Мидия подшоси   Крез  (эр.ав. 562-546)   даврида  Кичик Осиёдаги  грек шаҳарлари босиб олинган.  

     Аҳмонийлар хавфи  пайдо бўлгач, Крез  унга қарши иттифоқ тузишга киришади.  Миср, Бобил ва Грек шаҳарлари  билан шартномалар тузади, ёлланма қўшинни кўпайтирган, аммо барча фойда бермаган.  Эр.ав.  546 йилда  Крез форсларга ҳужум қилади.  Форслар ғалаба қилиб Сардни эгаллайди ва  Крезнинг ўзини ҳам асир олган. Шундан сўнг  150 йил яшаган  Лидия давлати Ахмонийлар давлатининг қўли остига қолиб кетган. 

   Эр.ав.  У-1У минг йилликларда  Кавказортида аҳоли истиқомат қилган.  Эр.ав. Х1-Х асрларда  бу ҳудуддаги  кичик давлат бирлашмалари йирик давлатларга айлана бошлаган.  Эр.ав.  Х111 асрга доир  осур подшоси  Салманасар 1 нинг  йилномасида Урарту  давлати номи,  Х11 асрда яшаган осур ҳукмдори  Тиглатпаласар 1   йилномасида  Кавказортидаги 23 та подшо устидан ғалабаси қайд этилган.   

     Ван кўли атрофида  ташкил топган Урарту давлатчалари  Осурияга қарши кураш жараёнида бирлашган. Осурия подшоси  Салманасар  111 Урартунинг  биринчи подшоси  Араму  (эр.ав. 864-845) га қарши қўшин юборган.  Эр.ав.  856 йилда  Араму қўшини тор-мор қилиниб, подшо шаҳри  Арзашкун  эгалланган бўлсада, Урартунинг асосий  районлари ва  Мусасир шаҳрини осурлар ишғол қилмаган.  

     Урарту подшоси   Сардур 1  (эр.ав.  835-823) ўзини  осур подшолари каби  улуғ номлар билан атаган. Тушпа шаҳри  поётахтга айлантирилган. (Подшолар подшоси, барча  барча подшолардан хирож олувчи). Подшо Ишпунни  (эр.ав.  825-810) даврида  Урарту янада марказлашди, энди ёзувлар оссурга эмас, урарту тилида  битилганлиги бундан далолат беради.  Шу даврда урарту подшоларининг  диний ғоявий мафкураси кучаяди. Учта энг катта худога  ибодат қилишган. Халди-осмон, Тейшиби- чақмоқ ва ёмғир, Шивинни пойтахт худолари бўлган. Эски пойтахт Мусасирда подшо Ишпунни ва  унинг ўғли Менуа  номида Халди  ибодатхона қурилган.  

      Менуа  фаол  босқинчилик сиёсати олиб борган. Фрот дарёсининг сўл қирғоғидаги  Сурия  ерларига ва шимолга  томон Кавказортига  ҳарбий юоришлар қилган. Юришлардан кўплаб ўлжа, қуллар билан қайтишган. Душман шаҳарлари ёндирилган.  

      Подшо Менуа  номи билан аталувчи  70 км узунликдаги канал пойтахт Тушпага олиб келинган.  

       Подшо  Аргишти 1  (эр.ав. 786-764) даврида  Урарту Олд Осиёда ва Ўрта Ер денгизига  чиқадиган савдо  йўлларида  ҳукмронлик қилиш учун  Осурия билан ҳал қилувчи  жанглар олиб борган.  Аргишти 1 даврида  Урарту давлати   ўз қудратининг чўққисига  чиққан. Осурияни  анча  қийин аҳволга солган. Шимолий сурия ҳукмдорлари  Урарту томонига ўтган. Аргишти Кавказортига  ҳам юришлар қилган.  Грузиянинг ғарбидаги  Колхидагача, Араксдан ўтиб Севан кўли бўйигача бўлган ерларни эгаллаган. Эр.ав. 782 йилда  ҳозирги Ереван   шаҳри, яъни  Еребунига асос солинган.  Аргишти 1 ҳукмдорлик қилган  13 йил давомида  280000 минг эркак  ва аёл  асир олинган. Улардан хўжалик ва қурилиш ишларида фойдаланилган.  

       Подшо Сардур 11  (эр.ав. 764-735) отасидек  босқинчилик сиёсатини  давом эттирган. Дастлаб катта ғалабаларга эришган. Аммо Осурия яна қайта  юксала бошлаган. Олд Осиёда  ҳукмронлик учун  асосий олишув икки давлат ўртасида  эр.ав.  743 йилда бошланиб, осур подшоси  Тиглатпаласар 111  Урарту ва унинг  иттифоқчиларига  Шимолий Сурияда  Ариад  яқинида  қаттиқ зарба берган. Тиглатпаласар  111  эр.ав. 735 йилда Урартунинг  ўзига ҳарбий юриш қилган. Осур қўшинлари Ван кўли  бўйигача келиб, пойтахт Тушпагача келган, аммо қалъани  эгаллай олмаган. Урартунинг энг муҳим қисми Мусасирга  зарар етмаган бўлсада, Урарту биринчи марта  мағлубиятга учратилган.  

      Осуриянинг Урартуга  иккинчи қаттиқ  ҳужуми  Руса 1  (эр.ав.  735-715) даврида берилган.   Саргон 11   эр.ав. 714 йилда  Урартуга қарши муваффақиятли  юриш қилиб  Руса 1 қўшинларини тор-мор келтирган.  Бутун мамлакат таланди, ҳатто Мусасир шаҳри  ҳам эгалланган. Бу хабарни эшитган Руса 1 ўзини ўзи ўлдирган. Урарту давлати  шу мағлубиятдан сўнг  ўзини ўнглаб  ола олмаган. Олд Осиёдаги  ҳукмронлик учун курашиб, у Осурияни ютқазиб қўйди. Урарту  эр.ав.  У1 асрдагина  мидияликлар ва скифлар томонидан берилган зарбалар натижасида  ўз мустақиллигини йўқотиб ҳалок бўлди.  

      Урарту ҳалокатидан сўнг  эр.ав.  У1-1У асрларда  Ғарбий Грузияда    Колхида, Шарқий Грузия Иберия,  эр.ав. 1У-111 асрларда  Азарбайжонда  албан қабилалари, Ахмонийлар давлати  инқирозидан сўнг Арманистонда мустақил давлат тузилган.

    Урартунинг  юксалиши унинг хўжалик  тараққиёти билан боғлиқ.  Унинг асоси сувғорма  деҳқончилик  ва ҳунармандчиликдан иборат бўлган.  Урарту подшолари йилномаларида  каналлар ва сув омборлар  қурилиши, боғ ва узумзорлар яратиш ҳақида  қайдлар мавжуд. Подшо хўжалиги  ҳақида маълумотларда  Сардур  ва Менуа  узумзорлари, Менуа ва Руса  водийлари, Тайшибанининг  ғалла ва вино омборлари тасвирланган.  

     Урарту жамиятида  кўп сонли ҳарбийлар ва хизматчилар табақаси бўлган. Урартуда кўп сонли қуллар синфи бўлиб, улар асир тушганлар ва қарздорлардан ташкил топган.  Урарту маданияти  Хеттлар ва хурритларча яқин, тили хуррит тиллари оиласига мансуб бўлган. Буни урарту  подшолари  сарой ёзувларида   хуррит-хетт анъаналари мавжудлигида кўрамиз. Урарту саройлари тантаналарда Оссурияга  эргашиши бор.  

      Урартуда мустаҳкам ва лкан қалъалар ҳамда кўркам шаҳарлар қурилганлиги унинг  меъморчилигини ўзига хослигини кўрамиз. қалъалар кўпинча баландликлар ва  чқғўққиларда қурилган. Улар подшоларнинг  улуғворлиги рамзи ҳисобланган.  

   Урартунинг    ўз иероглиф  ёзуви  бўлган.   Дини фетишизмдан то подшо ва давлат ҳомийларигача топинши  йўлни босиб ўтган. Учта асосий худо бўлган. Халди уруш худосига ва подшо ҳамда Урарту давлати ҳомийсига айланган. Тейшеба  момақалдироқ  ва бўрон, Ард бўрон худоси бўлган.  

      Урарту  маданияти Оссурия  металлургияси ва санъати тараққиётига  таъсир кўрсатган. Осур-Бобил  маданиятининг кўпгина хусусиятларини ўзида сақлаган Урарту тили, дини ва мифологияси  қадимги арман халқлари  маданиятининг ривожланишига катта таъсир кўрсатган.     

7-МАВЗУ:ШАРҚИЙ ЎРТА ЕР ДЕНГИЗИ ХУДУДИ ҚАДИМГИ ДАВЛАТЛАРИ.

(6 соат)

                            Р  Е  Ж  А:   

1. Табиий шароити ва аҳолиси. 

2. Манбалари  ва  тарихшунослиги. 

3. Шарқий ўрта ер денги ҳудуди давлатлари.

4. Шарқий ўрта ер денгизи ҳудудида синфий жамият ва илк давлат бирлашмалари.

5. Қадимги Сурия подшолиги.

6. Қадимги Фикия савдо шахарлари ва уларнинг юксалиши.

7. Қадимги фаластин мил.ав. III-II асрларда.

8. Исроил-Яхудия подшолиги.

9. Арабистон ярим оролидаги қадимги давлатлар.

10. Шарқий ўрта ер денгизи худуди халқлари маданияти. 

Т А Я Н Ч      С Ў З Л А Р.


Шарқий ўрта ер денгизи табиати ва ахолиси. Илк деҳқончилик манзилгоҳлари, шаҳар ва давлат бирлашмалари. Мари, Иерихон Финикия савдо шаҳарлари. Финикия мустамлакачилиги. Тир-сидон, Дамашқ подшохлиги. Суриянинг юксалиши.  

       Қадимги Сурия, Финикия ва  Фаластин Ханнанийлар. Самитлар:  аморийлар, хабирулар  (бани-исроил  ва яҳудийлар),  оромийлар.  Манбашунослиги  ва тарихшунослиги. Таврот.  Археологик қазишлар. Угарит. Эбла. Дастлабки давлат бирлашмалари. Финикия шаҳар-давлатлари. Фаластинга хабиру   қабилаларининг келиб ўрнашиши. Исроил-яҳудий  подшолик-лари. Арабистон ярим орли давлатлари табиати ва ахолиси, манбалари ва тарихшунослиги, шамолий Арабистон қабилалари ва илк давлат бирлашмалари. Мил.ав. IX-IV асрда араб қабилалари, халқаро савдо, сиёсий вазият. Араб халқлари машғулотлари, диний эътиқод. Ўрта Ер  денгизи  шарқий  қирғоғида  Миср, Хеттлар, Осурия, Бобил, Эрон  ҳукмронлиги.  Маданияти.  

     Иккидарё оралиғи билан Миср ўртасидаги  ҳудуд  қадим замонда  Сурия ва Фаластин  номини олган. Сурия уч қитъа ўртасида  жойлашган.  Суриянинг қитъадаги  қисми  Олд Осиёга  туташган.  Суриянинг шарқий  ўлкалари  Сурия-Иккидарё  оралиғи  даштига,  шимолий қисми  Кичик Осиёга, жанубий қисми эса  Фаластин билан  биргаликда  Арабистон ярим оролига  чегарадошдир.  Суриянинг  Финикия деб аталган  қирғоқ қисми  қадимги вақтда савдо  йўллари орқали  Ўрта Ер денгизи  Шарқидаги ороллар билан, Кипр, Крит  ва Эгей денгизи  архенелоги  билан яқин алоҳида  бўлган.  Энг қадимги денгиз ва карвон йўллари  туташган ерда жойлашган Сурия ва Финикиянинг  географик  ҳолати бу мамлакатларда  қадим замонлардаёқ савдонинг ривож топишига  ёрдам берган;  бу савдо кўпроқ  транзит характерда  бўлган.  

     Суриянинг  географик жиҳатдан  парчаланганлиги  унинг айрим  қисмларининг  бир-биридан  ажралганлиги,  бутун мамлакатнинг  тарихий ва маданий жиҳатдан  бирлашувига имкон берадиган катта дарёларнинг  йўқлиги сабабли  бу ерда ягона  ва қудратли  давлатнинг вужудга келиши учун қулай шароит бўлмаган.  Ҳақиқатан ҳам  Сурия билан Финикия  ўз тарихининг  бутун давомида  доим бир-бири билан  урушиб келган бир қатор майда давлатчаларга бўлиниб келган деса бўлади.  

    Сурия билан  Финикиянинг  қадим замонлардан бери қадимги  маданий  ва қудратли  давлатлар билан  ўралган бўлиб,  бу давлатлар мазкур  бой ўлкаларни  истило қилишга  доимо интилиб келганлар. Суриянинг  жанубий-ғарбида  Миср, шарқида  Бобил ва Осурия, шимоли-шарқда  Митанни,  шимолда Хетт давлати  Финикиядан ғарбда Ўрта Ер денгизида   Крит жойлашган эди. Сурия ва Финикия уларга қаршилик кўрсата олмас эди. Шунинг учун ҳам улар жуда қадим замонлардан  муттасил равишда бу энг йирик  қўшни мамлакатлардан гоҳ бирининг, гоҳ иккинчисининг қўли остига тушиб қолган. Қадимги Шарқ  дунёсидаги   қудратли давлатлар Сурия ва Финикияни  талашиб, ўзаро  қаттиқ кураш  олиб борганлар.  Суриянинг  табиий бойликлари, гуллаб-яшнаган қишлоқ районлари  ва савдо шаҳарлари, жуда  кўп  савдо йўллари  туташган марказлари  бу давлатларни  ўзига жалб қилар эди.  

      Фаластин  Ливаннинг  жанубий тоғ этакларидан  то Арабистон чўлининг   шимолий чегараларигача  бўлган ерларни  ишғол қилади.  Фаластин ғарб   томондан Ўрта Ер денгизга  бориб  туташган.  Шарқда эса  Сурия-Иккидарё  оралиғи  даштига  чегарадош.  Унинг  ҳудуди  26 минг  км2  га тенг. Географик  жиҳатдан  тўрт қисмга:  қирғоқ бўйича, Иордан дарёси  ғарбидаги  ясси тоғликка  бўлиш мумкин. Қадим замонлардан  бу ерда деҳқончилик  яхши ривожланган. Мисрдан Сурия  берадиган  карвон йўллари  шу ердан ўтган.  Сарон паст текислиги  айниқса  унумдо бўлиб, баъзан  уни  «жаннат боғи»  деб атаганлар. Вади-Кельт  дарёсидан  сув ичадиган Иерихон паст текислиги  шундай серуним  вилоятдир.  Чордан водийсининг  шимолий қисмига  Галилея  туташган. Унинг  ерлари  тоғ чашмаларидан сувюрилади.  Иорданнинг  шарқидаги  Башан вилояти  ҳам серунмдир.  Фаластиндаги  ясси тоғликлар  ва дашт-биёбонлар  ҳам бор. У ерлар  чорвачилик  ривожланган. Иқлими иссиқ.  Фаластиннинг табиий бойликлари кам. Ёғоч четдан  келтирилган.  Металл конлари ёўқ.  Мис Ливан тоғлари, жанубидаги  Эдам мамлакати, Асаб  қўлтиғидан бўлган. Фаластинда сопол буюмлар учун  гил тупроқ кўп.  Иморатлар қуришда  тошдан фойдаланишган.  

        Сурия билан  Финикиянинг  баъзи қисмларидаги  табиий шароитлар  деҳқончилик хўжалигини  ривожлантириш учун қулай.  Финикиянинг  яхши  сувюриладиган  денгиз бўйи  қисмида  Марат, Библ, Тир, Сидан ва Акко  районларида  деҳқончилик билан  боғдорчиликни  тараққий қилдириш учун тупроқ  ва иқлим  шароитларининг  ҳаммаси мавжуд бўлган. Бу ерда  ҳозирги вақтда ҳам   мевали боғлар бор.  Триполис  яқинида  жуда  кўп миқдорда  зайтун  дарахти, Ливаннинг  ғарбий  ён бағирларида  зайтун  ва ток  ўстирилади. Бошқа  жойларда  буғдой,  арпа, жавдар экилади.  Суриянинг  ўрта ва жанубий  ички районлари, Оронт  дарёсининг  водийси  жуда унумли  жойлардир. 


Фаластин  ва Сурия  аҳолисининг  этник  таркиби  жуда хилма-хил  бўлган.  Эр.ав. 111 минг  йилликдаёқ  улар  ханаанийлар деб умумий ном  олган. Ғарбий семит  қабилалари  кўпчиликни  ташкил этган ва  Миср  чегараларида тортиб  Орант дарёси  ҳавзасигача  бўлган бутун  мамлакат  ўша қабилалар номи  билан  ханамлар  мамлакати  деб  аталган. Эр.ав. 111 ва 11 минг  йилликларда  Фаластин ва Сурия  чўллари орқали  Иккидарё оралиғига  бостириб кирган аморийлар, мавжуд  барча  маълумотларга қараганда, ханаанийларнинг  бир пушти  бўлган. Семит  қабилалари  Фаластин ва Сурияга  Арабистон  ярим оролидан келиб, бундан шарққа қараб Иккидарё  оралиғига  қараб силжиб  борганлар.  Шимолдан  уларга хуррит  қабилалари, кейинчалик  хеттлар  келиб қўшилган.  Кейинроқ  эса  шарқий  районларга  орамийлар  келиб  ўрнашганлар. 


Эр.ав. Х111-Х11  асрларда  Кичик Осиёдан «денгиз  халқлари»  ёпирилиб  келганлар.  (Мисрликлар  уларни  шундай аташган).  Бу  этник қураманинг  пуштларидан бири филистимлар бўлиб, булар  Финикиянинг қирғоқ бўйига ўрнашиб қолганлар.  


Фаластиннинг  энг қадимги  аҳолиси  ҳам  ханаанийлар  бўлган. Эр.ав. 11  минг йилликда  халқларнинг  янги буюк  кўчиши содир бўлган. Жанубий-шарқдан  хабиру қабиласи  ёпирилиб  келган. Бу қабила  ўзининг  келиб  чиқиши ва  тили  жиҳатидан  хананийларга  яқин бўлса-да, кўчманчи бўлиб ҳаёт кечиришлари билан  фарқ қилган. Эр.ав.  Х111 асрда   хабирулар ичидан  иккита қабилалар  иттифоқ -  бани исроиллар  ва яхудийлар иттифоқи  ажралиб чиққан ва  кейинчалик  улар  Фаластин тарихида  мухим рол уйнай  бошлаган. Яхудий, яъни   еврей атамаси этимологик  жиҳатдан «дарёнинг ортида яшовчи» деган маънони  англатади.  Бу атама  афсонавий  патриарх  Авраамнинг  Фаластинга  Фрот дарёси  ортидан келганлиги  тўғрисидаги  афсонага   тўлиқ мувофиқ келади.  Библия анъаналарига  қараганда исроил  ва яхудий қабилалари  авваллари  ўзларининг  подалари билан  Синай саҳросида  кўчманчилик қилганлар. Баъзан улар Мисрга  ҳам келиб   турганлар.  Бани исроил  қавмининг мўъжизакор  Мусо пайғамбар  бошчилигида  Мисрдан  ажойиб  тарзда чиқиб  кетганлари тўғрисидаги  афсона  исроил-яҳудий    қабилаларининг  вақтинчалик  Мисрга кўчиб келганликларини инкор қилмайди.  Уларнинг бу ерга  кўчиб келиши  ўша даврнинг тарихий  вазиятига мос келади.  Ҳар ҳолда  бани-исроил  ва яҳудийлар  бир қанча  вақт Синай  саҳроларида яшаганлар, кейинчалик   улар  Фаластинга   келганлар ва эр.ав.  Х11 асрларда   мамлакатнинг хийла   қисмини эгаллаганлар, аммо  мустаҳкамланган шаҳарларни, шунингдек,  Ўрта Ер денгизи  қирғоғи  бўйидаги тор минтақани  эгаллай олмаганлар. 


Финикия билан Сурия  ҳудудидан  топилган ёзувлар унчалик кўп эмас,  бунинг сабаби узлуксиз давом этган шавқатсиз урушлар бўлса керак.  Топилган ёзувлар ичида  Рас-Шамра,  қадимги  Угаритдан  топилган  иқтисодий, сиёсий  ва диний мазмундаги  ёзув матнлари катта  қимматга эга. Энг муҳими уларнинг  бир қисми  алоҳида  Угарит алифбосида  битилган. 


Суриянинг қадимги  Эбла шаҳрида  1974-1975  йилларда олиб  борилган  қазишлар натижасида  16000  сопол тахтачага  битилган  ёзувлар  топилган.  Шумер ва қисман  қадимги ханаанийлар  тилида битилган бу  хатларда  эр.ав. 111 минг  йилликнинг  иккинчи  ярмидаги  дипломатик,  маъмурий,  хўжалик, адабий, диний  ва мактаб  ҳаётига  оид маълумотлар мавжуд. Библ, Сидон, Тир, Тел-Рамат  шаҳарларини  қазиш  натижалари бу  шаҳарларнинг  Миср, Кавказорти, Иккидарё оралиғи, Кипр ороллари билан  эр.ав. Х1У-Х111  асрларда  қизғин савдо олиб борилганлигини кўрсатди.   Қадимги Киликиядаги  Қоратепа,  Антитавр  тоғларидан  топилган Финикия  ёзувлари эр.ав.  1Х асрдаги  Шимолий Финикия  давлатларининг  сиёсий тарихи  тўғрисида  янги материаллар  беради. Бобил ва Осурия  ёзувлари Сурия билан Финикия тарихини ўрганишда  қимматли манба  ҳисобланади. 


 Ўрта Ер денгиз шарқий  қирғоқлари  қадимги  тарихини ўрганишда  Таврот қимматли манбадир. Таврот -  қадимги яҳудий  адабиётидаги   хилма-хил  асарлар тўпламидан  иборат.  Бу тўпламдаги  қадимги  йилномалар ва афсоналарда Исроил  ва Яҳудий  подшоликлари  тарихи тавсифлаб берилган.  Тавротга Бобил ва Финикия  афсоналари асосида  пайдо бўлган масалан, дунёнинг  яратилиши ҳақида, бутун ер юзини  босган тўфон ҳақидаги  афсоналар, дунёвий ва  диний поэзия намуналари, насиҳатномалар, қонунчиликка доир  тўпламлар, ниҳоят  пайғамбарларнинг  нутқлари  ва помфлетлари кирган.  Тавротнинг  энг қадимги  қисми эр.ав.  1Х асрга  тааллуқлидир. ХХ асрнинг 40-60  йилларида  Ўлик денгиз  ёнидаги  Кумрон ғорларидан  ажойиб археологик топилмалар чиқди. Улар  ичидаги  «Таврот»нинг  хийла қадимги  қўлёзмалари фан учун  қимматли  топилмалардир. 


Археологик  тадқиқотлар  Ўрта Ер денгизи  шимолий қирғоқларида  палеолит ва мезолит даври   овчилари ҳамда  термачилари яшаб  келганлигини тасдиқлаган. Мезолит даврининг  Натуф маданиятига  тегишли қабилалар  эр.ав. 1Х-У111 минг йилликларда  ғорлар, кўл  ва дарё бўйларидаги  турар-жойларда  истиқомат қилишган. Улар ёввойи  ўсимликлар донларини йиғиб  истеъмол қилишган. Натижада  буғдой ва арпанинг   кўплаб навлари  тўпланган. Бу эса илк  деҳқончиликка  ўтиш  имкониятини  берган. 


Эр.ав. У111-У11 минг  йилликларда  дунёдаги энг қадимий  чорвачилик ва  ўтроқ деҳқончилик  маданиятларидан бири  Иерихон  шаҳри яқинида  шаклланган. Бу қабилалар  буғдойнинг  икки нави  ва арпани  маданийлаштирилган ҳамда эчки ва мушукни хонакилаштирганлар.  Турар-жойлари лойдан қурилган. Тошдан қурилган умумий ташқи  девор  уларни душманлардан  қўриқлаганлар.  Эр.ав. У1-1У минг йилликларда ўтроқ деҳқончилик  маданияти ривожланиб борган.  Библ, Угарит шаҳарлари  атрофида  ўша даврда  истиқомат қилган аҳоли қўй, чўчқа, қорамолларни хонакилаштирган.  Ясмик  маданийлаштирилган. Улар лойдан ясалган, гулланган ва бўялган идишлардан фойдаланишган. 
Фаластин  ҳудудидаги Бершаба, Госсульдада  ертўлалар ҳамда лойдан қурилган  турар-жойлар топилган. Уларнинг ички деворларига турли хил геометрик чизмалар, одам ва ҳайвон тасвирлари солинган. Металлургия вужудга келган. Алоҳида маҳаллаларда  мисни эритиб, турли буюмлар тайёрлаганлар.  630 та  мис буюм топилган. Улар орасида қабила бошлиқлари, ҳокиият рамзи бўлган  эчки боши қуймалари топилган.  Бу буюмлар айрим қабила аъзолари қўлида  бойликлар  тўпланаётганлигидан далолат беради. 


Эр.ав. 1У минг йиллик охирларида  Ўрта Ер денгизи  шарқий қирғоқларидаги  деҳқончилик жамоаларида, ҳунармандчиликнинг турли соҳалари ривожланган.  Дастлаб шимол, сўнгра жанубда кулолчилик чархлари ва сопол буюмлар пиширадиган  ўчоқлар пайдо бўлган.   Мис билан бир қаторда олтин, кумуш  эр.ав. 111 минг йиллик охирларида қисман бронзадан фойдаланилган. Металлдан қуроллар, шунингдек, идишлар ва ҳайкалчалар ясашган. Узум ва зайтун етиштириш ўзлаштирилган. Эр.ав. 111 минг йилликда  Терасса деҳқончилиги, яъни тоғ ён бағирларида поғона-поғона қилиб  экин экиш усули бўлган, эҳтимол омочдан фойдаланганлар. Қуруқликда Иккидарё оралиғи, денгизда Миср билан савдо ривожланган 


Деҳқончилик ва ҳунармандчиликнинг ривожланиши натижасида  эр.ав. 111 минг йилликда  шаҳар шаклидаги манзилгоҳлар пайдо бўлган. Библ  шундай кўркам деворлари тошдан кўтарилган  кенг кўчаларига тош ётқизилган  шаҳарлардан бири бўлган. У ерда  тош пойдеворли  ҳашаматли  ибодатхоналар қурилган. 


Қирғоқ бўйидаги шаҳарларда  ижтимоий табақаланиш ва синфларнинг шаклланиш жараёни жадал ривожланган. Библдаги турар-жойларнинг  бир-биридан фарқ қилиши  қабрлардаги буюмлар  қиймати  каби  белгилар шундан далолат беради. 


Иккидарё оралиғидаги  каби  бу ерда ҳам давлат бирлашмалари, яъни шаҳар-давлатлар вужудга келди. Библга Мисрнинг  таъсири  доимо  кучли бўлган. Эр.ав.  ХХ-ХУ111 асрларда  Библ расмий равишда  Мисрнинг  таркибида бўлган.  Аста-секин қирғоқ бўйидаги Угарит, Сидон ва Тир шаҳарлари  юксалган.  Мамлакатнинг ички ҳудудларидан ҳам шундай шаҳар-давлатлар бўлган.  Улардан бири  Суриядаги Алалах шаҳрининг марказида  баланд жойда  қурилган ибодатхона эр.ав. 1У минг йиллик охири  111 минг йиллик бошларига оиддир. Эр.ав.  ХХУ111-ХХ1У  асрларда  чиройли устунлари бўлган саройнинг қурилганлиги, миххат ёзувли мухрлар, миххат тахтачаларининг топилганлиги Алалах ҳукмдорлари қудратининг ошиб борганлигини кўрсатади.


 Эр. ав. 111 минг йилликнинг 2-ярмида Суриядаги Эбла шаҳри юксалган.  Телл-Мардих тепалигида  ўтказилган қазиш чоъида  топилган қалъа,  сарой, ибодатхона, тахминан  20-30 минг киши яшайдиган майдоннинг баланд девор билан ўраб олинганлиги, девор ташқарисидаги аҳоли билан биргаликда  бу ерда  260 минг киши  яшаганлиги ҳисобга олиб фикр юритилса, Эбла шаҳри  йирик Сурия ва Фаластин давлатининг  маркази бўлганлиги  эҳтимолдан ҳоли эмас. У Аккад, Мари, Ашшур давлатлари билан  дипломатик алоқалар олиб борган ва уруш ҳолатида бўлган. 


Фаластиндаги  эр.ав. 111 минг йилликка оид Негиддо, Иерусалим, Лахиш шаҳарлари  мустаҳкам мудофаа деворлари билан ўралган. Уларда сарой ва ибодатхоналар ҳам бўлган. Иордан дарёси водийсидаги  майдони  50 гектарни ташкил этадиган Хузор шаҳри  анча йирик бўлган. 


Эр.ав. ХУ111 асрда  Суриянинг шимолига  келиб ўрнашган аморий қабилаларининг бир гуруҳи у ердаги вилоят ва шаҳарларни бирлаштириб,  Яҳмад деб номланган  йирик давлат тузган. Унинг ҳудуди  шимолда  Кархемиш, жанубда Хатна  шаҳригача чўзилган. Унинг пойтахти Халаб (ҳозирги Алеппо) шаҳри бўлган.  Яҳмаднинг асосчиси Сумуэпак бўлган. У Мари давлати билан тенг асосларда  ёзишмалар олиб борган. Сумуэпакнинг вориси  Емирилим  Бобил подшоси  Хаммурапи ва Мари подшоси  Зимрилимларнинг  замондоши ҳамда иттифоқчиси бўлган.  Яҳмад  Марига дон, зайтун ёғи, вино, мис, газлама етказиб бериб,  у ердан  Эрондан олинган қалай олиб кетган.  Эр.ав.  ХУ11 асрга келиб эса Яҳмад мустақиллигини йўқотади. 


Яҳмаддан жануброқда  эр.ав. ХУ111 аср охири ХУ11 аср бошларида таркибига  бир қанча шаҳар-давлатларни бирлаштирган  қудратли гиксослар  иттифоқи ташкил топган.  Гиксосларнинг этник таркиби қурама бўлиб, у асосан  ғарбий семит қабилалари, хурритлар ХУ11 аср бошларида  Фаластинга келиб қолган хеттлардан иборат бўлган. Фаластин, Жанубий Сурия, Кадеш, Мигиддо шаҳарлари уларнинг қўлида бўлган.  Зарбдор жанг аравалари бўлган  қудратли қўшинга таяниб гиксослар  Нил дельтасида  ҳам  100 йилча ҳукмронлик қилган.  


Гиксослар Мисрдан қувиб чиқарилган сўнг  Сурия  ва Фаластинда  бир аср чамаси ҳукмронлик қилган. Эр.ав. ХУ аср бошларида  гиксосларнинг сўнгги таянчи Кадеш шаҳри  Тутмос 111  томонидан яксон қилинган ва Ўрта Ер денгизи шарқий қирғоғида  Миср  ҳукмронлиги ўрнатилган.   Аммо тез орада Миср  Суриянинг бир қисмини Митаннига  бериб қўйган. Эхнатон  ва унинг ворислари даврида  Фаластин ва Сурия  Миср  қўл остидан чиқиб кетган.  Мисрликларнинг ўрнини  хеттлар  эгаллайди.  Улар  шимолий Сурияни эгаллайди.  Эр.ав. Ху асрда   бу ерларда  тарқоқлик  ҳукмрон бўлганлиги ҳақида  Эль-Амарна  архиви хужжатлари гувоҳлик беради. Финикия шаҳар-давлатлари Сидон, Тир, Библ  шаҳар-давлатлари ўзаро кураш олиб борган.  


Эр.ав. 11 минг йиллик охирига келиб  Угарит  шундай  шаҳар-давлатлардан бири бўлган. У Бобил, Миср, Фаластин, Кичик Осиё ва Денгиз  орти мамлакатлари билан қизғин савдо алоқалари олиб борган. Эр.ав.  Ху-Х11 асрларда  Угарит  шаҳар-давлати гуллаб-яшнаган. Орант  дарёсининг  Ўрта Ер денгизига  қуйиладиган  қисмидаги бу  серҳосил  водийда   боғдорчилик ва дон етиштириш ривожланган.  Айниқса, вино, зайтун ёғи кўп ишлаб чиқарилган. Қишлоқ хўжалиги маҳсулот хусусиятига эга бўлган Угарит подшолари  босқинчилик урушлари олиб бормаган. Эр.ав.  Х111-Х11 асрларда  Сурия ва Фаластин  Кичик Осиёдан бостириб келган «денгиз халқлари» хужумига учраган. Эр.ав. Х11 асрда  Угарит  яксон қилинган ва  қайта тикланмаган. Антик  муаллифларнинг маълумот  беришича  ўша вақтда  вайрон қилинган  Сидон шаҳри  яна қайта қурилган ва йирик  порт шаҳри бўлган. Босқинчи  филистимлар ва  чақаралар  аста-секин маҳаллий аҳолига  қўшилиб кетган.  


Эр.ав. 11 минг йиллик охири  1 минг йиллик бошларида  Ўрта Ер денгизи шарқий  қирғоғидаги шаҳарлар  сиёсий  ихтилофларга барҳам бериб,  ўзининг гуллаб-яшнаган даврига қадам қўйди. Бу даврда  Финикияликлар амалда  Ўрта Ер денгизи ва халқаро савдода ҳукмронлик қилган. Кемасозлик  юксак даражада ривожланган.  Финикияликларда  Ўрта Ер денгизи  ҳавзасини  кенг миқёсда  мустамлака қилишга киришган. Бу борада Тир  ва Сидон шаҳарлари етакчилик қилган, тахминан эр.ав. 1100 йилда  Тир шаҳри ёшлари шимолий Африкага  кета бошлаган. У ерда  Утаку  шаҳрига асос солган.  Шу вақтда  Тирнинг Испаниядаги  Гадис  (ҳозирги Кадис) мустамлакаси пайдо бўлган, сўнгра  финикияликлар  Сицилия оролининг  ғарбий қисмини  Сардиния, Мальта  ва Баляр оролларига  ўрнашган. Финикия шаҳарларини бирлаштириш ғояси туғилган. Тир шаҳри юксалган. Унинг подшолари  Сидон шаҳрини бўйсундиришган. 


Айниқса, подшо Ахирам  даврида  (эр.ав. 969-936 йиллар) Тир-Сидон  давлати равнақ топган. Финикиянинг  жанубий қисми  унинг қўл остида  бўлган. Фаластиннинг бир қисмини дипломатик йўл билан бўйсундирган. Кипр  ороли подшоси ҳам унга бўйсунган. Подшо Ахирам  денгиз ичидаги  қояли оролда  подшоҳ қароргоҳи  бўлган  янги Тир шаҳрини қурдирган. Бу кичкина оролда  кўп қаватли уйлар  ҳам бўлган. Ичимлик  эски шаҳардан келтирилган. Оролнинг  қирғоқлари тош ва  тупроқ билан кўмилиб шаҳар кенгайтирилган. Бу ерларда  бозор ва ибодатхоналар  қурилган. 


Тир-Сидон подшолари  эр.ав. Х-1Х асрларда  денгиз йўлларига эътибор бериб, мамлакатнинг қуруқлик қисмида  уруш  олиб бормаган.  Подшо  Итобаал  (эр.ав. 873-847 йиллар)  Ахирам каби  мустабидлик сиёсатини давом эттирган. Бу эса  йирик савдогарлар ва қулдорларга  ёқмаган. Шу боис  Тир подшоларининг роли пасайиб  савдогарларнинг мавқеи  кучайган. Йирик савдогарлар  ўз флотини  узоқ денгиз  ўлкаларига  юборадиган  даражага етган. 


Финикиянинг асосий шаҳарлари Тир, Сидон ва Библ  транзит савдо ҳисобига  бойиб кетган. Улар Миср, Бобил  маҳсулотларини Грецияга, Грециянинг маҳсулотларини  Шарққа келтириб сотган.  Миср  ва Бобилга  асосан  ёғоч маҳсулотлари олиб борган. Ҳунармандчилик буюмларини сотган.  Тир бўёқчилик  устахоналари билан шуҳрат қозонган. Денгиз тубидан  олиб чиқилган  чиғаноқлардан  олинган қирмизи рангга  газламалар бўялган.  Сидон шиша  буюмлар  тайёрлаш маркази бўлган.  Финикия  шарқда ҳам  антик  ҳудудларда ҳам заргарлик буюмлари билан шуҳрат қозонган.  Финикия  савдоси  қароқчилик билан  боғлиқ бўлган. Финикия савдогарлари  эркин кишиларни  ўғирлаб қул қилиб сотиш,  қуллардан кемаларда  эшкакчилик қилиш, юк ташиш устахоналарда ишчи кучи сифатида кенг фойдаланган. Эр.ав.  1 минг йилликда  денгизда  Тир етакчилик  қилган бўлса,  қуруқликда  карвон  йўллари кесишган жойда жойлашган  Дамашқ шаҳри ривожланган.  Каппадокиядан келтирилган  темирдан  Дамашқ усталари  ажойиб шамширлар ясашган.  Қўшни чўллардан   Дамашққа келтирилган оппоқ жун  Тирга юборилган. Дамашқнинг юксалиши  эр.ав. 11  минг йиллик охирида  бу ерга  Арабистондан бостириб келган семит қабилаларидан бўлган орамейлар билан боғлиқ. Орамейлар  карвон  савдоси учун зарур бўлган  туячилик билан шуғулланган. Эр.ав.  1 минг йиллик бошларида  орамейлар Сурия ва Иккидарё  оралиғи  шимолида   яшаб келган аморий хуррит аҳолисининг  тилини  ўзлаштирганлар.  Тез орада  орамей тили  бутун Олд Осиёдаги давлатларда  кенг тарқалган ва  иккинчи тилга айланган. Дастлаб Суриядаги  Цоба  шаҳри  орамейларнинг  асосий шаҳри бўлган. Эр.ав.  10 асрдан бошлаб  Дамашққа  ўрнини бўшатиб берган.  Дамашқ подшолари  жанубдаги  бир неча вилоятларни қўшиб олган ва кучайиб бораётган Сурияга қаттиқ қаршилик кўрсатган. 


Эр.ав. 1Х асрда  Дамашқ подшоси  Газаил  Исроил подшолигининг Иордан  дарёси  ортидаги ерларни босиб олган.  Сўнгра  Фаластиндаги  Гат шаҳрини босиб олган. Яҳудия  подшоси унга хирож тўлаб турган. Газаилнинг ўғли  Бенхадат 111  шимолий Сурияда  17 та  ҳокимликни ўзига бўйсундирган.  Орант дарёси бўйидаги  ўша даврдаги  Хамат  давлати билан рақобат қилган.  Вақтинча  Ўрта Ер денгизи қирғоғини ҳам бўйсундиришга эришган, аммо денгиз   бўйидаги шаҳарларга  хужум қилмаган ва савдо-сотиқ қилиш билангина чегараланган. Хамат давлати  Дамашқнинг хужумларини қайтарган. 


Дамашқ  подшолиги  оғир урушлардан толиққан. Дамашқ Осурия подшоси  Адад-Нерари 111 томонидан эр.ав. 1Х аср охирларида босиб олинган ва  таланган.  Шундан сўнг Дамашқ подшолиги  заифлашиб қолган. Кейинроқ Осурия  таркибида  яшаган. Эр.ав. 1 минг йилликда  Тир, Сидон ва Дамашқ подшолигидан ташқари  шимолий  Сурияда  Кархемиш, Самал каби  кичик давлатчалар ҳам бўлган.  Кархемиш шаҳри   бой савдо-ҳунармандчилик маркази бўлган.  Хетт давлати инқирозга учрагач, мустақил бўлиб қолган. Самал давлати  Хетт давлати билан боғлиқ бўлган ва тезда  семитлашган. Ташқи сиёсатда  Осурияга эргашган. 


Фаластин Финикияни  қишлоқ хўжалиги маҳсулотлари билан таъминлаган.  Эр.ав. 11 минг йиллик охирларида  халқларнинг янги кўчиши содир бўлган. Жанубий-шарқдан  хабиру  қабиласи  ёпирилиб келган. Бу қабила  ўзларининг келиб чиқиши  ва  тили билан  Ханаанларга яқин бўлсада,  улар  кўчманчи  ҳаёт кечиришган.   Эр.ав.  Х111 асрда  хабирулар ичида  иккита йирик қабилалар иттифоқи  бани-исроиллар  ва  бани-яхудийлар  ажралиб чиққан.  Кейинчалик улар  Фаластин тарихида муҳим рол уйнаган.  Библия  анъаналарига кўра  Исроил ва Яҳудий  қабилалари  авваллари ўз подалари билан Синай саҳроларида кўчманчилик қилишган. «Еврей» атамаси дарёнинг ортида яшовчи   деган мазмунда  ишлатилган,  (Иордан)  бу мазмун    патриарх  Авраамнинг  Фаластинга  Фрот дарёсининг нариги  томонидан келганлиги ҳақидаги  афсонага зид эмас.  Бани-исроиллар  мамлакатнинг деҳқончилик ва  боғдорчилик билан шуғулланадиган қисмини ва  яҳудийлар  ўтроқ чорвачилик асосан қўйчилик  билан шуғулланадиган  жанубий ҳудудларини  эгаллаган. Бани-исроил ва яҳудий  қабилалари  Ўрта Ер денгизи  қирғоғидаги   тор минтақадаги  шаҳар-давлатларни эгаллай олмаган.  Маҳаллий ханаан аҳолиси қисман қириб ташланган. Қолган қисми  босқинчи бани-исроил ва яҳудий қабилалари одамлари билан аралашиб кетган. Эр.ав. Х1 асргача  Бани-исроил ва яҳудий қабилалари уруғчилик тузумида  яшаганлар. Сайлаб қўйилган йўлбошчилар, қозилар уруш вақтида  лашкарга бош бўлганлар, тинчлик вақтида  баланд дарахт тагида  ёки (шаҳар дарвозаси) олдида  қабиладошларини  суд қилганлар, жазо берганлар. Бани-исроил ва яҳудийларнинг тарқоқ қабилалари филистинларга қарши курашиш учун  бирлаша бошлаган.  Эр.ав. Х1 аср охирларида  тажрибали лашкарбоши Саул  Исроил-Яҳудий давлатининг подшоси қилиб сайланган.  У жангларнинг бирида   ҳалок бўлгандан кейин, унинг ўрнига унинг куёви Довуд  ўтиради ва Исроил-Яҳудий давлатини тузади.  Довуд  Миср фиръавнларидан намуна олиб  подшоҳ ҳузурига кирган кишилар «юзи билан ерга йиқилиши» лозим бўлган деган  одат жорий қилади.  Солиқ солиш  мақсадида  биринчи марта  аҳоли рўйхати ўтказилади. 


Довуд   бир неча муваффақиятли  урушлар олиб боради. У фиристинларга зарбалар бериб, ғарбий чегараларни мустаҳкамлайди. Шимоли-шарқ шарқ ва жанубдаги  подшоликларни ўз ерига қўшиб олади. Акад қўлтиғига борадиган йўлдаги  Эдам ҳудудларини босиб олади.  Ханаанларнинг Қуддус қалъаси атрофлари  Бани-исроил ва яҳудийлар  томонидан  босиб олинган бўлсада  мазкур қалъа  200 йил давомида  ўз мустақиллигини  сақлаб турди.  Довуд  мустаҳкам тоғ қалъасига  кутилмаганда хужум қилиб  эгаллайди ва пойтахтга айлантиради.  


Довуднинг ўғли  ва вориси Сулаймон даврида  маъмурий  идора  мустаҳкамланган. Аввалги қабилага қараб бўлиниш ўрнига ҳудудий  бўлиниш жорий қилинган.  Миср  Финикия  савдо шаҳарлари Сурия давлатлари  ва жанубий Арабистон билан савдо  қилган. 


Эр.ав.  У111-У11 асрларда  Ўрта  Ер денгизи шарқий қирғоғи  ўзаро адоватда  бўлган  бир қатор давлатларга бўлиниб кетган. Улар Олд Осиёда  ҳукмронлик қилиш учун  кураш олиб бораётган йирик  давлатларни  ўзига бўйсундирган. Эр.ав. У111 аср ўрталарида  шимолий Сурияга  Урарту давлати кириб келади, аммо  Сурия подшоси  Тиглатпаласар 111  унга қарши чиқади.  Ўзаро курашиб келган Дамашқ ва  Исроил подшоликлари  Осурияга қарши  бирлашганлар. Лекин  иккаласи ҳам бирин-кетин  эр.ав. 732-722 йилларда  босиб олинган.  Фаластиннинг марказий қисмига  бобиллик босқинчилар кўчириб келтирилган.  Тир-Сидон подшолиги  Осурия билан тўқнашувдан қочган. Тир подшоси Метени  Тиглатпаласар 111 га  150 талант  олтин бериб  вақтинча қутулиб қолган.  Осурия яна  бостириб келиб  эр.ав. 725-720 йилларда  Тирни қамал қилади,  шаҳар ҳимоячилари қўшниларнинг кемалари ёрдамида  Осуриянинг ҳарбий кучларига зарба беради. Осурия қамални тўхтатади.  Эр.ав. 701 йилда  Осурия Тирга яна хужум қилади.  Қирғоқ бўйи ҳудудларини эгалик қилади, аввал Сидонга, сўнгра   Тир  подшосига ўша ҳудудларни берган. Аммо иккаласи ҳам  қўзғолон қилгач  бу подшоликлар тугатилган.  Тир шаҳрининг оролдаги  ҳудудлари мустақиллигини сақлаб қолган ва Осурияга тобе  эканлигини тан олишган. Финикия  Осурияга қўшиб олинган.  Сурия ва Фаластиннинг катта қисми  Осурияга тобе бўлган. Мустақиллигини сақлаб қолган айрим ҳудудлар  Осурияга хирож тўлаб турган.  Осурия  тушкунликка учрагач Тир  қисқа муддат Финикияда  ҳукмронлик қилди ва  Тир савдогарлари  қуруқлик ва денгиз йўлларини эгаллади.  Улар  Кичик Осиё ва жанубий Арабистонга кириб  борган  ва Испаниядан кумуш, Британиядан  қалай олиб  келган.  Подшо Иосия  (эр.ав.  640-609 йилларда)  даврида  Яҳудия  мустақилликка эришиб, Осурия ҳудудлари  ҳисобига кенгайган.  Осурия  ҳалокатидан сўнг  Ўрта Ер денгизи шарқий  қирғоқлари учун  Миср ва Янги Бобил давлатлари  ўзаро кураш бошлаган. Фиръавн  Нехо Мегиддо қалъаси ёнида  подшо Иосия  қўшинларини  эр.ав. 609 йилда  мағлуб қилиб,  Яҳудияни Мисрга қарам  қилган. Кейинроқ Миср  Тирни  ҳам босиб  олган. Эр.ав. 586 йилда  Бобил қўшинлари Қуддусни эгаллаб, Яҳудиянинг охирги подшоси  Циткаянинг кўзи кўр қилинган. Қуддус шаҳрида  яҳудийларнинг  ҳукмдори Сулаймон қурдирган Яхва ибодатхонаси вайрон қилинган.  Яҳудийларнинг кўп қисми Бобилга ҳайдаб кетилган. Шундан сўнг Бобил подшоси Навуходонасар  11 бутун кучларини Тирга қарши қаратган.  Шаҳарнинг орол қисмини эгаллай олмагач,  сулҳ тузишга мажбур бўлган.  Тир Бобилга қарам бўлган. 


Тарих саҳнасига  Ахмонийлар  давлати чиққач  вазият ўзгарган.  Финикия  шаҳарлари  Ахмонийларни ўз иттифоқчилари  деб қабул қилган. Эрон шоҳлари бунинг эвазига  Финикия  ҳудудининг шимолидаги  Исс қўлтиғидан   жанубдаги Аслахонгача  ҳудудларни кенгайтиришга  ижозат берган.  Финикия шаҳарлари  Сидон,  Тир ва Арвид  Иттифоқини  тузган.   Уларнинг аслзодалари иштирокида  умум Финикия  кенгаши тузилган. Ахмонийлар даврида Қуддус  қайта тикланган. Хулоса қилиб айтганда Финикия шаҳарлари Ахмонийлар давлатининг муҳим  иқтисодий  марказлари бўлиб қолган ва ташқи савдода  етакчи ўринни эгаллаган.  Улар ўз пулларини зарб қилганлар. Ахмонийлар  давлати заифлашган даврда Сидонда  қўзғолон кўтарилган. Эр.ав. 343 йилда  қўзғолон бостирилиб шаҳар вайрон қилинган. 


Ўрта Ер денгизи шарқий қирғоғидаги халқлар ва қабилалар  жуда кўп аралашиб турган  бўлишига қарамасдан, ўзига хослигини сақлаб қола олган. Албатта, бу ҳолат уларнинг этник жиҳатдан яқинлиги бостириб кирган чорвадор қабилалар маҳаллий  ўтроқ аҳоли билан аралашиб, уларнинг турмуш тарзи, урф-одатлари ва маданиятини қабул қилганлиги  маълум.  Ўрта Ер денгизи шарқий қирғоғи  халқлари ривожланган  қўшнилари  биринчи навбатда  Миср ва Иккидарё  оралиғида  эришилган  ютуқларни  ижодий ўзлаштирганлар. Эр.ав.  У-1У минг йилликда  Иккидарё оралиғи кулолчилиги анъаналари  кучли таъсир этган.  Шаҳарлар  вужудга келиши билан  сарой ва ибодатхоналар мажмуалари қурилган, аммо уларнинг аксарияти Миср ва Шумердаги каби  улкан бўлмаган. Угарит шаҳридаги саҳни  9000 м2 сарой  ниҳоятда  мустаҳкам  қароргоҳ бўлган. Эбла  шаҳридаги сарой  ибодатхона ва қалъа  ўзининг  улуғворлиги билан ажралиб турган. Мамлакатнинг сиёсий  тарқоқлиги  ва ташқи  душман  хавфининг доимийлиги  мустаҳкам  қалъалар  қуришни тақоза этган. Тошдан  подшо ва худоларнинг  ҳайкаллари ясалган. Финикияда  суякка ишлов бериш ривожланган. Угарит  подшоларининг бирининг  фил суягидан  ясалган бош қисмининг ҳайкалчаси мавжуд бўлган. Айниқса, Угаритдан  топилган  олтин косада  акс эттирилган ов манзарасини  ҳақиқий  санъат  асари дейиш мумкин.  Жанг аравасида  шиддат билан кетаётган овчи  ўлжаси ёввойи эчки  ва уни қувлаётган този  ит  акс эттирилган бўлиб ҳар бирининг  ҳаракати моҳирлик билан тасвирланган. 


Эр.ав. У111-У1 асрларда  Яҳудияда  тасвирий санъат  тушкунликка юз тутади. Чунки  Қуддусда  коҳинлар  муқаддас тасвирларни йўқ қилиб худо одам ва ҳайвонлар  суратларини чизишларини тасвирлайди.  


Финикия денгизчилари географик  кашфиётларга катта ҳисса қўшган.  Улар  Гибралтар  бўғозидан ўтиб, Атлантик океанга  чиқиб бутун Африкани биринчи бўлиб  айланиб  чиқишган. Антик дунё муаллифлари грек маданияти асосан шарқ ва  финикияликлар маданияти таъсирида  ривожланганлар деб ҳисоблайдилар.  Геродотнинг гувоҳлик беришича  Милетлик  философ, математик-физик, астроном  Фалес  асли  финикиялик бўлган. Сидонлик Мох атомлар ҳақидаги таълимотни  грек  философларидан анча илгари    яратган. Алифбони яратиб, Финикияликлар жаҳон маданияти хазинасига катта ҳисса қўшган.  Алифбо тузиш  юзасидан  Угаритда  қилинган дастлабки  уриниш натижасиз қолган.  Аммо эр.ав. 11 минг йиллик охирларида тузилган янги алифбо бутун дунёга тарқалиб кетган. Бу алифбога  асос қилиб шакли  ўзгартирилган Миср  иероглифлари олинган деб фараз қилинади.  Финикия алифбосини тузувчилар  атиги  23 та ҳарф  (барчаси ундош) тузиш билан чегараланган. Бошқа Семит  халқлари  яҳудийлар, сўнгра эса орамейлар  финикияликлардан кўчирма  олишган.  Улар тузган алифболари  бир қадар ўзгартирилиб  шарқдаги  олис мамлакатлар бўлган Ҳиндистон ва  Марказий Осиёга ҳам тарқатилган. Ғарбда Финикия  алифбосини  греклар қабул қилиб, баъзи  ҳарфларини унли қилган.  Хат  йўналишини ўзгартирган, яъни  чапдан ўнгга  ёзишга ўтган.  Финикия ҳарфлари  Алиф-Алфа, Бик-Беттага  тўғри келади.  Грек алифбоси  Европага тарқалган. 


Ўрта Ер денгизи шарқий қирғоғи қадимги аҳолиси  ханаанийлар  асосан деҳқончилик  билан шуғулланган. Мамлакат тарқоқ  бўлганлиги учун, ҳар бир шаҳар-давлатнинг  ўз худолари бўлган.  Библда ўсимликлар худоси  Адонга, Тирда «Шаҳар подшоси» деб аталган. Мелькарльтга сиғинишган.   Финикияликлар дини   кишиларни қурбонлик қилишдек  мудҳиш  хусусиятга эга. Бу одат, айниқса,  Карфагенда  жуда узоқ муддат   сақланиб келинган.   Карфагенда  эр.ав.  111 асрда  худо Малох  санами олдида  болаларни гулханга ташлаб  куйдиришганлиги қайд этилган. 


Қадимги яҳудийлар дини  яҳудийчилик, яъни  иудаизм дини  монтсизм-якка худолик динидир. У худонинг суръатини чизиш, ясаш ва  бутга  чўқинишни қатъий ман қилган. Албатта, яҳудийларда ҳам илгари кўп худолик бўлган.  Масалан, Сулаймон қурдирган Қуддусдаги  Яхва ибодатхонаси  деворларида муқаддас  ҳайвонлар, қанотли ҳўкизлар  суратлари бўлган.  «Олтин Савр»  ва «Мис илон»га  сиғиниш  тўғрисида «эсдалик сақланган».  «Мис илон» эр.ав.  У111 асрда  йўқ қилинган. Худо  Яхва ҳам илгари «Олтин бузоқча»  шаклида   тасаввур этилган. Худо Яхва  ва яҳудийларнинг  ягона худоси  бўлиб қолган. 


Бизгача етиб келган қадимги  исроил-яҳудий  адабиёти коҳинлар  томонидан қайта ишланган адабиёт бўлиб,  уларнинг кўпчилигининг матни  ва сюжети  Миср, Шумер  ва Бобилдан ижодий равишда ўзлаштирилган. «Оламнинг яратилиши ҳақидаги афсона», «Дунё тўфони ҳақидаги афсона»  диний қўшиқлар  ва бошқалар «Таврот»  таркибига киритилган. 


Эр.ав. У аср ўрталарида «Эзрой»  бошлиқ яҳудий   коҳинлари афсонавий  йўлбошчи   Мусо  пайғамбарники қилиб  кўрсатишган ўтмиш  даврлардаги  қонунларни тўплаб тартибга  келтирганлар. Шу тариқа  афсоналар, ривоят ва  қиссалар диний маросимларнинг  қоидалари,  фуқаролик ва жиноят  қонунларини  ичига олган «Беш китоб» узил-кесил  таркиб топган. «Беш китоб»ни подшолар ва судьялар (қозилар) китоби  ҳам дейилади. 


«Қўшиқлар дури» («Песнь песней») юксак бадиий  қимматга эга. Уни подшо Сулаймон  ижоди дейишади, аслида эса  у халқ достонларининг гўзал намунасидир.  Унда табиат,  узум тераётган қиз ва ошиқ йигитнинг кечинмалари  ниҳоятда жонли қилиб  баён этилгандир. «Айюб китоби»  диалог  шаклидаги  фалсафий   қиссадир. Бу диалогларда  гап ҳаётда  адолат йўқлиги  устида боради. Қиссанинг  кириш қисмида   бутун молу-мулкидан,  бола-чақасидан ажралган, махов касалига дучор бўлган  тақводор ва  саховатли  кишининг чекаётган  жафолари ҳақида гапирилади. Унинг уч  дўсти билан диалогида: ярамас,  зўравон кишилар  фаравонликда  умр кечиради, аммо парсо  (халол, соф, тоза)  кишиларнинг  ҳаёти  ҳақсиз азоб-уқубатда  ўтади.   Уларнинг баҳсини  тўсатдан  худо Яхва  бўлиб қўяди.  У зуғум билан Айюбга  ташланади ва  унинг нолишларини  қонунсиз деб топади.  Шўрлик инсон  табиат ва ҳаёт  сирларини билмайди, худонинг  иши ҳақида  ҳукм юритишга  ҳақи йўқ, чунки  у худонинг  ниятларидан   бехабардир. Айюб  худонинг бу гапларини  эшитиб қолади. Кейин худо  унга соғлигини  ва бойлигини  қайтариб беради, у ҳатто  янгидан  фарзандлар кўради. 


«Таврот»га киритилган «Руф китоби»да эри ўлгандан кейин ҳам  қайнонасига  ғамхўрлик қилаётган мархаматли келин ҳақида ҳикоя  қилинган. «Дебора қўшиғи»да бир қатор исроил  қабилаларини  ханаанийларга қарши  курашга  бирлаштирган  қабила  бошлиғи  бўлган  аёлнинг  қаҳрамонликлари  мадҳ этилган. 

     Қадимги араблар тарихи нисбатан кам ўрганилган.   Арабистон-Осиёдаги  энг катта ярим орол бўлиб, унинг майдони  3 млн км 2  ни  ташкил этди. Унинг  қирғоқларини  ғарбдан Қизил денгиз, шарқдан Форс қўлтиғи, жанубдан  Адан  қўлтиғи ва Араб денгизи ювиб туради.  Янги оролнинг  катта қисмини  Катта Нефуд, Деҳна, Фуб-Эл-Хали  номли  саҳролрдан иборат.  Бу саҳроларда  деярли  ҳеч нарса ўсмайди.  Ғарбдан Синай  ярим ороли  ва шимолдан  Сурия  Месопотамия  чўли  билан чегараланган. Дарёлари кам, айримларининг  суви аранг  Қизил денгизгача оқим келади, кўпчилиги саҳрога сингиб кетади.  Шу боис ёмғир сувлари, ер ости  сувларини  тўплаб, кичкинагина сув омборлар қуришган.  

        Қизил денгиз  қирғоғидаги  50-60 кмга чўзилган  Тихама пасттекислиги ҳаёт кечириш учун яроқлидир.  Шунингдек  ярим оролнинг  қирғоқ бўйидаги  кичик дарё ва сойлар  ҳосил қилган водийларда  одамлар кун  кечиришган.  

        Арабистон  қадимдан  ўзининг хуштам ва хушбўй турли хил балзам, олма, ладан, мирра, алоэ, долчин (корца), кассия каби ўсимликлари билн  шуҳрат қозонган. Улар табобатда, овқатларга  сепиш косметка учун диний маросимларда ишлатилган. Шарқ мамлакатлари, кейинроқ  Греция ва Рим мамлакатлари  уларни хард қилганлар. Денгиздан марварид, қизил ва қора чиғаноқлар (коралл) олиб  чиқилган.  Тоғларида мармар, олибастр, қумдан олтин ажратиб олинган.  Кумуш, қўрғошин, қалай, темир,  мис ҳам  оз миқдорда  мавжуд бўлган. Туз конлари, шунингдек  қимматбҳо тошлар ҳам бўлган.  Арабистон ярим ороли орқали  муҳим савдо йўллари ўтган. Бу йўллар  ярим  оролининг  Жанубий ғарбидан Қизил денгиз қирғоғи  бўйлаб  Шимолга  Ўрта ер денгз  қирғоқларига  олиб боргн.  Иккинчи  йўл жанубдан  саҳро орқали  Иккидарё  оралиғи, сўнгр  Сурияга ўтиб кетган.  Шунингдек  Бобилдан саҳро орқали Мисрга  ҳам йўл ўтган.  Қизил денгиз, Форс қўлтиғи, Араб денгиз орқали  Арабистон  Шарқий Африка ва Ҳиндистон билан савдо қилган. Қизил денгиз қирғоғида  жуда қулай  гаванлар бўлган.   

    Тош  асридан  бошлаб  Арабистонда  ахоли  яшаб  келган .  Эр.авв  4-3 минг  йилликка оид  ахоли хақида  аниқ  маълумотлар  йўқ.Шумер  ҳужжатларида  эр. авв 3- минг  йилликда  Арабистон  шарқий   қирғоғи  эслатилган. Эр. авв. 2- минг йилликда  Арабистон  ярим  орлида  қабилалар  иттифоқи  вжудга  келган. Сабийлар,  минийлар, катабанликлар  бўлиб , улар  жанубий  араблар шевасида  гаплашишган бу  шевалар семит тиллари оиласига мансубдир. Ярим  оролнинг шимолий-ғарбида  мидианитлар  яшаган. Эр. авв. 1-минг  йилликда  ярим  оролнинг марказий  районларида  самудлар,  шимолий-ғарбида набатийлар,  Сурия-Месопотамия чўлининг  марказий  районларида  кедарийлар,  шимолий  районларида  ириблар  яшаган.  Шунингдек,  ибадидлар, дихранийлар,  адуму  ва  бошқа  қабилалар  ҳам  истиқомат  қилганлиги  ҳақида  маълумот  мавжуд.      

     Арабистоннинг  қадимги  манбалари  асосан  тўрт  турга  бўлинади:  эпиграфик  материаллар,  моддий  ёдгорликлар,  Қадимги  Шарқ  ва  антик  муаллифлар  асарларидаги  ёзма  манбалардан  иборат.  Тош,  сопол,  бронзага  битилган  5000  дан  ортиқ  турли  хил  ёзувлар  топилган.  Моддий  ёдгорликлар  шахарлар,  саройлар,  ибодатхоналар,  мақбаралар,  қалъалар,  турар  жой  қолдиқлари,  меҳнат ва  ҳунармандчилик  қолдиқлари  кабилардан  иборат.  Ҳозирги  Яман  ҳудудидаги  қадимги  Мариб ҳаробалари,  айниқса  у  ердаги  тўғон  қолдиқлари,  хам Ой  худоси  Алкамаха  ибодатхонаси  диққатга  сазавордир.  Қадимги  Катанбан  давлати  пойтахти  Тимна  шахари,  у  ердаги қўрғонлар,  ибодатхоналар,   мақбаралари ҳам  қимматли  моддий  манба  ҳисобланади.                                                                   

    Библия,  Осур,  Янги  Бобил  ва  Форс  подшолари  йилномаларида  Арабистондаги  араблар  ҳақида  қисқа  маълумотлар  учрайди.           

    Герадотнинг «Тарих», Феофрастнинг «Ўсимликлар тарихи», (эр.ав. 1У аср), Страбоннинг «География», Диодорнинг «Тарихий кутубхона» асарларида  қадимги Арабистон  географияси ҳақида қимматли  маълумотлар бор.  Клавдий  Птоломей  (эр.ав. 11 аср)  картографияга доир асарида  рабистон атрофидаги  сув йўллари  ҳақида  маълумотлар  келтирилган.  

     Арабистон тарихига доир  материаллар даниялик   К.Нибур  (ХУ111 аср),  швейцариялик  И.Л. Брукхард,  француз  Ж.Галеви  ва бошқалар томонидан  тўпланган. Ж.Галеви  700,  Э.Глазер  1800 дан  ортиқ эпиграфик  ёзувлар  тўплаган. Арабистон  археологияси  кам  ўрганилган.  Дастлаб  америкалик  Н.  Глюк,  шунингдек,  немис,  француз,  австралиялик  археологлар  иш  олиб  борган. ХХ-асрнинг  50-60 йилларда  америкалик  олимлар  Ф.П.Олбрайт, А.Жимм ва  бошқалар Мариб, Тимна каби қадимий шаҳарлар харобаларида қазиш ишлари олиб борган. 

    Арабистон ярим оролининг Шимолидаги  Сурия- Месопотамия  чўлида  ариби, кедрий, набайатлар, самот каби қабилалар кўчманчи  тарзда  ҳаёт кечиришган.  Йилқичилик, катта ва кичик шоҳли мол, эшак, туя аҳоли ҳаётида муҳим роль ўйнаган.  Уруғ-қабила муносабатлар  ҳукмронлик қилган ва бу қабилалар  ўз давлат бирлашмаларига эга бўлганлар. Улар ҳукмдорлари осур  йилномаларида  подшолар, бошқа манбаларда  “шайхлар” деб аталган. Бу давлатлар Миср, Бобил, Осурия  каби қудратли мамлакатлар билан қўшни бўлган.  Эр.ав.  853 йилда  Осурия подшоси  Салмоносар 111 жуда катта иттифоққа бирлашган душманларни тор-мор қилган.  Улар таркибида  Гиндибу  бошчилигидаги араб қўшинлари ҳам бўлган.  Осурия подшолари Тиглатпалассар 111, Саргон 11,  Синахребларнинг  истилочилик юрилари даврида араб қабилаларига қарши жазо қисмлари юборилганлиги, араблардан  ўлпонлар ундирилганлиги ҳақида маълумотлар бор.  Осурия  подшоси  Асархаддон  Мисрга юриш қилган пайтда  араб қабилаларини  ўзига бўйсундирган ва уларнинг туяларидан фойдаланган.  Ашурбанипал  Ариби, Кидрий, Набайати князликлар билан уруш олиб борган ва уларни ўзига бўйсундира  олган.  Яқин Шарқнинг  энг қудратли давлатлари  Арабистонни ўзига бўйсундиришга доим ҳаракат қилиб келишган.  Янги Бобил подшоси  Набонид  Шимолий Арабистоннинг йирик маркази  Тейму  шаҳрини эгаллаган ва бу ерда  қароргоҳ  қурдирган.  Ахмонийлар подшоси  Камбиз  Мисрга  юриш пайтида  араблар билан шартнома тузган.  Унда форс  қўшинларини бу ҳудуд орқали ўтиши ва сув билан таъминлаш мажбурияти кўрсатилган.  Доро 1  битикларида  Арабистон  унга қарам ўлка деб тилга олинган.  Грек-Македон  қўшинларига араблар қарши бўлиб, форслар томонидан жанг қилган.  Александр Македонский  Шарққа юришни  тугаллагач, араблар устига юриш қилиш режасини тузган экан.  Аммо унинг вафоти билан бу амалга ошмаган.  

     Жанубий ва жанубий-ғарбий  Арабистонда  ҳозирги Яман давлати ўрнида  қадимги Маин, Саба, Катабан, Хадрамаут  каби араблар  цивилизациясининг қадимий  ўчоқлари-давлатлари бўлган.  Бу ҳудудни  энг шимолида  пойтахти  Иасил шаҳри бўлган Маин, ундан жануб маркази Мариб шаҳри бўлган Саба, жануброқда  пойтахти Тимна бўлган Катабан, Катабаннинг жанубида маркази  Мисвар шаҳри бўлган Аусан, шарқ томонида эса пойтахти  Шабва  бўлган Хадрамаут давлати жойлашган.  

      Қадимий  Яман давлатлари  эр.ав. 1Х-У111 асрда  вужудга келган.  Эр.ав. У1-У  асрларда Маин, Катабан, Аусан, Саба, Хадрамаут  давлатлари бу ҳудудда якка ҳокимлик учун кураш олиб борган эди.  Эр.ав. 1 минг йилликда  энг кучли  араб давлати Саба  подшолиги бўлиб, у энг кучайган даврда  Қизил Денгиздан  Хадрамаутгача, баъзан Арабистоннинг марказидан Хинд океанигача анча катта  ҳудудда  ҳукмронлигини ўрнатган.  

     Жанубий  Арабистон давлатлари  иқтисодиётида биринчи навбатда  суғорма деҳқончилик ва чорвачилик муҳим ўрин  тутган.  Дарё водийлари  ғалла, тоғли жойларда  узумчилик ривожланган.  Айниқса, Финикия  палмаси  кўп  етиштирилган.  Хушбўй ва хуштаъм  ўсимликлар кўп бўлган.  

      Суғорма  деҳқончиликка кўп эътибор берилган.  Мариб тўғони  ва  Тавилла  сув омбори муҳим аҳамиятга эга бўлган.  Мариб тўғони айниқса, улкан бўлиб  уни узунлиги  600 метр, баландлиги 15 метр бўлган.  

      Жанубий  Арабистонда  чорвачиликка ҳам катта эътибор берилган.  Қуйруқли, ҳамда  узун жунли қўй, қорамол ҳамда туя  боқилган.  Ҳунармандчилик соҳасида тош, металл ва унга ишлов бериш, кулолчилик, тўқимачилик, кўнчилик, қурилиш ишлари муҳим ўрин тутган.  

     Эр.ав 1 минг йилликда  мисрликлар, форслар, греклар Ҳиндистон билан савдо алоқаларини кучайтирган пайтда  денгиз йўлининг аҳамияти ортган. Бу даврда  қурғоқчилик кучайиши билан гуллаб-яшнаган водийлар анча камайган.  Шу даврда  бедуин  қабилалари ўтроқлашуви  юз берган. Улар  Арабистонни  бутун қадимги Шарқдан ажратиб қўйган.  

     Қадимги Арабистон маданиятининг энг муҳим ютуқларидан бири маҳобатли  меъморий иншоатлар  қурилганлиги  билан характерланади.  Қадимги мриб, Тимна, Шабва, Карнава  шаҳарлари  қолдиқларини ўрганиш натижаси  бу ердаги иморатлар тўғри бурчакли бўлиб, 10-12 метр баландликда  тошдан  қурилганлигини  кўрсатди.  Кўплаб  ибодатхоналар жумладан, Марибдаги  ой худоси  Алмакаха  ибодатхонаси жуда катта, унинг айланаси  350 метр  бўлган.

      Қадимги Арабистон цивилизациясини энг муҳим яна бир ютуғи  29 ҳарфдан иборат алфавити бўлган.  Дини кўп худолилик, эр.ав. 11 минг йилликда  Жанубий Арабистонда бош худо  Астар деб аталган, у сабийларнинг бош худосига  айланган.  

8-МАВЗУ:  ҚАДИМГИ ЭРОН.     (2  соат)                          

Р Е Ж А : 

1. Табиати ва аҳолиси.

2.  Манбалари ва тарихшунослиги. 

3. Қадимги Элам давлати. 

4. Мидия давлатининг юксалиши. 

5. Эронда ахмонийлар сулоласи ҳукмронлиги. 

6. Қадимги Эрон маданияти. 

ТАЯНЧ  СЎЗЛАР. 


Табиати ва аҳолиси.  Қадимги Эрон тарихи манбалари ва  тарихшунослиги. Қадимги Элам давлатининг вужудга келиши. Элам жамияти. Форс вилояти. Форс давлатининг  вужудга келиши. Кайхисрав 11.  Қўмбиз 11. Эр.ав. У1  асрнинг  сўнгги чорагида  Ахмонийлар  давлатидаги  халқ қўзғолонлари  ва унинг  бостирилиши. Доро 1 ва унинг  ислоҳотлари.  Ахмонийлар  империясининг ички ва ташқи  сиёсати.  Ахмонийлар  империясининг инқирозга  учраши. Қадимги Элам, Мидия ва  Ахмонийлар  империяси маданияти.  

Эрон балан ясси  тоғлик мамлакат бўлиб,  уни деярли  ҳамма томондан  тоғ тизмалари маҳкам ўраб туради.  Жануб  ва жануби-ғарбда  Эронни  жанубий  Эрон тоғи ёйи  ўраб  олган.  Шимоли-ғарбда  Загрос  тоғлари  Эронни Иккидарё оралиғидан, шарқда  Брагуй  тоғлари ва  Сулаймон  тоғлари  Эрон ясси  тоғлигини  Ҳинд ҳавзасининг   ғарбий қисмидан,  шимолда  Копет-Доғ  ва Ҳиндиқуш  тоғлари  Эронни  Марказий Осиёда  ажратиб туради. Эрон ва Кавказ  ўртасида  баланд  тоғлар  абадий  музлик билан қопланган  Элбурс  тоғи  тизмалари мавжуд.  Эроннинг  марказий  районлари, иқлими кескин ўзгарувчан  ва ғоят  қурғоқчилиги  билан фарқ қилади.  Ички  районларда  ёзда деярли  ёмғир  ёғмайди.  Форс қўлтиғи  ва Каспий денгизига  туташ  тоғларда  ёмғир кўп ёғади.  Эрон ясси тоғлигини  марказий қисмини  шўр кўл ва шўрхок  ботқоқликлар  ташкил этади.  Эронда  дарёлар  оз, кам сувли,  кемачиликка яроқсиз, денгизга бормай қуриб қолади.  Мамлакат ғарби-жанубидаги   Карун ва Карха  дарёлар ҳавзаси  иқлими  субтропик, ерлари жуда  серҳосилдир.  Умуман  Эронда  кўпчилик  экин  майдонлари  сунъий  суғоришга  мухтож.  Эронда  темир, мис, қалай,  олтин, кумуш қазиб олинади, айниқса, нефть  кўп. 


Эрон  аҳолисининг энг қадимий  этник таркибини  аниқлаш анча қийин. Ғарбий Эроннинг  энг қадимий  аҳолиси  эламийлар, луллубейлар, гутийлар, касситлар  бўлиб,  уларни  баъзан  каспий  халқлари  гурухи ҳам  деб атаганлар. Эламийлар  Карун ва Карха  дарёлари  ҳавзасидаги  Шумердан  шарқдаги  катта тоғлик  ўлкада  яшаган.   Шумер ва Аккад  қабилалари  маданий  жиҳатдан катта таъсир этган. Айрим  белгиларига кўра  эламийлар  тилини  Ҳиндистондаги  илк  дравид  тилига яқин  деб ҳисоблашган. Эр.ав.  1У-111  минг йилликларда  дравидлар ва эламийларга қардош   бўлган қабилалар  кенг тарқалган, улар  Марказий Осиёнинг  жанубий-ғарбида  ҳам яшаган.  Кейинроқ  Марказий Осиё ва  Эронда  арийлар деб аталувчи  ҳинд-эрон  тиллари  гурухига  мансуб  аҳоли пайдо  бўлади.  Улар шимолдан келган деб фараз қилинади.  Эрон сўзи ҳам  “арий”,  “Арийлар мамлакати”  деган сўзлардан  келиб чиққан. Мамлакатдаги  маҳаллий  қабилаларнинг  аралашуви  ва Эрон шевасида  диалектидаги  сўзлашувга  ўтиш жараёни  юз  берган. Эр.ав. 1 минг  йилликнинг  дастлабки  асрларида  ва Марказий  Осиёнинг  кўплаб  вилоятларида  эрон тилларига  мансуб аҳоли  яшаган.  Эр.ав. 1У-111 асрларга келиб  ғарбий  Эрон  диалектига  кирувчи  мидийлар  ва форслар тили  тўлиқ шаклланган. Эр.ав.  1Х асрга оид  Осурия, хусусан,  Салманасар 111  йилномаларида  форсийлар  ва мидияликлар  мамлакатлари  ҳақида  маълумотлар сақланиб қолган. 


Қадимги Эрон  тарихига доир жуда  кўплаб ёзма  манбалар  сақланиб  қолган. Айниқса,  Эронни   идора  қилган  даврга  тегишли  бўлган  хўжалик  хужжатлари, тарихий  битиклар, подшолар ва   ҳокимларнинг  фармонлари, диний, илмий ва адабий  асарлар  қимматли  маълумотлар  кўплаб  сақланиб қолган.


Эр.ав. 111 ва 1  минг йилликларда  Эламдан  топилган  ёзувлар  элам ва  аккад тилларида  миххатда  ёзилган. Ҳозирга  қадар  200 га  яқин форс  тилида  миххат ва Миср  иероглиф  ёзувида  битилган,  элам  ва аккад тилларига таржима  қилинган матнлар нашр этилган. Бехистун, Нақши Рустам  қояларидаги  битиклар, 1792 йилда  француз археологлари  Суза шаҳридан  топилган Доро 1 нинг  3 метрлик   ҳайкалига  (бош қисми  сақланмаган),  Доро 1 нинг Нил  дарёсини  Қизил денгиз  билан  боғлайдиганканал қуриш тўғрисидаги  ёдгорлик  тошидаги  ёзувлар  ниҳоятда  катта  илмий  қимматга эгадир.  


Персополдан  эр.ав. У1 аср  охири - У аср  бошларига оид  миххатда  элам тилида  ёзилган бир неча  минг хужжат  топилган. Уларнинг кўпчилигини  подшо хўжалиги, солиқлар, тўловлар, ёзишмалар ташкил  этади. 


Эрон қабилалари ҳақида  Осуриянинг  Х11-У11 асрларга оид йилномаларида, Бобил  йилномаларида  Иккидарё оралиғининг  форслар  томонидан   босиб олиниши  ҳақида  маълумотлар  сақланган. Бу воқеалар  гувоҳлик беради.  Ахмонийлар   давлатида  оромий  ёзувларининг   кенг қўлланилиши  билан терига, папирусга, тошларга, мухрларга  битилган битиклар  сақланиб қолган. Бундай ёзувлар  Мисрдан  Ҳиндистонгача  бўлган катта  ҳудуддан  топилган. Мисрда  Ахмонийлар  ҳукмронлиги  даврига оид  демотик  тилда ёзилган  кўплаб  манбалар ҳам  сақланган. Улар  орасида  Қўмбизнинг  Миср ибодатхоналари  мулкини чегаралаш  ҳақидаги Доро 1нинг Миср  қонунларини  тартибга  келтириш  ҳақидаги  фармонлари  муҳим аҳамиятга  эга.  Эрон  тарихини  ёритишда  грек тарихчиларининг   асарлари ҳам муҳим  манба  ҳисобланади.  Геродотнинг  “Тарих” асари  Ахмонийлар давлати  иқтисодиёти  ва этнографияси  ҳақида  ниҳоятда катта  қимматга  эга.  Унда  Ахмонийлар   давлатининг  маъмурий тузилиши,  моддий бойликлари, бу давлат таркибига кирган  халқлар ва улар тўлаган солиқ, хирожлар ҳақида тўлиқ маълумотлар келтирилган. геродот каби Фукидид ҳам  Эрон ва Греция урушлари ҳақида маълумотлар ёзиб қолдирган. Ксенафонднинг  “Грек тарихи”, “Анабасис” асарлари, Диодор Сицилийскийнинг  “Тарихий кутубхона” асарида ҳам  Эрон тарихи  ёритилган. Археологик қазишлар натижасида ҳам Эрон тарихини анча ойдинлаштириб берган.  Суза, Персопол ва бошқа жойларда  қазиш ишлари олиб борилган. 


Рус олимларидан  М.М.Дьяконовнинг “Қадимги Эрон тарихи очерклари”,  Америкалик Р.Фрайнинг  “Эрон мероси” асарлари, шунингдек,  Д.Камерон,  В.Хинц,  Э.А.Грантовский, И.Г.Алиев,  Ю.Б.Юсупов,  В.В.Струве  каби кўплаб олимлар  Эрон тарихи ҳақида асарлар ёзиб қолдирганлар. 


Эроннинг табиий шароити қулай бўлган ғарбий районларида аҳоли  эр.ав. У111-У1 минг йилликлардаёқ  деҳқончилик ва чорвачилик билан шуғуллана бошлаган.  Эр.ав. У1 минг йилликдан бошлаб  Эроннинг турли ҳудудларида  ўтроқ деҳқончиликка ўтилган. Бу даврда металлургия пайдо бўлган, мисдан тўғнагичлар, мунчоқлар ва турли тақинчоқлар ясашган. Илк деҳқончилик жамоалари  турар-жойларидан  шу даврга оид   идишлар топилган.  Бу идишларга  турли суратлар чизилган. Эр.ав. 1У минг йилликда  Карун  ва Карха  дарёлари водийсида  яшаган қабилалар  суғорма   деҳқончиликка  ўтганлар.  Йирик аҳоли   манзилгоҳлари  мавжуд бўлиб   улар лой деворлар билан ўралган  (Сузада).  Эр.ав. 1У минг йиллик ўрталарига оид  кулолчилик чархи, металл болта,  муҳрлар топилган.  Арпа, буғдойдан мўл ҳосил олинган. Тахминан  эр.ав. 111 минг йилликка оид муҳрда  моч  тасвирланган.  Бу даврда Иккидарё оралиғи билан савдо ривожлана бошлаган.  Қадимги географлар  Эроннинг жанубий-ғарбий қисмини  Элам деб, шумерликлар Ним деб  баланд тоғли деб атаганлар.  Бобил ва Осурияликлар Эламту  (Тоғли мамлакат)  деб, эламликларнинг ўзлари  Хатамту деб аташган. Кейинги даврларда форслар  Эламнинг текис қисмини  Хужа  яъни Сузанинг  Элам тилидаги ифодаси (Шуша-Хужа) атаганлар.  


Эр.ав. 111 минг йилликда Эламда илк давлат бирлашмаси  вужудга  келган. Жамият  синфларга  ажралган.  Маҳаллий  пиктографик   ёзувига  эга бўлган. Шу даврдаги  давлатлардан бирининг пойтахти Суза бўлган. Бу шаҳар   Иккидарё оралиғидан  шарқий Эронга  борадиган  йўл бўйида жойлашган ва   Карун  ва Карха дарёси  ҳавзасидаги  энг катта шаҳар бўлган. Бу дарё водийсидаги  Аван, Аншан, Симаш  ва Кимаш каби шаҳарлари бўлган. Кейинроқ улар  Элам  давлатига  қўшиб олинган.


Элам цивилизацияси  Эроннинг бошқа вилоятларига таъсир кўрсатган.  Эр.ав. ХХ1У-ХХ111 асрларда  Элам Аккад давлатига қарам бўлган.  Бу даврдаги хужжатлар  Аккад тилида ёзилган.  Аккад подшоси  Маништусуннинг  Сузадан ёдгорлик тоши топилган. Тахминан эр.ав. 2300 йилда  Элам подшоси Хита  Аккад подшоси Нарамсан билан шартнома тузган. Унга  “Нарамсаннинг душмани менинг душманим, Нарамсаннинг дўсти менинг дўстим” деган сўзлар битилган.  Эр.ав. ХХ11 асрда   Эламни  гутийлар қабиласи истило  қилган, сўнгра  Ур шаҳрида  қарор топган  111 сулола ҳукмдорлари Эламни  ўзларига қарам қилганлар.  Урнинг 111 сулоласи  ағдарилгандан сўнг  эр.ав.  ХХ1  асрда  Элам мустақилликка  эришган. Ҳатто  Ларса давлатига хужум қилиб, Иккидарё  оралиғининг  жанубий қисми  Шумерни босиб олган. Элам  ҳукмдори  Рим-Син  (эр.ав. 1822-1763 йй)  Иккидарё  оралиғида каналлар, ибодатхоналар  қурдирган, олтин ва   кумушдан ҳайкаллар  ўрнатилган. Бобил  подшоси  Хаммурапи  эламликларга  қарши қаттиқ  кураш олиб бориб, уларни  Шумердан ҳайдаб  чиқарган. Кутур-Нахунта 1  (эр.ав. 1730-1700 йй) Иккидарё оралиғини   босиб олиб,  бу ерда  эламликлар  яна юз йилча  ҳукмронлик қилганлар. 


Эр.ав. Х1У  аср ўрталаригача  Эрон мустақил давлат бўлиб келган. Бобилдаги  сулоласига  мансуб  подшо  Куригалду   (эр.ав. 1333-1312 йй) даврида Элам  босиб олинган. Элам подшоси  Шутрук  Нахунта 1  эр.ав.  тахминан  1180  йилда  Эламдан босқинчиларни  ҳайдаб чиқарган, сўнгра  эса,  Иккидарё  оралиғидаги  Сиппар, Киш, Опис  шаҳарларини талаган. Тошга  ёзилган  машҳур  Хаммурапи  қонунлари  Сузага олиб кетилган. Элам  подшоси  Шутур-Нахунта 1 эр.ав. тахминан 1180 йилда Эламдан босқинчиларни ҳайдаб чиқарган, сўнгра  Иккидарё оралиғидаги Циппар,  Киш, Опис шаҳарларини талаганлар. Тошга ёзилган  машҳур Хаммурапи қонунлари Сузага олиб кетилган. Элам подшоси  Кутур-Нахунте 11  эр.ав. 1155 йилда  Бобилни босиб олиб, у мамлакатни ўзига бўйсундирган. Унинг даврида  ўз қудратининг чўққисига эришган ва худди  жанубда  форс қўлтиғидан шимолда  Хамадонга қадар кенгайган.  Загрос тоғларидан  шимолдаги ҳудудларга юриш қилган.  


Аммо Эламнинг ғалабалари узоққа бормаган. Эр.ав. 1155 йилда Бобил подшоси Навуходонасар 1 Элам қўшинларига зарба берган. Шундан сўнг   Элам  111 асрлар чамаси  тарих саҳнасида  кўринмай қолган.  Эр.ав. У111 асрда Бобил Осурияга қарши кураш олиб бораётган пайда  унга иттифоқчи бўлган  эламликлар  Дере  қалъаси  ёнида  эр.ав. 720 йилдаги  жангда  осурларни мағлубиятга учратади.  Бироқ, осурлар  қарши хужум натижасида  иттифоқчиларни тор-мор  келтиради.  Эр.ав.  692 йилда  Элам Бобилда  бўлган Осурияга қарши қўзғолонни қўллаб-қувватлайди, Дажла дарёси бўйидаги Хамул деган жойда   Осур қўшинларини мағлубиятга учратган бўлсада, эламликлар хужумни давом эттира олмаган. 


Осур подшоси Асархадон даврида  Элам ва Осурия ўртасида  қисқа муддат тинчлик ўрнатилган.  Элам  Бобил подшоси  Шамашшумуккин  эр.ав. 652 йилда  Осурияга қарши бошлаган қўзғолонни илхомлантирди.  Осурия  Бобилни эр.ав. 639 йилда  тор-мор келтиргач, Элам ва унинг пойтахти Сузани эгаллаган.  Эр.ав. 596 йилда  Бобил подшоси  Навуходонасар 11  Эламни ўзига бўйсундирган, кейинроқ у  Мидия  қўл остига ўтган.  Эр.ав. 549 йилда  Ахмонийлар томонидан босиб олинган, шундан сўнг Элам ўз мустақиллигини батамом йўқотган.  Эламнинг пойтахти Суза шаҳри  Ахмонийлар давлати пойтахтига  айлантирилган.  Эр.ав. 111-11 минг йилликларда Эламда ўзига хос кучли давлат бошқаруви мавжуд бўлган.  Давлат тепасида  олий ҳукумдор турган. У Шумердаги каби  Суккалмах  (худонинг улуғ вакили) деб аталган ва Сузада яшаган.  Симаш шаҳридаги қароргоҳдан туриб давлат бошқарувини Суккалмахнинг  ўринбосари  Суккал (подшонинг укаси) амалга оширган.  Суза шаҳри ҳокими давлат ишларида  3-ўринда турган. Кичик вилоятларни  оталар, яъни  “аддалар” бошқарган. Эламда  подшо хонадони  анъана  урф-одатга биноан  ҳукумдор вафотидан сўнг  унинг ўрнига  укаси чиққан ва  унинг бевасига уйланган.  Элам жамиятига хос хусусиятлардан бири  ўз сингилларига   уйланиш каби  ибтидоий одат  подшоҳ хонадонида  сақланиб қолинган.  Эр.ав. 111 минг йилликда  Элам жамиятини қишлоқ хўжалиги ташкил этган.  Жамоага  сайлаб қўйилган оқсақоллар  бошчилик қилган  ва   ердан барча аъзолар  баравар фойдаланишган. Эр.ав. 11 минг йилликдан бошлаб қўл меҳнатидан фойдаланувчи хусусий хўжаликлар ривожланган ва ижтимоий табақаланиш  кучайган.   Аста-секин ер  хусусий мулкка айланиб, алоҳида оилалар қўлига ўтган. Эр.ав. 11 минг йиллик  охирларига келиб қишлоқ жамоаси ўрнини  қон-қардошликка асосланган уй жамоалари  эгаллай бошлаган.  Уй хўжалигида ҳам  ерга умумий эгалик қилинган. Даромад аъзолар орасида тенг тақсимланган. Вақтлар ўтиши билан  бу жамоа  ҳам бой ва камбағалга  ажралган. Эламда  подшо ва ибодатхоналар  хўжалиги ҳам бўлган. Суза ва бошқа шаҳарларда  эр.ав. 1 минг йилликда  подшо устахоналари бўлган.  Уларда ҳарбий асирлар ва қуллар меҳнат қилган. Умуман Элам жамиятида  ерни ижарага бериш кенг тарқалган. 


Эламликлар  қонунлар  худолар томонидан жорий қилинган ва уларни бузган кишиларни  қуёш худоси Нахунта   жазолайди  деб тасаввур қилганлар.  Подшолар мамлакатни бошқаришда коҳинларга таянган.  Эламда узоқ замонлар  Хаммурапи қонунларидан фойдаланилган.  Эр.ав. Х111 асрга келиб давлатни идора қилиш тартиби  ўзгартирилган.  Подшо  ўрнига укаси  Эламда  эса  катта ўғил  чиқадиган бўлган ва мустабидлик кучайган.  
Эроннинг шимолий-ғарбий қисми Мидия деб аталган. Эр.ав. 111-11 минг йилликларда  Мидия ҳудудида эламликлар, касситлар, хурритлар, гутийлар каби  ҳинд-европа тилларига мансуб бўлмаган тилларда  сўзлашувчи ўтроқ деҳқончилик ва чорвачилик билан шуғулланувчи қабилалар яшаган. Сўнгги пайтларда  Эрон тилларида  сўзлашувчи қабилалар Кавказ орқали  шарқий  Европадан  эр.ав.  Х11-Х1 асрларга келиб ўрнашганлар ва  эр.ав. 1 минг йилликда  бутун Эрон ҳудудига тарқалган. Мидияликлар  ва форслар  Эрон тиллари  оиласига мансуб халқ  ҳисобланади. Эр.ав. 1Х асрдан бошлаб осурияликлар  ўлжалар олиб кетиш учун Мидияга  юриш қилишган.  Бу вақтда  шимолий-ғарбий Эронда  мидияликлар, гутийлар ва касситларнинг  ўнлаб давлатчалари бўлган.  Уларнинг ҳукмдорлари мустаҳкамланган кичик  қалъалар ва шаҳарчаларда яшаганлар. Эр.ав. У111 аср охирларига келиб ғарбий Эронда  қабила бошлиқлари бошчилигида  йирик сиёсий давлат бирлашмалари вужудга келган. Улардан  бири Урмия  кўли  жанубидаги  Ман  вилоятида бўлиб  бу давлатга  Осурия томонидан  тайинланган  Дайак  асос солган. Эр.ав. 716 йилда  Урарту подшоси Руса бу вилоятдаги 22 та қалъани босиб олган. Дайак  Осуриядан ажралишга ҳаракат қилган, аммо Саргон 11 Урарту  қўшинини  тор-мор келтирган. Дайак  асир олинган. Тез орада  Осурия  зулмидан озод бўлиш учун мидияликлар йирик давлат бўлиб бирлашганлар. 


Эр.ав. У111 аср охири У11 аср бошларида Олд Осиёда  вазият ўзгарган.  Қора денгиз шимолий қирғоқларида киммерийлар ва скиф  қабилалари  босиб келган.   Скифларнинг бир қисми  Урмия  кўли атрофига  ўрнашиб,  шу ердан  Осурия ва  Урартуга  хужумлар  қилинган.  Бундай  вазиятдан  фойдаланиб  мидияликлар  эр.ав. 673  йилда  Осурияга  қарши   қўзғолон  кўтарганлар. Уларни  скифлар  ва киммерийлар   қўллаб-қувватлаган. Осурия подшоси  Асархаддон  скифлар  подшоси  Партатуага қизини турмушга бериб  яқинлашган. Мидияликлар  курашни  давом  эттириб, эр.ав. 672 йилда  қабила бошлиқларидан  бири  Каштарити бошчилигида  мустақил давлат тузган. 


Эр.ав. У11 аср  ўрталарига келиб  Мидия қадимги  Шарқдаги  йирик давлатга айланган. Эр.ав.  653 йилда  Каштарити  Осурияга   ҳарбий юриш  қилган. Осурия  скифлар  ёрдамида  ғалабага  эришган.  Эр.ав. 653-625   йилларда  Мидияда  скифлар  ҳукмронлик қилган. Эр.ав.  625  йилда Каштаритининг  ўғли Мидия  подшоси  Киаскар  скифларни  мағлуб этган. Киаскар  мамлакатдаги  барча мидий  қабилаларни  пойтахт  Экбатана  атрофида  бирлаштириб,  ягона  Мидия  давлатини тузган.  Қабилавий   принцип  асосидаги  халқ лашкари  ўрнига  мунтазам  қўшин тузган. Бу қўшин  қуроллантирилишига  қараб найзадорлар,  камончилар, отлиқлар  каби  қисмлардан  ташкил этилган. 


Эр.ав. 614 йилда  Киаскар   қўшинлари  аввал  Осуриянинг  Аррапху  вилоятини, кейинроқ  эски пойтахти Ашшурни  забт этган  ва унинг  аҳолиси қириб ташланган. Эр.ав.  612  йилда  Осурия  пойтахти  сунъий равишда  сувга бостирилган, кейин эса  Бобил ва Мидия  қўшинлари  қаттиқ  хужум қилиб  уни  эгаллаганлар.  Ниневия  шаҳри батамом  бузиб  ташланган. Мидияликлар  бу жангда   катта ўлжалар билан  қайтган.  Бобилликлар  осурларнинг  сўнгги таянчи  Суриядаги Харрон  шаҳри учун  узоқ жанг қилишган. Мисрдан  осурларга  ёрдам келган. Киаскар  Бобил  подшоси  Набупаласарга ёрдам  юборган.   Бу қўшин эришилган ғалабага  катта ҳисса қўшган. 


Мидия ва Бобил алоқалари  мустаҳкамланган. Аммо  Бобил подшоси  Навухадонасар 11  Мидиянинг  кучайиб  кетаётганидан  хавотирга  тушган  ва чегарада  мустаҳкам  девор қурдирган. Шу даврда   Киаскар мамлакат  ҳудудини жануб  ва шарқдаги  қўшнилари  ҳисобига  роса  кенгайтирган.  Форс подшолиги  қарам  қилинган.   Каспий денгизининг   жануби-ғарбидаги  Гиркания  ва Парфия  забт этилган. Тахминан  эр.ав. 593 йилда Урарту   бўйсундирилган. Кейинроқ Осурияга  тобе бўлиб,  келган скиф подшолиги ҳам эгалланган. Эр.ав.  590 йилда  Каппадокия  ва Галис  дарёсигача  бўлган ерлар  ишғол  қилинган. Кичик Осиёдаги кучли  Лидия  давлати  билан эр.ав.  590-585  йиллардаги  уруш  сулҳ  билан якунланган.  Тинчлик   шартномаси  сулола никоҳи  билан  мустаҳкамланган. Мидия  шахзодаси  Астиаг  Лидия подшоси  Алиаттнинг  қизига уйланган. Мидиянинг сўнгги  подшоси Астиаг  (эр.ав. 584-550 йй)  илгари  Бобилга  тобе бўлган  Эламни босиб олгандан кейин  икки мамлакат  орасидаги  дўстона муносабатлар  бузилган ва урушга  тайёрлана  бошлашган. Аммо  улар янги  куч Ахмонийлар  давлатидан  ўзларини   якка  ҳолда  ҳимоя  қилишга  мажбур   бўлишларини  тасаввур  ҳам қилишмаган. Эр.ав. 550 йилда  Мидияни  Ахмонийлар  давлати босиб олган. 


Эр.ав. 1Х  асрга оид  Осурия манбаларида  Урмия  кўли  жануби ва  жанубий-ғарбидаги  Парсуа  вилояти  ва шу номдаги  қабила  биринчи  бор қайд этилган. Эр.ав.  1Х-У11  асрларда  форслар  жанубга силжиб, Эроннинг жанубий  ва жануби-ғарбидаги  Элам давлати  ерларига келиб  ўрнашган.  Бу ерлар  қабила номи билан  Парсуа  деб атала  бошлаган. Эр.ав.  У111 аср охирида  форс қабилалари  иттифоқига  Ахмон уруғи  вакили   бошчилик қилган. Анъаналарда  айтилишича  эр.ав.  У111 аср охири  У11 аср биринчи  чорагида  яшаган Ахмон  исмли киши қабила бошлиғи  сифатида  сулолага асос  солган.  Парсуа  аста-секин   Элам ерлари ҳисобига  ўз ҳудудини  кенгайтира борган. Эр.ав.  642  йилда  Осурия Эламни  тор-мор қилгач,  Парсуа подшоси  Кир 1  (қадимги форслар  уни Куруш  деб атаган)  Осурияга тобе  эканини тан олган. Эр.ав.  600-559  йилларда   Мидия подшосига қарам  бўлган ва унинг  қизи  Мандонага  уйланган. Қўмбиз 1  Парсуада  подшолик  қилган.  Унинг ўғли  Кир 11  Мидия подшоси  Астиагнинг невараси бўлган.  Парсуа  подшоси  Кир 11 нинг  ёшлиги  ҳақида  бир-бирига  зид афсоналар  сақланган. Геродотнинг ёзишича  Астиаг  ёмон туш кўради. Тушида қизи ўрнини хўллаб  қўйган экан.  Кохинлардан туш таъбирини сўрайди.  Кохинлар сиз яқинда невара кўрасиз, у сизнинг тахтингизни тортиб  олиб, тахтга чиқади  дейишади.  Астиаг Манданани  пойтахтга  чақириб олиб,  туғилажак  неварасини йўқотмоқчи бўлади. Вазири Гарпагга  чақалоқ-Кирни  йўқ қилишни топширган. Гарпаг   чақалоқни  чўпони  Матридатга топширган. У чақалоқни  даштга  ташлаш  учун олиб  кетган.   Чўпон уйига келса, хотинининг кўзи ёриб,  боласи нобуд бўлган экан.  Кирни улар боқиб олишади.  10 яшар  Кир ўз  тенгдошлари  билан ўйнаб  юрганда, улар Кирни  подшо қилиб сайлашган. Кир мидиялик  аслзодалардан бирининг ўғлини  бу ўйинда  қаттиқ жазолаган Боланинг отаси  Астиагга  арз қилган. Кир Астиаг  ҳузурига келтирилган.   Подшо Кирнинг  ўз невараси  эканлигини таниб қолган. Матридатни сўроқ қилиб  ҳақиқатни билиб олган. Астиаг яна кохинлардан  туши таъбирини сўраган. Улар бу сафар  энди туш рўёбга  чиқмаслигини   айтишган.  Астиаг  неварасини   Парсуага  ота-онаси  ҳузурига  юборган. Вазири  Гарпагнинг ўғлини  сўйдиртириб, ўзига  едиртирган. 


Эр.ав. 558 йилда  Кир  отаси  ўрнига  подшо  бўлган.  Шу вақтда  форсларнинг  пасаргад  қабиласининг  мавқеи  баланд бўлган. Шу боис  Кир 11  Форс давлатининг биринчи пойтахти  Пасаргад шаҳрига асос солган. Эр.ав.  553 йилда  Кир 11  Мидия ҳукмронлигига  қарши чиқади.  Уруш тақдири  иккита жангда  ҳал бўлади.  Биринчи жангда   Гарпаг  бошчилигидаги  қўшин Кир 11 томонига  ўтиб  кетган. Астиаг   форслар  томонидан  ўлдириб юборилган. Форслар  Мидия меросига, унинг  маданияти ва  давлат  бошқарув  услубини  қабул қилган. 


Форслар  эр.ав. 549  йилда  Эламни  босиб олган. Кейинги икки йил  давомида  Мидия  таркибида бўлган  Гиркания,  Парфия  эхтимол  Арманистон ҳам эгалланган. Эр.ав.  547  йилда  Кичик  Осиёдаги  энг кучли  давлат  Мидия, сўнгроқ эса  Кичик Осиёнинг   қирғоқ бўйидаги  грек  шаҳарлари босиб олинган. Эр.ав.  545-539  йилларда  Ўрта Осиёнинг  бир қатор вилоятлари   забт этилган. Эр.ав.  539  йилда  Бобил тор-мор  қилинган. Шундан сўнг   Олд Осиёдаги Мисргача  бўлган мамлакатлар  ихтиёрий  равишда  форсларга тобе бўлишган.  Финикия  савдо доиралари  йирик марказлашган давлат  вужудга келишидан  манфаатдор бўлишган. Кир 11  Мисрни  забт этишга  тайёрланган. Аммо  орқадаги  шарқий кўчманчи   қабилалари устига  юриш қилган. Эр.ав. 530 йилдаги  ҳал қилувчи жангларнинг  бирида  Кир 11  ҳалок бўлган. Кирнинг ҳалокати  ҳақидаги маълумот  Герадот  асаридаги  Тўмарис  афсонасида  сақланиб қолган. 


Эр.ав.  530 йилда  отаси ўрнига  подшо бўлган Камбиз 11  Мисрга  қарши урушга  тайёргарлик   кўра бошлаган.  У қўшинини  Фаластинда  тўплаган.   Унинг иттифоқчилари кўп бўлган. Бўйсундирилган  халқлардан   қўшинга олган.  Финикия ва  Кипр ороли  шаҳарлари   флотини форсларга  берган. Синай  чўлларидан  ўтишда  бу ердаги  қабилалар  ёрдам берган.  


Миср қўшини  Пелусия  ёнида   форслар  қўшинини  кутган.  Мисрнинг  айрим  қўмондонлари  ва грек  ёлланма  аскарлари  бошлиқлари  Қўмбиз 11  томонига ўтиб кетган.  Эр.ав. 525  йилдаги  жангда  Миср қўшини   енгилган.  Мемфис  эгалланган. Фиръавн  Псамметих 111 асир олинган,  аммо ўғиллари қатл этилган. Қўмбиз 11  расмий равишда  Миср  фиръавни   деб  эълон  қилинган ва  ХХУ11  форслар  сулоласига  асос  солинган. Қўмбиз 11  Миср  урф-одатлари,  бошқарув усуллари, динига дахл қилмаган. Мисрни  босиб олгач,  жанубга Нубияга  юриш қилган. Етарли  тайёргарлик кўрилмасдан  бошланган  бу юриш  муваффақиятсиз  тугаган. Унинг  қўшинида  одамхўрлик  бошланган. Ғарбга  Ливиянинг  Сива  воҳасига  қилинган  юриш ҳам  натижа  бермаган.   Эр.ав. 524   йилда  Мемфисда бошланган  қўзғолонни Қўмбиз 11 шавқатсизлик  билан бостирган ва Псамметих 111 қатл этилган. 


 Қўмбиз 11  Мисрда  бўлган даврда  Эрон ва  бошқа жойларда  қўзғолон  бошланган.  Қўмбиз 11  укаси  Бардия  қўзғолон  қилиб тахтга чиқди,  деган сохта  хабарни эшитгач, Эронга қайтади.  Аммо йўлда  сирли равишда  ҳалок бўлади.  Гўёки подшо  ўз ханжарига  қоқилиб ўлган эмиш. Доро 1  нинг  Бехистун ёзувларида  мидиялик  кохин  Гаумата  ўзини Бардия  деб эълон  қилиб қўзғолонга  бошчилик қилган  деб  қайд этилган. Гауматанинг  подшолигини  қўзғолонга   қўшилган  Бобил тан олган. Уч ойдан сўнг  Гаумата  бутун Эрон давлатига   Ахмонийлар салтанати  подшоси сифатида   тан олиниб,  қадимги  форслар удумига  асосан тож кийган  Гаумата ислоҳотлар  ўтказишга  киришган.   У хирожлар ва ҳарбий  мажбуриятларни  уч йилгача  бекор қилган.  Гаумата  подшолигини  еттинчи ойида  фитначилар  томонидан   ўлдирилган.  Фитначилар  орасида  келишмовчилик  бошлангандан сўнг, улар охири  28 ёшли Доро 1 ни   тахтга чиқаришган. Доро ё га қарши  Бобилда  қўзғолон  бошланган.  Доро 1 бу  қўзғолонни бостиришга  шахсан  раҳбарлик қилган. Шу пайтда  Доро 1 га  қарши  Парсуа, Мидия, Элам, Марғиёна, Парфия, Ўрта Осиё, Мисрда   қўзғолонлар бошланган. Ахмонийлар   салтанатини сақлаб қолиш учун   узоқ ва қонли кураш бошланган. Доро 1  Бобилга қайтиб   Парсуадаги  қўзғолонни, сўнгра  Элам, Мидия,  Гиркания,  Парфиядаги  қўзғолонларни бостирган. Қўзғолонлар  уч йил  давом этган. Доро 1  томонидан  Бехистун  қоясига  битирилган  ёзувда  асир  олинган  қўзғолон  бошлиқлари  ҳам  тасвирланган. Доро 1  келиб чиқиши  жиҳатидан  подшо хонадонига яқин бўлган. Тахтга ворис  эканлигини  мустаҳкамлаш учун  Қўмбизнинг қизига уйланган. 


Доро 1  қўзғолон  сабабларидан хулоса чиқариб,  мамлакатда ислоҳотлар ўтказган.  Доро 1  ўтказган  бу молиявий-маъмурий  ислоҳотлар  давлат бошқарувининг  мустаҳкам тизимини  вужудга келтирган  ва  босиб  олинган  мамлакатларни  итоатда  тутиш  имконини  берган.  Мазкур  ислоҳотлар натижасида  яратилган янги    маъмурий бошқарув тизими  ахмонийлар  салтанатининг  охиригача сақланиб қолган.  Доро 1  ўз салтанатини  солиқ тўловчи  маъмурий округлар,  яъни сатрапликларга  бўлган.  Сатрапликларнинг  айримлари, ҳатто  илгари ўтган  Осурия каби   йирик империялардан ҳам  йирикроқ бўлган.   Сатрапликларга сатрап  лавозимидаги киши раҳбарлик қилган. Сатрап  сўзи - қадимги форс  тилидаги   хшатрапаван - яъни,  хранитель царя  -  подшони қўриқловчи  деган маънони  англатган.  Кайхисрав, Қўмбиз  ва Доро 1 ҳукмронлигининг   дастлабки  йилларида   давлат ва  ҳарбий  бошқарув  маҳаллий   ҳукмдорлар сатраплар  қўлида бўлган. Доро 1  сатрапнинг  вазифасини   аниқ  белгилаб  берган. Сатраплар  ўз вилоятида  фақат  фуқаролик  ишлари: бошқарув, суд,  солиқлар йиғиш, чегаралар  хавфсизлигини  таъминлаш,  амалдорларни  назорат қилиш  билан   шуғулланганлар.  Мис  ва кумуш  тангалар  зарб этиш  ҳуқуқига эга  бўлганлар.  Сатрапга  эмас, подшога  бўйсунадиган ҳарбий саркардалар  қўшинга   бошчилик қилганлар. Бундай  қатъий  тартибга  ҳамма  вақт  ҳам  қатъий  амал  қилинавермаган. 


Ўтказилган  ислоҳотлар  натижасида   подшо ҳузуридаги  девон-(концелярия)  раҳбарлик  қиладиган  катта  маъмурий  идора  идора  ташкил топган. Бу идора  Суза  шаҳрида  бўлган. Бобил, Мемфис,  Экбатана  каби йирик  шаҳарларда  давлатнинг  йирик  идоралари  бўлиб,  унда  кўп  сонли   мирзалар,  расмий  ёзишмалар  билан шуғулланадиган  кишилар  меҳнат  қилишган. Сатраплар ва ҳарбий   саркардалар  подшолик  томонидан  қаттиқ  назорат  қилинган. Подшонинг  “кўзи ва қулоғи”   деб аталувчи  махфий  полицияси бўлган. Чақимчилик  рағбатлантирилган.  “Хазарапату”  (“мингбоши”)  деб аталган  подшонинг  шахсий  қўриқчилари  гвардияси   бошлиғи  давлат олий  назорати  ва барча  амалдорлар  фаолиятини  назорат қилган. Сатраплик  девонхонаси  Сузадаги  марказий   девонхона  топшириқларини бажарган. Бутун давлат  миқёсида  ёзув ишлари  асосан орамей тилида  юритилган. Бутун  давлат ишларида  форсларнинг  роли  катта  бўлган. Улар  Эронда эмас, балки  сатрапликлардаги  кўплаб вазифаларга  тайинланган. 


Эр.ав. 518 йилда  Доро 1  янги  давлат солиқ  тизимини  жорий қилган. Унга мувофиқ  ҳар бир сатраплик  фойдаланиладиган  ер майдони  ва унинг  ҳосилдорлигига  қараб қатъий   қилиб белгиланган  миқдордаги  солиқ тўлаши  лозим бўлган.  Форслар пул  билан  тўланадиган  барча солиқлардан  озод қилинган, натура  шаклидаги  тўловлардан  холос қилинмаган.  Бошқа ҳамма халқлар  бир йилда  7740  Бобил таланти  (яъни 232 тонна)   миқдорида  кумуш  қуйма  солиқ  тўлаган. Доро 1  белгиланган  солиқ  миқдори   Ахмонийлар  салтанатининг  охирига  қадар  сақланиб қолган.  Бутун мамлакатда  товар-пул  муносабатларининг  ривожланиши   пул ислоҳоти  ўтказишни  талаб қилган.  Эр.ав. 517  йилда Доро 1  вазни  8,4  грамм бўлган  олтин танга  дарини  зарб эттирган. Дари бир неча  аср савдо  оламида ҳукмронлик қилган. Савдода  одатда  5,6 грамм  бўлган кумуш танга  сиклдан  фойдаланилган. Сикл  қиммати  дарикнинг  1ғ20 қисмига тенг бўлган.  Бу икки хил тангада ҳам  форс подшосининг  тасвири  бўлган. Сатраплар  кумуш тангалар  ҳам зарб  этишган. Ахмонийларнинг   танга пуллари   ҳамма сатрапликларда  ҳам тўлиқ  ҳукмронлик қилмаган. Эр.ав.  У1-У асрларда  Ахмонийлар  салтанатига  тегишли  кўплаб  сатрапликларда   грекларнинг  кумуш тангаси  муомилада  кенг қўлланилган. Солиқлар учун  тўлов пули  кумуш оғирлик  билан ўлчаб  олинган.  Ахмонийлар  салтанатининг  охирида  улар хазинасида  7070 тонна  кумуш бўлган  (285 000 талант).


Ахмонийлар давлати  қудратининг  асосий таянчи  ҳарбий қўшин  бўлган. Давлатда  4 тадан  7 тагача  Топархиялар  бўлган.  Қўшиннинг   ўзагини  форслар  ва мидияликлар  ташкил қилган. Хизматга  20 ёшдан  олинган.  Форс подшолари олиб борган  урушларда   шарқий эронликлар  катта рол уйнаган. Айниқса,  сак қабилалари  Ахмонийлар  қўшинига  анчагина   отлиқ  камончиларни  етказиб  бериб турган.  Ҳарбий   бошлиқлар  ва  қалъа  мудофаасига  форслар   бошчилик қилишган. Қўшин  отлиқ ва  пиёда аскарлардан  иборат бўлиб, отлилар асосан  аслзодалар, пиёдалар  зироаткор  аҳолидан олинган. Камончилар ва  отлиқлар  ҳаракатларининг  мувофиқлаштирилиши  форсларнинг  ғалабасини   таъминлаган. Аввал   камончилар зарбалари билан  душман сафларини  бузганлар, сўнгра отлиқ қўшин унга  қаттиқ зарба бериб тор-мор  қилган. Форс аскарларининг  асосий   қуроли ўқ-ёй, яъни  камон бўлган. Отлиқ аскарлар  эса темир совут  кийган.  Унинг  бронза  қалқони  ва иккита  найзаси  бўлган. Эр.ав.  У асрдан бошлаб  форслар қўшинида  яхши қуролланган  грек ёлланма  қисмларининг мавқеи  ортган. Форс   подшолари  забт этилган мамлакатлардан  олинган аскарлардан иборат бўлган. Миср,  Бобил каби  сатрапликларда  10-12  минг  қўшин турган. Финикия,  Кипр, Эгей  денгиз  ороллари  халқлари  кемаларидан иборат  Эрон ҳарбий  флоти  ҳам бўлган. Ҳарбий хизматчиларга  ойлик маош натура билан берилган  ҳарбий хизматдан  бўшаган хизматчиларга  кичик ер  участкалари  берилган ва солиқлардан  озод қилинган. Давлат чегара  районларидаги  горнизонларга  бошқа   сатрапликлардан   келтирилган ҳарбий  хизматчилар  колонистлар  жойлаштирилган  ва уларга  ер берилган. 


Ахмонийлар давлати  Доро 1  даврида  гуллаб яшнаган. У  ислоҳотларни муваффақиятли ўтказиб бўлгач,  бошқа мамлакатларни  босиб олишга киришган. Эр.ав. 518 йилда   Ҳиндистоннинг ғарбий қисмини  босиб олган. Шу вақтда  Эгей денгизи ҳавзасига ҳам бостириб кирган. Эр.ав. 517 йилда  Самос оролини  эгаллаган. Кейинги  йили Доро 1 катта флот тўплаб  Қора  денгиз  қирғоқларига  юриш  қилган  Қора денгизнинг  жанубий қирғоғидаги грек шаҳарлари ва бошқа  қабилаларни  ҳам  бўйсундирган. Сўнгра Қора  денгиз шимолий қирғоқларидаги  скифлар юртига  юришни давом эттирган. Скифлар ўз ерларини ташлаб, ички чўл  районларига  чекинганлар,  аммо таслим бўлмаган. Доро 1  орқага қайтишга  мажбур  бўлган. Шундай  қилиб Доро 1  даврида  Ахмонийлар  давлати  шарқда  Ҳинд дарёсидан  ғарбда  Эгей денгизи  қирғоқларигача  шимолдан  Арманистондан  жанубда  Нил дарёсининг  биринчи остонасигача  бўлган  жуда катта  ҳудудни ўз ичига олган улкан империяга айланган. 


Доро 1  даврида  Эгей денгиз ҳавзасидаги  грек-шаҳар  давлатлари анча катта  мавқега  эга эди. Доро 1  Грецияни  босиб  олиш учун тайёргарлик  кўрган. Эр.ав. 500 йилдан  эр.ав. 449 йилгача  чўзилган  грек-форс  урушлари бошланган. Бу урушда  греклар ғалаба  қозонган. Форс подшолари  “Пеллопонес” уруши даврида  Спарта ёнини олиб, ўзининг таъсирини кучайтиришга  уринганлар. 


Эр.ав. 1У аср ўрталарида  Македонияда  юксалиш  юз берган. Филипп  11  эр.ав. 338 йилда  Греция  устидан ўз гегемониясини  ўрнатган ва  грек  шаҳар-давлатини  бир иттифоққа  бирлаштириб,  шарққа юришга   тайёргарлик  кўраётганда  фитначилар  томонидан  ўлдирилган.  Эр.ав. 334 йилда унинг ўғли  Александр Македонский  Эронга қарши  юриш бошлаган. Граник  сойи  бўйида Доро 1 нинг анча кўп  сонли қўшини устидан ғалаба қилган. Александр Македонский  эр.ав. 334-332 йилларда  Кичик Осиё, Ўрта Ер  денгиз  шарқий  қирғоқлари  ва Мисрни  забт этган. Эр.ав. 331 йилда Доро 111 Иккидарё  оралиғининг  шимоли-шарқидаги  Гавгамела  деган жойдаги  қақшатқич  жангда енгилган. Эр.ав. 330 йилда  Ахмонийлар  давлатининг асосий  таянчлари  Суза, Персепол, Пасаргадни  ҳам македонлар  босиб олган.  Доро 111  Бақтрия сатрапи  Бесс томонидан  ўлдирилган. Шундай қилиб,  икки асрга  яқин  дунёни  титратган Ахмонийлар давлати  ҳалоқ бўлган  ва Александр  Македонский  давлатининг бир бўлагига  айланган. Улкан  Ахмонийлар  давлатининг  кўплаб  вилоятларида  хўжаликнинг  асосий  тармоғи  қишлоқ  хўжалиги  бўлган. Миср ва Бобил  энг бой   сатрапликлар ҳисобланган, бу  мамлакатларда  сунъий  суғориш  катта рол уйнаган. Ўрта Осиёда  ҳам катта  каналлар бўлган. Миср ва Бобилда  арпа кўп  етиштирилган. Эрон ва Сурия  яхши  винолар, Мидия ва Арманистон  отлари билан  шухрат  қозонган. Эроннинг  шарқий  вилоятлари  аҳолиси  кўчманчи   чарводорлардан  иборат бўлган. Персида  вилоятидаги  хосилдор ерларда  ҳам  каналлар бўлган. 


Забт этилган  мамлакатлардаги  ҳосилдор  ерларнинг  кўп қисмини  форс  подшолари  маҳаллий  аҳолидан  тортиб  олганлар.  Катта участкаларни   подшо  хонадони  аъзоларига  форс аслзодалариги  мулк қилиб  бўлиб  берилган. Ушбу участкалар  солиқлардан  озод қилинган. Бундай  ерлар  аҳолига  ижарага  берилган. Форс  подшолари  каналларни  ҳам эгаллаб  олишган.  Мамлакатнинг  турли  сатрапликларида  кўплаб подшо  хўжаликлари  мавжуд бўлган. У ерлардаги  конлар,  боғлар, саройлар  ҳам   подшо хонадонига  тегишли бўлган. 


Забт  этилган мамлакатлар  халклари  солиқлар, мажбуриятлардан  қаттиқ жабр  кўрганлар. Минглаб ҳунармандлар  сарой  қурилишларига  ҳайдаб олиб кетиб турилган. Кўп сонли  қўшинни  боқиш ва урушлар  бу халқларнинг бетиним қўзғолонлар кўтаришига  сабаб бўлган. Натижада  қудратли, аммо  кўпроқ  Ахмонийлар  давлати  инқирозга  юз тутган. 


Фиръавн  Нихо даврида  қурилган Нил дарёсини  Қизил денгиз билан  туташтирувчи  84 километрлик  канал Доро 1  буйруғи билан  қайта  Персеполни  Ўрта Ер денгиз   қирғоқлари билан  боғловчи  шоҳ  йўллари  қурилган  ва уларга  тош ётқизилган. Почта хизмати  ташкил этилган.   Карвонсаройлар  йўл бўйлаб  қурилган.  Уларда чопарлар учун  от сақланган. 


Эр.ав. тахминан  3000 йилларда  эламликлар  шумер ёзувидан  фарқ  қиладиган  150 га яқин  асосий  белгилар  бўлган суратли  ёзувни  яратган.  Ҳозиргача ўқиб чиқилмаган бу ёзувдан эламликлар  400 йил чамаси  фойдаланишган. Эламда  эр.ав. 111 минг йиллик  ўрталарида  линияли  бўғинли  ёзув пайдо бўлган. Тезда  унинг ўрнини  Шумер-Аккад  миххат  ёзуви эгаллаган. Хўжалик, адабий  ва хусусий  матнлар  эр.ав. 11 минг  йиллик биринчи ярмида   аккад тилида, иккинчи ярмида эса  элам тилида ёзилган  ва бу ёзувдан  эламликлар  эр.ав.  У асргача  фойдаланиб келишган.  Қадимги мидияликлар  ва форслар, асосан  бобилликлар, эламликлар  ёзувларидан фойдаланиб  келган. Форслар  кейинроқ  40 дан ортиқ белгиси бўлган ўзларининг  миххат  ёзувини  ҳам яратган. 


Суза шаҳри  эламликларнинг  диний  маркази бўлган  Эламликлар  улуғ  худо  -  худолар онаси Пинекирга  сиғинишган  ва унинг  шарафига  байрамлар ўтказишган. Аёл худога сиғиниш  Эламда  она уруғи  даври анъаналари  узоқ сақланганлигидан далолат  беради.  Суза шаҳри  хомийси ва  ер ости  дунёси  худоси  Иншухунте  бўлиб,  у кундуз  кунининг  яратувчиси  ҳисобланган. Эр.ав. 2230 йилда  Элам подшоси Нарам Сан ва  Аккад подшоси   Хита ўртасида  тузилган   шартномада  эламликларнинг  37 та  худоси  номи зикр  этилган. Эламда  диний  ишларга  подшо  ҳузуридаги  олий коҳин  раҳбарлик қилган  Ўрта Осиёда  вужудга келган оташпарастлик  Мидия подшоси  Астиаг  даврида  расмий дин мақомига  кўтарилган. Оташпарастлик  Форс давлати - Ахмонийлар  салтанатида  подшо Доро 1  ҳукмронлиги  даврида, яъни  эр.ав. У1  аср охири - У аср  бошларида  кенг тарқалган. Оташпарастлик  дини  дуалистик  хусусиятга  эга бўлиб,  олий  худо  Ахурамазда  ёруғлик  ва яхшилик  келтирувчи марҳаматли  худо ҳисобланса, Анхра  Маню  (Ахриман)  зулмат-ўлим  ва ёмонлик келтирувчи  худо ҳисобланган. Бутун дунё ва  бутун инсоният  ҳаётининг асосида  яхшилик худоси  Ахурамазда  ва ёмонлик худоси Ахриман  ўртасида  абадий  кураш ётади.  Доро 1  ўз ёзувларида  Ахурамаздани яратгувчи деб атайди, у осмонни , одамни яратган, Дорони подшо қилган дейилади.  Шундай қилиб  осмон подшоси  Ахурамазда  ер юзидаги  подшо хомийси  сифатида  тасаввур  этилган. Подшо  Ксерекс  замонида  қадимги “дайв”ларга  (девларга бўлса керак)  эътиқод қилиш  қувғин остига олинган.  Бироқ Ахмонийлар  давлати  таркибига  кирган  халқларнинг   қадимги   динларини ва диний  эътиқодларини  сақлашга  халақит  бермаган. 


Элам ҳудудида  ўзига хос санъат  вужудга келган. Сопол буюмларга эр.ав.  1У минг йилликда  геометрик  нақшлар,  қушлар, ҳайвонлар ва одамлар, 111 минг йилликда  бургутлар, калхатлар, қанотли  арслонлар, жин  ва шайтонлар  тасвирлари, ҳунармандчилик  ва ов  манзаралари  чизилган.  Эр.ав. 111-11 минг йилликда  Элам  санъатига  Шумер ва Бобил  тасвирий санъати  таъсир  этган. Малика  Напирасунинг катта техник  махорат билан  ишланган оғирлиги  1800 кг  бўлган бронза  ҳайкали  Элам санъатининг  дурдонаси ҳисобланади. Эр.ав.  Х111-Х11 асрларда  Эламда  санъат ривожланган. Суза  яқинидаги  Дур-Унташ  шаҳрида  қурилган  зиккурат  шундан далолат беради. Бу  4 қаватли зиккуратнинг  баландлиги  42 метр,  қуйи қаватининг  узунлиги  105  метр бўлган.  Зиккуратга  кириш жойида  асрлонлар, хўкизлар, калхатлар  тасвирлари, худолар ва подшоларнинг  олтин ҳамда  кумушдан  яалган  ҳайкаллари  турган.  Элам  маданиятидан  форслар  бахраманд бўлишган. 


Мидия эр.ав. У11-У1  асрнинг  биринчи  ярмида   Эрон маданиятининг  маркази бўлган. Мидия  меъморчилиги  ҳақида  яқин вақтларгача  Экбатана  (Хамадон)  яқинидаги  Нишижондан  топилган эр.ав. У111 асрга оид  ромба  шаклидаги  олов  ибодатхонаси  ва  унда  сақланиб  қолган  зинапояли  баландлиги  185 см бўлган  мехробдан  бошқа ёдгорлик  маълум эмас эди. 


Экбатанадаги  подшо саройи  тавсиф  Геродот  ва Полибий  асарларида   сақланиб  қолган.  Саройлардан  бири  кейингисидан  баландроқ  қилиб  қурилган, турли  рангларга  бўялган  еттита  қалъа  девори билан  ўралган.  Олтин ва  кумуш суви берилган сўнгги икки  девор ичида  сарой ва подшо  хазинаси бўлган. Саройнинг  шиплари  ва устунлиги  пешайвони  кедр  ёғочидан  бўлиб,  улар  олтин ва  кумуш  билан  зийнатланган. 


Пасаргад, Персапол  ва Суза  шаҳарларида  Ахмонийлар  даврида  қурилган  сарой  мажмуалари  махобатли, улуғвор  меъморий  ёдгорликдар  ҳисобланади.  Пасаргад денгиз сатҳидан  1900 м баландликдаги кенг  текисликда  қурилган.  Персополдан  шарқ томондаги  шаҳар.  У ердаги  подшо саройлари  боғлар ичида бунёд этилган. Ички узунлиги  3 м ва эни  2 м бўлган. Кайхисравнинг  сағанасига  еттита  кенг  зинадан кўтарилиб  чиқилган. Бу мақбара  ҳатто  қадимги дунёда  етти мўъжизанинг  бири ҳисобланган. Галикарнассдаги  сатрап  Карни Мавсол  мақбарасидан  ҳам улуғворроқ бўлган. 


Персопол  шаҳри қурилиши  эр.ав. 520  йилдан бошланиб,  эр.ав. 450  йилгача давом этган. Тоғ  этагида  сунъий платформа  устига қурилган  шаҳарнинг уч томони  ҳам ғиштдан  қурилган икки  қават девор билан ўралган  ва шаҳарнинг   шарқ томони  ўтиб бўлмас  қоя бўлган.  Кенг серҳашам  110 та  зинапоядан  кўтарилиб Персопол  шаҳрига кирилган. 


Доро 1 нинг тантаналар саройи  -  ападондаги  катта залнинг саҳни 3600 м2 бўлиб  атрофи  пешайвонлар билан  ўралган.  Зал ва пешайвон  шипини тошдан  чиройли қилиб  ишланган, ингичка  баландлиги 20 м  бўлган 72 та устун  кўтариб  турган.  Ападон Доро 1 ва Кайхисравнинг  саройлари билан туташ бўлган. Ападонга иккита  зинапоядан  чиқилган. Ҳозиргача  сақланган бу зинапояларда  сарой аҳли, подшо шахсий гвардияси,  отлиқлар  ва жанг аравалари тасвирлари  туширилган  манзаралар  акс  эттирилган.  Зинапоянинг бир томонида  33 та  халқ вакилларининг   подшога совқа  ва тортиқлар  топшириши  маросими  тасвирланган. Бу тасвир  шунчалик жонлики,  уни ўша  даврдаги  турли халқлар  антропологияси  ва кийимлари  акс этган  этнологик  музей деса бўлади.  Персополда  бошқа подшоларнинг  ҳам саройлари бўлган. 


Персополдан  3 км  узоқликдаги  Нақши-Рустам қоясидаги  подшоларнинг  сағаналари  ҳам турли  хил  манзаралар билан  безатилган.  Доро 1 даврида  Сузада  қурилган саройлар учун  12  мамлакатдан  турли хил  материаллар  келтирилган  ва ҳунармандлар  жалб этилган. 


Бўйсундирилган  халқлар меҳнати билан  бунёд этилган сарой  мажмуалари  Ахмонийлар  салтанати  куч-қудратини намойиш  этган.  Бу иморатлар  турли  халқлар  ҳунармандлар  томонидан  қурилган  бўлсада, қадимги форс  санъати  эронликлар  бадиий анъаналарига  ва услубларининг  Элам, Осурия,  Бобил, Миср, Греция ва  бошқа мамлакатлар  халқлари анъаналарининг  омухталашуви  жараёнида  вужудга келган.  

9-МАВЗУ:  ҚАДИМГИ ҲИНДИСТОН. (2 соат)

Р Е Ж А : 

1. Ҳиндистоннинг ҳудуди ва аҳолиси.  

2. Манбалари ва тарихшунослиги. 

3. Энг қадимги  Ҳинд  цивилизацияси. 

4. Эр.ав. ХУ-У1 асрларда  Ҳиндистон. 

5. Магадханинг юксалиши. Маурия давлати. 

6. Қадимги Ҳиндистон  маданияти. 

ТАЯНЧ  СЎЗЛАР. 

Ҳиндистон узоқ ўтмишда ҳам ҳозиргидек, ҳудуди кенг  ва аҳолиси  кўплиги билан  Осиёнинг  энг катта  мамлакатларидан  бири  бўлган. Табиат яратган  чегаралар  шимолдаги  баланд  тоғлар, денгиз ва океан  уни ташқи  оламдан  ажратиб қўйиб  бошқа халқлар билан алоқасини  қийинлаштирган.  Ҳиндистоннинг бепоён  ерларида  хилма-хил  табиий  шароитларни  кўриш мумкин. Серсув  дарё водийлари  ва саҳро- чўллари,  шимолдаги  қор-муз билан  қопланган  тоғлари  ва тропик  ўрмонлари кўп. Ёзда жануби-ғарбдан  эсадиган  муссон  шамоллари кўп  нам олиб келган. Шимолдаги баланд тоғлар  уни совуқ  шамолдан асраган. мамлакатнинг  асосий  ҳудудини  Ҳинд ва Ганг  дарёлари ҳавзалари  ҳамда  Декан ярим ороли  ташкил этади. 


Иккидарё  азим  дарё водийлари  дунёдаги  энг қадимги  деҳқончилик маданияти  шаклланган  маконлардан биридир.  Бу ерда  суғорма  деҳқончилик жуда эрта пайдо бўлган. Қишлоқ хўжалиги  кейинчалик мамлакатнинг  жануби Деҳқон ярим  оролида ҳам  ривожланган. Ҳиндистоннинг  ўсимлик ва ҳайвонот  дунёси бой бўлган.  Буғдой, арпа,  шоли қадимдан  етиштирилган. Шоли, пахта,  шакарқамиш  Ғарбий Осиё  ва Африкага  Ҳиндистондан  келтирилган. Ҳиндистон зиравор  ўсимликлари  билан машҳурдир.  Уркачли  ҳўкиз-зебу  Иккидарё оралиғига  Ҳиндистондан келтирилган. Филлар дастлаб Ҳиндистонда қўлга  ўргатилган ва улардан  ҳарбий ишларда  фойдаланишган. Ҳиндистон  тош, металл, ёғочга бой бўлган.  Хуллас, Ҳиндистонда  мустақил  хўжалик  юритиш  имконияти  кенг бўлган. Ҳиндистон  қадимда  кўпроқ Эрон ва Ўрта Осиё  билан савдо-сотиқ  қилган.  


Александр Македонскийнинг Ҳиндистонга  юришга  иштирок этган грек  муаллифлари, эрамизнинг дастлабки  асрларида  Ҳиндистонга  келиб кетган  хитойлик  будда   зиёратчиларининг  асарларида  Қадимги  Ҳиндистон тарихига оид  маълумотлар учрайди.  


Қадимги Ҳиндистон  тарихини  ўрганишда  қадимги ҳиндларнинг  “Веда”лар деб  аталадиган  диний тўпламлари  катта  аҳамиятга  эгадир.  Бу муқаддас  китоблар  эр.ав. 11 минг йилликка оид бўлиб,  Ригвсда, Самаведа, Яжурведа  ва Ахтарваведа деб аталадиган  тўртта катта  тўпламидан  иборатдир. Уларнинг  қайин  пўстлоғига  ва пальма  баргларига ёзилган  дастлабки  нусхалари  сақланмаган. Бу тўпламларнинг  энг қадимийси  Ригведа  бўлиб,  у худоларга   бағишланган  диний  мадхиялардан  иборатдир.  Яжурведада  қўшиқлар  ва мадхиялар  билан  бирга диний  маросимларда  ўқиладиган  дуолар учрайди.  Ведалар иккинчи  минг йилликда  шимолий-ғарбий  Ҳиндистонга  бостириб кирган қабилаларнинг  ижтимоий  тузуми ва  хўжалиги  ҳақидаги  баъзи  маълумотларни  аниқлашга  имкон  беради.  Шу даврдаги  дин, афсоналар ва поэзияни  ўрганиш учун  Ведалар  кўп  маълумот  беради.  “Брахманлар”,  “Араняклар”,  “Упанишадлар”  деб аталган  ўрта асрларда  яратилган диний  китобларда  Ведалар  изоҳлаб  берилган. 


Ҳиндистоннинг эр.ав. 1 минг  йилликдаги  тарихи ва маданиятини ўрганишда  иккита  катта  эпик  асар  достон  “Махабхарата”  ва  “Рамаяна”  муҳим  манба  ҳисобланади.  “Махабхарата”  (“Бхарата  авлодларининг  кураши ҳақида  буюк қисса”)нинг  асосий  воқеаси  подшо уруғларида  бўлган  каврулар ва пандулар деган  иккита  қардош   уруғнинг олий  ҳокимиятни  талашиб  ўзаро  қилган кураши  ҳақидаги  қиссадан  иборат бўлиб, унинг муаллифи афсонавий душман  ва шоир  Вяса  ҳисобланади. Бу асосий  қисса  эр.ав. 1 минг йилликда  тузилган.  Кейинчалик  унга  қадимги  афсоналар, эртаклар,  масаллар  киритилган ва халқ  бадиий  ижоди  негизида эрамизнинг  1 асри  узил-кесил  бир шаклга  келган.  “Рамаяна”нинг   муаллифи  Валмики  исмли  бир шоир  ҳисобланади.   Бу достонда  ҳиндларнинг афсонавий  қаҳрамони  Аёдхия  шаҳрининг  подшоси ўғли  шахзода  Раманинг  уруш ва зафарлари  ҳикоя қилинади.  “Рамаяна”  афтидан  эр.ав.  У1 ва У  асрлар ўртасида  ёзилган бўлса керак. Бу ҳар  иккала  эпик достон  эр.ав.  1 минг йилликдаги  қадимги  Ҳиндистоннинг  турмушини ёрқин   ифодалаб беради  ва ўша даврдаги   Ҳиндистон  тарихи ва  маданиятини,  айниқса, адабиётини  ўрганишда  улардан  фойдаланиш мумкин.  


“Дхармашастра”  деб аталадиган  одатдаги  ҳуқуқнинг қадимий   тўпламлари қадимги  Ҳиндистон  тарихи  юзасидан  қимматли  манба ҳисобланади. У эр.ав. 1 минг йиллик  охирига  оиддир. Бу  тўплам  диний-сеҳрий  маросимлар билан бир қаторда  кишиларнинг бурчларини  белгилаб берган. Мазкур  тўпламда энг қадимги  касталар  тизими равшан  ифодалаб берилган. Бу тўплам  мулкдорлар  манфаатини  ҳимоя  қилган.  “Ману   қонунлари”  деб аталувчи  тўплам  одамларнинг  афсонавий  Ману томонидан  тузилган дейилади ва  у эр.ав.  111 асрда  узил-кесил бир шаклга  келган.  “Артхашастра”  деган сиёсий-иқтисодий   мавзудаги асар энг қимматли манба ҳисобланади. Уни Чандрагуптанинг амалдорлари бўлган  Каутиле  деган киши томонидан  ёзилган дейишади. Бу асарда давлатни идора қилиш,  подшо ва  амалдорларнинг фаолияти, давлатчилик негизлари, маъмурий идора ишлари, суд ишлари,  давлатнинг ташқи сиёсати, ўша  давр  ҳарбий санъати  ҳар тарафлама  тасвирлаб берилган. Подшо Ашока  ёзувларида  унинг жўшқин диний  фаолияти  акс эттирилган.  


Эр.ав. 1 минг йилликнинг иккинчи ярмида  шимолий Ҳиндистон,  Эрон, Греция  ва Македония  билан  алоқалар боғлаган.  Персепол, Бехустун, Нақши Рустам  ёзувларида  Ҳиндистон ҳақида   маълумотлар бор. Геродот  Ҳиндистон, унинг аҳолиси, ҳинд қабилаларининг турли  маданий даражалари  ҳамда  Ҳиндистоннинг Эрон билан  муносабатлари ҳақида маълумотлар  ёзиб қолдирган. Чандрагупта  грек  географи  ва сиёсий  арбоби  Мегасфенни  салафкийлар  подшоси Никатор  ҳузурига  элчи қилиб юборган. Мегасфен ёзиб қолдирган  “Индикта”   номли асарда  Ҳиндистоннинг иқтисодиёти, ижтимоий  ва  давлат тузуми,   касталар тизими  тасвирлаб берилган.  “Индикта”  китобидан айрим  кичик парчалар  Арриан, Страбон  асарларида сақланиб  қолган.   Аррианнинг  “Анабасис”  номли асарида  А.Македонскийнинг  Ҳиндистонга юриши ёритилган Хитой зиёратчиси, сайёхи  Фа-сян  (эрамизнинг 1У-У  асрида яшаган)  Ҳиндистон  ҳақидаги  жуда яхши  қимматли  маълумотлар қолдирган. 


Бутун ўрта    асрлар  давомида  европаликлар  Ҳиндистон  тўғрисида  кам билишган.  1294-1295 йилларда  Марко Поло  ва бошқа  саёхатчилар  санскрит  тилидаги  асарларни  Европага олиб келишган. Умуман  Ҳиндистон  тарихини  ўрганишга  ХУ111 асрда  киришилиб,  1784 йилда  тузилган  Англия қироллик  жамияти  шарқшунос  ва  ҳиндшуносларни  тўплаган. Мазкур  ҳиндшуносларнинг  хизмати билан  санскрит тилидаги  “Ману қонунлари”,  Калидасанинг  “Шакантала”  драмаси, “Бхавагатгина”  номли фалсафий  асар,  “Хитопадеша”  номли масаллар  тўплами  инглиз тилига  таржима қилинган. Шу   олимлар орасидаги Уилям Жонс санскрит  тили бошқа   қадимги тиллар  билан   қардош -яқин деган гепотезани баён  этган. Шунингдек, у қадимги ҳинд  хронологиясига ҳам асос солган. 


Х1Х асрнинг  30-йилларида Принсеп  Ашока  ёзувларини ўқиш йўлини топди.  Шу асарнинг  иккинчи  ярмида   Кеннингэм  мамлакатининг  археологик  харитасини  тузиб  чиққандан сўнг  доимий  қазиш ишлари  бошланган. Археологлар  Банержи, Маршалл, Таскила  шимоли-ғарбий  Ҳиндистондаги   Харапа  (Панжоб)  ва  Мохинжа-Доро  (Синд)даги  катта  шаҳарларнинг  харобаларини  ўрганиб  қимматли  археологик  маълумотлар ва энг қадимги  иероглиф  ёзувлар  топган. Бу  қазишлар натижасида  Ҳиндистон  тарихини  эр.ав. 111 минг йилликдан   бошлаб  ўрганиш  имконияти  туғилди.  Ҳиндшунослик  тараққиётидан   инглизлар  ўзларининг мустамлакачилик  сиёсатини оқлаш учун  фойдаланишга  уринишган. Х.С.Чемберлен  “Орий принципи”  номли  реакцион  ғояни  асослашга  уринди. Тарихчи  У.Дюрант  ўзининг   “Шарқий мерос”  асарида  орийлар  ва римликлардан  кейин  жаҳон истило  қилувчи  сифатида  инглизлар  тарих майдонига  чиқдилар деб  даъво  қилган эди.  Х1Х  асрнинг  бошларида  Германиялик  тадқиқотчилар  ака-ука  Шлегелелар  дунё  маданияти  Ҳиндистондан  бошланган деган  фикрни баён  этишган. Макс Мюллер  эса,  Қадимги Ҳинд диний  адабиётини  “Авесто”  Гомер  поэмалари  ва бошқа асарларга қиёслаб, ҳинд-европа  халқларининг  энг қадимги  илк авлодларини  қидирган. Уларнинг  тили, дини, урф-одатларини  тиклашга  уринган. 


Бутун  Х1Х аср  давомида  ҳинд  Ведалари  чуқур ўрганилиб,  “Шарқнинг  муқаддас  китоблари”  номли  50 томлик  асар яратилган. Х1Х асрнинг  50-70 йилларида  Санк-Петербургда  санскрит  ёзувининг  кўп томлик  луғати  тайёрланган. Х1Х асрнинг охирида  буддизмни  ўрганиш  жамияти тузилган. Рис  Девидс  асос  солган  бу жамият  хизмати туфайли  буддизмнинг  ҳинд маданиятида  тутган ўрни  асослаб   берилган.  1880-1890 йилларда  Россияда  И.П.Минаев, Ф.И.Шербатской,  С.Ф.Олденбург  буддизни  ўрганишга  катта ҳисса қўшиб,  “Будда  ибодатхонаси”  номли санскрит,  тибет  тилидаги  матнларни  чуқур таҳлил қилиб,  буддизм  фалсафасининг  моҳиятини  очиб беришган. 


Х1Х аср охири  ХХ аср  бошларида  ҳинд тарихчилари  Тилак, Кунте,  Ражведалар  инглиз  мафкурасига  қарши  курашиб, Ҳиндистон  тарихини  ёритишга  ҳисса  қўшдилар.  


Археологик топилмалар  Ҳиндистонда  одамлар қадимги  тош даврида ҳам  яшаганлигини  тасдиқлайди.  Мамлакатнинг  бир қанча  тоғлик жойларида  палеолит манзиллари топилган.  Илгари  одамлар яшамаган  дарёлари   войдиларида  неолит  даврига келиб ибтидоий манзиллар  пайдо бўлган. Ҳиндистоннинг  ғарбий районлари тобора одамлар  томонидан  яхшироқ  ўзлаштирила  бошланган. 


Айниқса,  энеолит  ва бронза  давларига  келиб  ўзига хос  протохинд  маданияти  таркиб топган.  Унинг асосий марказлари бўлган  Харапа (Панжоб)да  ва Мохинжа-Доро  (Синд)да  харобалари топилган.  Бу шаҳарлар аҳолиси  темирни билмаганлар, мис ва бронзадан қуроллар ясашган. Омоч билан ҳайдаб экиладиган деҳқончилик  иқтисодиётининг негизини ташкил этди. Зебу ва   қўтослар  иш ҳайвонлари бўлган. Буғдой, арпа, нўхат, қовун экишган. Эр.ав. 11 минг йиллик бошларида ҳозирги Гужоратда шоли экила бошлаган. Бу даврда пахта  экилиб қолмай, балки  уни қадимги мамлакатларга тарқатган. Ундан тайёрланган газмолларни қадимги чет мамлакатларга сотган. Ҳунармандчилик  юксак даражада  тараққий қилган. Харапа  дарёси бўйидан топилган омбор (61-46 метр)да  юзлаб ҳатто минглаб тонна ғалла  сақлаш мумкин бўлган. У ғиштдан қурилган. Харапада  уйлар хом ва пишиқ ғиштдан икки-уч қаватли қилиб қурилган. Кўчаларга белгилар қўйилган. Мохинжа-Дородаги  канализация  қадимги дунёдаги энг мукаммал  канализациядир. 


Қадимги Ҳиндистон халқлари маданияти юксаклигининг яна бир белгиси унда ёзувнинг мавжуд бўлганлигидир. Бу ёзув  эхтимол иероглиф бўлса керак.   Афсуски, бу хатнинг муҳрларидаги парчаларигина  сақланган, улар ҳам охиригача  ўқиб чиқилмаган. Тасвирий санъат юксак даражада  тараққий этган. 


Ишлаб чиқариш кучларининг юксак даражада  тараққийси, ҳунармандчилик ва савдо марказлари бўлган йирик  шаҳарларнинг мавжудлиги, шунингдек  ёзувни  пайдо бўлганлиги қадимги ҳинд  маданияти  ўз тараққиёти даражасидан  ва синфий жамиятнинг қарор  топиши  жиҳатларидан Миср  ва Шумер маданиятидан кейин  қадимги дунёда  3-ўринда туради. 


Эр.ав.  11 минг йиллик ўрталарида илк Ҳинд давлати ва маданияти тушкунликка учраган. Бунда ҳинд-европа тизимидаги  тилларда  гапирадиган  янги  этник  гуруҳларнинг бостириб кириши  ҳал қилувчи рол уйнаган деган тахмин бор. Тил ва маданиятнинг ўзгарганлигига ҳеч қандай шубҳа бўлмасада  янги халқларнинг кўчиб келганлиги тўғрисида ҳозирча  аниқ маълумот йўқ. Халқларнинг бу кўчиб келиши доимий ва секинлик билан  юз берган бўлса керак. Лекин ҳар қалай Харапа  ва Махинжа-Доро  хароб қилинганлиги аниқ. 


Ҳиндистоннинг  орийлар  истилосидан кейинги  тарихини биз асосан  шеърий асарлардан биламиз. Илк ҳинд маданиятининг  Ҳинд ҳавзасидаги  асосий марказлари вайрон  қилингандан сўнг,  анча вақтгача  тушкунлик  ва парчаланиш ҳукм  сурган. Бу  вақтда  Гангнинг  юқори ва ўрта оқимларидаги   районлар муҳим ўрин тутган. Бундаги  шаҳарлар катта  қишлоққа  ўхшайди.  Натурал  хўжалик  устунлик қилган. Қиймат ўлчови  сигир  бўлган.  Ҳиндистоннинг шимолида  янги иқтисодий  юксалишнинг   маълум белгилари сезила  бошлаган. Илк ҳиндлар  билмаган темир  тишли оғир  омочнинг  ишлатилиши  тупроғи  қаттиқ ерларни   ишлашга ҳам имкон  туғдирган. Шоли,  шакарқамиш  ва пахта етиштириш  алоҳида   аҳамиятга эга бўлган.  Ижтимоий табақаланиш  кучайган. Энг яхши  чек  ерларни задогонлар  қўлга кирита  бошлаган. Адабий  асарларда  қуллар  тез-тез   тилга олинади. Қабила бошлиқлари  бўлган  рожалар  подшоларга  айланган. 


Анъанада  қадимги икки сулола  ҳақидаги  эсдалик сақланган. Унинг биттаси  Хастинапур  шаҳрини идора қилган ва  Лунна деб аталган. Бу сулола  Махабхаратада  куйланган афсонавий   бхарата аждодидан  бўлиб,  Каурава  ва Пандава  авлодлари унга мансуб бўлган. Қуёшли деб  аталган бу иккинчи сулола  Гангнинг ўрта  оқимидаги  Аётхияни  идора  қилган. Цейлон  оролига  етиб  борганлиги   ташқи алоқаларнинг  кенгайганлигидан далолат беради. Дастлаб  Цейлон (Ланка)   оролига  етиб борган машҳур  Рама ўша  сулоланинг  намоёндаси  бўлган.  Раманинг Цейлон  оролига  етиб борганлиги  ташқи алоқаларнинг  кенгайганлигидан далолат беради. 


Ўсиб бораётган ижитимоий табақаланиш  тоифаларнинг  кескин  суратда  бўлинишга  ва биқиқ  варналарнинг  пайдо бўлишига  олиб келган.  Варналарнинг  мавжудлиги эса  ҳинд  жамиятининг  ўзига хос  хислати ҳисобланади. Ведаларда  варналар  (партугалча  “каста”)  фақат кейинги  қўшимчалардагина  тилга олинади. Кейинги  манбаларда  бу биқиқ  бўлиниш, юқоридан  тангри  белгилаган  бўлиниш деб  ҳисобланган.  Ана шу икки варна  брахмалар  (кохинлар)  билан  каштриялар ҳукмронлик мавқеини эгаллаганлар. Ривоятга кўра  брахманлар олий худо брахманинг  оғзидан чиққан, каштриялар эса  унинг елкасидан чиққан эмиш. Аҳолининг  энг кўп қисми  ваишлар деб аталадиган учинчи варнага кирган. Улар Брахманинг   қовурғасидан чиққан деб  ҳисобланган. Вайишлар асосан  жамоатчи  деҳқонлар бўлиб,  ҳунармандлар ва  катта савдогарлар  ҳам шу варнага  мансуб бўлган. Рухонийлар ва  задогонлар  савдогарларга  паст назар билан  қарашганлар.  


Тўртинчи варна - шудралар  бўйсундирилган ажнабийлар, ўз уруғи  ва қабилаларидан   ажралиб кўчиб юрганлар  ҳисобига  турдириб турилган.   Улар брахманинг  тавонидан пайдо бўлган,  зоти паст кишилар  бўлганликлари учун  чанг тупроққа беланиб  яшашга маҳкум этилган халқ деб ҳисобланган. Улар жамоаларга  яқинлаштирилмаган  ва бирон-бир  вазифа,  хизматга  қўйилмаган. Ҳатто  энг пастки  варнага  киритилмайдиган, варналардан  ташқари кишилар  ҳам бўлган.  “Чандаллар”  деб аталадиган  бундай кишиларни, тоза сувни  харом  қилади  деб қудуқларга  ҳам  яқинлаштирмаганлар. 


Ҳар бир  варнанинг ҳуқуқ ва вазифалари  кейинчалик  “Ману қонунлари”  тўпламига  киритилган.  Бу  қонунларда  брахманлар  биринчи ўринга қўйилган. Ҳарбий задогонлар  брахманларни ҳурмат  қилиш лозим  дейилган.  Бу иккала варна  ҳукмрон синф бўлган. 


Бир хил жиноят  учун турли  варна вакилларига  ҳар хил жазо берилганШудрани ўлдирган брахман  тавба-тазарру қилиш  ва жарима  тўлаш билан қутулиб кетган, у ҳайвонни  ўлдиргани учун ҳам  шундай жазога тортилган.  Аммо шудра  брахман билан фақат  баҳслашгани учунгина  оғзига  қиздирилган  темир тиққанлар. Варналарга  синфий бўлиниш  доимо  мувофиқ  келавермаган. Шудраларнинг  бир қисмигина  қуллар  ҳолатида  бўлган.  


Варналарнинг бир-бирлари  билан  аралашишига  йўл қўйиб бўлмайдиган, абадий  ўзгармас  бўлиниш  деб ҳисобланган. Дин эса бундай  бўлинишни  муқаддас  деб эълон қилган  (турли  варна вакилларининг бир-бирига  қиз бериб  қиз олишлари ман этилган). 


Эр.ав. У1 асргача   шимолий Ҳиндистон жуда кўп подшоликларга  бўлинган. Битта Ганг  ҳавзасининг ўзида  16 та майда  давлат бўлган. Улардан бири Магадха давлати. Эр.ав. У1 асрдан  тез кучайиб  ва  кенгайиб борган.  Унинг Бимбисара  деган подшоси  (эр.ав. 543-491 йй)  Ганг дарёсининг  дельтасини  эгаллаб,  Бенгал  қўлтиғигача бориб  етган,  унинг ворислари эса  бу  “Муқаддас”  дарёнинг  бутун ҳавзасини  ва унга  туташган  бутун тоғлик  жойларни  ўз мулкларига  қўшиб олган. Ғарбий   Ҳиндистонда  тарқоқлик  узоқроқ сақланган. Бу тарқоқлик ҳолати  Ахмонийлар ва  А.Македонскийнинг  ғарбий  Ҳиндистоннинг  босиб олишини  осонлаштирган. А.Македонский   икки йилда эр.ав.  327-325  йилларда  бутун ғарбий  Ҳиндистонни эгаллаб,  Ҳинд дарёсининг  этакларигача бориб етган. Грек-македон  ҳукмронлиги бу ерда  узоқ чўзилмаган. Халқларнинг  бу курашига  машҳур  ҳинд арбоби   Чандрагупта  бошчилик  қилган. У подшо  уруғидан бўлмаган, у  нандлар сулоласининг  сўнгги намояндаси  Магадха  подшоси   Дханнанднинг  хизматида  ўзини кўрсатган. У подшонинг ғазабига  йўлиқиб  Панжобга  қочиб кетган, у ерда  А.Македонский  билан учрашган. 


Чандрагутта  Магадхага  қайтиб келиб тахтни  эгаллаган.  У эр.ав.  321 йилдан  298  йилгача подшолик қилиб  қудратли Маурия  давлатини барпо  қилган.  Паталипутра  шаҳри  унинг пойтахти бўлган.  


Чандрагутта  бутун шимолий  Ҳиндистонни  бирлаштиришга  муваффақ бўлган. Грек-македон  горнизонлари  ҳинд водийсидан  ҳайдаб чиқарилган. Чандрагутта  Македонский саркардаларидан  бири Эрон ва  ундан шарқдаги  грек ерлари  ҳокими Селевк  билан келишган. Чандрагутта   унинг қизига  уйланган,  унга 500 та жанг фили берган. Истилочилик  сиёсати  Чандрагуттанинг невараси  Ашока  даврида  давом  этган (эр.ав. 273-236 йй).  У жанубий Ҳиндистондаги  Калинг давлатини бўйсундирган. Ашока  ёзувига  ишонилса, бу жангда  юз минг  киши  ўлдирилган ва 150 000 киши асир олинган. Бутун Ҳиндистоннинг  кўп қисмини  ўз ичига олган  Маурия давлатининг  иқтисодиёти  хийла ривож топган. Бунда чиғириқ воситасидан  сунъий суғориш  кенг қўлланилган. Бу ерлардан  икки марта ҳосил  олинган. Шаҳар ҳаёти  тараққиё топган. 


Паталипутра  ва бошқа марказларда  ҳунармандлар тўпланган.  Улар подшо  ва задогонларга  зебу-зийнат  буюмлари ишлаб берган.  Баъзи буюмлар, айниқса,  ип-газлама металл буюмлар  Эллин мамлакатларига  чиқарилган.  Цейлон ва жануби-шарқий  Осиё мамлакатлари билан   савдо-сотиқ  муносабатлари  йўлга қўйилган. Ҳиндистонда  биринчи  кумуш танга пуллар  бир қадар  олдин,  эр.ав. У асрда  пайдо бўлган.  


Савдо-сотиқда   подшонинг  ўзи муҳим  рол  уйнаган. У туз,  маст қиладиган ичимликлар, марварид  ва бошқа молларни  ўз монополиси  қилиб олган, уни қуллар  ишлайдиган катта  амлоклари ва  ишхоналари бўлган. Косибларнинг   кўпчилигини  қишлоқ  жамоаларига  бирлашган деҳқонлар  ташкил этган. Маурия  сулоласи  ўрнига  келган.  Шунга сулоласи  замонида  эр.ав.  (187-37 йй) Ҳинд давлатининг  парчаланиши кенг тус олган. Ҳиндистон  бу даврда  ташқи хужумлардан  азоб чеккан. Аввал  ГРек-Бақтрия, сўнгра  кушонлар  шимоли-ғарбдан  бостириб кирганлар.  Ҳиндистоннинг анчагина қисми  бу империя   таркибига кирган. кушонлар  ўзларидан  анча юксак  ҳинд маданиятини  ўзлаштирганлар. 


Эр.ав. 111 асрда  Ҳиндистон яна бир қанча  майда давлатларга  бўлиниб кетган  1У-У асрларда  Магадха давлати  яна тикланади.  У янги куч  Гупт давлатининг ўзагига айланади. У аср охирига келиб бу  давлат яна тушкунликка  юз тутган  ва яна  тамомила  парчаланиб кетган. 


Маурия  сулоласи  даврида  ҳинд жамиятининг  диний мафкурасида   анча силжишлар  юз берган.  Ҳукмронлик   қилаётган дин - брахманизм  мамлакатни идора  қилувчи  сулолани тобора  қониқтирмай  борган.  Унинг ақидалари  шаҳар  ҳаёти ва  тараққий  қилиб бораётган  марказлашган  давлат  талабларига  жавоб бера олмай қолган. Подшо ҳокимиятининг  кучайиши рухонийлар  зўравонлиги билан  келиша олмаган. 


Давлатда янги диний интилиш кучайган. Янги динлардан бири  буддизм  давр талабига  жавоб бера олган. Бу дин диний  жамоага кирувчи  эътиқодчининг насл-насаби билан мутлақо  қизиқмаган.  Кишининг  муайян  қабила ва  варнага  мансублиги  янги  динга киришга  тўсиқ бўла олмаган. 


Анъаналарда будда  диний - фалсафий  таълимотини  эр.ав. У11-У1 асрларда  яшаган  шахзода  Сидхархт   яратган дейилади. Бу таълимот  унга берилган. Будда  (маърифатпарвар)  лақаби билан аталган. У ўзининг  таълимотига  ҳаётнинг  ўзи ёзув деган фикрни асос қилиб  олган.   Кишининг  ҳар қандай  истаги ҳам азоб-уқубатга  олиб келади. Бунинг  бирдан  бир чораси, ҳар қандай  эҳтирос  ва ҳар қандай  истак  уринишни  босишдир. Киши бунга  эришар экан,  у ўлгандан кейин  янги азоб-уқубатларни  бошидан кечириш учун бошқа бир  қиёфада  қайтиб  тирилмайди. 


Мана шу  ўзига  хос  таълимотдан  ғоят катта амалий  хулосалар чиққан. Нажот  йўлини  кишининг ўзи,  истакларни  босиш иродаси билан  топганлиги учун  диний эътиқод  ва коҳинлар  ортиқча бир нарча  бўлиб  қолади.  Кишининг ўзини-ўзи  камолга  етказиши, бойлик  ва дунё  фароғатидан  воз кечиши,  насл-насабига  ва жамиятда  тутган ўрнига  боғлиқ эмас. Буддачилар  тоифавий  ва қабилавий  тўсиқларни  ёки мулкий  тенгсизликни  зўрлик йўли билан  йўқотишни  ҳеч қачон  тарғиб қилмаганлар. 


Руҳий тенгсизликнинг  тарғиб қилиниши  камбағал ва мазлумларни  янги динга  жалб қилган  илк буддизм  бойликка бепарволикни  тарғиб қилган, бу эса  бировларнинг   мол-мулкига  кўз олайтиришдан сақланган. Ўрнашиб  кетган  тартибларни  зўрлик билан ўзгартириш, ижтимоий  кураш ва тўнтаришлардан  воз кечиш, рухоний  ва задогонлар   зўравонлигидан  норози бўлган, аммо  мулкий  тенгсизликни  ёқловчи  бадавлат  шаҳарликларга  ҳам жуда  мағқул  бўлиб тушган. 


Маурия  сулоласининг  подшолари учун  буддизм  брахманизмга   нисбатан  бир қанча  устунлиги  бўлган.  У имтиёзларни емириб  ўзлаштиришга  ёрдам берган. Бу эски  имтиёзлар  мамлакатнинг айрим  қисмларини  бирлаштиришга  ва давлат  тизимини марказлаштиришга  халақит бераётган эди.  Сусткашликка даъват  этиш  қулдорларга ҳам   жуда  қўл келган, айниқса, буддачилар  қулларнинг  ҳуқуқсизлигини  эътироф этганлиги  уларга  маъқул бўлган. 


Янги дин Ашока  даврида, айниқса  муваффақият  қозонган.  Ашоканинг ўзи  буддизмни  қабул қилиб,  Паталипутрада  унинг  ақидаларини  расмийлаштирган  кенгаш чақирган. Бир қанча   Будда ибодатхоналарини таъсис этган. 


Лекин шу билан  бирга брахманизм  тугатилган экан деб уйлаш ярамайди.  Ашока буни хаёлига келтирмаган. Янги дин асосан   қабиласидан ва  қишлоқ жамоасидан ажралиб кетган  аҳоли орасида, айниқса,  катта шаҳарларда кенг  тарқалган.  Этник, тоифавий ва бошқа  ижтимоий  ғовлар ҳийлар  мустаҳкам бўлган  қишлоқларда  брахманизм  ўз мавқеини  сақлаб қолган. 


Маълум бир халқ  билан боғланмаган  янги диннинг  бутун дунё дини  бўлишга ҳамма асоси бўлган. Ҳиндистонда  ҳамма тан олмаган  буддизм  эр.ав. 111 асрда   марказий ва жанубий  шарқий Осиёда  кенг тарқала бошлаган. 


Ҳинд адабиётининг  энг қадимги  ёдгорлиги  бўлган  Ведалар  кўп асрлар давомида   ўрганилмай келган. Ҳозирга қадар ҳам  Ведаларнинг асл нусхалари  битилган матнлар  ва ёзувлар  топилганича йўқ.  Эр.ав. У-1У  асрларда санскрит  тилининг  грамматикаси яратилган. Қадимги дунёнинг  энг буюк тилшуноси  Панини санскрит  тили грамматикасини   ишлаб чиққан олимдир. Унинг айрим фикрлари  Х1Х асрга келибгина бир оз   ривожлантирилган. 


Эр.ав. сўнгги асрларда  Ҳиндистонда  саводхонлик  юқори даражада, айниқса,  шаҳарликлар орасида  юксак бўлган. Саналари аниқ  қўйилган ёзма ёдгорликлар  эр.ав.  111 асрда  Ашока  даврига  оиддир.  (Ашока фармонлари).  Ашока фармонлари - брахма  деб аталган  алфавитда битилган. Бу алфавит семит алфавитларидан биридан  ўзлаштирилган  бўлиши мумкин. 


Илгари  таъкидланганидек “Махабхарата”  ва  “Рамаяна”   достонлари, Ведалар  янги эра  бошига келиб  шаклланган. Халқ   масаллари тўплами  “Пачатантра”  ҳам пайдо бўлган. Ўрта асрларда   “Панчатантра”  кўп тилларга  таржима қилинган. Араб тилида  у  “Калила ва  Димна”  деб аталган.  “Минг бир кеча”, Италияда  “Декомерон”  асарининг  яратилишига  асос бўлиб  хизмат қилган.  Эрамизнинг У  асрида қадимги   Ҳиндистоннинг ғоят зўр  драматурги  Калидаса  етишиб чиққан.  Унинг драмалари орасида  “Шакантала”  энг  машхуридир.    Драманинг бош  қаҳрамони  тарки  дунё  қилган  ва подшо  яхши кўриб қолган  қаландар аёлдир.  Воқеаси  эрамизнинг  1У  аср охири - У аср  бошларига  доирдир.  (Чандрагупта  11  Викрамадити.  Эр.ав.  415-380 йй). 


Ҳиндистон  ўз миллий  театрига  ўзи асос  солган. Эр.ав. 1 минг йилликка  оид  манбаларда   ҳикоячилар, қўшиқчилар, ўйинчилар, дайдиб  юрадиган  актёрлар  ҳақида  маълумотлар  берилган.  Қадимги  театр   ҳақида  маълумот  бўлмасада, эрамизнинг  дастлабки  асрларида, хусусан  Гупталар  давлати  саройида  театр бўлган. Драмалар  сюжетлари  қаҳрамонлари  ва севги-муҳаббатдан  иборат  бўлиб,  саҳнада жанг,  қўзғолон, ўлим  ҳодисалари  акс  эттирилмаган. Қаҳрамонлар  манологлар, қўшиқлар, айтишувлар, рақслар  ижро  этишган. Саҳнада  парда  ишлатилмаган. 


Ведалар  яратилган   замонларда  ибодатхоналар  қурилмаган.   Грекларнинг  маълумотларига  кўра  Чандрагупта  ва Ашока  замонларида  қурилган  чиройли  иморатлар  ёғочдан  бунёд этилганлиги  учун сақланиб  қолмаган.  Будда   ибодатхоналари  асосан  тошдан  қурилган  бўлиб,  улар  ғорларда  бўлиб,  баъзан  жуда  катта  хажмда  ва мураккаб  усулда  бунёд  этилган. Маурия  сулоласи  даврида  аввал  будда,  сўнгра ҳинд  ибодатхоналари  ер устида  қурила  бошланган. Илк  Ҳиндистон  ибодатхоналари  тоши  текис  қилиб  Ҳиндистон  ибодатхоналари  тоши текис қилиб  ёйилган.   Гупталар  замонасига  келиб  ибодатхоналар  баланд  қилиб  кўрила  бошлаган. Миноралар   кўрилиб,  уларнинг ичида  тор қоронғу  саждагоҳлари бўлган,  у  ерда  худоларнинг   рамзи  қўйилган. Будда  ҳайкаллари  тошдан  дастлаб  Маурия  ва ундан  кейинги  подшоликлар  даврида  бунёд  этилган. Санча  шаҳридаги  ступа  жуда  машҳурдир.  У ердаги  4 та   устунга ишланган  шер ҳайкаллари  бугун Ҳиндистонда  тасвирий  санъати   намуналари  асосан  деворларга  чизилган. Улар  Будда  ғор  ибодатхоналари  ва Ажанта  монастирида  янги  эра  арафасига  оид  расмлар  сақланиб қолган.  


Қадимги Ҳиндистонда  турли  фалсафий  оқимлар  пайдо бўлган. Масалан,  Чарвак  таълимотига кўра  билишнинг  бирдан-бир  манбаи  тажрибадир. Ҳиндистонда  рух  тандан  ажралмайди деган   материалистик  фикр  мавжуд   бўлган. 


Ҳиндистонда  астрономия  ва математика  анча равнақ  топган.  Қуёш  тақвими  ишлаб  чиқилган.  Йил  360 кундан иборат бўлиб,  5 йилда бир марта  кабиса  ойи  қўшилган. Эрамизнинг  У-У1  асрларида   Ҳиндистонда  ернинг шарсимон   эканлиги,  ернинг тортишуви  ва ўз ўқи атрофида  айланишини  яхши билишган. Бу илмий  кашфиётларни  ўрта асрларда  араблар  ҳиндлардан  ўрганиб олганлар. 


Илк  Ҳинд  маданияти  таркиб топган  эр.ав. 111 ва 11  минг йилликда  ҳисобнинг ўнлик  системаси  таркиб топган. Биз араб рақамлари  деб атаган  сонларни  қадимги  ҳиндлар ихтиро  қилганлар. 


Қадимги ҳинд  кимёгарлари  сульфат, хлорид ва азот  кислоталарни ишлатишни билганлар. Табиблар  касалликларни  муайян  тизимга  солишга  уринганлар  ва организмнинг  асосий  ширалари  назариясини  яратган.  


Гумбазли бинолар  ва ўзига  хос ғорлар-ибодатхоналар  қадимги  ҳиндларнинг  ажойиб  меъморий   ёдгорлигидир. Ажанталар  ўзининг   реализми  билан кишини  ҳайратда қолдиради. Ҳинд маданияти  Марказий ва Шарқий  Осиё мамлакатларига  (асосан буддизмни  ёйилиши)  катта таъсир   кўрсатган.  Ҳиндистон  ғарб оламига  араблар  орқали  таъсир  кўрсатган. 

10-МАВЗУ:  ҚАДИМГИ ХИТОЙ    (2 соат)

Р Е Ж А:

1. Табиати ва аҳолиси.

2.  Манбалари. Тарихшунослиги. 

3. Энг қадимги Хитой.  Шан-ин ва Чжоу давлатлари. 

4. Цин империяси. 

5. Хан империяси.

6. Қадимги Хитой маданияти. 

ТАЯНЧ  СЎЗЛАР.

Бугуги кунда Хитой деб аталувчи  мамлакат дунёдаги  энг улкан  давлатлардан биридир. Қадимги  Хитой цивилизацияси  эр.ав. У-111 минг йилликларда  неолит  даври равнақи  асосида  Хуанхэ  дарёси   ҳавзасининг  ўрта оқимларида  вужудга  келган  ва ҳозирги  чегараларигача  кенгайиб борган. 


Руслар Китай  деб атаган  номини Ўрта Осиёликлардан қабул қилганлар.  Ўрта Осиёликлар  аввал бошда  бу ном билан  Х-Х11  асрларда  Хитойнинг  шимолида  ҳукмронлик  қилувчи  халқлардан  бирини атаганлар.  Кейинчалик бутун мамлакатни  шу ном билан атаганлар. Немислар Хина,  французлар  Шин,  инглизлар Чайна,  баъзи шарқ халқлари  Чин деб атаган.  Хитой сўзи  Цин  сўзидан келиб чиққан.  Навоий  замонларида  Чин,  Чин-Мочин  деб  адабиётларда  тилга олинади.  Хитойликларнинг  ўзлари уни  гоҳ Чжуна Го  (Ўрта подшолик)  гоҳ  Чжунхва (Ўрта Равнақ)  деб ёки  бирон сулола номи билан  масалан: Цинь   деб атайдилар. 


Хитой адабиётида  Хуанхэ,  “Юракни эзадиган дарё”  деб тилга олинган. Бу дарё  ўзанини тез-тез  ўзгартириб турган. Одамларнинг  қаттиқ меҳнати билан  дарё  жиловланган, тўғонлар  қурилиб,  унумдор  водийни сув босиб  кетиши хавфидан холос қилинган.  Шимолий Хитойнинг  сариқ тупроғи ерлари жуда унумдордир.  Қадимги   Хитойда қалин  ўрмонлар кўп бўлган,  ҳайвонот ва  ўсимлик олами  жуда бойлигини  археологик  қазишмалар  тасдиқлайди.  Хитой  тоғларида  руда ва бошқа  фойдали  қазилмаларини  кўплиги  мамлакат  эканомикасида  муҳим  рол уйнаган. 


Хуанхэ  дарёси  ҳавзасида  500 000 йил аввал  одамлар  яшай  бошлаганлиги  аниқланган. Мавжуд  маълумотларга  қараганда  Хитойнинг  жуда  қадимги замондаги  аҳолиси этник  жиҳатдан жуда  хилма-хил бўлган. Асл  хитойликларнинг    ўзлари дастлаб  Хуанхэ    дарёсининг  Ўрта оқими  ҳавзасида  яшаганлар.  Эр.ав. 1 минг йиллик  ва  эрамиз бошларида  Хитойнинг  бошқа қисмларига   кўчиб  жойларганлар.  Бу кўчишлар  вақтида  хитойлар  шимоли-шарқда манжур, тунгис  қабилалари билан  муносабатда  бўлганлар.  Тибетликларнинг  ота-боболари  қадимги  Хитой  манбаларида  “ман”  қабилалари  деб тилга олинган  Улар жанубда   тил жиҳатдан  хитойликларга  яқин  билган Бирма ва Хинди-Хитой  қабилалари билан  алоқада бўлганлар. 


Хитойда  кўп  асрлар давомида  сюн-ну  деб аталувчи  қабилалар  халқлар билан курашганлар. Кейинчалик  бу халқлар  эрамизнинг  1У асрларида  Европагача  кетиб  қолишган ва гуннлар  номини олганлар.  


Хитойнинг кўпгина   қўшнилари  улар билан  қўшилиб  кетиб тили  ва маданиятини  ўзлаштирганлар. Ҳозир ҳам  Хитойнинг жануби  ва  ғарбида ўз тилини  сақлаб қолган халқлар бор. 


Қадимги Хитой тарихини ўрганишни  эр.ав. 11 минг йилликда   пайдо бўлган  ёзув  осонлаштиради. Бу қадимги ёзув  бир неча бор  ислоҳ  қилинган бўлсада, ўзининг  асосий хусусиятларини  сақлаб қола  олган, унитилмасдан,  авлоддан-авлодга  кўчиб то бизнинг  кунларимизгача  етиб келган. Қадимги  Хитой  ёзуви  матнларининг  асл нусхалари  замонамизгача   етиб келган.  Ҳажми  унчалик катта бўлмаган  суяк  парчаларига, тошбақа   косаларига  битилган  бу матнлар  эр.ав. 11 минг йилликка  оиддир. Бу  матнлар  Шан-Ин давлат  даври  (эр.ав. ХУ111-Х11 асрлар)даги қадимги  Хитой хўжалиги, ижтимоий ва давлат  тузумини  бир мунча тасвирлашга  имкон  беради. 


Диний маросимларда  ишлатиладиган  бронза  идишлардаги  ёзувлар Шан-Ин  даврининг охирги,  шунингдек,  Чжоу  подшолиги  замонига  (эр.ав. Х11-У111 асрлар)  тегишлидир.  Бу ёзувлар орасида  ҳадя  ёдгорликлари ҳам учрайди.  Цин сулоласи даврига  (эр.ав. 111 асрга) оид тош  барабанлардаги  ёзувлар  катта аҳамиятга эга.  Ниҳоят,  Шандун вилоятида  сақланиб қолган ва Хан  сулоласи  даврига доир  (эр.ав. 111 аср  ва эрамизнинг 111 асри)  бўртма суратлар  қимматли  маданий-тарихий  материал ҳисобланади. 


Қадимги Хитой  тарихига  доир материаллар  қадимги  Хитой  адабиёти  сахифаларида    сақланиб қолган. Бироқ  шуни  назарда тутиш  керакки,  қадимги  Хитой  адабиёти  бу  намуналари  эр.ав.  У-111  асрларда  анчагина  таҳрир қилинган. Баъзи  классик  китоблар ўша   вақтда ҳукмрон бўлган  социал-сиёсий   ва диний фалсафий   назариялар  таъсири остида  бутунлай   қайта  ишланган  ва шу туфайли  уларнинг  матни  анча  бузиб берилган. Масалан,  “Чун-Цю”  китоби  (“Баҳор ва куз” - Лу  подшолиги  йилномаси)  таҳрир қилиниб тузатилган. Лу  ҳокимларидан  тўрттаси   ўлдирилганлиги, биттаси  эса  ўз  фуқаролари  томонидан  ҳайдаб  юборилганлиги,  иккинчиси  душмани  ўлдирилганлиги  ҳақида  ҳеч нарса ёзилмаган.  “Чун-Цю”  китобини  Конфуций   ёзган дейилади. Бу китобда  қадимги Хитой  тарихи  биринчи  бор ёритилган бўлиб,  унда энг муҳим  воқеалар  хронологияси  берилган. шундай қилиб,  Хитой классик  адабиётининг  энг қадимги  асарлардаги   айрим боблар  ва баъзан эса  уларнинг айрим парчаларигина  ҳақиқатдан энг қадимги замонларга оиддир. Бундай адабиётларга танқидий кўз билан  қараш лозим. 


Машҳур  “Ши-цзин”  (“Қўшиқлар китоби”)да  жуда қадим  замонларга оид баъзи маълумотлар сақланган. Хитой халқининг тарихи  энди бошланаётган даврдаги  унинг чинакам ҳаёти  бу халқ  қўшиқларида  акс эттирилган.  “Ши-цзин”  китобига  муқаддас қўшиқлар киритилган. Бу китобнинг энг қадимги қисми  эр.ав. Х11-У11 асрларга оид.  Бу тўпламнинг ҳаммаси  ўша даврда тузилган бўлса керак.  Эр.ав. 11 асрда  пайдо бўлган нусхасида унчалик кўп ўзгартирилмаган. Шунинг учун   буни ҳам  тарих  манба деб ҳисобласа бўлади. 


Қадимги Хитой классик адабиёти  қаторидан ўрин олган  “Шу-цзин”  (“Хужжатлар китоби” ёки  “тарих китоби”) китоби алоҳида ўрин тутади.  Бу китобга қадимги подшолар  уларнинг маслаҳатчиларининг нутқлари, амир-фармонлари, насиҳатлари киритилган.  Ушба китобда  мамлакатнинг  топографияга оид  маълумотлари ҳам бор.  Бу китонинг Конфуций  қайта ишлаган, шунинг учун ҳам бу китоб ўзгариб  сиёсий ва диний  тарбия анъаналари  ёзилган  насиҳатлар тўпламига айланиб қолган.  


“Бамбук йилномалари”  деб аталган манба эр.ав. Х11-У11 асрларда  тузилган бўлса керак.  Чунки, унда  эр.ав.  776 йилдаги  Қуёш  тутилиш санаси, Шан-Ин сулоласи подшолари рўйхати ва бошқа тарихий  маълумотлар  қисқа лўнда баён қилинганлиги, унинг кейинги даврда  қайта таҳлил қилинмаганлигидан далолат беради. 


Қадимги Хитой тарихини ўрганиш учун  қадимги Хитойнинг машҳур тарихчиларидан бири  эр.ав.  11-1 асрларда яшаган давлат арбоби  Сима-Цяннинг  “Тарихий хотиралар” номли асари катта аҳамиятга эга. Бу китобда  эр.ав.  11 асргача бўлган тарихий воқеалар, сиёсий ва маданий ҳаёт  баён қилинган. 


 Ундан кейинги  даврни ўрганиш учун эрамизнинг 1 асрида  бутун бир йилномачилар оиласи:  Бан  Бяо, унинг ўғли Бан Гу,  қизи  Бан Чжао  томонидан ёзилган  “Биринчи (Катта) Хан сулоласи тарихи”  муҳим аҳамиятга эга.   Бан Чжао  қадимги шарқ тарихида  2-ўринда турадиган йилномачи аёл бўлсада, унинг муаллифлигида  яратилган асар муҳим аҳамият касб этади.  Бу асарда  Хан сулоласининг  йирик халқ қўзғолонлари сиёсий, ижтимоий, иқтисодий  дипломатик  алоқалари билан  боғлиқ  тарихий маълумотлар баён қилинган.  


Узоқ ва  сирли Хитой ҳақидаги дастлабки маълумотлар  Европага  Х111 асрда кириб борган.  Марко Полонинг  Хитойга қилган  (1273-1281 йй) саёҳати   Хитой ҳақида қизиқ маълумотлар олиб келди.  ХУ1-ХУ11 асрларда Хитойга  Португалиялик  савдогарлар ва миссионерлар кириб келди. Улар Хитойнинг тарихи, маданиятини  ўрганишга қизиқди.  Хитойда  мустаҳкам ўрнашиб олиб, Хитой тили, географияси, тарихи ва адабиётини ўрганишни бошлаган ва бу ҳақда  бир қанча  асарлар ёзган.  Мендоза томонидан  1585 йилда  ёзилган “Буюк Хитой подшолигининг тарихи”  асари  муҳим  аҳамият касб этади.  ХУ111 асрдан бошлаб  Франция  илмий Хитойшунослик маркази бўлиб қолди.  1814 йилдан эътиборан бу ерда Хитой тили ва адабиёти ўқитила бошлади. Э.Шавани  Сима-Цяннинг  “Тарихий хотиралар”  асарини тўлиқ бўлмаган ҳолда бўлса ҳам таржима қилиб нашр этди.  Каулинг  Хитойшуносликнинг умумий  энциклопедиясини яратди ва  1917 йилда  нашр қилинди.  Россияда  ҳам  Хитойшунослик  яхши ривожланган.  1616 йилда  В.Тюменец  сўнгра И.Петлин  Хитойга элчи  қилиб юборилди.  Ф.И.Бойков  1656 йилда   Н.Г.Спафарий  1675 йилда  Хитойга элчи бўлиб борган.   Х1Х асрнинг 1-ярмида  рус  хитойшуносларининг  энг йирик вакили И.Бичирун  (манах  Иакинф) Хитойдаги Пекин миссияси ҳузурида  1806-1821 йилларда  яшаган.  У Хитой тилини  географиясини  Хитой тарихини  ўрганган.  Хитойлик йирик  тарихчи олим Го-Мо-Жо ҳам  Хитой тарихига бағишлаб йирик асарлар яратган.  


Қадимги Хитой.  Шан-Ин ва Чжоу давлатлари ҳақидаги археологик маълумотларга  қараганда бу ҳудудларда  қадимги тош асридаёқ  одамлар яшаган.   Бу ҳудуддан  синантроп  одамлари суяклари  полеолит даврига оид  қурол-аслаҳалар, неолит  даврига оид манзиллар топилган.  Қадимги Хитой тарихчилари эсдаликларида   қадимги Хитойдаги матриархат даври ақида маълумот берилади.  Эр.ав. 11 минг йилликда  Хитойда  она уруғи ўрнини ота уруғи эгаллайди.  Эр.ав. 11 минг йилликда  Хитой қабилаларидан  бири Хуанхэ  қирғоқларига  кўчиб келиб жойлашди ва  Шан қабиласи кучайди.  У эр.ав. ХУ111 асргача  Ся қабиласини  эгалик қилиб  ўз ҳудудларини кенгайтирди. Эр.ав. ХУ111   асрда Чен Тан деган киши давлат тузиб, уни Шин давлати деб атади.  Кейинроқ бу давлатнинг номи  баъзи маълумотларда Инь деб  юритилади.  Шан ва Инь давлатлари номини олган ушбу подшолик эр.ав. ХУ111-Х11 асрларда  яшаб  иқтисодий-ижтимоий  сиёсий  жиҳатдан қудратли бўлган.  Бу подшоликда  ҳунармандчилик, деҳқончилик  ва  чорвачилик ривожланган. Деҳқончиликда  тариқ, арпа, буғдой, шоли экилган, ипак қурти боқилган, қорамол ва отлардан  ишчи кучи сифатида  фойдаланган. Ушбу давлат  Янцзи  ҳавзасидаги  Хуанхэнинг шимолий ва ғарб томонидаги ҳудудлардан мис, қалай  чорва  моллари  мўйна  қимматбаҳо тошлар (нефрит ва яшма) олиб кетган.  Хитой савдогарлари ҳозирги Россия  ҳудудлари орқали  Европагача бўлган ҳудудлар, Кичик Осиё  ҳудудларида  савдо-сотиқ ишлари билан шуғулланган.  Ерни жамоалар томонидан бўлиб олиниши натижасида  “қудуқ тартиби“   деган тартиб жорий қилинди. Унга кўра  қишлоққа қарашли ҳудуд  9 қисмга бўлинади.  Бу бўлиниш  схемаси  қудуқни билдирган. Иероглиф  ёзуви асосида битилган.  Ўша  9 та ернинг 8 таси оилаларга бўлиб берилган.  1 қисми эса оқсақолга кейинчалик синф ва давлатлар ҳукмронлиги даврида эса   давлат раҳбарларига  бўлиб берилган. 
Марказлаштирилган ҳокимият  мустаҳкамланиб, Шан шаҳри марказ қилиб олинган.  


Шан-Ин подшолиги мустаҳкам бўлмаган, чунки  тарихий  маълумотларга кўра  бу ҳудудда  қабилалар қўзғолонлари бўлиб, доимий  ўзаро урушлар бўлиб турган. Шан-Ин подшолиги харобалари ўрнига  Чжоу давлати  эр.ав. Х11 асрдан  111 асргача  ҳукмронлик қилади.  Бу подшолик даври  2 га бўлинади. Пойтахти Хоу бўлган ғарбий  Чжоу  (1122-771 йй) ҳамда пойтахти Лок бўлган шарқий Чжоуга бўлинади.  Ғарбий  Чжоу даврида подшо   қариндош ва яқинларига  кўплаб ерларни  ином ва  имтиёзлаб берганлиги туфайли ва Шан Цин  подшолиги  ҳудудларини эгалик қилганлиги сабабли  кенгайиб борган. Олий давлат органи   қуйидагича бўлинади: Подшо 3 та маслаҳатчиси олий мураббий, олий муаллим ва олий ҳомийдан иборат бўлган. Ғарбий Чжоу давлатининг  шимолда Сюн-Нулар, ғарбда эса Жунлар ашаддий душмани бўлган.  Эр.ав. У11-У1 асрларда  қуйидаги давлатчалар бўлган: ғарбда Цинь, жанубда Чу, шарқда Ци, шимолда Чжоу, шимоли-ғарбда Ян, марказда Вей ва Хан давлатлари бўлган.  Эр.ав. У11-У1 асрларда Хитойда  қишлоқ хўжалиги, ҳунармандчилик  юксак даражада ривожланган.   Солиқ тизими давлатда асосий ўрин эгаллаган.  Шан Ян ислоҳотлари туфайли   Цин подшолиги иқтисодий-сиёсий жиҳатдан кучайиб  эр.ав. 111 асрнинг 1-ярмида  атрофидаги рақиб  подшоликларни тор-мор қилган. Ин Чжен  подшолик қилган (эр.ав. 246-210 йй) бутун мамлакат бирлашган. Эр.ав. 221 йилда  у  император  Хуанди  номини олган ва Цин Ши Хуанди  (Циннинг  1-императори) деб аталган. У шимолда гуннларни, жанубда  Юз мамлакати  (Гуандун ва Гуанси) ҳудудларини босиб олган.  Шимолдаги кўчманчилардан мамлакатни ҳимоя қилиш мақсадида  улуғ Хитой девори  (Садди Цини)  қурилди.  Деворнинг узунлизи  4000 км, баландлиги  10 метргача, эни  5,5 метр бўлган.  Цин Ши Хуанди ўзининг ички сиёсатида  бутун империяни Шан Ян қонунларига  бўйсундирган.  Конфуцийчилик оқимига қарши курашган.  460 тасини қатл эттирган.  Мамлакатда маорифни  ривожланишига  алоҳида эътибор бериб, ички ва ташқи сиёсатда  қаттиқ қўллик билан сиёсат юритган.  Ҳунармандчиликда  ип-газлама тўқиш, темир рудасидан фойдаланиш, кўнчилик, фил суяклари, олтин ва зебу зийнат буюмлар ясаш ривожланган.   Эр.ав. 1У-111 аср бошларида  Хитойнинг парчаланиши авж олди.  Мамлакатда  бош боштоқлик  ва бир-бирига қарама-қарши кучлар  кўпайиб кетди.  Қўшни давлатлар билан  низолар кучайди.


 Мамлакатни янгидан бирлаштириш  ғарбий Хитой ҳукмдорлари  Янцзи  қирғоқларидаги Цинь подшолиги асосий рол уйнади. Эр.ав. 1У асрда  Цинь подшолигида Сан Ян номли мансабдор  ислоҳотлар ўтказди.  Бу ислоҳотларга кўра  савдогар ва оқсуяклар  доирасига таяниб оддий  халққа  жабр-зулм  ўтказди. Цин Ши Хуанди ўлимидан фойдаланиб  деҳқонлар ва қулларнинг оммавий ҳаракати бошланди. Унга  Лю Бань  раҳбарлик қилди.  Эр.ав. 207 йилда  Цинь сулоласининг сўнгги  ҳукумдори ағдариб ташланди.  У катта Хан сулоласини ўрнатди. Хан империяси  (эр.ав. 206-эрамизнинг 220 йй) ҳукмронлик қилган.  Биринчи (Катта) Хан сулоласи асосчиси  Лю Бань мамлакатни марказлаштириб, бошқаришни сайлаб қўйилган  оқсақолларга топширди.  Хан  империяси кучайган сари истибдод тартиблари ҳам кучайиб борди. Айниқса, император  У Ди  (эр.ав. 140-87 йй) кучайди.  У Ди  ташқи сиёсатда  узоқ ғарбга борадиган йўлларни  босиб ола бошлади. Сайёҳлардан  Чжан Цянни  Даван  (Фарғона), Кангюй  (Хоразм)  ва Дасия  (Бақтрия)  мамлакатларига юборган.  Буюк ипак йўлини ривожлантирди. У дин  Лоб-Нор кўлигача бўлган  ҳудудларни  эр.ав. 102 йилда  Фарғонани ўзига бўйсундирди.   У Ди  ўлгандан кейин Хитойда аҳвол  кескинлашиб, ўзаро урушлар натижасида   ислоҳотлар  ўтказиш  йўли билан  Ван Ман  (эрамизнинг 9 -25 йилларида) император бўлди.  Давлат  молиявий аҳволини яхшилаш учун солиқларни оширди, танга пулларни жорий қилди. 


Эрамизнинг  ХУ111 йилида  Ван Ман ислоҳотлари натижа бермагандан кейин Шан Дунда  Фан Чун бошчилигида  катта қўзғолон бошланди.  Қўзғолончилар  қошларини қизил рангга бўяди. Тарихда бу қузғолон  “Қизил қошлилар қўзғолони” деган ном олди. Эрамизнинг  ХХ111 йилида  қўзғолончилар Хан  шаҳри пойтахти Чанан шаҳрини эгаллаб, Ван Манни ўлдирди.  Хан императори хонадонидан чиққан  қўзғолончилар сафига ўтган  кишилар, Лю Сю деган кишини император  деб эълон қилганлар.  Қўзғолонни тарқатиш мақсадида  ЛюСю  қулларни озод қилиб, солиқларни  камайтирган. Кичик Хан сулоласи  (эрамизнинг  25-220 йй) шу тариқа вужудга келди. Император қулларни  ўлдириш, тамға босишни бекор қилди.  Гуннларни тор-мор қилди. Кушонлар империясига зарба берди.  Бан Чао  Кушонни бўйсуниш ва хирож тўлашга мажбур қилди. Шу даврда Хитой  Ўрта Осиё  ва Парфия орқали  Римгача  Ҳинди Хитой орқали  Ҳиндистонгача, шарқда Япония билан савдо алоқаларини олиб борган. Бу даврда  мураккаб иншоатлар қуриш, темирчилик  босқонлари, сув тегирмонлари  ва  ерларда  чорикорлар  ишлаш вужудга келди.  


Эрамизнинг 11 асри охирларида  Хитойда  халқ оммасининг яна бир қўзғолони бошланди.  Бу ҳаракат  “сариқ енгбоғлар қўзғолони”  (195 йил) номини олган.  Бу қўзғолонга  Чжан Цэяо раҳбарлик қилди ва 20 йил давом этди.  Эрамизнинг 220 йилига келиб, империя уч қисмга бўлинди. Қулдорлик тузуми тугаб,  феодализм қарор топди. 


 Қадимги Хитой ёзуви  иероглиф бўлиб, у эр.ав. 11 минг йилликда  вужудга келган.  Асрлар ўтиши билан Хитой  ёзуви мураккаблашиб, Шан Ин  давлати даврида  2000 та, Хан даврида  18000 та  белгидан иборат бўлган.  Дастлаб тахтачаларга, кейин ипак матоларга ёзилган.  Эрамизнинг 1 асри ривоятларига кўра  қоғозни  Цэйлун  ихтиро қилди.  Хитой адабиёти кўпроқ  диний анъаналарга  она  уруғи давридаги  илоҳий кучларга асосланган. Одамлар оловдан пайдо бўлган.  Суй  Жей  тўғрисидаги афсоналар вужудга келган. Эрамизнинг  1 минг йиллиги ўрталарида  файласуф олим Кун-Цзи  (Конфуций) (эр.ав. 551-479 йй) конфуцийчилик  таълимоти вужудга келди ва унга  халқни бўйсундиришга ҳаракат қилинди. Даоцтизм  деган оқимга  Лао Цзи деган киши асос солиб, у  конфуцийчиликка қарши  бўлган.  Эрамизнинг 1 асрида  Хитойга  Ҳиндистонда буддизм  тарқала бошлаган.  Ван Чуннинг “Танқидий мулоҳазалар”  (эр.ав. У-1У асрлар) асарида  борлиқ олам, онгли одамзод, табиатнинг мавжудлиги аниқ асослар билан исботланиб, конфуцийчиликка қарши зарба берди.  Шан Ин даврида астрономик кузатишлар вужудга келди ва Ой-Қуёш тақвими яратилди.  Чжан Гу даврида  (эр.ав. 1У-111 асрлар) тақвим  такомиллаштирилди. Сайёралар ва юлдузлар  ҳаракати кузатилиши натижасида  Ой-Қуёшнинг тутилиши, каметалар ҳаракати, қуёшдаги доғлар, юлдуз оламининг хариталари тузилди.  Хан даврида  Қутб юлдузи атрофидаги 28 та юлдуз   Чжан Хэн  томонидан   сэсмография  яратилди. Фармокология, астрономия ва бошқа фанлар Хан даврида ривожланди.  Хитой  ипаги ва қоғози Европагача тарқалди ва Миср папирусини  иқтисоддан сиқиб чиқарди. 

11-МАВЗУ:  ҚАДИМГИ ЮНОНИСТОН ВА УНДА СИНФИЙ ЖАМИЯТНИНГ ПАЙДО БЎЛИШИ.

( 2 соат )

                           Р Е Ж А : 
1. Қадимги Юнонистон манбалари ва тарихшунослиги.

2. Қадимги Юнонистон табиати ва аҳолиси.

3. Энг қадимги Эгей цивилизацияси.

4. Мил.авв. XI-IX асрларда Юнонистон.

5. Мил.авв.VIII-VI асрларда Юнон полисларининг ривожланиши.

6. VIII-VI асрларда Юнон маданияти.


ТАЯНЧ   СЎЗЛАР

Грециянинг географик мавқеи.  Антик қулдорлик жамияти. Антик даврда яшаган тарихчиларнинг асарлари. Археологик қазиш натижаларида чиққан моддий ва маънавий манбалар.  Қадимги Греция ёзувлари. Уни ўрганган олимлар.  Қадимги Греция тарихининг беш даври. Қадимги Грециянинг  ички ва ташқи сиёсати.  Қадимги Грециянинг энг қадимги аҳолиси. Уларнинг машғулотлари ва ҳоказолар ҳақида фикр билдирилади. Археологик қазиш ишлари натижаси. Болқон ярим оролида топилган Крит-Микена даврига оид моддий ва маънавий  ашёлар. А.Ивановнинг  топган ёзув лавҳалари, турар жой иншоатлари ҳақида Крит ва Миср давлати  алоқалари ҳақида маълумотлар. Қадимги Критдаги  миной даври.   Эрамиздан аввалги 111 минг йилликка оид Эллада ва Киклада даврлари ҳақида.  Пилос подшолиги ҳақида.  Дорий халқлари ва уларнинг кўчиши ҳақида Крит-Микена маданияти ҳақида маълумот берилади. Грециянинг  Х1-1Х асрга оид тарихини ёритган олимларнинг асарлари. Грециядаги ер жамоаси. Мулкий табақаланиш. Уруғдошлик тизимининг бузилиши.  Грецияда  патриархал қулликнинг вужудга келиши.  Савдогарлар синфининг вужудга келиши.  Қадимги Грецияда дин ва диний эътиқодлар ҳақида маълумотлар. 


Эрамиздан аввалги У111-У1 асрларда Греция. Грециядаги илк шаҳар-давлатлар. Антик Грецияда  Демоснинг вужудга келиши.  Мамлакатни бошқариши.  Тираниянинг вужудга келиши. Қулдорлик демократияси.  Архаик давр ҳақида маълумот берувчи  Геродот, Гесиод, Фукидидларнинг  асарлари. Буюк Грек мустамлакачилиги ва унда олиб борилган сиёсат. Антик қулликнинг ривожланишлари ҳақида батафсил маълумот  берилади.

 Греция Болқон ярим оролининг жанубий қисми  ва унинг атрофидаги оролларни ўз ичига олади.  Археологик қазиш ишлари эр.ав. 111 минг йилликдаёқ бу ерда  ибтидоий-жамоа   муносабатлари  бузила бошлаганини кўрсатган.  Айрим жойларда   синфий жамият ўчоқлари  вужудга келиб ривожлана бошлаган. Бу жараён  Крит,  Лемнос, оролларида  бироз  олдинроқ, қитъада  эса сал  кейинроқ  юз берган.  Грециянинг географик мавқеи  қулай бўлгани ҳолда  ерининг нисбатан кам унумлиги, бир томондан  маҳаллий аҳолини  қишлоқ  хўжалигида  ниҳоятда  зўр бериб ишлашга, иккинчидан   эса  қўшнилар билан  халкаро алоқаларни, мол айирбошлашни   ривожлантиришга мажбур этган. Бу ҳол ҳунармандчиликни  ривожлантиришга мажбур этган, хом-ашё эса етарли бўлган.   Майда мулкдорлар  ўз мулкларини  биргалашиб   ҳимоя қилиш, ривожлантириш  учун жамоаларга  бирлаштирганлар. Жамоаларда  синфий табақаланиш жараёнида  шаҳар-давлатлар  (полислар) пайдо бўлди.   Бундай  шаҳар-давлатларнинг  мавжуд бўлиши  қадимги грек  қулдорлик  жамияти учун характерлидир. Урушлар, қулфурушлардан  қуллар сотиб олиш  ва камбағаллашиб қолган  қабиладошларини  қарз эвазига қул қилиб ишлатиш-полисларнинг  гражданлари учун қуллик манбаи эди.  Синфий кураш  натижасида  грек полисларининг  кўпчиллигида  қарз эвазига   қул қилиб олиш бекор қилинди.  Четда  келтирилган  қулларнинг  меҳнатини эксплуатация қилиш кенг  тарқалди,  бу эса  яққол  кўриниб  турган ва бизнинг   фанимизда  антик  муносабатлар деб аталган.  Қулдорлик муносабатларининг  ривожланишига  сабаб бўлди.  


Антик қулдорлик  жамияти  ва  “антик қуллик”  деган  тушунчалар  дарсликларга  қулдорлик  муносабатларининг  энг ривожланган  ва соф формасининг   Эталони  (намунаси) бўлиб кирди.  Антик қуллик  даставвал  Грецияда  кенг тарқалди, сўнгра  қўшни территорияларга  ёйилди.  Яқин Шарқда  грек-македон  истилоларидан кейин  қуллик маҳаллий  қарамлик  формалари билан  бирга мавжуд эди.  


Қадимги Греция  тарихини  беш даврга  бўлиш мумкин. 


1) Эгей ёки  Крит-Микена  даври  (эр.ав. 111-11 минг йилликлар), бу давр  уруғдошлик  тузумининг  бузилиши, айрим районларда  илк синфий   қулдорлик давлатларининг пайдо бўлиши  ва ривожланиши даври бўлиб, у дорийларнинг кўчиб келиши  натижасида  тамом бўлади.   


2) Эр.ав.  Х1-1Х асрлардаги Греция - бу давр   дорийларнинг истилоларидан кейин  ибтидоий жамоа муносабатларининг  вақтинчалик қата тикланиши  ҳамда ундан  кейин антик  мулкчилик  формаси асосида  синфий муносабатларнинг  умумгрек   ривожланиши  давридир.  


3) Архаик давр  (эр.ав. У111-У1 асрлар) - бундан олдинги даврнинг  давоми,  антик қулдорлик   жамиятининг барқарор бўлиш вақти;  


4) Классик давр  (эр.ав. У-1У асрлар) - антик   полисларда  қулдорлик муносабатларининг  энг юқори  даражада  ривож топиши;


5) Эллинизм даври  (эр.ав. 1У асрнинг  иккинчи ярмидан - эрамизнинг 1 асри ўрталаригача).  Бу давр  Эрон давлатининг  гек-македон  истилосига  учраганидан кейин  Яқин Шарқнинг  ерларида  қулдорлик  жамиятининг  янада  ривожланишидан иборатдир.  Бу давр Эллинизм  дунёсининг  ғарбий қисми Рим  томонидан,  Шарқий қисми эса  (Фротга қадар)  Парфия томонидан  забт этилиши билан  томомланади.  


Қадимги дунё миқёсида  қадимги Греция  маданияти, айниқса,  юксак даражага  етди.  Унда аниқ, табиий ва гуманитар  фанлар равнақ топди.   Бу ерда фалсафанинг  асосий оқимлари  пайдо бўлган,  тасвирий санъат,  адабиёт  ва маданиятнинг  бошқа  соҳалари  порлоқ  муваффақиятларга  эришди.   Грек тили ҳозирга қадар  илмий атамашуносликда  кенг қўлланилмоқда.  Исмларнинг кўпчилиги  грекчадан  олинган.  Кўп  мақол, эртакларнинг   сюжети Грецияга  бориб тақалади. Қадимги грек  трагедия  ва  комедиялари ҳозирга қадар ҳам  жаҳон саҳнасидан  тушмасдан уйналиб келинмоқда.  Қадимги Грециянинг  маданий мероси  ғоятда  буюкдир.  


  Манбалар икки асосий  бўлимга - ёзма  манбаларга ва  ашёвий  манбаларга  бўлинади.  Ҳар иккала манбалар  ҳам Греция  ва  Эллинизм тарихини ўрганиш учун  бой материал беради.   Ёзма  манбалар:  Антик  тарихчиларнинг  асарлари  Греция  тарихига оид  асосий манбалардир.  грекларнинг  тасаввурига, тарих фан эмас,  балки санъатдан  ва панд-насиҳатдан  иборатдир.  Шу  сабабли  қадимги греклар бошқа фанлар  сингари  тарихнинг ҳам  ўз музаси бор,  бу музани  Кешо деб  аташган.  У бошқа  музалар билан бир қаторда  санъат худоси  Аполлон  аъёнлари  орасида  бўлган деб  ҳисоблаганлар.  Дастлаб  Логограф  деб аталувчи  кишилар  одатда  ўзлари  яшаган  шаҳар тарихини  ёзганлар.  Улар  эр.ав. У1  ва У асрда  яшаган,  улар тарихни   афсоналар билан  аралаштириб  юборганлар.  


Логограф  Гекатей  Милетий  (эр.ав. У1-У аср бошларида)  Грециянинг  биринчи географик  харитасини  чизган. Унинг асаридан   парчалар сақланган.  Эр.ав. У асрда  чинакам тарихий  асар яратган  ҳақиқий тарихчи  Геродотни   (эр.ав. 484-425 йй)  “Тарихнинг отаси”  деб атайдилар.   У Осиёнинг  ғарбий соҳилидаги  Галикарнасс  шаҳридан ўблагн. У кўп саёҳат  қилган, у шоҳ  йўлидан  Эроннинг  Суза шаҳригача  борган. Мисрга  саёҳат  қилган.  Шимолий  Қора денгиз  даштларига ҳам борган. Герадот  ёзган   “Тарих” китобининг асосий мазмуни  Греция-Эрон   урушларини ёритишга  бағишланган.  


Пелопоннес урушига  бағишланган  тарихнинг  муаллифи  Фукидид  Геродотдан  24 ёш кичик бўлган.   Х1Х ва  ХХ асрларда  ўтказилган  археологик  тадқиқотлар   фан учун  Греция тарихининг  энг қадимги  даврини очиб берди.  (Крит-Микена)  Бу даврни тадқиқ қилишда   инглиз археологи Эванснинг  хизматлари  катта.  У  Критда  қазиш ишлари олиб бориб,  эр.ав. 111-11 минг йилликда  мавжуд бўлган ажойиб маданий  бойликларни топган.  ХХ асрнинг  30-йилларида  Грециянинг  ғарбидаги  Пилос шаҳри ўрнидан бир сарой ковлаб олиниб, ундан  “чизиқли”  хат  билан ёзилган микен  ёзувларининг  катта архиви   топилган.  Архаик  ва классик  Греция, Афина, Олимпия, Дельфа каби шаҳарлар  қазиб ўрганилмоқда. Ҳаваскор  археолог  Генрих Шлиман  машҳур   Трояда, сўнгра  Микена  ва  Тиринфда  ҳам қазиш ишлари олиб борган.  


Қора денгиз қирғоқларидаги  грек  колонияларидаги  қадимий шаҳар ўринларида  ҳам  кўплаб  қазиш  ишлари олиб борилган. Қадимги  Босфор  подшолигининг пойтахти, яъни  Керчдаги  Пантикопей, Тиритака, Мирмекит, Илурат, Кавказ соҳилидаги  Фанагория, Ратрей, Горгиппия, Капа  шундай  шаҳарлар  жумласидандир.  


Нотиқларнинг нутқлари  тарихий манба сифатида  жуда қимматлидир. Эканомикани ўрганиш учун  Лисий ва  Демосфеннинг  нутқлари  муҳим  манбалардир.  Географ  Страбоннинг  “География”  асари  (эр.ав. 1 аср)да  тарихга оид қимматли  маълумотлар бор.  Крит оролида, Греция ҳудудида, Пилос ва Микенада ўтказилган қазувлар  вақтида  топилган   лавҳачалардаги  ёзувлар  чидиқлихат  деб аталувчи  махсус  хой билан ёзилган.Бу ёзувлар  ХХ асрнинг  50-йилларига келиб  ўқиб чиқилди.  Бу ёзув  эр.ав. 11 минг йилликка оид экан.  Эр.ав. У111 асрдан бошлаб греклар  алифбо ишлашга  киришадилар.  Бу алифбони   финикияликлардан   ўзлаштириб олиб, уни бир мунча  қайта тузиб чиқдилар.  Худди шу вақтда  24 ҳарфдан иборат  грек алфавити  яратилди.  Рус  алифбоси  ҳам шу алфавитдан  келиб чиққан.   


 Ашёвий манбалар:  танга-чақалар муҳим  тарихий  манбадир.  Танганинг оғирлиги,  металлнинг тозалиги, эканомиканинг юксалиши ёки  тушкунлигини кўрсатади. Ундаги ёзувлар ҳам  тарихий манбадир. Тангалар савдо-сотиқ  даражасининг  белгисидир.  Грек тангалари  санъат  асарлари ҳамдир.  Археологик манбалар  Греция тарихини  ўрганиш учун  ғоят катта   аҳамиятга эга. Грек биноларининг  харобалари   ҳозиргача сақланиб қолган.  Архитектура  ёдгорликлари  турли қалъа  деворларидан, ибодатхоналардан, жамоат бинолари, уй-жой, бозор иморатлари  ва бошқалардан  иборат. 


Археологик  ёдгорликлар  қадим замоннинг  қишлоқ хўжалиги ва  ҳунармандчилиги ҳақида, ковлаб топилган  меҳнат қуроллари, устахоналар  ва ишхоналарнинг   қолдиқлари қимматли маълумотлар беради.   Фукудид  тарихни  кишиларнинг  гувоҳликлари  асосидагина эмас, ҳужжатли  манбалардан фойдаланиб ёзган.  У тарихга биринчи бўлиб  объектив   ёндошган тарихчидир.  Унинг асари ўша даврнинг  илмий асаридир. Тарихга хронологик асосда ёндошади.  


Эр.ав. 1У асрда   тарихчи   Ксенафонт  шуҳрат қозонган  ва 120 дан ортиқ асар  ёзган.  Унинг асосий асарлари - грек давлатларининг  тарихи бўлиб,  улар  “Элленика”,  “Анабасис”,  “Хўжалик ҳақида трактати”  ва  “Лакедемон политияси”  каби  асарлардан иборатдир.  


Эр.ав.  11 асрда  грек тарихчиси  Полибий  (эр.ав. 200-120 йй)  яшаган давр қайғули эди.  Македония  урушлари  ва грециянинг  Рим томонидан  асоратга  солиниши даври  эди.   У гаров тариқасида  Римга олиб кетилган эди.   Полибий  Ўрта денгиз мамлакатлари  тарихини ўз ичига олган  “Умумий тарих”ни  ёзган, бу китобнинг  бир қисмигина бизгача етиб келган.   


Эр.ав. 1 асрда  яшаган тарихчи Диодор Сицилийнинг  “Тарихий кутубхона”  деб аталувчи  жаҳон тарихига оид катта асари бор. Эрамизнинг  46-126  йилларида  яшаган  ёзувчи  Плутарх Греция  ва Рим тарихи  бўйича  қимматли маълумотларни  қолдирган.  Унинг  “Қиёсий биография”  асари  машҳур грек  ва Рим  арбоблари  ҳаётини  ёритиб берган. Гомернинг  “Илиада”  ва  “Одиссея”  достонлари тарихий  манба сифатида, айниқса,  катта аҳамиятга эгадир.  Қадимги Греция  тарихининг   архаик даври  Гесиоднинг  “Меҳнатлар ва кунлар”,  “Теогония”  (“Худолар  шажараси”)  достонларида  акс эттирилган. 


Лирик  шоирлар  Архилох,  Алкей, Сафо Солон, Феогнид, Пиндар, Гарагик  шоирлар   Эсхил, Софокль  ва Европид асарлари  тарихий  манбалар сифатида  классик давр  учун жуда  мухимдир.  


Греция  Болқон ярим оролининг  жанубида  ва Кичик Осиёнинг   ғарбий соҳилида  жойлашган.  Греция  қирғоқлари  ниҳоятда  нотекис, паст-баланд  бўлиб, унинг   ҳамма жойи  қирғоққа  яқин,  бу кемачилик ва  балиқчиликка қулай. Македоний, Фракиядаги   тоғлар энг  баланд тоғлардир.  Шимолдаги Паней дарёси  бўйлаб  кетган  Фессалия  водийси   ва жанубдаги Эвратп  дарёси  бўйлаб кетган  Лакония  водийси - Болқон ярим оролининг  жанубида   серҳосил тупроққа  эга бўлган  бирдан-бир  катта текисликдир.   Греция  Болқон ярим  оролининг  жанубида  жойлашган, шимоли  тоғлар билан  ярим орол  билан туташган.  Унинг  шарқида  Эгей денгизи, жанубида Ўрта ер денгизи, ғарбида  Иония  денгизи жойлашган. Греклар  Қора денгизни   Понт  (денгиз)  деб атаган. Мармар денгизини  Пропонтида  деб аташган.   Бу денгизларни  Босфор  ва Дарданелль  (Геллеспонт) бўғозлари  боғлаган.  


Эгей денгизида  Болқон ярим ороли  яқинида  ҳамда Кичик Осиё  соҳилида  ҳам  кўплаб ороллар бор.  Эгейнинг  шимолида  Фасос, жанубий-шарқида   Самофракия ва Имберс  ороллари бор.  Кичик Осиё  соҳилларида  Спорада  ороллари қатор чўзилиб кетган. Бу тўдага Лесбос, Хиос, Самос  ва Родос  ороллари киради.  Болқон ярим оролида  Кичик Осиёга  қадар чўзилиб кетган.   Киклада  (доира)  деб аталувчи  қатор  ороллар жойлашган.  Парос, Кеос, Делос  ороллари шулар  жумласидандир.  Болқон ярим оролининг  жанубида  Кифера  ороли жойлашган. Аттиканинг   шимолий шарқида  энг катта орол  Эвбея  жойлашган.  


Грециянинг  ғарбида  Закинф,  Кефалления, Итака  ва Каркира  ороллари бор.  Халкида ва Пелопоннес деган  йирик ярим ороллар  Болқон ярим оролининг  таркибига киради. 


Греция  уч қисмга бўлинади:  Шимолий Греция, Ўрта  Греция  ва Жанубий Греция  - Пелопоннесга  бўлинади.  Шимолий Грецияда  иккита вилоят:  ғарбда  йирик  тоғли жойдан  иборат  Эпир вилояти ва  Фессалия   (Эпирнинг шарқида)  вилоятларидан иборат.  Шимолий Греция  ва рта Греция  ўзаро баланд   тизма тоғ билан ажралган. Ораларида  тоғ дара ёўли  Фермопилия бор.  


Ўрта  Греция:  Акарнания, Этолия, Фокида, Дорида, Опунт Локридаси, Озоль Локридаси, Беотия,  Аттика ва Эвбея  ороли   вилоятларига  бўлинади. Булардан  энг каттаси  Аттика  ва  Беотилдир.  


Пелопоннес:  Ўрта Греция  билан  торгина  Истли   бўйини  орқали  боғланган.  Ахайя, Элида, Аркадия, Коринф,  Арголида, Лакония,  мессения   вилоятларидан иборат.  Аттика ва Локония  вилоятлари  Греция  тарихида  жуда катта роль уйнаганлар. Ахайя, Аркадия  вилоятлари  қишлоқ  хўжалиги районлари бўлган.  


Грециянинг  иқлими  субтропикдир. Ёзи унча   иссиқ эмас, қиши илиқ, серёмғир.   Грецияда  деҳқончилик асосан узумчилик  ва боғдорчилик  ривожланган. Икки  водийда  дончилик билан шуғулланиш  мумкин.  Ўсимлик мойи  ва вино   кўп тайёрланади.  Винога  сув қўшиб  ичилади.  Греция  қазилма рудаларга бой. Фракияда  (шимолда) бой олтин конлари бор эди.  Аттикада  ва Ўрта  Грецияда   машҳур кумуш-қўрғошин  конлари мавжуд.  Мис  Эвбей  ва  Халкида  ярим оролидан  қазиб олинади.  Темир  Пелопоннес  ва  Лакониядан  қазиб олинган.   Греция  қурилиш материалларига асосан оҳактош  ва мармарга бой.  Парос  оролидан оппоқ  мармар қазиб  олинган.  Аттикадан  ҳам оқ мармар  қазиб олинган. Мармар  фақат ҳайкаллар  ва безаклар  учунгина эмас,  иморатлар  қурилишига  ҳам  ишлатилган. Грек ибодатхоналари  ва бошқа   жамоат бинолари оҳактош, мармардан қурилган. 


Грециянинг қадимги аҳолиси ҳақида етарли маълумотлар йўқ.  Гомер ва грек тарихчилари асарларида тилга  олинган энг қадимги аҳолининг салмоқлиси  пеластлар қабиласидир.  Геродот уларни   грекларнинг   қариндошлари деб  ҳисоблаган.  Крит ороли  аҳолиси  энг қадимги қабила  бўлиб,  лекин қайси этник  группага мансублиги номаълум.  Эр.ав. 111 йиллик охирлари археологик маълумотларга кўра  ахавликлар  Болқон ярим оролининг  энг қадимги грек қабилаларидир. Бу қабилалар эрамиздан бурунги  11 минг йиллик  мобайнида  синфий тузилиш жараёнларини  бошидан кечирганлар.  Эр.ав. Х11 асрда  грек дорий қабилаларининг  Болқон ярим оролининг  жанубига  кўчиши бошланган. Бу қабилалар  илк синфий охайя  давлатларини тор-мор  келтирганлар.  


Эр.ав. 1 минг йилликда  қадимги грек  қабилалари   қуйидагича  таркиб топиб жойлашган.  Грециянинг   Шимолда Фессалияда  ва Ўрта Грецияда  Беотияда  эолияликлар  яшаганлар. Худди шу қабилалар  Эгей денгизининг  шимолий қисмидаги  оролларни, Лесбос оролини, ҳамда  Кичик Осиёнинг  шимолий ғарбий  соҳилини ишғол қилганлар.  Ўрта Грециянинг   шарқий қисмидаги   Аттикани, Эвбея  оролини,  Эгей денгизининг   Марказий қисмидаги  оролларни  ионийлар  ишғол қилганлар.  Ахайяликлар  Пелопоннеснинг  шимолида  ва марказида  -  Ахайяда  ва Аркадияда  сақланиб қолганлар.  Пелопоннеснинг қолган қисмида  - Локония, Мессения, Арголида, Коринф  вилояти ва Элмадада  дорийлар яшаганлар. Худди шу дорийлар Родос, Крит ва Кисич Осиё  соҳилининг  жанубий қисмида  жойлашиб олганлар.  Греклар узоқ вақтгача  умумий бир  тилга эга  бўлмаганлар  ва кўпдан-кўп  шева-деалектларда  сўзлашганлар.  Бу деалектлар  кўпчилликка  баб-баравар тушинарли бўлган. Уч асосий  диалект:  ионий,  эолий,  дорий диалектларини  ажратиб кўрсатиш керак.  Геродот ионий, Фукидид аттика шевасида, ўз асарларини яратганлар.  Пиндор  ўз гимнларини дорийча  диалектда ёзган.  Умумий грек  койне  (умумий)  тили фақат  эллинизм  даврида  таркиб топган. 

Археологик тадқиқотлар  Болқон ярим оролининг  жануби  инсон яшаган энг қадимги  масканлардан бири эканлигини  кўрсатди.  Бу ерда  палеолит давридаёқ  одам яшаган.  Илмий тахминларга кўра  эр.ав. У минг йилликдаёқ  Критга Кичик Осиёдан  кўчманчилар   сузиб келишган бўлса керак.  Кичик Осиёникига ўхшаш  археологик қолдиқлар ва қадимги  грек афсоналарининг  баъзи маълумотлари шуни кўрсатади.   Критни археологик  ўрганишни  Х1Х  асрнинг  90-йилларида  Артур  Эванс  бошлади.  У 1900 йилдан бошлаб  қадимги  Кноссни - энг қадимги  Крит  ҳокими  Минос   пойтахтини қазишга  киришди.  


Гомер  ҳикоя  қилган  Троя  харобаларини  қидириб   1970  йилда  Г.Шлиман  Кичик Осиёдаги  Ҳиссорлик тепасини  қазиб бошлади. Бу ердан  у грек  маданиятига  оид   энг қадимги  манбани топди.  Шлимандан кейин  иш олиб   борган олимлар  бу ердан  У11-чи қатламдан   ҳақиқий трояни  топдилар.   Эгей маданияти  ёдгорликларининг  дастлабки  археологик  кашфиётлари  Микена  ва Критда  қилинганлиги  сабабли  бу даврни  кўп ҳолларда  крит-микена  даври  деб  атайдилар.  

        А.Эванс  ХХ аср  бошида  Кноссдан  лойдан ясалган  ва  устига номаълум   ёзувлар ёзилган  лавҳачалар  топган эди.  Критнинг  бошқа жойларидан  ҳам  шундай лавҳачалар  топилган.   Шунингдек пиктографик  ва иерографик  тасвирлар чизилган  муҳрлар ҳам топилган эди.  Пиктографик  ва иероглифлар   Критда  эр.ав. 111 ва 11 минг  йилликлар  орасида  пайдо бўлган деб айтиш мумкин.  Улар асосида  тахминан   эр.ав. ХУ11  асрда  бўғин чизиқли  хат системаси  пайдо бўлган.  Эр.ав. ХУ  асрдан бошлаб  бу ёзувни   аста-секин   белгилар сони  камроқ  бўлган бошқа  буғинли   ёзув суриб  чиқарган. А. Эванс мазкур  жойни  аниклашга уринган,   аммо  факат  рақамлар  ва  хисоб  системасини  аниклай олган  холос.  У қадимий  крит  ёзувини   А  чизиқли  деб атаган. Бундай хат  1939 йилда  грек-америка  экспедицияси  Пилос  районидан  Пелочоннеснинг  ғарбий  сохили яқинида  топган, у  Крит-Микена  даврига оид  булган ва Нестар саройи деган бинони топган.  Бу хатнинг тилини аниклашга кўп  олимлар  уринишган.  Америкалик таъдқиқотга аёл А. Кобер  маълум белгиларни  аниқлай олган Болгар лингвисти  В. Георгиев мазкур  хат грек тилига яқинроқ бўлган  миной  тилида ёзилган деб фараз  қилиб, уни аниқлашга уринган ва бир неча  грек сўзини ўқишга эринган. Ёш  инглиз  архитектори  Майкл Винтерис  1952-1953 йилларда  Б чизиқли  хатни аниқлаган. У бу хатнинг  тили қадимги  грек тилида  эканини аниқлади. У Чедвик деган  классик- дилолог  билан  анча ижобий  натижаларга эришган.Совет тарихчи-филология С. Лурье  бу   ишни  давом  этирган ва  1950 йиллар  ўртасида  мазкур хат   ўқиб чиқилди.    Хетт ёзувлари  ўз  ғарбий қўшинларини  кучли  Ахиява  давлати ҳақида  маълумот  беради.  Гомер достонларида  ҳам ахайяликлар  энг қадимги  ва кучли  грек  қабилаларидан  бири деб тилга олинади.  Миср манбалари  Нил ҳавзасига  ҳужум қилган  “денгиз халқлари”  қаторида  ахайяликлар ҳам тилга  олинган. Шу сабабли  энг қадимги  грек тилини  одатда  ахайя тили деб атайдилар.  


  Қадимги Миср  манбаларида  Крит  билан алоқалар борлиги  қайд этилган. Миср буюмлари  Критдан, Крит   буюмлари  Мисрдан топилган. А.Эванс Крит тарихини  археологик  жиҳатдан  даврларга  бўлишни  ишлаб чиқди  ва бунга  Миср тарихининг  Қадимги, Ўрта ва Янги  подшоликларга  бўлинишни асос қилиб олди.  Эванс  Критдаги  тегишли  уч даврни  ва  эр.ав. 111-11 минг йилликдаги бутун  Крит маданиятини  афсонавий  Крит подшоси  Минос  номи билан  миной даврлари деб аталган.


1) Илк миной даври - эр.ав. 2800-2200 йй. 


2) Ўрта миной даври - эр.ав. 2200-1600 йй. 


3) Кеч миной даври - эр.ав. 1600-1100 йй. 

Илк миной даврида  Критда  ибтидоий   жамоа муносабатларининг  аста-секин  ривожланиши содир бўлиб, мулкий  табақаланиш пайдо бўлади.  Задогонларнинг  серҳашам ғиштли уйлари  ва камбағалларнинг  вайрона  кулбалари  бу фарқни  кўрсатади.  Қарийб  эр.ав. 2200 йилда  қабилалар иттифоқи  вужудга келади.  Кносс,  Маллия ва Фест  аҳоли марказлари бу иттифоқга  бошчилик қилади.  Бу жойлар   ўрта миной  даврининг  илк синфий  жамиятларига  айланиб   кетади.   


Эр.ав. 111 йилликда  ривожланган   бронза асрига   ўтиш из берган. Худди шу вақтда  олтиндан ясалган  машҳур Крит  заргарлик  буюмлари  пайдо бўлади ва улар  ўрта миной  даврида   такомиллашиб боради.  Каморос ғоридан  топилган идишлар   айниқса, кўркам.  Тош ва  фил суягидан ясалган  муҳрларнинг топилиши  хусусий мулк  ривожланишини  кўрсатади.  Тахминан  эр.ав.  2200 йилда  Кноссда  маҳаллий ҳокимнинг улкан муҳташам саройи қурилган  ва у  эр.ав. ХУ1 асргача мавжуд бўлган. У икки қаватли бўлган. Унда катта зал ҳам бўлган. Сопол қувурлар  системаси   орқали  оқинди  сувлар  чиқариб юборилган. Деворлари  шувалиб  бўялган  ва расмлар билан  безатилган.  Эр.ав.  1750  йилларда  сарой бирдан бузилган. 


Эр.ав. ХУ111 асрнинг  иккинчи ярмидан  эр.ав. ХУ  асргача  Кносс  қудратли пойтахт бўлган бу давр  Крит давлатининг   энг қудратли даври  ҳисобланади.  Крит Эгейдаги  бир қанча оролларни  Кичик  Осиё  ва Болқон  ярим ороли соҳилидаги   бир қанча  манзилларни  ўзига бўйсундирган. (ҳатто  Аттикани ҳам)  Критда  деҳқончилик  ва ҳунармандчилик, чорвачилик ривожланади.  Денгизчилик  ривожланади.   Ўрта денгиз  мамлакатлари билан  қизғин алоқа боғлайди.  Саройда  хизмат  қилувчилар  сопол  лавҳачаларга   номма-ном  ёзиб  қўйилган.  Улар орасида  қуллар ҳам бўлган.  Флотдан ташқари, Критда  қуруқликдаги  армия ҳам бўлиб,  аскарлар жанг араваларида  юрганлар. Давлат  вилоятлардан  иборат бўлиб, уларни  подшо ноиблари  (пасеревилар)  ва оқсақоллар (керасиялар)  кенгаши идора қилган.   Критда ерлар  жамоага  қарашли бўлиб,  қисман якка  тартибда  ижарага берилган  ва хусусий  мулк бўлган.  “Одиссея”даги  хотираларга кўра  Крит ҳукмдори  Минос   подшогина эмас, коҳин  ва худо назар  солган шахс   ҳисобланган. Тесей ҳақидаги  афсонада  Критдаги  баҳайбат   махлуққа емиш учун  Аттикадан  ўғил-қизлар  юборилганлиги ва шу махлуқни  атайин ўлдириш учун  қаҳрамон Тесей   юборилади. Бу афсона  Критга  қарши  Аттикани  кураши рамзи бўлиши мумкин.  


Критлар катта  ибодатхоналар  қурмаганлар, балки  кичик-кичик  саждагоҳлар  ва меҳроблар  қуриш билан  чекланганлар. Критликлардан  энг катта худо  аёл  (Буюк маъбуда, Она)  бўлиб, у ҳаёт  бахш  этган,  ўсимликлар, ҳайвонлар  ва одамларни  ҳимоя қилган. Бу маъбуда башанг кийинган  ва иккала  қўлида  илон ушлаб  турган аёл  шаклида ҳам  тасвирланган.   Критда эркак худо  икки ёқлама  (лабрис)  шаклидаги  (осмон, ҳам ердаги ҳокимлигини билдирувчи)  худо  тарзида  тасвирланган. Критда  диний маросимларни   асосан аёллар адо этган. 


Болқон ярим оролининг  жанубида Эгей оролларида  ва Кичик Осиёнинг  ғарбий соҳилида  яшаган  ахеяликлар  эр.ав. ХУ асрда  Критдаги  илк қулдорлик  давлатини  забт этганлар.  Ахеяликлар  критликларининг  А чизиқли  ёзув асосида  ўзларининг Б  чизиқли  ёзувларини  яратганлар.  


Эр.ав. 111-11 минг йилликлар даврида материк учун  Эллада даври деб, ороллар учун Киклада  даври деб аталган.  Археологик маълумотлар асосида  Крит тарихи  каби  даврлаштирилади.  


1. Илк Эллада ва Киклада  даврлари  эр.ав.  2600-2000 йй. 


2. Ўрта Эллада даври  эр.ав. 2000-1650 йй. Ўрта Киклада даври  

          эр.ав.   2000-1500 йй.


3. Кеч Эллада  даври  эр.ав.  1650-1100 йй.  Кеч Киклада  

          даври  эр.ав.  1500-1200  йй.   Кеч Эллада даври  Микена   даври ҳам деб   аталади.    


Энг қадимги замонларда  материк  ва Эгей   денгизининг  айрим ороллари, Кичик  Осиё  соҳили греклардан бурунги   қабилалар томонидан  ишғол қилинган, бу қабилаларни  антик грекларини  ўзлари умумий  ном билан   пеласчлар деб  атаган.  


Эр.ав.  111 минг йилликда  қабилаларини  қандай   кўчганлиги  яхши маълум  эмас.  Улар асосан  Болқон ярим оролининг  шимолидан кўчганлар. Эр.ав.  ХУ!-ХХ асрларда кўчган  қабилалар орасида   энг машҳури   ахеяликлар бўлиб,  шу сабабли  эр.ав. 11 минг йилликдаги   Греция тарихи Ахея тарихи ҳам дейилади.  Бурунги қабилалар  аста-секин  ахеяликлар билан   ассимилияциялашиб  кетганлар. Ахеяликлар  аввал  ороллар, соҳилларда  жойлашиб олганлар. Улардан  синфий муносабатлар  пайдо бўлган. Материк ички   туманларида  ибтидоий жамоа  муносабатлари  узоқ сақланган.   Пелопоннесда  Микена, Тринф, Пилос, Ўрта Грецияда Орхомен, Фива  ва  Афина, Фессалияда Иолк  ва бошқалар шундан  илк синфий  жамиятлар эди.  Уларда қалин девор билан ўралган   қалъа, саройлар  сақланиб қолган. Бу саройлар  атрофида  аҳолининг  турар жой  қолдиқлари сақланган. 


Ўша маҳалда пайдо бўлган  Микена тез орада  илк қулдорлик  давлатининг  пойтахтига айланган. Микена истеҳкоми  ташқарисидан бир неча  ўн подшолик  мақбаралари  топилган. Мақбаралардан археологлар қимматбаҳо ҳунармандчилик  буюмлари  топганлар.  Микена  саройи яқинида  бой ҳунарманднинг уйлари  ковлаб топилган. у ердан  39 та ёғоч тахтачага  битилган  Б чизиқли   ёзув чиққан.  


Пилос шаҳрида олиб борилган  қазишлар  натижасида  кўплаб  Кносе  ёзувларига  ўхшаш  хат  текстлари  топилган. Бу ёзувларни  ўрганиш асосида  биз Пилос  илк қулдорлик   давлатининг  социал-иқтисодий  ва сиёсий  тузилиши   тўғрисида  фикр  юрита оламиз.  Ер  “халқ”  мулки  ва айрим   шахслар мулки бўлган.  “Халқ”  турлича  ер участкаларини  хизмат учун  мукофот қилиб  берган.  Ер хажми   ер олувчининг  мансаб-мартабасига  қараб  белгиланган.  Халқ ери ижарага ҳам берилган. Ер участкаси  ҳажми   доннинг ўлчов миқдорига  қараб белгиланган.  “Халқ”дан  олинадиган  ернинг қанақа  ер экани ҳали  маълум эмас. Эҳтимол, бу жамоа ери бўлиб, аста-секин давлат  қарамоғига  ўтиб боргандир.  Пилос давлати ҳукмдори - ванака - 1800 дан ўлчови   миқдорида  дон олган.  Унинг ёрдамчиси,  қўшин   қўмондони - равакета  600 дан ўлчови  миқдорида  ер участкаси олган.  Оддий   кишилар озгина  ер участкасини   ижарага олганлар.  


Пилос подшолигида  чорвачилик  ривожланган.  Саройдаги  турли хил ҳунармандлар  ва хизматчилар  рўйхати   сақланиб қолган.  Қуллар  ва  чўрилар масъул  назоратчилар  қўл остида  сарой хўжалигида  ишлатилган.  Пилоснинг  қўшини ва флоти  бўлган. Давлат   вилоятларга  бўлиниб,  вилоят Критдаги сингари  ванакага  қарам   пасеравелар  томонидан  идора қилинган.  Сополдан  ясалган  лавҳачаларда  антик  даврда  греклар  топинган  Посейдан, Термес, Дионис, Тера  ва  бошқа худолар  тилга олинган.  Ахайя  давлатлар  ҳақидаги  барча маълумотлар  уларнинг шарқий ва  ғарбий  қўшнилари билан  қизғин алоқада  эканлигини  кўрсатиб турибди.  Бироқ уларда  ягона сиёсий бирлик  бўлмаган. Ахайяликлар  узоқ  ҳарбий сафарлар ҳам  қилганлар.  Эр.ав. Х111 асрда  ахаяликлар  денгиз халқлари  қатори  2 марта  Мисрга  хужум қилган.  Хетт ёзувларида   Ахиява давлати Хетт, Миср, Бобил, Оссурия  билан тенг қилиб тасвирланади.  Критликлар  ва ахайяликлар  Ўрта денгизнинг  Шарқий соҳилидаги  ерларга  бориб   қўнганлар ва улар  филистимликлар  ном билан  машҳур  бўлганлар.  


Ахеяликларнинг  сўнгги  катта урушлари  “Илиада”  ва  “Одессия”да  мадҳ  этилган  Троя  урушидир.  Бу  уруш   эр.ав. 1240  йилда  содир бўлган. Кичик Осиёнинг  шимолий-шарқий  қисмида  жойлашган  ва яхши   мустаҳкамланган  Троя шаҳри  унча  катта бўлмаган, лекин  бой илк қулдорлик  давлатидир.  Троя, Кичик ва Олд Осиёни  денгизи ҳавзаси билан  боғловчи муҳим  стратегик  ва савдо  йўлларида  жойлашган.  “Илиада” айтилишича, Трояда  ўша вақтда  Кичик Осиёнинг  бутун ғарбида  катта обрўга эга бўлган  подшо Приам  ҳукмронлик  қилган. Ахайя  давлати  “Олтинга бой   Микена”  ҳукмдори  Агамемнон  бошчилигида денгизда  истилочилик юриши учун  ўз кучларини бирлаштирган. Ахайяликлар  кўп куч сарфлаб   ва катта талофат бериб, 10 йиллик  оғир урушдан  кейингина  Трояни  олишга муваффақ бўлганлар.  


Б  чизиқли ёзувлар  эр.ав.  Х111-Х11  асрларда  ахайя  жамиятида  мулкий  табақаланишнинг  кескинлашганидан   далолат беради.  Болқон ярим оролининг   жануб  соҳилидаги  илк қулдорлик   давлатлари аслида  бутун Греция  миқёсида   олиб таққосласак   ибтидоий жамоа муносабатлари   денгиз  ўртасидаги  синфий жамиятларнинг  кичик-кичик  оролларига ўхшайди.  Илк Ахая  қулдорлик давлатини   қуллар олиб   келиш,  хирож солиш  мақсадида  бу жамоаларга хужум қилиб турганлар. Ахая  қулдорлик  давлатларида   қуроллар асосан  бронзадан  ясалган. Болқон ярим оролининг   шимолида  яшаган  грек  дорий қабилалари  жанубга   томон  кўча бошлаган. Ибтидоий  жамоа тузумидаги   қабилалари  дорийларнинг  кўчишига қаршилик қилмаганлар, чунки  Микена, Тринф, Пилос  каби қулдорлик   давлатлари зулмидан  қутилиш ҳисобланган.  Дорийларнинг  темир  қуролларга   эга эканлиги  ҳам уларнинг  бу илк қулдорлик  давлатларини  тезда тор-мор қилишларига  имкон берган. Дорийлар  материкда   Ахайя  Грециясини  тор-мор қилгач, Критга бостириб кириб,  уни ҳам тор-мор қилган. Фақат Аттика  ўз мустақиллигини  ҳимоя қилиб қола олган. Эҳтимол  Аттика  ери кам  унумли бўлгани учун  уни четлаб ўтгандир.   Пелопоннесдан  қочган ахайяликлар  Кичик Осиёга бори  ўрнашиб қолганлар. Троя уруши  ҳақида  афсоналар айнан  шу кичик Осиёда  сақланиб қолган. Бу афсоналарнинг   “Илиада”  ва  “Одиссея”  достонлари учун  халқ бахшилари  сақлаганлар. Крит-Микена  маданияти  элементларини  айнан шу  кичик  осиёликлар  сақлаб  қолганлар.  Ахайя  қочоқлари Кипр оролига  ўрнашиб  олганлар  ва  ўзлари  билан  бўғинли  чизиқли хатни  ҳам олиб   келганлар. Бу хат   асрлар давомида  шклан ўзгариб, у ерда  то классик  давргача  мавжуд бўлиб келган.  


Болқон Грецияси  ва унинг  яқинида  жойлашган  ороллар дорийлар  истилосидан  кейин  социал  жиҳатдан   таназзуллашиб  ҳамма жойда   уруғдошлик муносабатларини   жорий қилиш  томонга  юз тутди. Ахайя  давлатлари   йўқолди.  Бўғинли  ёзув  унутилди .                                                                                                                                                                                      


Тор-мор қилинмаган  Аттика   ҳам мазкур ижтиммоий  жараёнлар  таъсири остида  уруғдошлик  муносабатларига  қараб юз ўгирди.Дорийлар олиб келган темир қуроллар  билан танишиш  Болқон ярим  ороли  жанубининг  фақат айрим  туманлари  аҳолисининг  эмас, балки барча   аҳолисининг  социал  тараққиётини  тезлаштирган.  


Грек дорий қабилалари ахайя  илк қулдорлик  давлатларини  тор-мор қилиб, забт этдилар. Қайтадан  ибтидоий жамоа  муносабатлари  маълум  муддат тикланди. Илгари  ахайя  қулдорлик  давлатлари   ҳукмдорларига  қарам бўлган  вилоятлар  ҳокимлари (пасиревелар

  энди мустақил  патриархал  қабилаларининг   бошлиқлари - басилевслар  бўлиб қолдилар.  


Бронза давридан  темир даврига  ўтиш юз берди.  Илгари  крит-микена  даврида   синфий жамият фақат  соҳил бўйи  районларида мавжуд  бўлган бўлса, эндиликда  дорийлар  истилосидан сўнг  тарихан қисқа  муддатда  қадимги Грециянинг  бутун территориясида  синфий жамиятнинг пайдо бўлиш жараёни юз берди.  Қадимги Греция  тарихининг  эр.ав. Х1-1Х  асрлар давоми  даври анъанага  кўра  Гомер даври  деб аталади.  Бу ном   афсонавий  кўр бахши  Гомер номидан  олинган  бўлиб,   уни қадимги  греклар  “Илиада”  ва  “Одиссея” достонларининг  автори деб ҳисоблайдилар.  Лекин ҳозирги вақтда  эр.ав.  Х1-1Х  асрларга оид  катта  археологик  маълумотлар топилди. Ҳар иккала  достон  мазмунини  синчиклаб  ўрганиш   натижасида  бу достонлар турли  вақтда  ва  узоқ муддатда   яратилганлиги  исбот этилди, достонларнинг  турли хусусиятлари   турли даврларни  акс эттириш  исботланди.  Шундай қилиб   “Гомер Грецияси”  термини  эскирди.  Ибтидоий  патриархал  муносабатлар  кескин  бузилган, синфлар   пайдо бўлиши  бошланган  бу даврни  хронологик  саналар эр.ав. Х1-1Х  асрларда  Греция деб аташ  қулайроқдир.  


Бу масала  антик  даврдаёқ  бошланган.  Эрамизнинг  ХУ11 асрида   Италияда  Ж.Вико,   ХУ111 асрда  Германияда  Ф.Вольф  Гомер достонларининг  келиб чиқишни  янгидан ўртага  қўйди.  Бу икки олим   достонларининг  халқ ижодидан  келиб чиққанлигини  эътироф этганлар. Лекин Гомер  масаласи  ҳозирча ойдин эмас.  Гомер масаласи  юзасидан  ғоят кўп  адабиёт пайдо бўлган. Бу адабиётни  уч асосий  группага  бўлиш мумкин.  индивидуал  ижод назариялари, халқ достонлари назариялари, синтетик  назариялар .... 


Ҳар иккала  достоннинг  сюжетлари  крит-микена  даврига бориб  тақаладики,  буни археологик  маълумотлар   тасдиқламоқда. Бу достонлар  асрлар  давомида  яратилганлиги  сабабли,  уларда  камида  турли-турли  уч давр: крит-микена даври,  эр.ав. Х1-1Х  асрлар даври ёки   Гомер даври,  илк  архаик  давр;  эр.ав.  У111-У11 асрлар  ўз аксини топган.   “Илиада”нинг  сюжети:  фессалиялик қаҳрамон Ахилл Трояни  қамал қилган  грек  қўшинларининг  сардори  Агамемнан  унинг  гўзал асирасини  тортиб олгани  учун  ғазабланади.  Достондаги  воқеа  бир неча   кунгина  давом этади, лекин  достонга  уланган ҳикоялар  орқали биз ундан  олдин ва кейин  бўлиб ўтган  воқеаларни  билиб оламиз.  


“Одиссея”нинг сюжети:  греклар  Трояни  вайрон қилганларидан  кейин  Грециянинг   ғарбий соҳилида жойлашган кичкина  Итака  оролининг  зукко  подшоси  Одиссей  ўз ватанига  қайтиб келади.  Одиссей  қайтиб  келаётганида  денгизлар худоси  Посейдонни  ғазаблантиради.  ва унинг  томонидан  ўн йил сарсон-саргардон  бўлиб юришга   маҳкум этилади.  Одиссейнинг  сарсон бўлиб  юрган охирги  йилидан  бир неча кунлик  воқеа  тасвирланади. Одиссей  бу воқеани  ўз саройидан унга  жой берган  афсонавий  Схерия   оролининг подшосига ҳикоя қилиб беради.  Достон  Одиссейнинг  Итака  оролига  қайтиб келиши билан   томомланади. 


Гомер достонлари  материаллари  асосида  эр.ав. 11 ва  1  минг  йилликлар  сарҳадида  ер  жамоаси бўлиб, унда  ердан тенг   фойдаланганлар  ва ер доимо  қайта-қайта  бўлиниб турган.  Жамоа  аъзолари   ерларни чек ташлаб олганлар. Ер участкаси  “клер” грекча  “чек” деб аталгани  бежиз эмас. Бироқ жамоа аъзолари  орасида мулкий  табақаланиш  бошланган бўлиб,   уруғ аристократияси  ажралиб чиқаётган эди.   Қабила бошлиқлари  Микена  даврида  “басилейлар” деб аталар эди.   Улар жамоа еридан  катта-катта  кесик  ер участкаларини, яъни  - теменларни  (бу термин ҳам Микена давридан)  ўз қариндошларига  ажратиб бера бошлади.  Теменларда   аристократлар  арпа, буғдой, жар, полиз, боғ, токзорлар  яратар   эдилар.  Аристократлар  чорва молларининг  катта-катта  подасига  эгалик қилар эди.  Рассомнинг  Ахилл қалқонига  чизган тасвирида  жамоа  еридаги  қишлоқ хўжалиги  ишлари, сўнг басилей  томонидаги  қишлоқ хўжалик  ишлари тасвирланган.  


Мулкий табақаланиш:  Бу вақтда  бой хўжайинларга  батрак бўлиб  ишлайдиган камбағаллар - фетлар  ва ўз уруғ жамоасидан ажралиб қолган,  зўрға кун кўрувчи  мотаностлар пайдо бўлган.  Ўтмишдаги  кўчишлар  ва истилолардан  зарар кўрган   жамоа  аста-секин  парчаланиб кетган. Жамоасидан   ажраб кетган  кўп дарбадар  ҳунармандлар бўлган.  Ҳунармандларни хўжайинлар  ёллаганлар. Аввал   касблар кўп  тармоқли бўлмаган, кейинчалик  темирчилик, дурадгорлик, кулоллик, кўнчилик, тўқувчилик, заргарлик  каби касблар  ривож топди.  


Савдо-сотиқ  кам  ривожланган.  Басилейлар ортиқча молларини  денгиз ортидан  келганларга алмаштирганлар.  Қорамол-буқалар  айрибошлаш товари бўлиб қолган. Гомер достонларида  ҳунармандларга  иззат-икром  билан  савдогарларга  ёмон кўз билан  қаралган. Савдогарлик   қароқчилик  боғлиқ бўлган.  Гомер даврида хўжалик  натурал характерда  бўлган. 


Қабилалараро  урушлар тез-тез  бўлиб турган, натижада  улар қўшилиб кетганлар. Қабила  бошлиқлари  аста-секин  қабилани   эмас, муайян  территорияни  идора қилувчи, қўшинларга  қўмондонлик  қилувчи  басилейларга  айландилар.   Уруғ ва қабила  халқ йиғинларида  аста-секин  жангчилар   катта рол уйнайдиган  бўлган. Оқсақоллар  кенгаши ҳам  ўз ролини сақлаб қолган, у басилей  ҳузуридаги  кенгашга айланган,  унинг қарорлари  халқ йиғинига  қўйилган.  


Вақт ўтиши билан  мулкий  табақаланиш, асосий аҳоли   оммасининг  бирлашуви,  уруғ, аристократиясининг бойиши, камбағалларнинг бой  қўшниларига  иқтисодий  қарамлиги тобора орта борган сари,  патриархат  даврида  пайдо бўлган  қўллик ривожлана  борган сари  халқ йиғинларининг   роли камайиб борган. Масалан?  Троя  қамалини  ўн йилга  чўзилгани  муҳокама  қилинган   жангчилар йиғинида  оддий  жангчилар  фикрини  ифода этиб нутқ сўзлаган  Терсий  басилейларни  фош қилади.  Басилейлар учун  бу нохуш   нутқини  Одиссей  тўхтатган ва  Терсийни урган.  


Грек жамиятида патриархал  қуллик бўлиб,  у басилейлар  хўжалигида  жорий этилган. Қуллар асосан  ҳарбий асирлардан  тўпланган, қулларни  қароқчилар ҳам   келтириб сотганлар. Савдогарлар  томонидан   келтирилиб  сотилган  қуллар  ҳам бўлган.  Қулдор  хўжалигида  туғилган қуллар ҳам  бўлган.  Эркак қуллар  чўпон ва  боғбон қилиниб,  аёллари, оқсоч, ярғинчоқда  ун  тортувчи, мато тўқувчи  сифатида  ишлатилган.  Итоатсиз қуллар  қийнаб ўлдирилган.  


Дорий қабилаларининг  кўчиши грек  қабилаларининг  энг катта кўчиши эди.  Шундай кейин  шимолий Грецияда  ва Кичий  Осиёнинг шимолий-ғарбий соҳилида  Эолийлар   ўрнашганлар.  Эгей денгизининг  кўпчилик оролларида  ва Кичик Осиё   ярим оролининг  ғарбий соҳили  ўрталарида  ионийлар,  Пелопоннес, Крит ороли, Эгей денгизининг  Жанубий ороллари, Кичик Осиё  ороли  ғарбий соҳили  жанубида  дорийлар  ўрнашиб олганлар. Қадимги  ахайяликлар  Пелопоннеснинг  шимолий-марказий  қисмида   ва Кипрда  ўрнашиб қолганлар.  


 Гомер даврида  қадимги грек динининг  асосий белгилари  таркиб топган. Бу динни  Олимп   тоғи номи билан олимп деб атайдилар. Қадимги греклар бу тоғларнинг   қорли  чўққиларини худолар маскани деб билганлар. Уларнинг диний  тасаввурларига  кўра   худоларнинг  уч авлоди  мавжуд бўлган.  Кекса  авлодларни  кичик авлодлар  ағдариб ташлаганлар.  Учинчи авлодга  мансуб худоларнинг  бошлиғи  Зевс  бўлиб,  у момақалдироқ  ва чақмоқ  худоси, ҳамда  худоларнинг   ва одамларни  отаси  ҳисобланган.  


Синфий  жамият  ривожлангач,  олимп худолари   қулдорларнинг  ҳимоячилари бўлиб  қолганлар.  Зевс  бош басилей  сифатида   дунёни  идора  қилган,  у бошқа  олимп  худолари  билан   кенгашсада, лекин   унинг фикри  ҳал қилувчи роль уйнаган.  Сиртдан қараганда олимп  худолари  аристократларга  ўхшаш бўлганлар. Бу дин   ўз илдизларини билан Крит-Микена  даврига  бориб тақалади.  


 Эр.ав. У111-У1 асрларни  Греция  тарихида  кўпинча  архаик, яъни  дастлабки  давр деб  атайдилар. Гомер даври  охирида  бошланган илк синфий   жамиятнинг  қарор топиш жараёни бу даврда  давом этди.  Эр.ав. У111-У1  асрларда  қулдорлик  жамиятининг  шаклланиши  биринчи марта  энг ва энг аниқ  ифодаланган  вариантда   юз бермоқда эдики, бу давр  фанда  антик  давр  деган ном олган.  


Дорийлар  истилосидан сўнг  юз берган  узилишдан кейин  Грецияда  янгидан  кичик-кичик  қулдорлик  давлатлари  пайдо бўла  бошлади.  Бу давлатлар истеҳком  билан ўраб  олинган  манзиллардан иборат бўлиб,  уларда деҳқонларнинг ва айни вақтда   қулдорларнинг  коллективлари  яшаб, улар биргаликда  ўзларининг умумий  манфаатларини:  истеҳком билан  ўраб олинган  манзил ёнидаги  ўз мулки бўлмиш ер участкаларини  ва ўз  мулклари бўлмиш  қулларини ҳимоя   қилганлар. Бу давлат  тузилишлари  қадимги   грекларда  полислар, яъни   шаҳар-давлатлар  деб ном олганлар.   Натурал хўжалик  катта  давлат  бирлашмалари тузиш учун шарт-шароит  туғдирмаган.  


Бой ер эгалари  ўз қарзларини  уза олмаган  камбағал   қўшниларини   қарз бадалига қул қилиб олганлар.  Бу уруғ аристократияси  билан оддий  жамоа  аъзолари бўлмиш  оддий аҳоли - қишлоқ  ва шаҳар  демос -  ўртасида  кескин  социал  ва сиёсий  зиддиятлар   туғдирган. Манбалар:  Архаик  давр деб  аталувчи  даврга оид   грек тарихчилари  Геодот, Фукидид  асарларида, археологик  материалларда,  обидаларга  ёзилган  оз миқдордаги  ёзувлар  манбалар  ҳисобланади. Архаик  даврининг  иккинчи   ярмида  тангалар пайдо бўлади


Беотиялик  Гесиоднинг  “Меҳнат ва қуллар”  поэмаси  эр.ав. У11 асрда  Грециядаги  социал иқтисодий   муносабатларни  тавсифлашда муҳим  қимматга  эга. Гесиод  “фақат биттадан ўғил қолдирсин”  деб айтиб ўтган.  


Шаҳар аҳолисида  бевосита  қишлоқ аҳолиси  билан боғлиқ  бўлмаган  янги даромад  манбалари  пайдо бўлади.  Аста-секин  эркин  шаҳар  аҳолисининг  иқтисодий  жиҳатдан  аристократиядан   мустақил  савдо ҳунармандчилик   қатлами пайдо бўлиб,  кучая боради, бу қатлам   расман бўлсада  сиёсий  ҳуқуққа  эга эди.  Чунки  полиснинг бутун эркин туб  жой аҳолиси   унинг   фуқаролари  ҳамда  ибтидоий замонлардан қолган  халқ йиғининг  аъзолари эди. Қарз эвазига  қулга айлантирилган  деҳқонлар ҳам  ўз полиси  халқ   йиғининг  табиий  аъзолари эдилар.  Сиёсий ҳуқуққа  эга бўлган  бутун ана шу эркин оддий  халқ грекча  “демос”  деб аталар эди.  Амалда  у қишлоқ  ва  шаҳар  демосига  бўлинди. 


Шаҳар демосининг  иқтисодий  мустақиллиги  кучайиб  бориши билан  у полисни  бошқаришда  иштирок этишга   ва аристократиянинг  ҳокимиятини  чеклашга эришиш учун  фаол ҳаракат қила бошлади.  Шаҳар демоси  унинг   мол-мулкини  ва савдо-ҳунармандчилик   фаолиятини  аристократиянинг  суистеъмолларидан  ҳимоя   қиладиган қонунлар  чиқаришни  талаб қилди.  Денгиз   савдоси  учун  актив ташқи  сиёсат  юргизиш  масаласини  қўйди.  Қишлоқ  демоси  қарз  асоратидан   қонунчилик  йўли билан   ҳимоя қилишга  мухтож эди,  ер участкаларининг   тортиб  олинишига  хотима  берилишини  талаб қилар эди.  Аристократларнинг   камбағаллашган  қисми ҳам   устахоналар очиб, савдо-сотиқ  билан  шуғуллана  бошлади.  
Уларнинг манфаатлари  шаҳар демоси  манфаатлари  билан яқинлашган эди.  


Тирания: (мустабид деган):  эр.ав. У11-У1  асрларда  грек полислари  шаҳар  ва қишлоқ  демоси  ислоҳотлар учун  курашмоқда  эди.  Насл-насабли   аристократлар  эса бунга  қарши эди.   Бу кураш натижасида  насл-насабли   аристократия  ҳокимияти  ағдариб   ташланди  ва  ҳокимият  демоснинг  вакиллари  бўлмиш  ҳукмдор  тиранлар  қўлига ўтди.  Тиран-мустабидлик  Греция  тарихининг  архаик  даврида   салбий маънога эга эмас.  


Шу тариқа  грек полисларида   давлат ҳокимиятининг  янги шакли  пайдо бўлдики, бу шакл   фанда бош  ёки илк  Тирания  номи билан  машҳурдир. Дастлаб тиранликка  камбағаллашган  аристократлар  чиқдилар ва  улар тутириқсиз   сиёсат юргиздилар.  Тирания замонида демоснинг манфатини  кўпроқ изчил  ҳимоя қиладиган  сиёсатчилар  етишиб   чиқди.  Шунинг учун  яна қўзғалонлар  юз берди, аммо энди  бу қўзғалонлар Тиранияга  қарши қаратилган эди.  


 Задагонларнинг  ҳуқуқлари  чекланиб,  мулкий   табақаланиш  кучли бўлмаган полисларда   қулдорлик демократияси, яъни полисдаги  эркин туб жой аҳоли  демократияси  пайдо бўлди.  Аввал  аристократлар, кейин  Тирания   ҳокимияти  ағдариб ташланган  полисларда  эса мулкий   табақаланиш  кескин  тусга кирган эди  ва  шунинг учун  уларда   олигархия  (озгина  кишилар  ҳокимияти)  пайдо бўлган эди.  (Улар  орасидаги  фарқли  яхшилаб  билиб олиш керак).  


Аристократия  уруғдошлик  тузуми бузилгандан  кейин дарҳол   пайдо бўлган илк  қулдорлик  жамиятидаги  ҳокимият эди.  Уларнинг ҳокимияти  насл-насаби   ва уруғ қабила  анъанасига  ҳам асосланар эди.  


Олигархия  эса  ҳокимият  шакли сифатида  юқорироқ  иқтисодий ва  социал даражада  пайдо бўлади.  Олигархия   ҳокимияти  унинг бойлигига  ҳамда у билан боғлиқ  бўлган иқтисодий  ва сиёсий  қудратга асосланар эди.  Олигархлар орасида   составида  демоснинг  энг бой  вакиллари  бор эди,  улар орасида   аристократлар ҳам бўлган.  


Архаик  даврнинг  охирларида   пайдо бўлган  қулдорлик  демократияси  ва қулдорлик  олигархияси  эрамиздан бурунги   У асрда, архаик  дардан кейинги  классик  даврда   тўла ривож топган.  


Эр.ав.  У11 асрнинг охирлари  У1  асрнинг бошларида  Кичик Осиё  ва  Грецияда  кумуш ва электра  (кумуш билан олтиннинн табиий қоришмалари),  тангалардан кенг фойдаланилган. Бу эса  социал-иқтисодий   тараққиётнинг  натижаси эди.  


  Қадимги Грециянинг  кўп туманларида  қишлоқ хўжалиги учун  яроқли   ерлар  кам бўлган, мулкий  табақаланиш  ернинг  етишмовчилигига   эрта олиб келган.  Клерсиз  фуқаролар  кўпайган. Ҳунармандчиликда    қуллар  меҳнатидан  фойдаланиш ерсиз   фуқароларнинг  ҳунар билан шуғулланишига ҳам тўсқинлик   қилган. Юқорида  тасвирланган  социал-иқтисодий  ва сиёсий  тараққиёт ортиқча  фуқароларни  ўз  туғилиб ўсган  полисларидан доимий  ва ҳатто антик   замон шароитида  оммавий равишда  кўчиши билан  бирга  бўлган. Бу кўчиш  шу қадар  кенгайганки, бу  тарихда   буюк грек  мустамлакачилиги  деб аталади.  Кўчиш сабаблари;  


1) Ерсизланган  ишсиз фуқароларнинг пайдо бўлиши;


2) Денгиз савдо-сотиғининг, колонизациянинг ривожланиши кўчишга  қизиқиш уйғотган; 


3) Грек полисларида   синфий ва сиёсий  кураш   кескинлашгани  сабабли ҳам  фуқаролар ўз туғилиб ўсган  полисларидан  чиқиб кетганлар.  


Аҳолининг бир қисмини  туғилиб ўсган шаҳридан   кўчириш кўпинча  ташкилий суратда  бўларди.  Бир гуруҳ кўчманчилар  ўз ораларидан  раҳбар  сайлар  эдилар ва  бу раҳбар  ойкист (асосчи)  деб аталар эди.  Ўртада пул  йиғишиб, бир ёки  бир неча  кемани  сафарга  ҳозирлаганлар. Бу кемаларга  оз-моз  запасларини, асбобу   қуролларини  ортиб,  узоқ юртда  апойкия  (колония)   таъсил  этиш учун  ўзоқ йўлга  равона бўлардилар.  Улар ўрнашиб   очган  колониялар  мустақил полислар  (шаҳар-давлати)  эдилар.  


Даставвал греклар  Эгей  денгизининг  шимолий соҳилини  ўзлаштирганлар. Ундан кейин эса   грек колонизациясининг  уч асосий  йўналиши:  ғарбий, жанубий ва шимолий-шарқий  йўналишлари  аниқланган. Грек денгизчилари  Жанубий Италия  ва Сицилияга  эрта қўнганлар. Эр.ав.  У111 асрдаёқ  Италиянинг  ғарбий  соҳилида   грекларнинг  Куми колонияси  барпо этилган.  Эр.ав.  У11 асрда  Италиянинг  жанубида  Кротон, Сиборис, Тарент  каби колониялар  равнақ топган. Италиянинг   шимолий-ғарбида  энг катта колония Мессалия шаҳри бўлган  (ҳозирги Франциянинг  Марсел  шаҳри).   Грек колонизациясининг  жануб томондаги        Шимолий  Африка  соҳилидаги - иккинчи  асосий  йўналишда   колониялари  камроқ  бўлган. Болқон ярим оролининг  жанубидаги  Кирена  колонияси  муҳим  аҳамиятга  эга бўлган.  


Эр.ав. У11  асрда  Нил дарёсининг  ҳавзасида   барпо этилган  Навкратис  шаҳри  Африка  соҳилидаги  муҳим колония  бўлган.   Бу колония  грек  колонияларидан фарқ қилиб  уни 12 грек шаҳридан  чиққан кишилар барпо этишган.  Новкратис  ички мустақиллигини сақлаган ҳолда   Миср маъмуриятига  бўйсинган.  


Грек колонизациясининг  учинчи асосий йўналиши шимолий-шарқий  йўналиш бўлган.  Греклар  Эгей денгизи  шимолий  қирғоғини   ўзлаштириб олгач, Геллеспонт  (Дарданелл бўғози)  қирғоғига, ундан  Пропонтиданинг  (мармар денгизи)   шарқий қирғоғини   ўзлаштиришга кирганлар, ниҳоят  Фракия  Босфори соҳилларига бориб  жойлашдилар.  Бу ердаги ҳунармандчилик шаҳри   Қизиқ, айниқса, муҳим ўрин  тутган.  Шунингдек  бу ерда   Халкедан колонияси  очилган.  Босфорнинг  Европа  қирғоғида  Олтин шох - Золотой  Рог  ёнида   янги савдо   колонияси  Византий пайдо бўлган.  Греклар  Босфордан ўтиб  Қора денгизнинг   жанубий  қирғоғи     бўйлаб  сузиб борганлар.  У ерда Синопа  колонияси  барпо этилган.  Қора денгиз     (Эронча Ахшайна, яъни  қора, денгиз  суви маълум  муддатгача   қора бўлиб кўринди), нотинч  денгиз бўлгани учун греклар  уни  Понт Аксин, яъни  бадқовоқ   деб  атаганлар.  Қора денгизнинг  шимолий  қирғоқларида  Ольвия  (Днепр-Буғ  оралиғида)  Қримда  Феодосия,  ҳозирги  Керчь  шаҳри ўрнида  Пантикопей  шаҳри қурилган, у   кейинчалик  Босфор   подшолигини  пойтахти бўлган.  Кавказ қирғоғида  Диоскурнада  (Сухими яқинида)  колонияларини  барпо этганлар. Греклар   Азов денгизига   ҳам кириб  Растов Дон  яқинидаги  Танаисни  қурганлар. Қиримнинг  жанубий қисмида  Севастополь  яқинида  Херсонес  колонияси  эр.ав. У асрда  барпо этилган.  


  Давлатманд  хўжайинлар  қарам аҳоли   ва камбағаллар  етарли   бўлмагани учун  четдан  кўплаб  қуллар сотиб  ола бошлаганлар.  Қул бозорлари  пайдо бўлиб,  бу бозорларда  ҳарбий асирларни, қулфурушлар сотиб олган кишиларни,  қарзини тўлай  олмаганлиги учун  қонунни бузгани  учун  жазо  тариқасида қулларга айлантирилган кишиларни сотганлар. Қулфурушларнинг  ва  қул харид қилувчиларнинг нуқтаи назарига улар сотган .ки  сотиб олган қуллар одамликдан чиқиб, ўз хўжаинларининг  буюмларига  айланадилар. Қулларнинг бундай  аҳволи қонун билан  мустаҳкамланган.


Греклар қулларни  “андраподан” яъни “одам  оёқли” деб атаганлар. Шундай қилиб,   архаик даврда  грек полисларида қуллик   энг соф ва кескин  формасида   пайдо бўлиб  ривожланган ва у антик  қуллик деб  ном олган.  

12-МАВЗУ: ҚАДИМГИ  СПАРТА   ВА  АТТИКА  ДАВЛАТЛАРИ. (2 соат)

Р Е Ж А : 

1. Қадимги Спарта ва унинг давлат тузуми.

2. Пелопоннес  иттифоқи.

3. Спартанинг ижтимоий-иқтисодий ва сиёсий аҳволи.

4. Қадимги Аттика ва унинг ижтимоий-иқтисодий аҳволи.

5. Драконт қонунлари.

6. Афина қулдорлик демократиясининг ривожланиши.

ТАЯНЧ  СЎЗЛАР :


Эрамиздан аввалги У11-У асрларда Спарта давлатининг ташкил топиши ва унинг аҳолиси, давлат бошқаруви.  Спарталикларнинг  деҳқончилиги, ҳунармандчилиги, савдо-сотиқ мағулотлари. Спартада  синфий табақаланиш.  Спарталикларнинг турмуши ва  тарбияси.  Спарта давлатининг ички ва ташқи сиёсати ҳақида.  Пелопоннес иттифоқининг вужудга келиши ва  Пелопоннес жанги ҳақида маълумот берилади. Қадимги Аттика давлатининг манбалари. Табиати ва аҳолиси ҳақида.  Аттикадаги илк шаҳар-давлат. Демоснинг  вужудга келиши. Килон ғалаёни ҳақида. Дракон қонунларининг қабул қилиниши.  Мамлакатдаги синфий табақаланиш.  Солоннинг ислоҳотлари ва унинг мазмуни. Мамлакатда   ташкил этилган турли хил бошқарув тизимлари.  Мамлакат Демосининг  камбағаллар қўлига ўтиши. Писистрат ҳокимият тепасига келиши ва унинг олиб борган сиёсати ҳақида маълумот берилади.  Клисфен  ислоҳотининг аҳамияти ёритиб берилган. 

Спарта давлати  Пелопоннеснинг  жанубида  жойлашган.  Бу давлатнинг  пойтахти  Спарта  деб аталган, мамлакатнинг  ўзи эса   Лакония  деб ном олган. Фукидид, Ксенофонт, Аристотель  ва Плутарх  асарлари ҳамда спарталик  шоир  Тиртейнинг   шеърлари Спарта  давлатининг  тарихига  оид  манбалардир.  


Спарта  эр.ав. 1Х  асрда  дорий қабилаларининг  кўчишининг  сўнгги  даврида пайдо бўлган кўчманчи дорий  қабилалари  уруғдошлик  тузуми  бузилиши  босқичида турган. маҳаллий аҳоли  ўз  манзилида  қолган-у, аммо келгиндилар учун  ишлаши лозим бўлган. аммо,  туб жой аҳолининг ҳаёти қулларнинг ҳаётига  ҳам   қадрланмаган. 


Серҳосил  водийларда  яшаган маҳаллий  аҳоли  ҳуқуқсиз  илотларга айлантирилган. Илот номининг ўзи ҳозиргача  равшан эмас. Дорийлар забт этган Гелос шаҳри  номидан келиб чиққан  деган тахминлар бор.  Истилочилар - дорийлар - ўзларини ўз бош шаҳри  Спарта номи билан спарталиклар деб атай бошлаганлар.  Пелопоннес территориясидаги  тоғли жойларда  яшовчи қабилалар  дорийларга бўйсунган. Ахайяликлар, периэклар  деб аталувчи қабилалар қўшнилар деб аталган, улар  асоратга солинмаган. 


Спарта аҳолисининг  асосий синфлари, табақалари  спарталиклар, периэклар, илотлар  шу тариқа  пайдо бўлган. 


 Лакония иқтисодиёти кам ривожланган, ибтидоий  даражада эди. Асосий машғулот деҳқончилик эди. Қадимги Спартада ер хусусий  мулк бўлмаган. Ер вақтинча берилар, у сотилмас ва  ижарага берилмас эди.  Ер жамоани бўлган. Ерга  омоч, мотига билан ишлашган. Сўли, арпа,  палба,  буғдой бўлиб экишган.  Сабзавот ўстирилган. Спарталикларнинг  ўзи ва оиласи ўз участкасида  ишламас эди.  Унинг участкасини унга беркитиб  қўйилган илотлар ишлаб экин-текин қилар эдилар.  Спарталиклар  илотлардан  қўрққан, кечаси битта ҳам  илот Спарта  территориясида  бўлмаслиги лозим эди.  


Илотлар ер эгаси  спарталикка  ҳосил  миқдоридан қатъий назар натурал  оброк тўлаган. Яъни, дон,  қорамол, ўсимлик мойи ва  бошқа маҳсулотлар  топшириши керак эди.  Бу оброк катта бўлгани учун илотлар  қашшоқ яшаганлар. 


Спартада  ҳунармандчилик  кам ривожланган  ва  периэклар шуғилланганлар. Уйлар арра ва болта ёрдамида  қурилган. Меҳнат  қуролларини такомиллаштириш таъқиқланган.  Спарта давлати ҳар қандай ташқи савдони   ҳам таъқиқлаган. Ажнабий  савдогарлар  киритилмаган.  Савдо-сотиқ ички бозорларда  қилинган.  Спарта пуллари  ноқулай бўлиб,   оғир темирдан қўйилган. Пуллар ҳамёнларда эмас, омборларда сақланган. Бозорга  бораётган одам  пулларини  аравага юклаб борган. Грецияда   кумуш пул бўлган, лекин Спартада кумуш пулга  рухсат берилмаган. Спарталиклар  чет эл таъсиридан  сақланиш, ибтидоий  жамоа тартибларини қўриқлашга уринганлар. Илотларни  эксплуатация  қилиб,  ўз моддий фаравонлигини  таъминлаш билан  қаноатланар эди.  


Спартанинг имтиёзли синфи  бўлган  спарталиклар  “тенглар жамоаси”  деб аталадиган  жамоатни  ташкил  этардилар.  Бу ҳарбий  демократиянинг  қолдиғи эди.  Бу жамоа  Спарта  қулдорлик  давлатида   илотлар ва  периэкларни бостириб туриш учун  ҳукмрон синфнинг  ҳарбий бирлашмаси эди.  Спарталиклар  ҳарбий иш билан  шуғулланганлар.  Спартада  кучли ва мустаҳкам жангчилар  тарбиялаб   етиштиришнинг  махсус тарбия  системаси бўлган. 


Янги туғилган  чақалоқни  Спарта  олий  маҳкамаси черусияга олиб борганлар. Махсус комиссия   чақалоқни  тирик  қолдириш  ёки  ўлдиришни  ҳал қилган. Заиф  ва касалмандлари  қоядан пастга ташланган. Бола  7 ёшгача  она қўлида  тарбия топган. Сўнг жамоа  мактабида  18 ёшгача турган ва ўқиган. Ўғил  болалар  ёстиқсиз буйра устида  енгилгина  кўрпа  ёпиниб ухлаганлар.   Қишин-ёзин  яланг оёқ юрган. Илдамли  бўлиши учун  баъзи кунлари  сира сув  ичтирмаганлар. Оғриққа чидамли  бўлиши учун   кичик гуруҳдаги  катта гуруҳга  ўтказилаётганда  ёш спарталик  тантанали  вазиятда  калтакланган. Қоҳин  раҳбарлик қилган.   Калтакланган ҳеч бир  спартанинг  ўғил бола  додламаган  ва инграмаган,  чунки  бу уят  ҳисобланган. 


Тарбиялашдан мақсад -  кучли, чидамли  жангчи тайёрлаш бўлган.  Улар  ўқишни, ёзишни, ҳисоблашни, қўшиқ айтишни, рақсга тушишни  ўрганганлар. Ўғил бола  қисқа  сўзлашга  ўргатилган.  (русча  “говорит  локонично”)  Она  ўғлига  қалқон  бера туриб, “Қалқон билан ёки қалқонда қайт”  деган.  


Грециянинг бирдан-бир мамлакати  Спартада  хотин-қизларни тарбиялашга  эътибор берилмаган: “Соғлом онадан соғлом  бола туғилади”.  Қизлар рўзғор ишлари билан  шуғулланмаган.  Бу ишларни илот  аёллари бажарган. Спарта  аёллари   болалигидан  гимнастика ва спорт билан шуғулланганлар. Улар ҳам ўқишни, ёзишни,  ҳисоблашни  билганлар. 


Спарталиклар  балоғатга  етгач, уйланиб  оила  қурганлар. Лекин ундан кейин ҳам  ҳаёти  соф ҳарбийча  тарзда ўтган.  Ўз ўртоқлари билан  ҳарбий отрядда  бўлиб,  тушликни ҳам бирга  қилишган.  Тушки овқат  Спартада  фидития  деб аталган, унга ўзлари  маълум натурал ҳақ  тўлаганлар. Ким тўлай олмаса,  фидитиядан кейин эса  тенглар жамоасидан  чиқарилган, улар сиёсий   ҳуқуқидан маҳрум бўлган. 


Спарта давлатининг  бутун  фаолияти  илотларни  итоатда  тушишга  қаратилган. Илотлар  бутунлай ҳуқуқсиз  бўлган.   Спарталик  йигитлар  кечалари  йиғилиши ниқоб  кийиб  Илотлар  манзилига  бориб уларнинг  ёш ва кучлиларини  ўлдирганлар.  Илотлар махсус  кийим  кийишган.  Армияда   илотлар ёрдамчи  вазифаларни  бажарганлар.  Алоҳида   шавкат кўрсатган  2000 илот ном нишонсиз  йўқотилган. Илотлар   қўзғолон кўтарганлар.  Илотларнинг  қўзғолончилари  Греция тарихида   биринчи қуллар қўзғолонидир. Илотлар  шубхасиз  қуллардир,  чунки  уларнинг  аҳволи  қулларникидан беш баттар  бўлган.  Илотлар   қуллар каби  хусусий хўжайинларга эмас,  балки жамоага  тегишли бўлган. 


 Спарта давлати фақат   ҳарбий куч билангина   сақланиб турган. Спарта  давлатининг   қонунчилик иши  Ликургга  нисбат берилади.  У афсонавийми ёки тарихий шахсми  номаълум.  Спарта давлатида  ибтидоий  жамоа тузуми  қолдиқларини  учратамиз.   Халқ йиғини (апелла)  бўлиб, унга  30 ёшга  етган эркаклар  кирган. Унда  уруш  ва сулҳ масаласи  кўрилган. Овоз бериш  эмас,  қичқириш  билан ҳал  қилинган. 


Спартада  айни бир  вақтда  икки подшо  бўлган.  Бири  дорийларнинг Эврипонтид  уруғидан, иккинчиси Ахайянинг  Агиад   уруғидан келиб чиққан. Подшолар  басилей  ёки  архагет  деб аталган.  Улар Спарта  давлатининг  олий  аристократик  органи  бўлмиш   герусия  таркибига  кирган.  Подшолар реал  ҳокмиятга эга   бўлмаган.  Ҳатто  халқ  йиғинидан бир  йилга  сайланадиган Эфорлар (улар  5 та бўлган), яъни  олий мансабдор  назоратчи  ҳам подшони  ўз  ҳузурига  чақириб  ола олган.  Энг кучли ва давлатни ҳақиқатан бошқарувчи орган герусия бўлган.  Герусия  (геронт - “кекса”  демакдир)  Спартанинг энг задогон  ва мўътабар уруғларининг   вакилларидан иборат оқсақоллар  мажлисидир. Герусияга  олтмиш ёшли  28  киши ва 30  ёшга етган  икки подшо кирган.  Герантлар   герусияда  умрбод  мажлис қилганлар. Герантликка  60 ёшга  тўлган киши  халқ йиғинида  сайланган.
Спарта  аристократлар давлати бўлиб, унда асосий  ролни  герусия  ва эфорлар уйнаган. 


  Пелопоннеснинг  энг кучли  давлати бўлган  Спарта  эр.ав. У1 асрдаёқ  икки марта  қаттиқ   уруш қилгандан кейин  ғарб томондаги   серҳосил  Мессанияни   забт этган ва унинг   аҳолисини  илотларга  айлантирган.   Жанубий Грециянинг  қолган давлатларини  Спарта  забт  этмаган бўлсада, лекин улар ҳам аста-секин  унга бўйсунишга мажбур  бўлганлар. Пелопоннес иттифоқини   ташкил этганлар. Бу иттифоққа  Аргос ва Ахайя  кирмаган,  улар   ўзларига мустақил  бўлиб қолганлар.  Аммо  Ўрта Грециядаги Мегара  Пелапоннес  иттифоқига  кирган.  Спарта   Пелопоннес  иттифокида  асосий  роль уйнаган. Спарта ва  у бошчилик  қилган Пелопоннес  иттифоқининг  ҳарбий жиҳатдан   устинлиги бутун Грецияда  шак-шубха  туғдирмаган.  


Ўз замонида  Спарта  қўшини  яхши ташкил этилган. Олдинга қувиб борилаётган илотлар  кетидан  ёш спарталиклар  жангга кирган, ундан  кейин  ёши қайтганлар ва 60 ёшгача  бўлган чоллар  боришган. Спарталиклар интизомли бўлганлар.  Найза, қилич  ва қалқон  каби   қуролларни улар яхши  ишлата олганлар.  


Ғарб буржуа - тарихшунослигида  Спарта  давлати   ва аристократияси  идеаллаштириб юборилган. Фашист   тарихчилари эса  Спарта  ижтимоий  ва давлат   тузумини бўйсундирилган халқлар учун идеал  тузум  деб намуна қилиб кўрсатар эдилар.   Спарта   олдида сажда  қилиш - аристократиянинг  зўравонлиги  олдида  ва   энг ёмон формадаги қуллик  сажда  қилиш демакдир.  Спарта  тузуми  грек давлатлари орасида энг реакцион тузум эди.  

 
 Аввал бошда  Афина полиси бошлиқ Аттика  бошқа полислардан орқада эди,  лекин тезда  ижтимоий-иқтисодий  ва сиёсий жиҳат  тез тараққиё этиб,  улардан ўтиб кетган.  Афина узоқ вақтгача  Грециянинг  энг ривожланган   савдо-ҳунармандчилик ва маданий маркази бўлиб келган.  


Афина  давлат тузуми  Аристотелнинг  “Афина политияси”  асарида тасвирланган. Геродот ва  Фукидид  бу давр ҳақида  ўз “Тарих”  асарларида   қисқа ёзиб қолдирганлар.   Плутарх  Афина  қонун чиқарувчиси  Солоннинг  таржимаи  ҳолини  ёзган.  Обидалардаги бир мунча   ёзувлар,  тангалар  ва археологик манбалар ҳам сақланган. 


Аттика - Ўрта Грециянинг  Эгей соҳилидаги  тошлоқ ярим оролдан иборат.  Аттикада серҳосил ерлар кам,  аммо кулолчилик буюмлари  ясайдиган яхши гилвата, кумуш, қўрғошин, мармар сероб. Токзор ва зайтун яхши ўсади.  Аттикада озиқ-овқат маҳсулотларининг   етишмаслиги сабабли аҳоли ҳунармандчилик билан шуғулланиб, буюмларни  арпа, буғдойга алмаштирган. 


 Афина атрофида яшовчи  ион қабилалари бирлаша бошлаганлар.  Афсонага кўра эр.ав. 11 минг йилликда  бирлашувни  Тесей амалга оширган. У эркин аҳолини уч тоифага бўлган:  еврапатридлар  (насл-насаби олижаноб бўлган аристократларга),  геомарлар (ер участкаларига эгалик қилувчи деҳқонларга)  ва деми  (халқ учун ишловчи  ҳунармандларга) уруғларига бўлган. 


Энг қадимги Афинада  басилейлар ҳокимлик қилган.  Басилейлар қароргоҳи  денгиздан бир неча чақирим  нарида жойлашган қоя  тепасидаги  истеҳком билан ўралган  Акрополда бўлган.  Басилейлар ҳокимияти  чеклаб борилган,   бу лавозим бекор қилинмаган-у, лекин  сиёсий аҳамиятини йўқотиб борган.   Ижтимоий тараққиёт илгарилаган сари  бошқариш функциялари янги вазифаларнинг пайдо  бўлишига олиб келган. Ҳарбий аскарбоши - полимархлик   лавозими шу тариқа  пайдо булади ва басилейни  обрўсига   путур етказган.  


Янги мансабдор шахс   архонт  (эл оғаси)  эр.ав. Х111-Х  асрлар давомида  Афина аристократия полисининг   бошлиғи бўлиб қолади,  иккинчи ўринга тушиб қолган  басилей мансаби   фақат диний вазифаларини  бажарадиган  бўлиб қолади.  Бу мансабларнинг ҳаммасига  халқ йиғини  аввал   умрбод, сўнг  10 йиллик муддатга  аристократлар  уруғидан сайлаб қўйилган. Эр.ав. У11 асрдан  бир йилга  сайланадиган бўлган.  


Жамоа уюшмаси батамом  бузилган вақтга  келиб,  евпатридлар  водийлардаги энг яхши  ерларни  босиб олган. Геоморлар  қўлида  озгина   ер участкалри қолган эди.  Геоморлар  евпатридларга    қарам аҳволга тушиб қолганлар. Қарз эвазига  ери баъзан  ўзини  гаровга  қўйган.  геоморлар  қарзини  тўлай олмаса еридан, ажралган, ёки қулга  айланган. Эр.ав. У11 асрда  Афинада  ҳунармандчилик  ва савдо-сотиқ ривожланган. Евпатридлар  орасида  мулкий   табақаланиш юз берган. Евпатридлар  ўз манфаатлари жиҳатидан  шаҳар демосининг  бой қатламига  яқин турган.  


Олимп ўйинларида  ғолиб бўлган евпатрид Килон Афина тирани бўлиб  олмоқчи бўлади.  У демос билан  аристократия орасидаги  зиддиятдан фойдаланмоқчи бўлган.  Эр.ав. 640 йилда  Килон Зевс  шарафига қилган  байрамда ўз мухлислари билан  Акрополни босиб олган. Архонт   Мечакл  раҳбарлигида  Акропол  қамал қилинган.   Килон қочиб қутилган.  Унинг тарафдорларига  ҳаёт ваъда   қилиб таслим  бўлишга  кўндиришган, лекин  улар қириб  ташланган.  


“Килон исёни”   бостирилгандан кейин  демос билан аристократия  ўртасида  зиддият  кучаяди.  Аристократия   ён беришга  мажбур бўлиб, қонунлар  ёзишга  розилик беради.  Эр.ав. 621 йилда  бу иш архонт  Дроконтга  топширилган. У ёзган  қонун  унинг номи билан  аталади  ва  ўша  йили  халққа   эълон қилинган. Бу ҳуқуқ  нормалари  “Дроконт қонунлари”   ҳаддан ташқари  қаттиқ  қонунларнинг  ифодаси  бўлиб қолган. Бу қонунда  ўғрилик, ҳаттоки, сабзавот ва ҳўл мева  ўғирлаш каби  майда ўғрилик учун ҳам ўлим жазоси  берилган. Ўғрилик учун бериладиган  жазонинг   қаттиқлиги  фақат  Драконт  қонунлари учун характерли бўлмай, умуман илк синфий  жамиятнинг  қонунчилигига  ҳам хос  бўлиб, хусусий  мулкчиликнинг  қарор топиши ва   мустаҳкамланишини  акс эттирган.  


Драконт томонидан  одатдаги оғзики  ҳуқуқни ёзиб  қўйилиши, хун олишнинг  чекланиши, хусусий   мулкнинг ҳимоя  қилиниши, суд ишларининг  чекланиши  ўз замонаси  учун  прогрессив  иш эди.  


  Аттикада қонунларнинг  ёзиб қўйилиши демос билан уруғ аристократияси  евпатридлар  ўртасидаги  зиддиятларни  тугата олмади. Демоснинг кучлари  ошиб борган. Иқтисодий  тараққиётнинг   тезлашуви  Афинада  келгинди  грекларни кўпайтириб юборди.  Бу келгиндилар  ҳуқуқсиз эди.  Қишлоқ демоси - геоморлар тобора қашшоқлашиб, қулларга  айлана борди. Задогонлар  ва халқ   ўртасида  кураш узоқ давом этган. Кучлар тахминан боравар   келгач, ҳар иккала томон келишиб  воситачи - айсимений  сайлаб,   унга  Афина  полисини бошқаришни  ва янги қонунлар  чиқаришни   топширганлар. Шу мақсад билан  ҳамда  Саламин  оролини  забт этиш учун эр.ав. 594 йилда  Солон   архант қилиб сайланган. Солоннинг ўзи  евпатридлардан,  афсонавий  басилей  Кодр уруғидан  бўлган, лекин  мулкий аҳволи  жиҳатидан  демоснинг   ўрта табақасига  мансуб   ва савдо-сотиқ билан шуғулланган. У сиёсий   мавзуда  шеърлар ёзган. Солон  томонидан  юборилган Афина  отрядлари Саламин оролини эгаллаб олган. Бу орол  Пирей  гаванига кирадиган қулай жойда бўлиб, Афина  учун ҳаётий зарур нуқта эди. 


Солон  реформаларини  иқтисодий ва сиёсий  реформаларга  бўлиш мумкин. Солон  реформалари  асосан қишлоқ  ва шаҳар давлатманд  демоси,   евпатриднинг  бир қисмининг  манфаатини  ифодалар эди.   Солон ўз реформаларини камбағал гражданлардан иборат халқ йиғинининг актив мададига таяниб амалга оширилган.  


Солоннинг иқтисодий  реформалари  деҳқонларнинг қарзларини  бекор қилган, гаровга қўйилган ер участкаларини  уларга   қайтариб берган, қарз  бадалига  қул қилиб чет элларга  сотиб юборилганларни топиб, уларни ҳақ тўлаб, ўз ватанига қайтарган. Солон ерга  эгаликнинг  максимумини  белгилаб, қонун чиқарган. Солон реформаларидан  кейин Аттика узоқ ввақтгача  ўрта ва майда   ер эгалиги  мамлакат бўлиб қолган. Солон Аттикадан четга дон чиқаришни тақиқлаган-у, аммо зайтан мойи чиқаришга рухсат этган.  Суғориш ишларини тартибга келтирувчи  қонунлар ҳам чиқарилган.  Солон ягона ўлчов жорий қилган ва пул ислоҳот ўтказган.  Эгина таланти ўрнига вазни  енгилроқ Эвбей таланти жорий  қилинган. Ўғлига  касб ўтгатмаган отага, у қариган чоғида  ўғли ёрдам  бермасликка ҳақли бўлар эди.  


Солон сиёсий   реформалари  жуда муҳим  аҳамиятга эга бўлган. Гемократия (уруғ)ни, тимократия  (баҳо, қиймат)  ҳокимияти билан алмаштирган. Мулкий ценз  жорий этилган. Аттика гражданлари мулкий цензга кўра, тўрт  даражага  бўлинган.  Тдаражага  500 медимн  ҳосил  олувчи  фуқаролар киритилган. Улар энг бой - пентокосиолар  дейилган.  (бир медимн 41 метрдан 52,5 метргача бўлган турли даврларда).  11-га 300 медимнлилар.  111-даражага 200 медимндаги кўп даромад олувчилар - улар зевгитлар деб  яъни,  қўш хўкизлар деб аталиб,  пиёда  аскарда  хизмат қилиб,   ўз оғир қуроллари билан юрганлар.  1У даражага  200 медимндан кам  ҳосил олувчилар кирган - улар  фетлар (батраклар)  деб аталганлар.  Ҳарбий хизматда  ёрдамлар ва енгил қуролланган пиёдаликка олинганлар.  Энг бой даражадаги  Афина   фуқаролари  пентакосиолар ҳарбий кемаларни   жиҳозлаганлар. 


Солон янги давлат органи  - буле (400 лар кенгаши)ни тузган. Улар  Аттика  қадимдан бўлиниб келган тўрт эски уруғдош фила  (қабила)  йиғинларида  ҳар бир  филадаги  100 булечи  ҳисобидан сайланган.  Салон реформалари  натижасида  халқ йиғини  Аттика  ҳаётида  катта роль  ўйнай бошлаган. Унда  архонтлар, олий мансабдор   шахслар сайланган. 


Салон янги олий   ҳакамлар суди - гелиэяни  таъсис этган. Солон реформалари  маҳаллий  аҳолини  қул қилишни  тўхтатган. Қулларни   Аттикага четдан сотиб олиб келиш  бошланган,  антик қулчиликнинг ривожлантирган.  Ҳарбий кемалар  қуриш учун  аҳолидан пул йиғиш учун  Аттика  48 территориал  округга - навкарийга  бўлинган.   Солон реформаларидан  евпатридлар  ғазабландилар.  Демоснинг  камбағал қисми ҳам  Солондан  норози бўлиб,  даромадларини  очдан ўлмаслик даражасига  етказишни  талаб қилганлар. Ўрта ҳол  аҳоли  уни қўллаган.  Солон архонт  сифатида  бир йил ишлаб  реформалар  ўтказгач, норозилик  кучайганлиги сабабли  бир мунча вақт  Афинадан  чиқиб кетган. Солон кетган Аттикада  синфий  ва  сиёсий   кураш ғоят  кескинлашган. Учта  гуруҳ пайдо бўлган:  


1. Солон қонунларини бекор қилиш тарафдорлари - педиэйлар (серҳосил водий аҳолиси). 


2. Парамейлар  (соҳил аҳолиси) - Солон қонунлари  қаноатлантирувчилар. Шаҳар ва қишлоқ  майда  мулкдорлари, савдогар-ҳунармандлар.  

 
3. Солон қонунларини етарли эмас  деб топган диакрийлар  (тоғли туманлар аҳолиси).  Улар  камбағал  деҳқонлар. Фетлар ҳам кирганлар). Энг радикал гуруҳ бўлган диакрийлар тепасида   Писистрат турар эди.  


 Эр.ав. 560 йилда  Писистрат  диакрийларга  таяниб,  Акрополни  забт этди ва  давлат  тўнтариши  қилди. У тиран  бўлиб қолди.  Писистрат  Солон реформаларини бекор  қилмаган, балки  уни давом  эттирган. Писистратнинг  асосий таянчи  диакрийлар, яъни  камбағаллар эди.  У демос мартаба   кўтарган тиран эди.  Аристократлар ерларининг  бир қисмини  мусодара қилиб, бу ерларни  Аттика деҳқонларининг  бир қисмига  бўлиб  берган.  Писистрат  давлат йўли   билан деҳқонларга  узоқ муддатли  кридит  деҳқонларининг  аҳволини яхшилаган. Айрим   камбағаллар асбоб-ускуна  билан  таъминлаган.   Илгари судга  иши тушган  кишилар Афинага борар эди. Писистрат демалар бўйлаб юрадиган  сайёр судлар ташкил қилган. У ўндан  бир миқдорда  даромад солиғи  жорий қилиб, давлат  хазинасини тартибга солган.  Ўзининг  тўқмоқчилар  отрядини  тиран  ҳузуридаги  доимий  армиянинг  ўзаги айлантирган.  Писистрат диакрийлар талабини  қисман қондириб, паралийлар, яъни савдогар-ҳунарманд  манфаатларига  ҳам эътибор   берган ва  фаол ташқи  сиёсат юргизган. Кичик Осиёнинг  ғарбий қисмидаги   Сигей портини  забт этган. Бу порт Қора денгиз  йўлини очиб берар эди.  Писистрат Аттика  қишлоқ хўжалиги ва  ҳунармандчилигиннг   асосий тармоғи  бўлган  виночилик  пири ҳисобланган ва қишлоқ демоси  кенг суратда  топиниб келадиган маъбуд  Дионисга  сиғинишни   давлат дини даражасига кўтарган.   Шаҳарнинг ҳимоячиси  маъбуда  Афина  шарафига  буюк  Панафиний байрамлари  ўтказилган. 


 Писитрат  ҳокимиятини  етарлича  мустаҳкам  бўлмаган.  Уни  душманлари  Афинадан  икки  марта  ҳайдаган. У ўз  ҳокимлигини  учинчи  даврида  паралийларга   кўпроқ эътибор берган ва эр.ав.  527 йилгача,яъни  вафот этгунига қадар  ҳокимиятни сақлаб қолган. Ўз ўқиллари Гиппий ва  Гиппархларга  ҳокимиятни  топшира олган.  


Аристократия кучсизлантирилгач, шаҳар ва қишлоқ демоси  катта сиёсий   тажриба   ортдиргач, фуқароларнинг  сиёсий  ҳуқуқларини чеклаб келган тиранияга энди   мухтож эмас эди.  Писистрат даврида  Кичик Осиёнинг  Эрон томонидан  забт этилиши Грециянинг халқаро  аҳволини   ёмонлаштирган  ва денгиз савдосига  путур етказган. Гиппий ва Гиппархларнинг  шуҳрати сўнган,  Тираниянинг  ашаддий  душманлари  евпатридларнинг қолдиқлари  ҳаракатга  тушган.  Грек   анъанасига кўра   шуҳрат қозонган  тиранкуш  Гармадий  ва  Аристогитон  етишиб чиққан. Улар  Гиппархни   ўлдиришган. Тирик қолган Гиппий  террорчилик  идора   усулига ўтган  ва бу иши билан  афиналикларнинг ялпи  ғазабини қўзғатган. 


Иккинчи, томондан Афина  демосининг  янада  кучайишидан қўрққан аристократлар  Спартаси  ҳам Аттикада   еталар тузумини ўрнатиш  учун  Гиппийга  қарши   чиққан. Эр.ав. 510 йилда  Гиппий  Афинадан  чиқиб  кетган.  Тирания  ағдарилган. Лекин аристократиянинг   ҳокимиятини  тиклашга уруши  ва спарталикларнинг   бу ҳаракатни қўллашга қарши шаҳар ва  қишлоқ демоси  ялпи  қўзғолон қилган.  Афина аристократлари  тор-мор қилинган. Спарта отряди  ҳайдаб юборилган.  Писитрат  ва эски  аристократларини  ашаддий душмани  бўлган  Алктеонид  Клисфен  Афина ҳокимияти  тепасига  чиққан.  


 Эр.ав.  509 йилда  Клисфен  ислоҳотлар қилишга   киришган.  Унинг ислоҳотлари  уруғ-қабила  муносабатлари  қолдиқларини  тугатган  ва Афина  қулдорлик демократияси   системаси  шакллантирган. 


Клисфеннинг  асосий тадбирлари  маъмурий-территориал   ислоҳот эди.  У тўрт эски  уруғ-қабила  филаларини   тугатди  ва   улар ўрнига  10 та  территориал  фила ташкил этди. шу билан бирга  Аттика  социал белгисига  мувофиқ  табиий суратда таркиб топган уч катта  туманга:  шаҳар-тумани, соҳил тумани ва ички туманга бўлиниши ҳисобга олинди. Дастлабки икки туманда  демос кўпчилик бўлиб, учинчи   туманда аристократия  кўпчилик эди.  Клисфен бу уч туманнинг  ҳар бирини  10 та  триттийга  бўлган. Демак,  Аттика  30 та триттийга   бўлинган.  Ҳар бир территориал  филага  уч тумандан  олинган уч хил  триттий  киритилган.  Ҳар бир  фила  қайси     триттийдан   ташкил топиши чек  ташлаш йўли билан аниқланган.   Мақсад аҳолини  бутунлай аралаштириб юборишдан иборат эди ва  уруғ-қабила алоқаларига  барҳам бериш эди.  Шу билан бирга  шаҳар ва қишлоқ  демоси ҳам фикр бўлса,  филадаги йиғинда кўп овоз олишини кўзда тутган.  Клисфен бутун  Аттикани  100 та демга бўлиб чиққан. Ҳар бир филага  10 тадан дем кирган. Ўзини  уруғ-аймоқ билан аташ  тақиқланган. 


Филалар сони  кўпайгани сабабли  Солоннинг 400 лар кенгаши  500 лар кенгашига айлантирилган.  Архонтнинг  эски  коллегияси  ўз аҳамиятини  йўқотган. Клисфен  ислоҳотлари  Аттикада  кўпдан бери яшаб келаётган лекин туб  жой аҳолиси  бўлмаган, шахсларни  фуқаролар  қаторига киритди.  


Клисфен даврида  олий ҳакамлар суди - гилеэянинг роли кучайган. Тираниянинг  қайта  тикланишидан  қўрққан Клисфен “сополлаштириш”ни  (грекча   “остракисм”)  жорий этди. Халқ йиғини  ҳар йили уни  ташкил этиш керакми ёки йўқми  деган  масалани кўриб чиққан. Зарурат бўлса,  6000 фуқаро қатнашган халқ йиғини чақирилган, яширин  овоз бериш  йўли билан Афина демократик  тузумига  хавфли  сиёсий  арбоб номи  сополга ёзиб  топширилган. Энг кўп қарши овоз олган  сиёсий  арбоб Афинадан  10  йил муддатга  қувғин  қилинган, лекин у фуқаролик  ҳуқуқини  сақлаб қолган. 


Клисфеннинг  сўнгги  тадбирларидан бири эрамиздан бурунги  502 йилда  10 стратег  коллегиясини  таъсис   этишдан иборат бўлган.  Бу стратеглар  халқ  йиғинида  қўл кўтариш  йўли билан бир йилга  сайланган ва Афина  қўшинига  галма-гал  қўмондонлик  қилганлар.  

13-МАВЗУ: ЮНОН-ЭРОН УРУШЛАРИ.   (2 соат)

Р Е Ж А : 

1. Юнон-Эрон уруши тарихшунослиги.

2. Ўрта Ер денгизидаги халқаро аҳвол.

3. Юнон-Эрон уруши сабаблари ва бошланиши.

4. Юнон-Эрон урушининг бориши.

5. Урушнинг якуни ва унинг оқибатлари. 

ТАЯНЧ   СЎЗЛАР.


Греция-Эрон урушлари ҳақида маълумот берувчи ёзма манбалар. Эсхел, Плутарх, Диодор ва бошқа  тарихчиларнинг асарлари. Ўрта ер денгизидаги халқаро аҳвол. Греция-Эрон урушларининг келиб чиқиш сабаблари, олиб борилган жанглар натижалари.  Афина ва  Эритрия шаҳарларидаги қўзғолонлар.  Греция-Эрон урушларининг иккинчи босқичи. Марофон жанги. Форсларнинг Грецияга қарши учинчи жанги. Саламин жанги. Мил.авв. 779-749 йилларда ҳарбий рақобат ва урушлар. Деллос иттифоқи. Греция-Эрон ўртасидаги тузилган Каллий сулҳи ва унинг натижалари.

 Греция-Эрон урушларига  оид асосий манба  Геродотнинг  “Тарих” асари бўлиб, бу асар эр.ав. 478 йил воқеалари билан узилиб қолган.   Эсхил  “Форслар” трагедиясида Саламин яқинидаги денгиз  жанггини ёрқин образларда тасвирлаган. Кейин Греция-Эрон урушларини  сицилиялик Диодор тасвирлаган. Плутарх  ўша замон сиёсий ва ҳарбий  арбоблари  Фелисток, Аристид ва Кимоннинг  таржимаи ҳолларини баён қилар экан, грек-форс  урушларини ёритган. Афина ва бошқа  жанг бўлган жойларни археологлар қазиб қимматли материаллар топганлар.  Эр.ав. У1 аср ўрталарида  пайдо бўлган Эрон давлати тезда Яқин Шарқдаги  ҳамма  давлатларини забт этган улкан давлатга   айланган эди. Эр.ав. У1 аср охирларида Эрон ўз қудратининг чўққисига  чиққан. Подшо Доро 1 ғоят катта давлатни  идора қилиш системасини ташкил этган.  Қўшин ҳаракат қиладиган стратегик ва савдо  йўллари  такомиллаштирилган, истило қилинган  мамлакатлардан Эрон пойтахтига   ундирилган бож-хирож мунтазам  ташилган.   Қарам мамлакатлар  иқтисодий ҳолдан тойдирилиши  Эрон подшоларини янги территориялар истило қилишга  ундаган. Эр.ав. У1 асрдаёқ форслар Эгей денгизининг Кичик Осиё   соҳилидаги грек полислари, шаҳарларини ўзига  бўйсундирган эди.  Форслар Мармар ва Кора денгизнинг Европа қирғоқларидан доракиялик ва скифларнинг қаршилигига учраган. Доро 1 Кичик Осиё соҳилида ўз мавқеини мустахкамлаш учун  Эрамиздан аввал  513 йилда Фракия ва Шимолий Қора денгиз бўйларига юриш бошланган. Доро 1 қўшини турли халқлардан ташкил этилган. Ҳатто греклардан иборат инженер-сапер отрядлари хам бўлган. Улар ёрдамида Босфор орқали ва Дунай дарёси орқали  понтон кўприклар қурилган. Доро 1 нинг скифларга қарши юришлари мувоффақиятсиз  чиққан. Лекин бу юришлар натижасида форслар Византийни ва Болқон ярим оролининг шарқий қисмини эгаллаган. Македония  форслар олий  ҳокимиятини  тан олган. Эрон  Грецияга жуда  яқинлашиб  қолган. Эрон Қора денгизга борувчи  денгиз йўлини эгаллаб олиб, Грециянинг Қора денгиз бўйи билан алоқасини бузган. Эрон Мисрдаги грекларнинг новкротис колонияси  билан алоқасини издан чиқарган. Грекларнинг ғалла олиб келишига путур етказган. Грекларнинг ашаддий рақиби финикияликларни форслар рағбатлантирганлар. Форслар аристократ грекларни ҳам қўллаганлар. 


  Греция полислари  бир бутун давлат эмас   эди.  Аристократия билан демос орасида,  савдо-ҳунармандлар  орасида  кураш давом  этаётган эди.   Грек полислари  шавқатсиз  ташқи  душманга  қарши  келган  эди.  Грек полисларининг демоси кучлар  нисбати  нотинчлигини  англаб Эронга қарши актив  ҳаракат  қилишдан ўзини  сақлаб турди.  


Кичик Осиёнинг  грек шаҳарлари  Эрон  солиқ  системасидан, айниқса  кўп жафо кўрган. Наксос   фошда   аристократия  ағдарилган ва аристократлар  Ионияга  қочганлар.  Улар  Милет тирани  Аристогорга  мурожаат қилганлар.  Аристогар  Эрон ёрдамида  Наксосни  забт этмоқчи  бўлади.  Лекин амалга  ошира олмайди.  Доро 1 ғазабидан  қўрқиб,  Милетга қайтади  ва Эронга қарши   қўзғолон бошлайди.  Эр.ав.  500 йилда  Кичик Осиёнинг   кўп грек шаҳарларига  Милетдан  бошланган қўзғолон  ёйилган.  Қўзғолонларни  форслар  кутмагани   учун ғалабага эришган. аристогор ёрдам сўраб  Греция   шаҳарларига борган.  Кўп полислар   Эрон билан тўқнашувдан  қўрққан. Афина  кўп жафо чеккан, у 20 та  ҳарбий  кема юборган. Эвбейдаги  Эритрия  шаҳри  5 кема юборган. Лекин   кучлар тенг бўлмагани учун  қўзғолонлар  эр.ав. 494   йилда батамом  бостирилган.  


Афина  ва Эритриянинг  қўзғолончиларга  кўрсатган озгина   ёрдами  Доро 1 га  Болқон Грециясига  қарши биринчи  юришни бошлаш учун  баҳона бўлган. Эр.ав. 492 йилда  қуруқликдаги  кўп қўшин  ва ҳарбий флот  Эрон подшосининг  куёви  Марданий  қўмондонлигида  Грецияни  истило қилишга   юборилган.  Эрон қуруқлик қўшини  Геллеспотдан кечиб  ўтиб,   Эгей денгизининг Фракия соҳили бўйлаб  юрган.  Денгиз флоти  соҳили билан сузиб  Фасос  оролини забт  этган. Фракияликлар  Эронни анча заифлаштирган. Эрон флоти  денгиз   бўронида қолиб, кўп қисми яксон бўлган. Марданий  Грецияга етолмасдан  орқага қайтган. Эрон шоҳи   шундан кейин   Грецияга   элчи юборган  ва Эрон  давлатини  ўз устларидан  ҳукмронлигини тан олишни  талаб этган  ва форсларга расман бўйсунганлар. Демократик Афина  ва аристократик   Спарта  Доро 1  талабаларига  очиқ қарши чиқа олган.  Афинада  Эрон элчилари  қоядан улоқтирилган. Спартада Эрон элчилари  қудуққа ташланган.  


 Эр.ав. 490 йилда  Эрон Грецияга  қарши иккинчи юриш  бошлаган.  Эрон флотига  тажрибали  қўмондон  Датис  қўмондонлик қилган.   Эвбеяга  десант  тушириб,  Эритрияни  тор-мор қилган, сўнграАттикага йўл олган. Форсларга  хизмат қилаётган   Гиппий маслаҳати билан  Датис  Афинадан  42 км беридаги  Марафон  қишлоғига  ўз қўшинини  туширган.   Грекларда якдиллик  бўлмаган.  Эрон қўшинининг  Маравонга   туширилгани маълум бўлгач,  Афина халқ йиғини  форсларнинг   Афинага ҳужумини кутмасдан, Марафон  ёнида жанг бошлашга  қарор қилган.  Спарталикларни  ёрдамга чақирган. Греклар қўшини  10 минг кишига етган ва унга  11 та стратег  қўмондонлик қилган. Эрон қўшини  отлиқ аскарлар  ва пиёда   камончилардан  иборат бўлиб, грек қўшинидан  кўп бўлган. Илгари Эрон қўшинида  хизмат қилган  стратег   Мильтиад биринчи бўлиб хужум қилиш  фикрини амалга   оширади. шиддатли жангда  греклар ғолиб чиққан, ҳатто Афиналиклар форсларнинг  етти кемасини   қўлга туширганлар. Мильтиад  форсларнинг ниятини   пайқаган. Форслар ҳимояси  Афинага қараб сузган эдилар. У қисқа йўл билан  Афинага  қўшинни ўтказган. Афинага  (Марафонча югуриш  шундан келиб чиққан) чопар юборилган. Чопар етиб бориб  “Қувонинглар биз енгдик!”  деб шу заҳоти  юраги ёрилиб ўлган. Ғолиблар Афинага келиб порт ва гаванларни  ҳимоясига турганлар.  Эрон флоти  хужум қилишга  журъат қила олмаган  ва қайтиб  кетган. Спарта отряди  ёрдамга   етиб келган. 


 Афиналикларнинг  Марафон  ёнида  форсларнинг   кучли десанти  устидан  ғалаба қозонганлиги  катта маънавий  ва сиёсий  аҳамиятга эга бўлган. Эронга қарши  халқ ҳаракати  кучайган. Эрон Грецияни  истило қилишдан воз кечмаган.  Ғалаёнлар уни  вақтинча  тўхтатиб  турган. Эр.ав.    486 йилда  Доро 1 ўлади.  Греклар  бу нафасни   ростлаб  олишдан  фойдалана олмаган. Эроннинг   яна хужуми яқинлашгач, Фессалия билан  Беотия  Эрон подшосини тан олган. Пелопоннес   ўз бетарафлигини  эълон қилган.  


Эронга қарши  кураш тактикасида  Афинада  баҳс бўлган. Қишлоқ  жамоаси, ер эгалиги  қуруқликда, савдо-ҳунарманд  аҳли  флотни  кучайтириш  тарафдорлари  эдилар.  Флотни  кучайтириш тарафдорлари  Фелистокл, қуруқликда  жанг қилиш  тарафдорлари  Аристид тарафдорларидан  устин  чиққанлар.  (Эр.ав. 483-482 йилларда Аристид   остракизм  ёрдамида  Аттикада қувилган) Аттиканинг  жанубидаги  Лаврион  кумуш конларидан қазиб   олинган  кумушлар флот  қуришга сарфланган.  Эр.ав. 430 йилга  келганда  Афина  Грецияда  энг кучли  флотга эга  бўлганки,  бу флотда  180 триер  тез сузувчи  ҳарбий кемалар бор эди.  


 Форслар  Грецияга  қарши учинчи  юришига   катта тайёргарлик  кўришган.   Қўшинлар  тағин Эгей  денгизининг  илгари  забт  этилган  шимолий  соҳили бўйлаб бориши  лозим эди, флот эса   қирғоқ бўйлаб  сузиб бориши керак эди.  Флотнинг  ҳалок  бўлмаслиги учун. Актэ бурни  ёнидаги  кема қатнайдиган торроқ канал қазилди.  Геродотнинг  маълумотига кўра  Греция  барча кучлари  5283220  киши бўлган. Бу албатта  муболаға. Эрон  шоҳи  Кайхисрав  ўша даврда  150 минг киши  тўплай олиши мумкин эди.  


Грецияда  урушдан  аввал  ҳаммани  ваҳима босди.  Эр.ав.  481 йилда  Афина  билан  Спарта  ўртасида  иттифоқ  тузилиб,  бу  иттифоққа кўпгина  грек полислари кирди.  


Эр.ав. 480  йилда  форсларнинг  Грецияга  учинчи юриши   бошланди ва  Кайхисравнинг  ўзи  бошчилик қилди. Форс қўшини ёзда  Македонияга етиб келди. Македония  билан   Фессалия  Кайхисравга  итоат қилишди. Флот Шимолий  Грецияга  чиқиб олди.  Греклар форс  қўшинини Фессалия  билан Греция  чегарасида  кутмоқчи эди.  Фессалия  форслар   томонига ўтгач, греклар чекиниб,  Фессалия билан  Ўрта Греция  орасидаги  “Фермопил  йўлаги”  ёнида  мудофаа  тутганлар.  Греклар   қўшинига  Спарта  подшоси  Леонид  қўмондонлик қилган. Фермопил  ёнида  грекларнинг  7200 та  қўшини  бўлган.  Леонид ўз қўшинлари билан  икки  кун форслар   хужумини қайтарган. Лекин бир  хоин  форсларга   айланма йўлни  кўрсатиб берган.  Леонид ҳамма  грек   отрядларига   чекишни буюрган. Лекин ўзининг  300 спарталик аскари  ва бир оз  серғайрат   кишилари билан  форсларга  қарши   қаттиқ  жанг қилиб  учинчи куни   ҳалок бўлган.   271 та  Триердан  иборат  иттифоқчи  грек  флоти   Эфбея ороли  ёнида  узоқ  денгиз  жанги  олиб борган. Леониднинг ҳалок  бўлгач,  грек  флоти  жанубга  чекинган.  


Саламин  бўғози  ёнида  грек флоти  Эрон флотини  тор-мор  қилган  ва урушнинг  боришида  туб бурилиш ясаган.   Кайхисрав  Кичик Осиёга  кетиб қолган.  Эр.ав. 479  йилда  мардоний  бошчилигидаги   форс қўшини  Аттикага  бостириб    кирган ва  қисқа  муддатда  Афинани  ишғол қилган.  


Спарта қўшини  етиб келгач,  форслар  Аттикадан  Беотияга  чекинган. Форслар  грекларини  бирлашган  қўшинга хужум  қилган. Форслар  енгилган, Мардоний  ҳалок  бўлган.    Форсларнинг қолган қисми  Фессалия  орқали  Фракияга  чекинган. Греклар қўлига  ғоят катта ўлжа тушган. Уруш Греция  доирасидан  чиққан  Қора денгиз   бўғози ва денгиз доирасига   чиққан. Самос, Хиос, Лесбос ороллари  грек  иттифоқига  қўшилган. Самос ороли  билан Кичик Осиёдаги  Миколе  буруни  ўртасида  Эрон флотининг  қолдиғи  яксон қилинган.  


Эр.ав.  478 йилда  уруш ҳаракати  Византий   районига  кўчгандан кейин  Спарта  урушдан  чиққан. Афина  греклар  қўшинига бош бўлиб қолган.  


Эр.ав.  478 йилда  форслар устидан  узил-кесил ғалаба  қозониш учун   Афина  форсларга   қарши курашда  иштирок этган  полислар, Эгей  денгизи ороллари,   Кичик Осиёдаги  грек шаҳарларини  ҳарбий иттифоққа  бирлаштирган. Шу тариқа  Афина   раҳбарлигида  1-Афина  денгиз иттифоқи  вужудга келган  ва бу иттифоқ  Эрон билан  урушни  охирига  етказган. Бу иттифоқнинг   хазинаси  Демос  оролида турган.  


Форслар  билан уруш   орада узилишлар билан то эр.ав.  449 йилга қадар  давом этган, греклар   Эроннинг заифлашганидан  фойдаланиб  Ўрта денгизнинг  соҳил  бўйи   районларига  Нил дельтасига  аскар туширганлар,  Эрон флоти  тор-мор   келтирилиб, Кипрга  десант  туширилган. 


Эр.ав. 449  йилда сулҳ  тузилган. Бу сулҳ   афиналиклар  вакили  Калмий номи  билан  Каллий  сулҳи  деб  аталади.  Абадий  тинчлик  ўрнашилган.  Форслар Кичик Осиёдаги  грек  шаҳарларини  ва Эгей  денгизидаги   ҳамма оролларни   мустақил деб  таниганлар.  Эрон ҳарбий денгиз флотининг  Эгей денгизида  сузиши  тақиқланган.  Афина  1-Афина  денгиз иттифоқидан  фойдаланиб,  грек дунёсидаги  энг қудратли  давлат бўлиб қолган.  


Греция-Эрон  урушлари  ўз ватанининг  озодлиги ва  мустақиллигини  Эрон  истебдодидан  сақлаб қолган  грекларнинг  ғалабаси билан  тамомланган.  Ораларида   бирлик бўлмасада, греклар қатъий пайтларда   бирлашишни  ва босқинчиларга  қақшатқич зарба  беришни  билардилар. Урушнинг   иккинчи даврида  Эроннинг  кучлари  ҳолдан кетганлигига   ишонч ҳосил қилгач,   грек аскарлари  имкониятлари   борича  Эрон соҳилларини  талаганлар  ва асирларни қулларга  айлантирганлар.  

      14-МАВЗУ:   ЭРАМИЗДАН АВВАЛГИ У-1У АСРЛАРДА ҚАДИМГИ ЮНОНИСТОН. (2 соат)

Р Е Ж А :

1. Мил.авв. V-IV асрларда Юнонистоннинг ижтимоий-иқтисодий ривожланиши.

2. Қадимги Юнонистон полислари ва улар тараққиёти.

3. Қадимги Юнонистонда Антик қуллик ва унинг хусусиятлари.

4. Афина қулдорлик демократиясининг ривожланиши.

5. Пеллопоннес урушлари.

6. II-Афина денгизи иттифоқи ва полис тузумининг инқирози.

ТАЯНЧ  СЎЗЛАР:


     Эрамиздан аввалги V асрда Грециянинг  иқтисодий ривожланиши ва унга таъсир қилувчи кучлар.  Грециядаги қулчилик. Қуллар ва қулдорлар ўртасидаги кураш.  Грецияда  қишлоқ хўжалиги ва унда экилган экинлар. Ҳосилдорлик. Греция ҳунармандчилиги ва савдо-сотиқ ҳақида маълумот берилади. 


Греция ҳудудларидаги шаҳар-давлатлар. Уларнинг иқтисодий инқирози масалалари. Пелапоннес урушини келтириб чиққан асосий сабаблар. Бу урушнинг Грецияга таъсири.  Спарта давлати ва унинг Афина билан муносабатлари.  Эрон-Спарта муносабатлари.  Спартанинг  Фива, Беотия, Аркадия шаҳарларини босиб олиши каби масалалар ёритиб берилган. 

А Д А Б И Ё Т Л А Р :  

1. Ю.С.Крушколь тахр.ост.Қадимги дунё тарихи.  11-қисм.  Т., 1974 й.

2. Нимеровский А.И. История древнего мира и античность. М., 2000 г.

3. Бойназаров Ф.А. Қадимги дунё тарихи. Т., 2004й.

4. А.Алимуҳаммедов.  Антик адабиёт тарихи.  Т., 1969 й. 

5. Хрестоматия по истории  Греции.  М., 1964.

6. История древнего мира в художественно исторических образах. М., 1978.

7. WWW.armand-travel.ru
8. WWW.turoboz.ru
9. WWW.galaktiktravel.com

Эр.ав. У асрда  Греция экономикаси жадал ривожлана бошлайди. Бу ривожланиш  антик қуллик формасига асосланган.  Бу даврда қулдорлар  сон жиҳатидан ҳам,  сифат жиҳатдан ҳам ўсади. Эр.ав. У асрда қулларни кўплаб олиб кела бошлайдилар.  Грек-Эрон  урушида  асир олинганлар  ва Фракия, Кичик Осиё  каби   жойлардаги қабилалар қўшни  қабилаларга хужум қилиб, аҳолини қул  қилиб грекларга олиб келиб  сотганлар.  Грецияда  қул  бозорлари бор эди.  Энг катта  қулбозори  Хиос оролида  бўлган. Қуллар бозорда  яланғоч  қилиб қўйилган. Улар  синаб кўрилиб сотиб олинган.  


Қулларнинг меҳнатидан  қишлоқ хўжалигида, ҳунармандчиликда  ва  кон  ишларида  фойдаланганлар.  Юридик  жиҳатдан қул  хўжайиннинг  мулки  ҳисобланган. Грек  давлатларининг  баъзиларида  қулни ўлдиришни  тақиқловчи  қонун бўлсада, амалда бунга риоя қилинмаган.   Қуллар қонуний  никоҳга кира  олмаганлар. Амалдаги  уларнинг  эру-хотинлиги фақат бирга туришдан иборат бўлган,   хўжайиннинг ҳохиши билан  бундай бирга туриш  ҳар қачон бузилиши мумкин бўлган. Қуллар орасида педагоглар, врачлар, актёрлар, музикачилар  ва раққослар бор эди.  Лекин улар  хўжайин  измида бўлган.


Давлат қуллари ҳам мавжуд эди.  Улар  иродаларда  паст лавозимларда ишлаганлар: котиблик, мирзалик каби ишларда ишлаганлар, уларнинг аҳволи хусусий кишилар қўлидаги қулларникидан енгил бўлган. Қулларга  доимо  буюмдек қаралган. 


Қулларнинг хўжайинларга қаршилиги аввал  пассив, яъни   қуролларни синдириш, бузиш  ва ёмон ишлаш бўлган. Улар тез-тез  қочиб кетганлар. Пелопоннес  уруши  вақтида  20 мингдан  аниқ қул  Афинадан қочиб спарталиклар томонига  Дакелея шаҳрига  кетган. Қулларнинг қочиши камдан-кам муваффақиятли  бўлган.  Қочган қулларни  одатда  тушиб олинган  ва эгаларига қайтарилган, қул эгаси уларни жазолаган. Эр.ав.  У асрда яшаган илотларнинг  қўзғолонларигина бир оз  уюшган қўзғолонлар бўлган. Эр.ав. 464-455 йилларда бўлган қўзғолон  кенг миқёсда  бўлиб, 3-Мессения уруши деб ном олган ва  уни спарталиклар зўрға  бостирган. 


 Қадимги Грецияда  эр.ав. У-1У асрда эркин  ишлаб чиқариш бўлиб,  улар қишлоқ хўжалигида ҳам, ҳунармандчиликда ҳам ишлар эди.  Ҳунармандларнинг  кичикроқ устахоналари бор эди ва улар яқин кишилари билан бирга ишлаганлар. Эркин усталар  энг нозик ва малака талаб қиладиган  ишларни  бажарар эдилар. Кулолчиликда улар  идишларни  шаклга солар, пиширар ва  уларга  нақшлар чиздилар. Металлургияда  эркин темирчилар бўлиб,  металлдан чиройли қуроллар ва буюмлар  ясардилар. Греклар  биринчи бўлиб  пўлатдан  буюм  ясашни  амалий равишда  ўрганганликлари маълум.  Эр.ав. У-1У асрларда  қулларнинг  меҳнатидан  фойдаланиш ҳамма  соҳаларда  ўсиб кетганлиги сабабли,  эркин кишиларнинг  меҳнат қилиш имкониятини  аста-секин  чеклаб борган ва уларнинг  ижтимоий аҳволини  пасайтириб, иккинчи навли кишиларга айлантириб қўйган. 


 Қишлоқ хўжалиги:  эр.ав. У-1У асрларда асосий  қишлоқ хўжалик  экинлари узум, зайтун, мева ва сабзавот  экинлари эди.  Локония, Мессения, Беотия  ва Фессалия  водийлари  ғаллакорлик ривожланган, буғдой, арпа, сўли экканлар. Ўз ғаллари етмаган, асосан Шимолий Қора денгиз  бўйларидан  келтирганлар. Узум ва  зайтун Грециянинг  асосий  маҳсулотлари бўлган.  Вино тайёрлаш ва  зайтун мойи олиш учун винохона  ва жувозхона  вужудга келган. 


Пелопоннес урушига қадар  кичик-кичик ер улушлари  - киерлар бўлган. Катта  ер  эгалари  кам бўлган. Пелопоннес  урушидан кейин  кичикроқ ер эгалиги  ўсиб кетган.  Эр.ав. У асрда  қишлоқ хўжалигида  қул меҳнати  эркин кишилар меҳнати билан  рақобат  қила бошлаган. Катта ер  эгаси ерни қулларнинг меҳнатидан  фойдаланиб ишлаган. 


Ҳунармандчилик:  Эр.ав. У-1У асрларда  бутун Грецияда  ҳунармандчилик  ривожланади.  Афина ҳунармандчилиги кўп шаҳарлар учун намуна бўлади.   Афинанинг - вазалари, матолари, пўлат  ва темир  буюмлари, айниқса,  қадрланган.   Турли ҳунармандчилик  буюмлари  ясайдиган  устахоналар  эргастериялар - ишхоналар  деб аталган. Уларда ишловчилар сони   20-30 кишига етган. Эр.ав.  1У асрда яшаган машҳур нотиқ Демосфен  ўз отасининг  қуролсозлик устахонасини тасвирлаган, унда 33 та қул  ишлаган. Аммо катта устахоналар деярли бўлмаган. Ўша замоннинг манбаларидан  фақат биттагина  катта устахона борлиги маълум, унда 120 та қул ишлаган.   2 дан 10 нафаргача юмушчи ишлайдиган устахоналар кўп бўлган.  Ҳунармандчиликнинг ривожланиши натижасида  Афина бой  шаҳар бўлиб қолган. 


  Савдо:  Афинада  ҳунармандчилик ривожланиши билан бирга  ички ва ташқи  савдо равнақ топиб борган. Афинадан 5 км масофада жойлашган Пирей Аттиканинг  асосий порти бўлиб,  бу портга ажнабий савдо  кемалари келиб турган. Пирей  гавани жуда қулай,  чунки у шамолдан  бутунлай тўсилган. Болқон Грецияси  Ўрта Денгиз  ҳавзасидаги  кўпгина мамлакатлар  билан савдо-сотиқ қилган. Афинанинг  Сицилия ва Италия   шаҳарлари билан  савдоси  унча катта бўлмаган ва уларда Коринф, Пелопоннеснинг  бошқа давлатлари кўпроқ  савдо қилганлар.  Афина ўзининг денгиз  иттифоқига  кирган. Кичик Осиё  Фракия  шаҳарлари ва Эгей  денгизи  ороллари билан  савдо қилган. Афина ва умуман Болқон греклари  Геллеспонт (Дарданелл),  Пропонтида (мармар) соҳили ва Қора денгиз соҳилининг аҳамияти катта  бўлган, ҳатто Афинанинг  биринчи  стратеги  Перикл Қора денгизда экспедиция юборган. Грецияга олиб   келинадиган асосий нарса  энг аввал ғалла бўлган ва Бофор подшолигидан  келтирилган. Шимолий Қора денгиз  бўйларидан  осетра балиғи   келтирилган. Грецияга  келтириладиган муҳим буюм -  қуллар бўлган.  Қулларни Фракия, Фригия ва Қора денгиз бўйларидан  келтирилган. Қора денгиз бўйларидаги  шаҳарлардан  қорамол ҳам келтирилган. Афинага  Фасос, Радос, Менд, Книд каби винолар келтирилган. 

  Пелопоннес урушини келтириб чиқарган  социал-иқтисодий  тараққиёт  уруш тамом бўлгач, ҳам давом этди.  Бу уруш даврида Эрон греклар ишига  аралашган,  спарталикларга ёрдам берган эди, у бу  аралашув сиёсатининг эр.ав. 1У асрда ҳам  давом эттирди.  Эр.ав. 1У асрда  греклар дунёсида  вазият анча  мураккаблашди: илгари иқтисодий жиҳатдан тараққий   қилган полисларда  эркин аҳолининг  табақаланиши, Болқон Грециясининг шимолий, жанубий ва ғарбий қисмида илгари қолоқ бўлган районларда эканомиканинг   ривожланиши юз берди. Қулдорлик товар хўжалиги ўсди.  Бу ривожланиш факторлари қадимги грек жамиятида  синфий курашни кескинлаштирди ва  товар сотишни қийинлаштирди.  Заиф полис давлатлари қулдорларни  халқ оммасидан  ҳимоя қилишга ожиз эди.  Пелопоннес урушида  қуллар меҳнатидан   ҳунармандчиликда, савдо-сотиқда  ва денгизчиликда  кенг фойдаланилган. Мазкур урушдан қуллар меҳнатидан қишлоқ хўжалик меҳнатида   ҳам кенг қўлланила бошланди.  Бу ҳол ҳунармандларнинг, юк ташувчиларнинг, батракларнинг аҳволига  ҳалокатли таъсир  этди.  Улар люмпен пролетарларга айланиб, онда-сонда   иш топар эдилар ва асосан  қулдорлик давлатининг  қуллар меҳнати билан  яратилган маблағларидан  берилган  арзимас садақа ҳисобига яшар эдилар.  Улар қулдорлик  жамиятининг  паразит элементлари орасида энг паст табақа эди.  Ишлаб чиқариш меҳнатига, қулнинг иши деб нафрат билан қараш  шу даврда кенг одат бўлган. 


Урушлар даврида ерлар қаровсиз бўлиб  қолган. Қулдорлар  ерларни арзон баҳога сотиб ёки эгаллаб олганлар. Бой қулдор-полутократлар айни бир вақтда  судхўр, ҳам савдогар, ҳам ер эгаси бўлган (полутократлар ўз бойлиги билан кучлилар).  Амалда ана шулар иқтисодий жиҳатдан тараққиё қилган  грек полисларининг ички ва ташқи  сиёсатига таъсир кўрсатиб турганлар.  Сиртдан қараганда демократлашиш юз берган. Сайлаб қўйиладиган кўп  лавозимларга давлат томонидан маош  тўланган.  Халқ йиғинига қатнашувчилари, лавозим эгаларига тўланадиган ҳақ уларнинг  даромад манбаи бўлган. Шу сабабли  халқ йиғини  бойларнинг  ҳоҳишига қараб иш тута бошлаган. Баъзан халқ йиғинида  камбағаллар  бойларга солиқ солиш каби  фавқулодда  тадбирлар ҳам кўрганлар. 


Эр.ав. 1У асрдаги  полисларда  эски халқ лашкари  ўз аҳамиятини йўқотган. Чунки бу лашкарни  фуқароларнинг ўрта табақаси ташкил этарди.  Бу табақа барҳам топган қуроллар олишга қурби ҳам етмаган. Ўрта  табақа ишсизларга  айланган эди.  Қулдорлик жамиятининг ривожланиши шароитида  камбағаллашиб қолган омма  учун оғир аҳволдан  қутилишнинг бирдан-бир йўли  ёлланма аскарлар сафига киришдан  иборат эди.  Чунки эр.ав. У асрнинг охири 1У асрнинг бошларида Грецияда  ёлланма аскарларнинг  отрядлари тез фурсатда  ҳарбий кучларнинг  асосий тури бўлиб қолган эди.  Ёлланма аскарга  эхтиёж Грециянинг ўзида  ҳам катта эди.  Эрон шоҳлари, Миср фиръавнлари кўплаб грек  ёлланма аскарларини хизматга  ола бошлашган.  Грецияда  тажрибали  аскарларнинг махсус бозорлари бўлган.  Бу бозорларда  ҳукумат ва  аскарбошлар хизмат қилишни  истаганлар билан шартнома тузганлар. 


Эр.ав. 1У асрда ёлланма  аскарлар ва уларнинг аскарбошлари грек полислари  ҳаётида катта  роль ўйнай бошлаганлар.  Ёлланма аскар отрядлари полисларда  ҳукмрон  олигархиянинг  ҳокимиятини  мустаҳкамлар  эдилар,  демос қаршилигини бостирар эди.  Лекин ёлланма аскарлар ўзларини олиб келган ҳукуматни  ағдариб ташлаб, ўз аскарбошиларини Тиран деб  эълон қиларди. Эр.ав.  1У асрда Грецияда Спартадаги  илотлар  қўзғолонларидан ташқари  қуллар қўзғолонлари  ҳақида манбаларда маълумотлар йўқ. 


 Қуллар бажарадиган ҳунармандчилик  иши кўп маблағ  сарфлашни талаб қилмаган. Ҳунармандчилик  буюмларига  қадимги дунёда  эхтиёж кам бўлган.  Бойлар ўз маблағларини  хазина-дафиналарга айлантириб,  мусодара қилишдан қўрқиб ерга кўмганлар. Ички бозор тор бўлган. Қуллар кўпинча ҳеч нарса  сотиб олмаган. Қулдорлар  ўз қуллари  ясаган буюмлар билан  чекланиб,  бошқа товарларни деярли  сотиб олмаганлар. Илгари қолоқ  бўлган Греция  туманлари қулчилик  тараққиётига қадам  қўйганлар.  Коринф, Афина каби  ҳунармандчилик марказлари ҳам,  янги ўсиб кетган қуллик  ҳунармандчилиги ҳам   ўз буюмларини сотишга  мухтож бўлган. Полисларнинг  тор чегаралари ҳам  иқтисодий ривожланишга  тўсқинлик қилган, полислар қулдорларни   етарли ҳимоя қила олмаган. Социал кризис устига полис  давлат усқуртмасининг  сиёсий  кризиси ҳам  келиб қўшилган. Бу социал-сиёсий  кризис аввал тараққий этган  полисларда кейин бошқа полисларда  юз берган. 


Грецияда юз берган  социал-сиёсий кризисдан  қутилиш йўллари  қидирила бошланган.  Улар орасида  реал позицияда  тургани Исократ бўлган. У грекларни  Кичик Осиёни  истило қилиш, талаш ва  шу тариқа   з ишларини тўғрилаб олиш учун бирлашишга  чақирган.  Исократ грекларнинг   ўз кучини бирлаштиришга ишонмагач, грек  полисларини  Филипп  Македонскийга  бўйсундириш ва унинг раҳбарлигида  Кичик Осиёни забт  этиш фикрини илгари сурган. 


  Эрон ёрдамида Спарта Афинани  мағлуб қилгач, Спарта яна Грецияга   гегемон  бўлиб олди,  лекин  қолоқ Спарта бу вазифани  уддалай олмас эди.  Пелапоннес урушигача  Спарта жамияти  бошқа полислардан  сунъий равишда  изоляция  қилган эди, урушдан кейин  унга ривожланган туманлар кучли таъсир эта бошлади.  Спартада ҳам эр.ав.  У аср охири  1У асрда  мулкий табақаланиш бошланган. Эпидатей қонунига биноан ер участкаларини сотиш ва сотиб  олишга рухсат  этилган.  Спарталикларда  кўп кумуш ва  олтин пуллар пайдо  бўлган.  Пелапоннесда  асрлар давомида  сақланиб  келган архаик  давр  муносабатлар  тез  емирилгани сабабли, умумий хонавайронлик жуда ёмон тус  олган. Кўп  пелапоннесликлар ёлланма   аскар бўлиб,  ватанини тарк этганлар. 


 Эронда Доро 11 ўлган, унинг ворислари  Артаксеркс 11  ва укаси  Кир ўртасида  тахт учун  кураш бошланган. Кичик Осиёнинг  сатрапи бўлган  Кир Византиядаги  Спарта лашкарбошиси Клеаросга мурожаат қилиб грек аскарлари отрядини  ёллаб беришни сўраган.  Кирга Клеарх асосан  пелапоннеслик бўлган 10 минг грек  аскарини ёллаб  берган. Эр.ав.  401 йилда  Бобил яқинидаги  Кунакс  қишлоғи ёнида  грек аскари ғалаба қозонган, лекин  Кир ўлган,  грек аскарлари бошлиқсиз қолган.  Шундан сўнг  бу қўшин ўзлари тор-мор қилган Эрон лашкарбошисига  хизматга ўтмоқчи бўлган. Музокара бошланган,   Эрон лашкарбошиси музокара пайтида   грек командирини ўлдиришни буюрган, шу йўл билан  грек аскарларини   қириб ташламоқчи бўлган. Лекин  тезда янги командир сайлаб олиб  ўзларини ҳимоя  қилиб  Грецияга  чекинганлар. Командирлар  орасида ёзувчи ва тарихчи  Ксенафонт  ҳам бўлган. 


Илгари Эрон-Спарта  муносабатлари яхши бўлган, Клеарх Спарта  лашкарбошисиз Кирга қўшин  тўплаб берганлиги учун  улар орасидаги  муносабат кейин бузилган. Энг муҳими Эроннинг грек аскарларини  ёлланганлиги унинг  заифлашганлигини грек дунёсига  маълум қилиб қўйган.  Кир ҳалок бўлгандан кейин  Тиссаферн  Кичик-Осиё  сатрапи қилиб  тайинланган. У Кичик Осиёдаги  грек шаҳарларини  Эронга умрбод  қўшиб олишга  интилган ва  Спарта билан  низо чиққан. Чунки  Пелапоннес  уруши   вақтида улар  ўрталари Кичик Осиёда Эроннинг  ҳокимлигини тан олган шартнома имзоланган эди.  Спарта бу шартномани  бузишга уринган. Натижада  Спарта билан  Эрон ўртасида  эр.ав.  399-394 йилларда  уруш бўлган.   Урушнинг сўнгги даврида  Агесилай  Спарта қўшинига  қўмондон қилиб  тайинланган ва  Сарда ёнига  жангда  Эронликлар  отряди  мағлубиятга учраган, лекин  Эрон дипломатияси Спарта устидан  қатъий  ғалабага  эришган.  Форслар  Спарта гегемониясидан  норози бўлган Фива, Афина, Коринф ва Аргосни пул билан  таъминлаган  Бақувват каолиция ташкил топиб, бу каолиция эр.ав.  395 йилда  Спартага қарши уруш бошлаган. Иттифоқчи   қўшинлар  Истмада  ўрнашиб олган. Агесилай  Кичик Осиёдан  қуруқ йўли билан  Пелапоннесга  Спартага борган. Бирлашган қўшин  қўмондонлиги  Кичик Осиё соҳилидаги   Книда ёнидаги  жангда   Спарта флоти тор-мор қилинган. Эрон Афинага   50 талант қарз берган. Афина   стратеги  Конон бу пулга  спарталиклар  бузган Афина билан Пирей  порти  орасидаги  деворни  қайта тиклаган. Спарталикларга  қарши кураш  Коринф яқинидаги Истмада борган ва Коринф уруши  деб аталади. Бу уруш эр.ав. 395-387 йилларда бўлган. Эр.ав. 390 йилда  Афина стратеги  Ификрат  спарта қўшини  устидан  порлоқ ғалабага эришган. Спартанинг мағлубияти ва унга қарши каолициянинг  кучайиши  Эроннинг мўлжалига кирмаган, унинг  тазйиқи  остида Коринф  уруши тўхтатилган. Эр.ав. 387 йилда  Эроннинг пойтахти  Сузада  сулҳ тузилган ва Спарта  элчиси Анталкид   номи билан  Анталкид сулҳи дейилади.  Сулҳ шартлари  Спарта элчиси розилиги билан  бошқа иштирокчиларга  Эрон шоҳи  томонидан  буюриб қабул  қилдирилганлиги сабабли  “шоҳ сулҳи”  деган  ғалати ном  ҳам  олган.  Кичик Осиёдаги  грек шаҳарлари  яна Эрон қўлига ўтган ва Эрон расман ҳам Эгей  денгизига  кириш ҳуқуқига ҳам  эга бўлган. Грецияда Пелапоннес  иттифоқидан бошқа ҳеч қандай  иттифоқлар  бўлмаслиги керак эди. 


 Эр.ав. 382 йилда  Спарта  Фивани  истило қилган эди.  Фивадан қочган  демократлар-фитначилар  эр.ав. 379 йилда Афина ёрдамида   давлат тўнтариши қилдилар.  Фивада   демократия таъсис этилган ва Беотия  полисларининг  иттифоқчилари  тикланган. Эр.ав. 378 йилда Афина  2-Афина денгиз иттифоқини тузишга  муваффақ бўлган. У аввалги   1-чисидан     кам сонли бўлган. Ривожланиб бораётган қулдорлик муносабатлари уларни бирлашувини талаб қилган. Спарта бунга  қарши чиққан.  2-Афина  денгиз  иттифоқини  тузганда  Афина томонидан  улуғ давлатчилик  сиёсатини   юритмаслик   гарантиясини талаб қилганлар.  Заифлашган Афина:  иттифоқчилар территориясида  клерухиялар жорий этишдан, хирож ундиришдан  ва уларнинг ички  ишларига аралашишдан  воз кечган.  Афинада синедирон - иттифоқчилар  вакилларининг  кенгаши йиғила бошлаган. Унда Афина   вакили бўлмаган. Синедирон  қарорлари Афина халқ  йиғинида  тасдиқланар эди.  2-Афина денгиз  иттифоқига  тезда  70 та полис кирган. Афина денгиз флоти   қуриб олган. Эр.ав. 374 йилда Спарта 2-Афина денгиз иттифоқини  тузилган  шартномага кўра  тан олган. Спартага  Фива  қаттиқ қаршилик қилган. Спарта унга қарши актив кураш бошлаган. Фива  қўшинининг  бошлиғи беотиялик Эпоминанддир. У жанг қилишнинг  “қия пона”  деб  аталувчи  янги тактикасини қўллаган. Бунга  кураш  қўшиннинг  бирор қаноти зарбдор колонна  билан кучайтирилган.  Ёриб ўтишни мўлжаллаган. Эр.ав. 371 йилда Беотиянинг  Левктра шаҳри ёнида  спарталикларга  қарши  Эпоминонд  душманнинг ўнг қанотига  қарши  “қия пона”ни муваффақиятли  қўллаган. Аркадиянинг таклифига биноан Эпаминонд  Пелапоннесга бостириб кирган. Пелапоннес иттифоқи бузилган. Аркадия ва Мессения  ўз мустақиллигини эълон қилган. Фиваликлар кучи камлигини ҳисобга олиб,  Пелапоннесни  тарк этган. Эр.ав. 367 йилда  Беотия  иттифоқини Эрон шоҳи  тан олган. Беотия  қишлоқ хўжалиги мамлакати эди, у фаол ташқи сиёсат олиб бора олмас эди. 


 Гегемония учун курашда  ҳолдан тойган  Фива  Грецияда  раҳбарлик ролини бериб қўйган.  2-Афина денгиз иттифоқи  ҳамон катта бирлашма бўлиб қолмоқда эди.  Афина сиёсий  арбоблари  қулай  вазиятдан фойдаланиб  қолишга урина бошлайдилар. 1-Афина денгиз  иттифоқида  қўллаган практикасини қўллашга  уринган, яъни  иттифоқчилардан  хирож олишга   клерухиялар  ташкил этишга ва гегемонликка уринган. Бу нарса 2-Афина денгиз  иттифоқининг  бузилишига сабаб бўлган.  “Иттифоқчилар уруши”  деган уруш келиб чиққан (эр.ав. 357-355 йилларда)  Афина флоти  мағлубиятга  учрайди.  2-Афина денгиз иттифоқи 22 йил  яшагач  тарқалиб кетган. 


 Греция-Эрон урушлари  ва 1-Афина денгиз иттифоқининг  ташкил топиши вақтида Афинанинг денгизчилик қудратига асос солинган. Солон реформалари  Афина гражданларига мулкий  цензига қараб  маълум  сиёсий ҳуқуқлар  ва мажбуриятлар  юклатилган эди.  Афина камбағаллари - фетлар маблағи кам бўлгани учун ёрдамчи отрядда хизмат қилардилар.  Флот  1-Афина  денгиз иттифоқининг  таянчи бўлиб учун феттларнинг  роли ортган. Ус Афина демоснинг  давлатмандроқ  қисми - зевгийлар ва суворийлар билан тенглаша  бошлаган. Фетлар  эр.ав. У асрда Афина  қудратининг таянчи  бўлиб қолган.  


Афина демоси  грек-форс  урушлари даврида  юқорига  кўтарилиб,  у ўша вақтдаги  ишлаб чиқаришнинг  ташкилотчиси, ҳунармандчилик  ва савдо-сотиқ  билан шуғулланган. Демос туфайли  хўжалик ҳақиқат равнақ топган.  Эр.ав. У асрда  қишлоқ жойларда   қишлоқ демосининг  вакиллари майда ва ўрта деҳқонлар  яшаганлар.  Йирик  ер эгалиги оз бўлган.  1У асрда  йирик ер эгалиги   ривожланади.  У аристократия  ҳукмронлигида  эмас, олигархиянинг ўсиши туфайли  ривожланади.  


Греция-Эрон  урушлари  охирларидаёқ  аристократик  ва демократик  гуруҳлар  ўртасида  сиёсий  ўртасида  сиёсий кураш  бошланади.   Ноатниқ  равишда  бу гуруҳларни  партиялар деб атаймиз.  Аристократлар партияси ҳарбий муваффақиятлар  туфайли  Афинада  биринчи роль  уйнашга  интилган ва бу  партияга  машҳур  саркарда  Мильтиаднинг ўғли талантли  кема  дарғаси  Кимон  бошчилик қилган.  Аристократларнинг  кучлари бевақт  ўтиши билан  камайиб борган. Демократик  қатлам урушда  бўлган вақтда  аристократлар ареопачда  кучайиб олган эди.  Демократик  партиянинг  муҳим   вазифаси - ареопагнинг  сиёсий  функцияларини  заифлаштириш бўлган. 


Эр.авв. 462 йилда  демократик  партиянинг йўлбошчиси  Эфиальт ислоҳат  ўтказган. У ареопагни  сиёсий муассаса  сифатида йўқ  қилишни   мақсад қилиб қўйган. У ареопагни  обрўсизлантириш учун  унинг айрим  аъзоларининг  порахўрлиги  ҳақида  маълумот тўплаган. Эфиальт  ислоҳати қабул қилинган. Ареопагнинг  сиёсий   ҳуқуқлари бекор қилинган, унга қасддан  ўлдиришда ва куфронийликда айбланганларнигина  суд қилиш  қолдирилган. Бу реформаси  Эфиальт  аристократлар томонидан ўлдирилган.  


 Афина демократик партияси ўз мавқеини   мустаҳкамлаб олган, икки партия ўртасида кураш кескинлашди. Аристократлар  партиясига  Фукидид (бу киши тарихчи эмас) бошчилик қилган. Эфиальтнинг  издоши  Перикл  демократик партиясининг  бошчиси бўлган. Бу курашда  демос манфаатларини  ҳимоя қилган  Перикл ғалаба қилган. Фукидид  Афинадан  бадарға қилинган. 


Периклнинг  ўзи ҳамма  келиб  жиҳатидан  аристократлардан бўлган, онаси  машҳур  Клисфенлардан  Перикл ёшлигиданоқ  Афинани  демократик  асосда  тараққий қилдириш тарафдорлари орасида  ўсган, яхши ўқиб, ўзини  улуғ сифат тушгани  учун  Олимпиялик лақабини олган. Перикл  қадди-қомати баланд, келишган киши бўлган. У ҳаддан ташқари  совуққон ва вазмин бўлган.  Перикл теварагида   бир тўда файласуфлар, драматург  ва архитекарлар тўпланган. Анаксагар  файласуфининг  муаллими  бўлган, ҳайкалтарош Фидий, тарихчи  Герадот  шулар  жумласидандир. 


Перикл  Афина  демосининг  турмушини яхшилаш тўғрисида ғамхўрлик  қилган  ва унинг манфаати  йўлида  хизмат қилишни  ўзининг  бутун ҳаётининг  мақсади қилиб қўйилган. Перикл  демоснинг  ўрта  табақаларига   таянган. У шаҳар деворларини, Афина  билан Пирей  портини  боғлайдиган  деворларни қуриш  ва мустаҳкамланишини ташкил қилган. У демосга  таяниб  15 йил  ҳокимият  тепасида   турган. 


 Афина давлат  ҳокимиятининг асосий органи халқ  йиғини  Экклессия бўлган. Халқ йиғини- Акрополь  яқинидаги  ясси тепалик  Пникс устида одатда камида ўн кунда  бир марта  тўпланган. Кейинчалик  мажлислар  Афина  театрига кўчирилган. Халқ  йиғинига  20 ёшга  етган барча Афиналик гражданлар иштирок этган.  


Афина халқ йиғини сиёсатининг ҳамма  асосий масалаларини ҳал қилган.  Афиналик  ҳар бир  граждан истамаган масалани халқ йиғинига  қўя олган.  Қарор очиқ овоз бериш, яъни   қўл кўтариш йўли билан қабул қилинган. Ёпиқ овоз бериш йўли ҳам бўлиб,   қутига қора ёки оқ тошча, ёки хат  ёзилган синиқ сопол парчаси, ловия каби нарсалар ташланган.  


Халқ йиғинидан ташқари  бошқа демократик  муассасалар ҳам бўлган.  Масалан Клисфен замонидан  қолган буле-беш  юзлар кенгаши халқ йиғини кун тартиби ва масалаларини тайёрлаган. Гелиэя - ҳакамлар суди  йириқ демократик  муассаса бўлиб, барча  судьяларни  афиналик  гражданлар  қура ташлаб сайлаганлар. 6 минг судья сайланган, 5 мингтаси ҳакам, 100 таси запас  бўлган.  Афина суди  10 палатага бўлиниб, бу палаталар декастериялар деб  аталган. Судьялар бутун Греция учун  бўлган.  Афина судида  суд қилинадиган  ҳеч бир граждан унинг иши қайси  дикастерияда   кўрилишини билмаган. Буни суд бўладиган куни ёки бир кун олдин билган. Даъвогар пора бера  олмаслиги шундай қоида  жорий қилинган. Адвокат бўлмаган. Айбланувчи, даъвогар, уларнинг қариндошлари суд мажлисида  ҳимоя нутқлари  сўзлаши мумкин бўлган.  Афинадаги стратеглар - аскар бошилар коллегияси муҳим муассаса бўлган. Биринчи стратег ҳам бўлган. Эр.ав. 444-429 йиллар  бу лавозимда  Перикл  ишлаган. Стратеглар  коллегияси давлатлараро  муносабатлар масаласи билан  шуғилланган. Эр.ав. У асрнинг  иккинчи  ярмига келиб стратеглар коллегияси  Афина давлатининг  бош ҳал қилувчи коллегиясига айланган. Стратеглар очиқ овоз бериш йўли билан  сайланган. Афинанинг ҳар бир граждани  давлат лавозимини эгаллашга  қобил ҳисобланган. 


Афина  қулдорлик   демократияси  Афина  фуқароларига катта ҳуқуқ берган. Перикл  даврида биринчи марта   давлат лавозимларига маош тўлаш жорий қилина бошлайди.  Мақсад лавозимга  сайланган камбағал қийналмаслиги керак ҳисобланган. Суд мажлисига  борганлик учун  ўрта ҳол Афиналикнинг  бир кунлик иш ҳақи  миқдорида  ҳақ тўланган. Бу ҳақ  диста деб аталар эди.  


Театрга  борган кунга ҳақ тўланган, бу пулга  ўша кун учун овқат олса етган. Театр томошалари  онгли фуқароларни  тарбиялаб  етиштириш  лозим бўлган. Эр.ав. У асрнинг  охири - 1У асрнинг  биринчи ярмида  ҳамма давлат  лавозимларига  ҳақ тўланган, ҳатто  халқ йиғинига   борганларга ҳам.  Эски ареопаг  ва  9 архант  коллегияси сақланиб қолган у фахрий органга  айлана борган.  


Барча  ҳуқуқлардан  фақат  афиналик  гражданлар  фойдаланган, улар Афина ва Аттика   аҳолисининг  ўндан бир қисмини  ташкил  этган холос. Эр.ав. 451 йилда  Перикл  соф  гражданлик  ҳақида  қонун  чиқарган.  Бу қонунга  кўра,  отаси  ва онаси  тўла  ҳуқуқли  афиналик  бўлган  кишигина  гражданлар  қаторига   қўшилган. Аёллар  сиёсий  ҳуқуқлардан  фойдаланмаган. Улар  халқ   йиғинига  боришлари, давлат лавозимларини эгаллашлари  театрга   боришлари  мумкин бўлмаган. 


Афина  давлатида  ишлаб чиқариш қуллар  меҳнатидан  фойдаланишга асосланган. Афина  демократияси  қулдорларга  хизмат қилган. 


 Афина демократиясининг  салбий  томонларидан  бири унинг  иттифоқчиларига  муносабати эди.  1-Афина   иттифоқи  Греция-Эрон  урушлари даврида  тузилган. Иттифоқчилар  хазинаси  Демос оролида  турган.   Уруш тугагач, бу хазина  Афинага олиб келинган, иттифоқдошлар  тинчлик даврида  ҳам, энди эса Афина фойдасига  хирож тўлашни  давом эттирганлар. 


Шу тариқа  1-Афина  денгиз  иттифоқи  аста-секин  Афина  архэсига  (архэ-ҳокимият), яъни  Афина денгиз  давлатига айлана борган. Афиналиклар  хирождан   ташқари  яна ер  кам бўлгани учун  афиналик  фуқароларни  иттифоқчилар  ерига   кўчириб,  клерлар бера бошлаган. У ерларда  таянч  юзага  келтириш  учун  клерухиялар -   ҳарбий деҳқончилик манзиллари қурганлар.  Агар қўзғолон бўлса клерухиядагилар  ёрдам келгунча  қаршилик қилганлар. Жазо отрядига   ўхшаган хирож  ва клерухиялар  Афина  ҳукмронлигига   норозилиги сабаб бўлган. Афина  архэси  эр.ав. У аср охирларигача мавжуд бўлган. 

 
 Фукидид  “Тарих”  асарида  Пелопоннес  урушини батафсил  баён этган, лекин  эр.ав.  411 йил  воқеалари билан  узилиб қолган. Урушнинг охири  Ксенафонтнинг  “Греция  тарихи”дан  маълум.  Диодорнинг  “Тарихий кутубхона” асарида   ҳам сақланган.  Плутархнинг  Перикл, Никий, Алкивиадс, Лисондр  каби тарихий   шахслар таржимаи ҳоли ҳақидаги ҳикояларида  Пелопоннес уруш воқеалар  тасвирланган. Аристафаннинг  Пелопоннес  уруши  вақтида  ёзган комедиялари афиналикларнинг  эр.ав. У аср охирларидаги   турмуши ва кайфиятини акс эттирган. Пелопоннес уруши қадимги Грециянинг қулдорлик жамиятида ички  зиддиятларнинг  жамланиши ва кескинлашуви натижасида  келиб чиққанки, бу зиддиятларга вилоятларнинг нотекис  ривожланиши  асос бўлган.  


Хўжалиги қолоқ  Спарта давлати Пелопоннес  иттифоқига  бош бўлган  ва Грецияда   гегемонликка эришган 1-Афина  денгиз иттифоқига   раҳбарлик қилаётган Афина давлатини мағлуб қилиб, ўзининг ҳукмронлиги бошчилигини таъминлаш  мақсадида  бўлган. Бунда   у Афина  иттифоқчилари орасидаги  зиддиятлардан   фойдаланмоқчи эди.  Коринф ва  Мегаранинг  Афинадан  норозилигини  ҳисобга олган.  


Афина  1-Афина  денгиз иттифоқига  бош бўлиб,  Грецияда  ўз  гегемониясини  ўрнатган эди. Афина жанубий Италия ва Сицилияда   мустаҳкамланиб олмоқчи эди.  Иттифоқчилар Афинага кўп  миқдорда хирож тўлар эдилар,  бу улар орасида  норозиликка сабаб бўлаётган эди, улар  орасида тез-тез  низо жанжаллар   чиқаётган эди.  


Эр.ав. У асрнинг  иккинчи ярмида  грек полисларининг  аксарияти  ё 1-Афина  денгиз   иттифоқига, ё  Пелопоннес   иттифоқига  кирганлиги  сабабли  уруш умумгрек  тусини  олган.  Урушнинг  биринчи  баҳонаси  Коринф,  Афина  ва Спартадан  йироқда  Албаниядаги  ҳозир  Дуррес  шаҳрида, яъни  ўша даврдаги  грек дунёсининг  ғарбий чеккасидаги   Эпидамн  колониясида  ва керкира  (ҳозирги Корору)  оролида  юз берган. Бу иккала  жой  Жанубий Италия  ва Сицилияга бориладиган йўлдаги  муҳим бекатлар эди.  Эпидемида  демократик  тўнтариш юз беради.  Шаҳардан  қочган  олигархлар  Эпидемига  ҳужум бошлаган. Эпидемининг ўзи  Керкиранинг  колонияси бўлган, Керкира   эса ўз навбатида  Коринфнинг  колонияси эди.  Эпиделин Керкирадан ёрдам ололмагач, Коринфдан ёрдам олган. Бундан жанжал янада кучайган ва  Коринф-Керкира  денгиз жангида Коринфликлар  енгилган. Улар ўч олиш учун  катта тайёргарлик ишларини олиб борган. Натижада Керкира ҳимоя ахтариб биринчи Афина денгиз иттифоқига кирган. Бу билан у  ўтмишда Пелопоннес  билан тузилган сулҳни  бузди. Натижада Коринф ва  Афина ўртасида  Италия масаласида ҳарбий низо келиб чиқди.  Иккинчи можаро Коринфнинг  Халкида ярим оролидаги колонияси  Потидея атрофида бошланган. Коринф Потидеяни  биринчи денгиз иттифоқидан  ажралишга ундаган ва  унга  қуролли ёрдам берган. Шу вақтда  Мегара Коринф томонини  олиб майдонга чиққан. Коринф ва Мегара  Спартани ҳам  Афинага қарши курашга ундаган. Афиналиклар эса Потидея шаҳрини қамал қилади.  Мегара шаҳри  Эгей денгизи соҳилидаги барча шаҳарларда ва оролларда  танҳо ўзи савдо-сотиқ қилиб келган. Афина  ўз иттифоқига кирувчи  барча порт ва  гаванларни  Мегара савдогарлари учун ёпиб қўйган ва бу ҳақда  Афина халқ йиғинида қарор чиқартирган. 


 Коринф ва Мегаранинг тазйиқи остида спарталик Архидам 11 камандаси остида  эр.ав. 431 йилда  уруш бошлаган. Архидам 11 спарталикларнинг  қуруқликдаги устунлигини ҳисобга олиб жанг режасини ишлаб чиққан.  Шу сабабли бу уруш Пелопоннес уруши деб, унинг биринчи даври эса Архидам деб ном олган. Архидам  Аттикадаги  иқтисодий ва сиёсий аҳволни ҳисобга олиб унинг қишлоқ хўжалигини вайрон қилиш  бу билан қишлоқ демосини  Периклга  уни қўллаб турган шаҳар демосига қарши қўймоқчи бўлган.  Спарталиклар шу йўл билан  Афиналикларни очиқ жанг қилишга мажбур қилмоқчи эди. Афиналикларнинг уруш режасини Перикл ишлаб чиққан. Бу режа Афиналикларнинг  ҳарбий денгиз устунлигига асосланган. Спарталиклардан  қишлоқ аҳолисини ҳимоя қилиш учун  Афина ва Прей порти орасида узун қалин девор қурдирган.  Ҳарбий денгиз флоти  Пелопоннесни қамал қилиши Коринфнинг  Сицилия  ва Италия билан алоқасини узиши керак эди.  Афина  мустаҳкам қалъага айлантирилди. Тузилган режанинг камчилиги шундаки, Афина давлати қишлоқларининг вайрон қилинишига эътибор берилмаган.  Спарта қўшинлари тезда Аттикага этиб келиб, Пелопоннесга қайтиб келишга мажбур бўлган. Эр.ав. 430 йилда  босқин такрорланган. Ўша йили Афина кемалари Шарқдан терлама касаллигининг бир тури  билан кўп одам йўқотиб қайтиб келган эди.  Деҳқонлар бошига тушган кулфат учун  Периклни эр.ав. 430 йилда  ҳокимиятдан четлаштирди. Лекин бир йилдан кейин уни оқлаб  биринчи стратег қилиб сайлаган ва  юқумли касалликдан  вафот этган. Эр.ав.  425 йилда  Афина  бироз ўнглангач  Спартага қарши урушни кучайтирган. Афина стратеги Демосфен Пелопоннесни қамал қилиб  Пилос шаҳрини эгаллаган. Лекин  Афиналиклар флоти Пилос Гаванидан чиқиб кетолмай қолади.  Афинадан Плейн бошчилигида ёрдам келгач, Демосфен ва Клеон қўшинлари  Спарталикларни бу ерда тор-мор келтиради. Спарталиклар сулҳ сўрайдилар, лекин оғир шартларга  рози бўлаолмайдилар ва уруш давом этган.  Тажрибали саркарда  Брассит таклифи билан  Спарталиклар  Эгей денгизи шимолидаги муҳим районларга зарба берган. Спарта қўшинлари Фракияда  Анфипол портини эгаллаб, у ердаги олтин конларни ва Қора денгизга ўтадиган йўлни  қўлга олади.  Афинада Клеон бошлиқ қисм бу ерга юборилади. Икаласи орасидаги жангда Брасит ҳам Клеон ҳам ҳалок бўлади. Амфипол  эр.ав. 422 йилгача  Афина қўлдан кетади. Афина сулҳ тузиш  тарафдори бўлиб, унга Никей бошчилик қилган.  Ҳар иккала томон Пелопоннес иттифоқи ҳам  биринчи Афина денгиз иттифоқлари ҳам  урушда толиққан эди. Эр.ав. 421 йилда  50 йиллик тузган бу сулҳ, унинг ташаббускори Никей номи билан аталади. Шартлашувга кўра  иккаласи ҳам ўзлари эгаллаган ҳудудни баб-баравар бўшатишлари, асирларининг  алмаштирилиши лозим бўлган.     Тўла бажармаганлар.  Афиналикларнинг Мессения Пилосида, спарталиклар Амфиполда қолганлар.  Спартанинг  иттифоқчилари Коринф, Мегера ва Фи ва Никей  сулҳини  тан олмаган. 


Пелопоннес урушини  келтириб чиқарган зиддиятлар ечилмаган. Кучлар баравар келган. Афина флотига Пелапоннесни  қамал қилиш  режаси  натижа  бермаган,  Пелопоннес иттифоқи мустаҳкам бўлиб қолаверган.  Афина демосининг  савдо ҳунармандчилик  қатлами урушнинг  дуранг натижа  билан тугашидан  норози бўлган, улар  орасидан урушни янгидан бошлаш тарафдорлари кучайган.  Улар Пелопоннесни ғалла билан таъминлаб турган.  Сицилияни забт этсак, Спартани  енгамиз, Афина улуғ Грециянинг  гегимонига айланади деган фикрга келдилар.  Бу авантюристик режа эди.  Афинадаги курашда Никей  мухолифлари, яъни уруш тарафдорлари ғолиб чиқишган.  Эр.ав. 415 йилда афиналиклар  260 га яқин  ҳарбий  ва юк кемасини,  32 минг кишини Никей ва  Алкивиад қўмондонлигидаги Сицилия  экспедицияси тайёрланган. Бу ишга Афина  бор маблағини  сарфлаган,  солиқни кўпайтирганлар.  Флотнинг жўнашига бир кун  қолганда номаълум шахслар кемалардаги кўп гермалар - тош устунларни шикастлаганлар.  Тош устунларга саёҳат ва тижорат ҳомийси мавуд Термес бюсти ўрнатилган эди.  Бундай иш қилганлар ўлимга ҳукм қилинар эди.   Жиноятчилар топилмаган. Алкивиад ва унинг   дўстларидан шубҳа қилганлар. Тергов бошланган.  Алкивиадга   ўзини оқлашга имкон бермаганлар.  Флот Сицилияга  жўнаб кетган. Флот Сицилияга етганда, ҳукумат кемаси Алкивиадни судга олиб бориш учун келади, лекин у қочади.  Спарталиклар томонига ўтади. Алкивиад  спарталикларга  Афина ҳарбий  сирларини айтиб берган.  Бу билан Сицилия    соҳилидаги Афина флотига  зарар етказган. Алкивиад спарталикларга   тактикани ўзгартириш, Аттикага тез-тез бостириб кириш эмас,  унинг территориясида мустаҳкамланган аҳоли  пунктини  забт этиб,   у ерда база қуриб мамлакатни вайрон қилавериш керак деб  маслаҳат берган.  Алкивиад  бу ишлари билан сотқин ва ватан хоинига айланган. 


Сицилиялик греклар афиналикларни  совуқ ва душманлик билан  қарши олганлар.   Никей урушини пайсалга солган, у урушнинг  тўхталишидан умид қилган.  Бу муддатда  Сиракуза  мудофааси  яхши тайёрлаб олинган. Афина  қўмондонларидан  бири  Ламах ҳалок бўлган. Афина флоти  яксон қилинган.  Сиракузаликлар ва спарталикларнинг  бирлашган қўшини Афинанинг  қуруқликдаги  қўшинини  қуршаб олган ва таслим қилган.  Никей ва Демосфен қатл қилинган. Асирлар қул қилиб сотилган. 


 Сицилияда Афина қўшини ва флоти ҳалок бўлган пайтда спарталиклар  Аттикага бостириб кирганлар.  Декелея аҳоли пунткини забт этган. Спарталиклар бу ерда база қуриб олиб, Эвбея ороли  билан алоқани кесиб қўйганлар. Афина қулларида  20 мингтаси  спарталиклар  чақриғи билан  қочиб улар  томонга ўтганлар.  Кўп устахоналарда ва Лаврион конларида  иш тўхтаб қолган. Декелея  Афинадан  22 км бўлиб,  спарталикларнинг  Афинага хужум қилиш хавфи  доимо бўлган. Афиналиклар шаҳар деворлари устидан  туну кун  қоравуллик қилганлар.  Афинанинг иттифоқчилари ажралиб кета бошлаган. 


Алкивиад  спарталикларга  кучли флот тузиш бунинг учун маблағни  Эрон ноиби  Тиссаферн  орқали  олишни   маслаҳат берган.  Эр.ав. 412-411 йй. Тиссаферн орқали  Эрон шоҳи билан махфий шартномалар  тузганлар.  Спарталиклар ғалаба қилса Грециянинг  Кичин Осиёдаги  ерларини  Эронга беришга  ваъда  қилганлар.  Алкивиад  энди Спартага керак бўлмай қолган, уни ўлдиришга қарор  қилганлар, лекин  Тиссаферн ҳузурига қочган.  Афиналиклар кучларини қайта  тиклашга ҳаракат қилганлар.  Хирож ўрнига 5% ли солиқ жорий қилинган. 


Эр.ав. 404 йилда олигархлар  давлат тўнтаришлар  қилганлар. Улар сулҳ  тузишга уринганлар,   спарталиклар  оғир шартлар қўйганлар, яъни денгиз иттифоқини тор-мор қилишни таклиф қилган.  Алкивиад эди Афинага  Спарта флотини тор-мор келтиришни ва Тиссаферн ёрдамида  Афинада олигархларни  ағдариб ташлашни  таклиф қилган.  Эр.ав. 410 йилда  Афинада ҳокимият  ағдариб ташланган ва  Алкивиад, Фрасибул ва Фрасилл бошлиқ Афина флоти  Пирейга келган. Алкивиад  аввалроқ   стратег қилиб сайланган эди.  У кечирилган эди, лекин Афина демосининг  лидерлари  Алкивиаднинг Тиранияга  интилишидан  гумонсираган эдилар.  Эр.ав. 406  йилда Нотий бурни ёнида  Афина флоти  Спарта  эскадрасидан  мағлубиятга  учраган. Бу воқеада  Алкивиад иштирок этмаган бўлсада, халқ йиғини  уни ношудликда  айблаган. У қайта сайланмаган, кейин Фракия  Херсонесидаги  ўз мулкига  ҳамишаликка кетган. 


Нотий бурни ёнидаги  мағлубиятдан  кейин Афина ҳарбий кемалари  Лесбос оролида  Митилена шаҳри  гаванига кириб бекинган. Спарта флоти қамал  қилган. Афина янги  флот қурган. Бу флот эр.ав. 406 йилда Аргинус ороли  ёнида 8 стратег  қўмондонлигида  Спарта флоти устидан  порлоқ ғалабага  эришган,  денгиз бўрони  бошланиб, бир неча  Афина кемаси  нобуд бўлган.  Жангда  ҳалок бўлганларни  дафн этиш маросимини бўрон  туфайли ижро эта олмаган.  Бу маросимни  бажара олмагани учун халқ йиғини  шоша-пиша  стратегларни  ўлим жазосига ҳукм қилган.  Стратеглар қатл этилган, лекин тезда хато  ҳукм экани учун улар оқланган. 


Спарталиклар форслар ёрдамида янги флот  қуриб олганлар ва бу флот  Геллеспонтда  турган, Афина  флоти ҳам шу ерда эди.  Талантли  флот бошлиғи  Лисандр   раҳбарлигидаги  спарталиклар  афиналиклар флотини  эр.ав. 405 йилда  тўсатдан ҳужум қилиб яксон қилиб ташлаган. Шундан сўнг Лисандр флоти билан Афинани сувдан, Декелеядаги Спарта  қўшинларини қуруқликда қуршаб олган.  Афиналиклар  сулҳ тузишга  уриниб олигархлар раҳбари  Фераменни Спарталиклар олдига юборган.  У уч кун юриб, сулҳ ҳақида   иш олиб бормайди. У бекейиқча  таслим   бўлмоқликка мойил бўлган. Афинада  очлик эди.  Мадори қуриган афиналиклар эр.ав. 404 йилнинг апрелида  таслим бўлганлар  Спарталиклар  Афинага  кирганлар, уни Пирей порти билан боғлайдиган деворни музика  садолари остида  ағдарганлар.  Афина  архэси  тарқатилган. Афина Пелопоннес иттифоқи таркибига  киритилган.  


 Афина халқ мажлиси Спарта  тазйиқи  остида  Ферамен  тақдим этган  ўттиз олигархдан  иборат комиссия сайлаган. Бу комиссия янги давлат тузуми  асосларини ишлаб чиқиши керак эди.  Лекин  бу комиссия спарталиклар отрядига  таянган ҳолда амалда Афинанинг  ҳукумати бўлиб олган. Машҳур олигархлар  Критий ва Феромен  ўттизларга  бош бўлиб,  террористик режим   ўрнатганлар. Террорни  асосан Критий уюштирган. Ферамен норози бўлганлиги  учун қатл этилган. Собиқ демократ  стратеглардан бўлган  Фрасибул Беотияга  қочган ва  афиналик   қочоқлардан  отряд тузган.  Фрасибул  Пирей  яқинлашиб қолган. Аҳоли  олигарх тиранлари қарши чиқмоқда эди.  Олигархлар Мунихия ёнида жангда тор-мор қилинган. Критий жангда  ўлдирилган. Эр.ав. 403 йилда  Афинада  демократия  қайта тикланган. Умумий авф   эълон қилинган. Ўттизлар комиссияси  кейинчалик  “ўттиз тиран” лақабини олганлар  жинояти учун жазога  тортилган. Афина  Пелопоннес  иттифоқига  аъзо бўлиб қолаверган. 


 27 йил давом этган Пелопоннес уруши қолоқ  Спартанинг тараққий  этган Афина  устидан  ғалабаси билан  тамом бўлган. Афина  демократик  ҳукумати бир қанча хатоларга  йўл қўйган. Энг оғири Сицилия  экспедицияси бўлган. Шундан  сўнг Спарта  Афинани  Эроннинг ёрдами билангина  енга олган. Афинанинг енгилиш сабабларидан бири унинг  қулдорлик демократиясининг   чекланганлиги бўлган. 1-Афина  денгиз  иттифоқидаги Афина   гегимонлиги зиддиятлари ҳам сабаб бўлган. Пелопоннес  уруши бутун Грецияни  жуда  заифлаштириб қўйган.  Унинг иқтисодий  қудратига путур етказган. 

16-МАВЗУ:  ЮНОНИСТОНДА МАКЕДОНИЯ ДАВЛАТИ ҲУКМРОНЛИГИНИНГ   ЎРНАТИЛИШИ ВА АЛЕКСАНДР  МАКЕДОНСКИЙ САЛТАНАТИ. 

  (2 соат)

Р Е Ж А : 

1. Македон қабилаларининг бирлашиши ва Македония давлатининг  ташкил топиши. 

2. Филипп II Македонскийнинг   ислоҳотлари.

3. Грецияни истило қилиш ва Коринфдаги панэллин  конгресси. 

4. Александр Македонский ва унинг истилочилик юришлари.

5. Александр Македонский салтанатининг инқирози.

6. Эллинистик давлатларнинг вужудга келиши. 

ТАНЯЧ  СЎЗЛАР: 


Греция шимолидаги Македонияда Филипп II бошчилигидаги давлатнинг мустаҳкамланиши.  Филипп IIнинг  ҳарбий ва маъмурий ислоҳотлари.  Македонияда пул ислоҳотининг жорий  қилиниши.  Филипп IIнинг ташқи сиёсати. Демосфен ва унинг  Македонияга қарши  даъвати.  Филипп I нинг  Пан-эллин конгрессини чақириши ва Македон-Эрон муносабатлари. 


Филипп IIнинг вафот этиши ва Александр Македонскийнинг ҳокимиятни эгаллаши. Македонияни мустаҳкамлаш учун олиб борган кураши.  Македонскийнинг Эронга ва бутун Олд Осиёга  ва Мисрга юришлари ҳақида.  Унинг Ўрта Осиё  ва Ҳиндистонга қарши юришлари.  Бобилда  Александр Македонский давлатининг мустаҳкамланиши ва  унинг ўлимидан  кейинги даврдаги  Эллинистик давлатларнинг вужудга келиши.  Эллинистик Миср.   Ўрта Осиёда  салавкийлар ва грек-барқтрия подшоликлари.  Мисрнинг кучайиши.  Греция ҳудудларидаги Пергам ва Македония подшоликлари. Ғарбий Эллинистик давлатлар ва  Рим. Пойтахти Парфия бўлган Шарқий Эллинистик давлатлар.  Қора денгиз бўйлари Закавказье ва Ўрта Осиёдаги Эллинистик шаҳарлар ҳақида  маълумотлар берилади. 

 Грециянинг шимол томонида  Болқон ярим оролида тоғли Македония жойлашган. Қадимдан аҳоли яшаган. Улар грек қабилалари бўлмаган. Аҳоли  македон тилида  гаплашган, грек тили таъсир этган. Македонияликлар қомати баланд, жисмоний бақувват,  сарғиш соч ва қўй кўз  кишилардир.  Асосан чорвачилик билан  шуғулланган, асосан  от урчитиб, парвариш қилиш билан шуғулланган. Деҳқончилик  иккинчи даражали бўлиб, Македониянинг текис водий  қисмида  ривожланган.  Эр.ав. У асрда   македон қабилалари иттифоқида  уруғдошлик  тузуми бузила бошлаган. Бош қабила  бошлиғи  ҳокимияти эр.ав. У1-У аср бошларида  Македонияда  подшо ҳокимиятига  айлана бошлаган. У аристократларга  курашда жангчиларга оддий халққа таянган.  Халқ йиғинлари тўпланиб турган. Улар  подшони  тасдиқлар эди.  Филипп Македонскийни ҳам  Александрни ҳам  бу мажлис тасдиқлаган. 


Иқтисоднинг ривожланиши, синфий қулдорлик жамиятининг  ўсиши натижасида Македониянинг  Греция ва  бошқа қўшнилари билан алоқаси кенгаяди.  Шу жараёнда  подшо ҳокимияти  ҳақиқий  монархияга  айлана борган. Греция-Эрон урушлари вақтида  Македония Эронга  буйсинган. Греклар  ғалабасидан кейин у 1-Афина денгиз  иттифоқига аъзо бўлиб кирган. Македония  иқтисодий ва сиёсий  жиҳатдан кучайгач, 1-Афина денгиз  иттифоқи билан  унинг ўртасида низо  чиққан. Эр.ав. У асрнинг охири - 1У аср бошларида  Македония  қадимги Греция  миқёсида  каттагина  салмоққа эга бўлсада, ҳали марказлашган давлатга айлана олмаган эди. 


  Македониянинг биринчи йирик давлат арбоби  Филипп 11 Македонский эди, у Македонияни   марказлашган давлатга айлантирди.  Филипп 11  ислоҳотлар ўтказди.  Биринчи ислоҳот  ҳарбий ва  маъмурий ислоҳат эди.  Илгари  аристократларда иборат отлиқ ва деҳқонлардан  иборат пиёда  аскарлар  бор эди. У Македониянинг тоғли  туманларида  яшовчи ярим мустақил  аристократларни  пойтахти Пеллага  чақириб олиб,  улардан подшонинг  сарой  гетайрлари (дўстлик)  тузди,  унинг оғир  қуролланган отлиқ  қўшинларини  доимий жангавор  қўшинга айлантирди.  Филипп 11 деҳқонлардан иборат  пиёда  аскарларни  греклардаги каби оғир   қуролланган  флангаларга  айлантириб,  уларни махсус ҳарбий  таълимдан  ўтказди. Аскарлар бир неча қатор қилиб сафланган. Олдинги  қаторлар  кўндан ясалган катта  қалқонлар билан ҳимоя қилинган. Олдинги  қаторларнинг узун  найза - сарис-и бор эди, шу билан бирга ҳар бир  кейинги қатор узунроқ (2 м- 6 м) найзага  эга бўлган. Найзалар олдинги  қатордаги аскарнинг елкасидан  ўтиб турар эди.  Жангчилар  аниқ ва қаттиқ  тартибларга  риоя қилар эди.  Фаланголар  бесўнақай, лекин қудратли  куч бўлиб кўринар эди.  Душманнинг орқа ва  ён томонларидан  ҳужум  қилишга қулай эди. 


Филипп 11 буни ҳисобга олиб аскарларни   комбинациялаштириб жойлаштирган. Марказда    пиёда фалангани  жойлаштирган. Бу отрядларнинг   ён ва орқа томонларини  отлиқлар  қўриқлаган. Олдинда  оғир ва енгил  қуролланган пиёдалар турган.  Жангни  олдиндагилар бошлаган, асосий  зарбани эса  марказдаги  пиёдалар берган. Бу комбинациялаш  македонча  фаланга деган ном олди, узоқ вақтгача  енгилмас тортиб бўлиб келди. Бу ҳарбий  ислоҳат отлиқ  задагонлар ролини  пасайтирди ва пиёдаларга  таянган  подшо  ҳокимиятини кучайтирди.  Филипп 11  пул ислоҳати  ўтказди. Ўша пайтда  Грецияда  кумуш танга юрар эди.  Эронда Доро 1  жорий этган олтин танга доройи  юритилган. Эрон пули устин эди.  Филипп 11 македон  пул  муомиласини халқаро  бозорда барқарор ва ҳукмрон  қилишга қарор қилди. У кумуш  танга билан бир  қаторда  олтин танга “флиппик”  жорий этди.  “Флиппик” доройидан    бир неча юз грамм  оғирроқ қилиб чиқарди.   Натижада савдогарлар   “флиппик”   афзал кўрдилар ва  халқаро бозорда   бу танга  устин бўлиб қолди. Бу ислоҳат  эр.ав. 356 йилда  ўтказилди.  Бу ислоҳотлар  Македониянинг  ҳарбий, иқтисодий аҳволини мустаҳкамлади, унинг марказий   ҳокимияти кучайди. 


  Филипп  Македония армиясини  мустаҳкамлагач, иқтисодини мустаҳкамлагач  мамлакат ҳудудларини  кенгайтириш  сиёсатини  юргиза бошлади.  У Фракия   соҳилидаги  грек шаҳарларини  босиб олди ва  Македонияга  уларни қўшиб  олди.  Македония  мулки   Дунайгача  чўзилган. Ўзи  қўшилганлар   (масалан гетлар)  ҳам  бўлган. Иллириянинг тоғли   туманлари  қўшиб олинган. Шундай  қилиб  Македония  ҳудудлари  жуда кенгайган.  Филипп 11 Грецияни ҳам Македонияга қўшиб олишга интилган, лекин куч ишлатишни  мақсадга мувофиқ деб  билмаган.  Баҳона топилган. Фокида ҳудудида  Дельфа  фокули бор эди.  Бу ердаги  ибодатхонага   кўплаб олтин буюмларни Грециянинг турли  жойларида хайр-эҳсон  қилинган эди.  Эр.ав. 355 йилда  Фокида  аҳолиси бу хазинани талаб кетган. Коҳинлар  бу буюмларни  қайтаришга  уринганлар.   Фива Фокидага  “муқаддас уруш”  эълон қилган. Фессалия ҳам  қўшилган, улар Филипп 11 дан ёрдам сўраган. Эр.ав. 352 йилда  Филипп 11  муқаддас урушга  аралашган,   фикидияликларни  тор-мор  қилган ва  македон  армияси   Фессалияда  қолиб кетган,  қўшиб  олган. Эр.ав. 346 йилда  Македон армияси  Фокидани босиб олган. Ибодатхонага олтинларни  қайтаради. Македония Дельа  муқаддас отини  қўриқловчи  давлатлар  иттифоқига  киритилган. Шу йўл билан  Филипп 11  ўрта Грецияда  ўз мавқеини  мустаҳкамлаган. 


 Грек давлатлари  Македониянинг  кучайиши уларнинг мустақиллигига  хавф солишни   тушина бошладилар.  Греция давлатларида  Македония тарафдорлари ва унга  қарши партиялар пайдо бўлган.  


Олигархлар-аристократларнинг  манфаатларини  акс эттирган. Македония  тарафдорлари  партияси  яхшироқ  бўлган.  Улар Македония таъсирини  қувватлар эдилар ва Афинани  Филипп 11 га  бўйсундиришга тайёр эдилар.  Бу партиянинг  раҳбарлари  орасида  Эсхин ва Исократ  каби икки  машҳур   нотиқлар бор эди.  Афинадаги  демократик табақалар  Македония  грек шаҳарлари мустақиллигига хавф солади деб   ҳисоблар эдилар.  Афинада  Македония қарши  партияга  Демосфен  (эр.ав. 384-322 йиллар)  бошчилик қилган. У ниҳоятда  ўткир нотиқ эди. 


 Македония  тарафдорлари партиясининг  ташаббуси билан  “муқаддас давлат”,  яъни  Дельфа  округига  қарашли ерни ҳимоя қилиш баҳонаси билан  Филипп 11   ўз қўшинини Ўрта Грецияга  бошлаб келган.  Демосфен    антимакедон  каолицияси тузишга   муваффақ бўлади. Унга Афина, Коринф, Мегара каби  давлатлар киради ва каттагина  армия ташкил қилади.  Спарта каолицияга   иштирок этишдан  бош тортади.  Қатъий  жанг эр.ав. 338 йилда  Беотияда  Херанея  шаҳри ёнида  бўлади.  Филипп 11  ғалаба қилади.  Бу жангда  сўл қанотга  Филипп 11нинг  18 яшар ўғли  Александр  қўмондонлик  қилган. 


 Грек давлатлари Филипп 11  ғалабасидан  сўнг ўз қисмалари нима бўлишини   даҳшат билан кутган.  Лекин Филипп 11 ўзини уста дипломат  тарзида  тутди.  Филипп, грек  шаҳарлари  эркиндир ва ўзларининг  иттифоқлари ҳақида  гаплашиб-келишиб  олишлари лозим деб эълон қилди.  Шу мақсадда  эр.ав.  337 йилда  Коринфда  панэллин  конгрессини  чақирди.   Сиртдан қараганда  грек давлатлари   ўз тақдирини  эркин  ҳал қилаётгандек эди,  ҳақиқатда  Коринф   конгресси Македониянинг  қуроли бўлиб,  амалда  барча  грек давлатлари унга бўйсунган эди.  Вакиллар сайланган, улар  Коринфда   муҳим  туриб,   македон подшоси  гегемонияси остида   грек шаҳар-давлатлари иттифоқига  раҳбарлик  қилиши лозим эди.  Коринф  конгресси қуйидаги  қарорларни   тасдиқлади: барча  грек шаҳарлари, тинч яшашлари, бир-бирларининг ички  ишларига  аралашмасликлари ва  ўзаро  уруш олиб  бормасликлари лозим.  Ерларни қайтадан бўлиш, қарзларни  бекор қилиш, урушдан фойдаланиш учун  қулларни озод қилиш  тақиқланган эди. 


Ҳамма грек шаҳарлари  Эронга қарши  урушга тайёрланиши лозим эди.  Филипп 11  грек  шаҳарлари ва  Македония  армиясининг бош  қўмондони қилиб  тайинланган. Филипп 11 Эронга қарши  юришга тайёрланади.  Асосан Македон  қўшинларини тўплади.  Қариндоши Аттал  бошлиқ  кичик бир отрядни  Кичик Осиёга  юборди.  Македон  қўшинларини кутиб туриши керак эди. 

  Эр.ав. 336 йилда Эронга қарши  белгиланган уруш  орқага сурилди. Филипп 11 Македониянинг  кўҳна пойтахти  Эгида ўз қизининг   тўйида  ўлдирилди.  Унинг ўлдирилиши тўғрисида  турлича гап-сўзлар  юрди.  Бировлар, у  хотини Олимпиаданинг хоҳиши  билан ўлдирилган дейишар эди.  Филипп 11  шу пайт хотини билан ажралган  ва Атталнинг жиянига  уйланмоқчи бўлиб юрган. Бошқалар, Филипп  Македония аристократиясининг топшириғи  билан ўлдирилган дейишди. Яна бировлар, Филипп 11  форсларнинг қутқиси билан  ўлдирилган дейишар эди.  Чунки Эрон урушининг  кейинга сурилишидан   манфаатдор эди.  Филиппнинг ўғли  Александр  ана шу учинчи  гапга ишонди.  Эронга қарши уруш баҳоналарига у отаси ўлими учун  қасос олиш баҳонасини  ҳам қўшди. Филипп  вафотидан кейин  тахт даъвогарлари  пайдо бўлди.   Қўшин Александрни   қувватлаб чиқди ва қўшин йиғинида  у Македония подшоси деб  эълон қилинди.  Македониядан айрим грек шаҳар  ва қабилалари ажрала бошлади.  Демосфен  байрам либосини  кийган ва  бошига  зафар  чамбараги  қўйган ҳолда   Афина  халқ йиғинига  келади ва Филипп 11нинг  ўлганини  эълон қилади.  Лекин Александр  илгариги ҳамма  мулкларини қайтариб олишга муваффақ бўлади. 


  Эр.ав. 335 йилда  Александр  ажралган   Фракия қабилаларини  бўйсундириш учун  Шимолга юриш  қилади.  Иллирияга  қарши юриш қилди ва уни қийинчилик билан итоат  қилдирди.  Александр қўзғолон   кўтарган Фива  устига  қўшин  тортиб боради,  қаттиқ қаршиликка учрайди.   Шаҳар олингач аҳолисини қул қилиб соттириб юборади, шаҳар эса  яксон  қилиб  ташланади.  Бошқа грек   шаҳарлари  қўрққанларидан  Македонияга  бўйсунишларини  изҳор қилди.  Аристотель  Александрнинг  устози  бўлган, эҳтимол шу сабабли  бўлса керак, у Афинага  шафқат қилди.  Александр Афинани  томошага  борганида, ҳамма уни  тўла итоат билан  кутиб олди. 


  Александр Грецияда   ўз ҳокимиятини  тиклагач  Эронга   қарши юришга  тайёрлана бошлайди.  Эр.ав. 334  йилнинг бутун қиши  қўшинларни  тўплаш ва  таълим  бериш билан  ўтди.  Қўшинлар   Фракия соҳилидаги  Амфиполь  шаҳрида  тўпланган эди.   У 30 минг пиёда аскардан  ва 5 минг отлиқ   аскардан  иборат ва  яхши таълим  олган эди.  Армия  эр.ав. 334 йилнинг  баҳорида юриш  бошлади.  Александр Македонияни  бошқариб туришни  отасининг дўсти   Антипатрга топширади. 


Эрон бу вақтда   мудофаага тайёр эмас эди.  Чунки уни ўзаро  уруш жанжаллар кемирмоқда, қулаш олдида турган эди.  Эрон тахтига  эр.ав. 336 йилда   подшо хонадони   аъзоларидан  Доро 111 чиққан. Эронда  сатраплар мустақилликка  интиларди.  Эрон армиясининг  илғор қисми  грек ёлланма аскарлари билан бирга  Александрни   армияси билан   Граник сойи бўйида учрашади ва  эр.ав. 334 йилда шу ерда жанг  бўлади. Форслар  тор-мор  келтирилади, грек ёлланма  аскарлари жангга  кирмайди. Македон армияси   бу ғалабадан кейин   Кичик Осиё соҳили бўйлаб жанубга йўл олади, мақсад Эрон  флотини   Эгей денгизи соҳилида  тўхташдан маҳрум этиш эди.  Сиёсий мақсад ҳам бўлган; Кичик Осиё  грекларини  Эрон асоратидан озод  қилиш эди.   Демократик шаҳарларнинг  аҳолиси македон армиясига дарвозаларни очиб берган.  Олигархия  задогонлари  Эрон ҳимоясида  ҳукмронлик қилган бошқа  шаҳарлар  македонларга  қаршилик  кўрсатган.  Доро 111  Граник ёнидаги  мағлубиятдан сўнг   грек  Мемнанни  бош қўмондон қилиб тайинлайди.  У Милетни мустаҳкамлашга  киришади, лекин ўзи   тўсатдан вафот  этади.  Милет македон  армиясига қарши  ўзини  сабот-матонат билан мудофаа қилган.   Милет қуруқликдан  ва денгиздан  қамал қилиниб,  ишғол қилинган.  Александр Кичик Осиёнинг  ичкарисида  форсларга  бўйсунмаган. Каппадокияга йўл олган  ва хайрихоҳлик билан кутиб олинган.  Эр.ав. 333 йилнинг бутун қишини  Александ Кичик Осиёнинг марказида  ўтказади, чунки  қиши қаттиқ бўлгани учун  жангавор  ҳаракат қила олмас эди.  Доро 111 бу орада  Александр  томон  қўшин тортиб кела бошлаган эди.   Александр тезда  қўзғалади.  Форслар  Ўрта денгизга   ўтадиган  Киликия дарвозасини ёпиб  қўйиши мумкин эди.  У бу ердан  ўтиб  Ўрта денгиз бўйидаги  Торс шаҳрига  чиқади ва  шу   ердан Сурияга  қўшин  тортиб кетади.  Македон армияси билан  Эрон армияси  Ўрта денгиз   шимолий-шарқий  қирғоғидаги  Исс деган жойда   тўқнаш келади.  Қаттиқ жангдан  кейин Эрон  армияси тор-мор   келтирилади.  Македонлар шоҳнинг  от-араваларини, жумладан  оиласини ҳам қўлга туширади. 


 Исс жанггидан сўнг  Александр Сурия  ва Финикияга  юриш қилди. Финикия шаҳарларидан  Тир Александрга  7 ой қаршилик қилган.   Қалъа вайрон  қилинади ва  30 мингга яқин шаҳар  аҳолиси қул қилиб  сотилади.  Александр Финикияда  турганида Доро 111  қуйидаги шартлар билан   сулҳ таклиф этади:  Мен сенга бутун Кичик Осиёни  мулк қилиб,  Эрон хазинасининг ярми ва  қизимни бераман деган. Александр лашкарбошиларнинг фикрини сўрайди.  Филипп 11 нинг дўсти  Парменион  “Агар мен Александр бўлганимда бу шартларга рози  бўлардим” дейди.  Александр:”Агар мен  Парменион бўлганимда  мен ҳам рози бўлардим, аммо мен  Александр бўлганим учун  бунга рози бўла олмайман” дейди.  Доро 111 га  Александр  бундай жавоб берган: “Мен Кичик Осиёни  олишни  истамайман, чунки бутун Эронни забт этаман. Эрон хазинасининг ярмини олмайман, чунки тез кунда у хазинанинг барига эга бўламан, агар сенинг катта қизингга уйланмоқчи бўлсам, дарров уйланаман, чунки у менинг қўлимда асира бўлиб ўтирибди”. 


Александр Финикиядан  сафарини жанубга қараб  давом эттиради.  Эр.ав. 332 йилда  у Мисрга  қўшин тортиб  боради. Мақсади  Эрон давлати  таркибидаги  бу бой мамлакатни  эгаллаш  ва Шарққа юриш қилганда  орқа томонини   мустаҳкамлаб олиш эди.  Мисрликлар  маекдон  қўшинларини  табрикладилар.  Миср сатрапи коҳинлар билан  Александрни  кутиб олиш  юришга бошчилик қилади. Александр оёғи  остига гилам поёндоз  ёзганлар.    Мисрликлар шодлиги   Эрон асоратидан қутилганликлари эди.  Ақлли давлат арбоби  бўлган Александр  Миср маъбудига  қурбонлик қилиш  истагини билдирган, коҳинлардан бунинг  тартибини сўраган.  Мисрликлар Александрнинг бу  ҳаракатидан хурсанд бўлишган.  Александр Нил дельтасидаги Александрия (Искандария)  шаҳрига асос солган. Эллинизм даврида  ва ундан сўнг бу шаҳар ривож топиб борган ва ҳозир  ҳам бор. Шаҳар муайян  режа асосида, тўғри тўрт бурчак  билан бир-бирини кесиб ўтадиган  тик кўчалар  билан қурилган. 


 Эр.авв. 331 йилда  Александр Мисрни  тарк этиб   Месопотамияга- Иккидарё  оралиғига  юрган. (Байнаннаҳр -арабча). У ерда  Доро 111 қўшинларини тўплаб  бўлган эди.   Отлиқ қўшинга  катта эътибор берган, уларни Сўғдиёна ва Бақтриядан келтирган эди. Ғилдиракларига  ўткир  узун ўроқлар  ўрнатилган аравачалар  ясатилган.  Доро 111 армияси  Месопотамияга яқинлашиб бориб, Оссуриянинг  илгариги пойтахти Ненивия  яқинидаги  Гавгамела  деган жойда тўхтаган. Доро 111  отлиқларининг   манёвр қилишини ҳисобга олиб, текисликда  позиция ишғол қилган. Бу орада Гавгамелага узоқдан македон  армияси ҳам етиб келган.  Гавгамели ёнида  қаттиқ ва қонли  жанг бўлган. Жанг гоҳ у томоннинг гоҳ бу томоннинг ғалабаси билан кечгача давом этган.  Охири македонларнинг  ғалабаси билан тамомланган. Доро 111 бу гал ҳам  Шарққа  қочади.  Александр  учун ҳам  бу жанг энг оғир жанг эди.   Бу жангдан сўнг  Александр Бобилни ишғол қилади, сўнгра  Сузани ҳам  ишғол қилади.  Александр Сузадан  сўнг Эроннинг туб қисмига юради, форслар қаршилик кўрсатади, лекин  Гавгамела  жангида  Эроннинг асосий кучлари  яксон этилгани,  хазинанинг кўп қисми  қўлдан кетган эди.  Эрон армиясининг  қолган қутгани  қадимий Эрон  пойтахти   Персепол ёнидаги  жангда  тор-мор қилинади ва   пойтахт олиниб яксон қилиб ташланади.  Ғалаба байрами вақтида   Александрнинг  буйруғи билан   Ксеркснинг  ҳашаматли  саройи,  Греция-Эрон  урушлари учун  интиқом нишонаси сифатида  ёндириб юборилган. 


Македон армияси  Персеполда қишлаб қолган, кейин бутун Эронни эгаллаб, Мидияни  истило қилишга  киришади.  Қолган-қутган  армияси  билан ўзининг  сўнгги  пойтахти  Иқботанида турган (Ҳамадон) Доро 111 Ўрта Осиёга томон чекинади.  Александр Шарққа юришни давом эттиради.  Доро 111ни қочиб  чекинаётганда Бақтрия  сатрапи Бесс уни йўлда  ушлаб олади.  Ундан, Эронни ҳалок қилдинг, энди тахтдан воз кеч деб талаб қилади. Доро111 рози бўлмайди.  Александр отряди  яқин келганини  кўргач, Бесс  Доро 111 ни ўлдириб, жасадини йўлга чиқариб ташлайди.  Бесс македонлар  томонидан қўлга   туширилади.  Александр уни  қаттиқ  қийноққа  солади ва даҳшатли  суръатда  қатл этади.  


 Македонларнинг  ундан кейинги  юришлари  ҳарбий мулоҳазалар билан   қилинади, чунки  Эрон давлатининг  шарқий қисми  унинг  армиясининг  қолдиқлари  чекинган эди  ва  бўйсунмаган сатраплар  тўпланган эди.  Александр қўшинлари тоғли  давонни - Иқтиботаннинг   шарқ томонида  ва Гурган (Каспий)  денгизининг  жануб томонида   жойлашган Гургон  дарвозасидан   ўтиб  Ўрта Осиёга  киради. 


Сўнгра македон армияси  Ҳиндиқуш тоғлари  орқали машаққатли  юриш қилади  ва Бақтрияга киради. Бу мамлкат   кўпдан-кўп князликлардан  иборат эди.  Бу мамлакатда мустаҳкамланган қалъалар  кўр эди,  Македон армиясига   бу қалъаларни қаттиқ ҳужум билан  олишга тўғри келади.  Ўрта Осиёда  македон армияси оғир аҳволга тушиб қолган. Партизанлик  алоқани мустаҳкамлаш учун Бақтриялик  бир князнинг қизига  уйланади. Шундан сўнг Александрнинг қўшини Сўғдиёнага қараб кетади. Александр  қарийб икки йил   Мароқандда (Самарқанд)  шаҳрида  туради.  Александрнинг бу ерда  сўғдлар ва скифларга қарши кураш олиб боришига тўғри келади.  Спетамин бошчилигидаги халқ ҳаракати  македонлар  ҳокимиятига қарши  кўтарилган энг катта  қўзғолон эди.  Александр қўзғолончилар билан қаттиқ   курашишга мажбур бўлган. 


 Александр Бақтрия ва Сўғдиёнани бўйсундиргач, Ҳиндистонга йўл олади.  Унинг қўшини даставвал  Ҳинд водийсидаги Панжга киради.  Ҳинд водийсида у подшо Пор-га  қарши кураш олиб борган. Гидаси  ёнида македон қўшинлари Ҳинд  қўшинлари билан  жанг қилади.  Ҳиндларнинг филларидан  македонларнинг  отлари қўрқар эди.  Филларга қарши кураш чораси  топилди.  Македонлар орқасидан писиб келиб, оёқ пайларини қирқиб ташлайдилар. Александр Ҳинд  подшолари юртида  узоқ қолиб кета олмас эди.   Ҳинд султонларига  уларнинг подшоликларини  ўзларига қолдирди.   Александр Ганг водийсига   ҳам бормоқчи эди, қўшин касаллик, ёғингарчиликнинг  оғирликлари туфайли унга эргашишдан  бош тортдилар.  Александр армияси  Ҳинд дарёси  ирмоғи   Гифасисгача бориб, орқага  қайтди. 


Александр  янги мамлакатлар орқали   қисқа йўл билан   қайтишга қарор қилади. Унинг  бўйруғига  асосан  кемалар   қурилади.  Македон  армияси  шу кемалардан  Ҳинд   дарёсидан  Ҳинд океанигача  сузиб боради.  Қуриқликдаги  армиянинг  бир қисми  Александр  бошчилигида  Гедрозия   чўли орқали  йўл олади,  иккинчи қисм  эса Ҳинд океани  орқали сузиб, Эрон кўрфазига  етиб олиб, сўнг Фрот  орқали Бобилга  етиб олиши керак эди.  Александр Бобилни  ўзининг улкан  давлатига  пойтахт қилиб   танлаган эди.  Александр бошчилигидаги   македон армияси  Гедрозия чўлидан  2Ғ3 қисмини  йўқотиб  ўтиб олди.   Маҳаллий аҳолига  бу йўлда  қудуқ қазиб, идишларни сувда тўлдириб қўйишни  Александр буюрган эди,  лекин бу буйруқ бажарилмади.  Қўшин сўлдан  ўтиб олиб, серҳосил  Кирмонияга киргандан кейин, ҳамма  океанида  Александр флоти бўронда қаттиқ  шикастланибди, кемаларда сузиб борган матрослар  ташналикда  ҳалок бўлибди, чунки  уларнинг  ичадиган  суви йўқ  эди.  Армия  ниҳоят Бобилга қўшилибди. Бу юришнинг  тамомланиши эди.  Юриш 10 йил - эр.ав. 334 йилдан 324 йилгача давом этди. 


 Шарқий юриш  вақтида  Грециянинг Шарқ билан савдо алоқаси пайдо бўлди.  Болқондан  Ҳиндистонгача  чўзилган бу улкан давлат ҳажми   жиҳатдан  Эрондан устин  эди.  Александр илгаригидек   сатрапликларга  бўлинишни қолдирди. Сатрапликка  асосан  Шарқ халқлари  вакилларидан ҳоким тайинланган.  Лекин бу ҳоким ўша сатрапликда  яшовчи македон  ноибига бўйсунар эди.   Александр сатрапликлар  ишига  аралашар,   мансабидан олиб  қатл ҳам  эттирар эди.   Юришдан кейин Александр  сафарнинг  тамомланиши  билан байрам  уюштиришга қарор қилади.  Байрам Сузада ўтказилади. Унда аскарлар, маҳаллий аҳоли  иштирок этади.   10 минг аскар маҳаллий аёлларга уйлантирилади.   Бу байрамдан сўнг  Александр  ҳарбий юришга  тайёргарлик билан шуғуллана бошлайди.  


Александр  ўз аскарларини   мукофатлаб, Македонияга  қайтаришга қарор қилган эди.  Лекин аскарлар бу  қарордан норози бўлиб,  қўзғалон қилишади.  Александр янги қўшин келтирмоқчи эди.  Қўзғолончиларга   Шарқда қолишга ижозат берган. Эр.ав. 323 йилда Македония  ноиби Антипатрни  Александр  янги қўшин билан  ҳузурига етиб келишни  буюради.  Бу иш Александрнинг онаси Олимпиаданинг  ҳохиши билан қилинган. Александр  Бобилга келади.  Антипатр  Македонияда қолади,  ўз ўғилларини қўшин билан  Александр олдига юборади.  Антипатрнинг кичик ўғли  Иолла  катта зиёфат бериб,   Александрни таклиф этади.  Зиёфатдан қайтиб келиб, Александр  қаттиқ касал бўлади.  12-чи куни  вафот этади.  Бу маҳал Александр  33 ёшда  эди.  У заҳарланган бўлса керак. 

      Греция, Македония, Шарқий Ўрта  мамлакатлари Эрон, Ўрта Осиё ва уларга  туташувчи туманлар тарихининг  Александр  Македонский истилоларидан  кейинги  қарийб  300 йиллик  даври  Эллинизм даври деб  аталади.  Бу давр  Эллинистик  мамлакатларнинг  ғарб томондан Рим империясининг, шарқ томондан Парфиянинг забт этиши билан  тамомланади.  Эр.ав.  30 йиллик Эллинизм даври тарихини  тугалловчи  анъанавий сана деб ҳисоблайдилар, чунки худди шу санада Птоломейнинг  сўнгги мустақил   Эллинистик подшолиги (Миср)  Рим томонидан  забт  этилган эди.  Эллинизм даври қадимги грек ва қадимги шарқ  социал-иқтисодий,  сиёсий ва маданий   муносабатларининг маҳкам  қўшилиб кетиши ва бир-бирига  таъсир кўрсатиши давридир.  Айни вақтда грекларнинг  яқин Шарқни  илгари мисли кўрилмаган  миқёсларда  мустабид  қилиш юзага келди. Собиқ  Эрон истибдоди  ҳудудида  катта-катта  Эллинистик   монархиялар  пайдо бўлиб,  улар  қадимги грек   полисларини ҳам, маҳаллий қабилаларнинг  иттифоқларини ҳам, қадимги шарқ ҳунармандчилик  ва савдо марказларини ҳам   ўзларига қўшиб олдилар ёки  ўз таъсирларига бўйсунтирдилар. 


Александр Македонский вафотидан кейин   унинг улкан империяси ҳудудида  ўзаро урушлар  40 йилча давом этди.  Сўнгра эр.ав. 111 асрнинг 70 йилларида нисбатан  тинчлик замони қарор топди, Эллинистик  давлатларнинг  чегаралари  узил-кесил  белгиланиб расмийлашди. 


 Энг қуратли Эллинистик давлатдан бири Миср эди.  Унинг пойтахти  Александрия  энг йирик порт,  савдо-ҳунармандчилик  ва маданий  марказ эди.  Папирусларда  ёзилган ғоят  кўп  амалий, расмий  ва хусусий  хужжатларни  Мисрнинг  қуруқ  замини биз учун  сақлаб қолган.  Бу хужжатлар мазкур давлатнинг  социал-иқтисодий ва сиёсий  муносабатларини, маъмурий системасини  муфассал ёритади. 


Александр Македонскийнинг  саркардаларидан бири Птолемей Лангу Мисрда  подшоликни эгаллаб олди ва қарийб  300 йил яшаган  Птолемейлар  сулоласига  асос солди. Птолемейлар  подшолигининг  асосий  ҳудуди Нил ҳавзаси  ва Нил водийсида бўлиб, кейинроқ  Мисрнинг  ғарбидаги   Киренаика, Осиёда  Кипр ороли, Жанубий Сурия, Финикя, Кичик Осиёнинг жанубий-ғарбий  соҳили, ундаги грек  шаҳарлари, Эгей  денгизидан маълум  оролларни  ўз ичига  олган эди.  Мисрнинг   асосий  ҳудудида  уч грек шаҳри: Александрия, Птолемаида  ва Навкратис жойлашган. Пойтахти  ҳашаматли, чиройли  Александрияда эди, у ерда  подшо саройлари бор эди.  Мисрда маҳаллий  маъмурий бўлиниш номлар  сақланиб қолган, уни подшо тайинлаган, стратег бошқарган.   Мисрга бўйсундирилган бошқа  мамлакатларда  маҳаллий бошқарув  сақланиб қолган, лекин  Птолемейлар  ноиблари назоратида  иш олиб борар эдилар.  Птолемейлар  катта флотга  эга бўлиб, эр.ав. 111 асрда  Ўрта денгизнинг шарқий қисмидаги  денгиз йўлларини  назорат қилган  ва Қизил денгиз орқали  Шарққа борадиган  денгиз йўлларини   ўз қўлларида  сақлаган.   Птолемейлар  давлати  қулдорлик давлати эди.  Унда деҳқонлар ва ҳунармандлар бевосита  қулдорлик методлари  билан эксплуатация  қилиниб,  сотиб олинган  қулларга унга муҳтож  эмас эди, бу ўзига хос хусусият эди.  Ер участкаларининг ҳақиқий ер эгалари  корандалар деб қараларди  ва фойдаланганликлари учун  улар турли солиқ,  тўлов ва мажбуриятлар ўтар эдилар. Мисрда ерлар подшо ерлари, аскарлар, амалдорлар, коҳинларга фойдаланиш учун берилган ерлар деб аталар эди.  Эр.ав. 111 асрда   клерухлар ери, ибодатхона ери, инъом ери деб,  эр.ав. 11 асрдан эса умумий  ном билан кечиб берилган ер деб  аталадиган бўлди.  Асосий аҳоли оммаси - Миср деҳқонлари  ва подшо деҳқонларидан   иборат эди.  Жамоа расман  сақланиб қолган эди. 


 Эр.ав. 111 асрда Эллинистик дунё ҳудудининг  кўп қисмини  салавкийлар  давлати назорат  қилар эди.  Салавка ҳам Птолемей Лангу каби   Александр Македонскийнинг  саркардаси эди.  Эр.ав.  312 йилда  Салавка  курашларда ғолиб чиқиб  подшо бўлди ва  салавкийлар  давлати деб аталувчи  сулола монархиясига асос солди. 


Салавкийлар Ўрта денгизни  Ўрта Шарқ мамлакатлари билан  боғловчи карвон ва сув  йўлларида ҳукмронлок қилардилар.  Марказий Осиё ҳамда   Ҳиндистон орқали ҳатто Хитой билан ҳам   савдо қилганлар.  Дастлабки вақтларда  Салавкийлар  Иккидарё оралиғининг  шарқий томонида - Эрон ва  Ўрта Осиёда кенг  территорияларга эгалик  қилардилар  ва бу ҳудудлар  Ҳиндистонга  бориб тақалар эди.  Салавкийлар давлати қабила ва халқларнинг  қурамаси бўлиб,  ўзига ном қилиб  оладиган бирон асосий элати йўқ эди.  Давлат тузилишида Салавкийлар Птолемейлар сингари, маҳаллий ва  грек-македон  тажрибасидан фойдаланганлар.  Маҳаллий бошқарувлар   сатрапларга бўлиниш сақланиб қолган, унга подшо  ноиблари бўлмиш стратеглар бош бўлган. салавкийлар  ўз давлатини  мустаҳкамлаш мақсадида   грекча типда   кўп шаҳар-қалъалар  барпо этганлар, қурган.  Бу шаҳар-қалъалар  Ўрта денгиздан то Ҳиндистонгача  бўлган савдо ва  стратегия  йўлларида   қурилган. 


Бутун мамлкатни  Оронтдаги  Антиахияда  турувчи   подшо ва подшо саройи   аҳиллари бошқарар эди.  Мисрда бўлгани сингари, Салавкийлар  сулоласининг   подшолари ва мамлакатлари ҳам  илоҳийлаштирилар эди.  “Ишлар мудири”  деб аталувчи амалда подшонинг  бевосита ёрдамчиси эди.  Македонлар, греклар ва  турли эллинлаштирилган  элементлардан тузилган армия  ҳамиша Салавкийларнинг  бош таянчи эди.  Салавкийлар давлатида туб подшо  ерлари  (Хора) бўлиб,  бу ерларни қарам  жамоачи  деҳқонлар  ишларди.  Ҳосилнинг ўндан бирини подшога тўлардилар. Салавкийлар  давлатида ҳам  турли  категориядаги  кечиб берилган  ерлар бор эди.  Ибодатхоналарга тегишли ерларнинг  ҳам аҳамияти  катта бўлган. Салавкийлар давлати жуда  улкан бўлганлиги сабабли жойлардаги қабила  ва давлат бирлашмалари ҳам  муҳим роль уйнар эди.  Бу қуроқ давлатда  антик қуллик  қадимги шарқ типидаги  қуллик сақланиб қолган,  деҳқонлар эксплуатация қилинган.  Эр.ав. 111 асрда бу  давлат Эронни ва Ўрта Осиёни  қўлдан чиқариб қўйган. 


 Эр.ав. 250 йилда Ўрта Осиёда  Грек-Бақтрия  деб аталувчи  эллинистик подшолик ташкил топган. Деярлик айни  бир вақтда  бу подшоликнинг  ғарб томонидан  Каспий денгизи  билан Эрон кўрфази   орасида, Эрон территориясида  маҳаллий қабилаларнинг   қўзғолони бўлган ва Парфия подшолиги ташкил топган.   Салавкийларнинг   узоқ Бақтрияда  турган ноиби  Диодат  ўз давлатига  қарши бош  кўтарган, уни маҳаллий  аристократия  қўллаб-қувватлаган. Ташкил топган янги   Грек-Бақтрия  давлати Эллинистик   давлат бўлиб қолаверган, у ҳам кучли армияга таянган.  Ички ва ташқи  сиёсати, тузуми,  ижтимоий-синфий тузумида  ўзгариш бўлмаган. Бу давлат  анча равнақ топган. Эр.ав. 11 аср бошларида  Кушонлар томонидан  босиб олинган ва бу давлат  таркибига киритилган. 


 Александр Македонский  империяси  тарқалаётган пайтда Кичик Осиёнинг шимолий-ғарбий  қисмида  жойлашган Болқон  ярим ороли  Қора денгиз бўйлари билан  Эллинистик Шарқ ўртасида  жойлашган Пергам  подшолиги эллинистик дунёнинг каттагина  савдо-ҳунармандчилик  ва маданий маркази эди.  Ери серҳосил бўлган. Подшоликнинг пойтахти Пергам  шаҳри  фуқаролари имтиёзли фуқаролар эди.  Пергам номига грек полиси ҳисобларди.  Пергам ва бир неча  грек шаҳарларидан  ташқаридаги ерларни   подшолик ерлари ташкил қилар эди.   Бу ерларда  қарам қўшчи  деҳқонлар  ишлар эди.   Пергамда кўпдан-кўп   подшолик  устахоналарида  антик қуллар  ишлардилар. Пергам   подшолиги   қуллар меҳнатидан  фойдаланиш  маъносида   энг тараққий қилган давлатлардан бири эди.  Эр.ав. 111  асрнинг биринчи ярмида  Пергамда маҳаллий   Атталийларнинг  грек сулоласи қарор топди.  


Македониядан  кўплаб аҳолининг  Шарққа кўчиб кетиши,   яқин Шарқдаги   ижтимоий-сиёсий   тараққиётга   унинг аралашуви мамлакатни  заифлаштирди. Мамлакатда   антик мулк формаси  ривожланди, лекин подшолик   ерлари ҳам бор эди.  Бу ерларнинг  бир қисми  подшо  аскарларга  ва хизмат  кўрсатган подшонинг   “дўстлари” деб   аталган аристократларга  кечиб берилган эди.  Македониялик амалдорларнинг  яна ўз хусусий ерлари ҳам бўлган.  Бу ҳолат уларнинг мавқеини   юқорига кўтарар эди.  Ҳатто улар  тахт ворислиги масалаларига ҳам   таъсир этар эдилар.   Мамлакатни идора қилиш подшо қўлида бўлиб,   у лашкарбошилик ва маъумрлик вазифаларини   ўз зиммасига жамлаб олган эди.  Унинг маслаҳатчи   “дўстлари” - подшо саройи  аъёнларидан  иборат амалдорлар эди.  Македонияда   подшони илоҳийлаштириш  ва унга сиғиниш  йўқ эди.  Македония ташқи сиёсатининг  асосий йўналиши  Грецияда ва   Эгей денгизида  гегимонликка интилишдан иборат эди. 


 Македония сингари, Греция ҳам  Александр  Македонский империяси  парчалангач,  кўп йиллик уруш кўп аҳолининг  Шарқ муҳожирлари бўлиб  кетиши мамлакатни  заифлаштирган эди.   Молу-мулкнинг  кўп қисми  эр.ав. 111 асрда ҳам қулдорлар   қўлида  тўплана  бориши давом этди.  Эр.ав. 280 йилда  Этолия  (эр.ав. 367 йил) иттифоқидан  ташқари  Македониянинг  Грецияда   ҳукмронлигига қарши  Ахея иттифоқи  ташкил топди.  Коринф бу иттифоқда биринчи  ўринни эгаллади. Бу иттифоқнинг  ривожланиши  аввал  Пелапоннес  шаҳарларидан  македон  горнизонтларининг   қувиб юборилишига олиб келди. Афина ва  Спарта эр.ав. 111  асрда  грек шаҳарлари  ва қабилалари  иттифоқларига  кирмади.  Спарта давлатида  ички аҳвол оғир  эди.   Спартанинг янада заифлашиб кетишига  йўл қўймаслик учун социал ва сиёсий   реформалар ўтказиш  зарур эди.  Эр.ав. 243 йилда   Спартанинг ёш подшоси  Агис 1У бу ишга  бошчилик қилди. У халқ  йиғинига  мурожаат этиб,  спарталик учун 4500  ер участкаси  тақсимлаш, Периэкларга  Лакониядан ташқарида  15000 ер участкаси ажратиш,  уларга фуқаролик  ҳуқуқлари беришни  таклиф этилди.  Солиқларни бекор этишни эълоқ қилди. Шу вақт  Лаконияга  Этолияликлар   хужум қилишади, Агис урушда  эди, қайтиб келгач, ер эагалри томонидан дорга осилади.  Подшо Леониднинг ўғли  Клеомен  Агис ишини давом эттирди. Ахея иттифоқи   Пелапоннеснинги катта қисмини  эгаллаган эди.  Клеомен Пелапоннесни  истило қилиш учун  хужум бошлади.  Ахея иттифоқи  бошлиғи  Арат  Македониядан   ёрдам сўради. Кучлар нотинч эди.  Клеомен  озгина   қўшини билан  Мисрга  қочди, у ерда  ҳалок бўлди.  Спарта эр.ав. 221 йилда  Македония подшоси  Антигон  Досон қўшинлари томонидан забт этилди.  Спарта ҳам,  Ахея иттифоқи ҳам  ва умуман Греция  (Афинадан ташқари)   Македонияга бевосита қарам бўлиб қолди.  Кейинроқ Македонияга қарши кураш бошланди.   Грек давлатлари Римдан нажот кутдилар.  Рим шу вақтда  Карфаген билан  курашаётган эди.  Македония эса   Карфаген билан  иттифоқ тузиб,  Римга қарши  уруш эълон қилди, лекин мағлубиятга  учради.  Грецияда  Римнинг  таъсири ортди.  Эгей  денгизида муҳим савдо  йўлида жойлашган Родос оролининг роли ортди. Грециядаги турли иттифоқлар,  давлат орасидаги кураш  Родос ороли мавқеини   кучайтирган эди.  Эр.ав. 111  аср охирларида  Родос Эллин  давлатлари орасидаги  муносабатлар  кескинлашуви  натижасида  Рим билан иттифоқ тузиш йўлини тутишга мажбур  этди.  Италиядаги  грек колониялари  Эр.ав. 1У асрнинг охири  111 асрда  аста-секин  Рим республикаси  ҳокимияти қўли остига  ўта бошлади.  Фақат Тариент  қаршилик кўрсатди.   у Эпирдан ёрдам сўради.  Эпир унга ёрдам бериб,  урушга  кирди, лекин у мағлуб бўлгач, эр.ав. 272  йилда  Тариент  Римликлар  томонидан  забт этилди. Греклар  Сицилияда  бир мунча вақт  мустақиллигини  сақлай олдилар. Бу ердаги энг қудратли давлат Саракуза эди.  У Рим ва Карфаген орасидаги   курашда усталик билан фойдаланиб турган. Эр.ав. 211 йилда   Саракуза Рим томонидан  забт этилди,  чунки у Карфаген билан  иттифоққа кирган эди.  Саракуза   Рим забт этган биринчи  Эллинистик давлат эди.  Энг қудратли Эллинистик давлатлардан  Селевкийлар подшолиги билан  Птолемейлар  подшолиги   Ўрта денгизнинг шарқий қисмида   ҳукмронлик учун   ўзаро рақобат  қилишардилар ва Грецияда  актив роль уйнашга  ҳаракат қилдилар. Шу билан бирга улар учинчи Буюк  Эллинистик давлат  Македония билан  мураккаб муносабатлар боғлар эдилар, чунки  Македония  Эгей денгизи  ҳавзасида  кучли мавқега эга эди.  


Селевкийлар  Келесприя  (Жанубий Сурия)  учун   Птолемейлар билан  айниқса,   қаттиқ курашдилар ва беш марта Сурия уруши деб аталувчи  уруш бўлиб ўтди.  Бу урушларда  кўпинча  Птолемейларнинг қўли  устин бўлиб турди. Лекин бешинчи урушда  Птолемейлар мағлубиятга  учради, шундан сўнг Миср таназзулга кета бошлади. Филипп У  Македоний Птолемейлар  мағлубиятидан сўнг  уларнинг Фракия   ва Кариядаги  мулкларини босиб олди. Лекин  Родос ва Пергам давлатлари  қаршилигига дуч келди.  Афина ҳам Филипп У га қарши бош кўтарди.  Бу давлатларнинг ҳаммаси  Римга ёрдам сўраб мурожаат  қилдилар.  Спарта бу воқеадан илгариёқ Рим билан алоқа ўрнатган эди.  Рим эса Греция ишларига аралашиш учун баҳона қидириб турган эди.  Натижада иккинчи  Рим-Македония уруши  Македониянинг мағлубияти билан тугади.  Македония яқиндагина  босиб олган мулкларидан  маҳрум бўлди.  Рим Эллин давлатларини  Македониядан  озод деб эълон қилди. Эллин давлатларини талашни бошлади.  Грек аҳолиси  демократик табақалари   Римлик истилочилардан  норозилиги  Птолемейларнинг  Кичик Осиёдаги  мулкларини босиб олган  Селевкийлар  давлатига Греция ишларига аралашишга  асос бўлди.  Уруш бошланди.  Лекин Фермопил ёнида  Селевкийлар  қўшини тор-мор қилинди.  Грециядан чекинди. Кичик Осиёда   Эр.ав.  190 йилда   Магнесия ёнидаги  жангда  батамом тор-мор  қилинди.  Шундай қилиб  энг катта эллинистик  Селевкийлар давлати  мағлубиятга учратилди.  Унинг Кичик Осиёдаги  ерларини  Рим ердаги иттифоқчилари  Пергам  ва Радос   давлатларига берди.  Эр.ав. 171-168 йилларда   учинчи Рим-македоний  уруши бўлди ва  Македония территорияси  Рим қўшинлари томонидан забт этилди.  Эр.ав. 149-148  йилларда Римга  қарши Македонияда  қўзғолон бўлди, лекин мағлубиятга  учратилди, Македония  эр.ав. 148 йилда  Римнинг вилояти бўлиб қолди. 

15-МАВЗУ: ҚАДИМГИ ГРЕЦИЯ МАДАНИЯТИ.   (2 соат)

Р Е Ж А : 

1. Qadimgi  yunon xalqlari diniy  etiqodi;   

2. Qadimgi Yunoniston yozuvi  va  adabiyoti ;

3. Teatr  va  sanati ; 

4. Arxetektura  va  haykaltaroshlik ; 

5. Qadimgi  yunon falsafasi ;

6. Olimpiya o'yinlari ; 

ТАЯНЧ  СЎЗЛАР. 


Қадимги Греция дини Крит-Микена даврларидан башланади. Зевс ва унинг фарзандлари. Дионес,  Афродита ва бошқа худолар ҳақида маълумот берилади. Қадимги Грециядаги  Афина, Спарта шаҳарларида ўтказиладиган байрамлар.  Театр томошалари. Олимпия ўйинлари. Греция ҳайкалтарошлиги ва рассомчилиги.  Архитектураси ва Грециядаги философ олимлар Демокрит, Сакрот, Пифагор, Платон, Аристотель ҳақида ва  грек ёзувчиларидан  Гесиод, Тиртей каби шоир ва ёзувчиларнинг асарлари. Эсхил трагедиялари.  Грек театрларида намойиш этилаётган асарлар ва Эллинизм даври маданияти ҳақида  батафсил маълумот берилади. 

 Архаик даврдаги  грек маданиятига эга бўлган хусусиятлар Крит-Микена даврига ва  дорийларнинг истилолари (эр.ав. Х1-1Х асрлар)   давригача бориб тақалади. 


-Грек дини Крит-Микена замонида  ва уруғдошлик тузуми бузилаётган даврдаёқ  таркиб топа бошлайди.  Эр.ав. У111-У11 асрларда  бу дин  тамомила  ривож топган. Бу  антроморфизмдан, яъни  инсонни  илоҳийлаштиришдан, худоларни ўлмайдиган ва  абадий ёш бўлиб турадиган кучли, гўзал киилар деб  тасаввур қилишдан иборат эди. 


 Грекларнинг тасаввурига кўра,  олам аввалида Хаосдан иборат бўлган.  Ер-Гея ва ер ости олами Тартар ҳам бўлган. Геядан унинг ўғли  Уран - осмон  худоси келиб чиққан. Уран билан Геядан  титан  Кронос туғилган ва ўз отаси Уран ҳокимиятини  ағдариб ташлаган. Булар титанлар - катта худолар экан.   Кроносдан, Аид, Посейдон,  Гестия, Деметра, Гера ва Зевс каби  кичик худолар келиб  чиққан.


Зевс бошлиқ кичик  худолар - титанларнинг  ҳукмронлигини   ағдариб ташлаганлар ва оламни   ўзларини идора қила  бошлаганлар. Зевс  бош худо,  худолар отаси, чақмоқ сочар ҳисобланган. Осмон маъбудаси  ва никоҳ ҳомийси Гера   унинг хотини бўлган. Посейдон  денгиз худоси   сифатида эъзозланган. Деметра ҳосилдорлик ва дон экинлари маъбудаси бўлган.   Гестия уй-рўзғор маъбудаси,  Аид ер ости  оламининг худоси бўлган. 


Зевснинг кўп фарзандлари - худолар бўлган. Зевснинг калласидан чиққан  Донишмандлик ва уруш маъбудаси Афина;  санъат худоси Аполлон,  ой ва ов маъбудаси  Артемида, темирчи худо Гефест ва бошқалар  энг иззатли  худолар бўлган.  


Гўзаллик ва севги маъбудаси  Афродита Кипр ороли ёнида денгиз кўпичидан пайдо бўлган  ва шунинг учун  Киприда ҳам деб аталган  Гўзал йигитча қиёфасидаги  Дионис  узумчилик  ва виночилик  худоси  деб айниқса,  эъзозланган. Унинг шарафига  Дионисия байрамлари қилинган. 


Грецияда  ярим худо қаҳрамонлар эъзозланган. Грекларнинг фикрича, улар  худолар билан  одамларнинг   никоҳидан келиб чиққан. 12 марта жасорат кўрсатган Геракл  алоҳида  ҳурматланган.  У шер  терисига  бурканган ва таёқ билан қуролланган ҳолда тасвирланган. Геракл  ёвузликка қарши   курашиб, уни  енгувчи  олийжаноб  киши образи эди. 


 Қадимги Греция  шундай маданий    қоидалар бўлганки, бу қоидалар турли  шаҳарларни  бамисоли  бир бутун  қилиб боғлаган ва грек элини  бирлаштирган. Болқон ярим оролининг   шаҳарлари  ўз байрамлари,  ўйинлари, оракуллари (валийлари)  билан грек элини  бирлаштирувчи  марказлар бўлган.  Грецияда   худоларга аталган махсус байрамлар мавжуд   бўлган, бу байрамлар фақат диний  хусусиятга эга  бўлмаган, чунки  бу байрамларида  спорт мусобақалари, мусиқа, қўшиқ ва   рақслар ижро этилган. 


Бу байрамларга Грециянинг ҳамма полисларидан одамлар  йиғилиб келишган.  Пелапоннесдаги Аргос шаҳрида  Гера шарафига, Афинада  маъбуда Афина  шарафига  Панафения байрами  ўтказилган. Бу байрамлар чоғида  Афинага Грециянинг  турли шаҳарларидан  кўп одамлар  келган. Афинада аёлларнинг  намойишлари, айниқса,  шуҳрат қозонган.  Одатда аёллар ўйларидаги махсус биноларда -  чинекеяларда ўтирганлар ва  деярли  ҳеч жойга бормаганлар. Аммо Панафения байрамларида аёллар маъбуда  Афина шарафига бағишланган тантанали юришда қатнашганлар.  Улар байрам либосларига  ясаниб,  бемалол кўчага чиққанлар.  Бу байрамлар  тантанали суратда  ўйин-кулгу билан  ўтказилган.  Бу куни  қўшиқлар айтишганлар, давра олиб рақсга тушганлар, лапарлар айтганлар, охирида  театр  томошалар қўйиб берилган. 


Байрамлардан ташқари,  грекларни умумгрек  мусобақалари бирлаштирган.  Пелопоннесдаги  Олимпияда   ўткизиб келинган олимп ўйинлари, айниқса,  машҳур бўлган. Бу ўйинлар худолар отаси, чақмоқсочар Олимплик Зевс шарафига ўтказилган. Олимпияда Зевснинг  ибодатхонаси бўлиб, у ерда  Зевснинг каттакон  ҳайкали турган. 


Олимп ўйинлари  ҳар тўрт йилдан бир марта бешинчи  йилга ўтар чоғида бошланган.  Ривоятларга кўра,  биринчи олимпиада эр.ав. 776 йилда ўтказилган. Қадимги греклар  кейинчалик  ўз вақт ҳисобларини  олимпиадалар асосида  юргиза бошлаганлар. 


Ўйинлар вақтида  унда ҳамма греклар қатнаша олиши учун урушлар тўхтатилган. У чинакам  тинчлик даракчиси бўлган. Мусобақаларда югуриш, сакраш, диск ирғитиш, аравачаларда от чоптириш ва кўпгина  гимнастика машқлари ўтказилган. Бундан ташқари  драматурглар, шоирлар, ашулачилар, созандалар ҳам  мусобақалашган. Жисмоний машқларда  эркаклар  иштирок этган, аёллардан фақат  спарталик қизлар қатнашган.  Олимп ўйинларининг  ғолиблари оддийгина мукофот - муқаддас зайтун дарахти  баргларидан  тўқилган  гулчамбар олганлар. У олий фахрли  мукофот ҳисобланган. Ғалаба қилган киши  иззат-икром  қилинган. Фақат  ўзи эмас, оиласи ҳам, туғилган шаҳри ҳам улуғланган.  Улар шарафига  шеърлар тўқилган, қўшиқлар айтилган. Ҳайкалтарошлар уларнинг  ҳайкалини ясашган. Олимп  ўйинлари  бутун Грециянинг  маданий тараққиёти учун катта  аҳамиятга эга бўлди. 


Оракуллар ҳам  умумгрек  қоидаларига кирган.  Оракуллар деганда  айрим шахсларни эмас, балки  кароматгўйлик билан, яъни, келажакдан хабар бериш билан шуғулланувчи бутун-бутун ибодатхоналарни  англамоқ керак. Айниқса, Фокидадаги  Дельфа  оракул машҳур бўлган. 


 Фалсафа. Кичик Осиёдаги  грек шаҳарларининг уларнинг ҳунармандчилик ва савдо-сотиғининг ривожланиши, шаҳар демоси ролининг  ошиб бориши билан  дунёқараш ҳам ўзгара бошлади. Бу шаҳарлардаги  кўп фуқаролар  энди оламни  диний нуқтаи назаридан  изоҳлаш билан қаноатлана олмайдилар ва моддий  оламдан жавоб излайдилар. Эр.ав. У11-У1 асрда  Грецияда   материалистик  фалсафа пайдо бўлди.  Милет шаҳрида  яшаган Фалес биринчи  ана шундай  файласуф бўлган, айни  вақтда у физик  ва математик ҳам бўлган. У бутун  оламнинг асоси - сувдир, деб таълим берган.  Бутун олам сувдан пайдо бўлган ва шунинг учун  бутун мавжудотнинг  негизи сувдир. Унинг шогирдларидан бири  Анаксимен бирламчи материя - “апейрон”  бутун мавжудотнинг ибтидосидир, деб ҳисоблаган. 


Анаксимандр оламнинг асоси - ҳаво - “эфир”дир, у бутун 

мавжудотга  сингиб боради  ва олам ундан келиб чиққан, деб таълим беради.  Эфеслик Гераклит олам оловдан келиб чиққан, деб ҳисоблайди:”Олам- адабий алангаланиб ва абадий сўниб турадиган оловдир” деган. 


Периклнинг дўсти файласуф  Анаксагар ҳамма  жисмлар  энг майда заррачалардир: ҳаво - энг майда  ҳаво заррачаларидан, металл тегишли металл зарраларидан  тузилган деб таълим беради. 


Демокрит  (эр.ав. 460-370 йиллар) бутун коинот - атомлардан иборат (Атом “бўлинмас”) ва ҳаракат   материянинг азалий  хусусиятидир деб таълим берган.  


Атоқли файласуф Сократ  ёки Суқрот (эр.ав.  471-399 йиллар) билиш назариясини  ривожлантирган. У битта ҳам асар ёзмаган, дарс бермаган, маърузалар ўқимаган. У Афинани, бозорларни, одамлар тўпланадиган жойларни  айланиб  юрган.  Шогирдлари билан суҳбатлар ўтказган. Сократ ўз  таълимотида одамларни  тенглаштиришга  қарши чиқиб, уларни  ҳақиқатни билганлар ва билмаганларга  ажратади.  Унинг фикрлари Афина  олигархларига ёққан, демократларига ёқмаган. У суд қилиниб, қатл этилган. Суд ҳукмига  мувофиқ у цикута гиёҳидан  тайёрланган заҳар ичиб ўлган. 


Оламнинг ибтидоси  табиат ва унинг  ҳодисалари эмас, балки  “идея”ларда  деб ҳисобловчи  философлар ҳам  бўлган. Эр.ав. У1 асрда Сицилияда  яшаган математик Пифагор идеалистик  фалсафанинг  асосчисидир.  У сонларни  ўрганган, шунинг учун унинг назарида  олам муайян сонлар ва уларнинг ўзаро муносабатларидан  иборат бўлиб кўринган. 


Идеалистик фалсафа Платон ёки Афлотун (эр.ав. 427-347 йиллар) томонидан янада  ривожлантирилган. У объектив оламнинг мавжудлигини тан олади, лекин  объектив  оламни  фақат нариги дунёга  хос ҳақиқий  реал идеялар оламининг   инъикосиси, маҳсули деб ҳисоблайди. Унинг фикрича, масалан,  нариги дунёда от идеяси  мавжуддир, бу идея бизнинг  дунёмизда реал отда  гавдалангандир. Платон идеал  “давлат-полис” лойиҳасини таклиф этганки,  бу лойиҳага Спартанинг  идеаллаштирилган тузуми  асос қилиб олинган.  Платоннинг фикрича, унинг идеал давлатининг  барча фуқаролари  уч гуруҳга  бўлинади. Биринчи гуруҳ  философлардан  иборат бўлиб,  улар аскарларга таянган ҳолда давлатни  бошқариш билан  шуғулланадилар, ҳамда фанларни ва санъатларни ўрганадилар.  Иккинчи гуруҳ аскарлардан  иборат бўлиб,  улар ҳарбий ишлар ва  давлат мудофааси билан  шуғулланадилар.  Улар жамоа яшайдилар, оиласи ва хусусий мулки бўлмайди.  Учинчи гуруҳ ҳунармандлардан, яъни жисмоний  меҳнат билан шуғулланувчи  кишилардан иборат. Энг қуйи босқичда  қуллар турган. Платон эркак ва аёлларни  тенглаштирган. 


Машҳур Аристотель ёки Арасту  (эр.ав. 384-322 йиллар) қадимги  Грециянинг  улуғ философи ва олим эди.  Унинг  фалсафасида  материалистик ва идеалистик қарашлар қўшиб  юборилган.  Арестотел  уч типдаги давлат: монархия (бир шахснинг идора қилиши),  аристократия (озгина кишиларнинг идора қилиши),  ва демократия  (яъни ҳамманинг  идора қилиши) деган хулосага келган. 


 Озроқ ҳарфлардан иборат  грек ёзуви  эр.ав. 1Х-У111 асрларда  финикияликлар алифбосидан фойдаланиш  асосида  юзага келган. Финикиялик алифбоси 22 ҳарфдан иборат бўлиб,  улар фақат ундош товушларни  билдирган.  Греклар бу алифбони  ўзгартириб, ҳамда қўшимча унли товушларни ҳам  билдирувчи 24 ҳарфдан  иборат ўз алифбосини яратганлар. 


Янги алифбе ва ёзувнинг яратилиши грек адабиётининг ривожида муҳим қадам бўлган. Эр.ав. У11 асрнинг иккинчи ярмида Беотияда яшаган  шоир  Гесиод иккита йирик  адабий асар  ёзган. Биринчиси,  “Теогония”  асари бўлиб, унда грекларнинг  худолар ва оламнинг  келиб  чиқишига қарашлари баён қилинган.  Иккинчиси “меҳнатлар ва кунлар” асари  эди. 


Эр.ав. У11-У1 асрларда грек  лирикаси пайдо  бўлган. Лирика сўзи  ўша вақтда  энг кўп ишлатиладиган мусиқа асбоби-лиранинг номидан  олинган.  Одатда  шеърий   асарлар лира мусиқаси жўрлигида оҳанг билан ифодали қилиб ўқилган.  Грек лирикасига, Порос оролида  туғилган, сўнгра ёлланма аскар бўлган Архилос асос солган. Қадимги грек шеърларида  қофия бўлмаган. Эр.ав. У1 асрда  Лебсос оролида яшаган шоир Алкей  ва Милетлик шоира  Сафо донг  таратганлар. Спарталик Тиртей  ватанпарварлик ва  олимп ўйинларига бағишлаб шеърлар ёзган. 


Грек  масаллари ҳам  машҳур. Биринчи масалнавис Эзон бўлган (афсоналарга кўра у қул бўлган). Эр.ав. У1 асрда  сатирик поэма  пайдо бўлган. Муаллифи  номаълум  “Сичқонлар билан қурбақалар уруши” поэмаси унинг намунасидир. 


Қулдорлик   демократияси ривожланиши билан, айниқса,  Афинада адабиётнинг  оммавий  жанрлари трагедиялар  ва комедиялар шаклида  драматик  асарлар пайдо  бўлган. Эр.ав. У1-У асрларда яшаб  ижод этган грек шоирлари ва драматурглари нафақат грек, балки жаҳон  адабиётининг  классиклари ҳам  ҳисобланади.  Эр.ав. 525-456 йилларда яшаган Эсхил “Трагедиянинг отаси”  ҳисобланади. Унинг  “Занжирбанд  Прометей”,  “Форслар”, “Электра”  трагедиялари  жуда машҳурдир. Грециянинг  иккинчи  трагедиянавис  шоири  Софокл  (эр.ав. 496-408 йиллар)нинг еттита асари бизгача етиб келган. Софокл инсоннинг ижодий меҳнатини мадҳ этади. Лекин шу билан  бирга инсон ҳаётини буғувчи тақдир ғоясига  ҳам мурожаат қилади. Инсон  нимаики қилса, ҳаммаси  кўркўрона тақдирга боғлиқ. Унинг  “Шоҳ Эдип” трагедиясида инсоннинг тақдир олдида  ожизлиги ғояси, айниқса, яққол кўрсатилган  ва айни вақтда  Эдипнинг  олижаноб образида тақдирга қарши норозилик  гавдалантирилган. Трагедия сюжетида  маъбидлар  айтган  каромат  рўёбга  чиқа бошлайди.  Кейин билсаки,  у яъни  ўзи шоҳ Эдип даҳшатли жиноятчи экан, ўз отасини  ўлдириб,  ўз онасига уйланган экан.  


Грециянинг  трагедиянавис  шоирлари  Еврипиднинг  “Медея”,  “Ифегения  Авлидида”,  “Иппалит”, Аристофаннинг “Тинчлик”, “Аёллар халқ йиғинида”,  “Булутлар”,  “Қурбақалар”  номли  асарлари ниҳоятда  машҳурдир. 


Театр  Дионосия байрамлари вақтида ижро этилган халқ қўшиқлари ва ўйинлари асосида пайдо бўлган. Дионис шарфига  айтилган  маросим қўшиқларининг - дифирамбларнинг ижрочилари  эчки терисига  бурканиб чиққанлар.  “Трагедия”  сўзи - “такалар қўшиғи” ана шундан келиб чиққан. Дифиромблардан грек театри  пайдо бўлган. Дионис  шарафига айтилган  бир қанча қўшиқлар шўх кулгули  бўлган. Ана шулардан  комедия  келиб чиққан. 


Бу қўшиқлар бошловчи  раҳбарлигида  хор билан ижро  этилган. Бошловчи  корфей деб аталган. Тингловчилар  кичик бир тепа  атрофида  тизилишиб  ўтирганлар. Унда яхши  кўриниш учун карифей  билан  биринчи артист  махсус ясалган  чорпоя устида  туришган. Томошабинлар  кетма-кет  қаторлаштириб қўйилган  скамейкаларда  ўтиришган. Театр томошалари  шу тариқа пайдо бўлган. 


Даставвал театр  ёғочдан  ясалган. Артистлар ўйнайдиган жой саҳна  деб аталган (грекча  “скена” чодир демакдир). Дастлаб у ҳақиқатдан ҳам чодир бўлган, унда   артистлар кийинишган. Пастда  саҳна олдида  хор жойлашган  бу жой  архестра  деб ном олган. Грек театри  доимо очиқ ҳавода  ўйналган.  Грек театрлари 20-25  минггача томошабинни сиғдирган. Аёллар ролини  фақат эркаклар ўйнашган. Артистлар ҳамма  томошабинларга кўриниш учун этиклар тагига баланд кортуна боғлаб олишган. Ҳамма актёрлар  ниқоб кийишган. Ниқобининг оғзидан  товушни баланд   қилувчи  рупор (карнайча) чиқиб турган.  Қадимги грек театрлари  ажойиб акустикага эга бўлган. Мободо саҳнага  бирор танга тушиб  кетгудай бўлса,  унинг жарангги театрнинг орқа  қаторларига ҳам баралла  эшитилган. 


Қадимги Грецияда театр томошалари кўнгил  очиш учун эмас, балки  муқаддас  бурчни  адо этиш ҳисобланган. Унда ҳар бир  фуқаронинг  иштирок этиши  шарт бўлган. Перикл  замонидан бошлаб Афина  фуқароларига  театрга бориши учун давлат хазинасидан  махсус театр  пули берилган.  Театр тарбия мактаби бўлиб, унда қўйиладиган пьесалар ахлоқ, сиёсат ва  мафкуранинг энг муҳим  масалалари муҳокама этилган. 


Эр.авв. У11-У1 асрларда грек тасвирий  ссанъати меъморчилиги, ҳайкалтарошлиги  Шарқ санъатидан  анча орқада  бўлган, кейинроқ баъзи жиҳатлари билан ундан ошиб кетган. 


Дастлабки пайтларда  грек меъморчилиги  мукаммал бўлмаган. Эр.ав. У111-У1 асрларда  грек ибодатхоналари  уч томони девор  билан тўсилган ва тўртинчи  томони очиқ  ёғоч  иморатдан иборат бўлган. Тўртинчи томонидан томни ушлаб туриш учун  олдида устун тиркаб қўйилган. Одатда думалоқ  шаклда бўлиб  яхшилаб силлиқлаб ўрнатилган. Кейинроқ, тошдан ясаб қўйилган. Шу тариқа қатор  тош устунлар  (калонналар) пайдо бўлган. Эр.ав. У11 асрда баъзи  ибодатхоналар хом ғиштдан қурилган, кейинчалик  тош  меъморчилиги  ривожланиб кетган. Эр.ав. У11 асрнинг охирларида  ҳамма томони устунлар билан ўралган янги шаклдаги ибодатхона вужудга келган. Худди шу вақтдан  дорийча   услуб пайдо бўлган. Бу услуб оддий тарздаги  қатор устинлар учун характерлидир. Калонна  тагкурсига, ўзак ва тепақошга бўлинган. Дорийча устунларнинг  қоши  оддийгина, безаксиз бўлган. 


Классик даврда Грецияда  ибодатхоналар, театр, мажлис бинолари - блевтериялар етакчи меъморчилик иншоатлари  ҳисобланган. Эр.ав. У асрда  шаҳарларни  лойиҳалаштириш (план) бошланган.  


Эр.ав.  У асрда  ионийча  услуб расм бўлган. У дорийча услубдан ихчамлироқ, устунлари ингичкароқ ва чиройлироқ бўлган. Усутунлар  энди  пол устига  эмас, балки  тош таг курси - база устига қўйилган.  Устунларнинг қоши энди икки  гажакли  нақшлар- валюталар  билан безатилган. Ионийча услубда  қурилган  бинолар дорийча  услубдагига қараганда мураккаброқ нақшлар билан безатилган.  Эр.ав. 1У асрда коринфча услуб расм бўла бошлаган. Унинг ионийча   услубдан фарқи, унинг устунлари узунроқ, таг курсиси ва қоши мураккаб бўлиб,  аканф  ўсимлиги  япроқлари билан безатилган. Бизнинг  замонамизгача  Афина  акрополи  сақланиб қолган. Парфенон  ва  Эрехтейон  ибодатхоналари грек меъморчилигининг  энг машҳур намуналаридир.  


Ажойиб  Парфенон ибодатхонаси  маъбуда   Афинага бағишланган. Ҳозирга қадар ҳам у жаҳон   меъморчилигининг  дурдонаси ҳисобланади. Парфеноннинг устунлари  дорийча услубда бўлсада, лекин  бутун бинонинг   тарз-таровати  ионийча услубдадир. Парфенон қаршисида турган  Эрехтейн  ҳам   грек меъморчилигининг машҳур  ёдгорлигидир. Бу бино соф иониёча услубда қурилган. Унинг устунлари ниҳоятда   келишган ва нафисдир. Кариатидалар деб аталмиш қиз  ҳайкаллари  ҳам ажойибдир, улар устинлар ўрнида  ибодатхона олдидаги кичкина  пешайвоннинг томини сақлаб  туришади. 


Эр.ав. 1У асрда қадимги  Афина маркази афиналик фуқаро  Лисикратга  қўйилган ёдгорлик ҳайкалини  ҳам коринфча  услуб намунаси деб  ҳисоблаш мумкин. У ҳам бизнинг  замонамизгача  сақланиб қолган. Грек ҳайкалтарошлиги  дастлабки вақтларда  шарқ ҳайкалтарошлигидан анча орқада бўлган. Эр.ав. У1 асрга доир  ҳайкаллар   ҳаракатсиз бўлган. Эр.ав. У асрдан  бошлаб  грек ҳайкалтарошлиги  равнақ топган. Уларда одамнинг  гавдаси ва юзи  тўғри   тасвирланган ҳамда ҳаракатли қилиб тасвирланган. Мирон, Поликлет ва Фидий  айниқса, машҳур ҳайкалтарошлар бўлган. Мироннинг  дискобал ҳайкалини кўрган  киши ёш йигитнинг тез бурилиб дискни  ирғитаётганини  кўргандек  бўлади. Мироннинг “Афина  билан Марсей”  деган ҳайкаллар гуруҳида ҳар иккала фигура худди  ҳаракат қилаётгандек  ҳис этилади. Марсей иккинчи  даражали ўрмон маъбуди бўлиб,   у маъбуда Афинанинг жаҳлини чиқарган. Ҳайкаллар гуруҳи ана шу манзарани  тасвирлаб кўрсатади.  


Аргос ҳайкалтароши  Поликлет асосан  ёш ўсмирларни  идеал  фуқароларни  тасвирлаган. Унинг  “Найзабардор” ва  “Диодумен” (ёш ўсмир бошига бойланган бинтни  тўғрилаб турган бўлади) ҳайкаллари айниқса,  машҳурдир.  Мусобақада ғолиб чиққан ёш йигитчаларни  тасвирловчи бу иккала  ҳайкал  ғоят нафис  ва қувват  ифодасидир. 


Периклнинг дўсти   Фидийнинг ҳайкаллари  гўзал  ва улуғвордир. Унинг Парфенанда турган олтин, ёғоч ва  фил суягидан  ясалган  маъбуда Афина  ҳайкали  жуда машҳурдир.  Бу ҳайкалнинг баландлиги 12,5 метрдир.  Олимпияда  Фидий  Зевс Олимпийнинг  тахтда ўтирган вазиятдаги  ҳайкалини  ясаган.  Бу ҳайкал ғоят улкандир. Акропол ўртасида   Афина  Промахоснинг  (яъни олдинда туриб жанг қилаётган Афинанинг) ҳайкали  туради.  Бу маъбуда  бошида  дубулға, қўлида   баланд кўтарилган найза.  Найзанинг  ўткир учидаги   зарҳал ярақлаб турарди.  Ҳайкал баланд таг курси устига қўйилган. Ҳайкал Пирей  портидан бир неча километр  узоқда турган  кемадан  кўриниб турган.  Фидий  маъбуда  ва маъбудларни   баркамол қилиб  тасвирлаган. Муаллифи номаълум бўлган 15-16 ёшли олимпия  ўйинларида ғолиб чиққан  югурувчи қизнинг ҳайкали айниқса чиройлидир. 


Эр.ав. 1У асрнинг улуғ ҳайкалтароши  Праксител бўлиб,  у асосан  маъбудлар  ва маъбудаларни чиройли, латофатли йигитлар ва ёш жувонлар шаклида тасвирлаган. Унинг гўдак  Дионис билан ўйнаб турган  ёш маъбуд  “Гермес” асари айниқса,  донг таратган. Эр.ав. 1У асрга қадар   ҳайкалтарошлар аёлларни фақат кийим билан тасвирлаган бўлсалар, Праксител  биринчи марта маъбуда  Афродитани  яланғоч ҳолда акс  эттирган. Эр.ав. 1У асрда  яшаган  Скопас  одамларнинг  жисмоний ва руҳий   азобларини  тасвирлаган. Унинг жон  ҳолатда югуриб  кетаётган Менада ҳайкали ҳамда  Тегейдаги   фронтон  гуруҳига оид  ярадор жангчиларнинг  маъюс боқишлари машҳурдир.  Афсуски,  бу ҳайкаллар яхши  сақланмаган. Эр.ав. 1У асрда  яшаган  Лисипп  жисмоний ва  иродаси кучли кишиларни  тасвирлаган. Унинг  “Геракл”и ва ўз баданини  қашлағич билан тозаловчи  “Апоксиомен”и  ана шундай  паҳлавон  кишилардир. 


Қадимги Грецияда   рассомлик кенг  тарқалган, лекин  афсуски, бизнинг  замонамизгача  унинг намуналари деярли сақланиб қолмаган. 

17- Mavzu: Miloddan avvalgi  VIII -III asrlarda Rim davlati. 

Р Е Ж А :

1. Qadimgi Rim tarixi manbalari va tarixshunosligi ;

2. Qadimgi Rim tabiati va aholisi ;

3. Italiyada ilk quldorlik jamiyati va davlat tuzumi ;

4. Rimda respublika tuzumining o'rnatilishi ;
      5.        Rim respublikasining ijtimoiy iqtisodiy va siyosiy  ahvoli ;

    6.     Rimning Italiyaning istilo qilishi ;
Т А Я Н Ч   С Ў З Л А Р

Қадимги Римнинг  дастлабки номланиши, Рим давлати ҳудудида қадимги  ҳалқлар уруғчилик тузумининг бузилиши, синфий  давлат  жамиятининг  вужудга келиши. Дастлабки давлат бирлашмалар, табиати ва  унинг  Римда  аҳоли ва давлат Рим тарихини  ёритишда моддий ва маънавий манбалар. Қадимги Рим тарихининг Рим тарихчилари, Юнон ва  Ўрта асрлар даври  Қадимги  Рим ёзувлари маданияти.


Қадимги Рим шаҳрининг вужудга келиши. Рим- Италий қулдорлари конфедерацияларининг вужудга келиши. Қадимги  Римда  ижтимоий тузум. Рим  императори Сервий тулий ислоҳтлари. Римда патрицийлар ҳокимияти. Илк Рим Респубикасининг  вужудга келиши. Римда  плебийлар ва Патрицийлар жамиятлари ва  улар ўртасида ўзаро курашлар. Рим Республикасининг давлат тузуми. Рим  армиялари ва уларнинг тузулиши, қуроллари, жанговор ҳаракатлари.

Эрамиздан аввалги У-111 асрларда Римнинг истилочилик юришлари Самний урушлари. Галларнинг Римга  бостириб кириши. Римликларнинг Апенин ярим оролидаги ҳудудларни босиб олиши, талон- тарож қилиб, ҳалқларини асир олиши. Римнинг янги ерларни истило қилиши, сиёсий соҳаларда олиб борган ишлари. Қадимги Римда қуллик, қулларнинг меҳнати ва уларнингш аҳволи. Римда  табақаланишнинг вужудга келиши. Римнинг бутун Италияни босиб олиб,қулдорлик конфедерациясига айланиши.



А Д А Б И Ё Т Л А Р.

1. Yu.S. Krushkoln Qadimgi dunyo tarixi  II qism T. 1974 yil 

    2.    A.I. Nimerovskiy Istoriya drevnogo mira i antichnost.  II - chast M. 2001 g 

3.     Istoriya drevnogo Rima . M. 1981 g

4.    V.I. Kuzishin Rimeskoye rabo vladelchiskix pomestiye. M. 1973 g

5.     WWW. sno v ball . ru  

6.     WWW. Google. uz.

Рим давлати греклар Италия деб  атаган Апеннин оролида вужудга келган. Рим республикаси Аппеннин оролида яшовчи ҳалқлар ва қабилаларни ўз ҳукмига бўйсундириб, эр.авв. II аср ўрталарига келганда Ўрта денгиз давлатлари орасида энг кучлиси бўлиб қолган. Кейинчалик эр.авв. I аср ва эрамизнинг II асрида Рим қулдорлари бутун Шимолий Африкани, Европанинг анча қисмини ва Олд Осиё мамлакатларини ўз ҳукмронлиги  остига олган ва қарийиб 500 йил умр сурган ғоят катта  давлатга айланган.


Рим давлатида қулдорлик тўла  тараққий  топган. Бироқ даврлар ўтиши билан қулдорлик иқтисодиёти ва у билан бирга  қулчилик системасига  асосланган ижтимоий муносабатлар ҳам ёшини яшаб бўлган , натижада қудратли  Рим давлати заифлашган ва ниҳоят қулаб кетган.


Рим тарихини ўрганиш манбалари хилма- хил ва ниҳоятда бойдир. Бу  манбаларни  асосан ёзма, археологик, қадимги ёзувларни ўрганиш ва нумизматик  манбаларга бўлиш мумкин. Қадимги Рим тарихини ёритиб берувчи асарлар ҳам жуда беҳисобдир: Қадимги Рим даврида  яратилган  тарихий асарлар, ўрта асарлар, янги ва энг янги даврда Қадимги Рим  тарихига  доир яратилган  деб группалаштириш мумкин.
Ўрта денгиз соҳилидаги мамлакатларида Рим  иморатларининг жуда кўп қолдиқлари сақланган. Қадимги Италиянинг республика замонига мансуб археология ёдгорликлари жуда хилма- хил : қадимги шаҳарлар, манзиллар, мақбаралар, ибодатхоналар, суғориш иншоатлари , деҳқонларнинг меҳнат қуроллари, истеҳкомлар ана шундай ёдгорликлардир. Империя даврининг Помпей ва Тимгад шаҳарлари деярли бутунича, Империя Аноллонийси, Кипрдаги Маламин, Аквин шаҳарлари қолдиқлари бу кунгача сақланган.


Қадимги ёзувлар асосан кейинги республика ва империя тарихини ўрганиш учун қимматли манба бўлиб хизмат қилади. Аммо  ундан олдинги даврларга оид ёзувлар, Тит Ливей берган маълумотга кўра, эр.авв. 390- йили Галлия ёнғинида йўқ бўлиб кетган. Энг қадимги  ёзувлар эр.авв. VIII -VII асрлардаги этрускларга мансубдир. Эр. Авв. У11-У1 асрлардаги этрускларга алоқаси бўлмаган ёзувлар Пицендан топилган. Эр.авв.  VI асрга мансуб илк лотин  қадимий ёзувлари- одатда Пренстин туқаси деб аталадиган олтин туқадаги ёзув, Рим майдонидан афсонавий Ромул  қабри жойланган ердан топилган «Қора тош» даги ёзув лотин тилининг келиб чиқиши масаласини ўрганиш учун муҳимдир.


Эр.авв. III-I аср ёзувлари муҳимдир. Бағишланган ёзувлар хужжатлар ёзувлар қабр тошларидаги ёзувлар сақланиб қолган. Масалан : Эр. Авв. 260 йили консул Дуилийнинг ростр устунидаги ёзувда флотнинг Кародаген флоти устидан қилган ғалабаси баён этилган.


Қадимги Рим танга пуллари хўжалик ва сиёсий тарихни , диний тасаввурлар, санъат, архитектура каби  ривожланишини ёритишга имкон беради.


Қадимги Рим тарихини ёритиб берган  дастлабки ёзма манбалар Рим йилномаларидир. Улар Рим тарихини ёритиб бериш  мақсадини  кўзламаган. Йилномачилар: ўтмишдан замондошларига  ўрнак бўладиган намуналарни  топиш, задагон  табақаларнинг қаҳрамонликларини мақтаб, шу билан республикани  мустаҳкамлашга ёрдам бериш мақсадини кўзлаганлар. Йилномалар яратган асарлардан парчалар бизгача кейинги муалифларнинг асарларигина сақланиб қолган. Кўпчилиги  йўқолиб кетган. Эр.авв. III-II асрларда тарихчиларни одатда катта йилномалари деб аташ раcм бўлган. Катта йилномаларнинг энг машҳури Квинт Фабий Пиктордир. У эр.авв. III аср охирларида яшаган. Пиктор «Йилнома»сини  грек тилда ёзган , унда иккинчи Пуни урушигача бўлган Италия тарихи ёритилган.


Лотин тилидаги биринчи тарихий асарларни эр.авв.234-149 йилларда яшаган  Марк Порций Катон ёзган.У машҳур давлат арбоби, тарихчи ва нотиқ бўлган Катоннинг «Бошланғичлар» номи билан ёзган етти китобдан иборат тарихий  асарларидан парчалар сақланиб қолган. Катон ҳар бир Италия давлатининг қаердан  келиб чиққанлигини таърифлаб берган, у воқеа ва  ҳодисаларни йилма- йил тасвирламаган. Шунингдек лашкарбошилар, давлат арбоблари  номини тилга олмаган. Цицерон: Греция ва Рим тарихида Катон билмаган бирон- бир «воқеани топиш қийин» деб ёзган. Кичик йилномачилар деб ном олган. Луций Целий, Антипатр, Семпроний Азеллионларнинг асарлар тарихий қимматга эга, лекин улар хатоларга ҳам йўл қўйганлар. Эр.авв. II асрда Полибий «Умумий тарих»ни ёзган, унда эр.авв. 264-146 йиллардаги воқеалар баён қилинган. Эрамиздан аввалги I аср республиканинг қулаши ва империянинг барпо бўлиш давридир. Бу даврнинг манбалари Марк Туллий  Цицерон, Гай Юлий Цезарь, Гай Крисп Саллюстийларнинг асарларидир.


Сиёсий арбоб, ажойиб нотиқ, юрист, адиб бўлиши  Цицерон асарлари эр.авв.I аср тарихини  ўрганишда ғоят зўр қимматга эга.У нутқлар, хатлар, фалсафа ва тарихдан трактатлар қолдирган.


Гай Крисп Саллюстий Цезарь тарафдори  бўлиб, уни  консуллигида бир қанча муҳим лавозимларда ишлаган. Унинг «Цезарча хат», «Катилина фитнаси», «Юғурта уруши» , «Тарих» асарлари бор. Эр. Авв. I асрда (100-44 йй) яшаган ва шу даврнинг  энг ёрқин сиёсий арбобларидан бири бўлган Гай Юлий Цезарнинг Галл урушлари ҳақидаги ёзмалар» «Гражданлар уруши ҳақидаги ёзмалар», шунингдек муаллифлари номаълум бўлган «Александрия уруши» , «Африка уруши» , «Испания уруши» каби асарлар Цезарь асарларининг давомидир. Юқорида номлари айтилган китобларда эр.авв.  I асрдаги Рим тарихига тегишли сиёсий воқеалар ёритиб берилган.


Тим Ливий «Шаҳар бино бўлишидан бошлаб Рим тарихи» асари 142 китобдан иборат бўлиб, 38 таси сақланиб қолган Грек ёзувчилари Диодор Сицилийскийнинг 40 китобдан иборат «Тарихий кутубхона» асарининг ХI-ХХ жилдлари, Дионосий Галикарнасскийнинг «Қадимги Рим ёдгорликлари» номли асари 20 та китобдан 10 таси сақланиб қолган Рим адиби Марк Теренций Варрон (эр.авв. 116-27 йй.)нинг «Қадимги ёдгорликлари» экциклопедик характерга эга.


Иосиф  Флавий грек тилида «Яҳудийлар уруши тарихи», «Таржимаи хол», «Яхудийлар археологияси» асарларини яратган, уларда ўз ватани яҳудиянинг эллинистик ва Рим даври тарихини  ёритган.


Корнелий Тақит (эрамизнинг 54-120 йй.) машҳур тарихчидир. Унинг «Тарихлар», «Йилномалар», «Германия» каби асарлари ниҳоятда қимматли  асарлардир. Светоний Танквилла асарлари Танций асарларига  қўшимчадир. (асари  «Ўн икки  Цезарнинг ҳаёт қиссаси») 155-235 йилларда яшаган  Дион Кассийнинг «Рим тарихи» асарида қимматли маълумотлар сақлаган. Географлар Страбон, Помпий Мела, Клавдий Птоломейлар асарларида  Рим тарихига оид муҳим  маълумотлар бор. I асрнинг энциклопедисти- Катта  Пленийнинг «Табиий тарих», епископ Евсевийнинг «Черков тарихи», епископ Августнинг «Худо шаҳри тўғриси» да  номли  китоблари ҳам катта қимматга эгадир.


Юқорида айтилганидек Италия, Апеннин ярим оролида жойлашган , бу ярим орол Ўрта  денгиз марказича ёриб кирган. Бу ярим оролни Алптоғлари  Европа қитъасидан ажратиб турибди. Ярим  оролни кўплаб  тоғлар бир неча  қисмларга бўлиб туради. Ярим орол табиий жиҳатдан уч қисмга бўлинади. 1. Шимолий қисми – Алп билан  Аненнин тоғлар оралиғидаги паст текистликдир. Шу пасттекстликда Падус дарёси оқиб ўтиб,  Адриатика денгизига қўяди. 2. Марказий қисми- уни  шимол, шарқ ва жануби- шарқдан Апиннин тоғлари қуршаб олган. Бу  тоғлар марказий  қисмни  ўз навбатида  бир  неча  водийларга: Арно  дарёси водийси, Тибр дарёси водийси, Кампания пасттекслики Вольтурно дарёси водийсига бўлиб туради.  3. Апулия пасттекстлиги учунчи қисмидир. У ярим оролнинг жанубий- шарқий қисмидан иборат. Апеннин ярим оролининг шарқий  қирғоғи денгизчиликка ноқулай, бирон бир орол йўқ. Соҳил бўйидаги  барча ороллар ярим оролнинг ғарб томонидир. Сицилия, Корсика, Сардина, Кипр, Эльба каби ороллари бор. Апеннин ярим ороли дарёлари  серсув, лекин ёзда қуриб қолади. Иқлими ҳар хил қишда ёмғир, хатто қор ҳам ёғади. Денгиз бўйи районларида қишда ҳаво илиқ, аммо  ёмғир кўп ёғади. Ярим оролнинг кўп қисими қалин ўрмон билан қопланган.Дуб, қарағоч, қайин ўсган. Олма, анор азалдан ўсган, сарв, зайтун, пальма, цитрус мевалари кейин олиб келинган. Буғу, тоғ эчкиси, чўчқа, бўри, тулки ва кўплаб паррандалар яшаган. Қазилма бойликлари кам. Алп тоғларидан бир юз олтин, кумуш қазиб олинган Кулранг мармар бор. Эльба оролидан мис, темир қазиб олинган. Денгизларида туница ва йиртқич мурона балиғи кўп бўлган.


Аппеннин ярим ороли қадим замонлардан одамлар яшайдиган макон бўлган. Палеолит ва мезолит манзилгоҳлари кўп жойлардан топилган, улар асосан эр.авв. 1У минг йилликка мансубдир.


Шимолий Италияда дарё бўйларидан қишлоқ қолдиқлари топилган. Тошдан  иморат солиш , сополдан идишлар ясашни темирдан қуроллар ясашни  улар финикияликлар ва греклардан ўрганган бўлса керак.


Ҳозирги замон олимларининг фикрича Италияда лигурлар, Сицилияда сиканлар ва элимлар, Корсикда кореслар, Сардинияда сардлар яшаган. Эр.авв. 11 минг йиллик охири- 1 минг йиллик бошларида  ҳалқларнинг  улуғ кўчиши натижасида Иллирия, Дунай ҳавзаси, ҳатто Кички Осиёда яшаган қабилалар  кўчиб келиб жойлашганлар. Энг қадимги Италия қабилалари Алп тоғларига ғарбий районларга сиқиб чиқарилган ёки ассимилнация бўлиб кетган. Лигуриядагина улар сақланиб қолган. Италиянинг шимолий- шарқда Иллерияликларга қариндош венетлар қабиласи яшаган. Италиянинг жанубий- шарқида иллерияликларга яқин  япич ва  тессаплар яшаган.


Сицилия оролида қадимги италик қабилалардан энг тараққий этгани- этрусклар қабиласидир. Италий қабилалари  тили , ижтимоий тузуми ва маданияти жиҳатидан  бир- бирига яқин икки гуруҳга умбро- сабель ва латин- сикул гуруҳига бўлинган.


Умро- сабель гуруҳига мансуб қабилалар Тибр дарёси ҳавзасида жойлашган бўлиб, улар пецин, сабинлар, марслар, вольсклар, герниклар, эквлари, френтанлар, самнитлардан иборат бўлган. Улар патриархал уруғдошлик тузумида  бўлган. Тибрини қуйи оқимида Лация областида лотинлар яшаган. Лация ва Кампания областидаги лотин ва осклар деҳқончиликғ. Чорвачилик билан шуғулланган.


Қадимги Италия ҳалқлари орасида энг ривож топгани  этрусклар бўлган, уларни римликлар «тусклар», «тиррен»лар деб , ўзларини «расенлар» деб атаган.


Этруслар эр.авв. У111-У11 асрдан Италиянинг  кўп қисмини  эгаллаганлар. Улар яшаган шаҳарлар, суғориш иншоантлари қолдиқлари, мақбаралар сақланиб қолган. Тошдан иморат солганлар . Улардан кемасозлик ривож топган , ҳатто қароқчилик ҳам -қилишган.


Эр. авв. 11 минг йилликдан бошлаб Сицилия ва Қадимги Италиянинг греклар колонизация қилганлар.


Эр.авв. 1У асрда Этруск қабилалари , шаҳарлари  иттифоқи тушкунликка юз тутган Падус дарёси водийсида жойлашиб олган галлар Апеннин ярим ороли марказий  облатларига хужум қила бошлаган. Италия  қабилалари  галларча  қарши ҳужум қилиш учун бирлашганлар ва уларнинг босқинининг қайтарганлар. Шундан кейин Рим жамоаси ўз таъсири бутун Этрусияга, Компанияга ва Марказий Италиянинг бошқа  областларига ёйганлар.


Бу  областлар Рим-Италий қулдорлигининг конфедератив иттифоқининг асоси ташкил этган. Эр.авв. 111 асрда бу иттифоқ Ўрта  денгиз соҳилидаги энг кучли  давлат  бўлган.


Рим шаҳри қачон ва –андай вужудга келиши ҳақида турли ҳил ривоятлар бор. Шулар асосида  тарихи ёзилган Рим тарихининг энг қадимий даврини грек автори ёзганлар. Машҳур Рим тарихчиси Тит Ливий эса Римнинг ўша давр тарихини  хийла тўла  ёзган.


Рим олимларнинг фикрича  Тибр дарёсининг  чап қирғоғидаги  тепаликларда эр.авв. Х асрдаёқ қишлоқлар пайдо бўлган. Эр.авв. У111 асрда Рим шаҳрига айланган ердан Тибр дарёсига борадиган катта йўл туз конига борадиган йўл ўтган. Савдогарлар, ҳунармандлар бу ердаги дарё кечиги ёнида пайдо бўлган. Эр.авв. У11 асрда  шу ердаги қишлоқлар бир шаҳар жамоасига бирлашган. Тибр дарёси қирғоғида баланд кўтарилиб турган Капитолий тепалигида қурилган қўрғон янги шаҳар маркази бўлган. Катстолий ва Палатий тепалиги ўртасидаги  тексликда янги шаҳар  «форум»га айланган.


Бу шаҳар аҳолиси учта  қабила : тициллар, раминлар, луцерлардан иборат бўлган. Қабилалар- «трибалар» уруқлар, яъни «курия» лар бирлашмасидан ташкил топган. Ҳар бир курияда ўнтадан уруғ, трибада ўнтадан курия бўлган. Уруғ жамоаси юзтадан уруғи бўлган учта трибадан, жами уч юзта уруғдан иборат бўлган. Уруғ жамоаларига кирган гражданлар ўз оталарини билган аҳолининг асосий қисми ҳисобланиб, улар «Патрицийлар» деб аталган. Ҳар бир  уруғнинг «ўз номи, ҳар бир уруғ бирлашмаси ўз номи бўлган. Римликларнинг номлари уч қисмдан иборат бўлган.Ҳар бир уруғнинг бошлиғи оқсоқоллар кенгашига – сенатга аъзо бўлиб кирган. Сенат суд вазифасини  бажарган. Римда уч юз уруғ бўлгани учун дастлаб уч сенатор бўлган.


Сенат ўзига умрбод йўлбошчи («чех»- подшо)  сайлаб қўйган. Подшо сенатга раислик қилган,у бутун жамоа номидан худоларга қурбонлик берган ва фуқорлар лашкари – «легион»га бошчилик иқилган.


Уруш ва сулҳ тузиш, сенатнинг қарорларини тасдиқлаш каби масалалар  курияларнинг вакиллар мажлисига қўйилган.


Замонлар ўтиши билан патрицийлар билан бирга эркин аҳолининг бошқа табақаси  «плебей»лар  пайдо бўлган.(«pleo» - меш тўлдираман» деган феълдан олинган). Плейбейларнинг шаҳар  ерига эгалик  қилиши ҳуқуқи бўлмаган. Улар савдо ва ҳунармандчилик билан шуғулланган. Алебейлар табақаси қисман Римга  кўчиб келган эркин кишилар, қисман озод қилган қуллар , кўчиб келтирилган қўшни шаҳарлар аҳолисидан ташкил топган.


Қуллар Рим аҳолииснинг  қуйи табақасини  ташкил этган. Қарздорларни қулга айлантирилиши энг даҳшатли  бўлган.


Тарихий маълумотлар эр.авв. У1 аср ўрталарида муҳим ислоҳот юз берган, уни Сервий Туллий подшо амаога оширган. С. Туллий плебейларнинг ҳалқ мажлиси  иштирок этишга йўл очиб берган. У фақат маъмурий округ бўлган тўртта ҳудудий триба ташкил этди. 1 асрга келиб трибалар 35 тага етган. С.туллий ҳарбийлар мажлиси  «Центурия комицилари»ни  барпо қилди. Ҳарбийлар мулкий беглиларига қараб беш синфга бўлган.(100,000,75000,50000,25000,12500 асс мис пули борлар.) Энг камбағал фуқоролар энг кейинги синфга бирлашган. Улар  proles лар ,яъни «бола- чақасидан бошқа ҳеч нимаси йўқ» кишилар, (пролетарлар)деб аталган.


Сервий Туллий ислоҳотлари Рим патрицийлари орасидан норозилик туғдирган. Тарквиний Суперб бундан фойдаланиб ўзидан олдинги подшони ағдариб ташлаган ва ўлдирган  Суперб жабр- зулмни авж олдирган, қаҳр-ғазабга учраган. Афсонага  кўра унинг ўғли қилган жиноятдан ғазабланган Рим ҳалқи уни  Римдан эр.авв. 510 йилда ҳайдаб юборган.  Сенат қарори  билан подшолик тугатилган. Патрицийларни шаҳарни  идора  қилишни  ўз қўлларига  олганлар. Бу сайлов қўйиладиган бошқарма «умум иши» (rts publica ) деб аталган.


Эр.авв. У-1У асрларда аристократ патрицийлар республикаси конституциясининг ташкил топиши ва  ривожланиш жараёни давом этган.


Фақат патрицийлардан сайланган барча  магистратлар (мансаб эгалари) сенатга тобе бўлган. Сенат  илгари  оқсоқоллар кенгаши бўлган бўлса, аста- секин доимий давлат органига айланган. Барча сиёсий ҳокимият патрицийлар қўлига ўтди. Плебейлар подшо  давридагидек ҳуқуқсиз бўлиб қолаверди. Бу республика  тузуми илк Рим  республикаси деб  аталади.Бу даврда полис , яъни  эркин қулдорлардан иборат  гражданлар жамоаси  бўлган. Оила (familia) Рим жамоасида катта аҳамиятга эга бўлган. Оила бир-бирига қон- қариндошлик алоқасидаги  шахслар ва шу  оилага хизмат қилувчи қулдорлардан иборат бўлган. Оила бошлиғи мулк эгаси, судья, коҳин вазифасини  ҳам адо этган. Давлат оиланинг иски ишларига аралаша олмаган.


Рим аҳолиси деҳқончилик , чорвачилик ва ҳунармандчилик билан  шуғулланган. Ҳунармандчилик касб- корлари кўпайган, савдонинг ривожланиши тезлашган Рим майдони форумда ҳафтада бир марта бозор бўлган. Тибр дунёси буйидаги  Рим сув йўли билан ташқи дунё билан  савдо қила олган. Пул системаси вужудга келган.Аввал чорва моллари  кейин мис, бронза пуллар чиқарилган. Кумуш пуллар эр.авв. 111 аср ўрталарида  пайдо бўлган. Римда  бинокорлик соҳасида кўп ишлар қилинган. Юпитер Капитолийский ибодатхонаси ,Сатурн ибодатхоналари  солинган, шаҳарда сув  қувурлари ҳам бўлган.


Римда плебейлар асаосан савдо-сотиқ ва ҳунармандчилик билан шуғалланиши унинг  табақаланишига олиб келди. Улар орасидан бой савдо- ҳунар задагонлари етишиб чиққан. Иккинчи қисми йўқсил плебейлар кўп сонли оммага айлана борган.


Урушлар, ҳосилнинг бўлмай қолиши ҳоллари Рим плебейсини ерсизлантирган, патрицийлардан қарздор қилиб қўябошлаган. Қарздорларнинг Тибр дарёсини наригши томонига қул орасида синфий кураш авж олган. Бу кураш иқтисодий жиҳатдан патрицийлар билан плебейлар орасида ер учун  кураш сифатида намоён бўлган.


Эр . авв. У-1У асрларда плебейлар  ҳам  иқтисодий, ҳам сиёсий жиҳатдан патрицийлар билан тенг ҳуқуққа эга бўлиши учун тенг ҳуқуққа эга бўлиши учун узоққа чўзилган  кураш олиб борган. Патрицийлар қандай ҳуқуққа эга бўлсалар плебейлар шундай ҳуқуққа эга  бўлиш, яъни магистрликка эга бўлиш, сенатда ўрин эгаллашдан иборат бўлган. Улар  орасидаги  кураш  эр.авв. 494 йилда бошланган. Шу йили Эквлар билан уруш  вақтида  Рим қўшинида хизмат қилишдан бош тортиб, Римдан чиқиб кетганлар ва Муқаддас тоғда лагерь қуриб ўтиришган. Патрицийлар ён бери, уларга  ўз мустақил ташкилотини  тузиш ҳуқуқини  берган. Эр.авв. 493 йилдан бошлаб плебейлардан 2 та ҳалқ трибуни сайланган.Сенат ва магистрантнинг плебейлар манфаатига  зид қилувчи қарорларини трибун  Veto – вето қўйиб тўхтатиб қўйиши мумкин бўлган. Аста – секин трибунлар сони  орган. Эр.авв. 450 йилларга келганда плебейлар амалдаги ҳуқуқларнинг ёзиб қўйилишига эришганлар. Эр.авв. 449 йилда 12 та мис Лавҳага ўйиб ёзилган қонунлар орумга  қўйилган. Бу қонунларнинг асл нусхаси сақланиб қолмаган. Бошқа асарларда бу қонунлар ҳақида маълумотлар бор. Қонунлар ер ва мол-мулк хусусий мулк  ҳисобланиб, меросҳурга  васият қилиши мумкин бўлган. Қарздорлик асосида қулликка тушиш сақланган. Қонун гражданларнинг ҳуқуқларини қаттиқ ҳимоя қилган. Суд қилмасдан жазолаш таъқиқланган. Ўлим жазога ҳукм қилишни фақат  центуриат комициялар чиқарган.Х11 жадвал қонунларидан сўнг плебейларнинг кураши кучая бориб, У-1У аср давомида жуда кўп марта ўзгартирилган, оқибатдан патрицийлар ва плебейлар орасидаги нотенглик боарҳам топиб борган.Масалан, эр.авв 445 йилда улар орасида никоҳга кириш ҳуқуқи, эрамизнинг 444 йилда  плебейнинг консуллик лавозимини эгаллаш ҳуқуқи, кейинроқ икки консул сайлаш тартиби жорий этилган. Эр.авв. 326 йилда қарздорларни қул қилиб сотиш таъқиқланган эр.авв. 1У аср охирига келганда плебейлар ҳар қандай лавозим эгаллаш , шу жумладан коҳинлик лавозимини ҳам эгаллаб оладиган бўлишган. Эр.авв. 287- йилда плебейлар ва патрицийлар орасидаги  сиёсий- иқтисодий кураш тугаган.


Эр.авв. У-111 асрларда Рим давлат  тузуми шаклланган жараёни давом этган. Ҳалқ мажлиси-комициялар магистратуралар ва сенат  давлат ҳокимият  органлари бўлган. Рим  гражданларигина ҳалқ мажлисида иштирок этиши, давлат лавозимларига  сайланишга, мулкка эгалик қилишга, Рим қўшинида хизмат қилишга ҳақли бўлганлар. Римда уч хил комиция бўлган. Энг қадимги колиция қуръа мажлиси бўлиб, у фақат расимй жиҳатдан  ижро қилувчи олий ҳокимиятни , шунингдек баъзи масалаларнигина ҳал қилган (масалан: оила муносабатларига фикр) . Илк Республика даврида комициялар ўзларича сиёсий  аҳамиятини йўқотган Ҳалқ мажлисининг бир тури бўлган центурия комицийлари катта ўрин тутган. Центурия колициялари  Рим ҳалқининг идорасини ифода  қилган: улар олий мансаб эгалари бўлиши консуллар, претор, цензорларни сайлаган жиноий ишларни текширган, уруш ва сулҳ масалаларини ҳал қилган. Рим ҳалқ мажлислари системаси демократик негизда курилмаган. Ижро қилувчи ҳокимият бир йил муддатга ҳалқ сайлаб қўйилган мансабдорлар- магистрлар қўлига бўлган. Улар ҳақ олмай ишлаган. Рим магистратлари фақат коллегиал тарзда иш кўрган.Қарорлар фақат  бир овоздан қабул  қилинган. Магистрант  ўз шериклари қарорларидан норози бўлса Veto баён қилган. Магистрант дахлсиз шахс бўлган, ваколати тугамагунча жавобгарликка тортилмаган. Магистрлик фавқулодда ва  одатий магистрликка бўлган одатдан таш-ари фавқулодда магистратлар- диктатор, триумворлар ва децемвирлар давлатда бир-бир хавф- хатар юз берганда сенат қарори билан  сайланган ёки тайинланган. Диктатор бирдан бир ноколлегиал магистатлик бўлган. Ҳарбий ва граждан ҳокимияти олти ой мобайнида диктатор қўлида бўлган, уни судга тортиш мумкин бўлмаган. Диктаторнинг ўз олий нишони бўлган : уни доимо  24 та фахрий соқчи кузатиб турган. Рим республикасининг олий мансабдорлари бўлиши консуллар зар йил центурия колицияларида сайланган. Ҳарбий  ва гражданлик ҳокимияти  консуллар қўлида бўлган. Консуллар қўшин тўплаган , уларга қўмондонлик қилган. Бир қисм ҳарбий трибунларни тайинлаган. Одатда консуллар иккита бўлиб, иккинчи гражданлик ишига бошчилик қилган. Сенатни ҳалқ мажлисларини чақирган.Уларнинг қарорларини бажарган, мансабдорларни сайлаш ишига раҳбарлик қилган.


Преторлар суд ишлари билан шуғулланган, вилоятларни бошқарган, консуллар йўқ пайтда уларнинг ўрнини босган, сенат топшириғи билан легионларга қўмондонлик қилган.Иккита цензор беш йилдабир марта ценз белгилаган : барча фуқороларни рўйхатга олган, ҳар бир граждан билан шахсан суҳбатлашган ва уларни  тегишли мулкдорлик даражаси  рўхатига киритган ҳамда трибаларга бўлган. Цензорлар ким ошди савдоси билан беш йил муддатга давлат мулклари даромадини тўплаш ва бож тўплаш ҳуқуқини сотган. Рим  фуқороларининг аҳлоқи  тозалигини ҳам цензорлар назорат килган. Ҳалқ  трибунлар ҳар йили триба йиғилишларида сайланган. Ҳар бир трибун сенат ёки мансабдорларнинг қарорларига  норозилик билдира олган. Кичик магистратлардан бўлган эдиллар шаҳарда тартиб сақлаган шаҳар соқчиларига бошчилик қилган. Ободонликни кузатган, озиқ-овқат билан таъминлаш, байрамлар ва ҳалқ томошаларини ўтказган. Квесторлар кичик магистратлардан бўлиб, хазинасилик вазифасини бажарган,Давлат архивини қўриқлаган вилоят ҳокимларига ёрдамчилик қилган.


Сенат Рим республикасининг олий давлат органи бўлган. Эр.авв. 1 аср бошларигача 300 кишидан иборат бўлиб, унинг кўпини  нобиллар ташкил этган Сенат магистрантлардан  диктаторлар, консуллар, преторлар тайинлаган. Сенатни фақат  олий магистрат чиқара олган. Сенат ғоят катта ҳуқуқларга эга юўлган. Сенат турли комициялар турли лавозимга сайланган ёки тайинланган шахслар тўғрисидаги  қаороларни  тасдиқлаган, ташқи сиёсатга, молиявий ишларга  раҳбарлик қилган. Диний  ишларни кузатган, у Республика ҳарбий ҳаётга бош бўлган.Рим республикаси ўзига хос аристократлар республикаси бўлган. Ҳалқ мажлисларининг оддийлиги, магстратларнинг бепул ишлаши, сенатнинг ниҳоятда катта таъсири Рим Республикасининг муҳим  хислатидир. Бунинг сабаби, аввало Рим гражданларидан кўпчилиги доим тарқоқ ва яхши уюшмаганлиги,иккинчидан Рим республикасининг ерлари доим урушлар туфайли кенгайиб борганлигидир.


Рим армиясининг ҳарбий системаси эр.авв. У асрда Рим  қўшни ҳалқларга қарши узлуксиз уруш олиб борган шароитда таркиб топган. Римнинг бутун лашкари легион деб аталган Кейинроқ икки консулнинг ҳар биттаси ўзига легион тузиб, унга қўмондонлик қилган. Эр.авв. 1У асрда консул қўшини  икки легион ажратилган, бутун армияда тўртта легион бўлган. Ҳар бир легион оғир қуроллар билан қуролланган 3000 аскар ва енгил қуролли 1200 аскардан ташкил топган. Легионга иттифоқчиларнинг қўшинлари (5000 пиёда ва 900 суворий) ҳам кирган. Легион таркибига отлиқ суворийлар ҳам киритилган. Улар кўпинча оти бор бой кишилардан иборат бўлган. Легион 30 та манипулага ажратилган. Ўз навбатида манипула 60 ва 30 кишидан иборат икки  центурияга ажратилган. Манипулалар ихчам (рота каби) тез ҳаракат қила оладиган қисм бўлган. Легион қатъий тартибда саф тортган. Энг олдинги қаторда енгил қуролли 1200 та ёш жангчи (найзабардорлар) турган. Иккинчи жангвор қаторни оғир қуролли , сал катта ёшдаги 1200 жангчи ташкил қилган. Улар пригцепслар биринчилар ёки асосийлар деб аталган.ю Улардан нарироқда яна оғир қуролланган аммо  хийла тажриба оттирган, чиниққан 600 та  триарий саф торган. Жангни одатда ҳар бир центурияга қўшиб берилган камончилар ва найзабардорлар бошлаб берган. Сўнг принцепслар жангга кирган. Хавфли ҳолларда трифийлар жангга кирган. Оғир қуролли жангчиларнинг тахта қалқони бўлган у тери, мато, темир , тасмалар билан қопланган.Жангчилар бошларига дубулға кийган, кўкракларига мис  сипар боғлаган. Баъзан совут кийганлар. Оёқларига теридан ўраб қўйган. Шамшир, найза билан қуролланган. Эр.авв. 11 аср  охирларидан  бошлаб легионларнинг асосий қуроли   пилум деб аталувчи қурол , учи ўткир ингичка  таёқ бўлган. У душманнинг қалқон ва  совутини тешиб ўтган. Элинлардан қуролларининг  ўзлаштирганлар : манжаниқ, гелепола, ўқ-ёйни ўзлаштирганлар.


Легионлар лагери бир- бирини кесиб ўтган икки  чизиқ билан бўлинган тўрт бурчак ҳосил қилган. Бу чизиқлар лагернинг катта кўчалари булиб, кўча бошларига дарвозалар қурилган. Легион қўмондонининг лагери чодири , қурбонгоҳ ва мажлисгоҳ лагернинг қоқ марказида бўлган. Хандак, кўртарма ва қозиқ деворлар билан ўралган ҳамда соқчилар қўриқлаб турадиган яхши ҳимояланган, дам оладиган жой бўлган.


Римликларда рағбатлантириш ва жазо чоралари билан қаттиқ интизом ўрнатилган. Консул жангда иш кўрсатган аскарларга мажлисларда  мақтаб фахрий найза, олтин ёки кумуш билакузук, бронза совут билан мукофотланган. Рим фуқоросини ўдимдан қутқарган легионер жангчи, эман баргидан ясалган чамбар билан душман девори ёки кемасига  биринчи чиққан ёки душман лагерига биринчи қадам қўйган жангчи эса олтин чамбар билан мукофотланган. Энг зўр мукофот ер участкаси билан тақдирлаш бўлган. Жангда шахсий қуролларини йўқотганлар. Ҳатто ўлим жазосига  ҳукм қилинган. Жанг вақтида чекинган ёки қўзғолон қилган жангчига  «децимация» одати қўлланилган. Чек ташлаб ўн жангчидан бири қатл этилган.


Эр.авв. V-III асрларда Рим сенати  Апеннин ярим орлида ҳарбий босқинчилик сиёсатини олиб ьборган. Римнинг босқинчилик урушлари икки юз йилдан зиёдроқ давом этган. Патрицийлар ҳам, майда зироатчилар ва умуман бутун Рим жамияти бу урушлардан манфаатдор бўлган


Этрусклар Римнинг шимолида яшаганлар. Уларнинг  Клузи, Вейя шаҳарларига қарши кураш олиб борган. Рим қўшинлари айни вақтда Лацийга бостириб кириб,тоғлардаги экв ва вольск қабилаларини тор-мор қилган. Рим этрускларга қарши курашда Тибр дарёсининг ўнг қирғоқларида  яшовчи лотинлар билан иттифоқда бўлган, эр.авв. У асрда Рим жамоаси лотин жамоаси федерациясига кирган.


Эр.авв.У асрда Ғарбий ва Ўрта  Европа ерларида яшовчи жанговор кельт- (гал) қабилалари Альи тоғларидан ошиб ўтганлар. Этрускларни Шимолий Италиядан суриб чиқарган.Эр.авв. 390 йилда Кельтлар ёки Римликлар галлар деб аталувчи бу қабилалар Римга қарши кураш бошлаган. Голлар Марказий Италияни  ер билан яксон қилган. Римни ёндириб юборганлар.Капитолийдагии тош қўрғон омон қолган,холос. Галлар Капиталий тепалигини қамал қилган. Тунларнинг бирида  галлар капитолийни ишғол қилишга киришганда маъбуда юнон ибодатхонасидаги  ғозлар шовқин кўтарган.Капитолий ҳимоячилар етиб келиб галларни улоқтириб ташлаганлар, Бу  адолат «Римни ғозлар қутқарган» деган афсонанинг  тўқилишига сабаб бўлган. Аммо галларнинг  Капитолийни қамал қилгани, Рим тўлов бергандан кейин галларнинг Римдан қайтиб кетгани ҳақиқий воқеадир. Эр.авв. 334 йилда римликлар галлар билан сулҳ тузганлар. (гал- хуроз деган).


Галлар ҳужуми даврида Римнинг Лацийдаги ва  умуман Шимолий Италияда таъсири камайган. Эр.авв.  1У аср ўрталаридагина Римнинг мавқеи яна тикланган. Жанубий Этрурия ҳам бўйсундирилган. Сўнгра узоққа чўзилган самний урушлари бошланган. Бу қабилалар ўрта  Италиянинг бир қисми бўлган, тоғли  Салениумда  яшаган. Саминийлар чорвачилик, овчилик билан шуғалларган, улар темирга  ишлов беришни билганлар. Улар Саркуза ва Карфагенни ёлланма отряд билан таъминлаб турган. Сомний дружиналар талончилик мақсадида бой компания шаҳарларига ҳужум қилиб турган. Римликлар ҳам компанияводийсини эгаллаш ниятида эди. Натижада Рим ва саманийлар ўртасида уруш бошланган. Уч марта уруш бўлган. Эр.авв. 343-341 йиллардаги биринчи самнийлар урушида римликлар енганлар. Компанияни  Римга бўйсундирган. Самнийлар Римга қарши италий  қабилаларидан иттифоқ тузганлар. Эр.авв. 327-304 йилларда иккинчи самний уруши бошланган. Компанияда римлар ғалаба қилгач, Самниумга бостириб кирган. Лекин икки Рим консуом ҳам тоғ дараларида қуршаб олинган. Оғир шартлар билан римликлар таслим бўлганлар, қуролларини топширганлар.Аммо  римликлар сўзларидаа турмай яна уруш бошлашган. Римликлар қўли баланд келган. Эр.авв. 304 йилда сулҳ тузилган. Компания Рим ихтиёрига ўтган. Учинчи самнийлар уруши эр.авв. 298-304 йилларда бўлиб, қийинчиликлар билан ўтган. Самнийлар мағлубиятга учраган. Самниумни римликлар ???забт этганлар. Урушлар натижасида  эр.авв. 1У аср ўрталарига келиб, бутун ўрта Италия, яъни По дарёсидан тортиб то Лукания чегарасигача бўлган ерлар Рим ҳукмронлигига ўтган. Шу йилларда римликлар шимолий Италияни  ҳам ўзига тобе қилган.


Эр.авв. 111 аср бошларига келиб Апеннин ярим оролининг жанубида  жойлашган, ўзаро урушлар ва жанубдаги маҳаллий қабилаларнинг  тазйиқи билан мадори кетган грек шаҳарларигига Римга  тобе бўлмай мустақил яшаб келган. Бу шаҳарларнинг баъзи бирларида Рим билан иттифоқ тузишга мойил задагонлар тўдаси пайдо бўлган. Рим грек шаҳарлари ички ишларига аралаша бошлаган.Эр.авв. 111 асрнинг 80-йилларида лукан қабилалари Фурий шаҳрига ҳужум бошлаган. Фурийликлар римликлардан ёрдам сўраган. Римлтклар Фурийга ўз гарнизонларини  киритган. Грек шаҳри бундан ғазабланган . Эр.авв. 281 йилда Рим Тариентга уруш бошлаган. Триент Эпир подшоси Пиррдан ёрдам сўраб мурожаат қилган. Пирр Апеннин ярим оролини аввалдан ўзига бўйсундирмоқчиэди. Пирр эр.авв. 280 йилда ўзининг эллинистик ҳарбий техникаси қуролланган фессал отлиқлари , Италиядасира бўлмаган филлари билан Италиягаи кириб келган.Гераклия ёнидаги жангда Пирр ғалабақилган. У компания ва Самниум орқали Римга етиб келган. Лекин Римга ҳужум қилишга ботина олмай, сулҳ таклиф қилган. Рим сенати Карфаген билан иттифоқ тузишга тайёргарлик  кўриб бўлгани учун  сулҳни рад этган. Эр.авв. 279 йилда аускул шаҳри ёнида икки кунлик жанг бўлган. Пирр кўп талафат кўриб, ғалаба қилган. Сўнг осон, тез ғалабаларга эришиш учун у қўшини билан Слицилияда кетган. Карфагенни забт этмоқчи бўлган.ь Карфаген армияси Сицилияда мувофақиятли харакат қилган. Эр.авв. 275 йилда пирр яна Италияга қайтган. Римликлар филларни ўтли ўққа тутиб, уларни қочирган. Филлар Пирр аскарларини эзиб  кетган.

   Пирр енгилиб, Италияни  ташлаб, Грецияга жўнаган. У эр.авв.  272 йилда Рим Тарентни ишғол қилган. Сўнгра  Миссина бўғозига  бўлган ерларни  Рим ўзига бўйсундирган. Рим Тибр дарёси бўйидаги  кичкина  бир жамоадан Ўрта денгиздаги қудратли бир давлатга айланган.


Рим истило қилган ерларни  идора  қилиш тартиби аста- секин, эрамиздан аввалги  У11-111 асрлар давомида  таркиб топган. Рим полисининг имтиёзли ҳолатда  бўлганлиги бўйсундирилган Италия қабилалари , ҳалқлари ва шаҳарларининг қарамлик даражаси турли- туманлиги ва уларга берилган ҳуқуқларнинг хилма- хиллиги Рим идора тартибининг ўзига хос хусусиятидир. Рим гражданлари яшаган колониялар ҳуқуқ жиҳатдан кўпроқ имтиёзлардан фойдаланган. Колониялар аҳолиси Рим ҳалқининг  бир қисми бўлиб, фуқоролик  ҳуқуқларига  эга бўлган. Колониялар магистратлар сайлаш ҳуқуқига эга бўлгани учун, уларни  магистратлар томонидан идора қилинган колонияларда доимий  ҳарбий гарнизонлар турган.


Қадим замонлардан бери Рим  давлати тартибида бўлиб, мустақил яшаб келган Италия жамоаси, яъни  муниципиялар иккинчи гуруҳни ташкил этган. Улар ўз ички идора тартибига эга бўлганлар. Муницилиялар аҳолиси ўз  магистратларини шаҳар кенгашига сайлашга , ҳалқ мажлисига –атнашишга , Римлик гражданлар ҳуқуқларидан фойдаланишга ҳақи бўлганлар.


Овоз бериш ҳуқуқига эга бўлмаган жамоалар қарама- қаршиликнинг бундан кейинги пастки босқичига мансуб бўлган. Лотин колониялари автономик ҳуқуқидан фойдаланганлар. Улар уруш пайтида Римга алоҳида иттифоқчи қўшин берган. Римга қаттиқ қаршилик кўрсатган ва шартсиз таслим бўлган қабилаларнинг  ерларининг 2|3 қисмигача тортиб олинган.Ҳуқуқлари паст бўлган.


Бўйсундирилган Италия ҳалқларининг ерлари давлатга  қарши жамоат далаларига  айлантирилган. Жамоат далалари одатда Рим  гражданлари ўртасида  тақсимланган. Тақсим қилинган ерларнинг қуйи патрицийлар ва плибей задагонларнинг қўлига ўтган. Колонистлар давлат ер фондидан чек ер олганлар. Ерларни улар ва омон қолган маҳаллий аҳоли ҳайдаб эккан.


Эрамиздан аввалги У11-111 асрлдарда Римнинг Италияда олиб борган урушлари натижасида чет қабила ва чет ерлик қуллар сони кўпайган. Қулликнинг бошқа манбаи қарз эвазига қулликка тушишдан сақланган. Эрамиздан аввалги 111 асрга келиб қулларнинг бутунлай ҳуқуқсизлик ҳолати  вужудга келган, уларга  буюмдек қаралган. Қишлоқ хўжалиги ва ҳунармандчиликда қуллар меҳнатидан тобора кенгроқ фойдаланила бошланган. Қуллар қурилиш ишларига, флотда этакчиликка жалб қилинган. Давлат  ихтиёрига қулларнинг шахсий кишилар  қўлларида имтиёзи кўп бўлган, ҳатто ойлик ҳам олган.


Эрамиздан аввалги У11-111 асрларда Рим аҳолиси эркин кишилар ва қулларга бўлинган. Эркин кишилар ўз навбаида нобилларга : яъни магистратлик, сенаторликка сайланувчиларсуворийларга, шаҳар вам қишлоқ итилосига яъни майдат  деҳқонлар ва шаҳар ҳунармандчилигига бўлинган.


Шундай қилиб Рим эрамиздан аввалги 111 аср бошларига  келганда деярли бутун Италияни ўзига бўйсундирган ва унинг билан иттифоқчиликда бўлган йирик Рим қулдорлик конфедерациясига бирлашган эди.

18-Mavzu: Mil. avv. III-asrda Rim va Karfagen urushlari. ( 2 soat)
Reja :

1. Karfagen I- Puni urushi arafasida ;

2. Urushning sabablari va I- davri ;

3. II -Puni urushi ;

4. O'rta yer dengizi sharqiy hududlarining Rim tomonidan bosib olinishi ;

5. Puni urushining yakuni va uning oqibatlari ;

Т А Я Н Ч    С Ў З Л А Р.


Карфаген шаҳри ва давлатининг вужудга келиши, Ўрта ер денгизи ғарбида ҳукмронлик қилиши. Рим ва Карфаген ўртасидаги урушларнинг сабаблари.Биринчи Пуни уруши ва унинг натижалари. Сицилия учун бўлган жанглар. Римда  иккинчи  Пуни  урушига тайёргарлик. Галмилкар Барка. Ганнибал иккинчи Пуни уруши натижалари. Учинчи Пуни урушлари ва Римнинг аҳволи. Римда Шарқий Ўрта ер денгизи масаласида келишмовчилик. Учинчи пуни  урушидан кейин Карфаген Пуни урушларидан кейин Римнинг куч қудрати.

1.  Yu.S. Krushkoln Qadimgi dunyo tarixi  II qism T. 1974 yil 

    2.    A.I. Nimerovskiy Istoriya drevnogo mira i antichnost.  II - chast M. 2001 g 

3.     Istoriya drevnogo Rima . M. 1981 g

4.    V.I. Kuzishin Rimeskoye rabo vladelchiskix pomestiye. M. 1973 g

5.     WWW. sno v ball . ru  

6.     WWW. Google. uz.


Эрамиздан аввалги  III аср ўрталарига келганда  Ўрта денгиз ғарбида кўпдан бери ҳукмронлик қилиб келган Карфаген давлати ва эндигина ташкил топган Рим қулдорлик конфренцияси бу ернинг энг кучли давлатлари бўлган. Иккаласи ҳам агрессиў  ташқи сиёсат олиб борган. Уларнинг  ҳар бири Ўрта денгиз ғарбида гегимон бўлишга интилган. Уларнинг қулдорлик иқтисоди  шуни тақазо этган. Бу икки давлат ўртасидаги зиддият Пуни урушларига олиб келган.  (Карфагенликларни римликлар  пуниликлар деб атаганлар).


Эрамиздан аввалги 1Х асрда финикияликлар асос солган  Карфаген ёки Кар- Хадошт (янги шаҳар) эрамиздан аввалги  У асрга келганда кенг бир давлат марказига айланган. Бу давлат Шимолий Африка соҳиллининг бир қисмини (Тунис қўлтиғининг қирғоғини), Сицилиянинг ғарбий  қисмини, Малта, Сардиния, Корсика, Питис, Балвар оролларини  ўз ичига олган. Карфаген жуда катта ва ўзига хос бир шаҳар бўлиб, ғоят қулай жойлашган. У Африканинг шимолий- ғарбий соҳилидаги кичикроқ ярим оролда қурилган. Унинг  бундай жойлашиши Карфагенликларга  асосий денгиз йўлини  назорат қилиш имконини берган. Материкада уч қайта кучли мудофаа иншоатлари билан ҳимоя қилинган шаҳар истеҳкоми денгиздан хийла ичкида бўлган ярим оролда бўлган. Шаҳар аҳолиси яшайдиган маҳаллалар, бозор, дўконлар, ҳунармандчилик  ишхоналари  истеҳком деворлари ичида бўлган. Ташқи  (савдо) ва ички (ҳарбий) иккита  гавани бўлган порт Карфагеннинг фаҳри ҳисобланган.


Рим  конфедерациясига хос хусусият Карфаген давлатига ҳам хос бўлган. Бу давлат  таркибига кирган шаҳар, областлар ва қабилаларнинг иқтисодий ва ҳуқуқий аҳволлари хилма- хил бўлган. Баъзи шаҳарлар Карфаген билан тенг ҳуқуқли бўлган. Бошқа ерлар мустамлака ҳолатда бўлиб, тенг ҳуқуқли шаҳарлар билан қўзғолонларни биргаликда бостирганлар. Энг муҳим савдо йўлларини ўз қўлида ушлаб туриш учун ўз мустамлакаларини стратегик ва географик қулай жойларга ўрнаштирган.


Қулдорлик, қуллар , махсулотлар ва хом- ашё билан бевоситачилик савдоси олиб бориш Карфаген жономикаси фаравонлиги учун катта аҳамиятга эга  бўлган. Карфаген бутун Ўрта денгиз ҳавзасида савдо олиб борган, ҳатто Британия қирғоқларига борган.


Карфагеннинг ўзи ҳунармандчилик маркази бўлган. Карфаген давлати  иқтисодида қишлоқ хўжалиги  ғоят катта ўрин тутган. Баград дарёси водийсидаги унумдор ерлар Карфаген бойларининг амлоклари бўлган. Бу ерда асосан узум етиштирилган.Давлатнинг тақдири қулдорлар, катта  ер эгалари, савдо задагонлари, катта- катта ҳунармандчилик устахоналарининг хўжайинлари қўлида бўлган. Уларнинг иқтисодий ва сиёсий  устунлиги қулдор оқ суяклар республикасини  ўрнатишга олиб келган. Демократик кучлар заиф бўлган. Карфаген республикасида ҳалқ мажлиси бўлган, лекин унинг роли паст бўлган. «Уч юзлар кенгаши» олий давлат органи бўлиб, ундан жорий ишларни бажариш учун  «ўттизлар кенгаши» ва «тўрт юзлар коллегияси» ажратилган, бу коллегия суд ва назорат органи бўлса керак. Ижрочи  ҳокимият тепаси  иккита  олий  магистр Суффетлар турган. Суффетлар фақат бир йилга сайланган, бирортасининг  диктатура  ўрнатишга  имкон  бўлмаган. Армия ва флот олигархик республиканинг тағнчи бўлган. Қўшиннинг кўп қисмини ғоят  яхши таълим кўрган ва  яхши қуролланган ёлланма отрядлар ташкил этган. Римга нисбатан  хийла бой бўлган Карфаген давлат  эр. авв.111 аср ўрталарида ички  зиддиятлар туфайли анча заифлашиб қолган эди.


Биринчи Пуни уруши Рим билан Карфагеннинг Сицилия учун курашидан бошлаган. Сицилия катта қисми  Карфаген қўлида бўлиб, шарқдаги кичик ҳудудидаги  Саракузада Агафокл подшолик қилган. Агафокл  хизматида бўлган Компаниялик ёлланма қўшинлари Мессанани босиб олган, Саракузанинг янги ҳукмдори Гиерон 11 Мессанини қайтариб олиш учун кураш бошлаган. Компаниялик ёлланма қўшинлар мамертинликлар деб аталган. Уларнинг бир қисми Саракузага қарши курашда Карфагендан ёрдам сўраган, иккинчи қисми Римдан ёрдам сўраган. Рим сенати иккиланган, кейин ёрдам қилган. 23 йилга (эр.авв. 264-241 йиллар) чўзилган биринчи Пуни уруши ана шу тариқа бошлаган. Сицилияга сузиб бориб Мессанини Рим  қўшинлари тезда эгаллаб, Гиерон 11 билан иттифоқ тузганлар. Лекин -ғқуруқликда ғалаба қилган Рим қўшинлари  денгиз жангларида мағлуб бўлганлар, чунки Римнинг денгиз флоти йўқ эди. Карфаген кемалари  Италия қирғоқларини  қуршаб олганлар. Рим сенати флот ташкил этишга қарор қилган. Римликлар 100 та пантер (яъни беш  палубали кема) ва 20 та  уч палубали кема ясаб, кеманинг бошига абардаж кўприклари қурилган, кўприк бошларига илмоқлар беркитилган, ёнларига  панжара тутилган. Бу кўприклар душман кмалари  палубаларига ташланган. Унда қиличбозлик қилган. Эрамиздан аввалги 260 йилда Мила бурни ёнида римликлар консул Гай Дулий бошчилигида Карфаген флоти устидан биринчи ғалабага эришган. Сенат Гай дулий шарафига  «ростраль устин» ҳайкали (кема бурни) ўрнатилган. Сенат қарорига кўра Гай Дулийни иккита найчи ва 1 та машъалачи кузатиб юрган. Римликлар урушни бевосита  Карфагенда давом эттиришга қарор қилган. Эрамиздан аввалги 256 йилда  336 та римликлар кемаси Африка соҳилига  флотнинг қолган қисми довулдан ҳалок бўлган. Римликларнинг мағлубияти аниқ бўла бошлаган. Сицилияда  ёш истеъдодли лашкарбоши Гамилкар Барка 
майдонга келгач, римликларнинг аҳволи оғирлашган. У Сицилиянинг шимолий қирғоғи ва ички областларини ишғол қилган. Римликлар яна бой гражданлардан қарз олиб флот қурган. Карфагенликлари яна мағлубиятга учраган. 23 йилга чўзилган уруш икки томонни ҳам ҳолдан кетказган. Эрамиздан аввалги 241 йилда сулҳ шартномаси имзоланган. Унга кўра, Карфаген Римга 10 йил давомида 3200 талант  миқдорида товон тўлаш, асрларни қайтариши, Сицилиядаги мулкларини Римга топшириши лозим бўлган.


Биринчи Пуни урушидан сўнг Карфагеннинг аҳволи оғирлашган. Хазина бўшаб қолган. Ёлланма қўшинга маош тўлаш олмаган, улар қўзғолон кўтарган, бу қўзғолонга қуллар ва Ливия қишлоқ аҳолиси қўйилган. Гамилкар Барка Карфаген қўшинига қўмондон қилиб тайинланган. У қўзғолонни зўрлик билан бостирган. Римликлар  эрамиздан аввалги 238 йилда  Корсика ва Сарданияни босиб олган. Корисика. Сардания ва Сицилия Рим мулклари бўлиб қолган. Гамилкар Барка донгдор лашкарбоши бўлиб етишган, у Римликларга қарши олигархлар тўдасига бошчилик қилган. Карфаген ҳудудида моддий куч, киши кучи билан уруш олиб бориш учун таъминланмаган эди.Требия ёнидаги мағлубиятдан сўнг плебснинг талаби билан қатъий ҳаракат тарафдори Гай Фламиний консул  қилиб сайланган. Рим қўшинлари  Этруриядаги Арриций шаҳри ёнида Ганнибал йўлини тўсган.Ганнибал чап бериб, Арнус дарёсини  кечиб, ботқоқликдан тўрт кунда ўтган. Ганнибал кўзидан ажралган. У миниб юрган ягона фил ҳам  ҳалок бўлган. Бу қийинчиликлардан сўнг Ганнибал Фламиний армиясининг орқа томонига ўтиб олган. Унга уч томондан ҳужум бошлаб, қириб ташлаган. Консул жанг бошлаган пайтидаёқ ҳалок бўлган. Асирларни Ганнибал қўйиб юборган. Римликлар Ганнибалнинг Римга бостириб киришидан қўрққанлар, Сенат диктатор сайлашга қарор қилган. Сенатор Квинт Фабий Максим диктатор қилиб сайланган. У Кунктатор (Сусткаш)деган лақаб олган, чунки аста- секин   ҳаракат қилиш тактикасини тутган, қатъий жанглардан бўйин товлаган. Кейин сайланган консул Эмилий Павел диктатор Фабий Максимнинг тактикасини тўғри деб топган. Иккинчи консул Ткренций Воррон эса қатъий ҳаракат тарафдори бўлган. Эрамиздан аввалги 216 йилда Ганнибал Римни четлаб ўтиб, Апулияга кириб борган. У ердаги Канна яқинида жанг бўлган. Бу жанг қадимги замон урушлари тарихидаги энг шиддатли жанглардан бири эди. Рим қўшинида 80 000 пиёда, 6 минг отлиқ аскар бўлган. Карфагенликлар галлар билан бирга 40 000 кўпроқ пиёда, лекин 14 минг отлиқ аскари бўлган. Ганнибал ўз қўшинини қавариқ шаклда  жойлаштирган. Душман ҳужум қилгач,  қавариқ қисми орқага чекинган ва ярим ой шаклида айланган. Икки ён томондаги отлиқлар римликларга ташлаган. Римликларнинг 58 000 аскари қириб ташланган.  18 минг аскари асир тушган. Консул Эмилий Павел ўлдирилган. Теренций Варрон қолган-қутган аскари билан Римга кириб борагн. Канна ёнидаги мағлубиятдан сўнг Римдан самнийлар, луканлар ва бруттийлар ажралиб кетган. Бой Капуя ва Саракуза Ганнибал томонига ўтган. Македония подшоси Филипп У Ганнибал билан иттифоқ тузган. Карфагенликлардан 25 киши Сицилияга оролига Ганнибалга ёрдамга келган. Лекин Ганнибалнинг аҳволи оғир бўлиб қолаверган.


Римликлар Канна ёнидаги мағлубиятдан сўнг 17 ёшдан тортиб барча эркакларни ёппасига сафарбар қилган. Қулларни эгаларидан сотиб олиб, армия сафига чақиришга мажбур бўлган. Римликлар Фабий Максим тактикасига амал қилишга ўтганлар. Уруш давомида Рим фойдасига бурилиш юз берган. Римликлар Саракузани қамал қилганлар. Эрамиздан аввалги 211 йили уни ишғол қилганлар. Саракузда мудофасида математик , инженер архимед иштирок этган. У ўлдирилган. У ясаган машиналардан душман қамал қилувчилари устига снарядлар , ўқлар ёғдирилган. У ясаган машиналар воситаси билан кемаларнинг тумшуғидан илдириб, ағдариб ташлаган. Рим сенати Македония қарши Пергам, этолия иттифоқи билан шартномалар тузган. Биринчи  Македония уруши эрамиздан аввалги 205 йилда Македониянинг тўла мағлубияти билан тугаган. Ўша пайтда сенат қобилиятли лашкарбоши Публий Корнилей Сципионни янги Карфагенга  юборган ва  уни босиб олган. Италиядаги  ҳаракталарини жонлантирган. Капияни қамал қилганлар. Ганнибал римликларни  Капуядан  чалғитиш учун Римга юриш қилган, лекин ҳужум қилишга  ботина олмаган. Ганнибал Жанубий Италияда қамалиб қолган. Укаси Гасдрубал Ибериядан қўшин тортиб, Альпдан  ошиб ўтган, лекин Метавра дарёси бўйидаги жангда тор- мор қилинган, Гасдрубал ўлдирилган. Эрамиздан аввалги 204 йили римликлар уруш ҳаракатларини  Африкадаги Карфаген ҳудудига кўчирганлар. Нумидия подшоси Массинисса яхши  тайёргарлик кўрган отлиқ армиясини Сципион ихтиёрига берган. Ўн беш йил Италияда уруш олиб борган Ганнибал Карфаген кенгаши қарори билан Карфагенга қайтган. Эрамиздан аввалги 202 йилда  Африкадаги Зам қишлоғи ёнида сўнгги қатъий жанг бўлган. Бу жангда Ганнибал тор- мор қилинган. Ганнибал эрамиздан аввалги 195 йилда  Сурияга қочиб кетган. Эрамиздан аввалги 201 йилда сулҳ имзоланган, Карфаген Африкадан ташқаридаги ерларидан  ажралган. Карфаген 50 йилда 10 000 талант товон тўлаш 10 ат кемадан бошқа бутун флотини, Римга филларини  бериш, асирлар ва олган ўлжаларини қайтариши, ўз армиясини тарқатиб юбориш , Африкадаги Рим армиясини боқиши,100 та мўътабар оилани гаровга бериш лозим бўлган.


Уруш икки томон учун ҳам босқинчилик уруш эди. Римнинг ғолиб келиш сабаблари қўшиннинг сони кўплиги,жанг қобилияти устунлиги, моддий заҳираларнинг  кўплиги Италияда урушнинг бўлиши, ўз ери учун урушганлиги каби омиллар билан изоҳланади.


Ганнибалнинг ажойиб ғалабалари унинг саркардалик қобилияти, Италия тўсатдан бостириб кирганлиги, Италия конфедерациясининг вақтинча заифлашганлиги билан изоҳланади. Ганнибал ғалабаларини  мустаҳкамлаб олмаган, чунки зарур воситалари етарли бўлмаган. Карфаген кенгаши Баркийлар хонадони кучайиб кетишидан қўрқиб, қўшинини тўлдиришга ва моддий маблағларга ғоят муҳтож бўлган лашкарбошига ёрдам  кўрсатмаган.


Пуни урушидан кейин Ўрта денгиз ҳаётида Карфагеннинг ҳеч қандай аҳамияти қолмаган. Рим  эса Ўрта денгиз Ғарбида энг қудратли  қулдорлик давлатига айланган.

Иккинчи пуни урушидан сўнг Рим давлати  эллин Шарқидаги давлатларга бостириб кираверган. Римдаги  йирик  қулдорлар ва катта ер эгалари хонавайрон бўлган патрицийлар, савдогарлар ва пулдорлар Римнинг Шарққа хужумидан манфаатдор бўлганлар. Эллинистик давлатларнинг  ички ва ташқи аҳволи Рим  босқинчилик  сиёсатининг муваффақиятига ёрдам берган. Эрамиздан аввалги 111 асрда Болқон ярим оролидаги давлатларнинг хўжалигида таназзул бошланган. Эллинистик давлатлардаги умумий таназзул билан бирга синфий ва социал кураш кескинлашган. Бир қанча шаҳар ва қишлоқларда қуллар қўзғолонлари, эркин аҳолининг оммавий ҳаракатлари кучайган. Миср ва Грецияда камбағаллар иқтисодий талаблар билан чиққанлар. Ўрта денгиз Шарқидаги йирик монархия ва федерацияларда ўртасида турли сабабларга кўра урушлар доимо олиб борилган.Эллинистик давлатларнинг энг кучлиси бўлган Македония ва Сурия эллинистик дунёда биринчиликни  эгаллаш ва Мисрнинг денгиз орқасидаги ерларини бўлиб олиш учун уруш бошлаган.


Эрамиздан аввалги 200-197 йилларда  иккинчи Македония уруши бўлиб ўтган. (Биринчиси эр.авв. 215-205 йй.) римликлар македонларга қарши Пергам, Родос, Афина , Этолия ва Ахея иттифоқидан иборат кучли каолиция тузган. Македониянинг Сурия билан иттифоқ бўлиб, Мисрнинг денгиз ортидаги мулкларини бўлиб олиш ниятидан хавфсираган Миср, Пергам ва Радос ёрдам сўраб Римга мурожаат қилгани урушга баҳона бўлган. Эрамиздан аввалги 197 йилда  Фессалияда Кноскефели қишлоғида ҳал  қилувчи  жанг бўлган, бунда Македония тўла мағлубиятга  учраган. Греция, Кичик Осиё ва Эгей денгизида ерларидан, флотидан  Македония маҳрум бўлган. 1 минг талант  тавон тўлаш, армиясининг 5000 кишидан  оширмаслик мажбуриятини олган.Эрамиздан аввалги 196 йилда Греция давлатлари мустақил  деб эълон қилинган, лекин бу  эркинлик узоққа бормаган. Рим уларнинг ички ишларига аралаша бошлаган.Македония мағлубиятидан сўнг Сурия энг кучли эллин  давлати бўлиб қолаверган. Карфагендан  қочган Ганнибал Сурия подшоси Антиох 111 саройида бошпана топган эди. Ганнибал урушни Италияда олиб  боришни таклиф қилади. Антих 111 эса грек шаҳарларига  ишониб, Грецияда уруш бошлаган. Фақат Этолия ва Беотия иттифоқларигина Сурия ёрдам кўрсатган. Римликлар Антиох 111 қўшинини Грециядан ҳайдаб чиқарган. Эрамиздан аввалги 192-188 йилларда бўлиб ўтган Сурия урушида ҳал қилувчи жанг эрамиздан аввалги 190 йилда Кичики Осиёдаги  Магнезия шаҳрида бўлиб ўтган. Оз куч билан римликлар порлоқ ғалабага эришганлар.Эрамиздан аввалги  188 йилда тузилган сулҳга кўра Антиоҳ 111 Европадаги ерлари ва Кичик Осиёдаги  Тавр тоғлари шимолидаги  мулкларини, жанг филлари, флотини Римга  бериши товон тўлаши керак эди. Римликлар Ганнибални тутиб беришни талаб қилган. Ганнибал Суриядан Вафинияга қочган . Бу шаҳар подшоси уни Римга тутиб бермоқчи эканини билгач, эрамиздан аввалги 183 йилда заҳар  ичиб ўлган. Антиох 111 Римга товон тўлаш учун Шарққа хужум уюштирган ва эрамиздан аввалги 187 йилда ҳалок бўлган. Рим Суриядан олган Кичик Осиёдаги  ерларини Фадос ва Пергамга инъом қилган. Бу даврларда Салавкийлар давлати заифлашиб қолган эди.


Болқон ярим оролида вазият кескинлигича қолаверган. Кўпгина шаҳарларда Римнинг таъмири кучайишидан  норозилик орта бошлаган. Македониянинг подшоси Персей (Филиппнинг ўғли) бу ҳолатдан фойдаланиб, Римга қарши иттифоқ тузишга уринган, лекин у яккаланиб қолган. Эрамиздан аввалги 171-168 йилларда учинчи Македония уруши бўлиб ўтган. Пидна шаҳри ёнидаги мағлубиятдан сўнг Персей қочиб кетган (эр.авв. 162 й) лекин таслим бўлган ва асирликда ўлиб кетган. Македония тор- мор қилингандан сўнг тўрт қисмга ажратиб юборилиб, республика деб эълон қилган. Бу қисмлардаги аҳолининг бир- бири билан алоқаси қиз олиб, қиз бериш, савдо- сотиқ қилиш, ер-мулк сотиш ман қилинган. Бу қисмлар Римга товон тўлаган Македон подшолари ерлари Рим цензорлари ихтиёрига  ўтган. Мамлакатнинг кўп бойликлари Римга олиб кетилган. Македониянинг ички ишларига Римнинг аралашиши натижасида мамлакат инқирозга юз тутган. Македония тор- мор қилингандан сўнг Рим жуда қудратли давлатга айланган, у ҳоҳлаган эллин давлатига буйруқ бера олган. Масалан : Сурия подшоси Антиох 1У Мисрга ҳужум қилган, бу урушни тўхтатган. Салавкийлар ички ишларига аралашавермаган.


Македониянинг зўрлик билан бўлиб юборилиши мамлакатнинг иқтисодий ва сиёсий жиҳатдан эгаллаши эрамиздан аввалги 149 йилда Римга қарши озодлик ҳаракати бошланишига сабаб бўлган. Қўзғолонга  ўзини Персейнинг ўғли  Филиппман деб эълон қилган ҳунарманд Андриск бошчилик қилган. Грек- македон аҳолиси , Фракия қабилалари сохта Филиппни қўллаб- қувватлаган. У турли табақалари анча куч тўплаган. Македонияга юборилган римликларнинг янги армияси Филипп қўшинларига қақшатғич зарба берган. Фракияликлар  Андрискни Рим қўлига тутиб берган. Қўзғолон мағлубиятидан сўнг  Македония Рим вилояти деб эълон қилинган. Эрамиздан аввалги 149 йилда Ахея иттифоқи Римга  қарши  қўзғалган. Қўзғолон маркази Коринфни Рим қўшинлари  эгаллаган. Коринф аҳолисининг кўп қул қилиб сотилган шаҳар куйдирилган, бутунлай вайрон қилинган. Римликлар Грек шаҳарларининг иттифоқларини тарқатиб юборганлар, ўзига бўйсундирган. Спарта ва Афина номигагина мустақиллигини сақлаб қолганлар.


Римнинг азалги душмани Карфаген Рим шарқдаги агрессив ташқи ишлари билан  банд бўлган пайтда иқтисодий аҳволини тузатиб, кучли давлат бўлиб олиб тикланган. Рим агрессив доиралари Карфагеннинг кучайишидан хавфсираган. Эрамиздан аввалги 153 йилда Карфагинга келган ёзувчи Цензар Марк Порций Катон бу шаҳарнинг фаравонлигини кўриб ҳайрон қолган. У сенатда сўзлаган ҳар бир нутқини  «Карфаген вайрон қилиниши керак» деб тамомлар экан. Эрамиздан аввалги 149 йилда Рим учинчи пуни урушини бошлаган. Рим Карфагенга нисбатан жуда кучли бўлган. Уруш бошланишига Рим қўллаб турган Нумидия подшосининг Карфаген ерларига қилган ҳужум сабаб бўлган. Қуролли тўқнашув юз берган. Римликлар эрамиздан аввалги  201 йилги шартномани Карфаген бузди деб баҳона қилган (шартномада Римнинг рухсатисиз Карфаген уруш  бошламаслиги лозим эди) . Рим  Карфагенга уруш эълон қилган. Карфаген ҳатто қуролларини топширишга ҳам рози бўлган. Аммо Римликлар ҳаддан ташқари талаб қўйишган, яъни шаҳарни бўшатиш ва 15 километр нарига жойлашишни талаб қилганлар. Карфагенликлар ўзларини охиригача ҳимоя қилишга қарор қилганлар. Шаҳарни мустаҳкамлаганлар. Рим кемалари эрамиздан аввалги 149 йилда Карфагенга келиб уни штурм қилган. Лекин ола олмагач, узоқ қамал бошлаган. Эрамиздан аввалги 147 йилда Карфаген батамом қуршаб олинган аҳоли ўзгарган. Шаҳарда касаллик ва очлик бошланган. Эрамиздан аввалги  146 йилда шаҳарга ҳужум бошланган. 6 кун давомида Карфагенликлар ҳар бир уй учун жанг қилганлар. 50 000 карфагенлик қул қилиб сотиб юборилган. Шаҳар аввал таланган, кейин куйдирилган, ланъатланиб турар жой қуриш ман этилган. Аввалги Карфаген ерида Рим вилояти Африка таъсис этилган. 


Эрамиздан аввалги 11 асрда Рим Испаниядаги қабилалар ерларини  босиб олишни давом эттирди. Иккинчи пуни урушида  Испания соҳили Римга бўйсундирилган эди. Римликлар ўз ерларини  кенгайтиришга уринганлар. Ибер қабилаларидан  лузитанлар ва кельтиберлар қаршилик қилганлар. Эрамиздан аввалги 154 йилда қўзғолон бошланган. Рим қўшинлари икки йилда эрксевар бу қабилалар қўзғолонларини бостирганлар. Лекин эрамиздан аввалги 150 йилда қўзғолон яна бошланган, унга чўпон Вириат бошчилик  қилган ва  9 йил давом этган.Эрамиздан аввалги 141 йилда римликлар уни Лузитанлар подшоси деб тан олганлар. Лекин эрамиздан аввалги 139 йилда у ўз яқинлари томонидан хоинона ўлдирилган.Эрамиздан аввалги 133 йилда Испанияга келган тажрибали саркарда Корнелий Сиципион қўзғолон маркази  Нуманцияни эгаллаган аҳолисини қул қилиб сотганлар. Испанияни Рим босиб олган.


Эрамиздан аввалги 11 асрда Рим агрессив ташқи сиёсат олиб бориб, Ўрта денгиз Шарқида  батамом устинликка эришган. Греция ва  Македонияни босиб олган. Карфагенни йўқ қилиб ташлаган. Испанияни босиб олган.

19. МАВЗУ: Mil. avv. II-I asrlarda Rimning ijtimoiy-iqtisodiy va siyosiy ahvoli ( 2 soat)              





Р Е Ж А :

1. Mil. av. II -I asrlarda Italiyaning davlat tuzumi ;

2. Mil. av. II -I asrlarda Rimda ijtimoiy - siyosiy kurash ;

3. L.K.Sulla diktaturasi ;
4. Rimda ulug' Italiy qo'zg'oloni ;
5. Rimda fuqorolar urushi va Yu. Sezar diktaturasi;
6. Rimda O. Avgust ning ichki va tashqi siyosati ;

Т А Я Н Ч  С Ў З Л А Р.

Эрамиздан аввалги 11-1 асрларда Римнинг ғарбий  эллинистик давлатларини босиб олиши. Истилочилик юришлари натижаларии. Римнинг  ижтимоий- иқтисодий ва тузуми. Қуллар қўзғолони. Югурта урушларининг келиб чиқиши.

Аристоник қўзғолони. гракхларнинг қишлоқ хўжалиги ислоҳотлари. Гай  Мариннинг ҳарбий юришлари ислоҳотлари. Сицилиядаги қўзғолон. Ўрта ер денгизидаги ҳалқаро аҳвол. Рим Республикасида фуқаролик урушлари ва паст подшолиги билан урушлар. Луций Карнилий Сулла ва унинг диктатураси.

Эрамиздавн аввалги 1 асрнинг 70-60 йилларида Римда Республика тузуми унинг ижтимоий- иқтисодий ва сиёсий аҳволи. Рим Республикаси ҳудудлари Улуғ Италий қўзғолони ва Спартак Сулла алигархияси, Римнинг Шарқий Ўрта ер денгизи худудларини  истило қилиши. Римда сиёсий курашнинг кескинлашиши. Каталина фитнаси. Биринчи триумвират. Эрамиздан аввалги 1 асрнинг 50 йилларида ҳалқаро муносабатлар. Эрамиздан аввалги 40 йилларида фуқаролар уруши. Юлий Цезарь диктатураси. Эрамиздан аввалги 30 йилларидаги  фуқаролар уруши. Республика тузумининг қулаши. Эрамиздан аввалги 1 асрларда Римда ижтимоий- иқтисодий ва сиёсий аҳвол.

Қадимги Римда О.Август принципиат тартибининг вужудга келиши. О. Августнинг триумвир тартибининг вужудга келиши. О. Августнинг ички сиёсати. О. Августнинг босқинчилик сиёсати. Италия- Рим ҳалқлари ёзувлари, уларнинг ёқиб  чиқиши. Италия ва Римда фаннинг ривожланиши. Адабиёти. Меъморчилиги ва ҳайкалтарошлиги санъати. Италия- Рим ҳалқларида диний эътиқод. Илмий ва  амалий билимларнинг ривожланиши.

А Д А Б И Ё Т Л А Р.

1. Yu.S. Krushkoln Qadimgi dunyo tarixi  II qism T. 1974 yil

    2.    A.I. Nimerovskiy Istoriya drevnogo mira i antichnost.  II - chast M. 2001 g 

3.     Istoriya drevnogo Rima . M. 1981 g

4.    V.I. Kuzishin Rimeskoye rabo vladelchiskix pomestiye. M. 1973 g

5.     WWW. sno v ball . ru  

6.     WWW. Google. uz.
Эрамиздан аввалги 11 асрда Рим республикаси йирик қулдорлик давлатига айланган. Рим шаҳри бир неча юз минг киши яшайдиган шаҳар бўлиб қолди. Тинимсиз олиб борилган босқинчилик урушлари эришилган ғалабалар, ишғол қилган мамлакатларни талаши, улар ақолисини қулга айлантириши Рим ва Италияда қулдорликнинг ривожланишига жуда ҳам қулай шароит туғдириб берган.


Истило қилинган мамлакатлар аҳолисига оғир солиқлар солинган. Бу солиқларни ижарадорларнинг комианиялар тўплаган. Цензорлар Римда ҳар беш йилда бир марта вилоятларда солиқ тўплаш ҳуқуқини ким ошди савдоси билан  ижарадорларга сотганлар. Ижарадорлар хаизинга пулларни аввал тўплаб қўйиб, кейин аҳолидан ортиғи билан йиқиб олганлар. Солиқларни  тўлай олмаганлар оилалари билан қул қилиб сотилган. Италия, Рим ва  Грецияда қулбозорлари жуда катта бўлган. Денгиз қароқчилари ҳам бу бозорларни тўлдириб  турган. Делосдаги қул бозорида ҳатто бир кунда 10 000 лаб қул сотилган.


Сотиладиган қуллар ноиблар ва суворийлар қўлига тушган. Қулларда турли хил ишларда фойдаланганлар.Ошпаз, югурдак, ҳаммол, соқчи, ҳаттот, созанда, раққос, муаллим, аравакаш. Улар билан шавқатсиз муомалада бўлганлар, азоб берганлар. Қишлоқ жойларда қулларнинг аҳволи бундан ҳам ёмон бўлган. Токзорларда эртадан кечгача ишлатилган, пода боққанлар. Ми. авв. II  именицялар-вилоялар пайдо бўлган. Катта ер эгаларининг именициялар Апенин Ярим оролининг турли ерларида бўлган. Марк Парций Катоннинг «Деҳқончилик» асарида қулларнинг ахволи яхши тасвирланган. Италияда қулдорликнинг ривожланиши билан бир қаторда қишлоқ ахоли оммасининг хонавайрон бўлииши жарёни ҳам юз берган. Жамоа майдонлари ноибларга бемуддат ижара бериб турилган. Италияда четдан келтирилган буғдойнинг пайдо бўлиши, қулларнинг кўпайиши, оддий гражданларнинг урушларга доимий сафарбар этиш қишлоқ аҳоли оммаси ахволини ёмонлаштирган.

Шундай қилиб Эр. авв. II-I асрларда Рим Республикаси Ўрта денгиз сохилининг энг ривожланган қулдорлик давлати бўлиб олган. Бунда қулдорлик жамияти ўз тараққиётиннинг энг тўла фазасига эришган. Бир томонда зеб-зийнатга бурканган қулдорлар синфи таркиб топган. Иккинчи томондан қашшоқлашган оддий аҳоли аҳволи ночорлаша борган. Учинчи томонда юзмингларча, миллинерларча қуллар оммаси асосий ишчи кучига айлантирилган. А. Македонский ва унинг ворислари  вужудга келтирган эллинистик давлатлар сиситемаси эр.авв. 11 аср ўрталарида инқироз ва қулаш даврига кирган. Энг катта  эллинистик  давлатлардан бири салавкийлар монархиясида бу даврда инқироз кучайган. Унинг Иккидарё оралиғиданшарқдаги барча  ерлари, ҳамда Арманистон ва Яҳудия ҳам ажралиб чиққан. Эр.авв. 140 йилда Сурия подшолари зулмидан жабр кўрган аҳоли қўзғолонқилган. Улар Апамия шаҳрини босиб олиб, қўзғолончилар лашкарбошиси ўзини подшо деб эълон қилган.  Шиддатли жанглардан кейин подшо Антиох У11 бу қўзғолонни бостирган. Қўзғолончилар қириб ташланган, қул қилиб Делосорқали  Италия, Рим ва Аттикага сотиб юборган. Антиох У11 шундан сўнг салавкийлар давлатини тиклашга уринган. У. А. Яҳудийни бўйсундирган. Шундан сўнг катта армия билан парфияликлар эгаллаган шарқий областларга йўл олган. Антиох У11  ғалаба қилиб, Иккидарё оралиғи ва Мидиядан суриб чиқарган. (Эр.авв. 130 йил). Парфиялар сулҳ сўраган. Антиох У11 қўшин ҳалок бўлган. Парфиянинг шарқидан Ўрта Осиёдан сак қабилалар  ҳужум бошлаб уни заифлаштирган. Грек- бақтрияни «саклар» тор- мор келтирган. Улар Эронга ҳам ҳужум қилган. Саклар ҳужуми натижасида А.Македонский ва унинг ворислари  вужудга келтирган грек шаҳарлари вайрон этилган. Яна Яҳудий, Арманистон бош кўтарган грек шаҳарларини  босиб олганлар. Оммавий қўзғолон кучайган. Бу даврда Рим Ибория билан банд эди. Эрамиздан аввалги 11 асрда Италияда ҳам қуллар қўзғолонлари юз берган. (Эр.авв. 196 йилларда Этрурияда, 185 йил Тулияда). 


Эрамиздан аввалги  138 йилда Сицилияда жодугар Евн деган киши  Энна шаҳрида ҳукмронларга қарши  фитна  уюштирган. Қўзғолон бошланган, улар шаҳарни эгаллаб қулдорлардан  ўч олганлар. Евн ўзини  подшо  деб эълон қилиб, Антиох деб атаган (Сицилияда Сурия қуллар кўп эди). У  подшолигини  «Янги Сурия» деб аталган. Оролнинг ғарбда Клеон деган киши  қўзғолонга бош бўлган. Таврамений  шаҳри қўзғолон маркази бўлган. Рим сенати ташвишланиб Сицилияга катта  армия юборган. Клеок жангда ўлган, Евн асир тушган. Рим зиндонда қийнаб ўлдирилган. Сицилияда қўғолон бостирилмасдан Кичик Осиёда Пергам подшолигида қўзғолонлар бошланиб кетган. Римнинг босқинчилиги кучайиши натижасида  римликлар Эгей ҳавзасига , Кичик Осиёга кўплаб суқилиб кираётган эди. Маҳаллий аҳоли ахволи оғирлаша борган. Пергам подшолигидаги  эллинлашган задагонлар қўзғолонлардан қўрқиб Римга яқинлаша борганлар.  Подшо Аттал 111 ўлганидан кейин (эр.авв. 130 йил) марҳум ўз васиятномасида  ўз подшолигини  «сенатга ва Рим ҳалқига топширган деб эълон қилганлар. Рим сенати Пергам подшосининг меросини қабул қилган  ва уни Римнинг Осиёдаги вилоят деб эълон қилган . Ҳалқ Рим ҳукмронлигига қарши  Аттал 111 нинг қариндоши Аристоник бошчилиги қўзғолон кўтарган. У қулликни йўқотишни , римликларни  ҳайдашни эълон қилади. Аристоник қўлчилик бўлмайдиган давлат тузиб , «Гелиополис» («Қуёш шаҳри») деб ном беришинип ваъда қилади. Соҳилдаги  Милет,Смирка, Эфис каби қулдорлик шаҳарлари қўзғолонга қўшилмаган. Рим қўшин юбориб бу қўзғолонни бостирган. Аристоник асир тушиб, Рим турмасида ўлган. Эрамиздан аввалги 11 асрда Италияда юз берган ижтимоий табақаланиш (қулларнинг кўпайиши, майда эркин деҳқонларнинг камайиши). Рим ноибларининг истиқболни олдиндан кўрадиган баъзи вакилларини ташвишга солган, улар Рим  республикасининг ҳарбий қудрати заифлашишидан ва эски Рим урф- одатлариниг инқирозидан хавфсираган.Бу илғор фикрли ноиблар қуллар ва шаҳар люмпен пролетарлари кўпайиши ценз рўйхатига киритилган гражданлар сони камайиб кетиши, ўз пулига қурол- яроқ олишга қурби етадиган, ҳарбий хизматга лаёқатли эркин аҳолиси гражданларнинг камайиб кетиши Рим легионларини тўлдира олмай қолади , бу давлат кучсизланишига олиб келади деб қўрққанлар.


Ака- ука Гракхлар, тарихчи Полибий, Лелий каби гуруҳ жамоат даласи ерларини ижарага  берилишини чегаралаш керак, қишлоқ гражданларига ер бериш керак деган фикрни олға сурдилар. Йирик қулдор задагонларга, ижарадорлар, судхўрларга бу ёқмади. Икки гуруҳ ўртасида узоқ кураш ҳукумат  доирасида олиб берди. Ака- ука Тиберий ва Тай Гракхлар аграр реформа ўтказиш учун тинимсиз кураш олиб бордилар. Бу кураш эр.авв. 130-120 йилларда олиб борилди. Улар бу кураш мувоффақиятларга ҳам эришдилар, мағлуб ҳам бўлдилар. Шахсларнинг иккаласи ҳам душманлар томонидан ўлдирилган. Карфагенликлар ўз мулкларини  Иберия (ҳозирги Испания ) ҳисобга  оширишга ва уни келгусида уруш майдонига  айлантиришга қарор қилганлар. У ерда қимматли метал конлари ва жасур ибериялик жангчилар ҳам кўп эди. Эрамиздан аввалги 237 йилда Гамилкар Барка ўз қўшини билан Иберияга йўл олган. У бу ерда катта мувоффақиятларга эришган. Андалузияда бой конларни  қўлга киритган. Эрамиздан аввалги 229 йилда Гамилкар Барка иберлар билан жангда ҳалок бўлган. Қўмондонлик унинг куёви Гасдрубал қўлига ўтган. У Ибериянинг жанубий- шарқий қирғоқидаги кумуш конларига яқин жойда катта  Янги Карфаген (Ҳозирги Картахен) шаҳрини қурган. Эрамиздан аввалги 221 йилда кельтлер Гасдрибални ўлдирганлар. Гамилкар Бараканинг 25 ёшли ўғли Ганнибал бош қўмондон қилиб сайланган.


Биринчи ва иккинчи Пуни урушлари оралиғида Рим қулдорлик конфедерациясида демократик интимиллар кучайган. У эр.авв. 111 асрнинг 20 йилларида у Цизалпин Галлиясини мунтазам истило қила борган. Галарнинг По дарёси областида Рим колонияларини  барпо қилганлар.


Иккинчи Пуни уруши (эр.авв. 218-201 йй.) ўзининг кўлами, қулочи ва тарихий аҳамияти жиҳатдан қадим замоннинг энг катта урушларидан бири бўлди. Бу урушнинг бошланишига Ибериядаги  Сагнут шаҳрининг Ганнибал томонидан тор- мор қилиниши, аҳолисининг қул қилиб сотиб юборилиши сабаб бўлган. Сагнут Рим билан иттифоқчи эди. Рим Карфагенга элчи юбориб, Ганнибални Рим қўлига топширишни талаб қилган. Талаб рад этилган. Римнинг бир консули ўз қўшини билан Африка қирғоқларига, иккинчиси Иберияга Ганнибалга қарши юборилган. Ганнибал Римликларнинг ўз режасидан қайтишга мажбур қилган. Ганнибал Янги Карфагендан Альп тоғларини  ошиб ўтиб, Шимолий Италияга эрамиздан аввалги 218 йилда етиб келган. Галлар унга ёрдам берган. 33 кунда Альпни ошиб ўтган, унинг 20 минг пиёда, 6 минг отлиқ ва бироз филлари қолган. Ганнибал Рим консули Сципион ва Семиронийнинг армияларини  мағлубиятга учратган. 


Эрамиздан аввалги 130-120 йиллардаги аграр реформалар натижасида ер ва қулларнинг бир қўлга  тўпланиш жараёни бир оз секинлашган бўлсада, эрамиздан аввалги 11 аср охирларига келиб, яна янгитдан кучайиб кетган. Эрамиздан аввалги 111 йилда йирик ер эгалари Оптиматларнинг  ташаббуси билан ҳалқ трибуни Спурий Торий янги  аграр қонунини ўтказган. Бу қонунга кўра, шу пайтда  Рим гражданлари  эгаллаб турган барча ерлар уларниг  хусусий  мулки бўлиб қолган. Майда ер эгалари ўз ерларининг  тўлиқ хўжайини бўлиб қолган. Жамоат далаларидан бемуддат катта ер участкаларини ижарага олганлар. Бу ерларнинг хўжайини бўлиб қолаверган.


Торий қонуни эълон қилингандан сўнг майда ер эгалари  ўз мулкларини сота бошлаган. Натижада «цензлилар» яъни ҳарбий хизматни  ўташи лозим бўлган гражданлан сони  камая борган. Бу ҳол  Югурта урушлари вақтида сезилган.


Учинчи Пуни урушидан сўнг Карфагеннинг кўп ерлари Римнинг Африкадаги иттифоқчиси Нумидия (ҳозирги  Жазоир) ихтиёрига ўтган. Шундан сўнг Нумидия ғоят бойиб кетган. Рим савдогарлари ва солиқлар тўловчи опкулицикларнинг қизиқтира бошлаган. Эрамиздан аввалги 111 йилда  Нумидиянинг подшоси ўлгач, рим суворийларининг талаби билан Нумидия унинг уч неварасига бўлиб берилган. Лекин аҳоли ва шаҳарлардан бири Югурта мамлакатнинг бўлиниб кетишини ҳохламаган. Югурта Рим ҳарбий санъатини яхши билган, римликларга қарши курашиш мумкин деб ҳисоблаган. У ҳалққа таяниб, қариндошлари ерига ҳужум қилган. Бири ўлдирилган, иккинчиси Римга қочиб кетган. Рим сенати Югуртани Рим судига чақирган, у дадиллик билан борган ва эътиборли шахсларни  сотиб олиб ўзини  оқлатишга эришган. Сенат Нумидияни яна бўлган, лекин бу сафар икки қисмга бўлган. Югуртанинг қариндоши билан Рим савдогарлари келган. Югурта яна уруш очган. У Нумидия пойтахти Цитрани ишғол қилган, римликларни ҳам қириб ташлаган. Иккинчи марта Югурта Римда суд қилинган ва Рим ҳалқининг душмани  деб эълон қилинган. Югурта келаётиб: «Сотқин шаҳар! Харидор топилса сени таг- тугинг билан  бемалол сотиб оларди» деган. Римликлар Африкада уруш ҳаракатларини  сустлик билан олиб борганлар. Обрўли ва қаттиқ қўл консул  Металл юбориагач, аҳоли яхшилана бошлаган. Қобилиятли жангчи Гай Марий унинг ёрдамчиси бўлган. У патрицийларнинг юлийлар хонадонидан уйланиб, сиёсий арбоблар доирасига кирган эди. Мутал дарёси ёнида Югурта армиясини тор- мор қилишга ёрдамлашаган. Гай  Марий Римга қайтиб, консулликка сайланган. Гай Марий Рим армиясини соғломлаштириш ҳақида қонунлар чиқартирган. У кўнгиллардан легионлар тўплаган. Люмпен- пролетаратлар ҳам олинган. Жангчиларга хазинадан қурол- яроқ ва  ойлик олган.Уларга урушдан сўнг чек ер ваъда қилинган. Ҳар бир легионда ўзининг умумий значоги кумушдан ясалган бургути бўлган. Марий ўз қўшинини ирғитма қисқа найзалар билан қуроллантирган. Қаттиқ интизом ўрнатилган. Жанговорлик ортган. Югурта қайнатаси Мавритан подшоси ҳузурига борган. Римдан келган задагон Корнелий Сулла талаби билан Югурта Римга олиб кетилган. Бунинг эвазига Нумидиянинг бир қисми Мавритан подшосига берилган. Гай Марий Югурта устидан қилган ғалабаси учун яна консул қилиб сайланган.


Эрамиздан аввалги  113 йилда номаълум сабабларга кўра Ўрта Европада яшовчи кимвр ва тевтон қабилалари Апенни ярим оролининг Шимолий – шарқига кела бошлаган. Рим консули Карбон улардан Рим чегараларидан нари кетишни талаб қилган, улар орқага қайтгач, Карбон ҳужуми уюштирилган ва қаттиқ мағлубиятга учраган. Кейин бир неча  Рим армиялари тор- мор қилинган. Рим  даҳшатга тушган. Лекин ғолиблар сира кутилмаган ортига қайтиб  Приней ярим ороли томон кетишган.


Гай Марий қўмондон қилиб сайланган.  У Луций Корнелий Сулла , Квинт Серторийлар билан бирга армияни мустаҳкамлашга уринишган пайтда Сицилияда янги иккинчи катта  қуллар қўзғолони бошгланган. Урушлар туфайли Рим армияси камайиб қолган эди. Марий иттифоқчилардан аскар олишга сенат  орқали рухсат олади. Вифин подшоси Никомед римликларнинг  бу талабини бажара олмаслигини айтди. Сабаб  ёш эркакларни Рим судхурларини  қул қилиб сотаяпти деб айтади. Сенат  текширишга комиссия юборади. Лекин текшириш судхурлар таъсири билан тўхтаб қолгач, эрамиздан аввалги 104 йилда қуллар  қўзғолони бошланиб кетади. Қўзғолонга Салвий ва Афенион деган кишилар раҳбарлик қилган.  Салвий подшо деб эълон  қилинади. Армия тузадилар. Подшо ҳузурида кенгаш тузилган. Улар Сицилиянинг анча қисмини ишғол қилган. Эрамиздан аввалги 101- йилда Римдан консул Маний Аквилий кучли қўшин билан келади ва  қўзғолонни  тор- мор қилади. Асирлар Рим цирклари ва  амфитеатрларининг гладиаторларига айлантирилган. Аттикадаги Лаврион кумуш конларидаги қуллар қўзғолон қилганлар Босфор подшолигида Савмак бошчилигида қуллар қўзғолони ғалаба қилган. Бошқа грек подшолари ёрдамида бу қўзғолон бостирилган (Эр.авв. 107-106 йиллар). Эвксин Поетий подшо Босфордаги қуллар қўзғолонини бостириб унинг ерларини босиб олган, подшо Митридат 1У ҳатто Римга қарши курашишга журъат этган. Сицилиядаги  қуллар қўзғолони  бўлаётганда тавтонлар ва кимврлар Альпни ошиб ўтиб, Италияга ҳужум қилганларю тўртинчи марта консулликка сайланган Гай Марий душманини  қайтарган. Шундан сўнг Рим бошига тушган оғир аҳвол бартараф этилган. Гай Марийнинг шуҳрати ошиб кетган. Гай Марийнинг рақиблари бўлган оптиматлар ҳам унга тан беришган. Сенат унга Ватан отаси ва Римнинг Иккинчи асосчиси деган унвон берган ( Pattr Patriae).Лекин унинг армия ветеранларига ер бериш ҳақидаги илтимосини сенат рад   қилган. У Апуллат Сатурнил ва  Главций  деган арбоблар ёрдамида  армия ветеранларига  енгилликлар бериши ва  Африкадан ер ажратилишига  эришган. Римда шу масала юзасидан оптиматлар ва популярлар (плебснинг йўлбошчилари) қаттиқ кураш бошлаган. Бу курашларда Гай Марий аввал оптиматлар қаршилигини синдирган. Кейин қўшин ёрдамида попиларларни тарқатиб юборган. Популярларнинг бошлиқлари илгари  Гай Марийни қўллагач, Аппулей Сатурннинг ва Главций ҳалок бўлган. Оптиматлар ҳам, популярлар ҳам Гай  Марийнинг Римдан чиқиб кетишига эришганлар. Сенатда оптиматлар устинликка эришганлар. Популярларнинг позицияси бўшашган. Римдаги сиёсий- иқтисодий кураши жуда жиддийлашган. Италиядаги иттифоқчилар Рим гражданлик ҳуқуқи берилишини  талаб қилганлар. Италияда ташқаридаги Рим ерларидан гражданларга ер берилишини талаб қилган. Ҳалқ трибуни Ливий Друз реформалар ўтказган. Кейин Друз ўлдирилган.


Друз вафотидан сўнг иттифоқчилар Римга қарши уруш бошлаган. Қўзғолон аввал Авскул шаҳрида бошланган, кейин Ўрта ва жанубий Италияга ёйилган. Йирик қулдорлик хўжалиги ривожланган Умбрий ва Этрурия Римга содиқ бўлиб қолган. Самнийлар, куканлар, марслар қўзғолоннинг актив иштирокчилари бўлганлар. Марслардан Силон ва  Самнийлардан Гай Мутия қўзғолоннинг ҳарбий кучларини  уюштиришга бошчилик қилганлар. Қўзғолончилар армиясини тузишган. Қўзғолончилар Корфний шаҳрини пойтахти қилиб, уни Италия деб ўзгартирганлар. Пойтахтда турли шаҳар ва қабилалардан 500 аъзодан иборат сенат  тўплаган. Сенат 2 та консул ва 12 претор сайланган. Рим билан унинг қўзғолончилар илгариги иттифоқчилари орасида  бошаланган бу уруш оғир ва кескин тус олган. Дастлаб қўзғолончилар ғалабалар қилган. Рим сенати Гай Марий ва Корнелий Суллани қўшинга раҳбарлик қилишга чақирганлар. Рим пльбеи ҳам давлатдан норози бўла бошлаган эди. Рим қўшини ғалабаларга эриша олмагач, римликлар ўз иттифоқчиларига муносабатларини ўзгартирганлар. Эрамиздан аввалги 90 йиллар охирида Юлий Цезарь Римга содиқ содиқ иттифоқчиларга Рим гражданлик ҳуқуқларини беришни ваъда қилган қонун чиқартирган. Бу қонун қўзғолонни бўшаштирган. Ҳарбий устинлик аста- секин римликлар томонига ўтган. Қўзғолон бостирилган. Қўзғолончилар енгилган бўлсада гражданлик ҳуқуқини олган.


Италяда иттифоқчилар уруши тугамасдан олдин Рим Ўрта  денгиз шарқидаги Понтия подшолиги билан оғир курашга киришган. Бу давлатни ғайратли ва жасур подшоси Митридат 1У Евпатер қудратли қуролли кучлар вам катта флот барпо қилган. У Арманистон подшоси Тиҳрон 11 билан иттифолқ тузган. Бу вақтда Парфия ва Салавкийлар давлатлари заифлашган эди.Шу сабабли Митридат Каппадокияни босиб олган. Шарқда Понтиянинг кучайиб кетишидан Рим сенати ташвишга тушган. Понтия Вифиния давлатини ҳам босиб олиб, Понтия давлати Римнинг  Осиёдаги  вилоятларидан қўзғолонлар уюштиришга уринган ва Рим вилоятларига бостириб кирганлар. Рим судхурлари савдогарлари маълумотлари Мтридат буйруғи билан қириб ташланган, римликлар қулликка  солган кишиларни озод қилган. Митридат Кичики Осиёда Эгей архипелагини эгаллаб ўз таъсирини Европа Грецияси ва  Македонияга ўтказган. Митридат иттифоқчиси Теҳрон 11  са Месопотамиянинг шимолини, Сурия ва Фаластинни ишғол қилган. Эгей ҳавзасидаги мамлакатларда римликларнинг аҳволини оғирлаштирган. Оптиматлар гуруҳига бошчилик қилган. Эрамиздан аввалги 88- йилда консул булиб, ишлаган Корнелий Суллани Митридат билан урушга бош қўмондон қилиб  тайинлаган. У ўз легионлари билан Болқон ярим оролига томон йўл олган. Ҳалқ трибуни Сулфиций Руф Суллани Римга чақиртириб олиш, уни бўшатиш, ўрнига Гай Марийни тайинлаш ҳақида қарор чиқартирган. Сулла ўз қўшни билан Рим устига юриш қилган. Гай Марий ва  Сулла қушинлари ўртасида жанг бўлган. Сулла Римни эгаллаган. Руф қўлга тушган ва ўлдирилган. Гай Марий Африкага қочиб кетиб, Карфаген харобаларида бекиниб  яшаган.


Сулла Рим сенатида тартиб ўрнатган. Ҳалқ мажлиси ҳуқуқи ва ҳалқ трибунлари ҳуқуқлари чеклаб қўйилган. Сулла шундан сўнг шарққа отланган. Иккинчи консул Цинна популярлар томонига ўтади. Уларни  марийчилар қўллаб қувватлаган. Циннна аввал Римдан қочиб кетади. Гай Марий қайтиб келади. Улар иккаласи Римни эгаллашган. Сулла жорий қилган тартибларни  бекор қилган. Оптиматларни қириб ташлаган. Марий қуллар ёрдамидан фойдаланган. Гай Марий касалланиб ўлган.


Бу вақтда Сулла Понтияга қарши мувоффақиятли кураш олиб бораётган эди. У эрамиздан аввалги 87- йилда Эпирдан Блотияга ўтган. Рим армияси Афинани  қамал қилади ва эгаллайди. Македониядан Блотияга Митридат 1У қўшинлари келади. Хрония тоғи ёнида Сулла қўшинлари билан Митридат армияси жанг қилади, понтия армияси тор- мор қилинади. Орхомен ёнидаги иккинчи жангдан сўнг Митридат армияси Осиёга қочади.


Эрамиздан аввалги 86- йилда  Римдан популярлар томонидан юборилган Флакк армияси Грецияга келган, Сулла армиясида ойлик кўп берилишини билиб, уни аскарлари  Сулла томонига ўтиб кетган. Флакк ўлдирилган. Флакк ўрнига Гай Флавий  Фамбрия тайинланган. У ўз  қўшини билан  Митридат қўшинини Пропонтида соҳилида қаттиқ мағлубиятга учратган ва  Кичик Осиёга ўтиб, Пергамни ишғол қилган. Митридат Суллага сулҳ таклиф қилган. Эрамиздан аввалги 85- йилда Дардан шаҳрида тузилган. Унга кўра Митридат Вифиния ва Капнадокияни бўшатиши, товон тўлаши, кемаларни римликларга топшириши керак эди. Лекин Митридат ўзларини қўлида сақлаб қолган. Сулла ҳам Митридат ҳам ҳолдан кетган эди. Сулла ўз душмани Гай Флавий Фамбрияга қарши курашга тайёрланаётган эди. Гай Флавий Фамбрия қўшини Сулла томонига ўтиб кетган, жанг бўлмаган. Гай Флавий Фамбрия ўзини  - ўзи ўлдиради. Сулла эрамиздан аввалги 85-83 йилларда Кичик Осийё ва  Грецияда Бўлиб, Италия ва Римдаги  популярларга қарши тайёргарлик кўрган. Суллани Италияда ҳокимиятдан маҳрум қилган гуруҳларнинг кучи кўп сонли эди, лекин Сулла қўшини чиниққан жанговорлиги юқори эди. Цинна вафотидан кейин популярлар қўшинига Карвон ва Гай Марийнинг  ўғли Гай Марий Кичик бошчилик қилган, уларнинг ҳарбий таланти етарли эмас эди. Эрамиздан аввалги 83 йилда Италияда келгач, оптиматлар унинг қўшинини  тўлдирган. Лекин луканлар, самнийлар популярлар томонидан бўлган, Сулла қўшинига жиддий қаршилик қилган. Эрамиздан аввалги 82- йилда Рим шаҳри деворлари бўйида, Коллин дарвозаси ёнида гражданлар урушининг сўнгги охирги жанги бўлган Сулла ғалаба қилган. Асирлар қириб ташланган. Гай Марий Кичик ҳалок бўлган. Карбон ва бошқалар вилоятларга, Испанияга қочиб кетган. Сенат Сулла тарафдорларининг талаби билан уни  муддатсиз диктатор деб эълон қилган. Сулла  душманларидан қаттиқ ўч олган. У  республика душманлари – Проскрипциялар, яъни рўйхати тузилган. Бу рўйхатга киритилган кишиларнинг  мол- мулки  мусодара қилинган, қуллар озод этилган. Унинг  ўлдирилган кишига унинг мулкидан бир қисми мукофот қилиб берилган. Сулланинг яқинлари бу йўл билан бойиб кетган.


Сулла диктаторлигидан фойдаланиб, оптиматларнинг тўла ҳукмронлигини таъминлаш учун 600 кишидан иборат сенат  раҳбар  давлат  органи бўлган. Сулла Рим сенатига бўйсунувчи ерларни қисқартирган. Сулла ўз жангчиларига Италияни турли ерларидан чек ерлар бериб, ўз мавқеини  мустаҳкамлаган. Эрамиздан аввалги  79 йилда Сулла  ҳокимиятдан кетган. 78 йилда эса у ўлган.


Римда Сулла  вафотидан сўнг сиёсий кураш кучайиб кетган. Сулла Римда ўрнатган тартиб айниқса  проскрипциялардан жабр чеккан  кишилар бош кўтарган. Суллачилар ҳукмронлигини  ағдаришга консул Эмилий Лепид бошчилик қилган. Унинг таклифи билан Римда камбағалларга ғалла тарқатиши тикланган. Ҳалқ трибунларининг ҳуқуқини тиклашга уринган.


Этрурияда Сулла легионлари ветеранларига берилган ерларни аҳоли қайтариб олиш учун қўзғолон бошлайди. Лепид қўзғолони бостиришини баҳона қилиб , Этрурияга кетади ва  у ерда қўшин тўплаб Римга ҳужум қилади. Лекин Гней Помпей қўшинларидан енгилиб, қочади ва тезда ўлади.


Сулла ҳаётлиги вақтидаёқ Квинт Серторий Испаниядаги  Лузитанияда қўзғолонга бошчилик қилаётган эди. Бу қўзғолон деярли бутун Преней ярим оролига тарқалган эди. Серторий Испаниядаги Оску шаҳрида ўз қароргоҳини яратиб, 300 кишидан иборат сенат тузган. Магистратлар сайланган эди. Серторий эр.авв. 73- йилда Рим республикасига қарши уруш бошлаган Митридат 1У Понтийский  билан иттифоқ тузган. Бундан қаттиқ ташвишланган Гней Помпей Испания қўшин юборган , лекин енгилиб қайтган. Эр.авв. 72 йилда Серторий римликлар  фитнаси билан  зиёфатда шаҳарланиб ўлади. Помпей яна қўшин юбориб, серторийчиларни  тор- мор қилади.


Эр.авв. 74 йилда Италияда экин битмай кетади ва  қуллар қўзғолони бошланади. Қадимги дунёдаги энг катта қуллар  қўзғолонларидан бири Италиядаги Капуя шаҳридаги  гладиаторлар мактабидаги қуллар исёнидан бошланади. (Гладиатор қиличбоз дегани).


Лентул Батнат деган кишига қарашли гладиаторлар мактаби Капуя шаҳрида бўлган. Бу мактабда бошланган исёнга  фракиялик спартак деган киши бошчилик қилган. Спартааак аслида асирликдан қосмрқчи эди. Қўзғолончилар Везувий тоғига  чиқиб яширинадилар.Эрамиздан аввалги 74 йилда бошланган қўзғолорнга  кўплаб одамлар келиб  қўшилади ва  тезда улар сони 10 минг кишига етади. Қўзғолонни бостириш учун 3 минг  яхши қуролланган римлик қўшин юборилади.Бу қўшин тоққа чиқадиган ягона йўлни  эгаллаб, қўзғолончилар очликдан  таслим бўлади деб кутиб туради. Аммо Спартак қўшини ток навдаларидан нарвон ясаб, тоғнинг тушиб бўлмас ердан пастга тушиб Рим  қўшинларини ғафлатда қолдириб, душманни тор-мор келтириб, жуда кўп ўлжа ва  қурол-аслаҳаларни қўлга киритади. Биринчи  ғалаба қўлга киритилган. Бу ғалаба кейинги жанглар учун жуда катта  аҳамиятга эга бўлган . Бу қалабани эшитган қуллар , эркин кишилар, ерсиз деҳқонлар унинг қўшнига келиб қўшилаверган. Спартак қўшинини қайта тузиб, қаттиқ интизом ўрнатган. У қўшинни  пиёда отлиқ ва айғоқчи қисмларга бўлиб мустаҳкамлайди. Тажрибали гладиаторлардан бошлиқлар тайинлайди. Қўзғолончилар қароргоҳида қурол-яроқлар  ясалган Спартак ўз қўшинини шимолга бошлайди. Рим сенати қўзғолнчилар даҳшатли кучга айланганлигини англаб, уларга қарши Врений бошчилигида икки легион юборади. Қўзғолончилар уларни ҳам тор-мор қилади. Спартак қўзғолончиларни По дарёсига олиб чиқади. Спартак аслида ўз Ватани  Фракияга чиқиб олмоқчи бўлган бўлса керак.


Афсуски, По дарёси тошиб қўзғолончилар йўли тўсилган эди. Айни вақтда италиялик қўзғолончилар ўз ватанидан кетишни ҳам истамаган. Бу икки сабаб Спартакни  орқага жанубга қайтишга мажбур этган. Рим қулдорлари даҳшатга тушиб, яна 2 та  легионни Спартакка қарши юборди, улар ҳам тор-мор этилади. Спартак Сицилияга ўтиб олиб у ердан ўзига қўшимча куч олмоқчи бўлади. Рим қулдорлари ўзининг  шавқатсизлиги билан ном чиқарган Красс қўмондон қилиб тайинланади.Днгиз қароқчилари катта бойликгнт эвазига қўзғолончиларни Сицилияга ўтказиб қўймоқчи бўлишади., лекин ваъдасининг устидан чиқмайди. Спартак яна орқага қайтишга мажбур бўлади. Красс ўз қўшинида қаттиқ интизом ўрнатади. Қочоқ жангчилардан 16 тадан 1 тасини қатл этган. Красс тоғнинг  тор жойида  истеҳком  қуриб, Спартакнинг йўлини  тўсади. Қорли ва бўронли кунлари Спартакчилар  римликлар  қўшини  тўсиғини ёриб ўтиб, Луконияда пайдо бўлади. Рим хукумати яна  янги қўшинлар юборади. Худди шу  вақтда Спартакчилар ажралиб кетади. Красс бундан фойдаланиб аажралиб кетган қўзғолончиларни қириб ташлайди. Спартак ҳам Красс юборилган ҳукумат  қўшинларини  қўшилишига йўл қўймаслик  Брундузий шаҳри яқинида Крассга қарши аёвсиз жанг бошлайди. Рим лашкарбошларидан иккитаси ўлдирилади. Спартак ҳам сонидан яраланади. Римликлар уни тириклайин қўлга олмоқчи бўлади.  Спартак бир оёғи билан сўнгги  нафасигача мардларча жанг қилади. Римликлар уни қийма- қийма қилиб ташлаганлар. Хатто  унинг жасадини  ҳам топа олмаганлар. Йўлбошчилардан ажралган қўзғолончилар мардлик билан курашадилар, лекин кучлар тенг эмас эди. Помпей қўшинлари етиб келгач, римликлар ғалаба қилади, Капуядан Римгача йўл бўйлаб қоқилган 6 минг устунга қўзғолончилар парчинлаб ташланган. Қуллар жон талвасасида жон берганлар. Спартак  бошчилигидаги эр.авв. 74-71 йилларда бўлиб ўтган қуллар қўзғолони  Рим қулдорларининг даҳшатга солган бутун Италияни ларзага солган.


Эрамиздан аввалги 74-71 йиллардаги Спартак бошчилигидаги қуллар қўзғолони стихияли бўлиб, аниқ мақсади ва дастури бўлмаган. Шунга қарамай, бу қўзғолон Рим қулдорларини қаттиқ даҳшатга солган.

        Спартак қўзғолони натижасида Сулла тарафдорларини Римдаги ҳукмронлиги тугатилди. Эр.авв. 70-йилда Марк Красс ва  Гней Помпей консул қилиб сайланган Помпей Римда ҳалқ трибуналларининг ҳуқуқини тиклаган. У тезда машҳур сиёсий арбобга айланган Рим  сиёсий арбоблари шу даврда Цицероннинг обрўси ошган.


Эр.авв. 60- йилларда Рим давлати мавқеига Ўрта денгиздаги қароқчилик жиддий хавф солаётган эди. Ҳукумат олдида қароқчиликни тугатиш  масаласи турган эди. Эр.авв. 67- йилда  Гней Помпей сенатнинг қарори билан қароқчиларга қарши кураш бошлади ва 40 кунда Ўрта  денгиздаги қароқчиларнинг 120 та базасини тугатди. 10 минг қароқчи қириб ташланган. Шундан сўнг Рим давлати олдида  Понт подшоси Митридат билан курашни ҳал қилиш  масаласи турар эди. Митридат ва унинг иттифоқчиси Арманистон подшоси Тиҳрон 11 га қарши  курашишга  Лукулл қўмондонлик  қилган. Лукулл армияси Митридатни Кичик  Осиёдаги Кизик  шаҳри яқинида тор- мор қилади. Митридат Тиҳрон 11 ҳузурига қочади. Лукулл армияси  Арманистон пойтахти Тиҳронцартча етиб келади ва ғалаба қилади. Митридат ва Тиҳрон 11 Арманистоннинг  марказий областларига қочади ва у ерда  янги армия тўплайдилар. Лукулл популярларнинг талаби билан қўмондонликдан истеъфо беришга мажбур бўлган ва унинг ўринига эр.авв. 66- йилда Гней Помпей тайинланган. Помпей Парфия билан келишиб, Митридат ва Тиҳрон 11 га қарши кураш бошлайди ва Дажла дарёсининг юқори  оқимида Митридатни мағлубиятга учратади. Митридат аввал Колхидага, кейин Босфорга ўз ўғиллари олдига қочади. Унинг ўғиллари отасига қарши қўзғолон қилади. Митридат ўз саройида ўзини – ўзи ўлдирган (эр.авв. 63 йилда).


Босфор подшолигида Митридат ўлими  содир бўлган вақтда  Помпей ва Парфияликлар  Арманистонга бостириб киради. Теҳрон11 Помпейга таслим бўлади. Теҳрон 11 Сурияни Римга топширган , товон тўлаган ва  римликларга қарам иттифоқ бўлиб қолган. Помпей ғалаба билан Римга  қайтаётган пайтда Яҳудия пойтахти Исрусалимни эгаллаб подшо Ходонидаги жанжални тугатади, коҳинлар томонидан  яҳудий ҳокимлик қилиб  тайинланган Гирка, Римга қарам бўлиб қолган. Помпей Сурия, Вифния ва Понтни Рим вилоятлари деб эълон қилган. Эр.авв. 62 йилда Помпей Римга қайтиб келган ва ўз шуҳратининг чўққисига чиққан. Рим давлати улкан ғалабага эришган.


Эрамиздан аввалги 60- йилларда Рим сиёсий ҳаётида Юлий Цезар катта рол ўйнай бошлаган. 


Цезарь парицийларнинг  Юлийлар хонадонидан  бўлиб, бу хонадон эр.авв. 11 асрда камбаллашиб, Рим жамиятида мавқеи тушиб қолган эди. Гай Марийнинг хотини Цезарнинг  хотини бўлган. У Сулла даврида қувғинга учраган эди.  Сулла вафотидан кейин Римга қайтган. Цезар ўткир зеҳни, муамаласи ниҳоятда зўр нотиқлиги билан ҳалқ орасида  шуҳрат қозонган.Эр.авв. 60- йилларнинг  иккинчи  ярмида Римда қарзларни бекор қилиши, камбағалларга ер бериш масаласида  кураш қизиб кетган. Эр.авв. 64-63  йилларда суллачи Сергий Каталинанинг  таъсир кучатган. У юқоридаги масалаларни ҳал қилишни ваъда беради. У консулликда  номзодини  қўяди. 62- йилда ўтказилган сайловда Каталина  ғалаба қила олмагач, фитна йўли билан ҳокимиятни эгаллашга уринади. Цицерон ҳокимиятни эгаллашга уринади. Цецерон унинг бу ҳаттти ҳаракатини фош этади. Каиалина Римдан чиқиб кетган. Фитначилар қамоққа олинган ва турмада  бўқиб ўлдирилган. Каталинга бошчилигидаги  фитначи қўшинларга қарши Гай Антоний раҳбарлигида ҳукумат қўшин юборилган. Каталина жангда ҳалок бўлган. Сенат Цициронга  Ватан  отаси унвонини берган. Юлий Цезарнинг ҳам обрўси ошган. Ўша вақтда шарқдаги ғалабалар учун ғоят катта обрў ва бойлик тўплпгпн. Гней ПомпейРимга қайтиб келган, у Римдаги  сиёсий курашга арлалашган.


Каталина финтасини бостириш вақтида оптиматларнинг роли ортган. Цезар, Красс, Помпейларнинг ҳам аҳволи оғирлашган. Цезарга Испанияни идора қилиш топширилган эди, у эр.авв. 61- йилда лузитан қабилалар қўзғолони бостириб 10 мингларча кишиларни қул қилиб  сотиб , каттагина бойлик тўплаган эди. Цезар консуллик  лавозимига  чиқиш учун энди  аввалгидек дабдабали ҳаражатлар қилишдан воз кечади. Дипломатик сиёсий  йўл тутади. Оптиматларга қарши, лекин ўзаро душман бўлган Красс ва Помпейни  яраштиради. Учаласининг ўзаро махфий яқинлашуви тарихда биринчи  триумварат деб аталган. Мазкур  уч арбоб махфий бириктира олишган. Красс ва Помпейни қўллаб қувватлаши билан Цезар эр.авв. 59 йилда консулликка сайланган Помпей армияси ветеранларига камбағал римликларга  ер бериши ҳақида  сенатни қарорни чиқартирган Помпей ва Красс проконсуллик вазифаларига тайинланган. Красс Сурияни ва  қўшни вилоятлар идора қилиши 11  та легион тўплаш, Помпейга Испаниянинг икки вилоятини 11 та легион  тўплаш Цезарга Цизалп Галлияси ва Иллирия берилган 2 та легион тўплаш ҳуқуқига эга бўлган.Цезар эр.авв. 58-56 йилларда Рейн қирғоқлари билан Алпдпн тортиб тортиб то океан ва Приней соҳилларигача бўлган ғоят катта территориғни Римга бўйсиндирган . Эр.авв. 55-54 йилларда Цезар Британия оролларига Темза бўйларига ҳужум уюштирган. Красс эса, эр.авв. 54- йилда катта қўшин тўпаб Сурияга жўнатган, Фротни  кечиб ўтиб, бир қатор Парфия вилоятларини  босиб олган.Эр.авв. 53- йилда Парфия билан урушлар давом этган Красс қўшини мағлубиятга учраган ва ўзи ҳам жангда ҳалок бўлган.Красс ўлимидан сўнг триумврат қулаган. Сўнгра Римда  гражданлар уруши бошланиб кетган.


Эр.авв. 49- йилнинг 10 январида Цезарь пухта тайёргарликдан сўнг Рубикон дарёсини кечиб ўтиб, мутлақо қонунча хилоф равишда гражданлар урушини бошлаб юборган. Римга ҳужум қилиб келган Цезар қўшинини сон жиҳатдан оз бўлсада, ғафлатда қолган Помпей ва  оптиматлар ҳамда Цезарга қарши душман консуллар ва сенаторлар Римдан чиқиб кетган. Цезарь Римни ишғол қилган. Цезарь Римга қайтиб келгач, диктатор деб эълон қилинган. Сулла замонида таъқиб қилинган барча кишининг гражданлик ҳуқуқи Цезарнинг фармони билан тикланган. Шундан кейин магистратлар сайлови ўтказилган. Консул бўлиб сайланган Цезарь ўзининг ўринбосари вазифасига Марк Антонийни қўйиб, ўзи душманларининг асосий кучлари жойлашган Иллирияга жўнаган. Иллириядаги Диррихия ёнида эр.авв. 48- йилда майда жанглар қилган ва ниҳоят у ерда катта жанг бўлиб ўтади. Цезарь катта  мувоффақиятсизликка учради. Цезарь Италиядан ёрдам олишидан умид қилмаган, шу сабабли заифлашиб қолган армияси билан Фессалияга кетган. Помпей унинг изидан тутган. Фарсал шаҳри ёнида ҳал қилувчи жанг бўлган. Помпей ёрдам  келишини кутиб ўтирмасдан жангга кирган ва Цезарь қўшини ғалабага эришган. Душман армияси тарқаб, Помпей қочиб кетган. Цезарга таслим  бўлганлар ичида Цицирон бошлиқ  Рим аристократлари ҳам бўлишган. Помпей аввал Лебос оролига яширинган. Ўрта денгиз соҳили аҳолисипомпей Парфия билан Цезарга қарши курашиши учун Сурияни  бу давлатга беради деган овозалардан хавотирланиб Цезар томонига ўтади. Помпей Мисрга  боради, бу мамлакат подшоси ва унинг маслаҳатчилари Помпейни қирғоққа тушишга таклиф қилган, лекин шу заҳотиёқ Цезарга яхши кўриниши учун Помпейни хонона ўлдиради. Римга қайтиб келган Цезар ўз  тарафдорларини  кўпайтириш, ўз мавқеини мустаҳкамлаш учун мағлуб бўлган душманларнинг, жумладан Помпейнинг ер мулкларини мусодара қилинган, бир қисми сотилган, қолган қисмини ветеранларга бўлиб берган. Шундан сўнг Цезарь Африкада тўпланиб қолган душманларига қарши юриш қилган ва уларни ҳам тор- мор келтирган. Помпейнинг Гней ва Секст деган ўғиллари куч тўплаб катта армия тузишган. Цезарь у ерга шошилган, жангда Гней ўлдирилган, Секст Испания тоғларига бекинган. Шундай қилиб, эр.авв. 49-45 йиллардаги гражданлар урушида Цезарь ғалабага эришган. Энди Цезарь ва унинг  тарафдорлари Рим ва Ўрта  денгиз дунёсидаги  ҳам унга қарам қулдорлик давлатларининг  ҳокими  бўлиб қолган. Римга қайтиб келган Цезарь эр.авв. 44 йилда  абадий дирктатор деб эълон қилинган. Цензор ҳуқуқини олган эди. Цезарь абадий диктатор бўлгач, ўз ваколатидан фойдаланию, сенатни ўз тарфдорлари билан тўлдириб, сенаторлар сонини 900 тага етказди.


Шундай қилиб, Цезарь Рим давлатидаги республика тузумини ҳарбий диктаторнинг якка-ю ягона  бошқариши билан алмаштирган. Эски республика давлат аппарати Рим қулдорлик жамиятининг ҳукмрон табақаларига ўзларининг жонли ва жонсиз мулкларига тинчгина бемалол эгалик қилишни таъминлаб бера олмай қолган. Ғоят катта Ўрта денгиз давлатига айланиб кетган Рим давлати энди кучли давлат аппарати, доимий армияга муҳтож эди. Давлат аппарати мустаҳкамлаш ва марказлаштириш заруратини сиёсий арбоблар ҳам  англаб етишган.


Цезарь нафақат Римда , балки вилоятларда ҳам ўзининг обрўсини ошириш учун қатор вилоятлар (Карфаген, Коринф, Кичик Осиё, Сурия) ва шаҳарларига Рим фуқоролиги ҳуқуқларини берган.


Рим билан вилоятлар ўртасидаги алоқаларни  мустаҳкамлаш учун Цезарь кўрсатмаси билан Рим- Остия портидаги гаван чуқурлаштирилган Римда биринчи марта олтин пул –динарий зарб этилган. Цезарнинг кўрсатмаси билан календарь ислоҳ қилинган . У Юлий календари деб ном олган. Цезарь давлатидан текин дон олувчи Рим гражданлари сони камайтириб, 320 мингдан 150 минг тагача қисқартирилган. Рим жамиятида Цезарь ўтказган ислоҳотлардан норозилик  ҳам кучайган. Фитначилар пайдо бўлган . Эр.авв. 44- йилнинг 15 мартида Цезарь огоҳлантиришларга қарамай, Шарққа жўнатиш олдидан сенат мажлисига борган. Шу мажлисда у фитначилар томонидан ўлдирилган. Сенаторлар тумтарақай қочиб кетишган. Фитначилар каттолийга жўнаб, барикадалар орқасига бекиниб олишган. 


Эрамиздан аввалги  44 – йилнинг 17 мартида сенат мажлиси йиғилган . Фитначилардан баъзилари Цезарни давлат душмани деб эълон қилиши, у чиқарган қарорларни  бекор қилишни , жасадини қатл қилинган жиноятчи сифатида  Тибр дарёсига ташлашни такилиф этган. Аммо кўпчилик  сенаторлар бу таклифга қўшилмаган. Цезероннинг муросали таклифи қабул қилинган. Цезарь ўлган деб ҳисобланси, фитначилар тўла авф этилсин, Цезарнинг  фармонлари ўз кучида қолдирилсин.


Сенатнинг бу қарори  Цезарнинг яқин дўстлари Марк Антоний ва Эмилий Лепидни руҳлантирган. Антоний  консул  лавозимини  сақлаб қолган. Дафн маросимида Антоний нутқ сўзлаб , Цезарнинг васиятини ўқиб берган, унга кўра Римдаги барча камбағал гражданларга ва ветеранларга ҳар бири 3000 динарийдан пул олган. Цезарнинг жасади формда куйдирилган кейин маҳробга қўйилган, у илоҳий зот деб эълон қилинган, қурбонлик берилган.


Фитначилар Рим аҳолисининг кайфиятидан қўрқиб кўчиб кетишган. Сенатда Цицерон республикачиларга бош бўлиб қолган. Марк Антоний эса Цезарчиларга бош бўлиб қолган. Икки кучли гуруҳ ўртасида тез орада низо чиққан. Шу пайтда Испанияда Помпейнинг ўғли Секст Помпей қўзғолон қилиб, ғалаба қилади ва катта хавфга айланган.


Цицерон Цезарнинг узоқ  қариндоши (жиян навараси) Гай Октавийнинг Цезарнинг асранди ўғли ва вориси бўлиши тўғрисида  даъвосини қўллаб қувватлаб Цезарчиларни бўлиб юборган. Антоний Гай Цезарга васият  қилинган маблағни унга бермаган эди.Октавиан ҳақиқатни ҳам Цезарнинг асранди ўғли ва Цезар мулкининг қонуний  вориси деган сенат қарорини чиқартирган.Октавиан мерос маблағи ҳалққа тарқатган ва ўз обрўсини оширган. Антоний ўз мавкейини ошириш учун  Цизали Галлияга кетган. Цицерон ундай хавфсираган. Цицерон Октавианга  армия тузиш,  ёш цензини бузиб 19 ёшли йигит претор деб эълон қилинган. Октавиан тузган армия  Антонийга  қарши  юборилган. Жангда Гай Октавиан  ғолиб чиққан.Октавиан Римни  ишғол қилган. Эрамиздан аввалги 43- йилда  Гай  Октавина антоний  билан яшарган. Октавиан, Антоний ва Ленид иккинчи  триумвианни  тузган. Иккинчи триумврат расмий давлат  органи, фавқулодда ҳуқуқларга эга бўлиш билан ажралиб турган. Триумвирлар проскрипциялар ўтказган. Цезарь қотилларга берилган авфни бекор қилган. Шу вақтда Секстнинг мавқеи ва ҳарбий  кучи ошиб борган. Республика тарафдорлари Марк Брут ва  Гай Кассий бошчилигидаги кучларнинг хавфи ортган. Гай  Октавиан , Антоний армияси республикачилар билан эр.авв. 42- йилда Филиппа (Италиядан ғарбда) шаҳридаги жангда ғалаба қилган. Бу ғалабадан сўнг Антоний Африкага кетган. Октавиан Римда қолган. Эр.авв. 30-йилларнинг ўртасида Секст Помпей кучлари Сицилияда тор- мор қилинган. Антоний Шарқдаги Тарс  шаҳрини қароргоҳ қилиб олиб, кўп ерларни босиб олган. У Миср маликаси Клеопатрага уйланган. Рим ҳалқи сенати Клеопатрага қарши уруш  эълон қилган. Эр.авв. 31- йилда Октавиан ва Антоний қўшинлар ўртасида жанг бўлган. Антоний аскарлари Октавиан томонига қочиб ўта бошлаган. Антоний ўзини –ўзи ўлдирган. Клеопатра ҳам  шундай  қилган. Антоний ва Клеопатра ҳалокатидан кейин Рим Мисрни забт этган. Октавиан Рим давлатининг  яккаю- ягона ҳокими бўлиб қолган, у Рим тарихида янги даврни – Рим империяси даврини бошлаб берган.


Антоний ва Клеопатрага қарши олиб борилган уруш Мисрни истило қилиш  билан тугагандан сўнг (эр.авв. 30- йили) Октавиан Август Рим мулкининг ягона ҳокими бўлиб қолган. У эрамиздан аввалги 29 йилда Римга қайтиб келиб, ғоят катта  дабдабали зафар байрами ўтказган. Сўнг Римдаги худо Янус ибодатхонаси ёпиб қўйилган, бу римликлар давлатида осойишталик ўрнатилганлигининг нишонаси бўлган.


Октавиан ўзининг триумвир лавозимини тантанали суратда топшириб, сенат ва  комициялардан умрбод император  унвонини олган. Октавиан дастлаб сенатни ва армияни душманлардан тозалаган. Легионларнинг кўп қисмини бўшатиб юборган, уларнинг кўпига мусодара қилинган ерлардан бўлиб берган.


Октавиан ўз ҳокимиятини қонунлаштиришга бир йил тайёргарлик  кўрган. Эрамиздан аввалги  28 йилда  Октавиан ўзини қаттиқ бетоб бўлиб  қолганлигини маълум  қилган. Соғайиб кетгач эса сенатнинг пухта тайёргарлик кўрган мажлисини  (27 йил 23 январда) чақишган.  Мажлисда  Октавиан мамлакатни қандай идора қилаётганлиги, гражданлар уруши тугаганлиги ва бутун Римда осойишталик ўрнатилганлиги ҳақида ахборот беради. Сўнгра сенатдан соғлиги ёмонлашганлиги туфайли барча вазифалардан озод қилишни сўраган. Аммо сенат Октавианга ҳокимиятдан кетмаслик буюрилсин деб қарор чиқарган.Октавиан сенатнинг принцепси, ягона  ироконсул, легионларнинг бош қўмондони деб эълон қилинган. Унга авваллар худога қилинган мурожаатларда тилга олинган Август лақаби берилган.


Сенат Октавиандан- Галлия, Иллирия, Македония, Сурияни бошқаришни давом эттиришни  талаб қилган. Миср Октавиан мулки деб эълон қилинган. Бу вилоятларнинг ҳаммасини Август тайинлаб қўйган ноиблар- император легатлари идора қилган. Баъзи кичикроқ вилоятларни император прокураторлари бошқарган. Легатлар ҳам, прокураторлар ҳам императорга бўйсунган. Уларни император ишга тайинлаган ва бўшатган. Август ягона проконсул сифатида легионларга қўмондонлик, уларни тўлғазиш , аскар тўплаш,қўшни давлатлар билан  музокаралар олиб бориш, уруш эълон қилиш ва сулҳ тузиш ҳуқуқини олган. Ҳарбий чиқимларни  таъминлаш, жангчиларга ойлик тўлаш ва мукофотлар тўлаш учун Август империя хазинаси фиск тузиш ҳуқуқини  олган, ғазна олтин ва кумуш пуллар зарб қилган пуллар чиқаришга ҳақли бўлган.


Шундай қилиб, Август ҳарбий ва граждан  ҳокимиятининг муҳим функцияларини ўз қўлига олган.


 Чексиз ҳокимиятга эга бўлган Август Цезар қисматини  унитмаган, ҳеч қандай хусусияти билан задагон римликлардан фарқ қилмасликка уринган, у кучга ва жамоат  йиғилишларига уйда тўқилган хонаки газмолдан тикилган кийим кийиб чиққан, ҳеч қандай белгилар тақмаган, камдан- кам нутқ сўзлаган, бу ишни яқин дўстларига топширган. Август обрўсининг таянчи принцепи қўлидаги  қоят катта моддий ресурслар, биринчи навбатда ўзи ташкил этган жуда катта армия устидан  беназорат ҳокимлиги бўлган. Легионлар сонини  эрамиздан аввалги 30- йилга келиб, 75 тадан 28 тагача –исқартирилган. Ҳар бир легионда 10 та кагорта, жами 10 000 жангчи бўлган. Легионларнинг ўз номери ва номи бўлган, легион қўмондони легатни  императорнинг ўзи тайинлаган. Яхши уюштирилган, техника жиҳатидан яхши қуроллантирилган легионлар гуруҳ- гуруҳ қилиб, ҳарбий ва иқтисодий  жиҳатдан энг муҳим  вилоятларга  жойлаштирилган. Август Италияда  ўз ҳукмронлигини сақлаш ва  шахсий муҳофазаси учун 9 та кагарта ташкил этган. Улардан 3 таси Римда, қолганлар Шимолий Италия шаҳарларига жойлаштирилган. Мазкур приторий кагортасида хизмат қилувчилар оддий легионлардан 3 баробар кўп маош олган.Легионер 20 йил, приторийда хизмат қилувчи 16 йил хизмат қилган. Ўрта денгизда тинчликни  сақлаш учун 2 та эскадра флот сақланган. Август даврида қуролли кучларнинг умумий сони 300 000 кишига етган. Бу  тарихда энг биринчи мунтазам катта  бўлган.


Августнинг ички сиёсати синф характерда бўлган. Қул сотиб олингандан сўнг 20 йил эгаси томонидан озод  қилиниши мумкин бўлган. Агар қул ўз эгасини ўлдирса, ўша пайтда уйда бўлган барча қуллар ва озод қилинган собиқ қулларнинг ҳаммаси қатл қилиниши лозим бўлган. Сенат аъзолари сони 600 тагача етказилган. Вилоятлардан солиқларни суворийлар тўплаб борган. Август текин ғалла  тарқатиш, пулли совғалар бериш, гладиаторларнинг ўйинларини ўтказиш билан Рим  плебсининг кўнглини олиб борган. Римда осойишталик ва тартиб  сақлаш учун 3 та соқчилик  когортасини тузган, ёнғиндан сақлаш ишларини ҳам шу когорта бажарган. Бундан ташқари алоҳида соқчилар тунгги соқчилик қилишган. Август Италий шаҳарлари аҳолини  айниқса кўп ҳимоя қилган. Апенин Римда ва давлатлик бошҳа қисмларида катта  қурилиш ишлари олиб борилган. Римда 82 та ибодатхона  тикланган ва қурилган. Форум ёнида Август форуми, Августнинг жияни Марцелл номига муҳташам  театр биноси, ҳамма худоларга аталган ибодатхона Пантеон, ғоят гўзал «жаҳон қурбонгоҳи» қурилган. Ромул Римга асос солган Платин тепалигида  Август бир ҳашаматли уй қурдирган. Бу уй Платий сўзи  император қасри  сўзининг синоними бўлиб қолган.


 Август даврида бир неча юз минг аҳоли яшайдиган Рим шаҳри сув ва  ғалла билан яхши таъминланган, янги осма қувурлар  ўтказилган. Шаҳарни идора қилиш учун шаҳар  префекти тайинланган. Август ўз ҳукмронлигини фақат зўравонлик билан сақлаб турмаган. Август лиогерлар ижодкорларга ҳомийлик қилган. Август кўп  ибодатхоналарни, кўплаб байрамларни тиклаган. Римда Юлий  култи ўрнатилган. Кўп вилоятларда Августнинг донолиги иззат қилинган. Одоб-аҳлоқ юксак даражага кўтаришга эътибор берилган. Аввало никоҳсизликка  қарши компания олиб борилган, оилада вафодорликни бузган , аҳлоқсизлик қилган кишиларга жазо бериш ҳақида сенат қарорлари чиқарилган. Сўнгар уч ва ундан ортиқ фарзанди бўлган фуқороларга ҳар хил имтиёзлар берилган.


Августнинг ташқи сиёсати  ҳам ички сиёсати каби Рим қулдорлари ва марказий вилоятлардаги  эллинлашган аристократларни ҳукмрон табақалари манфаатларини ҳимоя қилишга қаратилган. Бу сиёсат Римга тобе  ҳудудларни кенгайтириш, кўплаб асирлар ҳисобига қуллар сафини  тўлдириб туриш мақсадини кўзлаган.


Август  Иллирия ва Поннония аҳолисини тўлиқ бўйсундиришга  мувофиқ бўлган. Эрамиздан аввалги 12 йилга келиб, римликлар Дунай дарёсининг бошланишидан то Қора денгизга  қуйиладиган  этагигача бўлган бутун водийда ўз ҳукмронлигини ўрнатган. Эрамиздан аввалги 26 йилда Римликлар  Приней ярим оролидаги канабр ва астур қабилалари  яшайдиган ерларга бостириб кирган, уларнинг қаршилигини бостириб бутун  мамлакатни забт этган. Галлия  яна қайтадан бўйсундирилган. Алп тоғи областларини ишғол қилган Римликлар бу ерлар аҳолисини қул қилиб сотиб юборган.  Эрамиздан аввалги 16 йилда Герман қабилалари Рейн дарёсининг чап қирғоғига чиқиб олиб, Рим  лашкарбошиси Лолийни мағлубиятга учратган. Римликлар бунинг қасдини олиш учун герман қабилалари  яшаётган  районларга бир неча бор ҳужум қилган бўлсада, бу ерларда мустаҳкам ўрнатиб қола олмаган.


Римга тобе қилинган вилоятларда тез- тез қўзғолонлар бўлиб турган. Август умрининг сўнгги йиллари нотинч ўтган. Кетма- кет ҳарбий  ва  сиёсий муваффақиятсизликка учраган. Шахсан ўз оиласида ҳам чинакам фожеа ҳукм сурган. Севимли ўгай ўғли Друз ўлган. Кенинчалик кекса принцепс ўзига  ворис қилмоқчи бўлган 2 та невараси ҳам вафот этган. Эрамизнинг 14 йилида кекса принцепс Римга яқин Ноле шаҳрида вафот этган.  Аҳвол шу қадар хавфли бўлганки , хотини Ливея Друзилла эрининг ўлимини  ўгай ўғли Тиберий Италиянинг  шимолидан етиб келгунча бир неча кун бекитилган. 


Римда ёзув подшолар замонининг охирида пайдо бўлган.Римликлар  этрусклар алфавитини олиб, уни лотин тилига бир оз мослаб чиққанлар. Эрамиздан аввалги 111 аср ўрталаридан бошлаб адабий асрлар,тарихий  проза ва илмий  трактатлар пайдо бўлган. Римликлар греклар каби физика, математика соҳаларида назарий тадқиқот ишларини ривожлантирмай фақат амалий  томондан фойдаланганлар. Римда савдо арифметикасидан, қурилиш, гидротехника ва агрономиядан қўланмалар ишлаб чиқарган. Қадимда сув соатлари пайдо бўлган. Календарни аниқроқ қилиб ишлаб чиқарган. Илмий тафаккур катта –катта ва Вардон асарларида ёрқин акс этган. Римда тарихий адабиёт эрамиздан аввалги 111 асрда пайдо бўлган. Компаниялик Невий Пуни уруши тарихини шеър билан ёзган. Квинт Энний Рим тарихини  энг қадимги давридан бошлаб шеър билан ёзган. Рим тарихини биринчи марта проза билан грек тилида  Флавий Пиктор ёзган. (эр.авв. 11 асрда). Бу асарларнинг парчаларигина сақланиб қолган. Гай Юлий Цезар ва  Гай  Саллюстий Крист асарларида Рим тарихи камол топган. Цецерон Рим публицистикасининг энг ёрқин намояндасидир. Унинг судларда, сенатда сўзлаган нутқлари, «Давлат тўғрисида» , «Вазифалар тўғрисида» каби трактатлари ва  кўплаб  хатлари адабий  мерос бўлиб қолган. Цицерон асарлари тили классик ёки олтин лотин  прозасининг  энг гўзал намунасидир.


Материалисти- философ Лукрецей Кар «Нарсаларининг табиати тўғрисида» деган ажойиб достонида олам, табиат яратилиши ҳақида ўз қарашларини ёритган. У оламда мавжуд ҳамма нарсанинг асосини  материя деб билиб ҳамма нарса материядан  ўсиб чиқади ва у билан яшайди деган. «Коинотнинг ҳеч қайси томондан  чегараси  йўқ», «руҳ ва жоннинг табиати жисмонийдир». Рим ва Италияда  бадиий адабиёт эрамиздан аввалги 111 асрнинг  икинчи ярмида вужудга  келган. Эрамиздан аввалги 240 йилда тариентлик асир грек Андроник «Одессия » ва бир қанча грек традияларини лотин тилига  таржима қилган. Италия ва Римда ҳалқ  ашулалари асосида лирик поэзия пайдо бўлган. Сатира ва комедия шеърий ижодиётнинг энг характерли шакли бўлган, у қишлоқлардаги байрамларда айтиладиган ашула ва  шеърлар асосида вужудга келган. Сатира деган ном «аралаш овқат» сўзидан олинган. Дастлаб бу хил шеърларни  Энний ва Луцинийлар ёзганлар. Рим комедиялари  дастлаб грек комедияларига тақлид қилиб ёзилган. Эрамиздан аввалги 254-284 йилларда яшаган. Плавий грек комедияларига тақлид қилиб Рим жамиятини воқеаларига мослаб комедиялар ёзган. Эрамиздан аввалги 87-53 йилларда яшаган Катулл шеърлари Рим лирикасининг чўққисидир.


Римликлар ҳайкалтарошлик ва рассомчиликда этрускларга эргашганлар. Эрамиздан авалги 11 асрдан бошлаб Рим Сицилиядан, Греция ва Кичик Осиёдан келтирилган грек ҳайкалларига, талаб келтирилган грек эллин санъати асарларига тўлиб кетган. Рим усталари  грекларга  тақлид қила бошлаганлар. Рим ва  Италияда  ҳаммасидан кўра портрет ҳайкаллар яратиш авж олган. Рим форумига, бошқа майдон ва кўчаларига лашкарбошилар, сиёсий арбобларнинг ҳайкаллари қўйилган. Рим задагонларининг уруғ сағаналарига ўлган задагонларнинг ҳайкалларинри қўйганлар.


Бинолар қуриш соҳасида греклардан римликлар илгарилаб кетганлар. Бутун Италия, Ўрта денгиз соҳили мамлакатига жуда обод йўллар кўприклар қурилган. Йўлларнинг ёқаларига ариқлар қазилган. Ҳар минг қадимда Миляда Римга ва энг яқин аҳоли  пунктига неча миля қилганини кўрсатувчи  ёзув белгилари қўйилган. Аҳолини тоза сув билан таъминлаш учун осма қувирлар қурилган. Махсус бинолар цирк ва театр бинолари бўлганлиги Рим ва бошқа шаҳарларнинг муҳим ҳислатидир. Бу  биноларда байрамларда пьесалар қўйилган,  пойга чоптирилган, ниҳоят  қонли томошалар- гладиаторлар жанги уюштирилган, ўлимга ҳукм қилинган жиноятчи устига йиртқич ҳайвонлар  қўйиб юборилган. Қатор- қатор тош скамейкалар билан ўраб олинган узунчоқ бинолардан иборат цирк ва театрлардан ташқари эрамиздан аввалги 1 асрда  амфитеатрлари пайдо бўлган. Уларнинг биноси эллипснамо бўлиб, қум тўшалган саҳнаси ўриндиқлар билан ўралган. Унда томошалар, қонли ўйинлар 
 ўтказганлар.


Эрамиздан аввалги 1 асрдан бошлаб Римда жамоат боғлари бунёд қилина бошлаган, бу боғлар  атрофида жамоат  ҳаммом тўлдирилган ҳовузлари, дам олиш хоналари бўлган.


Эрамиздан аввалги 11-1 асрларда Римда ва бошқа шаҳарларда жамоат бинолари – баъзиликлар  қурила бошлаган . Унда суд мажлислари, йиғинлар ўтказилган. Сиёсий ва ижтимоий мавзуларда гражданлар суҳбат қурганлар.


Римда ва Италияда музика, ашула ва рақс Грециядагидан суст ривожланган . Созандалар Римдан  ҳайдаб юбориларди, рақс ва  танцаларга задагонлар бу эркин кишиларнинг иши  эмас қуллар машғулоти деб нафрат билан қараганлар. 

20- МАВЗУ : Milodiy I-II асрларида Рим
империяси. ( 2 соат )

                          Р Е Ж А:

1. Rimda Yu. Klavdiy sulolasi hukumronligi ;

2. Rim imperiyasida siyosiy inqiroz va fuqorolar urushi ;

3. Rim imperiyasi birligidan tiklanishi va uning tashqi siyosati;

4. Rim imeriyasining " Oltin davri ";
5. Milodiy I -II asrlarda Rim imperiyasining ijtimoiy-iqtisodiy va siyosiy ahvoli ;

6. Xristian dinining vujudga kelishi va imperiya hududiga tarqalishi;

Т А Я Н Ч  С Ў З Л А Р.

       Эрамизнинг  1 асрида Римда ички инқирознинг тугаши ва ҳокимият тепасига Юлий Клавдийлар сулоласининг  принципати тартиботини тиклаши. Рим  империясидаги сиёсий  инқирозлар ва фуқаролар урушининг бошланиши. Римда империя биринчилигининг тикланиши. Эрамизнинг 11 асрида Римнинг ташқи сиёсати ва  троян принцириати. Рим империясининг  «Олтин даври». Римда ички ва ташқи зиддиятларнинг кескинлашув. Эрамизнинг 11 асрида Римда иқтисодий ва ижтимоий зиддиятлар.


Эрамизнинг 68-69 йилларида Яҳудия ва бошқа ҳудудларда римликларга қарши қўзғалонлар. Христиан жамоаларнинг вужудга келиши ва уларнинг  ривожланиб бориши. Исо пайғамбар ва унга итоат қилувчи жамоаларнинг вужудга келиши. Христиан дини ва унинг тузилиши, христиан дини роҳномалари. Рим империясининг Троян томонидан идора қилиниши. Норон принципати ва  унинг христианликка таъсири.
 А Д А Б И Ё Т Л А Р.

1.    Yu.S. Krushkol Qadimgi dunyo tarixi  II qism T. 1974 yil

    2.    A.I. Nimerovskiy Istoriya drevnogo mira i antichnost.  II - chast M. 2001 g

3.     Istoriya drevnogo Rima . M. 1981 g

4.    V.I. Kuzishin Rimeskoye rabo vladelchiskix pomestiye. M. 1973 g

5.     WWW. sno v ball . ru

    6.     WWW. Google. uz.

7. A.B.Ranovich  O rannem Xristianstve M. 1959 g 


Сенат Тиберийни принцеас лавозимида Августнинг вориси деб тан олган бўлсада, унинг аҳволи оғир  бўлган. Римнинг баъзи патрицийлари  давлат  тўнтариши қилишга тайёрланишган. Ўзини  Августнинг ўлмай қолган невараси  Агриппа-ман деб аталган сохта қаллоб  тахт давогарлари ҳам чиққан . Агриппа эса ҳақиқатда қатл этилган эди. Германия ва Иллирикада маоши  тўламаганлиги учун легионерларнинг қўзғолони ҳам бўлмаган эди. Қўзғолончиларнинг бир қисми  Тиберийнинг жияни Германияни принцепа эълон қилмоқчи  бўлишади, лекин у рози бўлмайди. Тиберий қисман ён берию бу қўзғолонни бостиради. Германик Германиянинг ғарбий облатларини Римга бўйсундира  бошлаб, Альба дарёсига борган, лекин римликлар Германияда мухтаҳкам сақлаб қола олмаганлар. Қаллоблар қўлига қийин бўлган Ғалаёнчиларнинг бир қисми бошлиқлари  қатл этилган. Тиберий Римга  приторий кагорталарини тўплаб, ўз мавқеини тиклаган. У комиция йиғилишларини  чақирмай, магистратларни сенатда  сайлайдиган қилган. Аҳолига бериладиган ҳар хил  енгиллик, совға саломларни  камайтирган, жон солиғини оширган. Бу эса қуйи табақалар норозилигига ва  вилоятларда қўзғолонлар  кўтарилишига  сабаб бўлган.


Римликлар  эрамиз 17-24 йилларида  африкада қўзғолончиларга қарши курашган. Эрамизнинг 21 йилида Галлия ва  Фракияда қўзғолонлар бўлган. Бу қўзғолонлар қулдор задагонлар ёрдамида бостирилган. Рим аристократларининг айрим намояндаларини Тибрийга қарши чиқишиб, Германикни унга қарши қўйишга  уринишган.


Германик  Сурияда уруш олиб бораётганда ўлиб қоладт. Унинг хотини Агриппина Августнинг невараси эрини  император заҳарлаб ўлдирган деб айб қўяди. Тиберий  уни жазолайди, аввал сургун қилинади, кейин қатл эттиради. Тиберий умрининг сўнгги йилларида Каприда яшаган у давлатни бошқариб туришни гравдияси префети Сеянга топширган, унинг ўзи исён қилган, лекин у қўлга туширилиб қатл этилган. Унинг тарафдорлари қатл этилган. Тиберий эрамиз 37- йилида вафот этган.


Сенат Тиберий ўрнига Германиикнинг тирик қолган кичик ўғли Гай Цезарни тахт  вориси деб эълон қилган . У давлатни тўрт йил идора қилган. У ўз обрўсини  ошириш учун  кўп ином- эҳсонлар бериб турган. Гражланлик ҳуқуқларини кўп  кишиларга берган. Гай Цезар тезда касал бўлиб қолган. 41 йилда Гай Цезар циркдан саройга қайтиб  келаётганда  Платин тепалигида ўлдирилган.


Римнинг сенат республика деб эълон қилишга  уринган , лекин  приторий ҳарбийлари бунга қарши чиққан ва улар Германикнинг укаси Клавдийни император деб эълон қилган. Клавдий тарих ва филология илми билан шуғулланган киши эди. Сенаторлар уни  тан олишдан бош тортган, лекин уларнинг қариндошлиги бостирилган.


Сенаторлар таслим бўлгач, эрамизнинг 42- йилида Иллирика ноиби Камилл Скрибиан исён кўтариб, Римга юриш қилган, лекин ўз қўшини томонидан ўлдирилган. Унинг ,  тарафдорлари бўлган сенаторлар жазоланган. 41-42 йил воқеалари ҳарбийлар ҳам, камбағаллар ҳам, қулдор аристакратлар ҳам  республика тузумини тиклашга қарши бўлганлигини кўрсатади. Клавдий сенат ичида ўз мавқеини мустаҳкамлаш учун армия ва қулдорлар аристократиясига  таянган. Клавдий идора тартибларини такомиллаштирган. Вилоят пракратураларига  суд қилиш ҳуқуқини берган. Камбағалларга  ҳадиялар берган, Римда яхши сув қувури қурдирган.


Клавдий даврида Мавритания ва Британия босиб олиниб Римга қўшилган. Босфор  подшолиги Римга қарам  қилинган. Парфия билан уруш чўзилиб  кетган.


Клавдийнинг ички ва ташқи  сиёсатидан норози бўлганлар республика тузумини ўрнатишга  уринишган. Клавдийнинг хотини Мессилина фитначиликда айланиб қатл этилган. Клавдий Германистнинг (ўз акаси) қизи Агриппинага ўйланган. Бу аёл аввалги эридан бўлган ўғли Неронга Клавдийнинг қизи Октавияни  олиб берган. Неронга Клавдий Цезарь номи берилган. Агреппина Клавдий яқинларини  давлатдан четлата борган. Клавдий  ўз хатосини  кч англаган. Ўз ўғли Британикни тахт вориси қилмоқчи бўлган , лекин  Клавдийни Агреппина  заҳарлаб ўлдирган. Шундай қилиб, Нерон ўз обрўсини ошириш учун сенатнинг  функцияларини кенгайтирган. Қулларга и нисбатан шавқатсиз сиёсат  олиб борган. Нерон давлат  ишларига аваллари кам аралашган. Ўйин- кулги , ашула  айтиш, артистлик  қилиш, шеър ёзиш билан  шуғулланган. Шу орада ҳокимият учун кураш бошланиб кетган. Натижада Британик, Агреппина, хатто хотини ҳам ўлдирилган.Эрамизнинг 64- йилида Римда қаттиқ ёнғин бўлган. Шаҳарнинг катта қисми ёниб кетган. Перон уни  тиклашга уринган. Маблағ тўплаш учун  кўплаб мулкдорларга қарши тадбирлар кўрган, натижада  сенат билан Перон ўртасида низолар келиб чиққан. Парфия билан бўлаётган уруш чўзилиб ктеган. Парфия  Арманистон подшолигига  ўз номзоди Вологузни чиқаришга эришган, лекин Нерон тож кийдирилиши керак бўлган.


Сенат билан алоқасининг бўзилиши , Арманистнинг қўлдан кетиши, Британияда қўзғолон бўлиши, Римдаги ёнғин ва ҳоказолар Нероннинг аҳволини оғирлаштирган. Эрамизнинг 65- йилда фитна  бошлаган. Нерон фитначиларни  жазолаган. Эрамизнинг 66 йилида Яҳудияда қўзғолон бошланган. Эрамизнинг 67 йилида  Римда юқумли касаллик тарқалган. Нерон Грецияга кетиб қолган. Рим империясининг аҳволи  оғирлашган. Империянинг кўп жойларида исён ва қўзғолонлар бошланиб кетган. Нерон қўзғолонларнинг бостиришга уринган. Легионларда ҳам қўзғолон бошланган. 68 йилнинг ёзида саратдан қочган ва ўзини озод қули  вилласида ўзини- ўзи ўлдирган.


Нероннинг ўлими билан  Юлий – Клавдийлар сулоласи деб аталган императорлар ҳукмронлиги тугатилган.


Нероннинг  ҳалокати Рим империясининг қадам қўйган чуқур сиёсий  кризисининг биринчи босқичи бўлган. Империянинг турли  жойларида императорликка даъвогарлар кўпайиб кетган. Испанияда  Сульпиций гальба император деб  эълон қилинган. Бошқа жойда Отон деган киши қуйи Германияда Вителий император деб эълон қилган. Сенат аввал  Отонни тан олган. Иккала орасидаги курашда  Виталий енгиб чиққан. Кейин Виталийни сенат тан олган.


Нерон  шарқдаги Рим қўшинига қўмондонлик қилиб тайинланган лашкарбоши Веспасион императорликка интилиб, кураш бошлаган. Виталийни мағлуб қилган. У империяда тартиб ўрнатган. 70- йилда империяга гражданлар уруши тугаган. Веспсион 70-79 йилларда императорлик қилган , у  қўзғолонларни бостирган давлатда тартиб  ўрнатган. Унинг ўғли Домициан  императорлиги даврида империя территорияси кенгайтирилган. Кавказ ҳам ерлар босиб олиб, Каспий денгизи қирғоқларигача етиб келган, лекин Апшерон ярим оролидан улар ҳайдаб  чиқарилган. Дамицианга қарши қўзғолонлар бўлиб турган .У 96 – йилгача императорлик қилган.


Домацион  ўлгандан кейин кекса сенатор Кокцей Нерва император деб эълон қилинган. Приторийлар ва ҳарбийлар бундан қаттиқ норози бўлган. Невра ўз атрофидагиларнинг маслаҳати  билан юқори  Германия легионларининг легати Марк Траянни ўзига ўғил қилиб олган. Траяннинг асли миллати испан бўлиб, у Рим тахтига ўтирган биринчи  ажнабийдир. Траян икки йил , яъни 96-98 йилларда Нервага ҳокимдош бўлган. 98-117 йилларда империя ҳокими бўлган. Троян сенат билан яқин алоқада бўлган . Сенат аъзолари бу даврга келганда кўпроқ чекка вилоятлардан ташкил топган.


Троян Рим армиясининг  пасайиб кетган обрўсини тиклаш учун урушга тайёрланган. У эрамизнинг 101 йилида қуйи Дунайда жойлашган. Дакия подшолигига юриш бошлаган. Римликларнинг катта армияси Дунайни кечиб ўтиб, Дакияликларнинг қаттиқ қаршилигини синдириб, уларнинг пойтахти Сармизегетузага борадиган йўлдаги истеҳком Апула  қўрғонини эгаллагач, Дания троянга таслим бўлган. Дакия оғир шартлар асосида сулҳ тузган. Дакия подшо Децебал Парфия билан иттифоқ тузмоқчи бўлган, қулай фурсат пойлаган. Троян улардан кўз-қулок булиб  турган. Троян дамашқлик машҳур архитектор Аппаладорга Дунай дарёсига кўприк  қуришни буюрган. Ҳозирги Темир дарвоза ёнида Дунай тикка қояли қирғоқлардан оқиб кетаётган жойга ғоят катта кўприк қурдирган, кўприк қаттиқ  қўриқланган. 105 йил Даклар катта куч билан келиб, бу ердаги римликларга хужум қилган, лекин эгаллай олмаган. 106 йилда Троян кўп қўшин билан Дакияга юриш қилган. Пойтахтини  эгаллаган қўл  бўлишдан қўрқиб кўп далар жумладан Децебал ҳам ўзини-ўзи ўлдирган. Дакия Рим вилоятига айлантирилган. Троян бу ғалаба шарафига Римда янги катта форум солдирган. Форум ва Марс майдони орасидаги тепаликни олиб ташлатган, ўрнига кутубхона  қурдирган. Майдонга бандалиги  40 метрли устун ўрнатдирган.


Траян Дакияни забт этгач, Парфияга қарши урушга  тайёрлана бошлаган. Рим қўшинлари аввал Синй ярим оролини ва Арабистоннинг шимолий-ғарбий қисмини босиб Траян 114-йилда Парфиянинг вилояти  Арманистонга бостириб кирган уни эгаллаб, бу ерни Рим вилояти деб эълон қилган.  Уруш 115 йилда  ҳам давом этган. Рим қўшини Дажла дарёси бўйлаб бориб, Парфиянинг пойтахти  Ктезифонни эгаллаган. Троян армияси Форс қўлтиғига  бориб етган, бу ерда римликлар кемалар қурган. Оссурия, Бобил Месопатамия Рим вилояти деб эълон қилган.  Римликлар бу вилоятларга  ўз идора тартибларини  жорий этган. Маҳаллий аҳоли қаттиқ ғазабланган . Траянга сенат янги фахрли унвонлар берган. Рим империяси  шон-шухрат чўққисига чиққан. Лекин кутилмаган империяни турли жойларида қўзғолонлар бошланган. Яҳудий, Миср, Кипр,   Киренанка ва бошқа жойларда ёйилган Траян  армиясининг бир қисмини қўзғолонни бостиришга юборган. Парфияликларнинг яғнги армияси  ва Иккидарё оралиғи  қўзғолончилари рим қўшинининг бир  қисмини қириб ташлаган. Рим қўшини   Фротнинг орасига чекиниб ўтиб кетган. Траян 117-йилда Римга кетаётиб, Киликияда касалланиб йўлда ўлади. Траян  гарчи шарқда мағлуб бўлган бўлсада, янги принципс лақабини олган.


Траяна яқин бўлган, хотинининг қариндоши Публий Эмимий Адриан унга ўғил  қилинган, вориси деб эълон қилинган. Янги Император  парфияликларга қарши урушни давом эттириш мумкин эмаслигини тушунган. Миср, Киренанка, Яҳудий, Кипр, Британия ва  Мавританияда ғалаёнлар бостирилмаган эди. Дунай чегараларида бостирилмаган эди. Дунай чегараларида сарматлар ва раксонлар хавф солиб турган эди. Адриан ўз аҳволини тўғри баҳолаб, чегарани Фрот дарёси бўйлаб ўтказган. Адрианга қарши фитна уюштирилган, фош этилиб, фитначилар шафқатсиз жазоланган. Адриан империяси идора қилган даврда 117-138 йилларда ҳукмронлик урушлари олиб  бориш  тактикасидан қатъий
 назар бош тортган, стратегик мудофаа  йўлини тутган. Адриан  осойишталик сақлаш,  жанжалларни музокаралар билан  ҳал қилишга уринган. У ҳарбий қисмларни мустаҳкамлаган, мустаҳкам қўрғонлар қурдир. Имперяининг узоқ чеккаларига сафарга чиққин.  Давлат  аппаратини мустаҳкамлаб, у Рим давлат муассасаси сифатида  принцепс кенгашни расмий йўлга қўйган. Кенгаш  император фармонлари ва бошқа хужжатларни тайёрлаган. Сенаторлар билан бир қаторда кучли қонуншунослар ҳам шу кенгашга киритилган.


 Суд ишларини яхшилаш учун «Абадий эдикт» нашр этилган. Унга бутун Империя амал қилган эди. Қуллар суд ҳукми билан жазаоланадиган бўлган Марказ билан давлат ўртасидаги алоқани мустаҳкамлаш учун  давлат почтаси ташкил этган. Солиқ тўловчилар, судьялар, ва бошқа маъмурият вакиллари устидан назорат ишлари олиб бориш учун. Адриан вилоятларга кураторлар («мураббийлар») тайинланган.


132-135 йилларда Яҳудияда яна кучли қўзғалон бўлган, унга Бар-Кохба (юлдуз фарзанди) лақабли Симон деган киши бошчилик қилган. Катта армия кучи билан қўзғолон бостирилган, жуда кўп аҳоли қул қилиб сотиб юборилган. Иерусалим ўрнида, римликлар ҳарбий колония тузиб, унга Элия  Капитали деб ном берган. Адриан Афинада бир неча марта бўлган Акрополь  биноларини   тиклатдирган, янги катта Зевс идодатхонасини қурдирган, бу  ибодат хонанинг ҳаробалари ҳозир ҳам сақланиб келмоқда. Адриан Мисрда Алесандрияда анча вақт  турган. Фракияда Адрманполь шаҳрини  бунёд қилдирган. Фдрион 138 – йилда вафот этган,  жасади катта мавзалей ўрта асрларда папа қўрғон  ва турмага айлантирилган.


Адрианнинг фарзанди бўлмаган. Унинг бой  сенатор Тит Авремий Антонинни ворис деб  шартли қолдирган. У ўз навбатида  императорликка Адрианнинг  хотинини жиянларини ворис қилиши керак эди.


Рим тарихчилари, Европа тарихчилари  ҳам унинг императорлиги даврини олтин давр деб атаганлар. Бу баҳона шартли равишда қабул қилиш мумкин. Антонийга Пий лақаби берилган. У Рим  империяси чегараларидаги уруш ҳаракатлари олиб борган. Британия, Мавританияда янги ерлар босиб олинган, даклар герман қабилаларининг қўзғолонлари бостирилган. Аланларнинг хужуми қайтарилган. Шарқий Врта денгиз соҳили Эгей архенолаги, Кичик Осиёда, табиий офатлар кўп бўлган. 152 йилда Миср ва Фаластинда катта  қўзғолонлар бўлиб, улар қийинчилик билан  бостирилган. Антоний шарқий қўшинлари билан тенг  яшашга интилган.


Антоний ўлгач, унинг ўгай ўғиллари Марк Авремий ва Луций Вер империяни  биргаликда идора қилган. Асосан Марк Авремий идора  қилган . Унинг  даврида  жиддий  қийинчиликлар  бошланган. Шиддатли урушлар бошланган. Икки буюк давлат Рим ва  Парфия Арманистон устида талашиб қолган. Антоний ўлгач, Парфия Арманиситонни босиб олган. Рим қўшин юборган, лекин қуршовда қолиб ҳалок бўлган. 162 йилда Парфияликлар Сурияни эгаллаган. Рим яна қўшин юбориб, парфияликларни ҳайдаб чиққан, лекин сулҳ тузишга мажбур бўлган. Айниқса юқумли касалликдан  аскарлар ўлиб кетган. Рим  империяга ҳам  тарқалиб , шаҳар ва  қишлоқлар ҳувиллаб қолган. Парфия билан 166 йилда сулҳ тузилган.Унга  кўра Арманистон Римга қарам бўлиб қолган. 167 йилда германларнинг маркоман, сармат, квад ва ёзиғ қабилалари империяга  бостириб кира бошлаган.Уларнинг ҳужуми зўрға қайтариб турилган. 172 йилда Мисрда катта қўзғолон бўлиб, Рим қўшинлари тор- мор қилган, лекин Сурия ноиби Авдий Кассий қўшини билан келиб уни бостирган. Авдий Кассий шундан сўнг ўзини  император деб эълон қилган. Унга қарши  Марк Аврелий отланган. Лекин Кассийнинг ўлдирилиши билан империя бирлиги сақланиб –олган. Эрамизнинг 180- йилида Рим армиясида юқумли касаллик тарқалган. У  императорга ҳам юққан. Марк Аврелий Вена қўрғонида ўлган. 


Эрамизнинг 11 асрида ўтган императорларнинг  ҳаммаси қулдор задагонлар  билан келишиб иш қилганлар. Уларнинг кўпи  ўз замонининг илмли кишилари бўлган. Адриан грек- илм- фани ва санъатининг муҳлиси бўлган ва ўзи ҳайкалтарош бўлган. Унинг «Ёлғизликдаги уйлар» китоби бор.


180-192 йилларда  империяни Марк Авремийнинг ўғли  Коммад идора қилган. У отасининг  тамомила акси бўлиб, у қўпол, шавқатсиз бўлган. У турли йўллар билан давлатни ўз қўлида сақлашга уринган, лекин фитначилар томонидан ўлдирилган. Унинг ўлими билан Антонийлар сулоласи тугаган. Рим Ўрта Денгиз империясининг нисбатан тинч тарихий  тараққиёт даври ўтиб кетган, учинчи асрда инқироз даврига кирган. 


Эрамизнинг 68-69 йилларида Рим империяси оғир сиёсий инқирозга дуч келган даврда  Яҳудия ва бошқа шарқий вилоятлар айниқса қаттиқ жафо чеккан. Римликларга қарши қўзғалон кўтарган яҳудий аҳолиси худо Яҳ ва уларга «Мессия» («халоскор») юборади ва ёвузларнинг ҳукмронлигини емириб «минг йиллик худо подшолигини» ўрнатади.Бу ғоялар яҳудийлар орасида «пайғамбарона» асарлар тариқасида тарқалган ва Апокалипсис номли асар биринчи христиан адабиёти «муқаддас» китоблари қаторига кирган. Яҳудийлар қўзғолони бостирилган, улардан минглаб кишилар қириб ташланган, қул қилиб сотилган бошқалари Кичик Осиё, Греция, Македония ва бошқа жойларга қочиб кетган.

Вилоятлардаги аҳоли бу мағлубиятдан жуда  қаттиқ умидсизликка тушган. Ер юзидаги ҳаётда римликлар ҳукмронлигидан қутилишига бўлган умид  йўқолган. қандайдир бир хуфия бир ҳолат ва мўъжизадан  мақсад қидиришга интилиш кучайган.

Эрамизнинг I асрининг сўнгги чорагида Кичик осиёнинг ғарбий қирғоғи соҳилларидаги шаҳарларда ва Рим империясининг шарқий вилоятларида  худо Яҳва ваъда қилган мессия (худонинг махсус вакили - Христос) келибди деган ва бунга ишонган кишилар гуруҳи пайдо бўлган. Аммо худонинг  вакили ҳарбий йўлбошчи сифатида эмас, балки оддий воиз сифатида пайдо бўлибди барча мазлумларга руҳий озодлик ва келгусида уларнинг тирилишига ишонч келтирган эмиш.  Бу воизни Иерусалим коҳинлари қатл қилган эмиш.

   Қўпроқ қўлёзмаларини ўрганиш яҳудий қўзғалонларидан олдин ҳам шундай «ҳақиқат устози» борлиги, уни ёвуз кохин таъқиб қилиб ўлдиргани ҳақида маълумот берган.

«Машҳарда ҳақиқат устози пайдо бўлиб, оёқ ости қилинган адолатни тиклар эмиш, худонинг элчиси» ўлганларни тирилтириб, ўлганларни ҳам, тирикларни ҳам сўроқ қилар эмиш.

Бу кароматлар Александрялик Филоннинг (эрамизнинг 20-50 йилларида) ер юзига  юборилган «худо фарзанди» тўғрисидаги таълимоти билан қўшилиб аста-секин Яҳудийда (эрамизнинг 30-33 йй.) «худо фарзанди» Иесус Христос (Исо пайғамбар)тўғрисида қиссалар таркиб топган. «Инжил» деб аталган бу қиссалар турли пайтларда пайдо бўлган ва ҳар хил муаллифлар томонидан ёзилган. Кейинчалик эрамизнинг  IV асрида Христиан диний бирлашмаларининг раҳбарлари (гўё Матфей, Марк, Лука ва Иоан томонидан ёзилган) тўрт Инжилни ҳақиқий (католик) Инжиллар деб эълон қилганлар. Исонинг ҳаёти ва фаолияти тасвир  этилган бошқа кўп асарлар қалбаки деб эълон қилинган. Христиан динининг афсонавий талқини эрамизнинг II асрида узил-кесил таркиб топган ва у ҳозиргача христианлик эътиқодларининг асоси бўлиб сақланиб келмоқда.

 Эрамизнинг I асри охири II асри бошларида Исога эътиқод қилувчи ҳар хил жамоатлар пайдо бўлган. Уларда Исо ҳақидаги фикрлар турлича тасаввур этилган. Бировлар Исонинг тезда яна қайтиб келишига ишонганлар, роҳат- фароғатни тарк этиб, қиёматга шай бўлиб туришга чақирганлар. Бошқалар яҳудий динига киришни, унинг маросимларини қабул қилишни тарқаб қилганлар. Оиз Павел тарафдорлари бу яҳудий христианлигига қарши чиққанлар. Илк христиан гуруҳларининг ҳаммаси бир бирлари биоан ғоят шиддатли мунозара  кураши олиб боришган. Бу кураш давомида апостол Павел қарашларига ва инжил қиссаларидаги қарашларга тарафдор бўлганлар аста-секин устин бўлиб борганлар, улар ўзларини ҳақиқий христиан ҳисоблашган ва бошқа оқимларни адашганлар деб атаганлар.

    Исога ишонган энг қадимги жамоалар аввал бошда шаҳар аҳолисининг қуйи қатлами - қуллар. қулликдан озод қилинганлар, майда хунармандлар, ва савдогарлардан иборат бўлган.

    Рим империясида сиёсий вазият, зиддиятлар кескинлашишини диний руҳий таскинга  интилишини кучайтирган. Христианлар ичида дастлаб ҳукмрон табақаларнинг айрим намояндалари. Кейинчалик қулдор задагонлар, империя хизматчилари ва ҳарбийлар пайдо бўлган.

Христиан жамоаси аъзолари кечалари ва эрталаб кўздан пана жойларда, улар омборхоналар ва даҳмаларда тўпланиб Исо шарафига мадҳиялар ўқиганлар. Бу мажлислар оқ нон ва қизил вино тортилган зиёфат билан тамом бўлган. Сайлаб қўйилган жамоа оқсоқоли присветер  мажлисга раҳбарлик қилишган. Аёл ва эркак хизматкор руҳонийлар - диакон ва диаконисалар  унга ёрдам берган.

Замонлар ўтиши билан катта жамоаларда алоҳида хўжалик раҳбарлари - етакчилар пайдо бўла бошлаган.

Эрамизнинг II асрининг иккинчи ярмида Исонинг адашган қўзини кўтарган сурати пайдо бўлган. Ундан кейин гўдак Исони ушлаб турган онанинг сурати пайдо бўлган. Сўнгра воиз Иоанн (чўқинтирувчи) ва гаспостолларнинг суратлари тасвирлана бошланган. Бундай суратлар эрамизнинг III асрида Миср Александриясидаги уйларнинг деворларида, алоҳида тахталарда пайдо бўлган. Диндорлар бундай тахталарни гуллар билан ўраб олдига  жинчироқ шам ёқиб қўйишган. Эрамизнинг III асри ўрталарига епископ диний жмоанинг ягона раҳбари бўлиб қолган. Махсус таолим билан ўтказиладиган байрам ибодатлари пайдо бўлган. Исонинг тирилиши (воскресенье) айниқса катта тантана билан нишонланган. Байрам бошланиши олдидан Исонинг ўлими ва унинг дафн  маросими ўтказилган. Христианлар баҳорда ўтказадиган бу байрамни яҳудийлардан намуна олиб «пасха» деб атайдиган бўлганлар. Энди мажлис охиридаги умумий зиёфат худонинг баданидан  юлиб олинган бир бўлак (бир бурда оқ нон) ва қонни (бир қутум қизил вино) қўшиб тамадди қилиб, диндорларнинг худо билан мавҳумий бирлигини ифодалайдиган бўлган. Христиан жамоасининг моддий маблағи авваллари фақат бадаллардан иборат бўлган. Эрамизнинг III асридан бошлаб  васият қилиб қолдирилган ерлар, уйлар ва қуллардан иборат бўлган.

Эрамизнинг  II асри охири III асри бошларитда Христиан дини бирлашмалари кичик-кичик мазҳаб сектантлик гуруҳлардан қудратли ижтимоий кучга айланган ва Рим империяси ҳокимларининг ғоят жиддий эътиборини жалб қилган.

Рим империясини Траян идора қилган даврда мажлислар ва жамиятлар императорнинг махсус  фармони билан таъқиқлаб қўйилган. Илгаридан император ҳайкалига сиқиниш, қурбон базмлари ўтказилган. Сектантлик жамоаларининг аъзолари императорлиги ҳайкалини ҳурматлаш ва қурбонлик базмларидан бош тортишган. Улар ўз жамоаларига  қулларни жалб этишган. Рим маъмурияти кечалари ва саҳари христиан жамоалари ўтказадиган мажлисларидан шубҳаланганлар.

 Улар устидан маълумот келтирувчи чақимчилар қўйишган. Христианлик кенгайиб, Африка, Галлия, Испанияга ёйила бошлагач, христианларни жазолаш ҳам кучайган. Айниқса иккинчи (эрамизнинг 115-117 йй) ва учинчи (132-135 йй) Яҳудий қўзғолонларидан сўнг бу  ишончлисизлик кучайган.

Эрамизнинг II асри ўрталарида Христиан жамоаларининг энг илмли аъзолари публицистик «Апология»ларида христиан дини эътиқодининг моҳиятини тушунтириб берганлар, Рим ҳокимяти назарида яҳудий қўзғолончилари билан ҳеч қандай алоқаси йўқлигини исботлашга уринганлар. Карфаген жамоасининг присвитори Тертуллиан, шу жамоанинг етакчиси Киприан шундай мунозарали асарлар чиқаришган. Бу асарларда христиан  дини қоидаларидаги асосий  эътиқодларини ҳимоя қилиш билан барча Христианларнинг ўзлари қизиққан мунозарали фикрлар баён этилган.

Христианликни таъқиб қилиш Церон принципати давридан бошланган. Унда Церон кўп христианларни Римга  ўт қўйишда айбланиб, қатл қилинган. Сўнгра ривоятда император Домициан давридан таъқиблар бўлгани гапирилади.

21-Mavzu: Milodiy III -V asrlarda Rim imperiyasi va     G'arbiy Rim imperiyasining qulashi .( 2 soat)
Reja :

1. Milodiy III asrda Rim imperatorlarinng ichki va tashqi siyosati ;

2.  Rim imperiyasining iqtisodiy ahvoli va ijtimoiy kurashlar ;

3.  Diakletan va uning islohatlari ;

4.  Konstantinning imperatorlik davri ;

5.  Milodiy IV-V asrlarda Rim imperiyasining ijtimoiy-iqtisdiy va siyosiy ahvoli ;

6.  Xalqlarning buyuk ko'chishi va G'arbiy Rim imperiyasining qulashi;

7.  Qadimgi Rim madaniyati ; 

Т А Я Н Ч  С Ў З Л А Р.


 Рим империяси ҳудудларининг қисқариб бориши сабаблари. Рим империяси қулдорлик  иқтисодининг инқирози Рим империясининг ички сиёсати. Рим империясида сиёсий инқирозлар даври. Ижтимоий табақалар ўртасидаги ва халқларнинг оммавий ҳаркатлар император Диаклетан ва унинг  донинат тартибининг вужудга келиши. Диаклетиан ислоҳатлари. Христианларнинг ғалаба қилиши. Император Константиннинг империяни бошқариши. Эрамизнинг IV-V империянинг иқтисодий аҳволи. Янги ер эгаларининг зодогонлар вужудга келиши.

Рим иқтисоди II аср охирларидан бошлаб жиддий қийинчиликларга учраган. Барча қарам аҳоли қатламларини эксплуатация қилишнинг кучайиши, қулдорларнинг суистеъмоллари  уларнинг ўз манфаатларнинг ўз меҳнатлари натижасидан манфаатдорлигини йўққа чиқарган. Юқумли касалликлар кенг тарқалиб  қуллар ва меҳнаткашлар кўплаб қирилиб кетган.

Шаҳар ҳунармандлари устахоналарини ёпганлар, иш қидириб юришган. Мармар ва руда қазиш камайган. Умуман савдо алоқалари пасайган. Рим пул муомаласида асл металл камайган. Бойлар олтин ва кумушни бекитишган. Нарх-наво ошиб кетган.

Рим империяси ғарбий ройонлари ва Италиянинг ўзида  деҳқончилик таназулга учрай бошлагнан. Рим эканомикасида рўй берган жиддий ўзгаришлар  чуқур ижтимоий  инқироз билан боғлиқдир. қулдорлик  тартибларининг бузилиши ўша инқирознинг ифодасидир. Унумдор  меҳнатда банд бўлган қуллар  сони камайган, улар ерга бириктирилиб, қалонларга айлантирилган. Асирлар қулларга эмас, калонларга  айлантирила бошланган. Ўз меҳнатидан  хийла манфаатдор бўлган хизматчи сифатида калонлардан фойдаланиш  қишлоқ хўжалигида анча вақтгача фойдали бўлган. Аммо калонлар экспулатация қилиш кучайган:  атрабатка кунлари 6 кундан 12 кунга етказилган. Қулларга мустақил хўжалик юритиш имконини бериш кўчайган. қулларга оила қуриш, қуллар оиласи у  сотилганга бўлинмаслик ҳуқуқлари берилган. Бойиб кетган қуллар ўз эркинликларини сотиб олиш мумкин бўлган. Озод қилинган қуллар  шаҳар аҳолисининг анча қисмини  ташкил этган, улар касб-ҳунар савдо-сотиқ билан шуғуллана бошлаганлар. Лекин ҳали қулдорлик Рим  иқтисодида анча ўрин тутган. Қулларни эркин кишиларга яқинлаштиришга  интилиш Рим империясининг кейинги давридаги ижтимоий ҳаётининг муҳим хусусиятидир. Озод бўлган қуллар, калонлар жамоати эркин деҳқонлардан иборрат зироатчилар қатлами III асрда ташкил топган. Шаҳар  ташқарисидаги ерлар, қабила ерлари хусусий қўлларга ўтган ёки давлат мулкига   айлантирилган, жамоатчи деҳқонлар эса  калонлар билан қолганлар.

Эрамизнинг III асрида Рим ҳукмрон табақалари бир-бири билан курашаётган икки гуруҳдан иборат бўлган. Катта ер эгалари катта табақа бўлиб, улар колонларни  эксплуатация қилишга (ерларни колонларга бўлиб бериб) асосланган хўжалик юритишган. Ўрта ва майда ер эгалари эса қулларни ишлатиб хўжалик юритишган. Катта ер эгалари кўпинча шаҳар атрофидаги ерларни эгаллаб олганлар. Шаҳарда кескин ижтимоий тафавутлар  юз берган. Нарх-наво ошиб,  чайқовчиликни бойлар оширган. Шаҳарнинг ўрта ва майда мулкдорлари бўлганлар. Улар ўз именинларига кетиб қолганлар. Қишлоқдаги амлок ерларига келиб, у ерларни хўжалик, сиёсий ва диний марказларга  айлантирганлар. Устахоналар , ҳаммом, меҳмонхона, дўконлар, ибодатхона, истеҳкомлар қурганлар. Шаҳарлар ҳувиллаб, ўзларини иқтисодий ва сиёсий аҳамиятини йўқота бошлаган. Қулдорлик хўжалиги тараққий қилган Италияда, Испания, Галлиянинг қулдорлик областларида ижтимоий-иқтисодий инқирз қаттиқ сезилган. Рим империясининг  асосий марказларида  қишлоқ хўжалигининг камайиши, чекка ўлкаларда хажалик ҳаётининг жонланишига олиб келган.


Италияда токчилик пасайган, Галлия, Британия ва Иллрияда токчилик ривож топган. III асрда Рейпда машинасозлик ва савдо-сотиқ ривожланган. Африкада инқироз аломатлари бир мунча кеч пайдо бўлган. Дунай бўйида қулчилик яхши ривожланганлиги сабабли инқироз қаттиқ  бўлмаган. Шарқда ижтимоий инқироз анча чўзилиб кетган. Савдо алоқалари аввалгидек давом этган, лекин синфий кураш кескинлашган. Рим жамиятидаги социал зиддиятлар солдат ва сенат императорлари деб аталганларининг курашида ўз ифодасини топган. Солдат императорлари ҳарбийлар манфаатларини, сенат императорлари эса катта ер эгалари манфаатлари ифода этган. 193-235 йилларда ҳукмронлик қилган Севрлар сулоласи эркин деҳқонлар кўпчиликни ташкил этган ва кам  романлашган Рейн бўйи. Фракия ва Дунай бўйи областларидан жангчилар тўплаб, армияни кенгайтирган. Командирлик лавозимлари ўша вилоятдан бўлган кишилар қўлида бўлган Северлар вилоятлардаги аҳолининг анча қисмига Рим фуқоролиги ҳуқуқларини бериб, ўрта ва майда ер эгалари бўлган қулдорга таяниб, император ҳокимятини мустаҳкамлаган, сенат ва сенаторларнинг ҳеч қандай сиёсий аҳамияти қолмаган. Йирик ер эгаси бўлмиш задагонлар қувғин қилиниб, ер, мол-мулки мусодара қилинган. Лекин бу социал зиддиятларни кучайтирган. Йирик ер эгалари, армиянинг юқори лавозимли раҳбарларига ёқадиган сиёсат юритишга императорлар мажбур бўлиб қолган. Натижада император ўлдирилиши юз бериб турган.  Северлар сулоласининг сўнгги намояндаси Александр Север тоифалар тафавунини тиклаган. Унинг бу тадбири легионерларга ёғлаган, бир ривоятга кўра уни ветеранлар ўлдирган, бошқа бир ривоятга кўра  лашкарбоши Максиминнинг янги олинган аксарлари ўлдирган.алексадр Север ўлдирилгач, ҳарбийлар  Фаракиялик Максиминни императорлар деб эълон қилган. Сенат ва вилоятдаги катта ер эгалари Максимин сиёсатимга қаршилик кўрсатган. Фуқоролар урушида  император ҳалок бўлиб, унинг боши Римга келтирганда сенат миннатдорчилик ибодатини ўтказган. III асрнинг 30-йилларидаги сиёсий инқироз мамлакатдаги ҳукмрон синфлар гуруҳига  зиддиятларига таъсир этган. 235 йилдан 284  йилгача 19 та император ва 30 дан ошиқ узурпатор  келиб кетган. Ижтимоий-сиёсий инқироз Рим армиясининг жанговорлик қобилиятини пасайтирган Шарқда форс қўшинлари Сурия, Месопатамия ва Кичик Осиёни муттасил талаб турган. Арманистондан Рим ажралган, Антиохияни форслар босиб олинган. От устида гердайиб ўтирган форс подшоси Шопур олдида Рим императори тиз чўкиб раҳм-шафқат сураётгани тасвирланган сурат Рим давлати заифлашганидан гувоҳлик беради. Бербер қабилалари Мавритания ва Нумудиянинг бир қисмини босиб олган.  III асрнинг иккинчи ярмида герман ва дунай қабилалари бирлашиб  варвар халқлари вужудга келади. Қуйи Дунайдаги қабилалар Иезия ва Фракия орқали Македония бостириб   кирган.Сарнат алан ва славян қабилалари Болқон, Кичк осиё, Қора денгиз соҳилларига бостириб, у ерларни хароб қилиб турган. Бу воқеалар ўша давр кишиларига фалокат бўлиб туюлган. Рим давлати ўзи сақлаш учун сепарат  давлат тузиб варварлар хужумини қайтариб туриш йўлини қўллаган Императорлар бутун армиянинг кўп қисмини  империяни ғарб ва  шимолга тўплаган. Шарқий областларнинг форслар томонидан танлашига йўл қўйиб берган. Шарқ  ажрала бошлаган. III аср бошларида Миср ва Шарқдаги Рим мулкларининг кўп қисми кирган  Палмира давлати ажралиб чиққан. 259 йилда Галлия, Британия ва Испания ҳудудида галлия империяси ташкил топган. Шундай қилиб Рим ўрта денгиз давлати парчалана бошлаган. Рим давлатининг сиёсий инқирози халқ оммаси ҳаракатлари билан янада чуқурлашган. Нумудия ва Мавританияда ҳалқ амалдорларни ўлдириб,  легионерларни ҳайдаб юборган. Галлиядаги  багаудлар қўзғолони ўз раҳбарлари Аманд ва Элпанни император деб эълон қилганлар. Халқ оммаси ҳаракатининг кучайиши, ташқи душманлар  хавфи ҳукмрон табақаларнинг ўзаро муросага  келишига мажбур этган. Император Аврелиан ва Проблар Рим давлатини мустаҳкамлашга уринганлар. Аврелиан Римни ғоят катта қалъа деворлари билан ўраб олган. Аврелиан  Памирани, Галияни ўзига итоат этдирган. Аврелиан «Енгилмас қуёш» днган умумдавлат дини жорий этган, ҳамманинг шу худога сиғинишини талаб қилган. Ҳатто Христианларни ҳам таъқиб этган. Аврелиан ҳам, Проб ҳам ўлдирилганлар.


284 йилда жангчилар император гвардияси командири Диаклетианнни тахтга ўтқазишган.  Долмациялик озод қилинган қулнинг ўғли ва туғма ақл эгаси ғдиалектиан 305-йилгача давлатни ҳакимдошлари билан идора қилган. Ҳар бир ҳокимдорининг ўз вилояти, қарор гоҳи бўлган, улар императорлар деб аталган. Уларнинг ва ўзининг обрўсини оширишга уриниб Август, Цезарь деб лақаб қўйган ворислик тартиби ўрнатган. Бу билан у давлат бирлигини сақлашга уринган. Саройда дабдабали тантаналар расм қилиб, император ҳокимяти обрўсисини оширишга уринган.  Император билан саломлашишнинг алоҳида тартиби унинг алвон либоси этагини ўпиб, даминус- «хўжайин» деб мурожаат қилиш тартиби жорий қилинган Диалектианнинг бу тартиби тарихида «доминат» деб аталади. Доминатнинг сиёси негизини  мустабид ҳокимят ва буюрократик идора аппарати ташкил этган. Император саройи бу аппаратнинг  маркази бўлган. Умум давлат ва император  мулки фарқ қилмаган. Олий амалдорлар «комиталар» император йўлдошлари деб аталган. Ҳар бир олий  амалдорнинг ўз идораси ва ходимлари бор эди. Кичикнинг каттани хурмат  қилиши ва мутелигига қаттиқ амал қилинган. Сенат ўзининг сиёсий аҳамиятини йўқотган, лекин сенатлар энг хурматли т оифа бўлиб қолаверган. Катта заминдорлар  Диаклетианни «олтин давр отаси» деб аташаган. У империя ички борлигини мустаҳкамлашгга муҳамкамлаш учун бир қанча ислоҳатлар   ўтказган. Маъмурий янги бўлинишга кўра Италия ўзининг мавқеини йўқотган. Империя 12 та диоцезга бўлинган ва диоцезлар эса 114 та  вилоятга бўлинган. Жон солиғи бирга янги замин-ер солиғи жорий этилган. Ер, ишчи, кучи ва ҳайвонлар сонига қараб солиқ миқдори белгиланган. Молиявий ислоҳат нарх-навонинг очишини тўхтата олмаган. Лиаклетиан христианликни тасдиқлаган, лекин христианлар сони ортиб бораверган. Диаклетиан ислоҳатлари Рим жамиятидаги ижтимоий-сиёсий кризисни бартараф эта олмаган. Ҳукуматга қарши оппозиция кучайиб кетганлиги учун Диаклетиан 305 йилда ҳокимятдан воз кечишга мажбур бўлган.


Бир мунча тахт талашишлардан кейин тахтга цезарлардан бирининг ўғли Константин чиққан (306-337 йй.). У шарқий  вилоятлардаги задагонларга таяниб иш тутган. 131 йилда ўз мухолифини тор-мор қилгач, иккинчи йили диний эътиқодлар эркинлиги эълон қилиб, христиан динига эркинлик берган ва уни ўзи ҳам қабул қилган. Император ҳокимяти ва расмий  черковга қарши кайфиятдаги кишилар ҳаракати  ерисчилик (бидъатчилик) деб аталади. Христиан расмий черкови расмий мафкурасининг ташкил топишида Никея кенгаши 325 йил катта роль  йўнаган. Христиан черковининг маъмурият тартиби ва эътиқодининг Никея символи (христиан дини таълимоти асосий принципларининг қисқача баёни) ўша  кенгашда қабул қилинган. Рим. Антиохия, Александрия епископлари патриахлар деб эълон ғилинган. Рим ва Александрия епископларига «Папа» деган фахрли унвон берилган.


Христианлик империядаги ижтимоий-сиёсий ва  мафкуравий зулмини сақлаш йўлини тутган. Лекин  Христианлик  маълум прогрессив аҳамиятга эга, у маънавий тенглик эълон қилиб қулдорлик  тузумига путур етказган. Христианлик гарчи кенг тарқалган бўлса-да, қадимги маданият Римнинг сиёсий  ҳаётига ккучли таъсир кўрсатган. қадимги расм-удумлар ва байрамлар узоқ вақтгача Римнинг маиший ҳаётида сақаланиб келган. Христиан черковлари қадимги ибодат хоналардан нусха олиб қурилган. Ибодатларга якка  ашула, ҳар ашулалари ва музика жўр бўлган. Черков байрамлари мажусийларнинг худоларни иззат қиладиган  курсиларида ўтказилган. 354 йилдан бошлаб Митра тузилган 25 декабр Исо туғилган кун  деб нишонланадиган бўлган.  Умуман олганда Константиннинг диний сиёсати эски италий аристократиясининг ҳам, шарқий вилоятлардаги христиан задагонларининг ҳам манфаатларини ифодаланган.


Константин Византиядаги грек колонияси ўрнида янги пойтахт (330 йилда) таъсис ғилган. Бу пойтахт шарқдаги савло-сотиқ билан боғлиқ бўлган  заминдор задагонларининг сиёсий ва иқтисодий билан боғлиқ бўлган заминдор задагоннинг сиёсий ва иқтисодий маркази бўлган. Шаҳар 10 йил давомида қад кўтарган. Император саройи, кўшклар, кутубхона ва катта ипподром қурилган.


Доминантнинг бюрократик аппаратини тузиш  иши Константин идора қилган даврда охирига етказилган. Империя тўртта  превектура тузилган, унинг ҳар бири  диогезга ва вилоятларга бўлинган. Мансабдорнинг иши қаттиқ назорат қилинган. Гражландик  ҳокимяти билан ҳарбий  ҳокимят ажратиб, зўрлик билан ҳокимятни олиш имконияти йўқ қилинган. 332 йилда  колонлар ўз ерига абадий беркитиб қўйилган. Хунармандлар армия ва маъмуриятни ўз маҳсулотлари билан таъминлашга мажбур этилган. Рим ва Константинополни савдограларга  ғалла билан  таъмин этишга  мажбурияти юкланган. 325-326 йилларда шаҳар аҳолиси курилларга  яъни ўзи  истиқомат жойларига  беркитилган.

Диаклетиан ва Константиннинг  янги бириктириш тартиби эрамизнинг  IV асри биринчи  ярмида Рим империяси аҳволини бир қадам яхшилаган холос. Умуман олганда IV асрда Рим империясининг аҳволи  оғирлигича  қолаверган. Сўнгги Рим империясида катта ер  эгалари бўлмиш  задагонлар  ҳукмдорлик мавқеини эгаллаганлар. Улар давлат ерларини енгил  шартлар билан  билан сотиб олганлар. Христиан черкови катта ер эгаси бўлиб олган Черковнинг ерлари солиқлардан озод қилинган. Епископлар туриш-юришда ва турмуш тарзида задагонлардан  қолишмаган. Рим сенатининг зодагонлари ҳукумат тепасида янги гуруҳлари келишига қаттиқ қаршилик қилишган. Улар мажусийлар ёрдамида аввалги мавқеларини тиклашни орзу қилганлар. Янги зодагонлар билан улар орасида кураш кучайган.  Император Юлиан (Константиннинг жияни) Константин тартибидан орқага қайтишга уринган, лекин унинг ижтимоий ва диний сиёсати муваффақият қозона олмаган. Император Валентиан даврида христианлик ғалаба қилган.


Рим шаҳри Тибр дарёси этагидан 20 км чамаси юқоридаги чап қирғоғидаги кичик бир  манзилда пайдо бўлган. Аҳолиси эрамиздан аввалги  У11-У асрларда аралаш ҳалқдан иборат бўлган. Платин тепалиги атрофида лотин Платин ва Капитолий тепаликлари оралиғидаги  соҳил томонида Этрусклар, Цилий тепалиги атрофида сабин қабилалари яшаган. У11 асрда бир неча тепалик ва улар  орасидаги ҳалқоб пастлик тош девор билан қуриб олинган ва бутун бир шаҳар  жамоасига  айлантирилган. Капитолий тепалиги шаҳар маркази бўлган. Капитолийнинг этагида Тибр дарёси қирғоғида лашкар тўплаган. Уруш  мабуди номи билан Марс майдони деб аталган. Шаҳарнинг шарқий дарвозасидан шимолий ғарбга ғараб тош ташланган узун йўл қурилган. Диний байрам  намойишлари ва ғолиб қўшин шу йўлдан ўтган. Бу йўл Муқаддас кўча  деб аталган. Аввал бошда уйлар хом ғишитдан қурилиб томлари похол  билан ёпилган. Кейинчалик ибодатхоналар, жамоат бинолари ва бойларнинг уйлари пишиқ ғиштдан солиниб деворлари мармар билан қопланган. Томлари черипица билан ёпилган. Эрамиздан аввалги 111 асрдан бошлаб греклардан намуна олиб  ҳашаматли уйлар қурила бошлаган, эрамиздан аввалги 11-1 асрларда кўп қаватли уйлар қурилган. Айрим уйлар ижарага берилган. Кўчалари эгри- бугри, бинолари  бир- бирига ёпишиб кетган. Эрамиздан аввалги У1 асрда Римда клоака- ер ости қувури канализация ўтказилган. Эрамиздан аввалги  111 асрда қурилган осма тарновлардан тоғ  сувлари оқиб тушиб катта  фантанларга қуйилган, аҳоли шу тариқа сув билан таъминланган. Эрамиздан аввалги У11- У1 асрларда Этруск ҳунармандлари Рим ҳунурмандларига металсозлик техникасини ўргатганлар. Римликлар архитектура услубларини Этрусклардан ўрганганлар. Силлиқ устунлардан иборат пешайвон билан қуршаб олинган тўгарак бинолар аслида ибодатхона бинолари нусхаларидир.


Задагонлар  киядиган кийимларни мебель нусхаларини  бир қанча урф- одатларни, диний маросимларни римликлар , этрусклардан ўрганганлар. Лотин алфавити ҳам этрусклар таъсирида таркиб топган. Энг қадимги  афсона ва қиссалар ҳам этрусклар билан боғланган. Рим маданияти таркиб топишига Кампанияда  яшаган осклар ҳам катта ҳисса қўшган. Уларнинг ўз тили ва  ёзуви ҳам бўлган.  Умуман римликларга, италияликларга, грекларга катта таъсир этганлар. Римликлар Жанубий Италияни ўзига бўйсиндиргач, Римга жуда кўп  греклар пайдо бўлган. Греклар Рим жамияти ҳукмрон табақаларини эллинизм дунёси тили грек тилини ўрганишларига , грек адабиёти, фан ва фалсафани  ўрганишларига ёрдам берганлар. Римда грекларнинг олимпия худоларини ҳурматлай бошлаганлар. Грек ибодатхоналари архитектураси ва ҳайкалтарошлиги  жорий қилинган.


Энг қадимги италий  қабилалари диний тасаввурлари аждодлари руҳи ва  мағлубиятларига сиғинишдан иборат бўлган. Аждодларнинг  суратлари бўлганлар ва пенатлар Рим задагонларининг  уйларида, меҳмонхоналарида, қурбонгоҳларда турган. Умуман Рим рўзғор ҳомийси маъбуда Вестани  улуғлашга катта эътибор берилган. Унга атаб қурилган ибодатхона Рим форумида бўлган қизлар ўша ибодатхонада яшаган, эрга тегишга ҳаки бўлмаган. У ердаги ўтни ўчирмай сақлашган, ўтни ўчириш сабабсичи қатл қилинган. Римда  осмон худоларига сиғинганлар. Бош худо Юпитер, мабуда Юнона, донишмандлик мабудаси Минерва, уруш худоси ва Рим ҳомийси Маредир. Кароматгўйликка кенг ишонган. Римликлар худолар билан маслаҳатлашмай бирон бир иш қилмаган. Римнинг энг қадимги ибодатхонаси Юпитер Капитолийский Эрамиздан аввалги У1 аср охирларида қурилган.Римда Аполонга ва бошқа грек худоларига сиғиниш кенг авж олган. Эрамиздан аввалги 11 асрдан бошлаб Римликлар Кичик Осиёга юриш даврида ўша ердаги худоларнинг улуғ Онаси Кибелага эрамиздан аввалги 1 асрда Эронликлар худо Митрага ҳам сиғина бошлаган.


Римда ёзув подшолар замонининг охирида пайдо бўлган.Римликлар  этрусклар алфавитини олиб, уни лотин тилига бир оз мослаб чиққанлар. Эрамиздан аввалги 111 аср ўрталаридан бошлаб адабий асрлар,тарихий  проза ва илмий  трактатлар пайдо бўлган. Римликлар греклар каби физика, математика соҳаларида назарий тадқиқот ишларини ривожлантирмай фақат амалий  томондан фойдаланганлар. Римда савдо арифметикасидан, қурилиш, гидротехника ва агрономиядан қўланмалар ишлаб чиқарган. Қадимда сув соатлари пайдо бўлган. Календарни аниқроқ қилиб ишлаб чиқарган. Илмий тафаккур катта –катта ва Вардон асарларида ёрқин акс этган. Римда тарихий адабиёт эрамиздан аввалги 111 асрда пайдо бўлган. Компаниялик Невий Пуни уруши тарихини шеър билан ёзган. Квинт Энний Рим тарихини  энг қадимги давридан бошлаб шеър билан ёзган. Рим тарихини биринчи марта проза билан грек тилида  Флавий Пиктор ёзган. (эр.авв. 11 асрда). Бу асарларнинг парчаларигина сақланиб қолган. Гай Юлий Цезар ва  Гай  Саллюстий Крист асарларида Рим тарихи камол топган. Цецерон Рим публицистикасининг энг ёрқин намояндасидир. Унинг судларда, сенатда сўзлаган нутқлари, «Давлат тўғрисида» , «Вазифалар тўғрисида» каби трактатлари ва  кўплаб  хатлари адабий  мерос бўлиб қолган. Цицерон асарлари тили классик ёки олтин лотин  прозасининг  энг гўзал намунасидир.


Материалисти- философ Лукрецей Кар «Нарсаларининг табиати тўғрисида» деган ажойиб достонида олам, табиат яратилиши ҳақида ўз қарашларини ёритган. У оламда мавжуд ҳамма нарсанинг асосини  материя деб билиб ҳамма нарса материядан  ўсиб чиқади ва у билан яшайди деган. «Коинотнинг ҳеч қайси томондан  чегараси  йўқ», «руҳ ва жоннинг табиати жисмонийдир». Рим ва Италияда  бадиий адабиёт эрамиздан аввалги 111 асрнинг  икинчи ярмида вужудга  келган. Эрамиздан аввалги 240 йилда тариентлик асир грек Андроник «Одессия » ва бир қанча грек традияларини лотин тилига  таржима қилган. Италия ва Римда ҳалқ  ашулалари асосида лирик поэзия пайдо бўлган. Сатира ва комедия шеърий ижодиётнинг энг характерли шакли бўлган, у қишлоқлардаги байрамларда айтиладиган ашула ва  шеърлар асосида вужудга келган. Сатира деган ном «аралаш овқат» сўзидан олинган. Дастлаб бу хил шеърларни  Энний ва Луцинийлар ёзганлар. Рим комедиялари  дастлаб грек комедияларига тақлид қилиб ёзилган. Эрамиздан аввалги 254-284 йилларда яшаган. Плавий грек комедияларига тақлид қилиб Рим жамиятини воқеаларига мослаб комедиялар ёзган. Эрамиздан аввалги 87-53 йилларда яшаган Катулл шеърлари Рим лирикасининг чўққисидир.


Римликлар ҳайкалтарошлик ва рассомчиликда этрускларга эргашганлар. Эрамиздан авалги 11 асрдан бошлаб Рим Сицилиядан, Греция ва Кичик Осиёдан келтирилган грек ҳайкалларига, талаб келтирилган грек эллин санъати асарларига тўлиб кетган. Рим усталари  грекларга  тақлид қила бошлаганлар. Рим ва  Италияда  ҳаммасидан кўра портрет ҳайкаллар яратиш авж олган. Рим форумига, бошқа майдон ва кўчаларига лашкарбошилар, сиёсий арбобларнинг ҳайкаллари қўйилган. Рим задагонларининг уруғ сағаналарига ўлган задагонларнинг ҳайкалларинри қўйганлар.


Бинолар қуриш соҳасида греклардан римликлар илгарилаб кетганлар. Бутун Италия, Ўрта денгиз соҳили мамлакатига жуда обод йўллар кўприклар қурилган. Йўлларнинг ёқаларига ариқлар қазилган. Ҳар минг қадимда Миляда Римга ва энг яқин аҳоли  пунктига неча миля қилганини кўрсатувчи  ёзув белгилари қўйилган. Аҳолини тоза сув билан таъминлаш учун осма қувирлар қурилган. Махсус бинолар цирк ва театр бинолари бўлганлиги Рим ва бошқа шаҳарларнинг муҳим ҳислатидир. Бу  биноларда байрамларда пьесалар қўйилган,  пойга чоптирилган, ниҳоят  қонли томошалар- гладиаторлар жанги уюштирилган, ўлимга ҳукм қилинган жиноятчи устига йиртқич ҳайвонлар  қўйиб юборилган. Қатор- қатор тош скамейкалар билан ўраб олинган узунчоқ бинолардан иборат цирк ва театрлардан ташқари эрамиздан аввалги 1 асрда  амфитеатрлари пайдо бўлган. Уларнинг биноси эллипснамо бўлиб, қум тўшалган саҳнаси ўриндиқлар билан ўралган. Унда томошалар, қонли ўйинлар  ўтказганлар.


Эрамиздан аввалги 1 асрдан бошлаб Римда жамоат боғлари бунёд қилина бошлаган, бу боғлар  атрофида жамоат  ҳаммом тўлдирилган ҳовузлари, дам олиш хоналари бўлган.


Эрамиздан аввалги 11-1 асрларда Римда ва бошқа шаҳарларда жамоат бинолари – баъзиликлар  қурила бошлаган . Унда суд мажлислари, йиғинлар ўтказилган. Сиёсий ва ижтимоий мавзуларда гражданлар суҳбат қурганлар.


Римда ва Италияда музика, ашула ва рақс Грециядагидан суст ривожланган . Созандалар Римдан  ҳайдаб юбориларди, рақс ва  танцаларга задагонлар бу эркин кишиларнинг иши  эмас қуллар машғулоти деб нафрат билан қараганлар. 

